
ಸಾವಿರಾರು ವರ್ಷಗಳ ಇತಿಹಾಸವಿರುವ, ಎಲ್ಲ ವಿದ್ಯೆಗಳ ತೊಟ್ಟಿಲಾಗಿರುವ, ಕನ್ನಡ ಸಂಸ್ಕೃತಿಯ ಖಜಾನೆಯಾಗಿರುವ ಜಾನಪದ ಸಾಹಿತ್ಯ ಹಾಗೂ ಕಲಾ ಪ್ರಕಾರಗಳ ಎಲ್ಲಾ ಆಯಾಮಗಳನ್ನು ಪ್ರತಿಬಿಂಬಿಸುವ “ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟ’’ಗಳನ್ನು ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಹಾಗೂ ಕರ್ನಾಟಕ ಜಾನಪದ ಅಕಾಡೆಮಿಯವರು ಹೊರತರುತ್ತಿರುವುದು ಸಂತಸದ ಸಂಗತಿ.
“ಕುರಿತೋದದೆಯುಂ ಕಾವ್ಯ ಪ್ರಯೋಗ ಪರಿಣತ ಮತಿಗಳ್’’ ಎಂಬ ವ್ಯಾಖ್ಯಾನ ನಮ್ಮ ಜಾನಪದ ಸಾಹಿತ್ಯದ ಸಾರವಾಗಿದೆ. ಕನ್ನಡ ನೆಲ-ಜಲ-ಸಂಸ್ಕೃತಿಯ ವಿರಾಟ್ ದರ್ಶನವನ್ನು ನೀಡುವ ಈ ಸಂಪುಟಗಳು, ನಿಜಕ್ಕೂ ನಾಡಿನ ಸಾಹಿತ್ಯಕ ಹಾಗೂ ಜಾನಪದ ಲೋಕಕ್ಕೆ ಒಂದು ಕೊಡುಗೆಯಾಗಲಿವೆ.
ಈ ಯೋಜನೆಗೆ ಶ್ರಮಿಸಿರುವ ಎಲ್ಲರಿಗೂ ಅಭಿನಂದನೆಗಳು. “ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟ’’ ಯೋಜನೆಗೆ ಶುಭ ಹಾರೈಕೆಗಳು.
(ಬಿ.ಎಸ್. ಯಡಿಯೂರಪ್ಪ)









ಅಧ್ಯಕ್ಷರ ಮಾತು
ಪೂರ್ವಾಪರ
ಹದಿನೆಂಟನೆಯ ಶತಮಾನದ ಆಧುನಿಕ ವಿಜ್ಞಾನ ನಮ್ಮ ದೇಶಕ್ಕೆ ಒಂದು ಮಹಾಪಲ್ಲಟವಾಗಿ ಪ್ರವೇಶಿಸಿತು. ಅದು ವಸಾಹತುಶಾಹಿಯ ಒಂದು ಪ್ರಭುತ್ವವೂ, ಹೊಸಜ್ಞಾನ ಮತ್ತು ಹೊಸ ವಸ್ತು ವಿನ್ಯಾಸದ ಒಂದು ಆವಿಷ್ಕಾರವೂ ಆಗಿತ್ತು. ನಮ್ಮೊಳಗೆ ನಾವು, ಕಟ್ಟಿಹಾಕಿಕೊಂಡಿದ್ದ ನಮಗೆ ಈ ಕಂಪನ ಕೆಲವರಲ್ಲಿ ಭಾರಿ ತಲ್ಲಣವನ್ನೂ, ಹಲವರಲ್ಲಿ ಬಿಡುಗಡೆಯ ತರಂಗಗಳನ್ನೂ ತಂದಿತು. ಅದನ್ನು ಮಿಸುಕುವ, ಮೀರುವ ಅಥವಾ ಸುಧಾರಿಸಿ ಸ್ವೀಕರಿಸುವ ಯಾವ ಶಕ್ತಿಯೂ ಆಗಿನ ಭಾರತೀಯ ಸಂದರ್ಭಕ್ಕೆ ಇರಲಿಲ್ಲ. ‘ಒಪ್ಪಿಕೊ ಇಲ್ಲವೆ ಹಿಂದೆಸರಿ’ ಎಂಬ ಕೊನೆಯ ಆದೇಶವದು. ಇದು ಕಾರಣವಾಗಿ ಪ್ರಭುತ್ವವನ್ನು ಮೀರಿದರೆ ಹೊಸಜ್ಞಾನ  ತಪ್ಪಿಹೋಗುವ, ಹೊಸಜ್ಞಾನವನ್ನೇ ವಿರೋಧಿಸಿದರೆ ಜೀವನ ಹಿಂದೆ ಸರಿಯುವ ಅಪಾಯದ ಇಕ್ಕಟ್ಟಿನಲ್ಲಿ ಭಾರತದ ಶ್ರೀಮಂತ ಮತ್ತು ಬಡವ ಇಬ್ಬರೂ ಸಿಕ್ಕಿಕೊಂಡರು. ಅಂಥ ವಿಜ್ಞಾನ ನಮ್ಮ ಹತ್ತಿರ ಬಂತು.
ಆ ವಿಜ್ಞಾನ ಕೇವಲ ಜ್ಞಾನವಾಗಿ ಬಂದಿದ್ದರೆ ಭಾರತೀಯ ಪಂಡಿತರು ಅದರೊಂದಿಗೆ ತರ್ಕಕ್ಕೆ ಬಿದ್ದು ಅದನ್ನು ಹೇಗೋ ಸೋಲಿಸಿ ಓಡಿಸಿಬಿಡುತ್ತಿದ್ದರು. ಅದು ಆಯುಧವಾಗಿಯೂ, ಆಸೆಯಾಗಿಯೂ ಮೂಡಿಬಂದಿತ್ತು. ಬ್ರಿಟಿಷರನ್ನು ಸೋಲಿಸಬಹುದಿತ್ತು. ಬಡತನವನ್ನು ಸೋಲಿಸುಬಹುದಿತ್ತೆ ! ನಮ್ಮ ಆ ಕಾಲದ, ದೇಶದ ಬಡತನ ಅಂಥ ವಸ್ತುಜ್ಞಾನದ ಆದೇಶಕ್ಕೆ ತಲೆಬಾಗಿತು. ಜೊತೆಯಲ್ಲಿಯೇ ಸಂಸ್ಕೃತಿಯ ಬಡತನವನ್ನೂ  ಘೋಷಿಸಿಕೊಂಡಿತಲ್ಲ ! ಅಲ್ಲಿ ನಮ್ಮ ಪತನದ ಹಾದಿ ತೆರೆಯಿತು. ಈ ಸೋಲೇ ಮತ್ತೊಂದು ಕಡೆಯಿಂದ ರಾಷ್ಟ್ರೀಯ ಚಳವಳಿಗೆ ಸ್ವರಸಂಯೋಜನೆ ಮಾಡಿತು. ‘ಸಾಮಗ್ರಿ ಆಧುನಿಕತೆ’ಯನ್ನು ಎತ್ತಕಡೆಯಿಂದ ಬೇಕಾದರೂ ತರಬಹುದು ‘ಸಂಸ್ಕೃತಿ ಆಧುನಿಕತೆ’ ಎಂಬುದು ಹಾಗೆ ಬೇರೆ ಬೇರೆ ಕಡೆಯಿಂದ ತುಂಬಿಕೊಳ್ಳುವಂಥದಲ್ಲ. ಅದನ್ನು ನೆಲದೊಡಲ ಫಲವತ್ತತೆಯಿಂದಲೇ ಪುನರ್‌ನಿರ್ಮಿಸಿ ಕೊಳ್ಳುತ್ತ, ಅನ್ಯಸಂಸ್ಕೃತಿಗಳೊಂದಿಗೆ ಅನುಸಂಧಾನ ನಡೆಸತಕ್ಕದ್ದು ಎಂಬುದನ್ನು ರಾಷ್ಟ್ರೀಯವಾದಿಗಳೂ, ಕನ್ನಡ ಸಾಹಿತ್ಯ,  ಸಂಸ್ಕೃತಿ ಪುನರ್ ನಿರ್ಮಾತೃಗಳೂ ಆದ ಕನ್ನಡ ಕವಿ ಚಿಂತಕರು ಕಂಡುಕೊಂಡರು. ಅಲ್ಲಿ ಹುಟ್ಟಿತು ನೋಡಿ ನಮ್ಮ ಜನಪದ ಸಾಹಿತ್ಯದ ಕಾಂಕ್ಷೆ.
ಈ ಮೊದಲೆ ಬ್ರಿಟಿಷರು ಜನಪದ ಸಾಹಿತ್ಯ, ಸಂಸ್ಕೃತಿ ಸಂಗ್ರಹದಲ್ಲಿ ತೊಡಗಿದ್ದರು. ಅದು ಅವರ ಸಾಮ್ರಾಜ್ಯ ವಿಸ್ತರಣೆಯ ಎರಡನೆ ಚಲನೆಯ ಹುನ್ನಾರು. ಮತ್ತೊಂದು ಬಗೆಯಲ್ಲಿ ಭಾರತದ ಜಾನಪದ ಕಚ್ಚಾಸಂಪತ್ತನ್ನು ಕೊಂಡೊಯ್ಯುವ ವಿಕ್ರಮದ ಮುಂದುವರಿದ ಕಥಾನಕ. ಈ ನಮ್ಮ ಸಂಸ್ಕೃತಿ, ಅವರು ನಮಗೆ ತಂದುಕೊಟ್ಟ ವಿಜ್ಞಾನದಂಥ ಶ್ರೇಷ್ಠತೆ ಎಂದು ಅವರು ತಿಳಿದಿರಲಿಲ್ಲ, ಮಂತ್ರ ಮಾಯಾ ಲೋಕದ ಭಾರತೀಯ ಪುರಾತನರು ಹೇಗಿರಬಹುದು ಎಂಬ ಕುತೂಹಲ ಹಾಗೂ ಅದನ್ನು ಕಂಡು ಅನುಭವಿಸುವ ಪ್ರಭುವಿನ ಋಷಿ ಅವರದಾಗಿತ್ತು. ತಪ್ಪೇನಿಲ್ಲ; ಪ್ರಭುಗಳೆ ಹಾಗೆ ! ಆಳಿಸಿಕೊಳ್ಳುವವನ ಸಂಪತ್ತು, ಸಂಸ್ಕೃತಿ, ಸಾಹಿತ್ಯ – ಇವೆಲ್ಲ ಅಕಾಲಿಕ ಮತ್ತು ಹಳೆಯವು ಎಂದು ಅವರು ಹೇಳಲೇಬೇಕಿತ್ತು. ಅದು ಅವರ ಅಭಿವೃದ್ಧಿ ತತ್ವದ ಮುಂದುವರಿಕೆ ಮತ್ತು ಆಳಿಸಿಕೊಳ್ಳುವವನ  ಅನಭಿವೃದ್ಧಿ ಮನೋಧರ್ಮದ ಸಮರ್ಥನೆ. ಅದು ಆಗಿನ ಭಾರತದಲ್ಲೂ ಕರ್ನಾಟಕದಲ್ಲೂ ಚನ್ನಾಗಿಯೇ ನಡೆಯಿತು.
ಆ ಕಾಲದ ಪರಿಸ್ಥಿತಿ ಹೊರಗಿನಿಂದ ಬಂದ ಜ್ಞಾನ ‘ಆಧುನಿಕ’,  ನಮ್ಮದೆಂಬುದು ‘ಪುರಾತನ’  ಎಂದು ಮನಸೋತು ಒಪ್ಪಿಕೊಂಡುಬಿಟ್ಟಿತ್ತು. ಭಾರತೀಯ ಉತ್ಪಾದನೆಯಲ್ಲಿ ಹೊಸತು ಮತ್ತು ಹಳತು ಎಂಬ ವಿಭಜಿತ ಧೋರಣೆ ಎಲ್ಲರ ಮನದೊಳಗೆ ದಾಖಲಾಗಿತ್ತು. ಆ ಕಾರಣದ ಮೇಲಿಂದ ನಮ್ಮ ಸಂಸ್ಕೃತಿ ಮತ್ತು ಜನಪದ ಸಾಹಿತ್ಯ ನಮ್ಮ ಹಳ್ಳಿಗಳಂತೆ ಹಳೆಯದು ಎಂದು ಹೇಳುವುದನ್ನು ಮರೆಯುತ್ತಿರಲಿಲ್ಲ. ಅದೇ ಸಂದರ್ಭದಲ್ಲಿ ಈ ಎಲ್ಲವೂ ನಮ್ಮ ಹೃದಯಕ್ಕೆ ಸಂಬಂಧಪಟ್ಟ ಅತ್ಯಂತ ಆಪ್ತವಾದ ಸ್ಪಂದನ ಎಂಬುದನ್ನು ನಿರಾಕರಿಸುವಂತಿರಲಿಲ್ಲ.  ಇಂತಹ ಒಂದು ಸಮಕಾಲೀನ ಸಂಘರ್ಷವನ್ನು ಎದುರು ಹಾಕಿಕೊಂಡ ಸಂದರ್ಭದಲ್ಲಿ ನಮ್ಮ ಹಿರಿಯ ಸಾಹಿತಿಗಳು ಜನಪದ ಸಾಹಿತ್ಯವನ್ನು ಕಂಡು ಕಾಣಿಸಿ ವಿವರಿಸಿದರು. ಅಂತಹ ಜನಪದ ಸಾಹಿತ್ಯದ ಆಪ್ತತೆಗಾಗಿ ಅದರ ಕಡೆಗೆ ಕೈ ಚಾಚಿದರು, ಅದಕ್ಕಾಗಿ ಹಂಬಲಿಸಿ ಆಸೆಪಟ್ಟರು, ಅದನ್ನು ಕೊಡುವ  ಜನತೆಯ ಮುಂದೆ ಬೇಡಿದರು, ಅವರ ಸೃಷ್ಟಿಸಂಸ್ಕೃತಿಗೆ ಉಪಕಾರ ಸ್ಮರಣೆ ಸಲ್ಲಿಸಿದರು. ಶಿಷ್ಟತೆಯ ಸ್ಥಾನ – ಮಾನ, ಅಹಂಕಾರವನ್ನು ತೊರೆದು ಜನಪದರೊಂದಿಗೆ ಒಂದಾಗುವ, ಒಡನಾಡುವ ತಾಯ್ತನವನ್ನು ಮೆರೆದರು.
ಜನಪದ ಸಾಹಿತ್ಯ ಮತ್ತು ಅದರ ಸಂಗ್ರಹದ ಪ್ರಶ್ನೆ ಕೇವಲ ಒಂದು ಸಾಹಿತ್ಯ ಪ್ರಕಾರದ ಬಗೆಗಿನ ವ್ಯಾಮೋಹ ಆಗಿರಲಿಲ್ಲ. ಅದು ಪ್ರಸ್ತುತದಲ್ಲಿದ್ದ ‘ಆಧುನಿಕ’ವೆಂಬ ಜಾಗತಿಕ ಸಂಸ್ಕೃತಿಯ ಸಂದರ್ಭದಲ್ಲಿ  ಸ್ಥಳೀಯ ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಸಂಘಟಿಸುವ ಜವಾಬ್ದಾರಿಯೂ ಆಗಿತ್ತು. ಇದರೊಳಗೆ ಗ್ರಾಮೀಣ ಸಮುದಾಯಗಳನ್ನು ಚೇತರಿಸುವ ಮೂಲಕ ಅಖಂಡ ಭಾರತವನ್ನು ಪುನರ್‌ಸಂಘಟಿಸುವ ಪರೋಕ್ಷ ಪ್ರಯತ್ನವೂ ಇತ್ತು. ಹೀಗೆ ಒಂದು ‘ಸಮಗ್ರ ಸಾಹಿತ್ಯ ಕರ್ನಾಟಕ’ ಮತ್ತು  ‘ಸಂಸ್ಕೃತಿ ಭಾರತ’ವನ್ನು ನಿರ್ಮಿಸುವ ಹೊಣೆಗಾರಿಕೆಯನ್ನು ನಮ್ಮ ಹಿರಿಯರು ಹೊತ್ತರು. ಇದನ್ನು ಸಾಹಿತಿಗಳ ಮೂಲಕ ನಡೆದ ರಾಷ್ಟ್ರೀಯ ಚಳವಳಿ ಎನ್ನಬಹುದು. ಇವರಿಗೆ ಜನಪದಸಾಹಿತ್ಯ ಮುಖ್ಯ ಸಂಪನ್ಮೂಲವೂ, ಸ್ಫೂರ್ತಿಯೂ, ಸಾಂಸ್ಕೃತಿಕ ಅಸ್ತ್ರವೂ ಆಯಿತು. ಶಿಷ್ಟ ಸಾಹಿತ್ಯ, ಕವಿ ಮುದ್ದಣನ ಸಂದರ್ಭದಲ್ಲಿ ನಿಲುಗಡೆಗೆ ತಲುಪಿದ್ದು, ನವೋದಯ ಸಾಹಿತ್ಯ ಚಳವಳಿ ಕನ್ನಡ ಭಾಷೆ, ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಕಟ್ಟುವ ಹೊಸ ನಾಯಕತ್ವವನ್ನು ವಹಿಸಿತ್ತು. ಹದಿನೆಂಟು ಮತ್ತು ಹತ್ತೊಂಬತ್ತನೆಯ ಶತಮಾನದ ಕೆಲವು ಪಾಶ್ಚಾತ್ಯ ದೇಶಗಳು ಜನಪದ ಸಾಹಿತ್ಯದ ಮೂಲಕ ತಮ್ಮ ದೇಶವನ್ನು ಪುನರ್‌ಸಂಘಟಿಸುವ ಮಾರ್ಗದರ್ಶನವನ್ನು ನೀಡಿದ್ದವು. ಅದು ನಮ್ಮ ಸಾಹಿತಿ-ಚಿಂತಕರಿಗೆ ಒಂದು ಹೆದ್ದಾರಿಯಾಯಿತು.
ಇಂಗ್ಲೆಂಡ್ ಕೈಗಾರಿಕೀಕರಣದಿಂದ ಕಳೆದುಕೊಳ್ಳುತ್ತಿರುವ ತಾಯ್ತನವನ್ನು ಮತ್ತೆ ಪಡೆಯಲು ಜನಪದ ಸಾಹಿತ್ಯ ಮತ್ತು ಸಂಸ್ಕೃತಿಯ ಕಡೆಗೆ ಧಾವಿಸಿತು. ಫಿನ್ಲೆಂಡ್ ತನ್ನ ಪಕ್ಕದ ಸಾಮ್ರಾಜ್ಯಶಾಹಿಯನ್ನು ಎದುರಿಸಲು ಮತ್ತು ಸ್ವದೇಶವೆಂಬ ಸಂಸ್ಕೃತಿ ರಾಷ್ಟ್ರವನ್ನು ಸ್ಥಾಪಿಸಲು ಜನಪದ ಮಹಾಕಾವ್ಯ ಮತ್ತು ನಾಯಕರನ್ನು ಸಾಂಸ್ಕೃತಿಕ ವೀರರನ್ನಾಗಿ ಸ್ಥಾಪನೆಮಾಡಿತು. ಜರ್ಮನಿ ತಮ್ಮ ಮೂಲವನ್ನು ಪರೀಕ್ಷೆ ಮಾಡಿಕೊಳ್ಳಲು ಹಾಗೂ ಭದ್ರಮಾಡಿಕೊಳ್ಳಲು ಜನಪದ ಸಾಹಿತ್ಯ, ಭಾಷೆ ಮತ್ತು ಸಂಸ್ಕೃತಿಗಳ ಮೇಲೆ ಭಾರಿ ಹೊರೆಯನ್ನು  ಹೊರಿಸಿತು. ರಷ್ಯಾ ಕಾರ್ಮಿಕ ರಾಜ್ಯ ಸ್ಥಾಪನೆಯ ಘೋಷಣೆಯ ಮೂಲಕ, ದುಡಿಯುವ ಜನರ ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಪ್ರೋತ್ಸಾಹಿಸುವ ಮೂಲಕ  ಜನರ ದನಿಗೆ ಮಾನ್ಯತೆ ನೀಡಿತು. ಭಾರತದಲ್ಲಿ ಇಂಥದೊಂದು ಚಟುವಟಿಕೆ ಗಾಂಧೀಜಿ ಅವರ ಸ್ವದೇಶಿ ಮತ್ತು ಗ್ರಾಮ ಸ್ವರಾಜ್ಯ ಚಿಂತನೆಯಿಂದ ಆರಂಭವಾಯಿತು.
ನಮ್ಮ ನವೋದಯ ಹಿರಿಯ ಸಾಹಿತಿಗಳು ಪಾಶ್ಚಾತ್ಯವನ್ನು ಪೌರ‍್ವಾತ್ಯದಿಂದ ಸರಿಗಟ್ಟಲು ಪ್ರಯತ್ನಶೀಲರಾದರೂ ಪಾಶ್ಚಾತ್ಯವೆಂಬುದು ಅವರಿಗೆ ನಿರಾಕರಣೆಯ ಜ್ಞಾನವಾಗಿರಲಿಲ್ಲ. ಈ ಎರಡರಲ್ಲಿಯ ಒಳ್ಳೆಯದರ ಆಯ್ಕೆ ಅವರ ಆದ್ಯತೆಯಾಗಿತ್ತು. ಪಾಶ್ಚಾತ್ಯ ಸಾಹಿತ್ಯದಲ್ಲಿಯ ಒಳ್ಳೆಯದನ್ನು ಹೆಸರಿಸುತ್ತಲೇ ಆ ಮಟ್ಟಿನ ಸಾಮರ್ಥ್ಯ ಪಡೆಯಲು ಜನಪದ ಸಾಹಿತ್ಯವೇ ಸರಿಯಾದ ಸಂಪನ್ಮೂಲ ಎಂಬುದನ್ನು ಮನಗಂಡರು. ಆ ಮೂಲಕ ಜನಪದ  ಸಾಹಿತ್ಯ ಒಂದು ಸಾಹಿತ್ಯಕ ಅನನ್ಯತೆ ಮತ್ತು ಸ್ವೋಪಜ್ಞತೆ ಎಂದು ಗುರುತಿಸಿದರು. ಜನಪದ ಸಾಹಿತ್ಯವೆಂಬುದು: ‘ಗೊರವರ ಡುಂಡುಚಿ ಬೀದಿವರೆಯ ಬೀರನಕತೆ’ ಎಂಬ ಹಿಂದಿನ ಅವಹೇಳನಕಾರಿ ಧೋರಣೆಯನ್ನು ತಿರಸ್ಕರಿಸಿದರು. ೧೯೨೧ರ ಸುಮಾರಿನಿಂದಲೆ ನಮ್ಮ ಕನ್ನಡ ಸಾಹಿತಿಗಳು ಜನಪದಗೀತ ಸಂಗ್ರಹಗಳನ್ನು ಪ್ರಕಟಿಸತೊಡಗಿದರು, ನಮ್ಮ ಅಸ್ತಿತ್ವಕ್ಕಾಗಿ ಪಡಿ ನುಡಿದರು. ಹಾಗೆ ನೋಡಿದರೆ ಈ ಬದ್ಧತೆ ಅವರು ಸಮಕಾಲೀನವಾಗಿ ತಮ್ಮನ್ನು ಸೂಕ್ತ ಮಾಡಿಕೊಳ್ಳುವ ಸಂಗತಿಯೂ ಹೌದು. ಇಂಥ ಮುಕ್ತ ಮನಸ್ಸು ಮತ್ತು ವ್ಯಕ್ತ  ವ್ಯಕ್ತಿತ್ವದ ಮೂಲಕ ಜನಪದ ಸಾಹಿತ್ಯ ಸಂಗ್ರಹಕ್ಕೆ ರಾಜಮಾರ್ಗವನ್ನು ಸೃಷ್ಟಿಸಿದರು. ಈಗ ಅವರ ಮಾರ್ಗದರ್ಶಕ ಮಾತುಗಳನ್ನು ಅನುಸರಿಸಿಯೇ ನಾವು ಮುಂದೆ ಹೋಗಬೇಕಿದೆ.
– ೨ –
ಮಾತಿನ ಸರಣಿ : ಮುತ್ತಿನ ಬೆಲೆ 
ಬಿ. ಎಂ. ಶ್ರೀಕಂಠಯ್ಯ
‘ಕನ್ನಡದಲ್ಲಿ ಇಂತಹ ಕಾಲ ಒದಗಿರುವಾಗ, ಕನ್ನಡ ಕವಿತೆ ತನ್ನ ಅಳತೆಯನ್ನೆ ಅಲ್ಲ, ಆಳವನ್ನೂ ಕೂಡಾ ಕಂಡುಕೊಳ್ಳುತ್ತಿರುವಾಗ, ಸಂಸ್ಕೃತ-ಇಂಗ್ಲಿಷ್ ಸಾಹಿತ್ಯಗಳ, ಇತರ ಸಾಹಿತ್ಯಗಳ, ಸರಿಯಾದ ಸಂಸ್ಕಾರದ ಜೊತೆಗೆ ಕನ್ನಡದ ಪ್ರೌಢಸಾಹಿತ್ಯದ ವ್ಯಾಸಂಗದ ಜೊತೆಗೆ, ಕನ್ನಡದ ಮತ್ತು ಇತರ ಸಾಹಿತ್ಯದ ಜನಪದ ಸಾಹಿತ್ಯವನ್ನೂ ಪರಾಮರ್ಶಿಸುವುದು ಅತ್ಯಾವಶ್ಯಕವಾದ ಕರ್ತವ್ಯ. ನವನಾಗರಿಕತೆಯ ಹೊಡೆತದಲ್ಲಿ, ಪ್ರೌಢಸಾಹಿತ್ಯದ ತಿರಸ್ಕಾರದಲ್ಲಿ ಈ ಜನಪದ ಸಾಹಿತ್ಯ ಉಳಿಯುವುದೇ ಕಷ್ಟವಾಗಿದೆ. ನಾಶವಾಗುವುದಕ್ಕೆ ಮೊದಲೇ ಇದನ್ನು ಕಾಪಾಡಿಕೊಳ್ಳುವುದು ಕನ್ನಡಿಗರ ಕರ್ತವ್ಯ. ಸಾಹಿತ್ಯಾಭಿಮಾನಿಗಳೂ, ದೇಶವತ್ಸಲರೂ ಶ್ರದ್ಧೆಯಿಂದ ಮೂಲೆ ಮೂಲೆಗಳಿಂದಲೂ ತಮ್ಮ ತಮ್ಮ ಕಡೆಯಲ್ಲಿರುವ ಹಾಡುಗಳನ್ನು ಸಂಗ್ರಹಿಸುತ್ತಾ ಬಂದರೆ ಶೀಘ್ರದಲ್ಲಿಯೇ ಕನ್ನಡ ನಾಡಿನ ಹಾಡುಗಳೆಲ್ಲಾ  ಒಂದುಗೂಡಿ ಒಂದು ದೊಡ್ಡ ಜನಪದ ಸಾಹಿತ್ಯಕೋಶವಾಗುವುದು’. (ಗರತಿಯ ಹಾಡು ೧೯೩೧)
ದ. ರಾ. ಬೇಂದ್ರೆ
‘………ತಾಯಿ, ಅಕ್ಕಗಳಿರಾ !  ಈ ಹಳ್ಳಿಯ ಹಾಡುಗಳ, ಹಳೆಯ ಹಾಡುಗಳ ಹೊಳೆಯನ್ನು  ಇಂಗಗೊಡಬೇಡಿ. ಮತ್ತೆ ಹನಿಹನಿಯಾಗಿ ಹಳ್ಳವಾಗಲಿ, ಹಳ್ಳ ಹಳ್ಳ ಕೂಡಿ ಹೊಳೆಯಾಗಲಿ. ಈ ಅಪೇಕ್ಷೆಯನ್ನು ಕನ್ನಡತಿಯರು ಕೈಗೂಡಿಸಿಕೊಡರೆ?
‘ಕರ್ನಾಟಕದೊಳಗಿನ ಬೇರೆ ಬೇರೆ ಭಾಗದವರು ಹೀಗೆ ಪದ್ಯಗಳನ್ನು ಸಂಗ್ರಹಿಸಿ ಚೆನ್ನಾಗಿ ಬರೆದು ಕಳುಹಿಸಿದರೆ ಕನ್ನಡದ ಅಭ್ಯಾಸಕ್ಕೆ ದೊಡ್ಡದೊಂದು ಉಪಕಾರ ಮಾಡಿದಂತಾಗುವುದು.  ಇದನ್ನು ಎಷ್ಟು ಒತ್ತಿಹೇಳಿದರೂ ಸಾಲದು !. (ಗರತಿಯ ಹಾಡು ೧೯೩೧)
ಮಾಸ್ತಿ ವೆಂಕಟೇಶ ಅಯ್ಯಂಗಾರ್
‘ಜನದ ಕ್ಷೇಮವನ್ನು ಬಯಸುವವರೆಲ್ಲ  ಈ ಕವಿತೆಯನ್ನು ದೃಷ್ಟಿಯಿಟ್ಟು ನೋಡಬೇಕು, ಮನಸ್ಸು ಕೊಟ್ಟು ತಿಳಿಯಬೇಕು. ಇನ್ನು ಯಾವ ರೀತಿಯಿಂದಲಾದರೂ ತಿಳಿಯಲಾಗದ ಕೆಲವು ವಿಷಯಗಳು ನಮಗೆ ಈ ಕವಿತೆಯಿಂದ ತಿಳಿಯುತ್ತವೆ’. (ಕರ್ನಾಟಕ ಜನಪದ ಸಾಹಿತ್ಯ ೧೯೫೬)
ಬೆಟಗೇರಿ ಕೃಷ್ಣಶರ್ಮ
‘ಹೊಸಕಾಲದ ಕ್ರಾಂತಿಯಲ್ಲಿ ಮಾನವನ ಮನಸ್ಸು ಬುದ್ಧಿ ಹೃದಯಗಳು ಮಾಯವಾಗಿ ಹೋಗುವವೇನು?.. ಇದ್ದೇ ಇರುವವು. ಇವು ಇದ್ದೇ ಇರುವುದಾದರೆ ನಮ್ಮ ಹಳೆಯ ಜನಪದ ಸಾಹಿತ್ಯ ಉಳಿಯಲೇಬೇಕು, ಉಳಿದೇ ಉಳಿಯುವುದು. ನಾವೀಗ ಅದನ್ನು ಅಳಿಯದಂತೆ ಉಳಿಸಿ, ಹೊಸ ಕಾಲಕ್ಕೆ ನಮ್ಮ ಕಾಣಿಕೆ ಸಲ್ಲಿಸಲೇಬೇಕಾಗಿದೆ’.
(ಅಧ್ಯಕ್ಷ ಭಾಷಣ. ಮೂರನೆಯ ಕರ್ನಾಟಕ ಜಾನಪದ ಸಮ್ಮೇಳನ ೧೯೭೧)
ಬಿ. ಎಸ್. ಗದ್ಗೀಮಠ
‘ಕರ್ನಾಟಕದ ಒಂದೊಂದು ಭಾಗದ ಜನಪದ ಸಾಹಿತ್ಯವನ್ನು ಕಲೆಹಾಕಿ ಬೆಳಕಿಗೆ ತಂದರೆ ಕನ್ನಡ ಜನತೆಯ ನಿಜವಾದ ಸಂಸ್ಕೃತಿಯ ಒಂದು ಅಮೂಲ್ಯವಾದ ‘ವಿಶ್ವಕೋಶ’ವೇ ಆಗಬಹುದೆಂದು ಹೇಳಬಹುದು’. (ಕನ್ನಡ ಜನಪದ ಗೀತೆಗಳು ೧೯೬೩)
ದೇ. ಜವರೇಗೌಡ
‘ಈ ತನಕ ವೈಯಕ್ತಿಕ ಮಟ್ಟದಲ್ಲಿ ತಕ್ಕಮಟ್ಟಿಗೆ ಸಂಗ್ರಹಕಾರ್ಯ ನಡೆದಿದೆ; ಆದರೆ ಆಗಬೇಕಾದ ಕಾರ್ಯ ಬೆಟ್ಟದಷ್ಟಿದೆ. ಅದನ್ನೆಲ್ಲ ಒಬ್ಬಿಬ್ಬರು ವ್ಯಕ್ತಿಗಳಿಂದ ನಿರೀಕ್ಷಿಸುವುದು ಕಷ್ಟ. ಸರ್ಕಾರವೊ, ಸರ್ಕಾರದ ನೆರವು ಪಡೆದ ಸಂಸ್ಥೆಗಳೊ ಈ ಕಾರ್ಯವನ್ನು ಕೈಗೆತ್ತಿಕೊಳ್ಳಬೇಕಾಗಿದೆ’. (ಜನಪದ ಸಾಹಿತ್ಯ  ಸಮೀಕ್ಷೆ – ಜೀಶಂಪ ೧೯೬೭).
ಎಚ್. ಎಲ್. ನಾಗೇಗೌಡ
‘ಹಣಕೊಟ್ಟರೆ ಮುಂದೆ ಏನಾದರೂ ಸಿಕ್ಕಬಹುದು. ಆದರೆ ಜನಪದ ಸಾಹಿತ್ಯ ಸಿಕ್ಕುವುದಿಲ್ಲ. ಶರಾವತಿಯನ್ನು  ಈಗ ಉಪಯೋಗಿಸಿಕೊಳ್ಳದಿದ್ದರೆ ಮುಂದೆ ಉಪಯೋಗಿಸಿಕೊಳ್ಳಬಹುದು. ಆದರೆ ಜನಪದ ಸಾಹಿತ್ಯ ಶರಾವತಿ ಒಮ್ಮೆ ಬತ್ತಿದರೆ ಮತ್ತೊಮ್ಮೆ ಹರಿಯಲಾರಳು’. (ಹೊನ್ನ ಬಿತ್ತೇವು ಹೊಲಕೆಲ್ಲ ೧೯೬೩)
ಜೀ.ಶಂ.ಪರಮಶಿವಯ್ಯ
‘ಸಮೃದ್ಧವಾದ ಜನಪದ ಸಾಹಿತ್ಯ ದೇಶದ ಸೌಭಾಗ್ಯಗಳಲ್ಲೊಂದು, ಅದನ್ನು ಪ್ರಮುಖವಾದ ರಾಷ್ಟ್ರೀಯ ಸಂಪತ್ತು ಎಂಬಂತೆ ಕಾಪಾಡಿಕೊಳ್ಳಬೇಕು’. (ಜನಪದ ಸಾಹಿತ್ಯ ಸಮೀಕ್ಷೆ ೧೯೬೭)
– ೩ –
ಕಟ್ಟುವ ಕನಸು ; ನೆಟ್ಟ ಸಸಿ
ಜನಪದ ಸಾಹಿತ್ಯದ ಸಂಗ್ರಹದ ಮಾತು ಆ ಸಾಹಿತ್ಯ ಸಂಗ್ರಹಕ್ಕೆ ಮಾತ್ರ ಮುಗಿಯದು. ಆ ಸಂಗ್ರಹದ ಮೂಲ ಉದ್ದೇಶ ಜನಪದ ಸಂಸ್ಕೃತಿಯ ಕಾಂಕೆ. ಎಂದರೆ ಜೀವನ ಸಂಸ್ಕೃತಿಯ ಹುಡುಕಾಟ, ಬದುಕುವ ಸಂಸತಿಯ ಬಯಕೆ. ಸಹಜ ಸಂಸ್ಕೃತಿ ಮತ್ತು  ಭೋಗ ಸಂಸ್ಕೃತಿಯ ನಡುವಿನ ಈ ಸಂಘರ್ಷ ಬ್ರಿಟಿಷ್ ವಸಾಹತುಶಾಹಿ ಆಗಮನ ಕಾಲದಿಂದ ಮಾತ್ರವಲ್ಲ ; ಶಿಷ್ಟ  ಜನಪದವೆಂಬ ಸಹಜ ಸಂಸ್ಕೃತಿಗಳ ನಿರಂತರ ಅನುಸಂಧಾನದ ಪ್ರಕ್ರಿಯೆ. ಅದು ಕಾರಣವಾಗಿ ಜನಪದ ಸಾಹಿತ್ಯ ಸಂಗ್ರಹದ ಕಾರ್ಯ ಮತ್ತು ಅಧ್ಯಯನ ಯಾವ ಕಾಲಕ್ಕೂ ಮುಗಿಯುವುದಿಲ್ಲ. ಹಾಗೆ ಮುಗಿದರೆ ಸಂಸ್ಕೃತಿಗಳೆಲ್ಲವೂ ಸತ್ತಿರುತ್ತವೆ. ಕರ್ನಾಟಕದ ಸಂದರ್ಭದಲ್ಲಿ ಶಿಷ್ಟ – ಜನಪದ – ವಸಾಹತು ಸಂಸ್ಕೃತಿಗಳ ಸಂಘರ್ಷ ಮತ್ತು ಅನುಸಂಧಾನ ಬೇರೆ ಬೇರೆ ದಾರಿಗಳಲ್ಲಿ ನಡೆಯುತ್ತಲೇ ಇದೆ. ಅಂತಹ ನಾಲ್ಕು ದಾರಿಗಳು ನಮಗೆ ಕಂಡಿವೆ :
೧  ಕನ್ನಡ ಭಾಷಾ ಅಭಿವೃದ್ಧಿಗಾಗಿ
೨  ಜನತಾ ಸಂಸ್ಕೃತಿಯ ಶೋಧಕ್ಕಾಗಿ
೩  ಜಾನಪದ ಅಧ್ಯಯನಕ್ಕಾಗಿ
೪  ಪರ‍್ಯಾಯ ಜ್ಞಾನ ಚಿಂತನೆಯಾಗಿ
ಕನ್ನಡ ಭಾಷಾಭಿವೃದ್ಧಿಗಾಗಿ ಜನಪದ ಸಾಹಿತ್ಯವನ್ನು ಯಾಕೆ ಮತ್ತು ಹೇಗೆ ಬಳಸಿಕೊಳ್ಳಬೇಕು ಎಂಬುದನ್ನು ನಮ್ಮ ಹಿರಿಯ ಸಾಹಿತಿಗಳು ಹೇಳಿರುವುದನ್ನು ಈ ಮೊದಲು ಕಂಡಿದ್ದೇವೆ. ಜನತಾ ಸಂಸ್ಕೃತಿಯ ಪುನರುತ್ಥಾನದ ವಿಷಯದಲ್ಲಿ ಕೂಡ ಇದೇ ಹಿರಿಯರು ಅತ್ಯಂತ ಸಂವೇದನಾಶೀಲ ನಡೆಯನ್ನು ದಾಖಲಿಸಿದ್ದಾರೆ. ದೇವುಡು ಅವರ ಈ ಮಾತುಗಳನ್ನು ಗಮನಿಸಿ: ‘ಈ ಸಂಸ್ಕೃತಿ ವಿಮರ್ಶೆಯ ದೃಷ್ಟಿಯಿಂದ ನಮಗೆ ನಮ್ಮ ನಾಡಿನ ಕುಲಕುಲಗಳೆಲ್ಲವೂ ಒಂದೇ ಸಮನಾಗಿ ಮಾನ್ಯವಾದುವು: ಹಾರುವರೆಂದು ಹೆಚ್ಚಲ್ಲ, ಹೊಲೆಯರೆಂದು ಕಡೆಯಿಲ್ಲ; ಕನ್ನಡ ನಾಡಿನಲ್ಲಿ ನೆಲಸಿ, ಕನ್ನಡಿಗರು ನಾವು ಎಂದು ಅಭಿಮಾನಪಡುವ ಪ್ರತಿಯೊಂದು ಕುಲವೂ ನಮಗೆ ಮಾನ್ಯವು. ಈ ಕನ್ನಡ ಕುಲಕುಲಗಳ ವ್ಯಷ್ಟಿಸಮಷ್ಟಿ ವ್ಯವಹಾರ ಪ್ರಪಂಚವನ್ನು ಸಂಸ್ಕೃತಿಯ ದೃಷ್ಟಿಯಿಂದ ಹುಡುಕಾಡುವುದು ಈ ಲೇಖನಗಳಲ್ಲಿ ಮಾಡುವ ಕೆಲಸ (ಕರ್ನಾಟಕ ಸಂಸ್ಕೃತಿ ೧೯೩೫). ಸಿಂಪಿ ಲಿಂಗಣ್ಣ  ಅವರೂ ಇದೇ ಮಾರ್ಗದಲ್ಲಿ  ಮುನ್ನಡೆದಿದ್ದಾರೆ: “ಇದು ದಲಿತರು ಉದ್ಧಾರವಾಗುವ ಕಾಲ; ದುಡಿಮೆಗಾರರು ರಾಜ್ಯ ಶಾಸಕರಾಗುವ ಕಾಲ; ಒಕ್ಕಲಿಗನು ನೇಗಿಲಯೋಗಿಯೆನಿಸುವ ಕಾಲ, ನಿರಕ್ಷರರು ಸಾಕ್ಷರರಾಗುವ ಕಾಲ; ಸಾಮಾನ್ಯ ಜನರೂ ಸುಖ  ಬಯಸುವ ಕಾಲ; (ಜನಾಂಗದ ಜೀವಾಳ ೧೯೩೪).
ಕರ್ನಾಟಕದ ಹೆಚ್ಚಿನ ಜಾನಪದ ಅಧ್ಯಯನ ಎಂಬುದು ಜನಪದ ಸಾಹಿತ್ಯದ ಅಧ್ಯಯನವೆ ಆಗಿದೆ. ಕರ್ನಾಟಕದಲ್ಲಿ ‘ಜಾನಪದವನ್ನು ಹುಟ್ಟಿಸಿ ಬೆಳಸಿದವರೆ ಸಾಹಿತಿಗಳು. ಜನಪದ ಸಾಹಿತ್ಯ ಸಂಗ್ರಹ ಬ್ರಿಟಿಷ್ ವಿದ್ವಾಂಸ ಜಾನ್ ಲೇಡನ್ (೧೮೦೩) ಕಾಲದಿಂದ ನಡೆಯುತ್ತ ಬಂದಿದೆ. ಅದರ ಸಾಹಿತ್ಯ ಅಧ್ಯಯನ ಕೂಡ ತುಂಬ ಹಿಂದಿನದು. ಜನಪದ ಸಾಹಿತ್ಯ ಸೇರಿದಂತೆ ಜನಪದರ ಏನೆಲ್ಲ ಹುಟ್ಟುವಳಿಗಳನ್ನು ಜಾನಪದವೆಂಬ ಸಮಗ್ರ ವಿಷಯದೊಳಗೆ ತಂದು ಅಧ್ಯಯನ ಮಾಡಿದ್ದು ೧೯೬೬ ರಿಂದ ಈಚೆಗೆ. ಕರ್ನಾಟಕ ಜಾನಪದ ಅಧ್ಯಯನದ ಪ್ರೇರಕರೆಂದರೆ  ದೇ. ಜವರೇಗೌಡ. ಇವರನ್ನು ಅನುಸರಿಸಿದವರೆಂದರೆ, ಹಾ. ಮಾ. ನಾಯಕ ಮತ್ತು ಜೀ.ಶಂ. ಪರಮಶಿವಯ್ಯ. ಮೈಸೂರು ವಿಶ್ವವಿದ್ಯಾನಿಲಯದಲ್ಲಿ ಮೊದಲಾಗಿ ಕನ್ನಡ ಎಂ.ಎ ತರಗತಿಗೆ ಐಚ್ಛಿಕವಾಗಿ ಎರಡು ಜಾನಪದ ಸಂಬಂಧಿ ಪತ್ರಿಕೆಗಳನ್ನು ಅಧ್ಯಯನಕ್ಕಾಗಿ ಅಳವಡಿಸಲಾಯಿತು (೧೯೬೬). ಆನಂತರ ೧೯೭೪ರಲ್ಲಿ ಪೂರ್ಣಪ್ರಮಾಣದಲ್ಲಿ ಜಾನಪದ ಎಂ.ಎ ತರಗತಿಗಳನ್ನು ಆರಂಭಿಸಲಾಯಿತು. ಈ ವಿಭಾಗಕ್ಕೆ ಕರ್ನಾಟಕದ, ಏಕೆ ಭಾರತದಲ್ಲಿಯೇ ಮೊದಲಾಗಿ ಜಾನಪದ ಪ್ರಾಧ್ಯಾಪಕರಾಗಿ ಜೀ.ಶಂ.ಪರಮಶಿವಯ್ಯ ನೇಮಕಗೊಂಡರು. ಇದೇ ಸಂದರ್ಭದಲ್ಲಿ ಕನ್ನಡ ಅಧ್ಯಯನ ಸಂಸ್ಥೆಯ ನಿರ್ದೇಶಕರಾಗಿದ್ದ ಹಾ. ಮಾ. ನಾಯಕ ಅವರು ‘ಜಾನಪದ ಸ್ವರೂಪ’ (೧೯೬೬) ಕುರಿತು ಒಂದು ಸಮಗ್ರ ದೃಷ್ಟಿಯ ಲೇಖನವನ್ನು ಬರೆದು ಜಾನಪದ ಅಧ್ಯಯನಕ್ಕೆ ರಾಜಮಾರ್ಗವನ್ನು ತೋರಿಸಿದರು. ಇಷ್ಟೆಲ್ಲದರ ಪ್ರೇರಣಾಶಕ್ತಿಯಾದ ದೇ.ಜವರೇಗೌಡರ ನುಡಿ ಇದು: ‘ಜಾನಪದ ಸಂಪ್ರದಾಯ ಒಂದು ಜನಸಮುದಾಯದ ಸಮಷ್ಟಿ ಸೃಷ್ಟಿ, ಸಾಮಾಜಿಕ ಜೀವನದ ಸಂಕೇತ, ರಾಷ್ಟ್ರೀಯ  ಸಂಸ್ಕೃತಿಯ ತಾಯಿ ಬೇರು; ಅದು ಜನಸಾಮಾನ್ಯರ ಶ್ರುತಿಯೂ ಅಹುದು, ಸ್ಮೃತಿಯೂ ಅಹುದು…. ಭಾರತೀಯತ್ವದ ಅಥವಾ ದೇಶೀಯತೆಯ ರಕ್ಷಣೆಗಾಗಿ ಜಾನಪದ ಸಂಪ್ರದಾಯದ ಜೀರ್ಣೋದ್ಧಾರ ಕಾರ್ಯ ನಡೆಯಬೇಕಾಗಿದೆ…..ಜಾನಪದ ಸಂಪ್ರದಾಯದ ಪುನಶ್ಚೇತನದಿಂದ ದಾಸ್ಯ ಮನೋಭಾವ ತೊಲಗಿ ಜನಜೀವನದಲ್ಲಿ ಹುರುಪು ಹುಮ್ಮಸ್ಸುಗಳು ಚಿಗುರಿ, ಆತ್ಮಪ್ರಜ್ಞೆ ಕೊನರಿ, ಕೆಚ್ಚುನೆಚ್ಚುಗಳು ಮೂಡಿ, ಹೊಸ ಚೇತನ ಮುಕ್ಕಳಿಸುತ್ತದೆ (ಜನಪದ ಸಾಹಿತ್ಯ ಸಮೀಕ್ಷೆ – ಜೀಶಂಪ; ಮನ್ನುಡಿಯಲ್ಲಿ ೧೯೬೭).
ಮೈಸೂರು ವಿಶ್ವವಿದ್ಯಾನಿಲಯ ಆರಂಭಿಸಿದ ಈ ಜಾನಪದ ಪ್ರಸ್ಥಾನ, ಇದೊಂದು ರಾಷ್ಟ್ರೀಯ ಅವಶ್ಯಕತೆ ಎನ್ನುವಂತೆ ಬಹುಬೇಗನೆ ಕರ್ನಾಟಕದ ಎಲ್ಲ ವಿಶ್ವವಿದ್ಯಾಲಯಗಳಿಗೆ ವ್ಯಾಪಿಸಿತು. ದೇಜಗೌ, ಹಾಮಾನಾ, ಜೀಶಂಪ ಅವರು ಈ ಪ್ರಸ್ಥಾನದ ಮಾರ್ಗದರ್ಶಿ ಮಾದರಿಗಳಾದರು. ಈ ಹಿಂದೆ ಜನಪದ ಸಾಹಿತ್ಯ ಸಂಗ್ರಹಕ್ಕೆ ಅಗ್ರಮಾನ್ಯತೆ ಇತ್ತು. ಈಗದು ಅಧ್ಯಯನದ ನೆರವನ್ನು ಪಡೆಯಬೇಕಾಗಿ ಬಂತು. ಜನಪದ ಸಾಹಿತ್ಯವನ್ನು ಕೇಳುವ – ಓದುವ ಪ್ರಕ್ತಿಯೆ ಅದನ್ನು ಸಾಂಸ್ಕೃತಿಕವಾಗಿ ಅರ್ಥೈಸುವತ್ತ ಮುನ್ನಡೆಯಿತು. ಅದು ಕಾರಣವಾಗಿ ಹಲವರು ಜನಪದ ಸಾಹಿತ್ಯವನ್ನು ಸಂಗ್ರಹಿಸುತ್ತಲೂ, ಅದರ ವಿಚಾರವನ್ನು ಹೇಳುತ್ತಲೂ ಹೋದರು. ಈ ನಿಟ್ಟಿನಲ್ಲಿ ಕರ್ನಾಟಕದ  ವಿಶ್ವವಿದ್ಯಾನಿಲಯಗಳು ಮಾರ್ಗದರ್ಶಕನ ಸ್ಥಾನದಲ್ಲಿ ನಿಂತರೆ, ಹೊರಗಿನಿಂದ ಅನೇಕರು ಈ ಮಾರ್ಗವನ್ನು ದೃಢೀಕರಿಸಿದ್ದಾರೆ.
ವಿಶ್ವವಿದ್ಯಾಲಯಗಳಿಗೆ ಜನಪದ ಸಾಹಿತ್ಯವೊಂದು ಅಧ್ಯಯನ ವಿಷಯವಾಗಬಲ್ಲದು ಎಂಬ ಸೂಚನೆಯನ್ನೂ ವಾತಾವರಣವನ್ನೂ ಸೃಷ್ಟಿಸಿಕೊಟ್ಟವರು ರಾಷ್ಟೀಯವಾದಿಗಳಾದ ಹಿರಿಯ ಕನ್ನಡ ಸಾಹಿತಿಗಳು. ಜನಪದ ಸಾಹಿತ್ಯ – ಜಾನಪದವನ್ನು ಅಧ್ಯಯನ ಶಿಸ್ತನ್ನಾಗಿ ಮಾಡಿಯೆ ತೀರುವ ಹಠವನ್ನು ಹೊತ್ತವರು ದೇ.ಜವರೇಗೌಡರು. ಜಾನಪದ ಡಿಪ್ಲೊಮಾ, ಜಾನಪದ ಎಂ.ಎ ತೆರೆಯುವುದರ ಜೊತೆಗೆ ಜನಪದ ಸಾಹಿತ್ಯವನ್ನು ಸಂಗ್ರಹಿಸಲು ಒಂದು ವಿಭಾಗವನ್ನೇ ಆರಂಭಿಸಿದರು. ಕರ್ನಾಟಕದಾದ್ಯಂತ ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ ತರಲು ಕ್ಯಾತನಹಳ್ಳಿ ರಾಮಣ್ಣ, ಟಿ.ಎಸ್.ರಾಜಪ್ಪ, ಅಂಬಳಿಕೆ ಹಿರಿಯಣ್ಣ   ನೇಮಕಗೊಂಡರು. ಇವರ ನಂತರ ಮೈಲಹಳ್ಳಿ ರೇವಣ್ಣ ಮತ್ತು ಜಯಲಕ್ಷ್ಮಿ ಸೀತಾಪುರ ಜನಪದ ಸಾಹಿತ್ಯ ಸಂಗ್ರಹದಲ್ಲಿ ತೊಡಗಿದರು. ಇದೇ ಸಂದರ್ಭದಲ್ಲಿ ಜಾನಪದ ವಸ್ತುಸಂಗ್ರಹಾಲಯವನ್ನೂ ದೇ.ಜ.ಗೌ. ಶುರುಮಾಡಿದರು. ಅವರ ಈ ಸಾಹಸ ಕರ್ನಾಟಕದ ಬೇರೆ ಬೇರೆ ವಿಶ್ವವಿದ್ಯಾನಿಲಯಗಳನ್ನು ಪ್ರೇರೇಪಿಸಿತು. ಈ ಮೂರು ಹಂತದ; ಜಾನಪದ  ಅಧ್ಯಯನ,  ಸಂಗ್ರಹ  ಹಾಗೂ  ವಸ್ತುಸಂಗ್ರಹಾಲಯ  ಸ್ಥಾಪನೆ ಕಾರ್ಯಯೋಜನೆಯನ್ನು  ಕರ್ನಾಟಕದ  ಬೇರೆ ಬೇರೆ  ವಿಶ್ವವಿದ್ಯಾಲಯಗಳು ಕೈಗೆತ್ತಿಕೊಂಡವು.
ಮೈಸೂರು ವಿಶ್ವವಿದ್ಯಾಲಯ ವಲಯವು ಈಗಾಗಲೇ ಎಸ್. ಕೆ. ಕರೀಂಖಾನ್, ಕೆ. ಆರ್. ಲಿಂಗಪ್ಪ ಹಾಗೂ ಮತ್ತಿತರರ ಜನಪದ ಸಾಹಿತ್ಯ ಹಾಡುಗಾರಿಕೆ ಪ್ರಚಾರದಿಂದ, ಮತಿಘಟ್ಟ ಕೃಷ್ಣಮೂರ್ತಿಯವರ ಸಮೃದ್ಧ ಜನಪದ ಸಾಹಿತ್ಯ ಸಂಗ್ರಹದ ದಾಖಲೆ ಮತ್ತು ತರೀಕೆರೆಯ ಅಖಿಲ ಕರ್ನಾಟಕ ಜನಪದ ಸಾಹಿತ್ಯ ಸಮ್ಮೇಳನದಿಂದ ಮೈನೆರೆದು ನಿಂತಿತ್ತು. ಈ ಸಂದರ್ಭವನ್ನು ಬಳಸಿಕೊಂಡು ಈ ವಲಯದಿಂದ ಕೆಳಗಿನ ಜಾನಪದ ವಿದ್ವಾಂಸರು ಸಂಗ್ರಹ, ಅಧ್ಯಯನ ಮತ್ತು ಪ್ರಸರಣಕಾರ್ಯವನ್ನು ಮುಂದುವರಿಸಿದರು. ಅವರೆಂದರೆ: ಮತಿಘಟ್ಟ ಕೃಷ್ಣಮೂರ್ತಿ, ಪಿ.ಆರ್. ತಿಪ್ಪೇಸ್ವಾಮಿ, ಸಿ. ಪಿ. ಕೆ., ರಾಗೌ, ಸುಧಾಕರ, ನಂ.ತಪಸ್ವೀ ಕುಮಾರ್, ಹ. ಕ. ರಾಜೇಗೌಡ, ಡಿ.ಕೆ.ರಾಜೇಂದ್ರ ಹಿ.ಶಿ. ರಾಮಚಂದ್ರೇಗೌಡ, ಜಿ. ವಿ. ದಾಸೇಗೌಡ, ವೈ.ಸಿ. ಭಾನುಮತಿ, ನಲ್ಲೂರು ಪ್ರಸಾದ್, ಮೇಟಿಕೆರೆ ಹಿರಿಯಣ್ಣ,  ಚಂದ್ರು ಕಾಳೇನಹಳ್ಳಿ,  ವಿ. ಎನ್. ಶಿವರಾಮು ಮುಂತಾದವರು.
ತಾವು ಬೇರೆಯಾಗುವುದಕ್ಕೆ ಮೊದಲು ಕುವೆಂಪು ಹಾಗೂ ಮಂಗಳೂರು ವಿಶ್ವವಿದ್ಯಾಲಯಗಳು ಮೈಸೂರು ವಿಶ್ವವಿದ್ಯಾಲಯದ  ವಿಸ್ತರಿತ ಕೇಂದ್ರಸ್ಥಾನಗಳಾಗಿದ್ದವು. ಜನಪದ ಸಾಹಿತ್ಯ ಕಾರ್ಯಯೋಜನೆಯಲ್ಲಿ  ಅವು ಮೈಸೂರು ವಿಶ್ವವಿದ್ಯಾಲಯವನ್ನು ಅನುಸರಿಸಿದವು. ಪ್ರತ್ಯೇಕ ವಿಶ್ವವಿದ್ಯಾಲಯಗಳಾದ ಮೇಲೂ ಅಲ್ಲಿನ ಕನ್ನಡ ಸಾಹಿತಿ-ಅಧ್ಯಾಪಕರು ಜನಪದ ಸಾಹಿತ್ಯದ ಮೇಲೆ ತೋರಿದ ಆಸಕ್ತಿ ಅನನ್ಯವಾಗಿದೆ. ಪ್ರತಿಯೊಬ್ಬರೂ ತಮ್ಮ ನೆಲೆಯಲ್ಲಿ  ಗಣನೀಯವಾದ ಕೆಲಸ ಮಾಡಿದ್ದಾರೆ. ಕುವೆಂಪು ವಿಶ್ವವಿದ್ಯಾಲಯದ ಕಡೆಯಿಂದ ಎಚ್.ಜೆ.ಲಕ್ಕಪ್ಪಗೌಡ, ತೀ.ನಂ. ಶಂಕರನಾರಾಯಣ, ಶ್ರೀಕಂಠ ಕೂಡಿಗೆ, ಬಸವರಾಜ ನೆಲ್ಲೀಸರ, ಎಂ. ಜಿ. ಈಶ್ವರಪ್ಪ, ಮೀರಾಸಾಬಿಹಳ್ಳಿ ಶಿವಣ್ಣ,  ಮುಂತಾದವರು ಹಾಗೂ ಮಂಗಳೂರು ವಿಶ್ವವಿದ್ಯಾಲಯ ವಲಯದಿಂದ ಗುಂಡ್ಮಿ ಚಂದ್ರಶೇಖರ ಐತಾಳ, ಅಮೃತ ಸೋಮೇಶ್ವರ, ಬಿ.ಎ.ವಿವೇಕ ರೈ, ಕೆ. ಚಿನ್ನಪ್ಪಗೌಡ, ಶಿವರಾಮಶೆಟ್ಟಿ,  ಅಭಯಕುಮಾರ್, ಎಸ್.ಎ. ಕೃಷ್ಣಯ್ಯ, ಅರವಿಂದ ಮಾಲಗತ್ತಿ, ಪ್ರಭಾಕರ ಜೋಷಿ, ಪಾಲ್ತಾಡಿ ರಾಮಕೃಷ್ಣ ಆಚಾರ್, ರಾಘವ ನಂಬಿಯಾರ್ ಈ ಮಂತಾದವರು ಜನಪದ ಸಾಹಿತ್ಯವಲ್ಲದೆ ಯಕ್ಷಗಾನ ಸಾಹಿತ್ಯದಲ್ಲೂ ಪ್ರಬುದ್ಧ  ಸೇವೆ ಸಲ್ಲಿಸಿದ್ದಾರೆ.
ಕರ್ನಾಟಕ ವಿಶ್ವವಿದ್ಯಾಲಯದ ಅಂದಿನ ಕುಲಪತಿಗಳಾಗಿದ್ದ ಆರ್. ಸಿ. ಹಿರೇಮಠರು, ದೇ. ಜವರೇಗೌಡರು ತಮ್ಮ ವಿಶ್ವವಿದ್ಯಾಲಯದಲ್ಲಿ ಸೃಷ್ಟಿಸಿದ್ದ ಮೂರು ಹಂತದ ಜನಪದ ಸಾಹಿತ್ಯ- ಜಾನಪದ ಕ್ರಿಯಾಯೋಜನೆಯನ್ನು ಅನುಸರಿಸಿದರು. ಇವರ ನಾಯಕತ್ವದ ಮುಂದುವರಿಕೆಯಾಗಿ ಕರ್ನಾಟಕ ವಿಶ್ವವಿದ್ಯಾಲಯದಲ್ಲಿ ಬಹುದೊಡ್ಡ ಮೊತ್ತದ ಜನಪದ ಸಾಹಿತ್ಯ ಹಾಗೂ ಜಾನಪದ ಅಧ್ಯಯನದ ಫಲಶ್ರುತಿಯಾಗಿ ಅನೇಕ “ಜಾನಪದ ಸಾಹಿತ್ಯದರ್ಶನ” ಸಂಪುಟಗಳು ಹೊರಬಂದವು. ಕರ್ನಾಟಕ ವಿಶ್ವವಿದ್ಯಾಲಯ ವಲಯದಲ್ಲಿ ಎಂ.ಎಸ್. ಸುಂಕಾಪುರ, ಎಂ ಟಿ. ಧೂಪದ, ಸೋಮಶೇಖರ ಇಮ್ರಾಪುರ, ಎಂ. ಎಸ್. ವೃಷಭೇಂದ್ರಸ್ವಾಮಿ,  ಎಂ. ಎಂ. ಕಲಬುರ್ಗಿ, ದೇವೇಂದ್ರಕುಮಾರ ಹಕಾರಿ, ಎಂ. ಬಿ. ನೇಗಿನಹಾಳ, ಎಂ. ಬಿ. ಕೊಟ್ರಶೆಟ್ಟಿ, ಸಿ. ಸಿ. ಎ. ಪೈ, ಎಲ್. ಆರ್. ಹೆಗಡೆ, ಎನ್. ಆರ್. ನಾಯಕ, ಶ್ರೀಮತಿ ಶಾಂತಿನಾಯಕ, ಎಂ.ಎಂ.ಪಡಶೆಟ್ಟಿ, ಜ್ಯೋತಿ ಹೊಸೂರ, ನಿಂಗಣ್ಣ ಸಣ್ಣಕ್ಕಿ, ಶ್ರೀರಾಮ ಇಟ್ಟಣ್ಣನವರ, ವಿಲಿಯಂಮಾಡ್ತ, ಎಂ. ಎನ್. ವಾಲಿ, ಬಿ. ವಿ. ಮಲ್ಲಾಪುರ, ಎಚ್. ಎಂ. ಮಹೇಶ್ವರಯ್ಯ, ಕೆ. ಆರ್. ದುರ್ಗಾದಾಸ್, ಸೈಯದ್ ಜಮೀರುಲ್ಲಾ ಷರೀಫ್, ಶಾಲಿನಿ ರಘುನಾಥ, ಸಿ. ಕೆ. ನಾವಲಗಿ ಮುಂತಾದವರು ಕೆಲಸ ಮಾಡುತ್ತಾ ಬರುತ್ತಿದ್ದಾರೆ. ಇವರೆಲ್ಲರ ಹಿಂದೆ ಹಿರಿಯ ಶಕ್ತಿಯಾದ ಬಿ. ಎಸ್. ಗದ್ದಗೀಮಠರು ಜನಪದ ಸಾಹಿತ್ಯದಲ್ಲಿ ಮಾಡಿದ ಅಪಾರ ಸೇವೆ ಬೆಂಬಲವಾಗಿ ನಿಂತಿದೆ. ಬಹುದೊಡ್ಡ ವಿಶ್ವವಿದ್ಯಾನಿಲಯಗಳಲ್ಲಿ ಒಂದಾದ ಗುಲಬರ್ಗಾ ವಿಶ್ವವಿದ್ಯಾನಿಲಯದ ವ್ಯಾಪ್ತಿಯಲ್ಲಿ ಹಿರಿಯ – ಕಿರಿಯ ಅನೇಕ ಸಾಹಿತಿಗಳು ಜನಪದ ಸಾಹಿತ್ಯ ಸಂಗ್ರಹ ಮತ್ತು ಅಧ್ಯಯನದಲ್ಲಿ ತಮ್ಮ ಪ್ರಾದೇಶಿಕ ವೈಶಿಷ್ಟ್ಯವನ್ನು ಸರಿಯಾಗಿಯೆ ದಾಖಲಿಸಿದ್ದಾರೆ. ಅವರುಗಳಲ್ಲಿ ಬಿ. ಬಿ. ಹೆಂಡಿ, ಎಂ. ಎಸ್. ಲಠ್ಠೆ, ಮ. ಗು. ಬಿರಾದಾರ, ವೀರಣ್ಣ ದಂಡೆ, ಪಿ.ಕೆ. ಖಂಡೋಬಾ, ಡಿ. ಬಿ. ನಾಯಕ ಮುಖ್ಯರು.
ಕನ್ನಡ ವಿಶ್ವವಿದ್ಯಾಲಯ ತನ್ನ ಕಡಿಮೆ ವಯಸ್ಸಿನಲ್ಲೆ ಗಣನೀಯ ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ ಪ್ರಕಟಿಸಿದೆ. ಈ ನೆಲೆಯಲ್ಲಿ ಹಿ. ಚಿ. ಬೋರಲಿಂಗಯ್ಯ, ಎ. ವಿ. ನಾವಡ, ಗಾಯತ್ರಿ ನಾವಡ ದಾಖಲೆಯ ಕೆಲಸ ಮಾಡಿದ್ದಾರೆ. ಮಂಜುನಾಥ ಬೇವಿನಕಟ್ಟಿ, ಎಸ್. ಸಿ. ರಮೇಶ, ಮೊಗಳ್ಳಿ ಗಣೇಶ, ವೆಂಕಟೇಶ ಇಂದುವಾಡಿ, ವೀರೇಶ ಬಡಿಗೇರ ಇವರು ಗಮನ ಸೆಳೆಯುವ ಕೆಲಸ ಮಾಡಿದ್ದಾರೆ.. ಹೊಸಪೇಟೆಯಲ್ಲಿದ್ದು ಬಸವರಾಜ ಮಲಶೆಟ್ಟರು ಜನಪದ ಸಾಹಿತ್ಯ – ಬಯಲಾಟ ಕ್ಷೇತ್ರದಲ್ಲಿ ಅಪೂರ್ವವಾದ ಸಾಧನೆ ಮಾಡಿದ್ದಾರೆ. ಪುರುಷೋತ್ತಮ ಬಿಳಿಮಲೆಯವರು ಬಹುದೊಡ್ಡ ಪ್ರೇರಣೆಯಾಗಿ ಕನ್ನಡ ವಿಶ್ವವಿದ್ಯಾಲಯದ ಜಾನಪದ ವಿಭಾಗವನ್ನು ಕಟ್ಟಿದವರು.
ರಾಜಧಾನಿ ವಿಶ್ವವಿದ್ಯಾಲಯವಾದ ಬೆಂಗಳೂರು ವಲಯದಲ್ಲಿ ಚಂದ್ರಶೇಖರ ಕಂಬಾರ, ಕಾಳೇಗೌಡ ನಾಗವಾರ, ಸಿದ್ಧಗಂಗಯ್ಯ ಕಂಬಾಳು, ಡಿ.ಲಿಂಗಯ್ಯ, ಜಿ.ಆರ್.ತಿಪ್ಪೇಸ್ವಾಮಿ, ರಂಗಾರೆಡ್ಡಿ ಕೋಡಿರಾಂಪುರ, ಕೆ. ಆರ್. ಸಂಧ್ಯಾರೆಡ್ಡಿ , ಧವಳಶ್ರೀ, ಸಿ.ವೀರಣ್ಣ, ಬಿಎಸ್.ಸ್ವಾಮಿ, ಎಸ್.ಪಿ. ಪದ್ಮಪ್ರಸಾದ್, ಟಿ.ಗೋವಿಂದರಾಜು, ರಾಜೇಗೌಡ ಹೊಸಹಳ್ಳಿ, ಎಂ.ಬೈರೇಗೌಡ, ಚಕ್ಕೆರೆ ಶಿವಶಂಕರ್, ಬೈರಮಂಗಲ ರಾಮೇಗೌಡ, ಕೃಷ್ಣಮೂರ್ತಿ ಹನೂರು, ಟಿ.ಎಸ್.ಸತ್ಯನಾಥ್, ಅಂದನೂರು ಶೋಭ, ಕುರುವ ಬಸವರಾಜ ಅವರಂಥ ಅನೇಕ ಜನಪದ ಸಾಹಿತ್ಯ ಕ್ಷೇತ್ರದ ಸಾಧಕರಿದ್ಧಾರೆ. ಈ ವಲಯದ ಮಹಾ ಪ್ರೇರಣೆಗಳೆಂದರೆ ಚಂದ್ರಶೇಖರ ಕಂಬಾರ ಮತ್ತು ಎಚ್.ಎಲ್.ನಾಗೇಗೌಡರು. ನಾಗೇಗೌಡರಲ್ಲಿ ಅಪಾರವಾದ ಜನಪದ ಸಾಹಿತ್ಯ ಸಂಗ್ರಹವಿದೆ.
ಜನಪದ ಸಾಹಿತ್ಯ ಸಂಗ್ರಹ, ಸಂಪಾದನೆ, ಪ್ರಕಟಣೆ, ಪ್ರಚಾರ, ಪ್ರಸಾರ, ವಿವರಣೆ, ವಿಶ್ಲೇಷಣೆ, ಸಮರ್ಥನೆ ಮತ್ತು ತಮ್ಮನ್ನು ತಾವೇ ಜನಪದ ಸಾಹಿತ್ಯಕ್ಕೆ ಸಮರ್ಪಿಸಿಕೊಳ್ಳುವ ಚಟುವಟಿಕೆ ಎಲ್ಲಿಗೆ ತಲುಪಿತು ಎಂದರೆ ಜನಪದ ಸಾಹಿತ್ಯವನ್ನು ಶಿಷ್ಟಸಾಹಿತ್ಯ ಚಟುವಟಿಕೆಗೆ ಸರಿಸಮವಾಗಿಸುವ ಪರ‍್ಯಾಯ ಚಿಂತನೆ ಹುಟ್ಟಿಕೊಂಡಿತು. ಇನ್ನೊಂದು ರೀತಿಯಲ್ಲಿ ಈ ಚಟುವಟಿಕೆ ಶಿಷ್ಟಸಾಹಿತ್ಯಕ್ಕೆ ತೋರಿದ ಸೃಜನಾತ್ಮಕ ಪ್ರತಿಭಟನೆಯಂತೆಯೂ ಕಾಣುತ್ತದೆ. ಆರಂಭಕಾಲದಲ್ಲಿ ಶಿಷ್ಟಸಾಹಿತ್ಯಕ್ಕೆ ಸೌಷ್ಟವವನ್ನು ಭರ್ತಿ ಮಾಡಿಕೊಳ್ಳಲು ಹುಟ್ಟಿದ ಜನಪದ ಸಾಹಿತ್ಯ ಸಂಗ್ರಹಪ್ರೇಮ ಇಪ್ಪತ್ತನೆಯ ಶತಮಾನದ ಏಳನೆಯ ದಶಕದ ಹೊತ್ತಿಗೆ ಶಿಷ್ಟಸಾಹಿತ್ಯಕ್ಕೆ ಸಮಸಾಹಿತ್ಯವೆಂಬಂತೆ ಎದ್ದುನಿಂತಿತು. ಇದಕ್ಕೆ ಸಮರ್ಥನೆ ಎನ್ನುವಂತೆ ೧೯೬೬ರಲ್ಲಿ ತರೀಕೆರೆಯಲ್ಲಿ, ೧೯೬೯ರಲ್ಲಿ ಮಂಗಳೂರಿನಲ್ಲಿ ಹಾಗೂ ೧೯೭೧ ರಲ್ಲಿ ನಾಗಮಂಗಲದಲ್ಲಿ ನಡೆದ ಅಖಿಲ ಕರ್ನಾಟಕ ಜನಪದ ಸಾಹಿತ್ಯ ಸಮ್ಮೇಳನಗಳೆ ಸಾಕ್ಷಿ. ಮೊದಲ ಸಮ್ಮೇಳನದ ಜವಾಬ್ದಾರಿಯನ್ನು ಜನಪದ ಸಾಹಿತ್ಯ ಕ್ಷೇತ್ರದ ನವಕೋಗಿಲೆ ಎಂದು ಹೆಸರು ಪಡೆದಿದ್ದ ಕೆ.ಆರ್.ಲಿಂಗಪ್ಪನವರು ವಹಿಸಿದ್ದರು. ಉಳಿದೆರಡು ಸಮ್ಮೇಳನಗಳ ಜವಾಬ್ದಾರಿಯನ್ನು ಐ.ಎ.ಎಸ್. ಅಧಿಕಾರಿಯೂ ಜಾನಪದ ಲೋಕದ ಸೃಷ್ಟಿಕರ್ತರೂ ಆದ ಎಚ್.ಎಲ್.ನಾಗೇಗೌಡರು ನಿರ್ವಹಿಸಿದರು. ದೊಡ್ಡಪ್ರಮಾಣದ ಇಂತಹ ಜನಪದ ಸಾಹಿತ್ಯ ಸಮ್ಮೇಳನಗಳನ್ನು ಅನುಸರಿಸಿ  ಕರ್ನಾಟಕದ ಜಿಲ್ಲೆ ಜಿಲ್ಲೆಗಳಲ್ಲಿ ಅನೇಕ ಜನಪದ ಸಾಹಿತ್ಯ ಸಮ್ಮೇಳನಗಳು ನಡೆದವು.
ಇಂತಹ ಜನಪದ ಸಾಹಿತ್ಯ ಸಮ್ಮೇಳನಗಳ ಹಿಂದೆ ನಾಡಿನ ಹೆಸರಾಂತ ಸಾಹಿತ್ಯ ವಿಮರ್ಶಕರು ನಿಂತು ತಮ್ಮ ತಮ್ಮ ನೆಲೆಯಲ್ಲಿ ಜನಪದ ಸಾಹಿತ್ಯದ ಮಹತ್ವವನ್ನು  ಶೈಕ್ಷಣಿಕವಾಗಿ ಎತ್ತಿ ಹಿಡಿಯುವ ಪ್ರಯತ್ನ ನಡೆಸಿದ್ದರು. ತೀ. ನಂ. ಶ್ರೀಕಂಠಯ್ಯನವರಂಥ ಹಿರಿಯ ಕಾವ್ಯಮೀಮಾಂಸಕರು ತಮ್ಮ ಭಾರತೀಯ ಕಾವ್ಯಮೀಮಾಂಸೆಯಲ್ಲಿ ಕಾವ್ಯಲಕ್ಷಣಕ್ಕೆ
ಜನಪದ ಸಾಹಿತ್ಯದಿಂದ  ಉದಾಹರಣೆಗಳನ್ನು ಎತ್ತಿಕೊಂಡು ಅದರ ಘನತೆಯನ್ನು ಹೆಚ್ಚಿಸಿದರು. ಈ ನಿಟ್ಟಿನಲ್ಲಿ ಹಿರಿಯ ಕವಿ ಕಾವ್ಯಮೀಮಾಂಸಕರಾದ ಜಿ. ಎಸ್. ಶಿವರುದ್ರಪ್ಪ ಮತ್ತು ಸಿ. ಪಿ. ಕೃಷ್ಣಕುಮಾರ್ ಅವರ ಕೊಡುಗೆ ಸ್ಮರಣೀಯವಾದುದು. ಸಿ. ಪಿ. ಕೆ. ಯವರು ಜನಪದ ಸಾಹಿತ್ಯದ ಸಾಮರ್ಥ್ಯವನ್ನು ಯಾಹೊತ್ತೂ ಶಿಷ್ಟಸಾಹಿತ್ಯಕ್ಕೆ ಕಡಿಮೆ ಇಲ್ಲವೆಂಬಂತೆ ಹಟಹಿಡಿದು ಬರೆದಿದ್ದಾರೆ. ಜನಪದ ಸಾಹಿತ್ಯವನ್ನೂ ಶಿಷ್ಟಸಾಹಿತ್ಯದ ಕ್ರಮದಂತೆ ಕಾವ್ಯಮೀಮಾಂಸಾ ಪರಿಧಿಗೆ ತರಬಹುದು ಎಂಬುದನ್ನು ಶ್ರಮವಹಿಸಿ ವೀರಣ್ಣ ದಂಡೆಯವರು ಸಾಧಿಸಿ ತೋರಿಸಿದ್ದಾರೆ.
ಜನಪದ ಸಾಹಿತ್ಯದ ಮೌಲ್ಯಮಾಪನ ದೃಷ್ಟಿಯಿಂದ ಗಿರಡ್ಡಿ ಗೋವಿಂದರಾಜು ಅವರ ‘ಜನಪದ ಗೀತೆ’ ಕೃತಿ ಜನಪದ ಸಾಹಿತ್ಯ ಪ್ರೇಮಿಗಳಲ್ಲಿ ಸಾಕಷ್ಟು ಪ್ರತಿಕ್ರಿಯೆಯನ್ನು ಸೃಷ್ಟಿಮಾಡಿತು. ಈ ಬರಹಕ್ಕೆ ಸಿಪಿಕೆಯವರು ತೀವ್ರವಾಗಿ ಪ್ರತಿನುಡಿದಿದ್ದಾರೆ. ಜನಪದ ಸಾಹಿತ್ಯದ ಸಾಹಿತ್ಯಕ ಮೌಲ್ಯಮಾಪನದ ದೃಷ್ಟಿಯಿಂದ ಚಂದ್ರಶೇಖರ ಕಂಬಾರ, ರಾಗೌ ಮತ್ತು ಹಿ. ಶಿ. ರಾಮಚಂದ್ರೇಗೌಡ ಅವರ ನಿಲುವು ‘ಪ್ರಕಾರನ್ಯಾಯ’ದ ನೆಲೆಯಿಂದ ವ್ಯಕ್ತವಾಗಿದೆ. ಜನಪದ ಸಾಹಿತ್ಯ ಅಖಂಡ ಜಾನಪದದ ‘ಉಪ ಉತ್ಪನ್ನ’ ಎಂದು ಕಂಬಾರರು ಹೇಳಿದರೆ; ಜನಪದ ಸಾಹಿತ್ಯದ ಅನನ್ಯತೆಯೆ ಬೇರೆ ಎಂದು ರಾಗೌ ಪ್ರತಿಪಾದಿಸಿರುತ್ತಾರೆ. ಈ ವಿಷಯ ಕುರಿತು ಹಿ. ಶಿ. ರಾಮಚಂದ್ರೇಗೌಡ ಅವರ ‘ಪ್ರಕಾರನ್ಯಾಯ’ ಮತ್ತು ‘ಪ್ರಕಾರ ಅಸ್ತಿತ್ವ’ ದೃಷ್ಟಿಯಿಂದ ಜನಪದ ಸಾಹಿತ್ಯವನ್ನು ಒಂದು ವಿಶಿಷ್ಟ ಸಾಹಿತ್ಯ ಪ್ರಕಾರ ಮತ್ತು ಅಸ್ತಿತ್ವ ಎಂಬುದನ್ನು ಸ್ಪಷ್ಟಪಡಿಸಿದ್ದಾರೆ.  ಜನಪದ ಸಾಹಿತ್ಯವನ್ನು ಬೇರೆ ಬೇರೆ ಮಗ್ಗಲುಗಳಲ್ಲಿ ವಿವರಿಸುವ  ಮತ್ತು ವಿಮರ್ಶಿಸುವ ಪ್ರಯತ್ನಗಳನ್ನು ಕರ್ನಾಟಕದ ಅನೇಕ ಸಾಹಿತ್ಯ ಚಿಂತಕರು ಮಾಡಿದ್ದಾರೆ.
ಪರ‍್ಯಾಯದ ಬೆಲೆ : ಗೊತ್ತಿಲ್ಲದ ನೆಲೆ
ಈಗ ಜಗತ್ತಿನಾದ್ಯಂತ ಪರ‍್ಯಾಯ ಜ್ಞಾನದ ಹುಡುಕಾಟ ತುಂಬ ತುರ್ತಿನ ಕೆಲಸವೆಂಬಂತೆ ನಡೆಯುತ್ತಿದೆ. ಅಭಿವೃದ್ಧಿಶೀಲ ದೇಶಗಳು ಇರುವ ಸೌಕರ್ಯಗಳನ್ನು ಇನ್ನೂ ಹೆಚ್ಚಿಸಿಕೊಳ್ಳುವ ಕಾರಣಕ್ಕೆ ಪರ‍್ಯಾಯ ಜ್ಞಾನದ ಹುಡುಕಾಟದಲ್ಲಿ ತೊಡಗಿವೆ. ಅಭಿವೃದ್ಧಿ  ಹೊಂದುತ್ತಿರುವ ರಾಷ್ಟ್ರಗಳು ‘ಪ್ರಭುರಾಷ್ಟ್ರಗಳ  ಪ್ರಭುತ್ವ ವಿಜ್ಞಾನ’ಕ್ಕೆ ಪರ‍್ಯಾಯವಾಗಿ ತಮ್ಮ ತಮ್ಮ ದೇಶದ ‘ಪಾರಂಪರಿಕ ಜ್ಞಾನ ಮಾದರಿ’ಗಳನ್ನು  ಸಮಕಾಲೀನಗೊಳಿಸಿಕೊಳ್ಳುವ ಹವಣಿಕೆಯಲ್ಲಿವೆ. ಕರ್ನಾಟಕದಲ್ಲಿ ಜನಪದ ಸಾಹಿತ್ಯವನ್ನು ದೇಸಿಸಾಹಿತ್ಯವೆಂದೂ, ಜಾನಪದವನ್ನು ದೇಶಿಜ್ಞಾನವೆಂದೂ ಹೆಸರಿಸಿ ಅವುಗಳ ಪ್ರತ್ಯೇಕತೆ ಮತ್ತು ವಿಶಿಷ್ಟತೆಯನ್ನು ಬಹಳ ಕಾಲದಿಂದಲೂ ಗುರುತಿಸಲಾಗಿದೆ. ಇತ್ತೀಚಿನ ದಿನಗಳಲ್ಲಿ ಹೊಸ ತಲೆಮಾರಿನ ಜಾನಪದ ಚಿಂತಕರು ಜಾನಪದವನ್ನು ಸiಕಾಲೀನ ಜ್ಞಾನ – ವಿಜ್ಞಾನವನ್ನಾಗಿ ನಿರ್ವಚಿಸಿ ಮಂಡಿಸುತ್ತಿದ್ದಾರೆ. ಉದಾಹರಣೆಗಾಗಿ ಹಿ. ಶಿ. ರಾಮಚಂದ್ರೇಗೌಡರ ಕೆಳಗಿನ ನುಡಿಗಳನ್ನು ಗಮನಿಸಿ;
‘ಪುರದಪುಣ್ಯಂ ಪುರುಷರೂಪಿಂದೆ ಪೋಗುತಿದೆ
ಪರಿಜನದ ಭಾಗ್ಯವಡವಿಗೆ ನಡೆಯುತಿದೆ.’
– ರಾಘವಾಂಕ
“ವಿಜ್ಞಾನವೆಂಬ ಯಜಮಾನನಿಗೆ ಜನತೆಯ ಜ್ಞಾನ ಸೊರಗಿ ಸೋತುಹೋಯಿತು. ಇಲ್ಲಿಂದಲೆ ಬಡವರ ಸೋಲು ಆರಂಭವಾಯಿತು. ಎಲ್ಲ ಸ್ಥಳೀಯ ಕುಶಲಕರ್ಮಿಗಳು ಕೈಚೆಲ್ಲಿದರು. ಆ ಮೂಲಕ ಬಹುಜನರ ಸೃಜನಶೀಲತೆ ತಟಸ್ಥವಾಯಿತು. ಅನೇಕ ಶತಮಾನಗಳ ಜ್ಞಾನ ಅವನತಿಯ ಹಾದಿಹಿಡಿಯಿತು. ಇದೆ ಜಾನಪದ ; ಜನರ ಜ್ಞಾನ-ವಿಜ್ಞಾನ. ಒಂದು ದೇಶ ಸಮಗ್ರವಾಗಿ ಅಭಿವೃದ್ಧಿ ಹೊಂದಬೇಕಾದರೆ, ಬಹುಜನರು ಕ್ರಿಯಾಶೀಲರಾಗಬೇಕಾದರೆ,  ಯುಗಶೀಲವಾದ ಜಾನಪದ ಮರುಹುಟ್ಟು ಪಡೆಯಬೇಕು ಮತ್ತು ಸಮಕಾಲೀನವಾಗಬೇಕು. ಧುತ್ತನೆ ಎದ್ದು ನಿಂತು ಬಡವರ ಹಾಗೂ ಬಹುಜನರ ಮನಸ್ಸು ಮತ್ತು ಶ್ರಮವನ್ನು ನಿಷ್ಕ್ರಿಯಗೊಳಿಸಿದ ಆಧುನಿಕತೆ ನಿಶ್ಶಸ್ತ್ರೀಕರಣಗೊಳ್ಳಬೇಕು. ಇಲ್ಲದಿದ್ದಲ್ಲಿ ನಮ್ಮನ್ನು ಅಮೆರಿಕ ಕಾಡಿದಂತೆ, ಅಮೆರಿಕವನ್ನು ಬಿನ್ ಲಾಡೆನ್ ಕಾಡಿದಂತೆ ನವ ಆಧುನಿಕತೆ ನಮ್ಮನ್ನೆಲ್ಲ ನಿರಂತರ ಭಯದಲ್ಲಿ ಇಟ್ಟಿರುತ್ತದೆ” (ಪುರದ ಪುಣ್ಯ ೬೧.೧೯೦೪).
ನಮ್ಮ ಜನಪದ ಸಾಹಿತ್ಯದ ಸಂಗ್ರಹ, ಅಧ್ಯಯನ ತಲುಪಬೇಕಾದ ಗುರಿ ಇದು. ಇಲ್ಲದಿದ್ದಲ್ಲಿ ಎಂದಿನಂತೆ ಜನಪದ ಸಾಹಿತ್ಯ ನಶಿಸಿಹೋಗುತ್ತಿದೆ, ನಾವು ಕಳೆದು ಹೋಗುತ್ತಿದ್ದೇವೆ ಎಂದು ಪರಿತಪಿಸುತ್ತಲೇ ಇರಬೇಕಾಗುತ್ತದೆ. ಈ ಪರ‍್ಯಾಯದ ಪ್ರಶ್ನೆ ಸರಳವಾದುದಲ್ಲ. ಅದು ನಮ್ಮ ಜೀವನ ಭದ್ರತೆಯ ಹುಡುಕಾಟ. ಜಾಗತೀಕರಣವೆಂಬ ವಸ್ತುರಾಕ್ಷಸನಿಂದ ಇಡೀ ಭಾರತೀಯ ಸಂಸ್ಕೃತಿ ವಸ್ತುಸಂಸ್ಕೃತಿಯಾಗಿ ಪರಿವರ್ತಿತವಾಗುತ್ತಿದೆ. ತಮ್ಮಲ್ಲೆ ವಸ್ತುವನ್ನು ಸೃಷ್ಟಿ ಮಾಡುವ ಜೀವನ ಸಂಸ್ಕೃತಿಯ ಆಶಯಗಳಾದ ಭೂಮಿ, ನೀರು, ಗಾಳಿ, ಆಹಾರ ಕಲುಷಿತಗೊಳ್ಳುತ್ತಿವೆ. ಜೀವನ ಸಂಸ್ಕೃತಿಯ ಅಭಿವ್ಯಕ್ತಿಗಳಾದ ಹೆಣ್ಣು, ಕಲಾವಿದರು, ಮಕ್ಕಳು ಮತ್ತು ಸಮುದಾಯಗಳು ಶಕ್ತಿಗುಂದುತ್ತಿವೆ.  ಜೀವನ ಸಮತೋಲನಕ್ಕೆ ಒಡನಾಡಬೇಕಾದ ಅಂಚಿಗೆ ಸರಿದವರು, ರಾಜಕೀಯವನ್ನು ಎಟುಕಿಸಿಕೊಳ್ಳಲಾಗದ ಕಿರುಸಮುದಾಯಗಳು, ತಳ – ಕೆಳವರ್ಗದವರು ಸಾಂಸ್ಕೃತಿಕ ಅನನ್ಯತೆಯನ್ನು ಪಡೆಯದೆ ಹೋಗುತ್ತಾರೆ. ಅವರಿಗೊಂದು ಇತಿಹಾಸ ಮತ್ತೂ ದಕ್ಕದೆ ಹೋಗುತ್ತದೆ. ಇದರ ಅರ್ಥ ಭಾರತವನ್ನು ಇರುವ ಹಾಗೆಯೇ ಉಳಿಸಿಕೊಳ್ಳುವುದಲ್ಲ. ಜಾನಪದ ಜೀವನ ಚಿಂತನೆ ಹೇಳುವ; ‘ಎಲ್ಲರಿಗೂ ಬದುಕು ಮತ್ತು ಎಲ್ಲರಿಗೂ ಅವಕಾಶ’ ಎಂಬುದನ್ನು ಸಮಕಾಲೀನವಾಗಿ ಸಾಧ್ಯಮಾಡಿಕೊಡುವುದು. ಅರ್ಥಾತ್, ಜ್ಞಾನ ಮತ್ತು ಅವಕಾಶ ಎಲ್ಲರ ಸೊತ್ತು ಮತ್ತು ಬಳಕೆಯಾಗುವಂತೆ ನೊಡಿಕೊಳ್ಳುವುದು. ಜಾನಪದ ಅಧ್ಯಯನ ಅಂಥ ಹೊಸದಾರಿಯಲ್ಲಿ ನಡೆಯುತ್ತಿರುವುದನ್ನು ನಾವು ಮನ್ನಿಸಬೇಕು. ಜನಪದ ಸಾಹಿತ್ಯವನ್ನು   ಕಿರಿದಾಗಿ ನಿರ್ವಚಿಸಿ ಅದರ ಸ್ಥಾನಮಾನವನ್ನು ಶಿಷ್ಟ ಸಾಹಿತ್ಯದ ಕೆಳಗೆ ಇಟ್ಟು ನೋಡುವ ಮನೋಧರ್ಮ ಹುಟ್ಟಿರುವುದೇ ವರ್ಗಶಾಹಿ ಮತ್ತು  ವಸಾಹತುಶಾಹಿ ಜ್ಞಾನ ಮಾದರಿಗಳು ನಮ್ಮ ಮೇಲೆ ಸವಾರಿ ನಡೆಸುತ್ತಿರುವುದರಿಂದಾಗಿದೆ.  ಆ ಕಾರಣದ ಮೇಲೆ ಜನಪದ ಸಂಸ್ಕೃತಿ ಮತ್ತು ಜನಪದ ಸಾಹಿತ್ಯದ ಮೌಲ್ಯಮಾಪನ ಸಮಸಂಸ್ಕೃತಿ ಸ್ಥಾನಮಾನದ ಮೇಲೆ ನಡೆಯಬೇಕಿದೆ.
ಕನ್ನಡ ಜನಪದ ಸಾಹಿತ್ಯ ಸಂಗ್ರಹ ಎರಡು ನೆಲೆಯಲ್ಲಿ ನಡೆಯಿತು. ರಾಷ್ಟ್ರೀಯ ಪುನರುತ್ಥಾನದ ಕಾರಣದಿಂದ ಮತ್ತು ರಾಷ್ಟ್ರದ ಮೂಲ ಸಂಪತ್ತಾದ ಎಲ್ಲವನ್ನೂ ಪುನಶ್ಚೇತನಗೊಳಿಸುವ ಸಂದರ್ಭದಲ್ಲಿ, ರಾಷ್ಟ್ರೀಯ ಸಂಪತ್ತುಗಳಲ್ಲಿ ಒಂದಾದ ಜನಪದ ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಸಂಗ್ರಹಿಸುವ ಪ್ರಯತ್ನ ಮೊದಲನೆಯದು. ಈ ಪ್ರವೃತ್ತಿ ಸಂಪೂರ್ಣವಾಗಿಯೂ ಭಾವನಾತ್ಮಕವಾದುದು. ರಾಷ್ಟ್ರೀಯ ಪುನರುತ್ಥಾನದಲ್ಲಿ ಪ್ರತ್ಯಕ್ಷವಾಗಿ ಮತ್ತು ಪರೋಕ್ಷವಾಗಿ ಭಾಗವಹಿಸಿದ ನವೋದಯ ಸಾಹಿತಿಗಳು ಜನಪದ ಸಾಹಿತ್ಯವನ್ನು ಈ ಹಿನ್ನೆಲೆಯಲ್ಲಿ ಸಂಗ್ರಹಿಸಿದರು. ಆದಕಾರಣ ‘ಸಾಹಿತ್ಯವೆಂಬ ಸಾಮಗ್ರಿಗೆ’ ಅವರು ಒತ್ತುಕೊಟ್ಟರು. ಅದರ ಉತ್ಪಾದಕರು, ಅವರ ಅಸ್ತಿತ್ವ, ನೆಲೆ-ಬೆಲೆ ಮತ್ತು ಜನಪದ ಸಾಹಿತ್ಯದ ಸಾಮಾಜಿಕ ಸಾಂಸ್ಕೃತಿಕ ಸಂದರ್ಭದ ಕಡೆಗೆ ಗಮನ ಹರಿಸಲಿಲ್ಲ. ರಾಷ್ಟ್ರದ ಆರಾಧನೆಯಂತೆ ಜನಪದ ಸಾಹಿತ್ಯವೂ ಒಂದು ರೀತಿಯ ಆರಾಧನೆಯ ಸಾಮಗ್ರಿಯೆ ಆಯಿತು. ಆ ಸಾಹಿತ್ಯವನ್ನು ಸಂಗ್ರಹಿಸುವ, ಪ್ರೇಮಿಸುವ ಮತ್ತು ಕೊಂಡಾಡುವ ಪ್ರವೃತ್ತಿ ತುಂಬು ಹೊಳೆಯಂತೆ ಹರಿಯಿತು. ಜನಪದ ಸಾಹಿತ್ಯವೂ ದೇಶವನ್ನು ಕಟ್ಟುವ ಒಂದು ಉಪಕರಣವಾಗಿ ಬಳಕೆಯಾಯಿತು. ಅಷ್ಟೇ ಪ್ರಮಾಣದಲ್ಲಿ ಸಾಹಿತ್ಯವೂ ಸಂಗ್ರಹವಾಯಿತು. ಜನಪದ ಸಾಹಿತ್ಯ ಸಂಗ್ರಹ ಜಂಗಮರು ತಾವಿರುವ ಕಡೆಯಲ್ಲಿ ಮಾತ್ರವಲ್ಲದೆ, ಜನಪದ ಸಾಹಿತ್ಯ ಸಂಗ್ರಹಯಾತ್ರೆಯನ್ನು ಕೈಕೊಂಡರು. ಈ ಸಂಗ್ರಹಯಾತ್ರೆ, ಅದನ್ನು ಕುರಿತ ಪ್ರಚಾರವೂ ಪ್ರಶಂಸೆಯೂ ಆಗಿತ್ತು. ಅದು ಅಗತ್ಯ ಭೂಮಿಕೆಯೂ ಆಯಿತು.
ಯಾವಾಗ ಜಾನಪದ ಎಂಬುದು ಅಧ್ಯಯನದ ವಿಷಯವೂ ಆಯಿತೊ ಆಗ ಅದಕ್ಕೊಂದು ಶಾಸ್ತ್ರೀಯ ಶಿಸ್ತು ಸೇರಿಕೊಂಡಿತು. ಅಲ್ಲಿಂದ ಜನಪದ ಸಾಹಿತ್ಯ ಸಂಗ್ರಹದ ಭರಾಟೆ ಕಡಿಮೆಯಾಯಿತು. ಯಾವಾಗ ಇದು ವೈಜ್ಞಾನಿಕವೆಂಬ ಹೆಸರಿನ ಪ್ರಜ್ಞಾಪೂರ್ವಕ ಚಟುವಟಿಕೆ ಆಯಿತೊ ಅಲ್ಲಿಂದ ಪ್ರೇಮದ ವಿವಾಹ ಕೌಟುಂಬಿಕ ಜವಾಬ್ದಾರಿ ಆದಂತಾಯಿತು. ಒಂದು ರೀತಿಯಲ್ಲಿ ಇದು ಜನಪದ ಸಾಹಿತ್ಯ ಸಂಗ್ರಹಕ್ಕೆ ತಗುಲಿದ ಪೆಟ್ಟು ಎನಿಸಿದರೂ ಮತ್ತೊಂದು ಬಗೆಯಲ್ಲಿ ಆ ಸಾಹಿತ್ಯದ ಅಂತರಂಗ ಪ್ರಕಾಶಿಸಲು ಅನುಕೂಲವಾಯಿತು.
ಅಭಿಮಾನದ ದೃಷ್ಟಿಯಿಂದ ಸಂಗ್ರಹಿಸಲಿ ಅಥವಾ ಅಧ್ಯಯನ ದೃಷ್ಟಿಯಿಂದ ಸಂಗ್ರಹಿಸಲಿ ಈ ಸಂಗ್ರಹ ಕಾರ್ಯ ಮಾತ್ರ ಸುಲಭದ್ದಲ್ಲ. ಮೂಲತ: ಅದು ಸಂಗ್ರಾಹಕನ ಅನುಭವ, ಬದ್ಧತೆ, ಶ್ರಮ ಮತ್ತು ಆರ್ಥಿಕ ಅನುಕೊಲತೆಯನ್ನು  ಅಪೇಕ್ಷಿಸುತ್ತದೆ. ಆರಂಭಿಕ ಕಾಲದಲ್ಲಿ ಸಂಗ್ರಾಹಕರಲ್ಲಿ ಅಥಿ೯ಕ ಬಡತನವಿದ್ದರೂ, ಅವರ ಸಾಂಸ್ಕೃತಿಕ ಸ್ವಾಭಿಮಾನವೆಂಬುದು ಕಷ್ಟನಷ್ಟಗಳ ಪರಿವೆಯನ್ನು ಮರೆತು ಜನಪದ ಸಾಹಿತ್ಯವನ್ನು ಹಾಡಿ, ಸಂಗ್ರಹಿಸಿ ಜನತೆಯ ಮುಂದೆ ಮಂಡಿಸಿತು. ಇದೊಂದು ಅಧ್ಯಯನದ ವಿಷಯವಾದ ತಕ್ಷಣದಿಂದ ಅದಕ್ಕೊಂದು ಉದ್ಯಮದ ಸ್ವರೂಪ ಉಂಟಾಯಿತು. ಲಾಭ-ನಷ್ಟಗಳ ಪರಿವೆ ಸಂಗ್ರಾಹಕನನ್ನು ಕಾಡಹತ್ತಿತು. ಈ ಹೊತ್ತಿಗೆ ಜನಪದ ಸಾಹಿತ್ಯವನ್ನು ಜನಪ್ರಿಯ ಸಾಹಿತ್ಯದಂತೆ  ಪ್ರಕಟಿಸಿ  ಬೀದಿಬದಿಯಲ್ಲಿ ಮಾರಿ  ಕಾಸು  ಮಾಡುವ  ಪರಿಸ್ಥ್ಥಿತಿ  ನಿಂತುಹೋಯಿತು. ವ್ಯಾಪಾರಿಗಳು ಈ ಸಾಹಿತ್ಯವನ್ನು ಪ್ರಕಟಿಸುವುದನ್ನು ನಿಲ್ಲಿಸಿದರು, ಪ್ರಕಾಶಕರೆಂಬುವವರು ಹುಟ್ಟಿಕೊಂಡರು. ಅಕೆಡೆಮಿಷಿಯನ್ ಮತ್ತು ಪ್ರಕಾಶಕರೆಂಬ ಉದ್ಯಮ ಆಧಾರಿತ ದಣಿಗಳಿಂದಾಗಿ ಹೊಸ ಸಂಗ್ರಹಕಾರರು ಮುಂದೆ ಬರುವುದಾಗಲಿಲ್ಲ. ಜನಪದಸಾಹಿತ್ಯ ಸಂಗ್ರಹಕಾರ್ಯ ಬಹಳ ಶಿಸ್ತಿನ ವಿಷಯವಾಯಿತು. ಸಂಗ್ರಹಕಾರ್ಯಕ್ಕೂ ಹೆಚ್ಚು ಓದು  ಮತ್ತು ವಿದ್ವತ್ತು  ಬೇಕೆನಿಸಿತು. ಸಹಜವಾಗಿ ಹವ್ಯಾಸಿ, ಭಾಷಾಪ್ರೇಮಿ ಮತ್ತು  ಅಲೆಮಾರಿ  ಸಂಗ್ರಹಕಾರರು  ಹಿಂದೆ  ಸರಿದರು.  ಜನಪದ  ಸಾಹಿತ್ಯವನ್ನು, ಸಂಗ್ರಹಿಸುವುದಕ್ಕಿಂತ ಅದರ ಸತ್ವ ಮತ್ತು ಸಾರ್ಥಕತೆಯ  ಪ್ರಶ್ನೆ ಮುಂದೆ ಬಂದು ವಿದ್ವಾಂಸರು ಮಾತ್ರವೇ ಈ ಕೆಲಸವನ್ನು ಮಾಡಬೇಕು ಎಂಬ ಮನೋಧರ್ಮ ಉಂಟಾಯಿತು. ಜನಪದ ಸಾಹಿತ್ಯ  ಸಂಗ್ರಹ ಹಿಂದೆ ಸರಿದುದಕ್ಕೆ ಅದು ಒಂದು ಅಧ್ಯಯನ ಶಿಸ್ತಿಗೆ ಒಳಪಟ್ಟುದಷ್ಟೆ ಕಾರಣವಲ್ಲ. ಆಧುನಿಕವೆಂಬ ವಸ್ತುಪ್ರಧಾನ ಚಿಂತನೆ ಮತ್ತು ಬಳಕೆಯ ಜೀವನ ವಿಧಾನ ಪಾರಂಪರಿಕ ಮತ್ತು ಸ್ಥಳೀಯವೆಂಬ ಎಲ್ಲ ಸಾಂಸ್ಕೃತಿಕ ಉತ್ಪನ್ನಗಳನ್ನು ಜನಬಳಕೆಯಿಂದ ದೂರಮಾಡಲು ತೊಡಗಿದ್ದು  ಮುಖ್ಯಕಾರಣವಾಗಿದೆ. ಸೀಮಿತ ವರ್ಗದ ವಿಶಿಷ್ಟ ಚಟುವಟಿಕೆಯಾಗಿದ್ದ ಬರಹದ ಸಾಹಿತ್ಯ ಆಧುನಿಕತೆಯ ಜೊತೆಗೆ  ಸ್ಪರ್ಧಿಸಿ ಮತ್ತು ಹೊಂದಿಕೊಂಡು ಮರುಹುಟ್ಟು ಪಡೆದ ಕಾರಣದಿಂದ ಅದು ವರ್ಗಾತೀತವಾದ ಸಾಹಿತ್ಯಕ ಚಟುವಟಿಕೆಯಾಯಿತು. ಎಲ್ಲಾ ಜಾತಿ, ಪಂಗಡದ ವ್ಯಕ್ತಿಗಳೂ ಈ ಸಾಹಿತ್ಯದೊಂದಿಗೆ ಸ್ಪಂದಿಸುವುದು ಸಾಧ್ಯವಾಯಿತು. ಇದರಿಂದ ಸಾಹಿತ್ಯವೆಂದರೆ ಬರಹಗಾರರು ಬರೆದದ್ದು ಎಂಬ ಪ್ರತೀತಿ ದೃಢವಾಯಿತು. ಹೆಚ್ಚು ವ್ಯಕ್ತಿಗಳು ತಮ್ಮ ವ್ಯಕ್ತಿನಿಷ್ಠೆ ಮತ್ತು ವ್ಯಕ್ತಿವೃತ್ತಿ  ಸಾಮರ್ಥ್ಯದೊಡನೆ ಈ ಸಾಹಿತ್ಯ ಚಟುವಟಿಕೆಯಲ್ಲಿ ತೊಡಗಿಸಿಕೊಂಡರು. ಜೊತೆ ಜೊತೆಯಲ್ಲೆ ಓದು ಮಾತ್ರ ಅರ್ಹತೆ, ‘ಓದಿಲ್ಲದ್ದು’ ಅನರ್ಹತೆ ಎಂಬ ಜೀವನ ತತ್ವ ಬಳಕೆಗೆ ಬಂತು.  ಸಹಜವಾಗಿಯೆ ಅವಿದ್ಯಾವಂತರ ಜನಪದ ಸಾಹಿತ್ಯ ಸತ್ವದಲ್ಲಿ ಸಂಪುಷ್ಟವಾಗಿದ್ದರೂ ಗುರುತುಪಡೆಯುವಲ್ಲಿ ಹಿಂದೆ ಬಿದ್ದಕಾರಣ ವಿಸ್ಮೃತಿಗೆ ತುತ್ತಾಯಿತು. ಶಿಷ್ಟ ಸಾಹಿತ್ಯದ ನಿರಂತರ ಪ್ರಯೋಗಶೀಲತೆ ಜನಪದಸಾಹಿತ್ಯದ ನಿಧಾನ ಹಾಗೂ ನಿಶ್ಚಿತಚಲನೆಯನ್ನು ಹಿಂದೆ ಹಾಕಿತು. ಇದು ನಿಶ್ಚಿತ ಅಭಿರುಚಿಗೆ ನಿರಂತರ ಅಭಿರುಚಿ ಒಡ್ಡಿದ ಸವಾಲುಕೂಡ ಹೌದು. ಜನಪದ ಸಾಹಿತ್ಯ ಶಿಷ್ಟಸಾಹಿತ್ಯದಂತೆ ‘ಅಧಿಕೃತ ಸಾಹಿತ್ಯ’ವಾಗಲಿಲ್ಲ ಎಂಬ ಸತ್ಯಸ್ಯಸತ್ಯವೂ ಜನಪದ ಸಾಹಿತ್ಯ ಇನ್ನಿತರ ಆಧುನಿಕ ಸಾಹಿತ್ಯ ಪದ್ಧತಿಗಳೊಡನೆ ಸ್ಪರ್ಧಿಸದೆ ಹಿಂದೆ ಬೀಳಲು ಕಾರಣವಾಗಿದೆ. ಉದ್ಯಮ, ಉದ್ಯೋಗ, ವ್ಯತ್ತಿಯಲ್ಲದ ಈ ಸಾಹಿತ್ಯ ಆಧುನಿಕ ತತ್ತ್ವವಾದ ‘ಸ್ಪರ್ಧೆ ಮತ್ತು ಗೆಲ್ಲು’ ಸಮರದಲ್ಲಿ ಸೋಲೊಪ್ಪಿಕೊಳ್ಳುವುದು ಅನಿವಾರ್ಯವಾಯಿತು.
ಆದರೆ ಜನಪದ ಸಾಹಿತ್ಯದ ಸತ್ವ ಮತ್ತು ಸಾತತ್ಯ ಎಲ್ಲಿದೆ ಎಂಬುದನ್ನು ಗುರುತಿಸಿಕೊಳ್ಳಲಾಗದ ಹೆಳವತನ ನಮ್ಮನ್ನು ಕಾಡಬೇಕಿತ್ತೆ? ನವೋದಯ ಸಾಹಿತಿಗಳಾದ ಬಿ. ಎಂ. ಶ್ರೀ, ದ. ರಾ. ಬೇಂದ್ರೆ,  ಮಾಸ್ತಿ ವೆಂಕಟೇಶ ಅಯ್ಯಂಗಾರ್, ಬೆಟಗೇರಿ ಕೃಷ್ಣಶರ್ಮ, ಮಧುರಚೆನ್ನ- ಈ ಮೊದಲಾದ ಹಿರಿಯರು ಜನಪದ ಸಾಹಿತ್ಯದಿಂದ ಒಂದು ಸತ್ವವನ್ನು ಕಂಡುಕೊಂಡು ಅದನ್ನು ಹೆಕ್ಕಿ ತೆಗೆದು, ತಮ್ಮ ಸಾಹಿತ್ಯವನ್ನು ಮೈದುಂಬಿಸಿಕೊಂಡರು. ಅವರಿಂದ ಮುಂದೆ ನಮ್ಮ ಸಾಹಿತ್ಯ ಚಿಂತಕರಾಗಲೀ, ಸಂಸ್ಕೃತಿ ಚಿಂತಕರಾಗಲಿ ಜನಪದ ಸಾಹಿತ್ಯದ ಹೊಸ ಸಾಧ್ಯತೆಗಳನ್ನು ಹುಡುಕಲೇ ಇಲ್ಲ ಎಂಬುದು ದುರ್ದೈವದ ಸಂಗತಿ. ಅಲ್ಲಲ್ಲಿ ಕೆಲವು ಸಾಹಿತಿಗಳು ಜನಪದ ಸಾಹಿತ್ಯದ ಸೆಲೆಗಳನ್ನು ಹಿಡಿದು ಬರೆಯುತ್ತಿದ್ದಾರೆ ನಿಜ. ಆದರೆ ಅದು ಅವರ ಬರಹದ ಪ್ರವೃತ್ತಿಗಳಲ್ಲಿ ಒಂದಾಗಿದೆಯೆ ಹೊರತು ಅವರ ಸೃಜನಶೀಲತೆಯ ಪ್ರಕೃತಿಯಾಗಿಲ್ಲ. ಈ ಕಾರಣದಿಂದ ಆಧುನಿಕ ಸಂದರ್ಭದಲ್ಲಿ ಜನಪದ ಜೀವನ ಮತ್ತು ಸಂಸ್ಕೃತಿ ಹೊರಗಿನ ಸರಕು, ಕನಸು, ಅಪೇಕ್ಷೆ, ತುಡಿತ, ಆಕರ್ಷಣೆ ಆಗಿದೆಯೆ ಹೊರತು ಜೀವನ ಬಂಧ, ಸಂಬಂಧ ಅಥವಾ ಬದುಕೇ ಆಗಬೇಕಿತ್ತಲ್ಲ, ಅದು ಆಗಲಿಲ್ಲ;  ಹಾಗೆ ಆಗುವ ಸಾಧ್ಯತೆಯೂ ಹತ್ತಿರದಲ್ಲಿ ಇಲ್ಲ.
ಯಾವಾಗ ಆಧುನಿಕ ವ್ಯಕ್ತಿಗಳು ವ್ಯಕ್ತಿತ್ವ ಪ್ರತ್ಯೇಕತೆಯನ್ನು ಅನುಭವಿಸುವ ಅಪೇಕ್ಷೆಯನ್ನು ಅನಿವಾರ್ಯ ಅಂತ ಮಾಡಿಕೊಂಡರೊ ಅಂದಿನಿಂದ ಜನಪದ ಸಾಹಿತ್ಯ ಮತ್ತು ಜನಪದ ಸಂಸ್ಕೃತಿಯನ್ನು ಅನುಭವಿಸುವ ಮತ್ತು  ಅನುಸರಿಸುವ ಅವಕಾಶಗಳನ್ನು ಕಳಕೊಂಡರು. ಪ್ರಭುಕೇಂದ್ರಿತ ಮತ್ತು ಧರ್ಮಕೇಂದ್ರಿತ ರಾಜಸತ್ತೆ ಇದ್ದಾಗ ಜನಪದಜೀವನ ಸತ್ವವನ್ನು ಆಗಾಗ ಪಡೆಯುತ್ತ ತಮ್ಮನ್ನು ಹಿಗ್ಗಲಿಸಿಕೊಳ್ಳುತ್ತಿದ್ದವು. ಪ್ರಭುವ್ಯವಸ್ಥೆಯ ಅಧೀನದಲ್ಲಿದ್ದೂ ಮಹಾಕವಿ ಪಂಪ ತನ್ನ ಮೂಲ ನೆಲೆಯಾದ ಬನವಾಸಿ ದೇಶವನ್ನು ನೆನೆದು ತನ್ನನ್ನು ಹಿಗ್ಗಲಿಸಿಕೊಂಡನು. ಪ್ರಭು ಕೇಂದ್ರಿತ ಹಿರಿಯ ಪ್ರಜೆಗಳು ತಮ್ಮ ಬಾಲ್ಯಜೀವನದಲ್ಲಿ ಜನಪದ ಬದುಕನ್ನು ಅನುಭವಿಸಿದರೆ ಮತ್ತೆ ಅದಕ್ಕೆ ಹಿಂದಿರುಗುತ್ತಿದ್ದುದು ವಾನಪ್ರಸ್ಥ ಸಮಯದಲ್ಲಿಯೆ.  ಆದರೆ ನಾವು ಪ್ರಜಾಪ್ರಭುತ್ವವೆಂಬ ಜನಪದ ಜೀವನ ತತ್ತ್ವದೊಳಗೆ ಇದ್ದರೂ ಬದುಕುತ್ತಿರುವುದು ಮಾತ್ರ ‘ಆಧುನಿಕ ವಾನಪ್ರಸ್ಥ’ ದಲ್ಲಿ.  ಸತ್ತಲ್ಲದೆ ಬದುಕಲಾರೆವು ಎಂಬ ಈ ಸ್ಥಿತಿಗೆ ನಮ್ಮನ್ನು ನಾವು ಶಪಿಸಿಕೊಂಡಿರುವುದೆ ಕಾರಣವಾಗಿದೆ. ಅಂತಹ ಒಂದು ದುರವಸ್ಥೆಯಿಂದ ಬಿಡುಗಡೆಗೊಳ್ಳುವ ಕಾರಣಕ್ಕಾಗಿಯೇ ನಾವಿಂದು ಜನಪದ ಸಾಹಿತ್ಯವನ್ನು ಓದಬೇಕಾಗಿದೆ ಮತ್ತು ಜನಪದ ಸಂಸ್ಕೃತಿಯನ್ನು ಕಲಿಯಬೇಕಾಗಿದೆ. ಇದರಿಂದ ಆಧುನಿಕತೆಯನ್ನು ಕಳೆದುಕೊಳ್ಳುತ್ತೇವೆ ಎಂದು ನಾವ್ಯಾರು ಭಯಪಡಬೇಕಾಗಿಲ್ಲ. ಆಧುನಿಕತೆಯನ್ನು  ಜನಪದ ಬದುಕಾಗಿ ಹಂಚಿಕೊಳ್ಳುವ ಸಾಧ್ಯತೆಗಳನ್ನಷ್ಟೆ ನಾವು ನಮ್ಮಲ್ಲಿ ಕಂಡುಕೊಳ್ಳಬೇಕಾಗಿದೆ.
ಕರ್ನಾಟಕ ಸರ್ಕಾರ; ಚಿಗುರಿದ ಸಂಸ್ಕೃತಿಯ ಸಾರ
ಸರ್ಕಾರ ನಿಂತಕಡೆ ಜನಪದಗಳು ಚಲಿಸಬೇಕು
ಜನಪದಗಳು ತಾಟಸ್ಥ್ಯಕ್ಕೆ ಬರುತ್ತಿವೆ ಎಂದ ಕಡೆ ಸರ್ಕಾರ ಚಲಿಸಬೇಕು. ಜಗತ್ತಿನ ಎಲ್ಲ ಕಡೆಯೂ ಇಂತಹ ಚಲನೆಗಳು ಸಂಭವಿಸಿವೆ. ಕರ್ನಾಟಕದ ತಳ-ಕೆಳವರ್ಗಗಳು ಎಲ್ಲ ಅನುಕೂಲಗಳಿಂದ ವಂಚಿತವಾಗಿ ಸ್ತಬ್ಧತೆಯ ಕಡೆಗೆ ಹೊರಟಿವೆ ಎಂಬುದನ್ನು ಕಂಡ ಶ್ರೀ ಡಿ. ದೇವರಾಜ ಅರಸು ಅವರ ಸರ್ಕಾರ ಬೇರೆ ಬೇರೆ ರೀತಿಯಲ್ಲಿ ಅವುಗಳನ್ನು ಪ್ರೋತ್ಸಾಹಿಸಿ, ಪೋಷಿಸಿ ಮುಖ್ಯಧಾರೆಗೆ ಅಭಿಮುಖೀಕರಿಸಿದರು. ಭಾಷೆಯ ದೃಷ್ಟಿಯಿಂದ ಕರ್ನಾಟಕ ಸರ್ಕಾರ ಅನ್ಯತೆಗೆ ಸೋಲುತ್ತದೆ ಎಂದು ತಿಳಿದಾಗ ಕರ್ನಾಟಕ ಜನತೆ ಗೋಕಾಕ್ ಚಳವಳಿಯನ್ನು ಆರಂಭಿಸಿ ಕನ್ನಡ ಭಾಷೆ ಮತ್ತು ಕನ್ನಡ  ಸಂಸ್ಕೃತಿಯನ್ನು ಸಮನೆಲೆಗೆ ತಂದರು. ಜನಪದಸಾಹಿತ್ಯ ಮತ್ತು ಸಂಸ್ಕೃತಿಯ ಪುನರುತ್ಥಾನದ ಸಂದರ್ಭಕ್ಕೆ ಇಂಥದೊಂದು ಚಲನೆ ಜನರ ಮಧ್ಯೆ ಉಂಟಾಗಬೇಕಿದೆ. ಆದರೆ ಅಂತಹ ಸೂಚನೆಗಳು ಕಾಣುತ್ತಿಲ್ಲ. ಇಂತಹ ಸ್ಥಿತಿಯನ್ನು ಅಲುಗಾಡಿಸಲು ಜನತೆಯ ಸಂಸ್ಕೃತಿಯ  ಪ್ರತಿನಿಧಿಯಾಗಿರುವ ಸರ್ಕಾರ ಹೊಸಹೆಜ್ಜೆಯನ್ನು ಹಸನಾದ ಗೆಜ್ಜೆ ಸದ್ದಿನೊಂದಿಗೆ ಇಡಬೇಕಾಗಿದೆ. ‘ಕನ್ನಡ ಸಮಗ್ರ ಜನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟ’ ಗಳನ್ನು ಹೊರತರಲು ಹೊರಟಿರುವ ಕರ್ನಾಟಕ ಸರ್ಕಾರ ಮತ್ತು ಅದರ ಸಂಸ್ಕೃತಿ ಚಾಲಕ ಸಂಸ್ಥೆಯಾದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಅಂತಹ ಒಂದು ಮಹತ್ವದ ಕೆಲಸಕ್ಕೆ ಕೈಹಾಕಿದೆ.
ಭಾರತದ ಅನೇಕ ಸಂಸ್ಥಾನಗಳಲ್ಲಿ ಜನಪದ ಸಾಹಿತ್ಯ ಸಂಗ್ರಹ ಹಾಗೂ ಜಾನಪದ ಅಧ್ಯಯನ ನಡೆದಿದೆ. ಆದರೆ ಕರ್ನಾಟಕದ ಈ ದಿಸೆಯ ಕೆಲಸ ಆ ಎಲ್ಲವನ್ನೂ ಮೀರಿಸಿ ಮುಂದೆ ನಿಂತಿದೆ. ಈ ಸಾಧನೆಯ ಮೊದಲ ಗೌರವಕ್ಕೆ ಪಾತ್ರರಾದವರೆಂದರೆ ಕನ್ನಡ ನಿಜ ನೆಲದಿಂದ ಬಂದ ನಮ್ಮ ನಾಡಿನ ಸಾಹಿತಿಗಳು. ನೆಲ ಸಂಸ್ಕೃತಿಯ  ನೆಲೆಯಲ್ಲಿ ನಿಂತು ನಾಡಿನ ಭವಿಷ್ಯದ ಬಗ್ಗೆ ತಲೆಬಿಸಿ ಮಾಡಿಕೊಂಡ ಸಂಸ್ಕೃತಿ ಚಿಂತಕರ ಪಾತ್ರ ಈ ಸಾಧನೆಯನ್ನು ಸತ್ವಯುತಗೊಳಿಸಿದೆ. ಪ್ರತ್ಯಕ್ಷವಾಗಿ ನಮ್ಮ ನಾಡಿನ ಎಲ್ಲ ವಿಶ್ವವಿದ್ಯಾನಿಲಯಗಳು ಜನಪದ ಸಾಹಿತ್ಯ ಮತ್ತು ಜಾನಪದ ಅಧ್ಯಯನವನ್ನು ತಮ್ಮ ಒಂದು ಬದ್ಧತೆಯನ್ನಾಗಿ ಸ್ವೀಕರಿಸಬೇಕು. ಕರ್ನಾಟಕ ಜಾನಪದ ಪರಿಷತ್ತಿನಂತಹ ಕೆಲವು ಖಾಸಗಿ ಸಂಸ್ಥೆಗಳು ಜಾನಪದ ಪುನರುದ್ಧಾರ ಕೆಲಸದಲ್ಲಿ ತೊಡಗಿವೆ.  ಕರ್ನಾಟಕದ ರಾಜಕಾರಣ ಮತ್ತು ರಾಜ್ಯ ಪ್ರತಿನಿಧಿಗಳನ್ನು ದೂರವಿಟ್ಟು  ಮಾತನಾಡುವಂತಿಲ್ಲ.  ಗ್ರಾಮೀಣ  ಪ್ರದೇಶದಿಂದ  ಬಂದ  ಎಲ್ಲ ಜನಪ್ರತಿನಿಧಿಗಳು ಜಾನಪದ ನಮ್ಮದೆಂದು ಪ್ರೀತಿಸಿ ಪ್ರೋತ್ಸಾಹ ಕೊಡುತ್ತಾ ಬರುತ್ತಿದ್ದಾರೆ. ಕರ್ನಾಟಕದಲ್ಲಿ ಜನಪದ ಕಲೆ ಮತ್ತು ಕಲಾವಿದರಿಗೆ ಸಿಗುತ್ತಿರುವ  ಪ್ರೋತ್ಸಾಹ ಭಾರತದ ಬೇರಾವ ಸಂಸ್ಥಾನದಲ್ಲಿಯೂ ಸಿಗುತ್ತಿಲ್ಲವೆಂದು ನಿಸ್ಸಂಶಯವಾಗಿ ಹೇಳಬಹುದು. ಇಂತಹ ಜನಪದ ಸಾಹಿತ್ಯ, ಕಲೆ, ಸಂಸ್ಕೃತಿ ಬದ್ಧ ರಾಜ್ಯಶಕ್ತಿಯ ಪ್ರತ್ಯುತ್ಪನ್ನವಾದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಜಾನಪದಕ್ಕೆ ಕೊಟ್ಟಿರುವ ಪ್ರೇರಣೆ, ಪ್ರೋತ್ಸಾಹ ಅಪಾರವಾದುದು. ತಾನೇ ನೇರವಾಗಿ ಹಾಗೂ ಕರ್ನಾಟಕ ಜಾನಪದ ಮತ್ತು ಯಕ್ಷಗಾನ ಅಕಾಡೆಮಿಯ ಮೂಲಕ ಜನಪದ ಸಾಹಿತ್ಯ ಮತ್ತು ಸಂಸ್ಕೃತಿ ಚಿಂತನೆಯ ಪುಸ್ತಕಗಳಿಗೆ ಅರ್ಥಿಕ ನೆರವು ನೀಡುತ್ತಿದೆ. ಜನಪದ ಸಾಹಿತ್ಯದ ಪ್ರಾಮಾಣ್ಯ ಸಂಗ್ರಹಗಳನ್ನು ಪುನರ್ ಮುದ್ರಿಸಿದೆ. ಜನಪದ ಕಲಾವಿದರಿಗೆ ಮಾಸಾಶನ, ಕಲಾವಿದ ಪ್ರಶಸ್ತಿ ಮತ್ತು ಅತ್ಯುನ್ನತ ‘ಜಾನಪದ ಶ್ರೀ’ ಪ್ರಶಸ್ತಿಯನ್ನು ನೀಡಿ ಗೌರವಿಸುತ್ತಿದೆ. ಕಲಾವಿದರ ಪುನಶ್ಚೇತನ, ಗುರು-ಶಿಷ್ಯ ಪರಂಪರೆಯ ಮೂಲಕ ಜನಪದ ಕಲೆಗಳ ಪುನರುಜ್ಜೀವನ, ಜನಪದ ಕಲಾವಿದರಿಗೆ ವಾದ್ಯೋಪಕರಣಗಳ ಸಹಾಯ, ಶ್ರೇಷ್ಠ ಕಲಾವಿದರಿಗೆ ರಾಜ್ಯೋತ್ಸವದ ಪ್ರಶಸ್ತಿ ನೀಡಿ  ರಾಜ್ಯದ ಇನ್ನಾವುದೇ ಕಲೆ, ಸಂಸ್ಕೃತಿಯ ಸಮಸಮಕ್ಕೆ ತಂದು ಅವರ ಸ್ವಾಭಿಮಾನವನ್ನು, ಸ್ವಾಯತ್ತತೆಯನ್ನು ಮಾನ್ಯ ಮಾಡಿದೆ.
ಇದೀಗ ಇದೇ ಕರ್ನಾಟಕ ಸರ್ಕಾರ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯ ವತಿಯಿಂದ ಸಮಗ್ರ ಕನ್ನಡ ಜನಪದ ಸಾಹಿತ್ಯ ಪ್ರಕಟಣೆಗಾಗಿ ಸಮಿತಿಯೊಂದನ್ನು ರಚಿಸಿದೆ. ಇದರಿಂದ ಸುಮಾರು ಐದುನೂರು ಪುಟಗಳ ನೂರು ಜನಪದ ಸಾಹಿತ್ಯ ಸಂಪುಟಗಳು ಹೊರಬರುತ್ತಿವೆ. ಇದನ್ನು ಕನ್ನಡ ಜನಪದ ಸಾಹಿತ್ಯ ಪುನರುತ್ಥಾನದ ಪರ್ವ ಎಂದು ಕರೆಯಬಹುದು. ಈ ಬಗೆಯ ಕೆಲಸ ಭಾರತದ ಮತ್ತಾವುದೇ ರಾಜ್ಯದಲ್ಲಿ ಆರಂಭಗೊಂಡಿಲ್ಲ. ವಚನ ಸಾಹಿತ್ಯ ಹಾಗೂ ದಾಸಸಾಹಿತ್ಯವನ್ನು ಕುರಿತ ಸಂಪುಟಗಳನ್ನು ಪ್ರಕಟಿಸಿದ ನಂತರದ ಮೂರನೆಯ ಬೃಹತ್ ಕಾರ್ಯಯೋಜನೆ ಇದು. ಕನ್ನಡಿಗರನ್ನು ಇಷ್ಟೊಂದು ಸಂತಸಪಡಿಸಿದ ಸಂದರ್ಭ ಇನ್ನೊಂದಿಲ್ಲ. ಇದೊಂದು ನಿರಂತರವಾದ ನಾಡ ಚಳವಳಿ ಇದ್ದಂತೆ. ಈ ಕಾರಣಕ್ಕೆ ಕರ್ನಾಟಕ ಸಮಸ್ತ ‘ಜನಶ್ರೀ’ ಕರ್ನಾಟಕ ಸರ್ಕಾರ ಹಾಗೂ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಗೆ ಋಣಿಯಾಗಿದೆ. ಈ ಋಣ ಯಾಕೆಂದರೆ ಕೆರೆಯ ನೀರನು ಕೆರೆಗೆ ಬಿಡಿ ಎಂಬಂತೆ ಜನತೆಯ ಸಾಹಿತ್ಯವನ್ನು ಜನರ ಮಧ್ಯೆ ಜನಪ್ರಿಯಗೊಳಿಸುವ ಕೆಲಸ, ನಿಮ್ಮ ಸಂಪತ್ತು ನಿಮ್ಮ ಪ್ರೇಮ, ನಿಮ್ಮ ಅಭಿಮಾನ ಮತ್ತು ನಿಮ್ಮ ಅಂತರಂಗದ ಅಭಿವೃದ್ಧಿಯನ್ನಾಗಿ ಮಾಡಿಕೊಳ್ಳಿ ಎಂಬ ಸಂದೇಶವನ್ನು ಕೊಟ್ಟಂತಾಗಿದೆ. ಜನರಿಂದ ಜನರಿಗಾಗಿ ಜನರಿಗೋಸ್ಕರ ಇರುವ ರಾಜಕೀಯ ಶಕ್ತಿ ಮಾತ್ರ ಇಂಥ ಕೆಲಸವನ್ನು ಮಾಡಬಲ್ಲದು. ಇಂತಹ ಮಹತ್ವದ ಯೋಜನೆಯನ್ನು ಕೊಟ್ಟ ಕರ್ನಾಟಕ ಸರ್ಕಾರಕ್ಕೆ ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಮಿತಿ ಗೌರವ ವಂದನೆಗಳನ್ನು ಸಲ್ಲಿಸುತ್ತದೆ.
ಜನಪದ ಸಾಹಿತ್ಯ ಮುಗಿಯದ ಸಾಹಿತ್ಯ. ಜನರ ಜೀವನದ ಜೊತೆಗೇ ಅದು ಬೆಳೆಯುತ್ತಿರುತ್ತದೆ. ಈ ಕಾರ್ಯಯೋಜನೆ ಕೂಡ ಹಾಗೆಯೇ ಮುಂದುವರಿಯಬೇಕಾದ ಅವಶ್ಯಕತೆ ಇದೆ. ಕರ್ನಾಟಕದಲ್ಲಿ ಇರುವ ಜಾನಪದ ವಾತಾವರಣ ಇದನ್ನು ಆಗು ಮಾಡಿಕೊಡುತ್ತದೆ ಎನ್ನುವುದರಲ್ಲಿ ಅನುಮಾನವಿಲ್ಲ. ಆದರೆ ಸಂಪುಟ ಸಮಿತಿ ಇಂತಹ ಪ್ರತಿಯೊಂದು ಅವಕಾಶವನ್ನು ಸದುಪಯೋಗಪಡಿಸಿಕೊಳ್ಳಬೇಕಿದೆ. ಇದನ್ನು ಮನಸ್ಸಿನಲ್ಲಿಟ್ಟುಕೊಂಡೆ ಸಂಪುಟ ಸಮಿತಿ ತುಂಬು ಜವಾಬ್ದಾರಿಯಿಂದ ತನ್ನ ಕೆಲಸದಲ್ಲಿ ತೊಡಗಿದೆ.  ಕರ್ನಾಟಕದಲ್ಲಿ ಈಗಾಗಲೆ ಹಲವು ವ್ಯಕ್ತಿಗಳು ಮತ್ತು ಕೆಲವು ಸಂಸ್ಥೆಗಳು ನಿರಂತರವಾಗಿ ಜನಪದ ಸಾಹಿತ್ಯ ಸಂಗ್ರಹಗಳನ್ನು ಪ್ರಕಟಿಸುತ್ತಾ ಬಂದಿವೆ. ಇವುಗಳಲ್ಲಿ ಕೆಲವು ಮಾತ್ರ ಶಾಸ್ತ್ರೀಯವಾಗಿದ್ದು ಹೆಚ್ಚಿನವು ಸಾಂದರ್ಭಿಕ ಒತ್ತಡ ಮತ್ತು ಅಗತ್ಯತೆಗೆ ಹೊಂದಿಕೊಂಡು ಪ್ರಕಟವಾಗಿವೆ. ಅನೇಕ ವೇಳೆ ಅದೆ ಅಂಶಗಳು ಪದೇಪದೇ ಬೇರೆಬೇರೆ ಸಂಗ್ರಹಗಳಲ್ಲಿ ಪುನರುಕ್ತಿಗೊಂಡಿವೆ. ಇದನ್ನು ಗಮನಕ್ಕೆ ತೆಗೆದುಕೊಂಡಿರುವ ಪ್ರಕಟಣ ಸಮಿತಿಯು ಇರುವುದನ್ನೆಲ್ಲ ಇದ್ದ ಹಾಗೇ ಪ್ರಕಟಿಸುತ್ತಿಲ್ಲ, ಒಂದು ಪ್ರಕಾರದ ಒಂದು ಪ್ರಧಾನ ಆಶಯದ ಮೇಲೆ ನೆಲೆ ನಿಂತಿರುವ ಒಂದು ಹಾಡು, ಕಥೆ, ಕಥನಗೀತೆ, ಗಾದೆ, ಒಗಟು, ಒಡಪು, ನುಡಿಗಟ್ಟು….. ಹೀಗೆ ಒಂದು ಪಾಠವನ್ನು ಮಾತ್ರ ಆಯ್ದುಕೊಳ್ಳಲಾಗಿದೆ. ಕರ್ನಾಟಕವನ್ನು ಸಾಂಸ್ಕೃತಿಕವಾಗಿ ಅಥವಾ ಭಾಷಿಕವಾಗಿ ವಿಶೇಷವಾಗಿ ಪ್ರತಿನಿಧಿಸುವ ಮತ್ತೊಂದು ಪಾಠವಿದ್ದಲ್ಲಿ ಅದನ್ನು ಪರಿಗಣನೆಗೆ ತೆಗೆದುಕೊಳ್ಳಲಾಗಿದೆ. ಯಾವುದೇ ಪಾಠವನ್ನು ಶಿಷ್ಟ ಸಂಪಾದನೆಯ ಕ್ರಮಕ್ಕೆ ಒಳಪಡಿಸಿರುವುದಿಲ್ಲ. ಆ  ಕ್ರಮ ಬಹುಜನರಿಂದ, ಬಹುಪಾಠಗಳಲ್ಲಿ ಮತ್ತು ಬಹುಕಾಲಗಳಲ್ಲಿ ಸೃಷ್ಟಿಯಾಗುವ ಜನಪದ ಸಾಹಿತ್ಯಕ್ಕೆ ಸಲ್ಲತಕ್ಕುದಲ್ಲ. ಭಾಷಿಕ ದೋಷಗಳನ್ನು ಸರಿಪಡಿಸಲು ಮಾತ್ರ ಮುಂದಾಗಿದ್ದೇವೆ. ಆಗತ್ಯವಿದ್ದಷ್ಟು ಸಾಂಸ್ಕೃತಿಕ ಪದಕೋಶವನ್ನು ಒದಗಿಸಲು ಕ್ರಮ ತೆಗೆದುಕೊಳ್ಳಲಾಗಿದೆ. ಶಿಷ್ಟ ಮತ್ತು ಜನಪ್ರಿಯ ಸಾಹಿತ್ಯ ಪ್ರವೃತ್ತಿಗಳು ಜನಪದ ಸಾಹಿತ್ಯದ ಮೇಲೆ ಯಾವ ಕಾಲದಿಂದಲೂ ಪ್ರಭಾವಬೀರುತ್ತ ಬಂದಿವೆ. ಸಮೂಹ ಮಾಧ್ಯಮಗಳು ಈ ಹೊತ್ತು ಭಾರಿ ಪರಿಣಾಮವನ್ನು ಜನಜೀವನದ ಎಲ್ಲ ಕ್ಷೇತ್ರಗಳ ಮೇಲೆ ಬೀರುತ್ತಾ ಇವೆ. ಇಂತಹ ಸಂದರ್ಭಗಳಲ್ಲಿ ಶಿಷ್ಟ ಮತ್ತು ಜನಪದ ಸಾಹಿತ್ಯದ ನಡುವೆ ‘ಮಧ್ಯಮ ಸಾಹಿತ್ಯ’ ಸೃಷ್ಟಿಯಾಗಿದೆ. ಈ ಸಾಹಿತ್ಯ ಬಾಯಿ ಮಾತಿನಲ್ಲೂ ಇದೆ, ಬರಹದಲ್ಲೂ ಇದೆ. ಇದು ಜನಪದದ ಮಧ್ಯೆಯೇ  ಪ್ರಚುರಪ್ರಚಾರದಲ್ಲಿದೆ. ಜನ ಈ ಸಾಹಿತ್ಯವನ್ನು ಜನಪದ ಸಾಹಿತ್ಯದ ಒಂದು ಭಾಗ ಎಂದು ಒಪ್ಪಿ ಸ್ವೀಕರಿಸಿ ಹಾಡುತ್ತಿದ್ದಾರೆ. ತತ್ವಪದಗಳು ಮತ್ತು ಭಜನೆಯ ಪದಗಳು ಈ ಪ್ರವೃತ್ತಿಗೆ ಮುಖ್ಯ ಸಾಕ್ಷಿಗಳಾಗಿವೆ. ಮೌಖಿಕ ಪರಂಪರೆಯೊಳಕ್ಕೆ ಬಂದು ಅನ್ಯೋನ್ಯವಾಗಿ ಸೇರಿಕೊಂಡ ಎಲ್ಲವೂ ಹಾಗೂ ಜಾನಪದೀಯವಾಗಿ ಪರಿಗಣಿತವಾದುದೆಲ್ಲವೂ ಜಾನಪದ ಎಂದು ನಮ್ಮ ವಿಶ್ವ ಪರಂಪರೆಯ ಜಾನಪದ ವಿದ್ವಾಂಸರು ಅನುಮೋದನೆ ನೀಡಿದ್ದಾರೆ. ಉತ್ತರ ಕರ್ನಾಟಕದಂಥ ಸಮೃದ್ಧ ಜಾನಪದ ಜೀವನವನ್ನು ಬದುಕುತ್ತಿರುವ ಜನ ತಮ್ಮ ಅಂತಃಸತ್ವದಲ್ಲಿ ಕೆಲವು ಶಿಷ್ಟ ಹಾಡುಗಳನ್ನು ಜಾನಪದೀಯಗೊಳಿಸಿಬಿಟ್ಟಿದ್ದಾರೆ. ದಾಸಸಾಹಿತ್ಯದ ಅನೇಕ ಹಾಡುಗಳು, ಶಿಶುನಾಳ ಷರೀಫರಂಥ ಜನಸಾಮಾನ್ಯರ ನಡುವಿನ ತತ್ವಚಿಂತಕರ ಹಾಡುಗಳು ಜನರ ಬಾಯಲ್ಲಿ ಜಾನಪದೀಯವಾಗಿವೆ. ವಚನ ಚಳವಳಿಯ ಮುಖ್ಯ ಧಾರೆಯ ಹಿಂದಿನಿಂದ ಬಂದ ಶರಣ ಕವಿಗಳ ಹಾಡುಗಳು ಭಜನೆಯ ಪದಗಳಾಗಿ ಹಾಡಲ್ಪಡುತ್ತಿವೆ. ಜನಪದ ಸಾಹಿತ್ಯದ ಒಂದು ಪ್ರಕಾರವನ್ನು ಮತ್ತೊಂದು ಉದ್ದೇಶಕ್ಕೆ ಬಳಸಿಕೊಳ್ಳುವ ಪರಿಪಾಠ ಎಲ್ಲ ಜನಪದಗಳಲ್ಲೂ ಇದೆ. ಪ್ರಕಾರದೊಳಗಿನ ಉಪಪ್ರಕಾರಗಳಲ್ಲಿ ಕಾರ್ಯಾಂತರವಾಗುವ ರೂಢಿಯೂ ಇದೆ, ಇದನ್ನು ಅಡ್ಡ ಪ್ರಕಾರ ಸ್ವಭಾವ ಎಂದು ಕರೆಯಬಹುದು. ವ್ಯಕ್ತ್ತಿಯೊಬ್ಬ ಮರಣ ಹೊಂದಿದಾಗ ಆ ದಿನ ರಾತ್ರಿ ಇಡೀ ದಾಸರ ಪದಗಳನ್ನು ಕರುಣಾಕೃತಿಯಾಗಿ ಬಳಸಲಾಗುತ್ತದೆ. ಜನಪದದಲ್ಲಿ ಈ ಸಂದರ್ಭಕ್ಕೆಂದು ಮರಣಗೀತೆಗಳಿದ್ದಾಗ್ಯೂ ಹಾಡುಗಾರರು ದಾಸರ ಪದಗಳನ್ನು ಬಳಸುತ್ತಿರುವುದು ಸಾಂದರ್ಭಿಕ ಔಚಿತ್ಯವೇ ಆಗಿದೆ. ಇತ್ತೀಚಿನ ದಿನಗಳಲ್ಲಿ ಪ್ರತಿ ಜಾನಪದ ಪ್ರಕಾರ ವಿಸ್ತೃತಗೊಂಡು ಆಧುನಿಕ ಅವಶ್ಯಕತೆಗಳಿಗಾಗಿ ಬಳಕೆಯಾಗುತ್ತಿದೆ. ಈ ಚಟುವಟಿಕೆಯನ್ನು ಪಾಶ್ಚಾತ್ಯ ಜಾನಪದ ವಿದ್ಯಾಂಸರು ‘ಸಾರ್ವಜನಿಕ ಜಾನಪದ’ ಎಂದು ಕರೆದಿದ್ದಾರೆ. ಈಗ ಬರುತ್ತಿರುವ ಟಿ.ವಿ, ಧಾರಾವಾಹಿಗಳನ್ನು ಗಮನಿಸಿದರೆ ಮುಂದೊಂದು ದಿನ ‘ಸಾರ್ವಜನಿಕ ಸಾಹಿತ್ಯ’ ಎಂಬ ನಡುಮಧ್ಯದ ಸಾಹಿತ್ಯವೂ ಹುಟ್ಟಿಕೊಳ್ಳಬಹುದು. ಇಂತಹ ಸನ್ನಿವೇಶದಲ್ಲಿ ಜನಪದ ಸಾಹಿತ್ಯ ತಾಳುವ ಭಿನ್ನ ಉಪಪ್ರಕಾರಗಳ ಚಲನೆಯನ್ನು ಜಾನಪದ ವಿದ್ವಾಂಸರು ತೆರೆದ ಮನಸ್ಸಿನಿಂದ ನೋಡಬೇಕಾಗಿದೆ.
ಈ ಯೋಜನೆಯನ್ನು ‘ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಂಪುಟ ಪ್ರಕಟಣ ಯೋಜನೆ’ ಎಂದು ಕರೆಯಲಾಗಿದೆ. ಇದರೊಳಗೆ ಬಯಲಾಟ ಮತ್ತು ಯಕ್ಷಗಾನ  ಪ್ರಸಂಗಗಳನ್ನು ವಿಶೇಷ ಗಮನಕ್ಕೆ ಅರ್ಹವೆಂದು ಪರಿಗಣಿಸಲಾಗಿದೆ. ಜನಪದ ಸಾಹಿತ್ಯ ಮತ್ತು ಶಿಷ್ಟ ಸಾಹಿತ್ಯದ ಮಧ್ಯೆ ಜನಪರವಾಗಿ ಬೆಳೆದುನಿಂತಿರುವ ಈ ಸಾಹಿತ್ಯ ಒಂದು ವಿಶೇಷ ಸಾಹಿತ್ಯ ಪ್ರಕಾರವಾಗಿದೆ. ಶಿಷ್ಟ ಸಾಹಿತ್ಯ ಮೀಮಾಂಸೆ ಜನಪದ ಸಾಹಿತ್ಯವನ್ನು ಅವಗಣಿಸಿರುವಂತೆ ವಿವಿಧ ಬಯಲಾಟ ಪ್ರಕಾರಗಳ ಪ್ರಸಂಗ ಸಾಹಿತ್ಯವನ್ನು ತನ್ನಿಂದ  ದೂರವಿರಿಸಿದೆ. ಶಿಷ್ಟ ಸಾಹಿತ್ಯವನ್ನು ಮೀರಿ ಬೆಳೆದ ಯಾವ ಸಾಹಿತ್ಯ ಪ್ರಕಾರವಿದ್ದರೂ ಅದನ್ನು ಗಮನಿಸುವುದು ಬೆಳೆಯುವ ಪ್ರತಿಭಾ ಚಟುವಟಿಕೆಯ ಪುರಸ್ಕಾರವಾಗುತ್ತದೆ. ಜನಪದ ಸಾಹಿತ್ಯ ಸಂಪುಟ ಸಮಿತಿ ತುಂಬ ಜವಾಬ್ದಾರಿಯಿಂದಲೆ ಈ ಬೆಳೆದ ಸಾಹಿತ್ಯ ಪ್ರಕಾರವನ್ನು ಗುರುತಿಸಿ ಗೌರವಿಸಿದೆ.
ಸಮಗ್ರ ಕನ್ನಡ ಜನಪದ ಸಾಹಿತ್ಯ ಪ್ರಕಟಣೆಯ ಈ ಯೋಜನೆಯಲ್ಲಿ ಮೊದಲಾಗಿ ಪ್ರಕಟಿತ ಸಾಹಿತ್ಯವನ್ನು ಆರಿಸಿ ವಿದ್ವಾಂಸರು ಹಾಗೂ ಕನ್ನಡ ಸಾಹಿತ್ಯಾಭಿರುಚಿಯುಳ್ಳ ಎಲ್ಲರಿಗೂ ಒಪ್ಪುವಂತೆ ಸಂಪುಟಗಳಲ್ಲಿ ಪ್ರಕಟಿಸಲಾಗುತ್ತದೆ. ಎರಡನೆಯ ಹಂತದಲ್ಲಿ ಕರ್ನಾಟಕ ನಾಡಿನಾದ್ಯಂತ ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ, ಪ್ರಕಟಿಸಲು ಸಾಧ್ಯಾವಾಗದೆ ಇಟ್ಟುಕೊಂಡಿರುವ ವ್ಯಕ್ತಿ ಹಾಗೂ ಸಂಸ್ಥೆಗಳ ಜನಪದ ಸಾಹಿತ್ಯವನ್ನು ಪ್ರಕಟಿಸಲು ಯೋಜಿಸಲಾಗಿದೆ. ಇಲ್ಲಿ ಕೂಡ ಈಗಾಗಲೆ ಬೇರೆ ಬೇರೆ ಕೃತಿಗಳಲ್ಲಿ ಕಾಣಿಸಿಕೊಂಡಿರುವ ಸಾಹಿತ್ಯ ಭಾಗವನ್ನು ಬಿಟ್ಟು ಹೊಸದೆನಿಸಿದುದನ್ನು ಕೈಗೆತ್ತಿಕೊಳ್ಳಲಾಗುವುದು. ಮೂರನೆಯ ಹಂತದಲ್ಲಿ ನಾಡಿನಾದ್ಯಂತ ಕೆಡೆದು ಬಿದ್ದಿರುವ ಅಪೂರ್ವವೂ, ಅಮೂಲ್ಯವೂ ಆದ ಜನಪದ ಸಾಹಿತ್ಯವನ್ನು ಕ್ಷೇತ್ರ ಕಾರ್ಯ ಮಾಡಿಸಿ, ಸಂಗ್ರಹಿಸಿ ಪ್ರಕಟಿಸುವ ಬಹುದೊಡ್ಡ ಯೋಜನೆ ಇದೆ. ನಮ್ಮ ಸಾಹಿತ್ಯ – ಸಂಸ್ಕೃತಿ ಚಿಂತಕರು ‘ಕರ್ನಾಟಕದ ಮುರಿದ  ಭಾಗವನ್ನು ಸರಿಪಡಿಸಿ ಕಟ್ಟಿರಿ, (ಅರ್ಚಕ ಬಿ. ರಂಗಸ್ವಾಮಿ: ಹುಟ್ಟಿದ ಹಳ್ಳಿ; ಹಳ್ಳಿಯ ಹಾಡು ೧೯೩೩) ಎಂಬ ಕಳಕಳಿಯ ಆದೇಶವನ್ನು ಕೊಟ್ಟಿದ್ದಾರೆ, ಅದನ್ನು ಪಾಲಿಸುವುದು ನಮ್ಮ ಕರ್ತವ್ಯ ಹಾಗೂ ಧರ್ಮವಾಗಿದೆ.
ಕರ್ನಾಟಕ ಸರ್ಕಾರವು ದಿನಾಂಕ ೧೦-೦೨-೨೦೦೪ರಂದು ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಂಪುಟ ಯೋಜನೆಯ ನಿರ್ವಹಣೆಗಾಗಿ ಸಮಿತಿಯೊಂದನ್ನು ರಚಿಸಿದೆ. ಇಲ್ಲಿ ನಾಡಿನ ಹಿರಿಯ ಹಾಗೂ ಶ್ರೇಷ್ಠ ಜಾನಪದ ತಜ್ಞರಿದ್ದಾರೆ. ಅವರ ಪ್ರತಿಭೆ ಮತ್ತು ಪರಿಶ್ರಮ ಇಲ್ಲಿ ಕೆಲಸ ಮಾಡಿದೆ. ಬಹಳ ಕಾಲದ ಕನಸೊಂದು ನನಸಾಗುತ್ತಿರುವ ಬಗ್ಗೆ ಅವರು ಸಂತಸಗೊಂಡಿದ್ದಾರೆ. ಇದೊಂದು ನಾಡಿಗೆ ಸಲ್ಲಿಸುವ ಸೇವೆಯ ಕೆಲಸವೆಂಬಂತೆ ದುಡಿಯುತ್ತಿದ್ದಾರೆ. ಅವರು ಕರ್ನಾಟಕ ಸರ್ಕಾರ ಹಾಗೂ ಕನ್ನಡಿಗರ ಗೌರವಕ್ಕೆ ಪಾತ್ರರಾಗಿದ್ದಾರೆ. ಕರ್ನಾಟಕದ ನಾನಾ ಕಡೆ ಬಹಳಕಾಲದಿಂದ ಜಾನಪದ ಕ್ಷೇತ್ರದಲ್ಲಿ ಕೆಲಸ ಮಾಡಿ ನುರಿತಿರುವ ನೂರೈವತ್ತಕ್ಕೂ ಹೆಚ್ಚು ಜಾನಪದ ವಿದ್ವಾಂಸರು ಸಂಪುಟಗಳ ಸಂಪಾದಕರಾಗಲು ಒಪ್ಪಿಕೊಂಡಿದ್ದಾರೆ. ನಾಡ ಮೇಲಿನ ಅವರ ಪ್ರೀತಿ ಅಪಾರವಾದುದು. ಅವರನ್ನು ಕರ್ನಾಟಕ ಸಾಹಿತ್ಯ ಸಂಸ್ಕೃತಿ ಪ್ರೇಮಿಗಳು ಸ್ಮರಿಸುತ್ತಾರೆ. ಸಂಪುಟ ಸಮಿತಿ ಅವರನ್ನು ತುಂಬುಮನಸ್ಸಿನಿಂದ ವಂದಿಸುತ್ತದೆ.
ಈ ಸಂಪುಟಗಳು ಹೊರಬರುವಲ್ಲಿ ಕರ್ನಾಟಕ ಸರ್ಕಾರದ ಪ್ರಯತ್ನ ಶ್ಲಾಘನೀಯ. ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯ ಕಾರ್ಯದರ್ಶಿ ಹಾಗೂ ನಿರ್ದೇಶಕರು ಈ ನಿಟ್ಟಿನಲ್ಲಿ ಮುಕ್ತ ಸಹಕಾರವನ್ನು ನೀಡಿದ್ದಾರೆ. ಈ ಇಲಾಖೆಯ ಜಂಟಿ ನಿರ್ದೇಶಕರೂ, ಸಾಹಿತಿಗಳೂ ಆದ ಶ್ರೀ ಕಾ.ತ. ಚಿಕ್ಕಣ್ಣನವರು ಪ್ರತಿಯೊಂದು ಹಂತದಲ್ಲೂ ಸಂಪುಟ ಸಮಿತಿಯ ಜೊತೆಗಿದ್ದು ಅವರ ಅಪಾರ ಶ್ರಮ ಮತ್ತು ಸಹಕಾರವನ್ನು ಧಾರೆ ಎರೆದಿದ್ದಾರೆ. ಕರ್ನಾಟಕ ಜಾನಪದ ಅಕಾಡೆಮಿಯು ಪ್ರಕಟಣೆಯ ಕೆಲಸಕಾರ್ಯಗಳನ್ನು ನಿರ್ವಹಿಸಿ ತುಂಬು ಬೆಂಬಲ ನೀಡಿದೆ. ಈ ಸಮಸ್ತರಿಗೂ ನನ್ನ ಗೌರವಪೂರ್ವಕ ವಂದನೆಗಳು ಸಲ್ಲುತ್ತವೆ.
ಪ್ರೊ. ಹಿ. ಶಿ. ರಾಮಚಂದ್ರೇಗೌಡ
ಅಧ್ಯಕ್ಷರು
ಸಮಗ್ರ ಕನ್ನಡ ಜನಪದ ಮತ್ತು
ಯಕ್ಷಗಾನ ಸಾಹಿತ್ಯ ಸಂಪುಟ ಸಮಿತಿ
ಪ್ರಕಾಶಕರ ನುಡಿ
ಮನುಷ್ಯನ ಮೂಲ ಸಂಸ್ಕೃತಿಯ ಭಂಡಾರವಾದ ಜಾನಪದವು ಬದುಕಿನ ವಿವಿಧ ಮುಖಗಳನ್ನು ಅದರ ಸಹಜ ಸ್ವರೂಪದಲ್ಲಿ ದರ್ಶನ ಮಾಡಿಸುವ ವ್ಯಾಪಕ ಕ್ಷೇತ್ರ. ಆಧುನಕ ಸಂದರ್ಭದಲ್ಲಿ ಆವಿಷ್ಕಾರಗೊಂಡಿರುವ ಎಲ್ಲಾ ವೈಜ್ಞಾನಿಕ ಸೃಷ್ಟಿಗಳ, ವಿವಿಧ ದೃಷ್ಟಿಕೋನದ ವಿಚಾರಗಳ ಮೂಲ ಹೊಳಹು ಜಾನಪದದಿಂದಲೇ ಬಂದದ್ದು. ಮನುಷ್ಯನ ಹುಟ್ಟಿನಿಂದ ಮೊದಲುಗೊಂಡು ಸಾವಿನವರೆಗೂ ತಬ್ಬಿ ಹಿಡಿದಿರುವ ಜನಪೊದ ಸಾಹಿತ್ಯವು ಅತ್ಯಂತ ಶ್ರೀಮಂತವಾದುದು ಮತ್ತು ವ್ಯಾಪಕವಾದುದು. ಕರ್ನಾಟಕವು ಇಂತಹ ಅಮೂಲ್ಯವಾದ ಜಾನಪದ ಸಂಪತ್ತಿನ ಆಗರವಾಗಿದೆ.
ಜಾಗತೀಕರಣದ ಪರಿಣಾಮಗಳು ಎಂದಿಗಿಂತಲೂ ತ್ವರಿತವಾಗಿ ಇಂದು ಮೂಲ ಸಂಸ್ಕೃತಿಯ ಮೇಲೆ ದಾಳಿ ಮಾಡುತ್ತಿದ್ದು, ಗ್ರಾಮೀಣ ಸಾಹಿತ್ಯ, ಸಂಸ್ಕೃತಿ, ಕಲೆಗಳಂತಹ ಸೃಜನಶೀಲತೆಗೆ ಧಕ್ಕೆ ಉಂಟಾಗುತ್ತಿದೆ. ಈ ಸಂದಿಗ್ಧ ಕಾಲಘಟ್ಟದಲ್ಲಿ ಸಮುದಾಯಕ್ಕೆ ಸ್ಥಳೀಯ ಜ್ಞಾನ ಸಂಪತ್ತಿನ ಮಹತ್ವವನ್ನು ಮನವರಿಕೆ ಮಾಡಿಕೊಡಲು ಜಾನಪದ ಅಧ್ಯಯನ ಅಗತ್ಯವಾಗಿದೆ.
ಸಮೃದ್ಧ-ಸಮಗ್ರ ಜಾನಪದ ಸಾಹಿತ್ಯವನ್ನು ಕ್ರೂಢೀಕರಿಸಿ ಒಂದೆಡೆ ಲಭ್ಯವಾಗುವಂತೆ ಮಾಡುವ ಉದ್ದೇಶದಿಂದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯು ಜಾನಪದ ವಿದ್ವಾಂಸರಾದ ಪ್ರೊ. ಹಿ.ಶಿ. ರಾಮಚಂದ್ರೇಗೌಡರವರ ಅಧ್ಯಕ್ಷತೆಯಲ್ಲಿ ಡಾ. ಸೋಮಶೇಖರ ಇಮ್ರಾಪುರ, ಡಾ. ಎಚ್.ಜೆ. ಲಕ್ಕಪ್ಪಗೌಡ, ಡಾ. ಬಿ.ವಿ. ವಿವೇಕ ರೈ, ಡಾ. ತೀ.ನಂ. ಶಂಕರನಾರಾಯಣ, ಡಾ|| ಸಿದ್ಧಲಿಂಗಯ್ಯ, ಡಾ. ಕೆ. ಚಿನ್ನಪ್ಪಗೌಡ, ಶ್ರೀಮತಿ ಶಾಂತಿನಾಯಕ, ಕರ್ನಾಟಕ ಜಾನಪದ ಪರಿಷತ್ತಿನ ಅಧ್ಯಕ್ಷರು ಮತ್ತು ಡಾ. ಎಂ.ಎಸ್. ಲಠ್ಠೆ (ದಿವಂಗತ) ಹಾಗೂ ಶ್ರೀ ಕೆರೆಮನೆ ಶಂಭು ಹೆಗಡೆ (ದಿವಂಗತ) ಅವರನ್ನೊಳಗೊಂಡ ಸಂಪಾದಕ ಸಮಿತಿಯನ್ನು ರಚಿಸಲಾಗಿರುತ್ತದೆ. ಈ ಸಮಿತಿಯ ನೇತೃತ್ವದಲ್ಲಿ ಕರ್ನಾಟಕ ಜಾನಪದ ಅಕಾಡೆಮಿಯ ಸಹಯೋಗದೊಂದಿಗೆ ‘ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ’ ಪ್ರಕಟಣಾ ಯೋಜನೆಯನ್ನು ಹಂತ ಹಂತವಾಗಿ ಕಾರ್ಯರೂಪಕ್ಕೆ ತರಲಾಗುತ್ತಿದೆ.
ಈ ಯೋಜನೆಯ ಕಾರ್ಯನಿರ್ವಹಣೆಯ ಮೇಲ್ವಿಚಾರಣೆಗಾಗಿ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯ ಕಾರ್ಯದರ್ಶಿಗಳ ಅಧ್ಯಕ್ಷತೆಯಲ್ಲಿ ಕರ್ನಾಟಕ ಜಾನಪದ ಅಕಾಡೆಮಿಯ ಅಧ್ಯಕ್ಷರು ಹಾಗೂ ಇಲಾಖೆಯ ಅಧಿಕಾರಿಗಳನ್ನೊಳಗೊಂಡಂತೆ ಸಮಿತಿಯನ್ನು ರಚಿಸಲಾಗಿತ್ತು. ಇವರೆಲ್ಲರ ಶ್ರಮ ಮತ್ತು ಸಹಕಾರ ಹೆಚ್ಚಿನದು, ಇವರೆಲ್ಲರಿಗೂ ನನ್ನ ಕೃತಜ್ಞತೆಗಳು.
ಈ ಯೋಜನೆಯ ಮುದ್ರಣಕ್ಕೆ ಸಹಕರಿಸಿದ ಕರ್ನಾಟಕ ಸರ್ಕಾರದ ಕನ್ನಡ ಮತ್ತು ಸಂಸ್ಕೃತಿ ಹಾಗೂ ವಾರ್ತಾ ಇಲಾಖೆಯ ಕಾರ್ಯದರ್ಶಿಗಳೂ ಈ ಯೋಜನೆಯ ಮೇಲ್ವಿಚಾರಣಾ ಸಮಿತಿ ಅಧ್ಯಕ್ಷರೂ ಆದ ಶ್ರೀ ಬಿ.ಆರ್. ಜಯರಾಮರಾಜೇ ಅರಸ್ ಅವರಿಗೆ, ಆಯಾ ಸಂಪುಟಗಳ ಸಂಪಾದಕರು, ಪರಿಶೀಲಕರು ಮತ್ತು ಸಂಪುಟಗಳನ್ನು ಮುದ್ರಣಕ್ಕೆ ಸಿದ್ಧಪಡಿಸಿದ ಯೋಜನೆಯ ಸಂಯೋಜಕರಾದ ಡಾ. ಚಕ್ಕರೆ ಶಿವಶಂಕರ್ ಹಾಗೂ ಡಾ. ಜಿ.ಎಸ್. ಭಟ್ ಅವರ ಸಲಹೆ-ಸಹಕಾರ ಅಮೂಲ್ಯವಾದುವುದು. ಹಾಗೆಯೇ ಈ ಸಂಪುಟಗಳು ಹೊರಬರಲು ನೆರವಾದ ಕರ್ನಾಟಕ ಜಾನಪದ ಅಕಾಡೆಮಿಯ ಅಧ್ಯಕ್ಷರಾದ ಶ್ರೀ ಗೊ.ರು. ಚನ್ನಬಸಪ್ಪ ಮತ್ತು ರಿಜಿಸ್ಟ್ರಾರ್ ಡಾ. ಎಸ್. ಪ್ರಸಾದಸ್ವಾಮಿ ಹಾಗೂ ಸಿಬ್ಬಂದಿಗೆ ಮತ್ತು ಮುಖಪುಟ ವಿನ್ಯಾಸ ರೂಪಿಸಿಕೊಟ್ಟ ಕಲಾವಿದರಾದ ಶ್ರೀ ಪ.ಸ. ಕುಮಾರ್ ಅವರಿಗೆ ನನ್ನ ನೆನಕೆಗಳು.
ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಹಾಗೂ ಕರ್ನಾಟಕ ಜಾನಪದ ಅಕಾಡೆಮಿಯ ಸಹಕಾರದೊಂದಿಗೆ ಹೊರತರುತ್ತಿರುವ ‘ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ’ ಸಂಪುಟಗಳನ್ನು ಕನ್ನಡ ಜನತೆ ಪ್ರೀತಿಯಿಂದ ಸ್ವೀಕರಿಸುತ್ತಾರೆಂದು ನಾನು ನಂಬಿದ್ದೇನೆ.
(ಮನು ಬಳಿಗಾರ್)
ನಿರ್ದೇಶಕರು
ಅಕಾಡೆಮಿ ಅಧ್ಯಕ್ಷರ ನುಡಿ
ಜಾನಪದ ಅಧ್ಯಯನವೆಂದರೆ ನಮ್ಮ ಸಂಸ್ಕೃತಿಯ ವಿಶ್ಲೇಷಣೆಯೇ ಆಗಿದೆ. ಜನವಾಣಿಯ ಬಹುಮುಖತೆಯ ದಾಖಲು ಕ್ರಮ ಎಷ್ಟು ಮಹತ್ವದ್ದೋ, ಅಷ್ಟೇ ಶ್ರಮದ್ದು ಕೂಡ. ಶಿಷ್ಟ ಸಾಹಿತ್ಯದ ಏಕತಾನತೆಗೆ ದನಿ ಮತ್ತು ಸಂವೇದನೆ ಜೋಡಿಸಿದ್ದು ಜಾನಪದ ಸಾಹಿತ್ಯ. ಹಾಗಾಗಿಯೇ ‘ಜನವಾಣಿ ಬೇರು; ಕವಿವಾಣಿ ಹೂ’ ಎಂಬ ಮಾತಿದೆ.
ಇಷ್ಟು ಮಹತ್ವವುಳ್ಳ ಈ ಸಾಹಿತ್ಯದ ಸಂಗ್ರಹ, ದಾಖಲು, ಪ್ರಕಟಣೆಗೆ ಅಗತ್ಯವಾದ ಜನರ ಸಹಕಾರದಂತೆಯೇ ಪ್ರಭುತ್ವದ ಆಸರೆ ಬೇಕು. ಆ ದಿಸೆಯಲ್ಲಿ ಕರ್ನಾಟಕ ಸರ್ಕಾರದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ‘ಸಮಗ್ರ ಜನಪದ ಮತ್ತು ಯಕ್ಷಗಾನ ಸಾಹಿತ್ಯ ಮಾಲೆ’ ಸಂಪುಟದ ಪ್ರಕಟಣೆಯಂತಹ ಮಹತ್ವದ ಕಾರ್ಯ ಕೈಗೊಂಡಿದೆ. ಈ ಯೋಜನೆ ಅಡಿಯಲ್ಲಿ ೯೦ ಸಂಪುಟ ಹೊರತರಲು ತೀರ್ಮಾನಿಸಲಾಗಿದೆ.
ಕರ್ನಾಟಕ ಜಾನಪದ ಅಕಾಡೆಮಿಯು ಈ ಗುರುತರ ಜವಾಬ್ದಾರಿಯ ಮುಖ್ಯ ಪಾಲನ್ನು ಹೊತ್ತು ಈ ಕಾರ್ಯವನ್ನು ನಿರ್ವಹಿಸಿದೆ. ಸಮೃದ್ಧ ಜಾನಪದ ಸಾಹಿತ್ಯದ ಪರಂಪರೆ-ಇತಿಹಾಸವನ್ನು ದೃಷ್ಟಿಯಲ್ಲಿಟ್ಟುಕೊಂಡು ಈ ಸಂಪುಟಗಳು ರೂಪುಗೊಳ್ಳುವಂತೆ ನೋಡಿಕೊಳ್ಳಲಾಗಿದೆ.
ನಾಡಿನ ಉದ್ದಾಮ ಜಾನಪದ ತಜ್ಞರು ಈ ಸಂಪುಟಗಳನ್ನು ಸಿದ್ಧಗೊಳಿಸಿದ್ದಾರೆ. ಸಂಪಾದಕರು ಅತ್ಯಂತ ಶ್ರಮವಹಿಸಿ ಈ ಸಂಪುಟಗಳನ್ನು ರೂಪುಗೊಳಿಸಿರುತ್ತಾರೆ. ಹೀಗೆ ಈ ಬೃಹತ್ ಯೋಜನೆಗೆ ಸಹಕರಿಸಿದ, ಕೈ ಜೋಡಿಸಿದ ಎಲ್ಲ ಮಹನೀಯರನ್ನೂ ನೆನೆಯುವುದು ಸಂತಸದ ಸಂಗತಿಯಾಗಿದೆ.
ಈ ಕಾರ್ಯದಲ್ಲಿ ತೊಡಗಿಕೊಂಡ ಸಂಪಾದಕ ಸಮಿತಿ ಅಧ್ಯಕ್ಷರಾದ ಡಾ. ಹಿ.ಶಿ. ರಾಮಚಂದ್ರೇಗೌಡ ಮತ್ತು ಸಂಪಾದಕ ಮಂಡಳಿ ಸದಸ್ಯರಿಗೆ ವಿಶೇಷ ವಂದನೆಗಳು.
ತಮ್ಮ ವಿದ್ವತ್ ನುಡಿಗಳೊಂದಿಗೆ ಕೃತಿಯ ಮೌಲ್ಯ ಹೆಚ್ಚಿಸಿದ ಮಾನ್ಯ ಮುಖ್ಯಮಂತ್ರಿಗಳಿಗೆ, ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಕಾರ್ಯದರ್ಶಿಗಳಾದ ಶ್ರೀ ಬಿ.ಆರ್. ಜಯರಾಮರಾಜೇ ಅರಸು, ನಿರ್ದೇಶಕರಾದ ಶ್ರೀ ಮನು ಬಳಿಗಾರ್, ಸಂಚಾಲಕರಾದ ಶ್ರೀ ಕಾ.ತ. ಚಿಕ್ಕಣ್ಣ, ಶ್ರೀ ಎಚ್. ಶಂಕರಪ್ಪನವರು ಈ ಯೋಜನೆಯ ನಿರ್ವಹಣೆಯಲ್ಲಿ ಅಪಾರ ಸಹಕಾರ ತೋರಿದ್ದಾರೆ, ಅವರಿಗೆ ಹಾಗೂ ಈ ಮಹತ್ವದ ಯೋಜನೆಯನ್ನು ತಮ್ಮದೆಂದು ಭಾವಿಸಿ, ನಿರ್ವಹಿಸಿದ ಕರ್ನಾಟಕ ಜಾನಪದ ಅಕಾಡೆಮಿಯ ಸಿಬ್ಬಂದಿಗೆ ವಂದನೆಗಳು.
(ಗೊ.ರು. ಚನ್ನಬಸಪ್ಪ)
ಅಧ್ಯಕ್ಷ
ಕರ್ನಾಟಕ ಜಾನಪದ ಅಕಾಡೆಮಿ
ಬೆಂಗಳೂರು





ಪ್ರಸ್ತಾವನೆ – ಹಾಡಿನಲ್ಲಿ ನಾಡ ಕೃಷಿ ಸಂಸ್ಕೃತಿ
ಸಂಸ್ಕೃತಿಯ ವಿಕಾಸದ ವಿವಿಧ ಹಂತಗಳಲ್ಲಿ “ಕೃಷಿ’ಯೂ ಒಂದು. ಶಿಲಾಯುಗದಲ್ಲಿ ಬೇಟೆಯ ಮೂಲಕ ಆಹಾರವನ್ನು ಪೂರೈಸಿಕೊಳ್ಳುತ್ತಿದ್ದ ಮಾನವರು ಮುಂದೆ ಪಶುಸಾಕಣೆಯನ್ನು ಕೈಗೊಂಡರು. ಪಶುಗಳ ಸಗಣಿ ಭೂಮಿಯ ಮೇಲೆ ಶೇಖರವಾಗತೊಡಗಿದಂತೆ ಭೂಮಿಯ ಫಲವತ್ತತೆಯನ್ನು ಕಂಡುಕೊಂಡು “ಕೃಷಿ’ ಪದ್ಧತಿಯನ್ನು ಪ್ರಾರಂಭಿಸಿದರು. ಇದರ ಫಲವಾಗಿ ಅವರಿಗೆ ಕೃಷಿಗೆ ಸಂಬಂಧಿಸಿದ ಸಕಲವೂ ದೈವ ಸ್ವರೂಪವಾಗಿ ಕಂಡಿತು. ಅವನ್ನು ಆರಾಧಿಸುವುದರ ಮೂಲಕ ಮೊದಲಗೊಂಡು ಸ್ತುತಿಸುವ ಮಾತುಗಳು ರೂಪುಗೊಂಡಿರಬೇಕು. ಅಂಥ ಮಾತುಗಳಿಗೆ ನಾದ, ಲಯದ ಚೌಕಟ್ಟು ದೊರೆತಾಗ ಅವು ಕೃಷಿ ಸಾಹಿತ್ಯ ಅರ್ಥಾತ್ ಕೃಷಿಗೆ ಸಂಬಂಧಿಸಿದ ಜನಪದ ಗೀತೆ, ಲಾವಣಿ, ಒಗಟು, ಐತಿಹ್ಯಗಳು ಬೆಳೆದುಬಂದಂತೆ  ಕಂಡುಬರುತ್ತದೆ. ಇವೆಲ್ಲ ಮಾನವನ ಬದುಕಿನ ಭಾಗಗಳೇ ಆಗಿವೆ. ಹಾಗಾಗಿ ಕೃಷಿಯ ಅಧ್ಯಯನ ಸಂಸ್ಕೃತಿಯ ಅಧ್ಯಯನವೇ ಆಗಿದೆ.
ಪಶು ಸಾಕಣೆಯನ್ನು ಕೈಗೊಂಡು ಒಂದೆಡೆ ವಾಸ್ತವ್ಯ ಹೂಡಿದ ಮನುಷ್ಯ ನೆಲದ ಒಡಲಿನಿಂದ ಉತ್ಪನ್ನಗಳನ್ನು ಪಡೆಯುವ ಚಿಂತನೆಯಲ್ಲಿ ತೊಡಗುವ ಮೂಲಕ ವಿಜ್ಞಾನಿಯಂತೆ ಶೋಧಕನಾಗಿ ಗೋಚರವಾದ. ಅಂದರೆ ನೆಲವನ್ನು ಯಾವಾಗ ಉಳುಮೆ ಮಾಡಬೇಕು ಅದಕ್ಕೆ ಯಾವಾಗ ಬೀಜ ಬಿತ್ತಬೇಕು ಅಥವಾ ನಾಟಿ ಮಾಡಬೇಕು ಎಂಬುದನ್ನು ಆಲೋಚಿಸಿದ. ಅಲ್ಲದೆ ಕೃಷಿಗೆ ಬೇಕಾದ ಸಾಮಗ್ರಿಗಳನ್ನು, ಅವನ್ನ ಸಿದ್ಧಪಡಿಸಿಕೊಳ್ಳಬೇಕಾದ ಸಂದರ್ಭ, ಬೆಳೆಯ ಕಟಾವು, ಕಣಮಾಡುವಿಕೆ, ದವಸ ಧಾನ್ಯಗಳ ಸಂಗ್ರಹ, ಮೇವು ಸಂಗ್ರಹಣೆ ಇತ್ಯಾದಿಗಳ ಬಗೆಗೆ ಸದಾ ಚಿಂತಿಸುತ್ತ ನಿರಂತರ ಪ್ರಯೋಗಶೀಲನಾದದ್ದು ಗಮನಾರ್ಹ ಸಂಗತಿ. ಆದ್ದರಿಂದಲೇ ಕೃಷಿ ಮತ್ತು ಕೃಷಿಯನ್ನವಲಂಬಿಸಿರು ವುದರ ಬಗೆಗೆ ತಿಳಿಯಬೇಕಾದದ್ದು ತೀರಾ ಅನಿವಾರ್ಯ.
ಕೃಷಿಕರು ಕೃಷಿ ಸಂಬಂಧಿತ ಹಾಡು ಆಚರಣೆಗಳಲ್ಲಿ ತಮ್ಮ ಕೃತಜ್ಞತಾಭಾವವನ್ನು ವ್ಯಕ್ತಗೊಳಿಸಲು ವಾಗ್ರೂಪವನ್ನು ಬಳಸಿದ್ದಾರೆ. ಕೆಲವೊಮ್ಮೆ ಇವು ವ್ಯಕ್ತಿಯೊಬ್ಬನ ಸೃಷ್ಟಿಯಾಗಿದ್ದು ವ್ಯಕ್ತಿಯಿಂದ ವ್ಯಕ್ತಿಗೆ ತಲುಪುವಲ್ಲಿ ಅಲ್ಪಸ್ವಲ್ಪ ಬದಲಾವಣೆಗೊಂಡು ಬಳಕೆಯಾಗುತ್ತು ಹೋದಂತೆ ಹ್ರಸ್ವವಾಗುತ್ತಲೊ, ವಿಸ್ತೃತಗೊಳ್ಳುತ್ತಲೋ ಮೂಲದ ಚೌಕಟ್ಟಿನ ಮಾದರಿಯಲ್ಲಿ ಹೊಸತಾಗಿ ಸ್ಪಷ್ಟಗೊಳ್ಳುತ್ತಲೊ ಪ್ರಾದೇಶಿಕ ಭಿನ್ನತೆಯನ್ನು ಪಡೆದುಕೊಂಡಿರಬೇಕು.
ಭಾರತದಂಥ ದೇಶದಲ್ಲಿ ಇಂಥ ಸಾಹಿತ್ಯಕ್ಕೆ ಮೊದಲು ಅಷ್ಟೊಂದು ಪ್ರಾಧಾನ್ಯತೆ ದೊರಕಲಿಲ್ಲ. ಪಾಶ್ಚಾತ್ಯರಲ್ಲಿ ಇದರ ಬಗೆಗೆ ವಿಶೇಷವಾದ ಒಲವು, ಆಸಕ್ತಿ ಮೂಡಿ ವೈಜ್ಞಾನಿಕ ಅಧ್ಯಯನ ಮೊದಲುಗೊಂಡಾಗ ಅಂಥ ಸಾಹಿತ್ಯ ತಮ್ಮಲ್ಲಿಯೂ ಇದೆ ಎಂಬುದನ್ನು ಗಮನಿಸಿದವರು ಗ್ರಹಿಸಿದವರು, ಅದರತ್ತ ಆಸಕ್ತರಾದರು. ಇಂದಿಗೂ ಅಂಥ ಸಾಹಿತ್ಯವನ್ನು “ಪಾಶ್ಯಾತ್ಯ ಅಧ್ಯಯನ ಮಾದರಿ’ಗಳಲ್ಲೆ ವಿಚಾರ ಮಾಡಲಾಗುತ್ತಿದೆ. ನಮ್ಮಲ್ಲಿ ಇಂಥ ಸಾಹಿತ್ಯಾಧ್ಯಯನಕ್ಕೆ ಈ ನೆಲದ ಸಿದ್ಧಾಂತಗಳನ್ನು ರೂಪಿಸಿ ಅಧ್ಯಯನ ಮಾಡುವ ವಿಧಾನ ಜರೂರಾಗಿ ರೂಪಗೊಳಿಸಿಕೊಳ್ಳಬೇಕಾಗಿದೆ.
ನಾವು ಜಾಗತೀಕರಣಕ್ಕೆ ಎಷ್ಟೇ ಬಿಚ್ಚಿಕೊಂಡರೂ ನಮ್ಮೊಳಗಿನ ದನಿಯನ್ನು ಕಳೆದುಕೊಳ್ಳಲು ಸಾಧ್ಯವಿಲ್ಲ. ಭೂಮಿಯ ಹದ, ಎದೆಯ ಹದ ಕೃಷಿಕರ ಪಾಡು ಹಾಡಾಗಿ ಹರಿದಿದೆ. ಆ ಹಾಡುಗಳಲ್ಲಿ ಲಯವಿರುವಂತೆ ಜೀವನದ ಲಯವೂ ಅಂತರ್ಗತವಾಗಿರುತ್ತದೆ. ಕೃಷಿಕರ ಬದುಕಿನ ಏಳುಬೀಳುಗಳು ಹಾಡಿನಲ್ಲಿ ಸಹಜವಾಗಿಯೇ ದಾಖಲಾಗಿಬಿಡುತ್ತವೆ. ಅಂಥ ಹಾಡುಗಳ ಅಧ್ಯಯನವೆಂದರೆ ಕೇವಲ ಸಾಹಿತ್ಯದ ಅಧ್ಯಯನವಲ್ಲ; ಒಂದು ಸಂಸ್ಕೃತಿಯ ಅಧ್ಯಯನ. ಆ ಮೂಲಕ ಕೃಷಿ ಸಂಸ್ಕೃತಿಯನ್ನು ಪುನರ್ ಸೃಷ್ಟಿಸಲು ಸಾಧ್ಯ. ಅವರು ಬಳಸುವ ಭಾಷೆಯನ್ನು ಅಧ್ಯಯನ ಮಾಡಲು ಆಧುನಿಕರ ಶಬ್ಬಕೋಶಗಳು ಪೂರ್ಣವಾಗಿ ನೆರವಾಗಲಾರವು. ಆ ವೃತ್ತಿಗೆ ಸಂಬಂಧಿಸಿದ ಶಬ್ದ ಬಳಕೆಗೆ ಅರ್ಥವನ್ನು ಹುಡುಕಬೇಕಾದವರು ಜೀವಂತ ಶಬ್ದಗಳ ಪುಟಗಳನ್ನು ನೋಡಬೇಕು. ಇದು ಮೇಲಿಂದ ಮೇಲೆ ಹಲವಾರು ಪುಸ್ತಕಗಳನ್ನು ತಡಕಾಡುವುದರಿಂದ ಆಗದ ಕೆಲಸ, ಕ್ಷೇತ್ರಕಾರ್ಯ ನಡೆಸಬೇಕು. ರೈತರ ನೆನಪಿನ ಕಣಜಗಳಲ್ಲಿ ಹೆಕ್ಕಿ ತೆಗೆಯಬೇಕಾದ ಕಾರ್ಯ. ಇದಕ್ಕೆ ಸಾಕಷ್ಟು ಶ್ರಮ, ತಾಳ್ಮೆ, ಕುಶಲತೆ ಇರಬೇಕು. ಕೃಷಿಕರು ಒಂದು ಶಬ್ದವನ್ನು ಎಲ್ಲ ಸಂದರ್ಭದಲ್ಲೂ ಒಂದೇ ಅರ್ಥದಲ್ಲಿ ಬಳಸುವುದಿಲ್ಲ. ಒಂದು ಶಬ್ದಕ್ಕೆ ಹಲವು ಅರ್ಥ ಮಗ್ಗುಲುಗಳಿದ್ದು ಅವರು ಬಳಸುವ ಸಂದರ್ಭ ಸನ್ನಿವೇಶವನ್ನು ಆಧರಿಸಿಯೇ ಆ ಶಬ್ದಗಳ ಬಹುಮುಖೀ ಅರ್ಥಗಳನ್ನು ತಿಳಿಯಬೇಕಾಗುತ್ತದೆ.
ಇಂಥ ಹಾಡುಗಳು ಸಾಮಾನ್ಯವಾಗಿ ಕೃಷಿಕರು ತಮ್ಮ ಕೆಲಸಕಾರ್ಯಗಳ ಏಕತಾನತೆಯಿಂದ ಬಿಡಿಸಿಕೊಳ್ಳಲು ಸೃಷ್ಟಿ ಮಾಡಿಕೊಂಡಿರಬೇಕು. ಅವರ ಬೇಸರವನ್ನು ದೂರವಿಡಲು ಹಾಡಿರಬಹುದು. ಸಾಮೂಹಿಕವಾಗಿ ಇಂಥ ಹಾಡುಗಳನ್ನು ಹಾಡುವಾಗ ಉದಾಹರಣೆಗೆ ನಾಟಿ ಹಾಕುವ ಸಂದರ್ಭದಲ್ಲಿ ಪ್ರಧಾನ ಗಾಯಕರೊಬ್ಬರಿದ್ದು ಉಳಿದವರು ಸೊಲ್ಲು ಕೊಡುತ್ತಿರುತ್ತಾರೆ. ಸಾಮೂಹಿಕವಾಗಿ ಪಾಲ್ಗೊಳ್ಳುವಿಕೆಯಲ್ಲಿ ಸಹಕಾರತತ್ವ ಬಿಂಬಿತವಾಗುತ್ತದೆ. ಇದೆಲ್ಲವೂ ಬುದ್ಧಿವಂತಿಕೆಯಲ್ಲಿ ಮೂಡಿಬಂದುದಲ್ಲ. ಭಾವನಾತ್ಮಕತೆಯ ಪಾಲು ಹೆಚ್ಚಿರುತ್ತದೆ. ಅಕ್ಷರವಂಚಿತ ಜನ ಸಮುದಾಯದಲ್ಲಿ ಸುಪ್ತ ಕಾವ್ಯ ಜಗತ್ತು ಅಡಗಿರುತ್ತದೆ. ಅದಕ್ಕೆ ಸ್ಫೂರ್ತಿ ಸಿಕ್ಕಾಗ ಅಂದರೆ ಕಾರ್ಯನಿರತರಾದಾಗ ತಾನಾಗಿಯೇ ಹಾಡು ಅರಳುತ್ತದೆ.
ಜನಪದರ ಹಾಡುಗಳನ್ನು ಅಧ್ಯಯನ ಮಾಡತೊಡಗಿದಾಗ ಮುಖ್ಯವಾಗಿ ನಮ್ಮ ಗಮನಕ್ಕೆ ಬರುವುದೆಂದರೆ ಅವರು ನಿರ್ವಹಿಸುತ್ತಿರುವ ಕಾಯಕಕ್ಕೆ ಅನುಗುಣವಾಗಿ ದನಿಯಲ್ಲಿ ಏರಿಳಿತಗಳು ಕೇಳಿಬರುತ್ತವೆ. ಆ ಸಂದರ್ಭದಲ್ಲಿ ಅವರು ಮಾನಸಿಕವಾಗಿ ತೋರುವ ಪ್ರತಿಕ್ರಿಯೆಗೆ ಅನುಗುಣವಾಗಿ  ಅಕ್ಷರಗಳು, ಶಬ್ದಗಳು ಬಳಕೆಯಾಗಿರುತ್ತವೆಂಬುದನ್ನು ಸೂಕ್ಷ್ಮವಾಗಿ ಗಮನಿಸಿದ ಯಾರಿಗೂ ಗ್ರಾಹ್ಯವಾಗುತ್ತದೆ. ಇಂಥ ಹಾಡುಗಳಲ್ಲೂ ಗಂಡಸರ ಹಾಡುಗಳು, ಹೆಂಗಸರ ಹಾಡುಗಳಿರುತ್ತವೆ. ಗಾಡಿ ಹೊಡೆಯುವಾಗ, ಕಪಿಲೆ ಹೊಡೆಯುವಾಗ ಹುಣಸೆಕಾಯಿ ಕೀಳುವಾಗ ಕೇಳಿಬರುವ ಹಾಡುಗಳು ಗಂಡಸಿನ ದನಿಯವಾಗಿದ್ದರೆ, ಬೀಸುವ, ಕುಟ್ಟುವ ಹಾಡುಗಳು ಸ್ತ್ರೀಯರ ಕಂಠದಿಂದ ಹೊರಬಂದವುಗಳಾಗಿರುತ್ತವೆ. ಶ್ರಮ ವಿಭಜನೆಯನ್ನು ಗುರುತಿಸುವ ರೀತಿಯಲ್ಲೆ ಇವನ್ನು ಗುರುತಿಸಬಹುದಾಗಿದೆ. ಜನಪದರಲ್ಲಿ ಬದುಕುವ ರೀತಿ ಹಾಗೂ ಸೃಜನಶೀಲ ಕ್ರಿಯೆ ಬೇರೆ ಬೇರೆಯಾಗಿರುವುದಿಲ್ಲ. ಎದ್ದ ತಕ್ಷಣ ಆ ದಿನಕ್ಕೆ ಬೇಕಾದ ಹಿಟ್ಟಿನ ಸಿದ್ಧತೆ ಮಾಡಿಕೊಳ್ಳಬೇಕಾಗುತ್ತದೆ. ಬೆಳಗಾದೊಡನೆಯೇ ರಾಗಿಕಲ್ಲಿಗೆ ಕೈಹಾಕಬೇಕಾಗುತ್ತದೆ. ಆ ಕಾಯಕದ ಜೊತೆಯಲ್ಲಿಯೇ ರಾಗಿಕಲ್ಲು ಪದಗಳು ಸೃಷ್ಟಿಗೊಳ್ಳುತ್ತವೆ. ರಾಗಿಕಲ್ಲು ಕೇವಲ ಕಲ್ಲಾಗಿರದೆ ಕಲ್ಲಮ್ಮ ದೇವತೆಯಾಗಿ ಕಾಣಿಸುತ್ತದೆ. ಜನಪದರಿಗೆ ಬದುಕಿನ ಬಗೆಗೆ ಪ್ರೀತಿ ಇರುವುದರಿಂದಲೇ ಎಲ್ಲ ವಸ್ತುಗಳ ಬಗೆಗೂ ಪ್ರೀತಿ ವಿಶ್ವಾಸ, ಗೌರವ. ಹಾಡುಗಳನ್ನು ಹಾಡಿದರೆ ಸಸ್ಯಗಳು ಬೇಗ ಬೆಳವಣಿಗೆಯಾಗುತ್ತವೆಂದು ಇತ್ತೀಚಿನ ವೈಜ್ಞಾನಿಕ ಸಂಶೋಧನೆಗಳು ಪ್ರಸ್ತುತಪಡಿಸಿವೆ.
ಕೆಲವರ ಪಾಲಿಗೆ ಮಣ್ಣು ಕಲ್ಲಾಗಿ ಮಾತ್ರ ಕಾಣುವ ಭೂಮಿ ಕೃಷಿಕರ ಪಾಲಿಗೆ ತಾಯಿ. ಬೆಳಗಾಗಿ ನಾನೆದ್ದು ಯಾರ‍್ಯಾರ ನೆನೆಯಲಿ/ಎಳ್ಳು ಜೀರಿಗೆ ಬೆಳೆಯೋಳ/ಭೂಮಿತಾಯ/ಎದ್ದೊಂದು ಗಳಿಗೇ ನೆನೆದೇನ’ – ಆಕೆ ಕೇವಲ ಮಾನವರಿಗೆ ಮಾತ್ರ ತಾಯಲ್ಲ. ಸಕಲ ಜೀವರಾಶಿಗಳಿಗೂ ಆಶ್ರಯದಾತೆ, ಅನ್ನದಾತೆ. ಸಕಲ ಜೀವರಾಶಿಗಳ ಚಟುವಟಿಕೆಗಳೂ ಈ ಭೂಮಿಯ ಮೇಲೆ ನಡೆಯುವುದು. ಕೃಷಿಕರು ಹಿಡಿಬಿತ್ತಿದರೆ ಖಂಡುಗ ಮರಳಿ ಕೊಡುವ ಭೂಮ್ತಾಯಿ ಕ್ಷಮೆ-ಕರುಣೆಗೆ ಮತ್ತೊಂದು ಹೆಸರು., ಮಣ್ಣನ್ನು ನಂಬಿ ಬದುಕುವವರಿಗೆ ಲೋಕದಲ್ಲಿ ಬೆಲೆಯಾದುದು ಮಣ್ಣೇ. ಇದಕ್ಕೆ ಮುಖ್ಯ ಕಾರಣ ಅವರು ಇದರೊಂದಿಗೆ ಬೆಳೆಸಿಕೊಂಡಿರುವ ಭಾವನಾತ್ಮಕ ಸಂಬಂಧ, ಆರ್ಥಿಕ ಸುರಕ್ಷತೆ ಸಹ ಭೂಮಿಯಿಂದಲೆ ಅವರಿಗೆ ದೊರೆತಿದೆ. ಅವರು ಬೆಳೆದ ದವಸ ಧಾನ್ಯ ತಮಗೆ ಮಾತ್ರ ಎಂದು ಎಂದೂ ಭಾವಿಸಿದವರಲ್ಲ. ಲೋಕಕ್ಕೇ ಅನ್ನದಾತರು ಅವರು. ಕೃಷಿಯಲ್ಲಿ ದೊರೆಯುವ ಹುಲ್ಲು, ಸಪ್ಪೆಯನ್ನು ತಾವು ಸಾಕಿದ ಜೀವರಾಶಿಗಳಿಗೆ ಆಹಾರವಾಗಿ ಬಳಸುತ್ತಾರೆ. ಅವರ ಬಯಕೆಗಳನ್ನು ಪೂರೈಸುವ ಭೂಮಿತಾಯಿ ಪ್ರಾತಃಸ್ಮರಣೀಯಳು ಎಂದು ಹೇಳುವುದರಲ್ಲಿ ಯಾವುದೇ ಉತ್ಪ್ರೇಕ್ಷೆಯೂ ಕಾಣದು.
ಕೃಷಿಗೆ ಭೂಮಿತಾಯಿಯಷ್ಟೇ ನೀರಿಗೂ ಮಹತ್ವವಿದೆ. ಕೃಷಿಕರ ಪಾಲಿಗೆ ಅದು ಬರಿಯ ನೀರಲ್ಲ ಗರತಿ ಗಂಗಮ್ಮ. ಇದು ಕೇವಲ ಜೀವಾಧಾರಕ ವಸ್ತುವಲ್ಲ. ಮೈಮನದ ಮೈಲಿಗೆಯನ್ನು ತೊಡೆದುಹಾಕುವ ಪಾಪನಾಶಿನಿ. ಅವರು ಗಂಗೆಯನ್ನೂ ಪೂಜಿಸುತ್ತಾರೆ. ಮಳೆರಾಯ ಹೊನ್ನ ಸುರಿಸುತ್ತಾನೆ. ಭೂಮಿತಾಯಿ ಬಂಗಾರ ಬೆಳೆಸುತ್ತಾಳೆ. ಮಳೆ ಸಕಾಲಕ್ಕೆ ಬಾರದೆ ಹೋದರೆ ಕಂಗಾಲಾಗುತ್ತಾರೆ. ಮಳೆರಾಯನನ್ನು ಮೊರೆ ಹೋಗುತ್ತಾರೆ. ’ಹುಯ್ಯೋ ಹುಯ್ಯೋ ಮಳೆರಾಯ ಹೂವಿನ ತೋಟಕೆ ನೀರಿಲ್ಲ, ಬಾರೋ ಬಾರೋ ಮಳೆರಾಯ ಬಾಳೆ ತೋಟಕೆ ನೀರಿಲ್ಲ. ಉಂಬೋ ಮಕ್ಕಳ ಕಂಬಕೆ ಕಟ್ಟಿ ಹುಯ್ಯೋ ಹುಯ್ಯೋ ಮಳೆರಾಯ ….” ಎಂದು ಬೇಡುತ್ತಾರೆ. ಮಳೆ-ಬೆಳೆ ಸರಿಯಾಗಿ ಆದಾಗ ಹಬ್ಬ ಹರಿದಿನಗಳು ವಿವಿಧ ಆಚರಣೆ ಸಂಪ್ರದಾಯಗಳು ಸಾಂಗವಾಗಿ ಜರುಗುತ್ತವೆ. ಬೆಳ್ದಿಂಗಳಪ್ಪನ ಪೂಜೆ ಆ ಸಂಬಂಧವಾಗಿ ತಿಂಗಳುಮಾವನ ಪದಗಳು ಕೇಳಿಬರುತ್ತವೆ. ಇದರಲ್ಲಿ ಮನರಂಜನೆ ಮುಖ್ಯವಾಗಿದ್ದರೂ ಮಳೆ ಬರುತ್ತದೆಂಬ ನಂಬಿಕೆ, ಹಳ್ಳಿಗೆ ಒಳ್ಳೆಯದಾಗುತ್ತದೆಂಬ ಭಾವನೆ ಬಲವಾಗಿದೆ. ಮಳೆಯಪ್ಪ, ಮಳೆರಾಜ ಸಾಲ ತರಲು ಹೋಗುವವನು ಎಂಬ ಕಲ್ಪನೆಗಳಿವೆ. ಆತನಿಗೂ ಮನುಷ್ಯನಿಗಿರುವಂತೆ ಸಂಸಾರವಿದೆ. ಕೋಪ ಬಂದಾಗ ದೂರ ಸರಿಯುತ್ತಾನೆ. ಆಗ ಆತನನ್ನೂ ಒಲಿಸಿಕೊಳ್ಳಲು ನಾನಾ ರೀತಿಯ ಆಚರಣೆಗಳು ಜರುಗುತ್ತವೆ. ಉತ್ತರ ಕರ್ನಾಟಕದಲ್ಲಿ ಗುರ್ಚಿ ಹೊರುವ ಸಂಪ್ರದಾಯವಿದ್ದರೆ ದಕ್ಷಿಣ ಕರ್ನಾಟಕದಲ್ಲಿ ಮಳೆರಾಯನನ್ನು ಮಾಡುವುದಿದೆ, ಮಂಡ್ಯ, ಮೈಸೂರು ಜಿಲ್ಲೆಗಳಲ್ಲಿ ಕೊಂತಿಪೂಜೆ ಪ್ರಮುಖವಾಗಿ ನಡೆಯುತ್ತದೆ.
ಜನಪದರು ತಮ್ಮ ಕೃಷಿಕಾಯಕದ ಪರಿಭಾಷೆಯಲ್ಲೇ ಅಲೌಕಿಕತೆಯನ್ನು ಒಗ್ಗೂಡಿಸಿಬಿಡುತ್ತಾರೆ. “ನಾರಾಯಣ ನಿನ್ನ ನಾಮದ ಬೀಜವ/ನಾನೆಲ್ಲಿ ಬಿತ್ತಿ ಬೆಳೆಯಲಿ ನಿನ ನಾಮ/ನಾಲಗೆ ಮೇಲೆ ಬೆಳೆದೇನು’ – ಇಲ್ಲಿ ಬಳಕೆಯಾಗಿರುವ ’ಬೀಜ’, “ಬಿತ್ತು’, “ಬೆಳೆ’ ಶಬ್ಧಗಳು ಕೃಷಿ ಸಂಸ್ಕೃತಿಯ ಅವಿಭಾಜ್ಯ ಅಂಗಗಳು. ಇದರಂತೆಯೆ ಕೃಷಿಯು ಉತ್ಕೃಷ್ಟವಾಗಿರಬೇಕೆಂಬುದು ಅವರ ಮಹದಾಸೆ.
ಭೂಮಿಯನ್ನು ಕೃಷಿಗೆ ಹದಗೊಳಿಸಿಕೊಳ್ಳಲು ಹೊಲಕ್ಕೆ ಗೊಬ್ಬರ ಹಾಕುತ್ತಾರೆ. ಈ ಕ್ರಿಯೆಯನ್ನು ಅವರು ತಾಯಿ ಮಕ್ಕಳ ಸಂಬಂಧವಾಗಿಯೆ ನೋಡುತ್ತಾರೆ.
ಹೊಸ ಬಂಡಿಯ ಮೇಲೆ ಹಸುವಿನ ಗೊಬ್ಬರ ತಂದು
ಹಸಿದ ಭೂದೇವಿಗೆ ಹಾಕಿ | ಹಸಿದ
ಮಕ್ಕಳ ಕಾಯವ್ವ ನನ ತಂದೆಯೇ ||
ಹಸಿದ ಭೂದೇವಿಗೆ ಊಟ ಹಾಕಿದಂತೆ ಗೊಬ್ಬರ ಹಾಕುವುದನ್ನು ಕಂಡಿರುವ ಅವರಲ್ಲಿ ಅಂತಃಕರಣವೆ ಅನಾವರಣಗೊಂಡಿದೆ. ಅದನ್ನು ಉಂಡು ತರೋದೆ ಭೂದೇವಿ. ಮಣ್ಣಿನ ಮಕ್ಕಳಾದ ಕೃಷಿಕರಿಗೆ ಅನ್ನ ನೀಡುತ್ತಾಳೆಂಬ ನಂಬಿಕೆ ಅವರದು. ಭೂಮಿತಾಯಿಯ ಹಸಿವನ್ನು ತಣಿಸುವ ಶಕ್ತಿ ಗೊಬ್ಬರದಲ್ಲಿದೆ ಎಂಬುದನ್ನು ಅವರು ಕಂಡುಕೊಂಡಿದ್ದಾರೆ. ಇದೊಂದು ಪವಿತ್ರವಾದ ಕೆಲಸ ಎಂದೇ ಭಾವಿಸಿದ್ದಾರೆ.
ಕಸವ ಹೊಡೆಯುವ ಕೈ ಕಸ್ತೂರಿ ನಾತಾವ
ಬಸವಣ್ಣ ನಿನ್ನ ಸಗಣೀಯ ಬಳಿದ ಕೈ
ಎಸಳ ಯಾಲಕ್ಕಿ ಗೊನಿನಾತ
ಗೊಬ್ಬರದ ಮೂಲವಸ್ತು ಯಾವುದು? ಸಗಣಿ, ಕಸ. ಅದನ್ನು ಬಳಿಯುವಾಗ ಅವರಿಗೆ ಮುಜುಗರವೂ ಇಲ್ಲ. ಕೈ ವಾಸನೆಯಾಗುತ್ತದೆಂಬ ಕಿರಿಕಿರಿಯೂ ಇಲ್ಲ. ಗೊಬ್ಬರ ಕೊಡುವ ಹಸುವನ್ನು ’ಬಸವಣ್ಣ’ ಎಂದು ಭಾವಿಸಿದ್ದಾರೆ. ಸಗಣಿ ಮುಟ್ಟಿದ ಕೈಯೂ ಪರಿಮಳದ ವಾಸನೆಯನ್ನು ಪಡೆದುಕೊಳ್ಳುತ್ತದೆ, ಹೀಗೆ ಕೃಷಿ ಮಾಡಿದ ಹೊಲದಲ್ಲಿ ಬೆಳೆದ ಧಾನ್ಯವನ್ನು ತಂದು ಕಣದಲ್ಲಿ ರಾಶಿ ಮಾಡಿದ ಕಾಳು ತನಗಾಗಿ ಮಾತ್ರವಲ್ಲ  ಎಲ್ಲರಿಗಾಗಿ –
ಬಂಗಾರದ ಕೊಳಗ ಬಲಗೈಲಿ ತಕ್ಕೊಂಡು
ಬತ್ತ ಅಳೆದನೋ ಬಡವರಿಗೆ | ಅಣ್ಣಯ್ಯ
ರಾಶಿ ಅಳೆಯೋದು ಬೆಳಗಾದೊ
ಎಂಥ ಸಮೃದ್ಧವಾದ ಬೆಳೆ. ಅದನ್ನು ತಾನೊಬ್ಬನೇ ಉಂಡು ಸುಖಿಸಬೇಕೆಂಬ ಸ್ವಾರ್ಥ ಅವರದಲ್ಲ. ಇತರರಿಗೂ ಕೊಟ್ಟು ಉಣ್ಣಬೇಕು. ಎಂಥ ಉದಾತ್ತವಾದ ಭಾವನೆ, ಅದೂ ಬಡವರಿಗೆ. ಅಂಥ ಘನರಾಶಿಯನ್ನು ಅಳೆಯುವುದರೊಳಗೆ ಬೆಳಗಾಯಿತು ಎನ್ನುವುದರಲ್ಲಿ ಎಂಥ ಅರ್ಥವಿದೆ. ರಾಶಿಯ ಸಮೃದ್ಧಿಯನ್ನು ತಿಳಿಸುವುದರೊಂದಿಗೆ “ಬೆಳಗು’ ಶಬ್ಧ ಉದಾತ್ತವಾದ ಚಿಂತನೆಗಳನ್ನು ತಿಳಿಸುತ್ತದೆ. ಇದನ್ನೇ ತಾನೆ ವೈದಿಕರು ’ತಮಸೋಮ ಜ್ಯೋತಿರ್ಗಮಯಾ’ ಎಂದು ಹೇಳಿರುವುದು. ವೇದಶಾಸ್ತ್ರ ಪುರಾಣಗಳ ಸಕಲ ಸಾರವನ್ನು ಕೃಷಿ ಸಂಬಂಧಿತ ಹಾಡುಗಳಲ್ಲಿ ಕಾಣಲು ಸಾಧ್ಯವಿದೆ.
ಜನಪದರ ಹಾಡುಗಳಲ್ಲಿ ಬರವಣಿಗೆ ರೂಪದ ಶಿಷ್ಟಪದ ರಚನೆಗೆ ಸಮಾನಾಂತರವಾಗಿ ಜನಪದ ಸಾಹಿತ್ಯ ರೂಪುಗೊಳ್ಳುತ್ತಿತ್ತು ಎನ್ನುವುದನ್ನು ಕೂಡ ಗಮನಿಸಬಹುದು. ಇದು ಅರಿವಿಲ್ಲದೆ ನಡೆದಿರಬಹುದಾದರೂ ಸೂಕ್ಷ್ಮವಾಗಿ ಗಮನಿಸಿದರೆ ಪ್ರತಿಸಂಸ್ಕೃತಿಯೊಂದು ಸದ್ದಿಲ್ಲದೆ ರೂಪುಗೊಳ್ಳುತ್ತಿರು ವುದನ್ನು ಗುರುತಿಸಬಹುದು. ಇವು ಪ್ರಾದೇಶಿಕತೆಯಿಂದ ಭಿನ್ನತೆಯನ್ನು ಪಡೆದುಕೊಂಡಿದ್ದರೂ ಮೂಲ ಆಶಯ ಒಂದೇ ಆಗಿರುತ್ತದೆ.
ಕೃಷಿಕರಿಗೆ ಹಸು, ಎತ್ತು, ಎಮ್ಮೆ ಸರ್ವಸ್ವ. ಎತ್ತನ್ನು ಬಸವಣ್ಣನೆಂದೇ ಸಂಬೋದಿಸುತ್ತಾರೆ. ಜಗತ್ತಿನ ಮೂಲ ಬಸವಣ್ಣನೇ ಎಂದು ನಂಬಿ ಆತನ ಹುಟ್ಟಿನ ಮೂಲವನ್ನೇ ಸ್ಮರಿಸುತ್ತಾರೆ.
ಭೂಮಿ ಹುಟ್ಟಿದ ಮೊದಲು | ಭೂಮಿ ಕಟ್ಟಿದ ಮೊದಲು
ಭೂಪ ಹುಟ್ಟಿದ ಬಸವಯ್ಯ | ಮ್ಯಾಗಿನ
ಶಿವಗೇಳು ದಿನಕೆ ಹಿರಿಯನ
ಸಂಕ್ರಾಂತಿ ಹಬ್ಬದಲ್ಲಿ ಕಾಮನ ಹಬ್ಬದಲ್ಲಿ ಎತ್ತುಗಳನ್ನು ಪೂಜಿಸುತ್ತಾರೆ. ಕಷ್ಟದಲ್ಲಿ ಅವು ನಮ್ಮನ್ನು ರಕ್ಷಿಸುತ್ತವೆ ಎಂಬ ನಂಬಿಕೆಯೂ ಇದೆ. ತಂಬೂರಿ ಸಂಪ್ರದಾಯದವರು ಹಾಡಿರುವ “ನಿಂಗಣ್ಣಗೌಡ’ ಎಂಬ ಕಥನಕಾವ್ಯದಲ್ಲಿ ಅಣ್ಣ ತಮ್ಮಂದಿರಿಗೆ ಸಂಬಂಧಿಸಿದ ಸಂಗತಿ ಇದೆ. ಶೆಟ್ಟಣ್ಣಗೌಡ, ನಿಂಗಣ್ಣಗೌಡ ಅಣ್ಣ ತಮ್ಮಂದಿರು. ಅಣ್ಣ ವ್ಯಾಪಾರದ ಸಲುವಾಗಿ ದೂರದ ಊರಿಗೆ ಹೋದಾಗ ಆತನ ಹೆಂಡತಿ ಹೊನ್ನಾದೇವಿ ಮೈದುನನನ್ನು ಕೂಡಲು ಪ್ರಯತ್ನಿಸುತ್ತಾಳೆ. ಮೈದುನ ನಿಂಗಣ್ಣಗೌಡ ಹೊನ್ನಾದೇವಿಯ ಬಯಕೆಗೆ ಸ್ಪಂದಿಸುವುದಿಲ್ಲ. ಸೇಡನ್ನ ತೀರಿಸಿಕೊಳ್ಳಲು ಆಕೆ ತನ್ನ ಗಂಡ ಬಂದಾಗ “ನಿಂಗಣ್ಣಗೌಡ ನನ್ನನ್ನ ಕೆಣಕಿದ’ ಎಂದು ಸುಳ್ಳು ಹೇಳುತ್ತಾಳೆ. ಕೋಪಗೊಂಡ ಅಣ್ಣ ತಮ್ಮನನ್ನು ಸಾಯಿಸಿ ರುಂಡವನ್ನು ಹಾಳುಬಾವಿಗೆ ಮುಂಡವನ್ನು ನೀರು ಬಾವಿಗೆ ಹಾಕುತ್ತಾನೆ. ಆಗ ನಿಂಗಣ್ಣಗೌಡ ಸಾಕಿದ ಎರಡು ಎತ್ತುಗಳು ರುಂಡ ಮುಂಡವನ್ನು ಎತ್ತಿಕೊಂಡು ಬರುತ್ತವೆ. ಚಿಕ್ಕ ಬೆಳ್ಳಿ, ದೊಡ್ಡ ಬೆಳ್ಳಿ ಎಂಬ ಎರಡು ಎತ್ತುಗಳ ಶೋಕ ಮತ್ತು ಗೌರವವನ್ನು ಕಂಡ ಶಿವ ಪ್ರತ್ಯಕ್ಷವಾಗಿ ನಿಂಗಣ್ಣಗೌಡನನ್ನು ಬದುಕಿಸಿ ಆತನನ್ನು ಮತ್ತು ಎತ್ತುಗಳನ್ನು ರತ್ನಗಲ್ಲಿಗೆ ಕಳಿಸುತ್ತಾನೆ. ಅಣ್ಣ ತಮ್ಮನನ್ನು ಕೊಂದ ತಪ್ಪಿಗಾಗಿ ಕೊರಗಿ ಬಡವನಾಗಿ ಕಟ್ಟಿಗೆ ಮಾರಾಟ ಮಾಡುತ್ತ ಹೆಂಡತಿಯೊಂದಿಗೆ ರತ್ನಗಲ್ಲಿಗೆ ಬರುತ್ತಾನೆ. ಆಗ ಎತ್ತುಗಳು ಹೊನ್ನಾಲದೇವಿಯನ್ನು ಸಾಯಿಸುತ್ತವೆ. ನಿಂಗಣ್ಣಗೌಡ ಆಗ ಮಧ್ಯೆ ಪ್ರವೇಶಿಸಿ ಅಣ್ಣನನ್ನು ಉಳಿಸಿ ಪದ್ಮಾವತಿ ಪಟ್ಟಣದ ಶೂರಸೇನ ರಾಜನ ಮಗಳನು ತಂದು ಮದುವೆ ಮಾಡಿಸಿ ಅಣ್ಣನಿಗೆ ಪಟ್ಟಕಟ್ಟಿ ತಾನು ಮಂತ್ರಿಯಾಗುತ್ತಾನೆ. ಜನಪದ ಕತೆಗಳಲ್ಲಿ ನಿರಪರಾಧಿ ಸಾಯುವುದೇ ಇಲ್ಲ. ಇಲ್ಲಿ ನಿಂಗಣ್ಣಗೌಡ ನಿರಪರಾಧಿ. ಅವನನ್ನು ಬದುಕಿಸಲು ಹಾತೊರೆಯುವುದು ಎರಡು ಎತ್ತುಗಳು. ಅವು ಬೇಸಾಯದ ಅವಿಭಾಜ್ಯ ಅಂಗಗಳು. ಹಾಗಾಗಿ ಮನುಷ್ಯ ಅವನ್ನು ಪ್ರೀತಿಸುತ್ತಾನೆ. ಪರಸ್ಪರ ಪ್ರೀತಿ ವಿಶ್ವಾಸ ಎಂಥ ಅಪಾಯವನ್ನು ಬೇಕಾದರೂ ಎದುರಿಸಬಲ್ಲದು ಎಂಬುದನ್ನು ಇದು ಸಮರ್ಥಿಸುತ್ತದೆ.
ವಿಲ್‌ಡ್ಯೂರೆಂಟ್‌ನ ಪ್ರಕಾರ ವಿಜ್ಞಾನದ ಮೂಲವೇ ಕೃಷಿ. ಅದು ಕಲೆಯೂ ಹೌದು. ಭೂಮಿಯನ್ನು ಕೃಷಿಕ ಉತ್ಪಾದನಾ ಮೂಲವಾದುದಷ್ಟೇ ಅಲ್ಲ ಅದು ಸುಂದರವಾಗಿರುವಂತೆಯೂ ನೋಡಿಕೊಂಡಿದ್ದಾನೆ. ಉಳುಮೆ, ಬಿತ್ತನೆ, ಕಳೆ ಕೀಳುವುದು – ಮುಂತಾದ ಹಲವು ಹಂತಗಳಲ್ಲಿ ಅದರ ಸೌಂದರ್ಯವನ್ನು ಕಾಪಾಡಿಕೊಂಡೇ ಬಂದಿದ್ದಾನೆ. ಅದರ ಭಾಗವಾಗಿ ಹಾಡಿ, ಕುಣಿದು ಕುಪ್ಪಳಿಸಿದ್ದಾನೆ. ಹಾಗಾಗಿ ದಕ್ಷಿಣ ಕರ್ನಾಟಕದ ಹಾಡುಗಳಲ್ಲಿ ಸಹಜವಾಗಿ ಮಳೆ, ಬೆಳೆ, ಬೇಸಾಯದ ಉಪಕರಣಗಳು, ಪಶುಪಾಲನಾ ಸಂಗತಿಗಳು ಮೇಲಿಂದ ಮೇಲೆ ಬರುತ್ತವೆ. ಮಳೆಯನ್ನು ಆಧರಿಸಿದ  ವ್ಯವಸಾಯ ಪ್ರದೇಶಗಳಲ್ಲಿ ಬೆಳೆಯುವ ಹಾರಕ, ಸಾವೆ, ನವಣೆ, ಗೋಧಿ, ರಾಗಿ, ಕೊರಲೆ, ಸಜ್ಜೆ, ಜೋಳ – ಮುಂತಾದ ಆಹಾರದ ಬೆಳೆಗಳು ತೊಗರಿ, ಅವರೆ, ಹಲಸಂದಿ, ಹೆಸರು, ಉದ್ದು, ಕಡಲೆ, ಹುರುಳಿ – ಮುಂತಾದ ದ್ವಿದಳ ಧಾನ್ಯಗಳು ಸಾಸುವೆ, ಮೆಣಸಿನಗಿಡ, ಕೊತ್ತಂಬರಿ, ಮೆಂತ್ಯ ಮುಂತಾದ  ಸಾಂಬಾರ ಬೆಳೆಗಳು ಔಡಲ, ಎಳ್ಳು, ಕುಸುವೆ ಮುಂತಾದ ಎಣ್ಣೆ ಬೆಳೆಗಳು ಹತ್ತಿ, ಶೇಂಗಾ, ಈರುಳ್ಳಿ, ಜೋಳ ಮುಂತಾದ ವಾಣಿಜ್ಯ ಬೆಳೆಗಳು – ಇವುಗಳ ಉಲ್ಲೇಖ ಪ್ರಾಸಂಗಿಕವಾಗಿ ಇಲ್ಲಿಯ ಬೇಸಾಯದ ಹಾಡುಗಳಲ್ಲಿ ಬರುತ್ತದೆ. ಭತ್ತ, ಕಬ್ಬು, ಬಾಳೆ, ತೆಂಗು ಅಡಿಕೆ, ಎಲೆಬಳ್ಳಿ ಇವುಗಳು ಹಾಡುಗಳಲ್ಲಿ ಹೇರಳವಾಗಿ ಕಂಗೊಳಿಸುತ್ತವೆ. ನೇಗಿಲು, ನೊಗ, ಕುಂಟೆ, ಕೂರಿಗೆ ಮುಂತಾದ ಕೃಷಿ ಸಾಮಗ್ರಿಗಳು, ಕೃಷಿಗೆ ನೆರವಾಗುವ ಆಯಗಾರರು, ಕಣಜ, ವಾಡೇವುಗಳಂತಹ ಧಾನ್ಯ ಸಂರಕ್ಷಿಸುವ ತಾಣಗಳು, ಕೃಷಿಗೆ ಸಂಬಂಧಿಸಿದ ಹಬ್ಬಗಳು – ಇವೆಲ್ಲ ಜನಪದ ಹಾಡುಗಳಿಗಗೆ ಸಮೃದ್ಧವಾದ ವಸ್ತುಗಳಾಗಿವೆ. ಸಕಲ ರೀತಿಯ ಸಂಸ್ಕೃತಿಗಳಿಗೆ ಕೃಷಿ ಸಂಸ್ಕೃತಿಯೇ ಮೂಲ. ನೆಲ ಸಂಸ್ಕೃತಿಯೇ ಅದಕ್ಕೆ ಮೂಲವಾದುದು. ಕೃಷಿಕರು ಋತುಮಾನಗಳ ವ್ಯತ್ಯಾಸಗಳನ್ನು ಭಯಭಕ್ತಿಯಿಂದ ಕಾಯುವುದುಂಟು ನೃತ್ಯ ಮತ್ತು ಗೀತೆಗಳಿಂದ ಅವನ್ನ ಆಚರಿಸುವುದಿದೆ. ಮೋಡ ಮತ್ತು ಮಳೆಗಳನ್ನು ಪ್ರಣಯ ಕ್ರಿಯೆಯ ಸಾಂಪ್ರದಾಯಿಕ ಸಂಕೇತವಾಗಿ ನಂಬುವುದಿದೆ. ಮಳೆ ಮತ್ತು ಬಿರುಗಾಳಿ ಲೈಂಗಿಕತೆಯ ಹಂಬಲವನ್ನು ಉದ್ದೀಪಿಸುವ ಸಂಕೇತವಾಗಿಯೂ ಬಳಕೆಗೊಂಡಿದೆ. ಬತ್ತದಗದ್ದೆಗಳು, ಹುಲ್ಲು ಮಾಳಿಗೆಗಳು, ನದಿದಡಗಳು, ಬಾವಿ ಕೊಳಗಳ ಪಕ್ಕಗಳು, ಕಾಡು ಪ್ರದೇಶ – ಇವೆಲ್ಲ ಪ್ರಣಯಿಗಳು ಸಂಪರ್ಕಿಸುವ ತಾಣಗಳಾಗಿವೆ. ಕಾಯಕದ ಭಾಗವಾಗಿ ಬರುವ ಹೋಳಿಹುಣ್ಣಿಮೆಯಂಥ ಹಬ್ಬಗಳು ಪ್ರಣಯ ಪ್ರಚೋದನೆಯ ಸಂಕೇತಗಳಾಗಿವೆ. ಆದ್ದರಿಂದ ಕೃಷಿ ಜಾನಪದದ ಅಧ್ಯಯನವೆಂದರೆ ಮಾನವನ ಬೆಳವಣಿಗೆಯ ಇತಿಹಾಸದ ಅಧ್ಯಯನವೇ ಆಗಿದೆ. ಅದೊಂದು ಸಾಂಸ್ಕೃತಿಕ ಮಾನವಶಾಸ್ತ್ರದ ಅಧ್ಯಯನ. ಇದು ಪರಂಪರಾಗತವಾಗಿ ರೂಢಿಗೆ ಬಂದಿರುವಂಥದ್ದು. ಜನಪದರು ಭೂಮಿಯನ್ನು ತಾಯಿ ಎಂದು ಭಾವಿಸಿ ಯಾವ ನೆಲಕ್ಕೆ ಯಾವ ರೀತಿಯ ಬೀಜವನ್ನು ಬಿತ್ತಬೇಕು, ಹೇಗೆ ಆರೈಕೆ ಮಾಡಬೇಕು. ಎಂಥ ಬೆಳೆಯನ್ನು ತೆಗೆಯಬೇಕು. ಅದರ ದಾಸ್ತಾನು ಹೇಗೆ ಮಾಡಬೇಕು. ಬೀಜ ಸಂರಕ್ಷಣೆ’ ಹೇಗೆ – ಇವೆಲ್ಲ ಅನುಭವದಿಂದ ತಿಳಿದುಕೊಂಡು ಪಾಲಿಸುತ್ತ ಬಂದರು. ಆದರೆ ಇಂಥ ಸಾಂಪ್ರದಾಯಿಕ ಕೃಷಿ ಪದ್ಧತಿ ಇವತ್ತೂ ಕಣ್ಣರೆಯಾಗುತ್ತಿದೆ. ಎಲ್ಲವೂ ಬದಲಾವಣೆಗೊಳ್ಳುತ್ತಿದೆ. ಸಾಂಪ್ರದಾಯಿಕ ಕೃಷಿ ಪದ್ಧತಿಯ ಮೇಲೆ ಆಧುನಿಕ ಕೃಷಿ ವಿಜ್ಞಾನದ ಪ್ರಭಾವ ಜಾಸ್ತಿಯಾಗುತ್ತಿರುವುದರಿಂದ ಆಮೂಲಾಗ್ರವಾಗಿ ಬದಲಾವಣೆಗೊಳ್ಳುತ್ತಿದೆ. ಪರಿಸರದ ಅಸಮತೋಲನೆಗೂ ಆಧುನಿಕ ಕೃಷಿವಿಜ್ಞಾನ ಕಾರಣವಾಗಿದೆ.
ಭಾರತದ್ದು ಬೀಜ ಸಂಸ್ಕೃತಿ, ರೈತ ತಾನು ಬೆಳೆದ ಬೆಳೆಯಿಂದ ಬೀಜ ಮಾಡಿ ಅದರಿಂದ ಮತ್ತೆ ಬೆಳೆ ತೆಗೆಯುವ ಕ್ರಮ ಇಲ್ಲಿಯದು, ಸ್ವಯಂಪೂರ್ಣವಾದ ಈ ಬೀಜ ಸಂಸ್ಕೃತಿಯ ಜಾಗದಲ್ಲಿ ಹೈಬ್ರಿಡ್ ಸಂಸ್ಕೃತಿ ಜಾರಿಗೆ ಬಂದಿದೆ. ಅಂತರರಾಷ್ಟ್ರೀಯ ಕಂಪನಿಗಳು ಬೀಜವನ್ನು ಕೊಂಡುಕೊಳ್ಳತೊಡಗಿ, ಅವುಗಳಿಗೆ ತಕ್ಕಂತೆ ಹೈಬ್ರಿಡ್ ಗೊಬ್ಬರ, ರಾಸಾಯನಿಕಗಳನ್ನು ಔಷಧಿಗಳನ್ನು ಪೂರೈಸುತ್ತಿವೆ. ಇದರಿಂದ ಹಳ್ಳಿಗಾಡಿನ ಸ್ವಾವಲಂಬನೆಯನ್ನು ಹಾಗೂ ಕೃಷಿಕರ ಹಕ್ಕನ್ನು ಕಸಿದುಕೊಂಡಂತಾಗಿದೆ. ಬಿತ್ತನೆ ಬೀಜದಿಂದ ಹಿಡಿದು ಮಾರಾಟ ಮಾಡುವವರೆಗೆ ರೈತ ಪರಾವಲಂಬಿಯಾಗಿದ್ದಾನೆ, ಭಯಪೀಡಿತನಾಗಿದ್ದಾನೆ. ರಕ್ಷಣೆ ಇಲ್ಲದವನಾಗಿದ್ದಾನೆ. ಅಂತರರಾಷ್ಟ್ರೀಯ ಜಾಲಕ್ಕೆ ಸಿಲುಕಿ ಅದಕ್ಕೆ ಮುಖಾಮುಖಿಯಾಗಲು ಸಾಧ್ಯವಾಗದೆ ಆತ್ಮಹತ್ಯೆಯ ದಾರಿ ಹಿಡಿದಿರುವುದು ಶೋಚನೀಯ ಸಂಗತಿ. ಡಬ್ಲ್ಯೂ.ಟಿ.ಓ., ಐ.ಎಮ್.ಎಫ್., ಗ್ಯಾಟ್ ಒಪ್ಪಂದಗಳು ಭಾರತದ ಗ್ರಾಮ ಪರಿಸರವನ್ನು ನಾಶಮಾಡಿರುವುದಂತೂ ಖಂಡಿತ.
ಜಾಗತೀಕರಣದ ಕರಿನೆರಳಿನಲ್ಲಿ ಕೃಷಿಕರ ಬದುಕು ನಲುಗುತ್ತಿದೆ. ಅವನೊಬ್ಬ ಫೀನಿಕ್ಸ್. ಸತ್ತು ಸತ್ತು ಹುಟ್ಟುತ್ತಿರುತ್ತಾನೆ. ಅದೆಂಥ ವಿಚಿತ್ರವಾದ ಬದುಕು. ಆಳುವ ಮಂದಿಯ ಕಣ್ಣಿಗೆ ಅವನೊಂದು ಓಟು ಮಾತ್ರ. ಕೃಷಿಕರು ಸಾಲಬಾಧೆ ತಡೆಯಲಾರದೆ ಸಾವಿಗೆ ಶರಣಾಗುತ್ತಿದ್ದಾರೆಂಬುದನ್ನು ಓದಿದಾಗ, ಕೇಳಿದಗ, ನೋಡಿದಾಗ ಕರುಳು ಕಿತ್ತು ಬರುತ್ತದೆ. ಇಂಥ ವಿಚಾರಗಳನ್ನು ನಾವು ಗಂಭೀರವಾಗಿ ಯೋಚಿಸಲು ಸಾಧ್ಯವಾದಾಗ ಅವರ ಸಮಸ್ಯೆಗಳಿಗೆ ಪರಿಹಾರ ಒದಗಿಸಲು ಮುಂದಾದಾಗ ಮಾತ್ರ ನಾವು ಮನುಷ್ಯರಾಗುತ್ತೇವೆ. ಇಲ್ಲವಾದರೆ ಬುದ್ಧಿವಂತರು ಮಾತ್ರವಾಗುತ್ತೇವೆ. ಹೃದಯವಂತರಲ್ಲ.
ಹಸಿರು ಅವರ ಉಸಿರು. ಅದನ್ನು ಈಗಾಗಲೆ ಕಿತ್ತುಕೊಳ್ಳುವ ಜಾಗತೀಕರಣ ವ್ಯವಸ್ಥೆ ರೂಪುಗೊಂಡಿದೆ. ಅವರು ಬೆಳೆದ ಬೆಳೆಗೆ ಬೆಲೆ ನಿರ್ಧರಿಸುವವರು ಅವರಲ್ಲ, ಮಾರುಕಟ್ಟೆಯ ದಳ್ಳಾಳಿಗಳು, ಇದರಿಂದ ಮೆಣಸಿನಕಾಯಿ, ಟಮೋಟಾ, ಹತ್ತಿ ಮೊದಲಾದುವನ್ನು ಬೀದಿಗೆ ಚೆಲ್ಲಿ ತಮ್ಮ ಕರುಳ ಆಕ್ರಂದನವನ್ನು ತೋರಿಸುತ್ತಿದ್ದಾರೆ. ಸರ್ಕಾರ ಆಗಾಗ ಪರಿಹಾರದ ಮಾತನಾಡುತ್ತಿದೆಯಾದರೂ ಅದು ಫಲಾನುಭವಿಗಳಿಗೆ ದಕ್ಕುತ್ತಿಲ್ಲ ! “ರೈತರಿಗೆ ಸಾಲ ಬಡ್ಡಿ ಮನ್ನ’ ಎಂಬ ತಂತ್ರದ ಹಿಂದಿನ ಚಿತಾವಣೆ ಕೆಲವರದು. ಈಗಾಗಲೆ ಸಾಲ ಪಡೆದು ಬಡ್ಡಿ ಕಟ್ಟಲಾಗದ ಅಸಹಾಯಕರಿಗೆ ಮತ್ತೆ ಸಾಲ ಕೊಟ್ಟಂತೆ ಮಾಡಿ ಹಳೆಯ ಸಾಲವನ್ನು ಮುರಿದುಕೊಂಡು ಪುಡಿಗಾಸನ್ನೂ ಅವನಿಗಿತ್ತು ಹೊಸಸಾಲದ ಸಂಪೂರ್ಣ ಮೊತ್ತಕ್ಕೆ ಅವನನ್ನು ಹೊಣೆಗಾರನನ್ನಾಗಿ ಮಾಡಲಾಗುತ್ತಿದೆ. “ಸಾಲ ವಸೂಲಿಯಲ್ಲಿ ಮಹತ್ತರ ಸಾಧನೆ’ ಎಂದು ಮಾಧ್ಯಮಗಳಲ್ಲಿ ಘೋಷಿಸಿಕೊಳ್ಳಲಾಗುತ್ತಿದೆ. ಅದನ್ನೂ ಗಂಭೀರವಾಗಿ ಗಣಿಸುತ್ತಲೇ ಕೃಷಿ ಹಾಡುಗಳ ಬಗ್ಗೆ ಆಲೋಚಿಸಬೇಕಾಗುತ್ತದೆ. ಅವರ ಪಾಡು ಹಾಡಾಗಿದೆ. ಕೃಷಿ ಹಾಡುಗಳು ಮುಗಿದು ಹೋದುವೆ ? ಖಂಡಿತ ಇಲ್ಲ. ಬೆವರಿನ ಜೊತೆಗೆ ಹನಿ ಹನಿಯಾಗಿ ಹೊರಹೊಮ್ಮುತ್ತಿವೆ. ಸುಖ ದುಃಖಗಳಿಗೆ ಹಿಗ್ಗದೆ ಕುಗ್ಗದೆ ಸಮಚಿತ್ತವನ್ನು ಕೃಷಿಕರು ಕಾಪಾಡಿಕೊಂಡು ಬಂದಿದ್ದಾರೆ. ಇಂದಿಗೂ ಗ್ರಾಮಗಳಲ್ಲಿ ಕೃಷಿ ಸಂದರ್ಭದಲ್ಲಿ ಹಾಡುಗಳು ಕೇಳಿಬರುತ್ತಿವೆ. ಅವರಿಗೆ ಅವರದೇ ಆದ ಸಾಹಿತ್ಯವಿದೆ. ಅದೂ ಸಹ ಕಾಲಕಾಲಕ್ಕೆ ಮರುಹುಟ್ಟು ಪಡೆದುಕೊಳ್ಳುತ್ತಿದೆ. ಕೃಷಿ ಇರುವವರೆಗೆ ಕೃಷಿಕರ ಹಾಡು ಇಂಗುವುದಿಲ್ಲ. ಕಲಿತ ಹಾಡಿನ ಋಣವ ಹಾಡಿ ತೀರಿಸಬೇಕೆಂಬ ಬಯಕೆ ಅವರದು. ಹಾಗೆ ಹಾಡದಿದ್ದರೆ ಎದೆಯೊಳಗೆ ಅವು ಹಾಗೆಯೇ ಇಂಗಿ ಹೋಗುತ್ತವೆಂಬ ಎಚ್ಚರ ಕೂಡ ಅವರಿಗಿದೆ. ಆದ್ದರಿಂದಲೇ ಹಾಡು ಹರಿಯುತ್ತಲೇ ಇವೆ. ನಾವು ಕೇಳುತ್ತಲೇ ಇದ್ದೇವೆ. ಇದುವೇ ಜೀವನ.
ಕೃಷಿಗೆ ಸಂಬಂಧಿಸಿದ ಯಾವುದೇ ಸಂಗತಿಯನ್ನು ಒಳಗೊಂಡಿದ್ದರೂ ಅಂಥ ಹಾಡುಗಳನ್ನು ಇಲ್ಲಿ ಸೇರಿಸಲಾಗಿದೆ. ರಾಗಿಕಲ್ಲು, ಭೂಮಿ, ಮಳೆ, ಗಾಳಿ, ದನ ಕರು, ಗೊಬ್ಬರ ಬೀಜ ಬಿತ್ತನೆ, ಬೆಳೆ, ಕೊಯ್ಲು – ಮುಂತಾದ ಆಶಯಗಳಿರುವ ಹಾಡುಗಳನ್ನು ಇಲ್ಲಿ ಧಾರಾಳವಾಗಿ ಬಳಸಿಕೊಳ್ಳಲಾಗಿದೆ. ಕೃಷಿಯ ಭಾಗವಾಗಿ ಜರುಗುವ ಆಚರಣೆ, ಅದರ ಭಾಗವಾಗಿ ಹೊರಬರುವ ಹಾಡುಗಳೂ ಇದರಲ್ಲಿರುವುದರಿಂದ ಒಟ್ಟು ನೆಲ ಸಂಸ್ಕೃತಿಯೇ ಹಾಡುಗಳಲ್ಲಿ ಬಿಂಬಿತವಾದಂತಾಗಿದೆ. ಭೂಮಿ ಮಗಳು ಕೊಂತ್ಯಮ್ಮನ ಪರ್ವ, ಕೊಂತಿಪದಗಳು, ತಿಂಗಳುಮಾವನ ಪದ, ಪಾಂಡವರ ಅವರೆ ಪರ್ವ, ಅರ್ಜುನನಿಂದ ಒಕ್ಕಲಿಗರು ಹೆಸರು ಪಡೆದ ಪರ್ವ, ಭೀಮಣ್ಣ ಮುದ್ದೇಗೌಡರ ದರಕಾಸ್ ಭೂಮೀಲಿ ಗೇದ ಪರ್ವ, ಬಿತ್ತುವಹಾಡು, ಮೊಳಕೆಹಾಡು, ಗೊಬ್ಬೀಯಾಳೊ, ತಿಪ್ಪೇಸ್ವಾಮಿ, ಎತ್ತಪ್ಪನ ಗೀತೆ – ಈ ಹಾಡುಗಳೆಲ್ಲ ಉತ್ತರ ಕರ್ನಾಟಕದ ಬೇಸಾಯದ ಹಾಡುಗಳಿಗಿಂತ ಭಿನ್ನವೆಂತಲೂ ದಕ್ಷಿಣ ಕರ್ನಾಟಕದ ಬೇಸಾಯದ ಹಾಡುಗಳಲ್ಲಿಯೇ ತುಂಬ  ವಿಶಿಷ್ಟವಾದುವಾಗಿಯೂ ಕಂಗೊಳಿಸಿರುವುದು ಈ ಸಂಕಲನದ ವೈಶಿಷ್ಟ್ಯವಾಗಿದೆ.
ಒಟ್ಟಾರೆ ನೆಲ ಸಂಸ್ಕೃತಿಯನ್ನು ಒಳಗೊಂಡ ಇಂಥ ಹಾಡುಗಳ ಸಂಕಲನವನ್ನು ಸಂಪಾದಿಸಿಕೊಡುವ ಜವಾಬ್ದಾರಿಯನ್ನು ನೀಡಿದ ಕನ್ನಡ ಮತ್ತು ಸಂಸ್ಕೃತಿ ನಿರ್ದೇಶಾಲಯದ ಅಧಿಕಾರಿಗಳಿಗೆ, ಸಮಗ್ರ ಜನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟಗಳ ಪ್ರಕಟಣಾ ಯೋಜನೆಯ ಅಧ್ಯಕ್ಷರು ಹಾಗೂ ಸದಸ್ಯರಿಗೆ ಯೋಜನೆಯ ಸಮನ್ವಯಕಾರರಾದ ಆತ್ಮೀಯ ಡಾ. ಚಕ್ಕೆರೆ ಶಿವಶಂಕರ್ ಅವರಿಗೆ ನನ್ನ ಕೃತಜ್ಞತೆಗಳು.
– ಡಾ|| ಜಿ.ಆರ್. ತಿಪ್ಪೇಸ್ವಾಮಿ
ರೀಡರ್,
ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆ
ಮಾನಸ ಗಂಗೋತ್ರಿ, ಮೈಸೂರು – ೬.






೧. ಯಾರ್ಯಾರ ನೆನಿಯಲಿ?
ಏಳುತಲೇ ಎದ್ದು ಯಾರ‍್ಯಾರ ನೆನೆಯಾಲಿ
ಎಳ್ಳು ಜೀರಿಗೆ ಬೆಳೆಯೋಳಾ-ಭೂಮಿತಾಯ
ಎದ್ದೊಂದು ಗಳಿಗೆ ನೆನೆದೇನು
ಹೊತ್ತನಂತೆ ಎದ್ದು ಯಾರ‍್ಯಾರ ನೆನೆದೇನು
ಕಲ್ಲು ಕಾವೇರಿ ಕಪಿನೀಯ-ನೆನೆದಾರೆ
ಮೇಲಿದ್ದ ಪಾಪ ಪರಿಹಾರ
ಏಳುವಾಗ ನೆನೆವೇನು ಭಾಳಲೋಚನದವನ
ಜೋಳೀಗೆ ಹೊನ್ನ ಮಳೆಗರೆದ-ಕೈಲಾಸ್ದ
ದೇವ ಮಲ್ಲಯನ ನೆನವೇನು
ಎಳ್ಳು ಹೊಲದಾಗಿರುವ ದೊಳಹೊಟ್ಟೆ ಬೆನವಣ್ಣ
ಎಳ್ಳೆಲೆ ತುಪ್ಪ ತಿಳಿದುಪ್ಪ-ಸಲಿಸುವೆ
ದೊಳಹೊಟ್ಟೆ ಬೆನವ ಕೊಡು ಮತಿಯ
ಮೊದಲಾಗಿ ನೆನವೇನು ಮದನ ಗೋವಿಂದನ
ಹದಿನೆಂಟು ನಾಮದೊಡೆಯನ-ನೆನೆದಾರೆ
ಹೊತ್ತಿದ್ದ ಪಾಪ ಪರಿಹಾರ
ಏಳುತಲೆ ಶಿವ ಎನ್ನಿ ಬೀಳುತಲೆ ಶಿವ ಎನ್ನಿ
ಯಾಳೆ ಬಂದಾಗ ಶಿವ ಎನ್ನಿ-ಯೋಳ್ಹೆಡೆಯ
ಸರಪ ಬಂದಾಗ ಶಿವ ಎನ್ನಿ

೨. ಭೂಮಿತಾಯಿ
ಹೊಸಬಂಡಿ ಮೇಲೆ ಹಸುವಿನ ಗೊಬ್ರತಂದೆ
ಹಸಿರ ಭೂದೇವಿ ಹಾಕ್ತೇನೆ ನನ ತಾಯವ್ವ
ಹಸಿದ ಕಂದಯ್ನ ಕಾಯವ್ವ
ಹೂಡೋದು ಹೊಸ ಎತ್ತು ಹೂಡ್ಯಾನು ಹೊಸಮಗ
ಕೂಗು ಕೇಳಮ್ಮ ಭೂದೇವಿ ನಿನಮಗ
ಸೆರಗು ಕಟ್ಟವನೆ ದುಡಿಯೋಕೆ
ಭೂದೇವಿ ನೀಡವ್ವ ಭಾರಿ ಪೈರಾಗಲವ್ವ
ಬಡವನ ಹರಕೆ ಕೇಳವ್ವ ಭೂಮಿತಾಯಿ
ನಿನ್ಗೆ ಜೋಡಿ ಹಣ್ಕಾಯಿ ಹೊಡಿಸೇನು
ಮಾರುದ್ದ ಪೈರಾಗಲಿ ಮೊಳುದುದ್ದ ತೆನೆಯಾಗಲಿ
ಬಡವನ ಮನೆಗೆ ಸಿರಿಬರಲಿ ಭೂಮಿತಾಯಿ
ಕಂದಯ್ನ ಹಸಿವು ಇಂಗೋಗ್ಲಿ
ಭೂಮಿತಾಯಿ ಬಸುರಾಗಿ ಹಸುರುಡಗೆ ಉಟ್ಕೊಂಡು
ಮೊಸರು ಅನ್ನಕೆ ಬ್ರಮಿಸಾಳೆ
ಆ ಊರ ಗೌಡನು ಕರಸವನೆ ಹೆಸವಂತರ
ಮಾಡೀಸನಾಗ ಮೊಸರನ್ನ-ಹಸಿರು ವನದಾಗೆ ಎರಚಾನೊ
ಹನ್ನೆರಡು ಎತ್ತಿನ ಬಾರಿ ಹೊನ್ನೆ ಗಂಬದ ಮೇಟಿ
ಚಿನ್ನದ ಕೊಂಬೀನ ಬಸವಣ್ಣ ತುಳಿದ್ಯಾವೊ
ಚೆನ್ನಿಗನಣ್ಣಯ್ನ ಕಳದಲ್ಲಿ

೩. ರಾಗಿ ಕಲ್ಲು
ಶರಣೆಂಬೆ ಶಿವನಿಗೆ ಶರಣೆಂಬೆ ಗುರುವಿಗೆ
ಶರಣೆಂಬೆ ಶಿವನ ಮಡದೀ (ಗೆ) | ಗೌರಮ್ಮಗೆ
ಶರಣೆಂದು ಕಲ್ಲ ಹಿಡಿದೇನು
ಕಲ್ ಹೂಗಿಡಿ ನೆನೆದೇವು ಕಲ್ಯಾಣದಯ್ಯನ
ಬಿಲ್ಲು ಬಾಣದಿ ಬಿದಿರೇ (ಯ) | ರಂಗಯ್ಯನ
ಸೊಲ್ಲು ಸೊಲ್ಲಿಗೆ ನೆನೆದೇವು
ಈಗನೇ ಕಲ್ ಹೂಡಿ ಈಗ್ಯಾರ ನೆನೆದೇವು
ಈ ಊರು ಗ್ರಾಮದೊಡೆಯಾ (ನ) | ಮಲ್ಲಯ್ಯನ
ಈಗ ಕಲ್ ಹೂಡಿ ನೆನೆದೇವು
ದೊಡ್ಡನೇ ಕಲ್ ಹೂಡಿ ದೊಡ್ಡೋರ ನೆನೆದೇವು
ದೊಡ್ಡ ಗಾತ್ರದ ಗರತೀ (ಯ) | ಲಕ್ಕಮ್ಮನ
ದೊಡ್ಡ ಕಲ್ ಹೂಡಿ ನೆನೆದೇವು
ಅಕ್ಕಿ ಒರಳಿಗೆ ಹುಯ್ದ ಅಪ್ಪ ನಿಮ್ಮ ನೆನೆದೇನು
ಅಕ್ಕ ಮಾದೇವಿ ಗಿರಿಜೇ (ಯ) | ಕೆಂಚಮ್ಮನ
ಮಕ್ಕಳೈವರ ನೆನೆದೇನು
ಕಲ್ಲಮ್ಮ ತಾಯಿ ಮೆಲ್ಲಮ್ಮ ರಾಗಿಯ
ಜಲ್ಲ ಜಲ್ಲಾನೆ ಉದುರಮ್ಮ | ನಾ ನಿನಗೆ
ನೆಲ್ಲಕ್ಕಿ ಪಡಿಯ ನಡಸೇನು
ಕಲ್ಲವ್ವ ತಾಯಿ ಮೆಲ್ಲವ್ವ ರಾಜನವ
ಜಲ್ಲ ಜಲ್ಲಾನೆ ಉದುರವ್ವ ! ನಾ ನಿನಗೆ
ಬೆಲ್ಲದಾರತಿಯ ಬೆಳಗೇನು
ಆರತಿ ಬೆಳಗಿ ಬೆರಳೆಲ್ಲ ನೊಂದು
ದೂಪವ ಬೀಸಿ ಭುಜನೊಂದು | ಸರಸಾತಿ
ನಾಮವ ಪಾಡಿ ಸ್ವರನೊಂದು
ಆರತಿ ಬೆಳಗೇನು ಪಾದವ ನೆನೆವೇನು
ಒಲಿಯವ್ವ ತಾಯಿ ಸಿರಿದೇವಿ | ಲಕುಮಿಯೆ
ಹೊನ್ನಿನ ಕಲಶ ಇಡಿಸೇನು
ಬೆಳ್ಳಿ ಬೆಟ್ಟದ ಮೇಲೆ ಕಂಡೇನು ಸಿರಿಜವನ
ಲೋಕದ ಮಾತೆ ಗಿರಿಜಾತೆ | ಪಾರ್ವತಿ
ನಿನ್ನ ಧ್ಯಾನದಲಿ ಕಂಡೆ ಕೋಟಿ ಜಂಗಮರ
ಕೋಟಿ ಕೋಟಿಯ ಕಂಡೆ ಕೊರಳ ಲಿಂಗವ ಕಂಡೆ
ದಾಟುತ್ತಾ ಕಂಡೆ ಜಲಧಿ (ಯ) | ಗಂಗಮ್ಮನ
ಜಾತ್ರೇಲಿ ಕಂಡೆ ಪರಸೇಯ
ಕಲ್ಲೇ ಬೀಸೋ ಕಲ್ಲೆ ಸಕ್ಕರೆ ಒಡೆಗಲ್ಲೆ
ಅಪ್ಪನ ಮನೆಯ ರಜಗಲ್ಲೆ | ಪಚ್ಚೇಕಲ್ಲೆ
ಬಿತ್ತರದ ಕಲ್ಲೆ ಕೊಡು ದಸಿಯ
ರಾಗಿ ಬೀಸೋ ಕಲ್ಲೆ ರನ್ನ ಮುತ್ತಿನ ಕಲ್ಲೆ
ಅಣ್ಣನ ಮನೆಯ ಸಿರಿಗಲ್ಲೆ | ಪಚ್ಚೇಕಲ್ಲೆ
ಶೋಬನದ ಕಲ್ಲೆ ಕೊಡು ದನಿಯ
ಅಕ್ಕಿ ಬೀಸೋ ಕಲ್ಲೆ ಸಕ್ಕರೆ ಪುಡಿಗಲ್ಲೆ
ಅಪಾಜಿ ಮನೆಯ ಪದಗಲ್ಲೆ | ಪಚ್ಚೇಕಲ್ಲೆ
ಮುತ್ತಿನ ಕಲ್ಲೆ ಕೊಂಡು ದನಿಯ
ರಾಗಿಯು ಮುಗಿದಾವು ರಾಜಾಣ ಹೆಚ್ಚಾವು
ನಾನ್ಹಿಡಿದ ಕೆಲಸ ವದಗ್ಯಾವು | ರಾಗೀ ಕಲ್ಲೆ
ನಾ ತೂಗಿ ಬಿಡುವೇನು ಬಲದೋಳ

೪. ರಾಗಿ ಕಲ್ಲಿನ ಮಹತ್ವ
ರಾಗಿಯ ಕಲ್ಲಿಗೆ ರಾಜ್ಯವು ತಿರುಗ್ಯಾರೆ
ರಾಯ ಸಂಪನರ ಮಗಳಿಗೆ
ರಾಯ ಸಂಪನರ ಮಗಳು ನೀಲಮ್ಮsಗೆ
ರಾಜ್ಯ ತಿರುಗ್ಯಾರೆ ಬಸವಯ್ಯ
ಬೀಸೋ ಕಲ್ಲಿಗೆ ದೇಶವ ತಿರುಗ್ಯಾರೆ
ಸಕಲ ಸಂಪನರ ಮಗಳಿಗೆ
ಸಕಲ ಸಂಪನರ ಮಗಳು ನೀಲಮ್ಮsಗೆ
ದೇಶ ತಿರುಗ್ಯಾರೆ ಬಸವಯ್ಯ
ಬಿದಿರೆ ಬೆಟ್ಟದ ಮೇಲೆ ಚೆದುರ ರಾಗೀಕಲ್ಲು
ಮದನಾರಿನೆಂಬೊ ಹಿಡಿಗೂಟ
ಮದನಾರಿನೆಂಬೊ ಹಿಡಿಗೂಟನ್ಹಿಡಕೊಂಡು
ಶಿವನ ಪಾಡ್ಯಾಳೆ ಸಿರಿಗೌರಿ
ಮಾಳಿಗೆ ಮ್ಯಾಗಳ ಸಾಲಂಚಿನ ಗೆರಸಿಯ
ತಾಯವ್ತೆಗೆದಿಡೆ ನಡುಮನೆಗೆ
ತಾಯವ್ತೆಗೆದಿಡೆ ನಡುಮನೆಗ್ನಾವಿಬ್ಬರೂ
ಮುಕ್ಕಣ್ಣೇಶ್ವರನಾ ನೆನೆದೇವೆ




೫. ರಾಗಿ ಬೀಸುವ ಪದಗಳು
ರಾಗಿಯ ಕಲ್ಲೆ ರಾಜ್ಯಕೆ ಹೆಚ್ಚಿನ ಕಲ್ಲು
ನಮ್ಮ ಅತ್ತಿಗೆ ನಾದಿನೀರು ಎದ್ದು | ಬೀಸೋಕಲ್ಲಿಗೆ
ಶಿವರಾಯ ಸ್ವಾಮಿ ನೆರಳಾಗೋ
ಬಾಳುವ ಮನೆಗೆ ಆನೆ ಅಂತೆ ರಾಗಿಕಲ್ಲು
ವಾರ್ ವಾರ್‌ಗಿತ್ತಿರಿಬ್ಬರೂವೆ ಎದ್ದು | ಬೀಸೋಕಲ್ಲಿಗೆ
ನಾರಾಯಣ ಸ್ವಾಮಿ ನೆರಳಾಗೋ
ತುಂಬೀದ ಮನೆಗೆ ಗುಂಬದಂತೆ ರಾಗಿಕಲ್ಲು
ದುಂಡೇರಿಬ್ಬರೂವೆ ಎದ್ದು | ಬೀಸೋಕಲ್ಲಿಗೆ
ನಂಜುಂಡಸ್ವಾಮಿ ನೆರಳಾಗೋ
ರಾಗಿ ಬೀಸೋಕಲ್ಲು ರಾಜ್ಯಕ್ಕೆ ಹೆಚ್ಚಿನಕಲ್ಲು
ನಮ ಮಾವನ ಮನೆಯ ಜೂಪಕಲ್ಲು | ಪಚ್ಚೆಕಲ್ಲು
ನಾ ಹಿಡಿದ ಕಲ್ಲು ತೆರೆ ಉಯ್ಯೋ
ಕಲ್ಲಾ ಬುಡ್ತಾಳಂದು ಕಡುಕೋಪ ನಿನಗ್ಯಾಕೆ
ಪುಟು ಕುಕ್ಕೇಲಿ ರವರತ್ನ | ತುಂಬ್ಕಂದು
ನಾಳೆ ಬೆಳಿಗೇಗೆ ಬರುವೇನು
ರಾಗಿ ದೇವರು ಬೇರಲ್ಲ ಬೆಳ್ಳಾಗೆ ತಾಳಸರು ತುದಿಗೆಂಪು
ನಾಳಿಸೋ ನಮ್ಮ ನಡುಮಲ್ಲಿ | ಹೋಗ್ವಾಗ
ಹಡಗೇಲಿ ಬರುವಾಗ ಬಂಡೀಲಿ
ಹೊಲದಲ್ಲಿ ಯಾಕೆ ಹೋರಾಟ ಬೇಗನೆ
ನಮ್ಮ ಮನೆಗೆ ಬಿಜಮಾಡೋ | ಹೋಗ್ವಾಗ
ಹೆಡಗೇಲಿ ಬರುವಾಗ ಬಂಡೀಲಿ
ಕಳದಲ್ಲಿ ಯಾಕೋ ಕಲಸಾಟ ರಾಜುಣವೇ
ಆಲಿಸೋ ನಮ ನಡು ಮನೇಲಿ |
ರಾಗಿ ಕಲ್ಲಾಡಿ ರಾಣೀರ ತೋಳಾಡಿ
ನಗರಾವಿನಾಂಗೆ ನಡುವಾಣಿ | ರಾಗಿಕಲ್ಲೆ
ನಿನ್ನೊಂದಿಗಾಡಿ ದಣಿವೇನೊ

೬. ತೆರೆ ಹುಯ್ಯೆ
ಅಂದೊಳ್ಳೆ ಅಡಿಗಲ್ಲೇ ಚಂದೊಳ್ಳೆ ಮೇಗಲ್ಲೇ
ಚಂದ್ರಮತಿಯೆಂಬೋ ಗೆರಸಿ [ಯ]-ರಾಗೀಕಲ್ಲೇ
ಒಂದ್ ಹೂಡನ ಬಾರೆ ಹಿರಿಯಕ್ಕ-ನಾನಿನ್ನ
ಹಾಡಿಗೆ ದನಿಯ ಕೊಡುತೀನಿ
ಅಕ್ಕಿ ಬೀಸೋ ಕಲ್ಲೆ ಸಕ್ಕರೆ ಒಡೆಗಲ್ಲೆ
ಸಟ್ಟಿ ಅಣ್ಣಯ್ನ ಅರಮನೆ-ರಾಗೀಕಲ್ಲೆ
ಹಟ್ಟಿ ಬಾಕಲಿಗೆ ದನಿದೋರೇ
ರಾಗಿ ಬೀಸೋ ಕಲ್ಲೆ ರಾಜನಾ ಒಡಿಗಲ್ಲೆ
ರಾಯ ಅಣ್ಣಯ್ನ ಅರಮನೆ – ರಾಗೀಕಲ್ಲೆ
ನೀ ರಾಜ ಬೀದಿಗೆ ದನಿದೋರೇ
ಕಲ್ಲಮ್ಮ ಮಾತಾಯಿ ಮೆಲ್ಲಮ್ಮ ರಾಗಿಯ
ನೀ ಜಲ್ಲ ಜಲ್ಲಾನೆ ಉದುರಮ್ಮ – ನಾ ನಿನಗೆ
ನೆಲ್ಲಕ್ಕಿ ಪಡಿಯ ನಡೆಸೇನು
ಅಕ್ಕನೀ ತೆರೆ ಹುಯ್ಯೆ ಅಕ್ಕಯ್ಯ ತೆರೆ ಹುಯ್ಯೇ
ನಾನಕ್ಕಿ ಹೊಂಬಾಳೆ ಕದಲಿಯ – ಕಟ್ಟಿಸುವೆ
ನಮ್ಮಕ್ಕ ಸರಸತಿಯೇ ತೆರೆಹುಯ್ಯೆ
ಶಿವನೇ ಗುರುವೆಂದು ಹಿಡಿದೆನು ರಾಗೀ ಕಲ್ಲ
ಶಿವಕಂಚಿ ಪುರದ ಗಜನಿಂಬೆ – ಮರದಡಿಯ
ಶಿವ ಮಾಡುತಿದ್ರು ಶಿವಪೂಜೆ
ಶರಣೆಂದೆ ಗುರುವಿಗೆ ಶರಣೆಂದೆ ಶಿವನಿಗೆ
ಶರಣೆಂದೆ ಶಿವನ ಮಡದಿ[ಗೆ] – ಗೌರಮ್ಮಗೆ
ನಾ ಶರಣೆಂದು ಕಲ್ಲ ಹಿಡಿದೇನು
ಸರಸೋತಿ  ಸಣ್ಣೋಳೆ ನಗುಮುಖದ ಹೊನ್ನೋಲೆ
ಕಲಕಂಠದರಸಿ ಗಿರಿಜಮ್ಮ – ಪಾರ್ವತ ದೇವಿ
ಕಲಿಸೆ ಕಲ್ಯಾಣದ ನುಡಿಗsಳ
ಅಕ್ಕನ ನೆನೆದರೆ ಗಕ್ಕsನೆ ಪದ ಬsರೋ
ಅಕ್ಕ ಪಟ್ಟಣದ ಒಳಗವ್ಳೆ – ಸರಸೋತಿ
ಅಕ್ಕೀ ಕೊಂಡ್ಹೋಗಿ ಕರತನ್ನಿ
೭. ನಾಟನಹಳ್ಳಿ ಹೊನ್ನಾಲದಮ್ಮ
ಸಂತೇಲೀ ಕಂಡೇನು ಕೆಂಪೀನೀ ಕಂದಾನಾ
ಸಂಪೀಗೇ ಹೂವಾ ಮುಡಿಯೋಳಾ
ಸಂಪೀಗೇ ಹೂವಾ ಮುಡಿಯೋ ಕಂದಮ್ಮಾನಾ
ಸಂತಿಟ್ಟೂ ನಾನು ಕಳುವೇನೂ
ಹರಗೀದ್ಹೊಲಾದಲ್ಲಿ ಮರುಗಾವ ಕುಯ್ಯೋಳೆ
ಹರಳಿಕ್ಕಿದ್ವಾಲೇ ಕಿವಿಯೋಳೇ – ಕಂದಮ್ಮ
ಮರುಗಾ ಕೂದಾಳೇ ಶಿವನಿಗೇ
ಉತ್ತಾ ಹೊಲಾದಲ್ಲಿ ಪತ್ತಾರೆ ಕುಯ್ಯೋಳೆ
ಮುತ್ತಿಕ್ಕಿದ್ವಾಲೇ ಕಿವಿಯೋಳೇ – ಕಂದಮ್ಮ
ಪತ್ರೇಕೊಯ್ದ್ಯವ್ವಾ ಶಿವನಿಗೇ
ಹೊಳೆಯಿಂದಾಚ್ಯೋಳೆ ಹೊಂಗೇ ತೋಪ್ನೋಳೇ
ಆಲಾಜಾಲಾದಾ ಮರದಾಡೀಯಾ – ಹೊನ್ನಾಲೂ
ವಾಲಾಡೀ ಮಗ್ಗಾ ಮುಡಿದಾಳೂ
ಒಪ್ಪತ್ತೀನೂಟಾ ಚುಚ್ಚೀದ ಬಾಯ್ಬೀಗ
ಉಕ್ಕೊ ಹೊಳೆಯಲ್ಲಿ ಬರಲಾರೆ – ಹೊನ್ನಾಲು
ಒಪ್ಪಿಸಿಕೋತಾಯೀ ಹರಕೇಯಾ
ಒಪ್ಪಿಸಿಕೊಳ್ಳೋದಕ್ಕೆ ಚಿಕ್ಕವ್ನ ಮಗಳೇನೇ
ಸುತ್ತೀಬಾ ಕಂದಾ ಪವಳೀಯಾ
ಸುತ್ತಿಬಾ ಕಂದಾ ಪವಳೀ ಬಾಗಿಲ ಮುಂದೆ
ಬಾಳೇಚಿಪ್ಪು ಸಹಿವಾಗಿ ಗುಡಿಗ್ಹೋಗೂ
ಕಾಕಂಬಿ ಸೀರೇ ಕಣಕಾಲೀಗುರಸಾಣಾ
ಕೆಣಕಿದರೆ ಅವಳೂ ಕಿಡಗಣ್ಣೀ – ಹೊನ್ನಾಲೂ
ಮಲೆತಾರೆ ಮನೆಯಾ ಮುರಿದಾಳೂ
ಬಂಡೀಕಾಣೇ ಬಂಡಿ ಕೊಂಡೀ ಕಾಣೆ ಕಬ್ಣ
ಬಂಡೀಯಾಮೇಲೆ ಬರುವಾಳೇ
ಬಂಡೀಯಾ ಮೇಲೆ ಬರುವಾ ಹೊನ್ನಾಲ್ದಮ್ನ
ಬಂಡೀ ಹೊಳೆದಾವೂ ಬಿಸಿಲೀಗೇ
ಗಾಲೀ ಕಾಣೇ ಗಾಲೀ ಕೀಲೂ ಕಾಣೇ ಕಬ್ಣ
ಗಾಲೀಯಾ ಮೇಲೇ ಬರುವೋಳೇ
ಗಾಲೀ ಮೇಲ್ಬರ‍್ವೊ ತಾಯಿ ಹೊನ್ನಾಲ್ದಮ್ಮ
ವಾಲೇ ಹೊಳೆದಾವೂ ಬಿಸಲೀಗೇ

೮. ಭೂಮಿ ಪೂಜೆ
ಒಂದು ತಿಂಗಳ ಬಸುರಿನಲಿ
ಭೂಮಿ ತಾಯೇನ ಬಯಿಸಿದಳೇ
ಒಂದ್ಯೆಲೆ ಅಡಿಕೆಯ
ಊರ ಬೇಕೆಂದು ಬಯ್ಸಿದಳೇ
ಎರಡು ತಿಂಗಳ ಬಸುರಿನಲ್ಲಿ
ಭೂಮಿ ತಾಯೇನ ಬಯಸಿದಳೇ
ಎರಡೆಲೆ ತೆಂಗನು
ಊರ ಬೇಕೆಂದು ಬಯಸಿದಳೇ

೯. ಭೂಮಿತಾಯಿಗೆ ಆರತಿ
ಮೆಣಸು ಬೆಳೆಯಲಿ ಬೆಳೆದಷ್ಟು ಮಾರಲಿ
ಮಾರಾಯರಿಗೆ ಮಾಲಕ್ಷ್ಮೀ ಒಲಿಯಲಿ – ನಮ್ಮನೆಯ
ಮೆಣಸಿಗಾರತಿಯ ಬೆಳಗಿರೇ
ಅಡಿಕೆ ಬೆಳೆಯಲಿ ಬೆಳೆದಷ್ಟು ಮಾರಲಿ
ಸರ್ಕಾರದ್ಹಣವೇ ಸಲಿಯಲಿ-ನಮ್ಮನೆಯ
ಅಡಿಕೆಗಾರತಿಯ ಬೆಳಗಿರೇ
ಯಾಲಕ್ಕಿ ಬೆಳೆಯಲಿ ಬೆಳೆದಷ್ಟು ಮಾರಲಿ
ಮಾರಾಯ್ತಿಗ್ಮಾಲಕ್ಷ್ಮೀ ಒಲಿಯಲಿ – ನಮ್ಮನೆಯ
ಯಾಲಕ್ಕಿಗಾರತಿಯ ಬೆಳಗಿರೇ


೧೦. ಕೊಂತಿ ಜಳಕ ಮಾಡಿದ್ದು
ಒಂದೆ ಮಂಗಳವಾರ ತಿಂಗಳುಟ್ಹೊತ್ತಿನಲ್ಲಿ
ಅಂಗಳದಲ್ ಕೊಂತಿ ಮೈಯ್ಯಾ ನೆರದು
ಅಂಗಳದಲ್ ಕೊಂತಿ ಮೈಯ್ ನೆರದ ಸುದ್ದೀ ಕೇಳಿ
ವಡ್ಡಣಗೇ ಓಲೆ ಬರದಾರು
ವಡ್ಡಣನ ಕರಸಾರು ಒಳಭಾವಿ ತೆಗೆಸಾರು
ಅಲ್ಲಿ ಮೀಯವ್ವ ಹೊಸನೀರಾ
ಅಲ್ಲಿ ಮೀಯವ್ವ ಹೊಸನೀರ – ಮಲನೀರ
ವಡ್ಡಣ ತೆಗೆದವ್ನೆ ಹೊಸ ಭಾವಿ
ವಡ್ಡಣ ತೆಗೆದವ್ನೆ ಹೊಸ ಭಾವಿ – ಕೊಂತ್ಯವ್ವ
ಅಲ್ಲಿ ಮೀಯವ್ವ ಹೊಸ ನೀರಾ
ಒಂದೇ ಗುಂಡೀಸುತ್ತ ಬಿಟ್ಟಾಳು ಮಂಡೇವ
ಮಂಡ್ಹೋಗಿ ಮೇದೊ ಮರುಗವಾ
ಮಂಡ್ಹೋಗೀ ಮೇದೊ ಮರುಗವ ಮಲ್ಲಿಗ್ಹೊವ
ನಿಮ್ ಮಂಡ್ಹೋಗಿ ಮೇದೊ ಜವನಾವಾ
ಎರಡೇ ಗುಂಡೀ ಸುತ್ತ ಬಿಟ್ಟಾಳು ಮಂಡೇವ
ಮಂಡ್ಹೋಗಿ ಮೇದೊ ಮರುಗಾವ
ಮಂಡ್ಹೋಗಿ ಮೇದೊ ಮರುಗ ಮಲ್ಲಿಗ್ಹೂವ
ನಿಮ್ ಮಂಡ್ಹೋಗೀ ಮೇದೊ ಜವನವಾ

೧೧. ಬಂಡಿ
ಹೂಡೋದು ಹೊಸ ಬಂಡಿ ಹೊಡಿಯೋನು ಹಸುಮಗ
ಆಲೀಸಿ ಕೇಳೊ ಬಸವಣ್ಣ | ನಿನ ಬಂಡಿ
ಭೂಮಿ ತಲ್ಲಣಿಸಿ ಹರಿದಾವು
ಕಸವ ಹೊಡೆದ ಕೈ ಕಸ್ತೂರಿ ನಾತಾವು
ಬಸವಣ್ಣ ನಿನ್ನ ಸೆಗಣೀಯ | ಬಳೆದ ಕೈ
ಎಸಳ ಯಾಲಕ್ಕಿ ಗೊನೆನಾತ
ಕಬ್ಬು ಕಾರುಳ್ಳವನೆ ಹುಬ್ಬು ನೇರುಳ್ಳವನೆ
ಗೊಬ್ಬರದ ಗಾಡಿ ಹೊಡೆಯೋನೆ | ಅಣ್ಣಯ್ನ
ಹುಬ್ಬಿಗಿನ್ನೊಂದು ಸರಿಯುಂಟೆ
ಬಂಡಿಕಾರಣ್ಣನ ಬಂಡಾಟ ನೋಡಿರೊ
ಬಾರುಕೋಲವನ ಬಲಗೈಲಿ | ಹಿಡಕೊಂಡು
ಬೋರಾಡಿ ಬಂಡಿ ಹೊಡೆದವನೆ
ಬಂಡೀಯ ಹೂಡುತಾವ ಬಾರ‍್ಕೋಲ ಮರೆತಿವ್ನಿ
ಕಂಡ ಗೆಣೆಯರು ಕೊಡಿರಣ್ಣ | ನಮ್ಮೆತ್ತು
ಬಾಳೆವನಕಾಗಿ ಹರಿದಾವು
ಹೇರು ಕಟ್ಟಾಗ ಬಾರ‍್ಕೋಲ ನಾ ಮರೆತೆ
ಕಂಡು ಕೊಡು ಹೆಣ್ಣೆ ಕಡುಗಾತಿ | ನಮ್ಮೆತ್ತು
ಮುಂದೆ ಮೂರ‍್ಹೆಜ್ಜೆ ತೂಯೊಲ್ಲೊ

೧೨. ಗಟ್ಟದ ಬಂಡಿ
ಬಂಡೀಯ ತರಸೀರೆ ಹಿಂಡೆತ್ತ ಹಿಡಿಸೀರಿ
ಬಂಡೀಗೆ ಬಟ್ಟ ಇಡಸೀರಿ | ಗಟ್ಟಾದ
ಬಂಡಿ ಹರಿದಾವು ಹೊರಕಾಗಿ
ಬಂಡಿ ಬಂಡೀ ಚೆಂದ ಬಂಡೀಯ ನೊಗ ಚೆಂದ
ಮುದ್ದ್ಹೋರಿ ಚಂದ ಮಕರೀಗೆ ಗಟ್ಟಕ್ಕೆ
ಬಂಡಿ ಹೊಡೆಯೋನ ಮುಖ ಚೆಂದ
ಬಂಡೀಲಿ ಹೊಯ್ತೀನಿ ಗಿಂಡಿ ತಂಬಿಗೆ ತಾರೆ
ನಂಬೀಕೆ ತಾರೆ ಬಲಗೈಯ್ಯ | ಮಾವನ್ಮಗಳೆ
ಭಾಷೇಯ ತಾರೆ ಬಲಗೈಯ್ಯ
ಆರು ಸಾವಿರ ಬಂಡಿ ಧೂಳೆದ್ದು ಹೊಗುವಾಗ
ಧೂಳು ಮುಟ್ಟ್ಯಾತೆ ಮುಗಿಲೀಗೆ | ಬಸವಾನ
ಗೋಳು ಮುಟ್ಟ್ಯಾತೆ ಶಿವನೀಗೆ
ಗಟ್ದಮೇಗಳ ಗೆಳೆಯ ಗುತ್ತಿಬೊಡ್ಡೆಗೆ ಬಾರೊ
ಬುತ್ತಿ ತಂದಿವ್ನಿ ಉಣ ಬಾರೊ | ನನ ಗೆಣೆಯ
ಮೊಗ್ಗು ಬಂದಯ್ತೆ ಮುಡಿ ಬಾರೊ
ಗಟ್ಟಕ್ಕೆ ಹೋಗೋವು ಎತ್ತೆಲ್ಲ ನಮ್ಮೋವು
ಗಟ್ಟದ ಕೆಳಗೀನ ಕೊಡಗಾರು | ಹೆಣ್ಮಕ್ಕ
ಎತ್ತಿಗಾರಾತಿ ಬೆಳಗ್ಯಾರು
ಎತ್ತೀಗೆ ಬೆಳಗಿದರೆ ಎತ್ತೇನ ಕೊಟ್ಟಾವು
ಎತ್ತೀನ ಮೇಲಿರೊ ಘನಸೆಟ್ಗೆ | ಬೆಳಗಿದರೆ
ಓಲೆಗೆ ವಜ್ರ ಬಿಗಿಸ್ಯಾನು
ಗಟ್ಟಾಕೆ ಹೊಯ್ತಿನಿ ಕಟ್ಟ್ಹೆಣ್ಣೆ ಬುತ್ತೀಯ
ಕಟ್ಟಾಣಿ ಚೆಲುವೆ ಕಡುಚೆಲುವೆ | ಕುಟ್ಟೀದ
ಬುತ್ತಿ ಪಟ್ಟಣಕೆ ಪರಿಮಾಳ
ಹೋರಿ ಮೇಲೇ ಕೂತು ಕೋರೀಯ ನಾ ಕಂಡೆ
ಗೋರಿಕಲ್ಲಂತೆ ಮಾಲೆಯವಳ | ನಾ ಕಂಡು
ಹೋರಿ ಹೊಡೆಯೋಕೆ ಮನಸಿಲ್ಲ

೧೩. ಗಟ್ಟದ ಎತ್ತು
ಸಾವಿರೆತ್ತಿನ ಮುಂದೆ ಹೋಗೋದು ನಮ್ಮೆತ್ತು
ಪಾದಕ್ಕೆ ಜಂಗು ಮೊಕರಂಬೆ | ಹಾಕ್ಕೊಂಡು
ಓಲಾಡಿ ಗಿರಿಯ ಇಳಿದಾವು
ಮುತ್ತೀನ ಕೋಲು ಮುಂಗೈಲಿ ಹಿಡಕೊಂಡು
ಮುಂದ್ಹೇರು ಹೊಡೆವ ಮೂಗಣ್ಣ | ನಿನ್ನೆತ್ತು
ಕಲ್ಲ್ಹತ್ತಿ ಜಾರಿ ಇಳಿದಾವೊ
ಎತ್ತು ಕಾಯುವವನಿಗೆ ಎಳೆ ಸಣ್ಣ ಅರುಕಡ್ಡಿ
ಪಚ್ಚೆ ತೆನೆಯಂತ ನಾಗಸರ | ತಕ್ಕೊಂಡು
ಎತ್ತೀನ ಜ್ಞಾನ ಮರೆತಾನು
ಹೊತ್ತು ಮೀರಿತು ಹೋರಾಟ ಬಿಡದಲ್ಲ
ಹೊಣೆಯಣ್ಣ ದೂರ ಗಿರಿಸೀಮೆ | ನಂಜಯ್ನ
ತೋಳು ಬಾಪುರಿಯ ಬೆಳಕಲ್ಲಿ
ಹಂಚೀ ಮೇದಾವೊ ಮಿಂಚೀವೊ ನಮ್ಮೆತ್ತು
ಪಂಚಮುಖದೊಡೆಯ ದಾಸಯ್ಯ | ನಮ್ಮೆತ್ತು
ಮಿಂಚೂತ ಬೆಟ್ಟ ಇಳಿದಾವು
ಸೋದರಮಾವನೆತ್ತು ಸೋಗೆಹಲ್ಲು ಮೇದೊ
ಸೋಬಾನೆಕೆಟ್ಟೆ ತಿಳಿನೀರು | ಕಡಿದು
ಓಲಾಡಿ ಗಟ್ಟ ಇಳಿದಾವು
ಗಿಂಡೆತ್ತು ಗಿಣಿರಾಮ ಗಿಣಿರಾಮ
ಮುಂದೈತೊ ಮಗನೆ ನಿನ | ಎಳೆತಾಸುಗಗೂಡ
ಸಣ್ಣ ಮಳಲಾಗೆ ಸವಲಗ್ಗೆ
ಎತ್ತು ಎನಬಹುದೇ ಎಡಜೋರಿ ಬಸವಾನ
ಸುತ್ತೇಳು ಲೋಕ ಸಲುವವನ | ಬಸವಾನ
ಸತ್ವ ಮರೆಯುವುದೆ ಧರೆಯಲ್ಲಿ
ಎತ್ತುನಿಂತ ಗದ್ದೇಲಿ ಬಿತ್ತುತ ನಿಂತನ್ಯಾರೆ
ಮುತ್ತಿನಂತೆ ಕಾಲು ನಿಡಿದೋಳು | ಬಾಲಯ್ಯ
ಖಂಡ್ಗವ ಬಿತ್ತಿ ಕಾಡಿ ಬೆಳೆವ

೧೪. ಬಸವಣ್ಣ
ಊರಿಗೆ ಮಳೆ ಹುಯ್ತು ಏರುಕಟ್ಟೋ ಕಂದಯ್ಯ
ಊರು ಮುಂದಿರುವ ಬಸವಣ್ಗೆ | ಕೈ ಮುಗಿದು
ಏರು ಕಟ್ಟೋ ಮುದ್ದು ಮುಖದವನೆ ||
ಹತ್ತು ಸಾವಿರ ಪದವ ಎತ್ತಿನ್ಮೇಲ್ಹೇರ‍್ಕೊಂಡು
ಮತ್ತೆ ಸಾವಿರ ಕೈಲಿ ಹಿಡಕೊಂಡು | ಬಂದಿವ್ನಿ
ಬಾರೋ ಬಸವಣ್ಣ ಬಯಲಿಗೆ ||
ಹಾದೀಯ ಹೊಲದಲ್ಲಿ ಹಾರವರ ಅಟ್ಟಣೆ
ಕಂಚಿನ ಕವಣೆ ಮಿಡಿ ಕಲ್ಲು | ತಕ್ಕೊಂಡು
ಲಗ್ಗೆ ಹಾರಿಸ್ಯಾನೆ ಗಿಳಿ ಹಿಂಡ ||
ಉತ್ತ ಹೊಲದಲ್ಲಿ ಉತ್ರಾಣಿ ಕಾಳಲ್ಲಿ
ಪುಟ್ಟರಾಜಣದ ಬಯಲಲ್ಲಿ | ಬನಶಂಕ್ರಮ್ಮ
ಚಿತ್ರ ಸಾಲಲ್ಲಿ ಬರುತಾಳೆ ||
ಕಾಳ್ಹೋರಿ ಕಪ್ಹೋರಿ ಕಡಲೇ ಬಣ್ಣದ ಹೋರಿ
ಈರಣ್ಣನೆಂಬೋ ಹೊಸ ಹೋರಿ | ಕಟ್ಕೊಂಡು
ನೂರೊಂದು ಸಾಲ ಹೊಡೆದವ್ನೆ ||
ಎತ್ತು ಅನ್ಬೌದೆ ಎಡಗೋಲ ಬಸವಣ್ಣ
ಸುತ್ತೇಳು ಲೋಕ ಮೆರೆಯುವ (ನ) | ಬಸವಣ್ಣ
ಎತ್ತು ಅನ್ಬೌದೆ ಧರೆಯಲ್ಲಿ ||
ಕಡಲೆ ಹೊಲ ಮೆದ್ದು ಕಡೆಯಲ್ಲಿ ನೀರ್ಕುಡಿದು
ಕಡದು ಹೋಗ್ಯವರೆ ಬಸವಣ್ಣ | ನಮ್ಮೂರ
ಕಡೆಯ ಬಾಗ್ಲಲ್ಲಿ ನೆಲಸ್ಯವರೆ ||
ಮಲ್ಲನ್ಮೂಲೇಲಿರುವ ಜಲ್ಲೇಗೂಡಿನ ಬಸವ
ಇಲ್ಲೇಕೆ ನೀವು ನೆಲಸಿದಿರಿ | ಬಸವಣ್ಣ
ನನ್ನ ಮಡದೀರ‍್ಗೆ ನಿದ್ದೆ ಕೊಡಬಾರದೆ ||
ಸುಕ್ಕೀಂದ್ರ ಶೂಲೀಂದ್ರ ಚಿಕ್ಕನು ಬೆಳ್ಳಿದೇವ
ನಮ್ಹೋರಿಗಿಂತ ಕಿರಿಯೋನು | ಬೆಳ್ಳಿದೇವ
ನಾರಿಗರ್ತ ಅರಿಯಾನೊ ||
ನಾಗಾಳೆ ಸೆರೆಗಜ್ಜೆ ನಾಗಾಳ ಉರಿಗೆಜ್ಜೆ
ಚೊಕ್ಕ ಬೆಳ್ಳಿ ಮಕರಂಬ | ನಮ್ಮೂರ
ಉಪ್ಪರಿಕೆ ಚೆನ್ನ ಬಸವಣ್ಣ ||
ಬಸವಯ್ಯ ಹುಟ್ಟಲಿ ಹೊಸಪೇಟೆ ಕಟ್ಟಲಿ
ರಸಬಾಳೆ ಕಬ್ಬು ಬೆಳೆಯಲಿ | ನಮ್ಮೂರ
ಬಸವಣ್ಣನ್ ತೇರು ಹರಿಯಾಲಿ ||


೧೫. ದೊಡ್ಡ ಬೆಳ್ಳಿ ಚಿಕ್ಕ ಬೆಳ್ಳಿ ಅಥವಾ ಬಸವಣ್ಣನ ಮೇಲೆ
ಬಸವಣ್ಣ ಹುಟ್ಟಲಾಗಿ
ಹೊಸಪೇಟೆ ಕಟ್ಟಲಾಗಿ
ಅಕ್ಕನಾಗಮ್ಮನ ಮಗನೇ
ಚಿಕ್ಕೋನೇ ಚನ್ನಬಸವಣ್ಣ
ರಸುಗಂದ ರಾಯಗಡಲೆಯ
ಬೆಳಿವಂತ ಸೀಮೇತರುಣ
ಬಸವಣ್ಣ ಬಂದವನಲ್ಲಾ
ಕಡದಿನ್ನು ಹೋದಾನಲ್ಲ
ಕಡಲೆಯ ಹೊಲವ ಮೇದು
ಎಡವೇ ಒಂದು ಆಲದಮರವೇ
ನಡುವೇ ಒಂದು ಗೊಲ್ಲಾರದೊಡ್ಡಿ
ಗೊಲ್ಲಾರ ದೊಡ್ಡಿ ವಳಗೆ
ದೊಡ್ಡೋನಾಗಿ ಗೊಲ್ಲರವನು
ಚಿಕ್ಕುಗೊಲ್ಲ ದೊಡ್ಡು ಗೊಲ್ಲ
ದೊಡ್ಡಗೊಲ್ನ ಮಡದಿ ಅವಳು
ಅತ್ತುಗಮ್ಮ ಚಿತ್ತುರಾಣಿ
ಅಣ್ಣಯ್ಯ ದೊಡ್ಡ ಗೊಲ್ಲ
ಅಣ್ಣನಾದ ದೊಡ್ಡು ಗೊಲ್ಲ
ತಮ್ಮಯ್ನ ಕರದವನೆ
ಬಾರೊ ತಮ್ಮಯ್ಯ ಕೇಳಯ್ಯ
ನೀ ದೊಡ್ಡ ಬೆರಳಿ ಎತ್ತನಿಡಿದು
ನೀ ಚಿಕ್ಕ ಬೆರಳಿ ಎತ್ತ ನಿಡಿದು
ನೀ ಕೆಬ್ಬೆ ಹೊಲವ ಉಳಯ್ಯ
ನಿನಗೆ ಹೆಣ್ಣ ನೋಡಿ ನಾನು
ಬರುವೇನೆನುತ ಹೇಳ್ಯವನೆ
ತಮ್ಮನಿಗ್ಹೆಣ್ಣುಗ್ಹೋಗಿ ಬರುವೆ
ಹಂಗಂತ ಹೇಳ್ಯವನೆ
ಮಡದಿ ಮನೆಗೆ ಬಂದವನೆ
ನೀ ಕೇಳೆಲೆ ಎಲೆ ಹೆಣ್ಣೆ
ತಮ್ಮನಿಗ್ಹೆಣ್ಣಿಗೆ ಹೋಗುವೆನೆ
ನೀ ಮೂರು ಬುತ್ತಿ ಕಟ್ಟೆಣ್ಣೆ
ಮೂರು ಬುತ್ತಿ ಕಟ್ಟವಳೆ
ಗಂಡನ ಕೈಗೆ ಕೊಟ್ಟವಳೆ
ಬುತ್ತಿನಾದುರು ತಗೊತಿನ್ನ
ಕೋಟು ಶರಾಯಿ ತೊಟ್ಟವನೆ
ಕುದುರೆನಾದರು ಹಿಡದವನೆ
ಮಡದೀಗೆ ಬುದ್ಧಿ ಹೇಳ್ಯವನೆ
ತಮ್ಮನಿಗ್ಹೊತ್ತಿಗೊತ್ತಿಗೆ
ನೀ ಊಟವ ಕೊಡು ಹೆಣ್ಣೆ
ಕುದುರೆ ಮೇಲೆ ಕುಂತವನೆ
ತಮ್ಮನಿಗ್ಹೆಣ್ಣಿಗೆ ಹೋಗ್ಯವನೆ
ದೊಡ್ಡ ಗೊಲ್ಲ ಅಣ್ಣಯ್ಯ
ಬೇಕಾದ ದೇಶ ತಿರುಗುತಾನೆ
ತಮ್ಮನಿಗ್ಹೆಣ್ಣು ಸಿಕ್ಕಲಿಲ್ಲ
ಕುದುರೆ ಮೇಲಿಂದಿಳೀಲಿಲ್ಲ
ಕಟ್ಟಿದ ಬುತ್ತಿ ಬಿಚ್ಚಲಿಲ್ಲ
ತಮ್ಮನಿಗ್ಹೆಣ್ಣು ಸಿಕ್ಕಲಿಲ್ಲ
ಹನ್ನೆರಡು ವರುಷ ತುಂಬೋಯ್ತು
ಹೆಣ್ಣಿಗ್ಹೋದ ಅಣ್ಣಯ್ಯ
ಹನ್ನೆರಡು ವರುಷ ಬರಲಿಲ್ಲ
ಆ ಮಧ್ಯೆ ಒಂದು ದಿವಸವು
ಇವಳತ್ತಿಗಮ್ಮ ಚಿತ್ತುರಾಣಿ
ಧರಿಯ ಮೇಲೆ ಬದುಕಿಲ್ಲ
ಧರಿಯ ಮೇಲೆ ಉಳಿದಿಲ್ಲ
ಇವಳ ಮೈದನಿಗೇನು ಕೆಲಸ
ಮಾಡುತಾಳೆ ಚಿತುರಾಣಿ
ತರತರದ ಅಡುಗೆ ಮಾಡಿ
ಇವಳು ಮಲ್ಲಿ ಮಡಿಗ್ಯವಳೆ
ಪಟ್ಟೆಸೀರೆ ಉಟ್ಟವಳೆ
ಅವಳು ಸಾದಿನ ಬಟ್ಟು ಇಟ್ಟವಳೆ
ಪಟ್ಟೆಮಂಚ ಸುಂಗಾರ
ಇವಳು ಅಲಂಕಾರ ಮಾಡ್ಯವ್ಳೆ
ಹನ್ನೆರಡು ಗಂಟೆ ಆಗೈತೆ
ತಮ್ಮಯ್ಯನವರು ಚಿಕ್ಕಗೊಲ್ಲ
ನಮ್ಮ ಅತ್ತುಗಮ್ಮ
ನನಗೆ ಊಟವಾದ್ರೆ ತರುಲಿಲ್ಲ
ಏನಾನೆ ಕೆಲಸಮಾಡ್ಯಾಳು
ನಾನೇ ಹೋಗಿ ತರುತೀನಿ
ಏರನಾದುರೆ ಬಿಟ್ಟುಕೊಂಡು
ಅರಮನೆಗೆ ಬಂದವನೆ
ಕೊಟ್ಟಿಗೆ ದನವ ಕಟ್ಯವನೆ
ತೊಟ್ಟಿ ಕಲ್ಲಮ್ಯಾಲೆ ನಿಂತವನೆ
ಇವಳು ಅತ್ತುಗಮ್ಮ ಚಿತ್ತುರಾಣಿ
ನಗದು ನಾಟ್ಯನಾಡ್ಯವಳೆ
ಮೈದನ ಕೈಗೆ ನೀರ ಬಿಟ್ಲು
ಕೈ ಕಾಲು ಮುಕವ ತೊಳದವನೆ
ನಡುಮಲ್ಲಿ ಕುಂತವನೆ
ಇವಳು ಊಟಕ್ಕಾದರು ಇಟ್ಟವಳೆ
ಊಟನಾದುರೆ ಮಾಡುತವನೆ
ಇವಳು ಬಾಕುಲಲ್ಲಿ ನಿಂತವಳೆ
ಕೇಳಪ್ಪ ಮೈದ ಮೈದಯ್ಯ
ನಾನಿನಿಗೊಂದು ಮಾತ ಹೇಳುತೀನಿ
ನಿಮ್ಮಣ್ಣ ಹೆಣ್ಣುಗೋಗ್ಯವರೊ
ಹನ್ನೆರಡು ವರುಷ ತುಂಬೋಯ್ತು
ನಾನೂ ನೀನೂ ಸೇರೀಗ
ಪಟ್ಟಿಮಂಚದ ಮೇಲೀಗ
ಪಗಾಡೆ ಜೂಜು ಆಡಬೇಕು
ವಿನೋದ ಸರಸ ಆಡಬೇಕು
ಏನಮ್ಮ ತಾಯಿ ನೀನೀಗ
ಅಣ್ಣನ ಮಡದಿ ನೀನಲ್ಲವೇ
ಬಾಯಲ್ಲಿ ನೀನು ತಾಯಮ್ಮ
ಕೆಟ್ಟ ವಾಕ್ಯ ನುಡಿಬ್ಯಾಡ
ಅಣ್ಣಯ್ಯನೀಗ ಬರುತಾನೆ
ನೀನು ಕೇಡು ವಾಕ್ಯ ನುಡಿಬ್ಯಾಡ
ಏನಾಲ ಮೈದ ಮುಟ್ಟಾಳ
ನಿ ಎಂಥಾ ಮಾತ ಹೇಳಿಯೊ
ನನ್ನ ರೂಪು ರೇಖೆ ನೋಡಯ್ಯ
ನಿನ್ನಗೆ ಮನಸೋತೆ ಬಾರಯ್ಯ
ಕೆಟ್ಟುಮಾತ ನುಡಿಬ್ಯಾಡ
ಪಾಪದ ಮಾತ ಆಡುಬ್ಯಾಡ
ಏನೊ ಮೈದ ಬಂದು ನೀನು
ಪಟ್ಟೆಮಂಚ ಏರಬಾರದ
ಹಟ್ಟಿಂದಾಚೆ ಬಿಡೋದಿಲ್ಲ
ಮೈದುನ ಕೈಯ ಹಿಡುದವಳೆ
ಮುಂದೇನ ಗತಿಯ ಮಾಡಲಪ್ಪ
ನನ್ನ ಪಾಪಿಯ ಕರದಿಂದ
ನಮ್ಮತ್ತಿಗೆ ನಾನು ಮುಟ್ಟಿದರೆ
ನನಗೆ ಏನು ಕರಮ ಬಂದಾದೊ
ಉಪಾಯನೇನೆ ತಾಳ್ಯವನೆ
ಮೆಲ್ಲಗೆ ಕೈಯ ಕಿತ್ತವನೆ
ಎತ್ತಿನ ಕೊಟ್ಟಿಗೆ ಹೋಗ್ಯವನೆ
ಎತ್ತುಗೊಳಾದ್ರೆ ಹಿಡುದವನೆ
ಕೆಬ್ಬೆ ಹೊಲತಕ್ಕೆ ಹೊರಟವನೆ
ದುಃಖನಾದುರೆ ಮಾಡುತವನೆ
ನೋಡಲಾ ನನ್ನ ಮಗುನೆ
ನಿನ್ನ ತಲೆ ತಗುಸದಿದ್ರೆ
ನನ್ನ ಹೆಸರು ಏತಕಾಗಿ
ಎದೆನಾದರೆ ಚಚ್ಚವಳೆ
ಲಬ್ಬಂತ ಬಾಯ ಬಡುದವಳೆ
ಅವರಳು ಅತ್ತುಗಮ್ಮ ಚಿತುರಾಣಿ
ತಲೆಯನಾದುರೆ ಕೆದಿರ‍್ಯವಳೆ
ಹುಟ್ಟಿದ ಸೀರೆ ಹರುದವಳೆ
ತೊಟ್ಟಿದ್ದ ಬಳೆಯ ಚಚ್ಚವಳೆ
ಅವಳು ಮೈಯ ಕೈಯ ಗೀಚವಳೆ
ಒಂದು ಮಣ ಬೂದಿ ತಗದು
ತಲೆಯ ತುಂಬ ಹೊಯಿಕೊಂಡ್ಳು
ನಡಿಯಲಾ ನನ್ನ ಮಗನೆ
ನಿನ್ನ ತಲೆಯ ತಗುಸದಿದ್ರೆ
ನನ್ನ ಹೆಸರು ಏತಕಾಗಿ
ಹಂಗಂತ ಹೇಳ್ಯವ್ಳೆ.
ಹನ್ನೆರಡು ವರುಷ ತುಂಬಿತು
ಹೆಣ್ಣಿಗೋದ ಅಣ್ಣಯ್ಯ
ಅವತ್ತು ಆಗ ಬಂದವನೆ
ಬಾಕ್ಲಲ್ಲಾದರೆ ನಿಂತವನೆ
ನೀರನ್ನೆ ಕೊಡೆ ನನ್ನ ಮಡದಿ
ನೀ ಬೇಗ ಬಾರೆ ನನ್ನ ಮಡದಿ
ಮಾತುಕಥೆ ಆಡಲಿಲ್ಲ
ಇವಳು ಬಿರುಬಿರನೆ ಬಂದವಳೆ
ರೂಪುರೇಖೆ ನೋಡ್ಯವನೆ
ಏನೇ ಮಡದಿ ಎಂದವನೇ
ಏನೇನೆ ಮಡದಿ ಈ ಕಥೇ
ರೂಪುರೇಖೆ ಏನೆಣ್ಣೆ
ಕೇಳಯ್ಯ ನೀನು ಮುಟ್ಟಾಳಮುರುವ
ಹನ್ನೆರಡಾನೆ ವರುಷದಿಂದ
ಎಲ್ಲಿಗೆ ನೀನು ಹೋಗಿದ್ದೆ
ನಿನ್ನ ತಮ್ಮ ಚಿಕ್ಕಗೊಲ್ಲಗೆ
ಏನ ಬುದ್ಧಿ ಹೇಳ್ಹೋದೊ
ಏನ ಯುಕ್ತಿ ಹೇಳ್ದೋದೊ
ನಿನ್ನ ತಮ್ಮನಿಗೆ ನಾ ಇದಿರೇನೊ
ನಿನ್ನ ತಮ್ಮನಿಗೆ ನಾ ಎದುರೇನೊ
ಹನ್ನೆರಡು ವರುಷದಿಂದಲು
ಹಗಲು ರಾತ್ರಿ ಅವನೀಗ
ಕಣ್ಣಾಗ ನಿದ್ರೆ ಕೊಡಲಿಲ್ಲ
ಸೀರೆ ರವಕೆ ಬಿಡಲಿಲ್ಲ
ಸೀರೆ ಕುಪ್ಪಸ ಹರುದವನೆ
ತಲೆಗೆ ಬೂದಿ ಊದವ್ನೆ
ಮೊದಲು ಹೋಗಿ ಅವನ ಕಡದು
ಅವನ ರಕ್ತ ತಂದು ನೀನು
ನನ್ನ ಹಣೆಗೆ ಹಚ್ಚಿದರೆ
ನಾ ನಿನಗೆ ಹೆಂಡರಾಗುವೆನು
ಹಾಗಂತ ಅವಳು ಹೇಳವ್ಯಳೆ
ಇವನು ಮಡದಿ ಮಾತ ಕೇಳ್ಯವನೆ
ಅದು ಕೆಲಸ ಆಗೇ ಹೋಯ್ತು
ಚಂದ್ರಾಯ್ದು ಕೊಡೆ ಮಡದಿ
ಗಂಡನ ಕೈಗೆ ಚಂದ್ರಾಯ್ದ
ಇವಳು ಮಡದಿ ಕೊಟ್ಟವಳೆ
ಬನ್ನಿ ಬನ್ನಿ ದಮ್ಮಯ್ಯ
ನೀವು ಊಟಮಾಡಿ ಹೋಗವರಿ
ಗಂಡನಿಗೂಟನಿಕ್ಕವಳೆ
ಇವನು ಊಟನಾದರೆ ಮಾಡ್ಯವನೆ
ಮಡದಿಗೆ ಹೇಳ್ಯವನೆ
ಕೇಳೆ ಕೇಳೆ ಎನ್ನ ಮಡದಿ
ಮೂರು ತುತ್ತ ಉಂಡವನೆ
ತಮ್ಮನಿಗಿಷ್ಟು ಊಟ ಕೊಡೆ
ಊಟ ಕೊಟ್ಟು ಪಾಪ ಕಳೆವೆ
ಪಾಪವಾ ನಾನು ಕಳುಕೊಳುವೆ
ಸೀಕು ಹುಳಿಮಜ್ಜಿಗೆ ಕೊಟ್ಟವ್ಳೆ
ತಕ್ಕೊಂಡಾದರೆ ಬರುತಾನೆ
ತಮ್ಮನಿರುವ ಸ್ಥಳಕವನು
ಅಣ್ಣಯ್ಯ ಬರೋದ ನೋಡ್ಯವನೆ
ಏರೋನಾದರೆ ನಿಲಿಸ್ಯವನೆ
ತಮ್ಮ ಓಡೋಡಿ ಬರುತಾನೆ
ಅಣ್ಣನ ಕೊರಳ ತಬ್ಬುತಾನೆ
ದುಃಖವ ಅವನು ಮಾಡುತಾನೆ
ನೀನು ಎಲ್ಲಿಗೋಗಿದ್ದೊ ಅಣ್ಣಯ್ಯ
ಹನ್ನೆರಡು ವರುಷದಿಂದ
ಎಲ್ಲಿ ನೀನು ಬದುಕಿದ್ದೊ
ತಮ್ಮನ ತಪ್ಪ ಕೇಳಲಿಲ್ಲ
ಇವನು ಪಾಪಗೇಡಿ ಅಣ್ಣಯ್ಯ
ಆಗೋ ಕೆಲಸ ಆಗೋಯ್ತು
ನೀ ನಡಿಯೋ ತಮ್ಮ ಹೋಗುವ
ನೀರು ಮರೆತು ಬಂದಿವ್ನಿ
ನಾನು ಊಟ ಮಾತ್ರ ತಂದಿವ್ನಿ
ಕಟ್ಟಿತಕ್ಕೆ ಹೋಗ್ಯವರೆ
ತಮ್ಮನ ಕೈಗೆ ಕೊಟ್ಟವನೆ
ಊಟ ಮಾಡಾಕೋಗ್ನವೆ
ಕೈ ಕಾಲು ಮಕವ ತೊಳದವನೆ
ಕೈಕಾಲು ಮಕವ ತೊಳದವನೆ
ಇವನು ತಂದೆ ತಾಯಿ ನೆನದವನೆ
ಸೂರ್ಯ ಚಂದ್ರ ನೆನದವನೆ
ಬಸವಣ್ಣ ನೆನೆದವನೆ
ಊಟಕ್ಕಾದರು ಕುಂತವನೆ
ಮೂಡಲಾಗಿ ಕುಂತವನೆ
ಹಿಂದಿಲಿಂದ ಬರುತಾನೆ
ಇವನಣ್ಣಯ್ಯ ಅವನೀಗ
ಚಂದ್ರಯ್ದ ತಕ್ಕೊಂಡು ಬಂದವನೆ
ಮೋಸದಿಂದ ಕೊಂದವನೆ
ಒಂದೇ ಏಟಿಗೆ ಹೊಡದವನೆ
ತಮ್ಮನ ತಲೆಯು ಬಿದ್ದೋಯ್ತು
ಮುಂಡ ಒಂದು ಕಡೆ ಬಿದ್ದೋಯ್ತು
ಇವನು ರಕ್ತನಾದ್ರು ತಗದವನೆ
ಮಡದೀಯ ಮನೆಗೆ ಬಂದವನೆ
ಮಡದಿಗೆ ಗುರುತ ಕೊಟ್ಟವನೆ
ಸುಖವಾಗಣ್ಣ ಸೇರ‍್ಯವನೆ
ಮಡದಿಯ ಮಲ್ಲಿ ದೊಡ್ಡಗೊಲ್ಲ
ಹೊಲದಲ್ಲಿ ನಿಂತಿದ್ದಂತ
ಬಸವಣ್ಣದೇವರು ಎತ್ತುಗಳು
ವಾಡುಕಾರ ಹೋದನಲ್ಲ
ಅವನಿನ್ನು ಬರಲಿಲ್ಲ
ಜೊತಿಗೆ ಕಣ್ಣಿ ಕಳೀಲಿಲ್ಲ
ನಾವು ಮುಂದೇನು ಗತಿಯಿ ಮಾಡಾನ
ಅದರ ಕೊಂಬಲ್ಲಿ ಇದರ ಜೊತಿಗೆ
ಇದರ ಕೊಂಬಲ್ಲಿ ಅದರ ಜೊತಿಗೆ
ಎರಡೂ ಕಣ್ಣಿ ಕಳಕೊಂಡು
ಕಟ್ಟಿತಾಕ್ಕೆ ಬರುತಾವೆ
ತಲೆಯ ಮುಂಡ ನೋಡ್ಯಾವೆ
ಅವು ದುಃಖನಾದುರೆ ಮಾಡುತಾವೆ
ತಮ್ಮನ ತಲೆಯ ಕಡದವನೆ
ಇವನು ಪಾಪಗೇಡಿ ಅಣ್ಣಯ್ಯ
ಬಾರಪ್ಪ ನನ್ನ ತಮ್ಮನೆ
ಚಿಕ್ಕಬೆಳ್ಳಿ ಎತ್ತೆ ಹೇಳುತೀನಿ
ನಾನು ಸಂಜೀವನ ತರುತೀನಿ
ನೀ ತಲೆಯ ಮುಂಡ ಕಾಯಪ್ಪ
ನಾಲಕ್ಕಾಲ ಮೇಲಕ್ಮಾಡಿ
ನೀ ಮಲಕ್ಕೋಳೊ ನನ್ನ ತಮ್ಮ
ತಲೆಯ ಮುಂಡ ಮಡಗತೀನಿ
ನಾ ಸಂಜೀವನಕೆ ಹೋಗುತೀನಿ
ಹೊತ್ತು ಹುಟ್ಟೋದ್ರೊಳಗಾಗಿ
ನಾ ಬರ್ತೀನಿ ಅಂತ ಹೇಳ್ಯದೆ
ನಾಲ್ಕು ಕಾಲ ಮೇಲಕ್ಮಾಡಿ
ಮಲಗಿಕೊತ್ತು ಚಿಕ್ಕಬೆಳ್ಳಿ
ತಲೆಯ ಮುಂಡ ತಂದದೆ
ಅದರ ಅಡೊಟ್ಟಿಲ್ಲಿ ಮಡಗದೆ
ದೊಡ್ಡಬೆಳ್ಳಿ ಎತ್ತು ಮಡುಗ್ಬುಟ್ಟು
ಸಂಜೀವನಕ್ಕೆ ಹೋಗ್ಯಾದೆ
ಬೇಕಾದ ದೇಶಕ್ಕೆ ಹೋಗ್ಯಾದೆ
ಸಂಜೀವನವೇ ಸಿಕ್ಕಲಿಲ್ಲ
ಏಳು ಸಮುದ್ರದ ಹತ್ತಿರಕೆ
ಬಸವಣ್ಣ ಹೋಗ್ಯವನೆ
ಎಲ್ಲೂವೆ ಅದು ಸಿಕ್ಕಲಿಲ್ಲ
ಏನು ಗತಿಯ ಮಾಡಲಪ್ಪ
ಮಾಯಕಾರ ಶಿವದೇವರು
ಬಸುವಣ್ಣನ ನೋಡ್ಯವರೆ
ಬಸುವಣ್ಣನ ಕಷ್ಟ ನೋಡ್ಯವರೆ
ಅವರು ಅಜ್ಜಜ್ಜ ಮುದುಕನಾಗ್ಯವರೆ
ಅಡುಗೋಳ ಬರುತಾರೆ
ಬಸವಣ್ಣ ಬರುತವನೆ
ಎಲ್ಲಿಗಪ್ಪ ಬಸವಣ್ಣ
ನೀ ದೂರ ಪಯಣ ದೊರಟಿದ್ದೆ
ಏನ ಹೇಳ್ಳಿ ಮುದುಕಪ್ಪ
ತಮ್ಮನ ತಲೆಯ ಕಡುದವರೆ
ಸಂಜೀವನವೆ ಬೇಕಪ್ಪ
ಹಾಗಂತ ಅವನು ಹೇಳುವಾಗ
ಇವನು ಮುದುಕಯ್ಯ ಹೇಳುತಾನೆ
ಬಾರಪ್ಪ ನೀನು ಬಸವಣ್ಣ
ಕಲ್ಯಾಣಿ ಹತ್ರ ಹೋಗಪ್ಪ
ಕಲ್ಲಾಗಿ ನೀನು ಕರೆಯಪ್ಪ
ಅವಳು ನಾಗಲೋಕದ ನಾಗರಗನ್ನೆ
ತಾನ ಜಪಕೆ ಬರುತಾಳೆ
ಕೊಳದತ್ರ ನಾಗರಗನ್ನೆ
ನಾಗಲೋಕ ಇಳಿಸ್ಯವಳೆ
ಹೊಸದುರುಗ ಗೇಯ್ದವಳೆ
ಅಲ್ಲೊಂದು ಪಟ್ಟ ಕಟ್ಟವಳೆ
ಮಂತ್ರವಾನೆ ಹೊಡದವಳೆ
ಇವಳು ಸಂಜೀವನವ ತಗುದವಳೆ
ಹೊಸ ಮಡಿಯ ತಗುದವಳೆ
ಅವಳು ಸಂಜೀವನವೆ ಕೊಡುತಾಳೆ
ಚಿಕ್ಕೋನನ್ನು ಉಳುಸ್ತಾಳೆ
ಅವಳೇ ಲಗ್ನ ಆಯ್ತಾಳೆ
ಕಲ್ಯಾಣಿ ಹತ್ತ ಬಂದವನೆ
ಕಲ್ಲಾಗಿ ಬಸವ ಕರದವನೆ
ನಾಗರಗನ್ನೆ ಬಂದವಳೆ
ತಾನ ಜಪವ ಮಾಡುತವಳೆ
ಸೀರೆ ಕುಪ್ಪಸ ತೊಟ್ಟವಳೆ
ಇವಳು ಮೂರು ಹೆಜ್ಜೆ ಇಟ್ಟವಳೆ
ಕಾಲು ಕೆರೆದು ಗುಟರೆಯ
ಬಸವಣ್ಣ ಹೊಡೆದವನೆ
ಜಕ್ಕಂದ ನಿಂತವಳೆ
ನೀನೆಲ್ಲಿಂದ ಬಂದ್ಯೊ ಬಸವಣ್ಣ
ಕೇಳೇಳೆ ತಾಯಿ ನನ್ನಮ್ಮ
ನನ್ನ ಕಷ್ಟ ಹೇಳುವೆ
ಅಣ್ಣಯ್ಯವನು ಸೂಳೆಮಗ
ತಮ್ಮನ ತಲೆಯ ಕಡುದವನೆ
ಸಂಜೀವನವೆ ಬೇಕಮ್ಮ
ನಾ ತಮ್ಮನ ಪ್ರಾಣ ಉಳಸ್ಬೇಕು
ನಡಿಯಪ್ಪ ಬಸವಣ್ಣ
ಕಟ್ಟೆ ಹತ್ರ ಬಂದವಳೆ
ಬಸವಣ್ಣನ ನೋಡ್ಯವಳೆ
ಬಾಳ ಚಿಂತೆ ಮಾಡ್ಯವಳೆ
ಹೊಸ ಮಡಿ ಹಾಸ್ಯವಳೆ
ಮುಂಡ ತಲೆಯ ಇರಿಸ್ಯವಳೆ
ಸಂಜೀವನವ ತಗುದವಳೆ
ಮೂರು ಸರ್ತಿ ಜಪಿಸ್ಯವಳೆ
ಚಿಕ್ಕಗೊಲ್ಲ ಕಂದಮಗನ
ತಲೆ ಮುಂಡ ಕೂಡಿಕೊತ್ತು
ಜೀವಗಾಳಿ ಕೂಡ್ಯವಳೆ
ಇವನು ಮೇಲಕ್ಕಾದರು ಎದ್ದವನೆ
ನೋಡು ನೋಡ್ತಾ ಎದ್ದವನೆ
ಬಸವಣ್ಣನ ಪಾದ ಕಟ್ಯವನೆ
ಚಿಕ್ಕಬೆಳ್ಳಿ ಆಗಾಲೆ
ಮೇಲುಕಾದರೆ ಎದ್ದಾದೆ
ಏನಂತಾವ ಹೇಳುತಾಳೆ
ನಾಗರಗನ್ನೆ ಚೆಲುವಲ್ಲವೊ
ಕಟ್ಟಿತಾವ ಧಾರೆಮೂರ್ತ
ಧಾರೆಮೂರ್ತೆ ಮಾಡಾಲಿ
ನನ್ನ ಬಸವಣ್ಣ ದೇವರು
ಹೊಸುಪಟ್ಣಕೆ ಬಂದಾರೆ
ತಮ್ಮನು ಚಿಕ್ಕಗೊಲ್ಲ
ಅವನು ಚೆನ್ನಾಗಿ ಬದುಕ್ತಾನೆ
ಇವನು ದೊಡ್ಡಗೊಲ್ಲಗೆ
ಭಾರಿ ಕಷ್ಟ ಬರ‍್ತಾದೆ
ಉಣ್ಣಾಕು ಅನ್ನ ಇಲ್ಲವಲ್ಲೊ
ಉಡುವುದಕ್ಕೆ ಬಟ್ಟೆ ಇಲ್ಲವಲ್ಲೊ
ಸೌದೆನಾದ್ರು ಕಡುಕೊಂಡು
ತಮ್ಮನ ಪಟ್ಟಣಕೋಯ್ತಾನೆ
ಸೌದೆ ಸೌದೆ ಸಾರುತಾನೆ
ತಮ್ಮಯ್ಯಾಗ ಕೂಗ್ಯವನೆ
ಬಾರಪ್ಪ ನೀನು ಕೂಲಿಗಾರ
ನೀ ವ್ಯಾಪಾರಾವ ಹೇಳಯ್ಯ
ಕೊಟ್ಟಷ್ಟು ಕೊಡಿ ದಮ್ಮಯ್ಯ
ನನಗೆ ಗೊತ್ತೆ ಇಲ್ಲ ಎಂದವನೆ
ಒಂದು ರೂಪಾಯಿ ಬಾಳೊ ಸೌದೀಗೆ
ಎರಡು ರೂಪಾಯಿ ಕೊಟ್ಟವನೆ
ಬಾರಪ್ಪ ನೀನು ಕೂಲಿಗಾರ
ನಾಳಿಕಾದುರೆ ನನ್ನ ಮನಿಗೆ
ಯಾಕಾಸಿ ಹಬ್ಬ ಮಾಡಬೇಕು
ನೀವು ಹೆಂಡತಿ ಗಂಡ ಬನ್ನಿರಪ್ಪ
ಹಾಳೆಯೊ ಅಂಚೀಕಡ್ಡಿ
ತಕ್ಕೊಂಡು ಮಾತ್ರ ಬನ್ನಿರಪ್ಪ
ಬತ್ತೀನಿ ಸ್ವಾಮಿ ಅಂದೋನು
ಹಂಗಂತಾ ಅವನೇಳ್ಯವನೆ
ಮಡದಿಯ ಮನಿಗೆ ಬಂದವನೆ
ಊಟಮಾಡಿ ಮಲಗವರೆ
ಬೆಳಗೆ ಅವರು ಬಂದವರೆ
ಹಂಚೀಕಡ್ಡಿ ಕೂದವರೆ
ತ್ಯಾಗದೆಲೆಯ ಕಿತ್ತವರೆ
ಅವರಿಬ್ಬರು ಕೂಡಿ ಬರುತವರೆ
ತಮ್ಮನ ಪಟ್ಟಕ್ಕೆ ಬರುತಾರೆ
ತಮ್ಮನು ಆಳುಕಾರ‍್ನ ಕಾವಲಿಟ್ಟು
ಇವನು ಏನು ಬುದ್ಧಿ ಹೇಳ್ಯವ್ನೆ
ಇಬ್ಬರೂವೆ ಇಲ್ಲಿಗೆ ಬರುತಾರೆ
ನೀವು ಹೆಂಗ್ಸರ ಮಾತ್ರ ಒಳೀಕಾದ್ರೆ
ಖಂಡಿತ ಕರತರಬೇಡ್ರಪ್ಪ
ನಿನಿಗ್ಯಾಕೊ ಅಂತ ಕೇಳ್ಯವ್ರೆ
ಯಾರೂ ಇಲ್ಲ ಕಾಣಪ್ಪ
ನಾನು ಹುಟ್ಟಿದೋನೆ ಒಬ್ಬ ಎಂದವ್ನೆ
ಯಾಕಪ್ಪ ಸುಳ್ಳ ಹೇಳುತೀಯೆ
ನೀನು ಪಾಪುಗೇಡಿ ಅಣ್ಣಯ್ಯ
ಕಟ್ಟೇತಾವು ಕಡಿದಲ್ಲೊ
ನೀವು ಹೊರಗೆ ಕುಂಡ್ರಿಸಿ ಬನ್ನಿರಯ್ಯ
ಗಂಡುಸಾರ ನೀವು ಕರಕೊಂಡು
ಒಳುಗಡೆ ಬನ್ನಿರಯ್ಯ
ಪಟ್ಟಣಕಾದ್ರು ಬಂದವರೆ
ಆಳುಕಾರ್ರು ಕುಂತವರೆ
ಇಲ್ಲೇ ಇರೆ ತಾಯಿ
ನಿನ್ನ ಗಂಡನ ಕೈಲಿ ದುಡ್ಡು ಕೊಟ್ಟು
ನಾವ್ ಕಳಿಸ್ತೀವಿ ಬೇಗದಿಂದ
ಅವಳಲ್ಲಿಯ ಕುಂಡ್ರಿಸ್ಯವರೆ
ದೊಡ್ಡಗೊಲ್ನ ತಕ್ಕೊಂಡೋಗಿ
ಅವರು ಚೆನ್ನಾಗಿ ಸ್ನಾನ ಮಾಡಿಸ್ಯವ್ರೆ
ಹೊಸ ಮಡಿಯ ಕೊಟ್ಟವರೆ
ಊಟಕ್ಕಾದರು ಬಡಿಸ್ಯವರೆ
ಏನು ಕಾಣೆ ಭಗವಂತ
ನನಗಿಂತ ಉಪಚಾರ ಮಾಡುತಾರೆ
ಅಂಜುತ್ತುವ ಅಳುಕುತ್ತವ
ತಮ್ಮನಿರುವ ಅರಮನೆಗೆ
ಕರಕೊಂಡೋಗಿ ಬುಟ್ಟವರೆ
ಕೇಳುತಾನೆ ತಮ್ಮಯ್ಯ
ಬಾರಪ್ಪ ಬಲು ಬಲ್ಲಿಗಾರ
ನಿನಗೊಬ್ಬ ತಮ್ಮ ಇದ್ದುನಲ್ಲ
ನಿನಗೆರಡೆತ್ತು ಇದ್ದುವಲ್ಲ
ಏನಾದವು ಎನ್ನೊವತ್ತಿಗೆ
ಬಡಸ್ತಾನ ಬಂದೈತಲ್ಲ
ಮದುವೆ ಸೋಬನ ಮಾಡ್ಯವನೆ
ಹೊಸದುರ್ಗ ರಾಜ್ಯದಲ್ಲಿ
ಅರ್ಧಭಾಗ ಕೊಟ್ಟವನೆ
ಕಾಡುಬೆಳ್ಳಿ ಎತ್ತನ್ನೆ
ನೀ ಮಡುದಿ ಮಾತ ಕೇಳಿದಲ್ಲೊ
ತಮ್ಮ ಯಾರು ನೋಡಯ್ಯ
ಪಾಪಗೇಡಿ ಸೂಳೆಮಗನೆ
ಅಲ್ಲೆಯ್ಯ ನೋಡವನೆ
ತಮ್ಮಯ್ಯನ ಮಕವನೆ ಕಂಡವನೆ
ತಮ್ಮನ ಪಾದ ಹಿಡಿದವನೆ
ನೀನು ಹ್ಯಾಗೆ ಉಳುದೊ ತಮ್ಮಯ್ಯ
ಬಾರಿ ದುಃಖ ಮಾಡ್ಯವನೆ
ಬಾರೊ ತಮ್ಮ ಹೇಳುತೀನಿ
ನಿನ್ನ ಕಡದ ಚಂದ್ರಾಯ್ದ
ನಿನ್ನ ಕೈಲಿ ಕೊಡುತೀನಿ
ನಿಮ್ಮ ಅತ್ತಿಗೆ ಕಡದುಬುಟ್ಟು
ಬೇಗದಿಂದ ಬರೋಗಪ್ಪ
ಪಾಪಿ ಮುಂಡೆ ದರ್ಶನವ
ನಾನು ಮಾಡೆನೇನೊ ಅಣ್ಣಯ್ಯ
ಆಳುಕಾರ ಕಳಿಸ್ಯವರೆ
ಅವರ ಕೈಯಿ ಕಾಲ ಕಟ್ಟಿಸ್ಯವರೆ
ಹಾಳು ಬಾವಿಗಾಕ್ಯವರೆ
ಸುಣ್ಣ ತಂದು ತುಂಬಿಸ್ಯವರೆ
ಸುಣ್ಣದಲ್ಲಿ ಸುಟ್ಟವರೆ
ಚಿಕ್ಕಗೊಲ್ಲ ದೊಡ್ಡಗೊಲ್ಲ
ಚಿಕ್ಕಗೊಲ್ಲ ದೊಡ್ಡಗೊಲ್ಲಗೆ
ಅವರಣ್ಣಯ್ಗೆಣ್ಣ ನೋಡ್ಯವನೆ
ಅಣ್ಣನ ಲಗ್ನ ಮಾಡ್ಯವನೆ
ಅಣ್ಣಗೆ ಆಗ್ಲೆ ಕೊಟ್ಟವನೆ
ಎರಡು ಎರಡು ಭಾಗ ಮಾಡಿಕೊಂಡು
ಹೊಸದುರ್ಗ ಸೇರ‍್ಯವರೆ
ಹೊಸದುರ್ಗ ಸೇರಿಕೊಂಡು
ಇವರು ರಾಜ್ಯಭಾರ ಮಾಡುತಾರೆ
ಧರುಮ ಧರುಮ ಆಗಾಲಿ
ಕರುಮ ಕತ್ತುಲೆ ಆಗಾಲಿ
ಬಸುವಣ್ಣನ ನನ್ನ ದೊರೆ
ಕಥೆ ಇಲ್ಲಿಗೆ ಮುಗಿತಲ್ಲ
ಅಕ್ಕ ನೀನು ನಾಗಮ್ಮ
ಚಿಕ್ಕೋನೆ ಅವನು ಮಗನವನು
ಚನ್ನಬಸವಣ್ಣನ ಪಾದಕ್ಕೆ
ಮತ್ತೊಂದು ಶರಣು ಹೇಳುತೀವಿ
ಇವರು ರಾಜ್ಯಭಾರ ಮಾಡುತಾರೆ


೧೬. ಬಾರಪ್ಪ ಬೆಳದಿಂಗಳೆ
ಬೆಳದಿಂಗ್ಳ ಬೆಳಕಿನಲ್ಲಿ – ಕೊಂತ್ಯಮ್ಮ
ತೊಗರಿನೇ ಬಿತ್ತಿ ಹೋದೋ
ತೊಗರಿಯಾ ಸಾಲೆಲ್ಲ ಸರಮುತ್ತು ಆದಾವು
ಬಾರಪ್ಪ ಬೆಳದಿಂಗಳೇ
ಬೆಳದಿಂಗ್ಳ ಬೆಳಕಿನಲ್ಲಿ – ಕೊಂತ್ಯಮ್ಮ
ಅವರೆಯಾ ಬಿತ್ತಿ ಹೋದೋ
ತೊಗರಿಯಾ ಸಾಲೆಲ್ಲ ಸರಮುತ್ತು ಆದಾವು
ಬಾರಪ್ಪ ಬೆಳದಿಂಗಳೇ
ಹುಚ್ಚೆಳ್ಳ ಸಾಲ ನೋಡೇ – ಕೊಂತ್ಯವ್ವ
ಅವು ಹುಟ್ಟಿರುವ ಬೆಡಗ ನೋಡೇ
ಹುಚ್ಚೆಳ್ಳು ಸಾಲೆಲ್ಲ ಸರಮುತ್ತು ಆದಾವು
ಬಾರಪ್ಪ ಬೆಳದಿಂಗಳೇ
ಹುರುಳಿಯ ಸಾಲ ನೋಡೇ – ಕೊಂತ್ಯವ್ವ
ಅವು ಹುಟ್ಟಿರುವ ಬೆಡಗ ನೋಡೇ
ಹುರುಳಿಯ ಸಾಲೆಲ್ಲ ಸರಮುತ್ತು ಆದಾವು
ಬಾರಪ್ಪ ಬೆಳದಿಂಗಳೇ

೧೭. ಕೊಂತ್ಯಮ್ಮನ ಮಕ್ಕಳು
ಒಕ್ಕಲಗೇರಿಯ ಒತ್ತಿ ಚೆಂಡಾಡೋನೆ
ಬಾರಪ್ಪ ಮಗನೇ ಬಲಭೀಮ – ನಿಮ್ಮ ತಾಯಿ
ಕಾಳುಗದರೆಂದು ಕರೆದಾಳೋ – ಹೆತ್ತಮ್ಮ
ರನ್ನ ಕೋಟೆಯ ರವೆಸುಣ್ಣ – ತಂದಿರುವೆ
ನಾ ಕೊಂತಮ್ಮ ಮಗನಲ್ಲವೇ
ಕುಂಬಾರ್ರ ಕೇರೀಲಿ ಕುಂತು ಚೆಂಡಾಡೋನೆ
ಬಾರಪ್ಪ ಮಗನೇ ಬಲಭೀಮ – ನಿಮ್ಮ ತಾಯಿ
ಕಾಳುಗದರೆಂದು ಕರೆದಾಳೋ – ಹೆತ್ತವ್ವ
ರನ್ನದ ಕೋಟೇಯ ರವೆಸುಣ್ಣ – ತಂದಿರುವೆ
ನಾ ಕೊಂತಮ್ನ ಮಗನಲ್ಲವೇ
೧೮. ಕೊಂತಿ ಪದಗಳು
ಕೋಣಾಣೆ ನಂದಾನೆ ವನವೋ
ಕೊಂತಿ ಪೂಜೆ ಕೊಡಗರ ಮನೆಯಲಿ
ಹೆಣ್ಣು ಮದುವೆ ಭೀಮರ ಮನೆಯಲಿ ಬಿತ್ತರ
ತಾಲಿ ಹೋದ ಹೋದ ಕೊಂತಿ
ಹೋಯಿತ್ತೀನಿ ಅಂದರೆ ಏನು ಶೃಂಗಾರವಿಲ್ಲ
ಬಂಗಾರವಿಲ್ಲ ಬೇಸಿಗೆ ಬಿಸಿಲಲ್ಲಿ ಮಾಗೆ
ಮಳೆಯಲಿ ನಾಕಾಯತ ಹೋಯ್ತೀನಿ
ನಾನು ಬೆಯ್ತತ ಹೋಯ್ತಿನಿ
ನೀನು ಕೇಳೋ ಹೊನ್ನ ಬಗುರ ಮರವೇ
ತಾಲಿ ಅಗಲದ ಕೆರೆಗೆ ನೂಲು ಗಾತ್ರ ಏರಿ ಅಲ್ಲಿ
ಕೊಂತಿಮ್ಮ ಎಲೆ ತೋಟ ಒಳಗಿರುವ
ಕೊಂತಮ್ಮ ಚಿತ್ರವ ಬರೆದಾಳು | ಏನಂತ ಬರೆದಾಳು
ಕಟ್ಟಿದ ಕಪುಲೆ ಕೆರೆಯಲಿ ಧರ್ಮರೆ
ಮೆಟ್ಟಿದ ಭೂಮಿ ಬೆಳೆಯಲಿ | ಅಂಗೈ
ಅಗಲ ಕೆರೆಗೆ ಮುಂಗೈ ಗಾತ್ರ ಏರಿ
ಅಲ್ಲಿ ಕೊಂತಮ್ನ ಎಲೆ ತೋಟ
ಅಲ್ಲಿ ಕೊಂತೆಮ್ಮ ಎಲೆ ತೋಟ ಒಳಗೆ | ಇರುವ
ಕೊಂತಮ್ಮ ಚಿತ್ರವ ಬರೆದಾಳೊ
ಶೇಷಾದ್ರಿ ತಾಯಿ ಸತ್ಯವಂತ ಕೊಂತಮ್ಮ
ಸಾಸಿವೆ ಎಲೆಯಲಿ ಬಿಗಿದಾಳು | ಬುತ್ತಿಯಕಟ್ಟಿ
ಸಹದೇವರ ದಂಡ ತಡೆದಾಳು
ಭೀಮರಾಯ ತಾಯಿ ಬಿತ್ತರಿ ಕೊಂತಮ್ಮ
ಬೇವಿನ ಎಲೆಯಲಿ ಬಿಗಿದಾಳು | ಬುತ್ತಿಯ ಕಟ್ಟಿ
ಭೀಮರಾಯ ದಂಡ ತಡೆದಾಳು
ಒಂದ್ಸೇರು ಮೆಣಸು ತಂದನು ಗೌರಿಯ ಮನೆಗೆ
ಕಾಮನು ಯಾರು ಕರೆದಾವು ಅಮ್ಮ | ಭೀಮನು
ಕಂದನು ಉಡವಿ ಕೆರೆಯ ಒಳಗೆ
ತುಂಬಿದ ಕೆರೆಯ ಉದ್ದವ ಏರಿ ಮೇಲೆ
ಮದವ ನೋಡು ಬನ್ನಿರಿ | ಅಲ್ಲಿ ಇರುವ
ಜನ ನೋಡುವ ಬನ್ನಿರಿ |
ಪಂಚ ಪಾಂಡವರು ಐದು ಜನ
ಮಡದಿಯ ನೋಡು ಬನ್ನಿರಿ | ಒಂದು ಕೊಂಬು
ಅರಿಶಿನ ಒಂದು ಮಾಗೆ ನೀರು
ಅದು ನಮ್ಮ ಕೊಂತೆಗೆ
ಇದು ನಾಮ ಕದಮ್ | ಕಸ್ತೂರಿಯ
ಮಾದಮ್ ಮಾಳಿಗೆಯ
ಅದು ನಮ್ಮ ಕೊಂತಿಗೆ ಇದು ನಾಮ ತುಪ್ಪದ ಓಕುಳಿಯ
ಬನ್ನೂರ ಬಾನೆಂಗವೋ ತಾಯಿ | ಕೊಂತಮ್ಮನಿಗೆ
ಹೊಸಕೇರಿ ಸೋಬಾನವೋ
ಐದು ಕೊಂಬು ಅರಿಶಿನ ಐದು ಮೊಗೆ ನೀರು
ಅದು ನಮ್ಮ ಕೊಂತಿಗೆ ಇದು ನಾಮ | ಕರದವಲೆ
ಕಸ್ತೂರಿಯ ಮಾದವರ ಮಾಳಿಗೆಯ
ಅದು ನಮ್ಮ ಕೊಂತಿಗೆ ಇದು ನಾಮ ತುಪ್ಪದ ಓಕುಳಿಯ
ಬನ್ನೂರು ಬಾಸಿಂಗವೋ ತಾಯಿ | ಕೊಂತಮ್ಮನಿಗೆ
ಹೊಸಕೇರಿ ಸೋಬಾನವೋ
ಒಂದು ತನಿಯ ಮೇಲೆ ಏಲಕ್ಕಿ ಮರಹುಟ್ಟಿ
ಎಳೆನಾಗಿತ್ತಿವು ಸುಳ್ಳಿನಾಗಿತ್ತಿವು | ಸಂಪಂಗಿ
ಸೈಯನೆ ಕೆಂಪಲ್ಲಿವೈನ್
ಚೊಕ್ಕೊತ್ತ ನವಿಲೂರು ಚಾಪೇಲಿ ಗಮನ
ಸಾರೊರು ಪೇಟೆಲಿ ಸಾರಿತ್ತು ಜವನ | ದೊರೆಯ
ಭಂಗಲೇಲಿ ಹೋಗಿ ತೀರುಗಿತ್ತು ಜವನ
ಜಯಕಾಯಿ ಎಂಬೊ ಜಯಪತ್ರೆ ಎಂಬೋ
ಮಾವನ ಮಗಳೆ ಮರು ದುಂಬಿ | ಕಂಡೇಯೋ
ಸೋಗು ನುಲಿಯ ಒಂದು ಚದೀಪಕ್ಕೆ
ಒಂದೇ ಬತ್ತಿಯ ಹಾಕಿ ಒಂದೇ ಮನೆಯ ಎಣ್ಣೆ
ಅಳೆದು ಹುಯ್ಯಿದು ಕತ್ತಲಲ್ಲಿ | ಕಾಳ ಮಾಗರ
ಎಳೆ ಹುಂಜ ಹೊತ್ತಿನಲ್ಲಿ
ಎದ್ದು ಕೋಣೆಗೆ ಹೋಗದು ರಾಜಬೀದಿ ಬಾರದು
ತೆರೆ ಬಣ್ಣ ತಣ್ಣೀರು ಸಾನ್ನವಂತೆ | ನನ್ನ ಐಯ್ಯೇರೆ
ಬಿಸಿ ನೀರು ನೇಮವಂತೆ
ಅಷ್ಟು ನೇಮದಲ್ಲಿ ಇರುವ ಪಾಂಡವರ
ಮಕ್ಕಳಿಗೆ ಬಾಳ ಬಡಸ್ತಾನವಂತೆ |
ಒಂದು ಗುದ್ದಲಿ ಒಂದಾಳು ಉದ್ದ ಬಾವಿತೆಗೆದು
ಬಂದು ನಿಂತು ನೊಡಾವರೆ ಜಾಜಿ ಕಟ್ಟಿ | ಕಡಿಸವರೇ
ನಿಸ್ತ್ರೆ ಕೊಂತಮ್ಮ ಗುಡಿಯ ಬಾಗಿಲ ಮುಂದೆ
ಬಣ್ಣ ತಂದು ನವಿಲು ತುಡೆಯವರೇ
ಹುಳ್ಳಿಯ ಹೊಲಕೆ ಹೋದಳು | ತಿಂಗಳ ಮಾವ
ಹುಳ್ಳಿಯ ಹೋಮ ಉಗುರಲ್ಲಿ ಎತ್ತಿಕೊಂಡು
ನಾರಿಯರ ಮೇಲೆ ಎಡಿದಾವೋ
ಅವರೆಯ ಹೊಲಕೆ ಹೋದಳು | ತಿಂಗಳ ಮಾಮ
ಅವರೆಯ ಹೂವು ಉಗುರಲ್ಲಿ ಎತ್ತಿಕೊಂಡು
ನಾರಿಯರ ಮೇಲೆ ಎಡಿದಾವೋ
ಹಿರೇ ಕುಡಿ ಸೂರಿಗೆ ಹಬ್ಬಿತು | ನೋಡೆ
ಕೊಂತಮ್ಮ ನಿನ್ನ ಮಗನ
ಸಿರಿಗಂಧವ ಸುರಿಯೆ ಸೂರೇಕುಡಿ ಸೂರಿಗೆ
ಹಬ್ಬಿತು ನೋಡಿ ಕೊಂತಮ್ಮ ನಿನ್ನ | ಮಗನ
ಸಿರಿಗಂಧವ ನರಿಯೆ
ಕುಂಬಳ ಕುಡಿ ಅಂಗಳಕ್ಕೆ ಹಬ್ಬಿತು
ನೋಡಿ ಕೊಂತಮ್ಮ ನಿನ್ನ | ಮಗನ
ಸಿರಿಗಂಧವ ನರಿಯೆ
ಗಂಧ ಮಾರುವುದು ಬೆಂಗಳೂರು
ನೋಡಿ ಕೊಂತಮ್ಮ ನಿನ್ನ | ಮಗನ
ಸಿರಿಗಂಧ ನರಿಯೆ
ಒಂದು ಗುದ್ದಲಿ ಒಂದು ಮಕ್ಕರಿ
ಒಂದು ಆಳು ಉದ್ದ ಬಾವಿ | ತೆಗೆದು
ಬಂದು ನಿಂತು ನೋಡುವರೆ
ಬಾಜಿ ಕಟ್ಟಿ ಕಡಿಸುವರೆ
ಬಣ್ಣ ತಂದು ಬಳುಸುವರೆ | ಚಿನ್ನವ
ತಂದು ಹೊರಟವರೆ
ನಿಸ್ತ್ರ ಕೊಂತಮ್ಮ ಗುಡಿಯ ಬಾಗಿಲ ಮುಂದೆ
ಬಣ್ಣ ತಂದು ನವಿಲು ತಿದ್ದವರೇ | ಕೊಂತಮ್ಮ
ಮುತ್ತೈದೆಯರು ಹೋಗಿ ಕರೆ ತನ್ನಿ
ಮುತ್ತೈದೆಯರಿಗೆ ಮತಿಯ ಕೊಡುತ್ತಾಳೆ
ಮೂಗತದಲಿ ಮೂಡವಳೆ | ಕೊಂತಮ್ಮ
ಮುತ್ತೈದೆಯರು ಹೋಗಿ ಕರೆ ತನ್ನಿ
ಮುತ್ತೈದೆಯರು ಮತಿಯ ಕೊಡುತ್ತಾಳೆ
ಮಕ್ಕರಿ ಅಡಿಯಲ್ಲಿ ಮನಗವಳೆ | ಕೊಂತಮ್ಮ
ಮುತ್ತೈದೆಯರು ಹೋಗಿ ಕರೆತನ್ನಿ
ಮುತ್ತೈದೆಯರು ಹೋಗಿ ಕರೆತನ್ನಿ ಕೊಂತಮ್ಮ
ಮುತ್ತೈದೆಯರಿಗೆ ಮತಿಯ ಕೊಡುತ್ತಾಳೆ |

೧೯. ಭೂಮಿಯ ಮಗಳು ಕೊಂತಮ್ಮನ ಪರ್ವ
ಬರಿಯ ಮಣ್ಣಲ್ಲ ಕಾಣೆ ಭೂಮಿತಾಯಿ-ಅವ್ಳು
ಸಿರಿಯ ಮೇರುತ್ಗೆ ಕಾಣೆ ಭೂಮಿತಾಯಿ | ಸೊಲ್ಲು |
ಮಣ್ಣೆಲ್ಲ ಹೊನ್ನು ಕಾಣೆ ಭೂಮಿತಾಯಿ
ಹೊನ್ನೆಲ್ಲ ಸಿರಿಯು ಕಾಣೆ
ಸಿರಿಯ ಮೇರುತ್ಗ ಕಾಣೆ
ಅಂಥ – ಸಿರಿಯ ಮಣ್ಣು ಕಾಣೆ
ಮಧುರಾಪಟ್ಟಣವು
ಅದನಾಳುವ ರಾಜಶೂರ
ಮಣ್ಣೊಕ್ಲು ಹಬ್ಬಕೆ
ತನ್ನ-ಬಂಧುಬಳಗಾನೆಲ್ಲ
ತನ್ನ-ನೆಂಟಾರು ಇಷ್ಟರ
ಕರಿಸಿಕೊಂಡು ರಾಜ       ೧೦
ಇಜ್ರಂಬುಣಿಯಿಂದ
ಹಬ್ಬಾವ ಮಾಡಿದನು |
ಕೊಡಗು ಮಲೆಯಾಳದ
ಮೈಸೂರು ಸೀಮಿಂದ
ರಾಜಶೂರನ ನಂಟು
ಅವ್ನ ಚಿಕ್ಕಪ್ಪನ ಮಗ
ಭೋಜರಾಜನಾದರೆ
ಮಣ್ಣೊಕ್ಲು ಹಬ್ಬಕೆ
ಹೆಂಡತಿ ಜೊತೆಯಲ್ಲಿ
ಅಣ್ಣಾನ ಮನೆಗಾದ್ರೆ
ಹಬ್ಬಾಕೆ ಬಂದಿದ್ದನು |      ೨೦
ಅವ್ರು ಹಬ್ಬಾವ ಮಾಡಿ
ಊಟ ಭೋಜುಣಿ ಮಾಡಿ
ಹಚ್ಚೆಟ್ಲೆಯಿಂದ
ಸಂತೋಷಪಟ್ಟುಕೊಂಡು
ಸುಕುವಾಗಿ ಇರುವಾಗ
ಅಯ್ಯ – ಭರಣಿ ಮಳೆಹೂದು
ಧರಣೀಯ ಮ್ಯಾಲೆಲ್ಲ
ನೀರು ಉಳ್ಳಾಡಿ ಹರ‍್ದು
ಉಳುಮೆಗೆ ಹದುವಾಯ್ತು | ೩೦
ಉಳುಮೆಯ ಮಾಡಬೇಕು
ರಾಗೀಯ ಬಿತ್ತಬೇಕು
ಅಂತ್ಹೇಳಿ ರಾಜಶೂರ
ಹೆಂಡ್ತೀಯ ಕರುದಾನು
ಪೆಟ್ಟೇಲಿ ಮಡಗಿರೊ
ಬಿತ್ತನೆ ರಾಗೀಯ
ತಗ್ದು ಕುಕ್ಕೆಗೆ ತುಂಬಿ
ಆರ ಕೆಟ್ಟ ಬೇಕಂತ
ನೇಗೀಲ ನೊಗಗಳ
ಕೂರಿಗೆ ಕುಂಕ್ಲುಗಳ        ೪೦
ಹದಗೂಡಿಕೊಂಡನು
ಕೆಂದೆತ್ತು ಜೊತೆಗಳ
ನೇಗಿಲಿಗೆ ಹೂಡಿದನು
ಪೂಜೆ ಸಾಮಾನುಗಳ
ಹದಗೂಡಿಕೊಂಡನು
ಜೊತೆಗೆ ಭೋಜನನು
ಕರಕೊಂಡು ಹೊಂಟನು
ಬಿತ್ನೆ ರಾಗಿ ಕುಕ್ಕೆಯ
ಹೆಂಡ್ತಿ ಹೊತ್ತು ನಡೆದಳು |
ಕೆಬ್ಬೆ ಹೊಲಕೆ ಬಂದು
ಬಸ್ರೀಮರದ ಕೆಳಗೆ        ೫೦
ಒಂದಿಷ್ಟಗಲ ಜಾಗವ
ಕೆತ್ತಿ ಮಟ್ಟ ಮಾಡಿ
ಸಗಣಿ ಬಗ್ಗಡದಲ್ಲಿ
ತಾರ‍್ಸಿ ರಂಗ್ವಾಲೆನಿಕ್ಕಿ
ಮೂಡ್ಲು ಮುಕನಾಗಿ
ಬೆನಕನ ತಾಪಸಿ
ಮೂರು ಸಣ್ಣ ಕಲ್ಲುಗಳ
ತೊಳ್ದು ಮೂಡು ಮುಕನಾಗಿ
ಮೂರು ದೇವೀರ ಪೂಜಿ
ತುಪ್ಪಾದ ದೀಪ ಹಸ್ಸಿ
ಕಾಯಿ ಕರ್ಪೂರ ಮಡಗಿ
ಅರಿಸೀನ ಕೂಕುಮ        ೬೦
ಪತ್ರೆ ಪುಷ್ಪ ಮಡುಗಿ
ಹಣ್ಣ ತೊಟ್ಟಾ ಮುರ‍್ದು
ಗಂಧದ ಕಡ್ಡಿ ಬೆಳಗಿ
ಬೆಲ್ಲದನ್ನವ ತಂದು
ಅಲ್ಲಿ ಎದೆಮಾಡಿ
“”ಮೇಲೆ ಮಳೆ ಕರೆಯೊ
ಆಕಾಸದಮ್ಮ ತಾಯಿ      ೭೦
ಕೆಳಗೆ ಸಾರವ ಕೊಡುವ
ಪಾತಾಳದಮ್ಮ ತಾಯಿ
ನೆಲದ ಮ್ಯಾಲೆ ನಮಗೆ
ಫಲ ಕೊಡೊ ಭೂಮಿತಾಯಿ
ನಿಮ್ಮ ಪಾದವೇ ಗತಿ”
ಅಂತ್ಹೇಳಿ ಪೂಜೆ ಮಾಡಿ
ಮಂಗಳಾರ್ತಿ ಬೆಳಗಿದರು |
ಕೆಂದೆತ್ತುಗಳ ಪೂಜಿ
ನೇಗಿಲು ನೊಗ ಪೂಜಿ
ಕೂರಿಗೆ ಕುಕ್ಕೆಗಳ ೮೦
ಪೂಜೆಯ ಮಾಡಿದರು
ಮುನುಮುಂದೆ ರಾಜಶೂರ
ಹಿನುಹಿಂದೆ ಭೋಜರಾಜ
ಆರುಗಳ ಕಟ್ಟುಕೊಂಡು
ಹೊಲಗಳ ಉತ್ತಾರು |
ಹೊಲಗಳ ಉಳುಳುತ
ಬೀಜಗಳ ಬಿತ್ತುತ
ಆರುಗಳು ಹೋಗುವುದ
ಭೂಮಿ ತಾಯಿ ನೋಡಿದಳು
“”ಇಂಥ ಶೂರ ನನ್ನ ಮಗ  ೯೦
ಬೆಳೆಸಾಯ ಮಾಡುತಾನೆ
ಇವುನ್ಗೆ-ಧನಲಕ್ಷ್ಮಿ ಧಾನ್ಯಲಕ್ಷ್ಮಿ
ಭಾಗ್ಯಲಕ್ಷ್ಮಿ ರಾಜ್ಯಲಕ್ಷ್ಮಿ
ಸಂತಾನ ಲಕ್ಷ್ಮಿಯರ
ಸಾಸ್ವತ ಮಾಡಬೇಕು”
ಅಂತ್ಹೇಳಿ ಭೂಮಿತಾಯಿ
ಮುಂದ್ಲಾರು ಬರುವಾಗ
ಕುನಿಯಲ್ಲಿ ಗುಳವನ್ನು
ಜಗ್ಗೀಸಿ ತಡೆದಳು |
ಆಗ ಶೂರ        ೧೦೦
ಇದು ಆಶ್ಚರ್ಯವು
ಎಂದು ಹೇಳುತಲಲ್ಲಿ
ಕುನಿಯ ಬಗ್ಗೆ ನೋಡಲಾಗಿ
ಕುನಿಯಿಂದ ಭೂಮಿ ತಾಯಿ
ಮ್ಯಾಲಕೆದ್ದು ಬಂದಳು |
“”ಅಯ್ಯಾ ರಾಜಾಶೂರ
ನಿನ್ನ ಭಕ್ತೀಗೆ ಮೆಚ್ಚೀದೆ
ನಿನ್ನ ರಾಜ್ಯಾದ ಪ್ರಜೆಗಳು
ಸುಕುವಾಗಿ ಇರಬೇಕು
ಅದಕಾಗಿ ನಿನಗಾದ್ರೆ        ೧೧೦
ಪಂಚಲಕ್ಷ್ಮಿಯರ
ನಿನಗೆ ಕೊಡುತಿವಿನಿ”
ಪೆಟ್ಟಿಗೆಯ ತಗ್ದು
ಆ ರಾಜಾಶೂರನಿಗೆ
ಕೊಟ್ಟಾಳು ಭೂಮಿತಾಯಿ |
ಆ ರವತ್ನಾವ ಪೆಟ್ಟಿಗೆಯ
ತಕ್ಕೊಂಡು ರಾಜಶೂರ
ಭೂಮಿತಾಯಿಗಾದ್ರೆ
ಕರಜೋಡ್ಸಿ ಕೈಮುಗಿದು   ೧೨೦
ಶಿರಬಾಗಿ ಶರಣೆಂದು
ಪೆಟ್ಟಿಗೆಯ ತಕೊಂಡನು
ತಾಯಿ ಭೂಮಿತಾಯಿ
ಅಸೋರ‍್ವಾದ ಮಾಡಿ
ಭೂಮಿಯಲ್ಲಿ ಮೆರೆಯಾದ್ಲು |
ಆಗ ರಾಜಾಶೂರ
ಪೆಟ್ಟಿಗೆಯ ತಕ್ಕೊಂಡು
ಅರಮನೆಗೆ ಬಂದಾನು
ಕಡ್ಡಿ ಕರ್ಪೂರಗಳ
ಹಸ್ಸಿ ಪೂಜೆಯ ಮಾಡಿ     ೧೩೦
ಪೆಟ್ಟಿಗೆಯ ಬಾಕಲ
ತಗದು ನೋಡಿದನು |
ಅಲ್ಲಿ ಧನಲಕ್ಷ್ಮಿ
ಧಾನ್ಯಲಕ್ಷ್ಮಿ ಭಾಗ್ಯಲಕ್ಷ್ಮಿ
ರಾಜ್ಯಲಕ್ಷ್ಮಿ ಸಂತಾನಲಕ್ಷ್ಮಿ
ಅನ್ನುವಂತೆ ಐದು ಮಕ್ಳು
ಪೆಟ್ಟಿಗೇಲಿದ್ದವು.
ಅದ ಕಂಡು ರಾಜಶೂರ
ಭೋಜ ರಾಜನ ಕರದು
“”ಇದು ಏನು ಆಶ್ಚರ್ಯ?” ೧೪೦
ಐದು ಹೆಣ್ಣು ಮಕ್ಕಳು
ಕುನಿಯ ಪೆಟ್ಟಿಗೆಯಿಂದ
ಭೂಮಿತಾಯಿ ಕೊಡಲಾಗಿ
ನಮಗೆ ಮಕ್ಕಳಾದವು
ಈ ಐದು ಮಕ್ಕಳಲ್ಲಿ
ನಿನಗೆ ಬೇಕಾದಂತ
ಒಬ್ಬಾಳು ಮಗಳ ನೀನು
ತಕ್ಕೊಳ್ಳಪ್ಪ” ಅಂತ್ಹೇಳಿ
ಭೋಜನಿಗೆ ಹೇಳಿದನು
ಮಕ್ಕಳು ಮರಿಯಿಲ್ಲ        ೧೫೦
ಭೋಜರಾಜನಾದ್ರೆ
ಸಂತೋಷ ಪಟ್ಟುಕೊಂಡು
ಧಾನ್ಯಲಕ್ಷ್ಮಿಯಾದ
ಕುನಿದೇವಿಯನ್ನು
ತನಗೆ ಬೇಕೆಂದು
ಕೇಳಿ ಪಡದುಕೊಂಡು
ಆ ಕುನಿಯ ಧಾನ್ಯಲಕ್ಷ್ಮಿ
ಭೋಜನ ಮಗಳಾಗಿ
ಭೋಜನ ರಾಜ್ಯಕೆ
ಕುನಿತಲ ಎಂದಾಯ್ತು
ಆ ಹೆಣ್ಣ ಮಗಳಿಗೆ ೧೬೦
ಕುಂತಿ ಅನ್ನೊ ಹೆಸರಾಯ್ತು
ಆ ಕುಂತಿಯೇ ನಮಗೆ
ಕೊಂತಮ್ಮ ಆದಳು |
ಕೊಂತಮ್ಮ ಬಂದಂಥ
ಕಾಲುಗುಣದಲ್ಲಿ
ಭೋಜರಾಜ್ನ ಹೆಂಡ್ತಿ
ಬಸುರಿ ಆದಳು   ೧೭೦


೨೦. ಚಿಲುವಾನದಾತೆ
ಉಳ್ಳಿಯ ವಲುಕೆ ಓದರೊ ಕೊಂತಿ
ಉಳ್ಳಿಯ ಕುಸುಮೆ ಉಗುರಲ್ಲಿ
ಅಕ್ಕಯ್ಯಾs ಪಂಜರುದಾs ರವಕಯ್ಯ
ಗಿಣಿಯೇ ನೋಡ ಗಿಣಿಯೆ
ಉಳ್ಳಿಯ ಕುಸುಮೆ ಉಗರಲ್ಲೆತಿಕೊಂಡು
ನಾಡಿನ ಮೇಲೆ ಬಿಡತಿದರೊ
ಅಕ್ಕಯ್ಯಾs ಪಂಜರುದಾs ರವಕಯ್ಯ
ಗಿಣಿಯೇ ನೋಡ ಗಿಣಿಯೆ
ತಗರಿಯ ವಲುಕೆ ಓದರೊ ಕೊಂತಿ
ತಗರಿಯ ಕುಸುಮೆ ಉಗುರಲ್ಲಿ
ಅಕ್ಕಯ್ಯಾs ಪಂಜರುದಾs ರವಕಯ್ಯ
ಗಿಣಿಯೇ ನೋಡ ಗಿಣಿಯೆ
ತಗರಿಯ ಕುಸುಮೆ ಉಗರಲ್ಲೆತಿಕೊಂಡು
ನಾಡಿನ ಮೇಲೆ ಬಿಡತಿದರೊ
ಅಕ್ಕಯ್ಯಾs ಪಂಜುರುದಾs ರವಕಯ್ಯ
ಗಿಣಿಯೇ ನೋಡ ಗಿಣಿಯೆ
ಬಿಡುತಾ ಬಿಡುತಾಲೀ ಮನೆತಂಕ ಬರಹೇಳಿ
ಹಾಕಾ ವಂದೆರಡೂ ಸಣಮಂಚ
ಅಕ್ಕಯ್ಯಾs ಪಂಜರುದಾs ರವಕಯ್ಯ
ಗಿಣಿಯೇ ನೋಡ ಗಿಣಿಯೆ
ಹಾಕಾ ವಂದೆರಡೂ ಸಣಮಂಚುದ್ ಮುಂದುಗಡೆ
ಆಡಾ ವಂದೆರಡೂ ರಾಯುಪಗಡೆ
ಅಕ್ಕಯ್ಯಾs ಪಂಜುರುದಾs ರವಕಯ್ಯ
ಗಿಣಿಯೇ ನೋಡ ಗಿಣಿಯೆ



೨೧. ಮಳೆ
ಮಳೆಹೊಯ್ತು ಎಂತಾ ಮಳೆರಾಯನ ಬೈ ಬೇಡ
ಒಕ್ಕಾಳ ಹೊನ್ನ ಸೆರಗಲಿ | ಕಟ್ಕೊಂಡು
ಸಾಲಕ್ಕೆ ಹೋಗವ್ನೆ ಮಳೆರಾಯ
ಕಾವೀನ ಉಟ್ಟಾನ ಕಾವೀನ ತೊಟ್ಟಾನ
ಮಾವಿನ ಗಿಡಕ ಮನಗ್ಯಾನ | ಮಳೆರಾಜ
ಮಾಯವಾಗ್ಯಾನ ಮಟದಾಗ
ಮಳೆರಾಯನ ಹೆಂಡತಿ ಮಕ್ಕಳೊಂದಿಗಿತ್ತಿ
ಮಳೆಬಂದರೆಲ್ಲಿ ತಳಗ್ಯಾಳೊ | ನೆಂದಾರೆ
ಸಣ್ಣಾನೆ ಬಾಳೆ ಸುಳಿಯಲ್ಲಿ
ತಂಗೀ ಮನೇಗ್ಹೋಗಿ ತಂಗಾದೆ ಹೋಗುತವನೆ
ತಂಗೀಸಿ ಕೊಡು ಮಳೆದೇವ | ಅಣ್ಣಯ್ಯ
ಗೊಂಬೆ ಹಚ್ಚಡವು ಗೊರೆಯಾದೊ
ಅಂಬೂ ಕೊಡುವವನೆ ಗೊಂಬೆ ಹಚ್ಚಡದವನೆ
ರಂಭೆ ತೊಡೆ ಮೇಲೆ ಮಲಗಿರುವ | ಮಳೆದೇವ
ಅಂಬಾರದಿಂದ ಕರುಣೀಸು
ಉತ್ತು ಬಂದಣ್ಣ ಮುತ್ತಿನ್ಕಂಭಾ ಸೇರಿ
ಉತ್ತು ಬಂದೆ ಶಿವನೆ ಮಳೆಯಿಲ್ಲ | ಎಂದಾರೆ
ಮುತ್ತೀನ ಮಂಜು ಸುರಿದಾವೊ
ರೋಣಿಯ ಮಳೆಯಾಗಿ ಓಣೆಲ್ಲ ಬೇರಾಗಿ
ಕಾಣಾದ ಹುಲುಸು ಕುಡಿಯಾಗಿ | ಹೊಲದಾಗ
ಕಣ ತುಂಬಿ ರಾಗಿ ಹೊಳೆಯಾಗಿ
ಊರೀಗೆ ಮಳೆ ಹೂದೊ ಏರು ಕಟ್ಟೋ ಕಂದಯ್ಯ
ಊರು ಮುಂದಿರುವ ಬಸವಣ್ಗೆ | ಕೈಮುಗಿದು
ಏರ‍್ಕಟ್ಟೋ ಮುದ್ದು ಮೊಕದವನೆ
ಕಾರೆಂಬೊ ಕತ್ತಲೆ ಭೋರೆಂಬ ಮಳೆರಾಯ
ಭೋರಿಟ್ಟು ಬಂದ ಮಳೆರಾಯ | ರೆಂಬೆ ನಿನ್ನ
ಕಂಬೀಯ ಸೆರಗ ಮರಮಾಡೆ
ಗುಡುಗುಡುಗುಟ್ಟೀತು ನಡುಬಾಣ ಮಿಂಚೀತು
ಮಂಡಾದ್ರಿ ಅಂಬು ದಂಡೀನ | ಕುದುರೆ ಮೇಲೆ
ಚಂಡಾಡ್ತ ಹುಯ್ಯೊ ಮಳೆದೇವ
ಕಂಚು ಮಿಂಚೀತು ಕಾಳಾಸ್ತ್ರ ಗುಡುಗೀತು
ಶಿವಗಂಗೆಲೇಳು ಹನಿಬಿದ್ದೊ | ಪರ್ವತದ
ಗಿರಿ ಮೇಲೆ ಕೋಡಿ ಹರಿಯಿತು
ಮೂಡ ಮುಂದಾಗಿ ಹೊಡೆಯಿತು ಮಳೆರಾಯ
ಗೊಂಬೆತೇರೀಗೆ ಹನಿಬಿದ್ದೊ | ರಂಭೆಯುಟ್ಟ
ಪಟ್ಟಸೀರೆ ಸೆರಗ್ಗೆ ಹರಿದಾವು
ಸ್ವಾತೀಯ ಮಳೆಹೂದು ಸೀತೇಯ ಕೆರೆ ತುಂಬಿ
ಜೋತಾಡುತೈತೆ ಕುಣಿಗಾಲ | ಕುಚ್ಚಿನ ಮೀನು
ಮುಂಗೈಯ ನೋಡಿ ನಗುತೈತೆ
ಸ್ವಾತೀಯ ಮಳೆಯಾಗಿ ಭೂತಾಳ ಹಸಿಯಾಗಿ
ಪಾತಾಳ ಎಲ್ಲ ತುಳಕ್ಯಾವು | ಭೂಮ್ಯಾಕಾಶ
ಫಲವೆದ್ದು ಕೈಯ ಮುಗಿದಾವು
ಹೇರು ಕಟ್ಟಾಲಿ ಯಾವ್ಹೇರು ಕಟ್ಟಾಲಿ
ಈರಣ್ಣನೊಬ್ಬ ಉರಿಲ್ಹೋರಿ | ಕಟ್ಕೊಂಡು
ಯಾಲಕ್ಕಿ ಸಾಲು ಹೊಡೆದಾನೊ
ಮುತ್ತೀನ ಹರಕೋಲು ಮುಗಿಲು ಬಣ್ಣದ ಕುಂಟೆ
ಸಣ್ಣ ಕೊಂಬೀನ ನವರತ್ನ | ಕಟ್ಕೊಂಡು
ಜಾಣ ಹರಗಿದನು ಜವನಾವ
ಮುತ್ತಿನೊಂಟೆಯನಿಟ್ಟು ಮುತ್ತು ಹಾರವ ತೊಟ್ಟು
ಮುತ್ತು ರುಮಾಲು ತಲೆಗಿಟ್ಟು | ನಮ್ಮಣ್ಣ
ಮುತ್ತಿನಂಥ ಕದಿರ ತರಹೋದ
ಹತ್ತೇರು ಕಟ್ಟೀ ಸೆಟ್ಟಿ ಬೀದಿಗೆ ಬಂದ
ಮುತ್ತು ಚೆಲ್ಲಯ್ಯ ಹೊಲಕೆಲ್ಲ | ಅಣ್ಣಯ್ಯ
ಮತ್ತೆ ಧಾನ್ಯಾವು ಬೆಳೆಯಾಲಿ
ಹತ್ತೇರು ಹಿಂದೇ ಬಿತ್ತಾನೆ ಎಡಗಿಂದೆ
ಶೆಟ್ಟಿ ಅಪ್ಪಯ್ನ ಮಗ ಮುಂದೆ | ಅಣ್ಣಯ್ನ
ಹತ್ತೇರ‍್ಗೆ ಸಾಲು ಹೊಡೆದಾನೊ
ಜೋಳದಾ ಹೊಲದಲ್ಲಿ ಜೋಡಟ್ಣೆ ಹಾಕ್ಕೊಂಡು
ಕಾಯುವವನ ಕವಣೀಯ | ಕಂಚಿನ್ಗುಂಡು
ಸಾರಿ ಹೊಡೆದನು ನವಲ್ಹಿಂಡು
ಒನ್ನೇರು ಬಂದೊ ಹೊಲಕೆ ಬಿತ್ತನೆ ಬಂದೊ
ಚೆನ್ನ ಮಾದಿಗನ ಮಿನಿ ಬಂದೊ | ಅಣ್ಣಯ್ಯ
ಹೊನ್ನು ಚೆಲ್ಲೀವೆ ಹೊಲಕೆಲ್ಲ
ಹನ್ನೆರಡೆತ್ತಿನ ಬಾರಿ ಹೊನ್ನ ಮೇಟೀ ಕಂಬ
ಬಾಸಿಂಗ್ದ ಕೊಳಗ ಬಲಗೈಯ | ಕಂದಯ್ಯ
ರಾಶಿ ಅಳೆಯೋದೆ ಬೆಳಗಾಯ್ತು

೨೨. ಮಳೆಗಾಲ
ಆಕಾಶದೊಳಗೆ ಆರ್ಭಟವೇನಿರೆ
ದೇವೆಂದರು ರಾಯ ಹೊರಪಯ್ಣ – ಹೋಗುವಾಗ
ಸಿಡಿಲು ಮಿಂಚಿನ ಐಭೋಗ
ಕೆಂಧೊಳು ಎದ್ದೋ ಮುಗಿಲ ಮೋಡsಕವಿದೋ
ಹಗಲೆ ಇರುಳಾದೋ ಜಗಕೆಲ್ಲ – ಮಳೆರಾಯ
ಮುಗಿಲಿಳಿದು ಬರುವೊ ಸಡಗರ
ಕಾಮನ ಬಿಲ್ಲಿಗೆ ಚಿನ್ನದ ಹಿಡಿಕಟ್ಟು
ವಜ್ರ ಮಾಣಿಕದ ಸರಳಂಬು – ತಕ್ಕೊಂಡು
ಮಳೆರಾಯ ಮುಗಿಲ ಇಳಿದಾನೆ
ಎತ್ತ ಹೋಗಿದ್ದಯ್ಯ ಇತ್ತ ಬಾ ಮಳೆರಾಯ
ಬತ್ತದ ಬೈಲಿಗೆ ನೀರಿಲ್ಲ – ದೆ ಬಾಡ್ಯಾವೆ
ಜಗ್ಗಿಸಿ ಹುಯ್ಯೋ ಮಳೆರಾಯ
ಬಾರೆಂದರೆ ಬಾರನು ಹೋಗೆಂದರೆ ಹೋಗನು
ಯಾರಿಚ್ಚೆ ಹೇಳು ಮಳೆರಾಯ – ಶಿವರಾಯ
ತನ್ನಿಚ್ಚೆ ಬಂದಲ್ಲಿ ಸುರಿವೋನು
ಹಸ್ತದ ಮಳೆ ಹುಯ್ದು ಚಿತ್ತದ ಬಿಸಲು ಕಾದು
ಮುತ್ತಿನ ಸ್ವಾತಿಯ ಮರೆಮಳೆ – ಹುಯ್ದsರೆ
ಬತ್ತಕೆ ಮುತ್ತು ಕವಿದಾವೆ
ಸ್ವಾತಿಯಾ ಮಳೆಯಾಗಿ ನೂತನದ ಕೆರೆ ತುಂಬಿ
ತೇಪಾಡುತಾವೆ ಕುಣಿಗಲು – ಕುಚ್ಚಲು ಮೀನು
ಮಾತುಗಾರಣ್ಣಯ್ಯ ಬಲೆ ಬೀಸೋ
ಕೆಮ್ಮುಗಿಲೆದ್ದಿತು ಕೆರೆಗೆ ನೀರು ಬಂತು
ಅಣ್ಣಯ್ನ ಹೊಲಕೆ ಹದವಾಯ್ತು – ಅಣ್ಣಯ್ಯ
ಹೊನ್ನಿನ ಕೂರಿಗೆಯ ಹದಮಾಡು
ಅಣ್ಣ ತಮ್ಮದಿsರು ಹೊನ್ನೇರ ಕಟ್ಟಿಕೊಂಡು
ಹೊನ್ನ ಬಿತ್ಯಾರೇ ಹೊಲಕೆಲ್ಲ
ಆಕಾಶದೊಳಗೆ ಯಾಕಿದ್ದೆ ಮಳೆರಾಯ
ಹೊಂಬಾಳೆ ಹಂಗೆ ಹೊಡೆ ಬಂದೆ – ರಾಗಿ ಪೈರು
ಕಾಚಕ್ಕಿ ಬಾಯ ಬಿಡುತಾವೆ
ಭೀಮ ಇಲ್ಲದೆ ಬೀದ್ಯೆಲ್ಲ ಬಿಮ್ಮಂದೋ
ರಾಜ್ಯಿಕ್ಕೆ ಒಬ್ಬ ಮಳೆರಾಯ – ನಿಲ್ಲದೆ
ಬಿತ್ತಿದ ಪೈರೆಲ್ಲ ಒಣಗೀದೋ
ಹಸುರು ಸೀರ ಉಟ್ಟು ಬಸುರಾದಳು ಭೂಮೀ ತಾಯಿ
ಬಸುರಾದರವಳ ನಡು ಚೆಂದ – ರಾಮರ ಬೈಲ
ಸೂಸು ಬತ್ತದ್ಹಂಗೆ ಬಳುಕಾಳು
ಊರ ಮುಂದಿರ ಹೊಲಕೆ ಉದ್ಹಾಕೋ ಅಣ್ಣಯ್ಯ
ಕಡೆ ಕಡೆ ಬಿತ್ತು ಕಡಲೆ[ಯ] – ಶಾವಂತಗೆಯ
ಮೊಗ್ಗು ಬಿಟ್ಟರೆ ನಮ್ಮ ತುರುಬಿಗೆ
ಮುದ್ದು ಮಳೆರಾಯ ಮದನಾಡಿ ಹುಯ್ಯಯ್ಯ
ಹೆಗ್ಗೆಯಿ ಕುಂತಿ ತವರೂರು – ಊರ ಮೇಲೆ
ಜಗ್ಗಿಸಿ ಹುಯ್ಯೋ ಮಳೆರಾಯ
ರಾಗು ದೇವರಿಗೆ ಬೇರೆಲ್ಲ ಬೆಳ್ಳೀದೆ
ತಾಳು ತುದಿಯೆಲ್ಲಿ ನವರತ್ನ – ರಾಗುದೇವ
ಓಲಾಡುತಾರ ಹೊಲದಲ್ಲಿ
ನಿಸ್ತ್ರೀಯ ಮನೆಯಲ್ಲಿ ಇಂಬಾಗಿ ಇರುವೋನೆ
ಗೊಂಬೆ ಹಚ್ಚಡದ ಮಳೆರಾಯ – ನೀನಿಲ್ಲದೆ
ಹಿಂಗೆ ಗಿಡವೆಲ್ಲ ಒಣಗ್ವೋದೋ – ದೇವೇಂದ್ರ
ಸ್ವಾಮಿ ನೀ ಬಂದು ಕರುಣಿಸೋ
ಅಣ್ಣಾ ನೀನಿಲ್ಲದೇ ಒಣಗ್ಹೋಯ್ತು ರಾಜ್ಯವು
ಅಣ್ಣೆ ಸಪ್ಪಿನ್ಹಂಗೆ ಒಣಗ್ಹೋದೋ – ದನ ಕುರಿ
ಅಣ್ಣ ನೀ ಬಂದು ಕರುಣಿಸೋ
ಅಪ್ಪಾ ನೀನಿಲ್ಲದೆ ಸೊಕ್ಹೋಯ್ತು ರಾಜ್ಯವು
ಸೆಪ್ಪೆ ದಂಟಾಯ್ತು ದನಗsಳು – ದೇವೇಂದ್ರ
ಅಪ್ಪಾ ನೀ ಬಂದು ಕರುಣಿಸೋ

೨೩. ಮಳೆರಾಯ ಗೀತೆ
ಅಪ್ಪ ಈರೈಜುಂಜ ದಿಟ್ಟವರಣಕಾಣೆ
ಕಟ್ಯಾಗನಿಂದು ಮಕತೊಳೆದು ಮಜ್ಜಣಮಾಡಿ
ಮುಕ್ಕಣ್ಣಗ್ವಾಲೆ ಬರೆದಾರೆ
ಮುಕ್ಕಣ್ಣಗ್ವಾಲೆ ಏನಂದು ಬರೆದಾರೆ
ಅಕ್ಕವ್ವನ ಕೆರೆಗೆ ಅದವಿಲ್ಲ ಮುಕ್ಕಣ್ಣ
ವಾಲೆ ಬರೆದಾರೆ ………..
ಸ್ವಾಮಿ ಈರೈಜುಂಜ ನೀಲವರಣಕಾಣೆ
ನೀರಾಗ ನಿಂದು ಮಕ ತೊಳೆದು ಮಜ್ಜಣ್ಣಮಾಡಿ
ರೇವಣ್ಣಗ್ವಾಲೆ ಬರೆದಾರೆ
ರೇವಣ್ಣಗ್ವಾಲೆ ಏನಂದು ಬರೆದಾರೆ
ತಾಯವ್ನ ಕೆರೆಗೆ ಅದವಿಲ್ಲ
ತಾಯವ್ನ ಕೆರೆಗೆ ಅದವಿಲ್ಲ ಅದವಿಲ್ಲವಂದು
ತಾಯವ್ನ ಕೆರೆಗೆ ನಡೆದಾರೆ
ಅಪ್ಪ ಈರೈಜುಂಜ ತುಪ್ಪದೊರ‍್ಣ ಕಾಣೆ
ತುಪ್ಪದಲಿ ಮೈಯ್ಯ ತೊಳುದಾನೆ ಮಜ್ಜಣಮಾಡಿ
ಮುಕ್ಕಣಗ್ವಾಲೆ ಬರದಾನೆ
ಮುಕ್ಕಣಗ್ವಾಲೆ ಏನಂದು ಬರೆದಾನೆ
ಉತ್ತರೆ ಮಳೆಗಳ ಕಳುವಯ್ಯ
ಸ್ವಾಮಿ ಜುಂಜಯ್ಯ ಆಲಿನೊರುಣ ಕಾಣೆ
ಆಲೀಲಿ ಮೈಯ್ಯ ತೊಳುದಾನೆ ಮಜ್ಜಣಮಾಡಿ
ರೇವಣಗ್ವಾಲೆ ಬರೆದಾನೆ
ರೇವಣ್ಣಗ್ವಾಲೆ ಏನಂದು ಬರೆದಾನೆ
ಆದ್ರಿ ಮಳೆಗಾಳ ಕಳುವಯ್ಯ
ಮಟ್ಟಮದ್ಯನದಾಗ ಬೆಟ್ಟಿನೋಟು ಮ್ವಾಡ ಆಗಿ
ಅಪ್ಪ ಈರ‍್ಕೆ ಜುಂಜ ಮಳೆಗಾಳು ತರಿಸಿಕಂಡು
ಅಕ್ಕವ್ನ ಕೆರೆಗೆ ನಡೆದಾನೆ
ಮಾರ ಮದ್ಯನದಾಗ ವೊವಿನೋಟು ಮ್ವಾಡ ಆಗಿ
ಮಾರಗಾನಿ ಈರ ಮಳೆಗಾಳು ತರಸಿಕಂಡು
ತಾಯವ್ನ ಕೆರೆಗೆ ನಡೆದಾರೆ
ಗುಡ್ಡಾವು ಗುಡಿಗಟ್ಟಿ ದೊಡ್ಡಳ್ಳ ಬೋರ‍್ಯಾಡಿ
ಮದ್ದಗಿರಿ ಮ್ಯಾಲೆ ಮಳೆಮ್ವಾಡ ತರಿಸಿಕಂಡು
ತಾಯವ್ನ ಕೆರೆಗೆ ನಡೆದಾಳೆ
ದುರುಗಾವು ಗುಡಿಗಟ್ಟಿ ಹಿರಿಯಳ್ಳ ಬೋರ‍್ಯಾಡಿ
ಇರಿಯೂರ ಮ್ಯಾಲೆ ಮಳೆಮ್ವಾಡ ತರಿಸಿಕಂಡು
ತಾಯವ್ನ ಕೆರೆಗೆ ನಡೆದಾರೆ
ಅಕ್ಕವ್ನ ಕೆರೆಯಾಗೆ ಮತ್ತಿನೋಟೇರಿಮ್ಯಾಲೆ
ಅತ್ತಿಂಡಿನಾವು ಮನಿಗ್ಯಾವು ಈರಣ್ಣಾನ
ಬುತ್ತೀಗಾಲ ಕರೆದಾವು
ತಾಯವ್ನ ಕೆರೆಯಾಗ ವೂವಿನೋಟೀರಿ ಮ್ಯಾಲೆ
ಆರಿಂಡಿನಾವು ಮನಿಗ್ಯಾವು ಈರಣ್ಣಾನ
ಬಾನಕ ಆಲ ಕರೆದಾವು
ಆಕಾಸದ ಮಳೆಯ ತೋತುರಿಸಿ ಕರೆದಾರೆ
ತೋಪೆ ಅಚ್ಚಡದ ಸೆರಣಾರು ಈರೆತ್ತಾರು
ತೋತುರಿಸಿ ಮಳೆಯ ಕರೆದಾರು
ಅಂಬಾರದ ಮಳೆಯ ನೆಂಬುಸಿ ಕರೆದಾರು
ಗೊಂಬೆ ಅಚ್ಚಡದ ಸೆರಣಾರು ಈರೆತ್ತಾರು
ನೆಂಬುಸಿ ಮಳೆಯ ಕರೆದಾರು
ಎತ್ತಯ್ಯ ಬರುವಾಗ ಬತ್ತೀದ ಕೆರೆತುಂಬಿ
ಸುತ್ತು ಕೋಗುಲಿ ಸೆಲಿವೊಯ್ಯು ವೊತ್ತೀಗೆ
ಎತ್ತಯ್ಯ ಮಜ್ಜಣಕೆ ಇಳಿದಾನೆ
ಈರಣ್ಣ ಬರುವಾಗ ಜೋಡಂಬ ಕೆರೆತುಂಬಿ
ವೋದಕೋಗುಲಿ ನೆಲೆವೊಯ್ವ ವೊತ್ತೀಗೆ
ಈರಣ್ಣ ಮಜ್ಜಣಕೆ ಇಳಿದಾನೆ
ಜುಂಜಣ್ಣ ಬರುವಾಗ ಬಂಜೆಂಬ ಕೆರೆತುಂಬಿ
ಸಂಜೆ ಕೋಗುಲಿ ಸೆಲೆವೊಯ್ವ ವೊತ್ತೀಗೆ
ಜುಂಜಣ್ಣ ಮಜ್ಜಣಕೆ ಇಳಿದಾನೆ
ತೇಲಿ ತೆರೆವೊಯ್ಯೆ ತೇಲುದಲೆ ತೆರೆವೊಯ್ಯೆ
ಬಾಳೆ ಕುಂಕುಮವೆ ತೆರೆವೊಯ್ಯೆ ಗಂಗಮ್ಮ
ನಾಳೆ ಈರಣ್ಣ ಬರುತಾನೆ
ತುಂಬಿ ತೆರೆವೊಯ್ಯೆ ತುಂಬದಲೆ ತೆರೆವೊಯ್ಯೆ
ನಿಂಬೆ ಕುಕುಮದಲೆ ತೆರೆವೊಯ್ಯೆ ಗಂಗಮ್ಮ
ಇಂದೆ ಜುಂಜಣ್ಣ ಬರುತಾನೆ
ಆಸೆ ಕೋಡಿಗಂಗೆ ಈಸೆ ಕೋಡಿಗೆ ಬಾರೆ
ಬಾಸೇಯ ಕೊಡೆಬಲಗೈಯ್ಯ ಗಂಗಮ್ಮ
ಬಾಸೆಗೆ ತಪ್ಪವರ ಮಗನಲ್ಲ
ಇಂದಲದಡದ ಗಂಗೆ ಮುಂದಲದಡಕೆ ಬಾರೆ
ನೆಂಬಿಗೆ ಕೊಡೆ ಬಲಗೈಯ್ಯ ಗಂಗಮ್ಮ
ನೆಂಬಿಕೆ ತಪ್ಪೋರ ಮಗನಲ್ಲ
ತುಂಬಿ ತೆರಿವೊಯ್ಯೆ ತುಂಬದಲೆ ತೆರೆವೊಯ್ಯೆ
ತಂಬಟ ಮಾವು ಕಿರಿನೆಲ್ಲಿ ಈರೈಜುಂಜ
ತುಂಬಿದ ಪರುಷವನೆ ಕೆರಿಯಾಗೆ
ತೇಲಿ ತೆರಿವೊಯ್ಯೆ ತುಂಬದಲೆ ತೆರೆವೊಯ್ಯೆ
ಯಾಲಕ್ಕಿ ಮಾವು ಕಿರಿನೆಲ್ಲಿ ಈರೈಜುಂಜ
ತೇಲಿದ ಪುರುಸವನೆ ಕೆರಿಯಾಗೆ
ತುರುಕರು ದಂಡುಬಂದು ತುರುಮುಂದೆಯಾಗೈದಾವೆ
ಕೊಂಡೋಗನು ಬನ್ನಿ ಕೆರೆಯಾಕೆ ಅಕ್ಕನ ಕೆರೆ
ಮರಳೀಗೆ ಈರಾನ ಮಡಗಾನ
ಬ್ಯಾಡಾರ ದಂಡು ಬಂದು ಬೇಲಿ ವರಗೈದಾವೆ
ಕೊಂಡೋಗನು ಬನ್ನಿ ಕೆರೆಯಾಕೆ ಅಕ್ಕನ ಕೆರೆ
ಮರಳಾಗೆ ಈರಾನೆ ಮಡಗಾನ
ಕಾದಮಳ್ಳ ತಂದು ಕಣ್ಣಾಗ ವೊಯ್‌ಬ್ಯಾಡ
ಕಲ್ಲಿಸಿಕ್‌ದಾಗಾ ಮಡಗಪ್ಪ ಸಿತ್ತಯ್ಯ
ಅಲ್ಲಿ ಮರಿಯಾಗಿ ಬರುತೀನಿ
ಉಕ್ಕೊ ಮರಳ ತಂದು ನೆತ್ತಿಮ್ಯಾಲೊಯ್ಯೊಬ್ಯಾಡ
ಒತ್ತಿ ಅರಿವ್ಯಾಗ ಮಡಗಪ್ಪ ಸಿತ್ತಯ್ಯ
ಪಕ್ಸಿ ಮರಿಯಾಗಿ ಬರುತೀನಿ
ಮುಂದಾಲ ಅಳ್ಳಕ ಬನ್ನಿ ಮುನ್ನೂರು ಚಲಿಕೆ ತನ್ನಿ
ಮರಳಾಗೀರಾನ ಮಡಗಾನ
ಮ್ಯಾಗಳಳ್ಳಾಕ ಬನ್ನಿ ನಾನ್ನೂರು ಸೆಲಿಕೆ ತನ್ನಿ
ಮರಳಾಗೀರಾನ ಮಡಗಾನ
ಆಸೆ ಕೋಡಿಗಂಗೆ ಈಸೆ ಕೋಡಿಗೆಬಾರೆ
ಆಕಾಸಗಂಗೆ ತೆರೆವೊಯ್ಯೆ ಕಲ್ಲರಳ್ಳಿ
ಜ್ಯೋತಿ ಮಜ್ಜಣಕೆ ಇಳುದಾನೆ
ಇಂದಲಕೋಡಿಗಂಗೆ ಮುಂದಲ ಕೋಡಿಗೆ ಬಾರೆ
ಅಂಬಾರದ ಗಂಗೆ ತೆರೆವೊಯ್ಯೆ ಕಲ್ಲರಳ್ಳಿ
ಲಿಂಗ ಮಜ್ಜಣಕೆ ಇಳುದಾನೆ
ಅಕ್ಸಿಪಕ್ಸಿಗಳೆಲ್ಲ ವೊಕ್ಕಳ್ಳಿರೊನಗಾಳ
ಅಪ್ಪ ಈರಣ್ಣ ದಳಲೊಡ್ಡಿ ವೋಗಲುವಾಗ
ಮಕ್ಕಳತಾಯಿ ಮರವೇರೆ
ಕಾಗೆ ಗೂಗೆಗಳೆಲ್ಲ ಸೇರಿಕಳ್ಳಿವನಗಾಳ
ಸ್ವಾಮಿ ಈರಣ್ಣ ದಳಲೊಡ್ಡಿ ವೋಗಲುವಾಗ
ಬಾಲಾನ ತಾಯಿ ಮರವೇರೆ
ವೊಡ್ಡೀನ ನೀರು ವೊಡ್ಡೀಗೆ ಬಿದ್ದಾರೆ
ವೊಡ್ಡುಗಟ್ಟಿ ಕಾಣೆ ಅಕ್ಕನಕೆರೆ ಗಂಗಮ್ಮ
ದೊಡ್ಡೋನ ಸೆರೆಯ ಇಡಿದಾಳೆ
ಅಳ್ಳಾದ ನೀರು ಅಳ್ಳಾಕ ಬಿದ್ದಾರೆ
ಬಳ್ಳಿಗಟ್ಟಿ ಕಾಣೆ ಅಕ್ಕನ ಕೆರೆ ಗಂಗಮ್ಮ
ಬಲದೋನ ಸೆರೆಯ ಇಡಿದಾಳೆ
ಗಂಗಮ್ನ ಮಲಿಯಾಲು ತೆಂಗಿನ ತಿಳಿನೀರು
ಗಂಗಯ್ನ ನಿನ್ನ ಮಲಿಯಾಲು ತನುವೀಗೆ
ತಂದೆ ಈರಣ್ಣ ಮನಜೋತ
ಆಕೇಯ ಮಲಿಯಾಲು ಸೀತಾಳಪಾತಾಳ
ಆಕೆ ಗಂಗಮ್ಮ ಮಲಿಯಾಲು ತನವೀಗೆ
ಆತ ಈರಣ್ಣ ಮನಜೋತ
ಅಂಬಾರದ ಮಳಿಬಂದು ಮುಂಬಾರದ ಕೆರೆತುಂಬಿ
ದುಂಡರಳಿ ಮುತ್ತು ತೆರೆವೊಯ್ದು ಕಲ್ಲರಳ್ಳಿ
ಲಿಂಗ ಮಜ್ಜಣಕೆ ಇಳಿದಾನೆ
ಆಕಾಸದ ಮೆಳೆ ಬಂದು ಭೂಪಾಲದ ಕೆರೆತುಂಬಿ
ಜಾತೆರಡೆಮುತ್ತಿ ತೆರೆವೊಯ್ದು ಕಲ್ಲರಳ್ಳೀ
ಜ್ಯೋತಿ ಮಜ್ಜಣಕೆ ಇಳಿದಾನೆ
ಚಿಕ್ಕ ಮಾವುಗಳ ಸಿಟ್ಟೀಲಿ ಕೊಂಡೋನು
ಅಪ್ಪಯ್ಯ ನಮಕೆರಿಯ ವೋಗದೀರೋ ಗಂಗಮ್ನ
ಜೊತ್ತೆರಡು ಕೈಯ್ಯಾ ಮುಗುದಾಳೆ
ಸ್ವಾಮಾರ ಮಾವುಗಳ ಸಿಟ್ಟೀಲಿ ಕೊಂಡೋನು
ಈರಣ್ಣನಮ ಕೆರಿಯ ವೋಗದೀರೋ ಗಂಗಮ್ನ
ಜೋಡೆರಡು ಕೈಯ್ಯಾ ಮುಗುದಾಳೆ
ಏರಿ ಮ್ಯಾಲೋಗೋರು ರಾಯರೆಣುಮಕ್ಕಳು
ಕಾಲಿಟ್ಟೆ ನೀರ ಮೊಗದೀರಾ ಚನ್ನಮ್ಮಾನ
ಬಾಲರೈದಾರೆ ಕೆರೆಯಾಗೆ
ಅಕ್ಕವ್ವ ಕೆರೆಯಾಗ ಪಟ್ಟೆಮಂಚದ ಮ್ಯಾಲೆ
ರೆಟ್ಟೆ ಒತ್ತೆವೆಂದು ಮನಗ್ಯಾರು ಈರೈಜುಂಜ
ಅಕ್ಕ ನಾಗತಿಯ ಕೆರಿಯಾಗೆ
ತಾಯವ್ನ ಕೆರೆಯಾಗ ತೂಗುಮಂಚದ ಮ್ಯಾಲೆ
ತೋಲೊತ್ತೆವೆಂದು ಮನಗ್ಯಾರು ಈರೈಜುಂಜ
ತಾಯಿ ನಾಗತಿಯ ಕೆರಿಯಾಗೆ
ಅಕ್ಕವ್ನ ಕೆರೆಯಾಗ ಸುತ್ತ ಸಂಪಿಗೆ ಮರ
ನೆಟ್ಟಾಗ ಬೆಳೆದು ಅರಳ್ಯಾವೆ ವೂವಮುಡುದು
ಅಪ್ಪ ಐದಾರೆ ಕೆರೆಯಾಗೆ
ತಾಯವ್ನ ಕೆರೆಯಾಗ ತೇಲಂತೆ ಮುಳುಗಂತೆ
ಬಾಳೆ ಮೀನಂತೆ ಗರಿಯೆ ಈರೈಜುಂಜ
ತಾನಂತೆ ಕೆರೆಯ ಒಳಗೆಲ್ಲ
ಅಕ್ಕವ್ನ ಕೆರೆಯಾಗ ವೊಕ್ಕುಮೂರು ತಿಂಗಾಳು
ಪಟ್ಟೇಯದಟ್ಟಿ ನೆನೆಯಾವು ಬಂದಮ್ಯಾಗೆ
ಮುತ್ತಿನಾರುತಿ ಬೆಳಗೇವು
ತಾಯವ್ನ ಕೆರೆಯಾಗ ವೋಗಿಮೂರು ತಿಂಗಳು
ಸಾಲೀಯದಟ್ಟಿ ನೆನೆಯಾವು ಬಂದಯ್ಯಾಗೆ
ವೂವೀನಾರುತಿಯ ಬೆಳಗೇರಿ
ಮುಂದಲಳ್ಳಾಕಬನ್ನಿ ಮುನ್ನೂರು ಸಲಿಕೆ ತನ್ನಿ
ಮುನ್ನೂರು ಸೆಲಿಕೆ ಕಲಿಯೂರ ಕಲ್ಲಣ್ಣ
ಅಣ್ಣನಳ್ಳಾದ ನೆಲಿಯೇಳೋ
ಮುದುಕದಳ್ಳಾಕಬನ್ನಿ ಮುನ್ನೂರು ಸೆಲಿಕೆ ತನ್ನಿ
ಮುನ್ನೂರು ಸೆಲಿಕೆ ಕಲಿಯೂರ ಕಲ್ಲಣ್ಣ
ಅಪ್ಪನಳ್ಳಾದ ನೆಲಿಯೇಳೋ
ಉತ್ರೆ ಮಳೆಬಂದು ಸುತ್ತ ಕಾವುಸಿ ಬೆಳೆದು
ಎತ್ತಾಲ ವೊಲಬು ತಿಳಿಯಾವು ಕಲ್ಲಣ್ಣ
ಅಪ್ಪನಳ್ಳಾದ ನೆಲಿಯೇಳೋ
ಆದ್ರಿ ಮಳೆಬಂದು ಮ್ಯಾಲೆ ಕಾವುಲಿ ಬೆಳೆದು
ಯಾವಲ್ಲಿ ವೊಲಬು ತಿಳಿಯಾವು ಕಲ್ಲಣ್ಣ
ದೇವರಳ್ಳಾದ ನೆಲೆಯೇಳೋ
ಉತ್ರೆ ಮಳೆಬಂದು ಸುತ್ತ ಕಾವುಡಿ ಬೆಳೆದು
ಎತ್ತಾಲ ವೊಲಬು ತಿಳಿಯಾವು ಕಲ್ಲಣ್ಣ
ಕೊಕ್ಕಸಿ ಬೆಳದ ಬಯಲಾಗೆ
ಆದ್ರಿಮಳೆಬಂದು ದೂರ ಕಾವುಸಿ ಬೆಳೆದು
ಯಾವಲ್ಲಿ ವೊಲಬು ತಿಳಿದಾವು ಅಕಟಕೆರೆ
ಮಾನಂಗಿ ಬೆಳೆವ ಬಯಲಾಗೆ
ಆರು ಕೂರಿಗಳಲಿ ಸುತ್ತ ಪಾರಿಬೇಲಿ
ಆಯವುಳ್ಳ ಪಾಂಡವರು ವಸಮಾಗಿ ವಲದಾಗ
ದಾಯನಾಡಾನೆ ಮಳೆರಾಯ
ನಕ್ಕಾರೆ ಬರಾನು ಸಕ್ಕಂದಗಾರಾನೆ
ಅಕ್ಕನೀನೋಗಿ ಕರೆತಾರೆ ಸೂರಿದನ
ಅತ್ತಿರದಲೈದಾನೆ ಮಳೆರಾಯ
ಕರೆದಾರೆ ಬರಾನು ಕೈಸನ್ನೆಗಾರಾನೆ
ತಾಯಿ ನೀನೋಗಿ ಕರೆತಾರೆ ಸೂರಿದನ
ವಾರಿಲೈದಾನೆ ಮಳೆರಾಯ
ಬಿತ್ತಿ ಬಂದಣ್ಣ ವೊತ್ತಿಗ್ಗೆ ವೋದಾನೆ
ಬಿತ್ತಿ ಬಂದೆ ಸಿವನೆ ಮಳೆಯಿಲ್ಲ ರಾಜ್ಯದ ಮ್ಯಾಲೆ
ಮುತ್ತಿನ ಸ್ವಾನೆ ಸುರುದಾವೆ
ಅರುಗಿ ಬಂದಣ್ಣ ವೊತ್ತಿಗ್ಗೆ ವೋದಾನೆ
ಅರುಗಿ ಬಂದೆ ಸಿವನೆ ಮಳೆಯಿಲ್ಲ ರಾಜ್ಯದ ಮ್ಯಾಲೆ
ಅವಳಾದ ಸ್ವಾನೆ ಸುರುದಾವೆ
ಅತ್ತು ಕೂರಿಗೆ ವಲದೂರ ಪಾರಿಬೇಲಿ
ಆಯವುಳ್ಳ ಪಾಂಡವರು ವೊಸಮಾಗಿ
ವಲದಾಗ ದಾಯನಾಡ್ಯಾನೆ ಮಳೆರಾಯ
ಆನೆಗಡತರ ನೀರು ಆಕರಿಸಿ ಅರುದಾವು
ಬೂಪ ಈರಣ್ಣ ವರಡಾನು ಗಂಗಮ್ಮ
ಮಾತಾಡಿ ಮಗನ ಕಳುವಮ್ಮ
ಕುದುರೆಗಡತರ ನೀರು ಆಕರಿಸಿ ಅರುದಾವು
ಅಪ್ಪಯ್ಯ ಕೆರಿಯವರಡಾನೆ ಗಂಗಮ್ಮ
ಮದನಾರಿ ಮಗನ ಕಳುವಮ್ಮ
ಗುಡ್ಡಾದ ಅರಿಬಂದು ವಬ್ಬೇಲಿ ಐದಾವೆ
ಗುಡ್ಡಾದ ಮಲ್ಲಾನ ಅರಿಬಂದು ಕಲ್ಲರಳ್ಳಿ
ದೊಡ್ಡೋನ ಸಾಗಿ ಬರ ಏಳೆ
ದುರುಗಾದ ಅರಿಬಂದು ಕೆರೆಯಾಗೆ ಐದಾವೆ
ದುರುಗಾದ ಮಲ್ಲಾನ ಅರಿಬಂದು ಕಲ್ಲರಳಿ
ದೊರಿಮಗನೆ ಸಾಗಿ ಬರ ಏಳೆ
ಆಕೆ ಬೂಮ್ಮಮ್ಮ ಆತಾನ ಬ್ರಮಿಸ್ಯಾಳೆ
ಬೂಪಾಲದರನೆ ಕರುಣಿಸೊ ಸೂರಿದನ
ಅತ್ತಿರದಲೈದಾನೆ ಮಳೆರಾಯ
ರೆಂಬೆ ಬೂಮ್ಯಮ್ಮ ಗಂಡಾನ ಬ್ರಮಿಸ್ಯಾಳೆ
ಮಂದಾಲದರನೆ ಕರುಣಿಸೋ ಸೂರಿದನ
ಅರುಗಿಲೈದಾನೆ ಮಳೆರಾಯ
ಸತಿ ಕೇಳಿ ಸಂಗಾತಿ ಮಾಡಿದಿರುಳಬ್ಬ
ರತ್ನಗಂಬಳಿ ಮುಸುಕಿಟ್ಟು ಮಳೆರಾಯ
ಕತಿ ಮಾಡಿ ವೋದ ಇರುಳೆಲ್ಲ
ಸತಿ ಕೇಳಿ ಸಂಗಾತಿ ಅಬ್ಬ ಮಾಡಿದಿರುಳೆಲ್ಲ
ಮೊಬ್ಬು ಗಂಬಳಿ ಮುಸುಕಿಟ್ಟು ಮಳೆರಾಯ
ಅಬ್ಬ ಮಾಡಿ ವೋದ ಇರುಳೆಲ್ಲ
ನಾಯಿ ತಿಂಬ ತೌಡು ನಾರೇರು ತಿಂದಾರು
ಮ್ಯಾಗಳರಾಯ ಕರುಣಿಸೋ ರಾಜ್ಯಾದಮ್ಯಾಲೆ
ಬಾಲಾರು ಬಾಯ ಬಿಡುತಾರೆ
ಅಂದಿ ತಿಂಬ ತೌಡು ರೆಂಬೇರು ತಿಂದಾರು
ಮುಂದಾಲರಾಯ ಕರುಣಿಸೋ ರಾಜ್ಯಾದ ಮ್ಯಾಲೆ
ಕಂದಾರು ಬಾಯ ಬಿಡುತಾರೆ
ಅಣ್ಣ ಕರುಣಿಸೋ ಅಣ್ಣಯ್ಯ ಕರುಣಿಸೋ
ಅಣ್ಣ ಮಳೆರಾಯ ಕರುಣಿಸೋ ರಾಜ್ಯಾದ ಮ್ಯಾಲೆ
ಬಾಲಾರು ಬಾಯ ಬಿಡುತಾರೆ
ಅಪ್ಪ ಕರುಣಿಸೋ ಅಪ್ಪಯ್ಯ ಕರುಣಿಸೋ
ಅಪ್ಪ ಮಳೆರಾಯ ಕರುಣಿಸೋ ರಾಜ್ಯಾದ ಮ್ಯಾಲೆ
ಮಕ್ಕಳು ಬಾಯ ಬಿಡುತ್ತಾರೆ
ಅತ್ತಿ ವಲಗಳು ಬಾಡಿಬತ್ತಿ ವೋಗುತಾವೆ
ಅಪ್ಪ ಕರುಣಿಸೋ ಮಳೆರಾಯ ರಾಜ್ಯದ ಮ್ಯಾಲೆ
ಮಕ್ಕಳು ಬಾಯ ಬಿಡುತಾರೆ
ಜ್ವಾಳದ ವಲಗಳು ಬಾಡಿಬತ್ತಿ ವೋಗುತಾವೆ
ಸ್ವಾಮಿ ಕರುಣೀಸೋ ಮಳೆರಾಯ ರಾಜ್ಯದ ಮ್ಯಾಲೆ
ಬಾಲಾರು ಬಾಯ ಬಿಡುತಾರೆ
ಹತ್ತು ಗಾವುದದಿಂದ ನಿಸ್ತ್ರೇಗೆ ಮನುವರುದ
ಲೆತ್ತನಾಡೋಳೆ ದೊರೆಮಗಳೆ ನಿನಗಾಗಿ
ಜೊತ್ತಾಗಿ ನಿಂತ ದೊರೆಮಗನೆ
ಆರುಗಾವುದದಿಂದ ನಾರೀಗೆ ಮನೆವರುದ
ದಾಯನಾಡೋಳೆ ದೊರೆಮಗಳೆ ನಿನಗಾಗಿ
ಮೋವಾಗಿ ನಿಂತ ಮಳೆರಾಯ
ಗಂಜಿಯಚ್ಚಡದೋನೆ ಗಂಭೀರ ಮಳೆರಾಯ
ಎಂಡೀರಮನೆಬಿಟ್ಟು ವೊರಡಾನೆ ಲೋಕದಮ್ಯಾಲೆ
ನಿಂಬೇಣ್ಣಿಗೆ ಬಾಯಬಿಡುತಾನೆ
ಸಾಲ್ಯದಚ್ಚಡದೋನೆ ಸಳಿಗಾಳಿಯ ಮಳೆರಾಯ
ಸೂಳೆಮನೆ ಬಿಟ್ಟು ವೊರಡಾನೆ ಲೋಕದಮ್ಯಾಲೆ
ಬಾಳೊಣಗಿ ಬಾಯ ಬಿಡುತಾವೆ
ಉಜ್ಜೀನಿರಾಯ ವುದಿಯ ಮುಟ್ಟದ್ಯಾವ
ರುದ್ದರನೆ ಮಳೆಯ ತರಿಸಯ್ಯ ನರಲೋಕ
ಮಜ್ಜಿಗ್ಗೆ ಬಾಯ ಬಿಡುತಾವೆ
ಪರುಪಂಚಗಾರ ಪಾರುವತಿರಮಣ
ನನ್ನಯ್ಯ ಮಳೆಯ ತರಿಸಯ್ಯ ನರಲೋಕ
ಅನ್ನಾಕೆ ಬಾಯ ಬಿಡುತಾದೆ
ತಾಯಮ್ಮ ನೀ ನೋಡೆ ಮ್ವಾಡದಾಗಳ ಮಂಜ
ಬಾಣತಿಗೆ ಮಸಿಯ ಬಳಿದಂಗೆ ಲೋಕದ ಮ್ಯಾಲೆ
ಲೋಲಿಸುವಾನೆ ಮಳೆರಾಯ
ಅಕ್ಕಯ್ಯ ನೀನೋಡೆ ಬೆಟ್ಟದಾಗಳ ಮಂಜ
ಮಕ್ಕಳ್ಳಿಗೆ ಮಸಿಯಬಳುದಂತೆ ಲೋಕದಮ್ಯಾಲೆ
ಲೋಲಿಸುವಾನೆ ಮಳೆರಾಯ
ನಾಯಿತಿಂಬ ತೌಡನಾರೇರು ತಿಂದಾರೆ
ಮ್ಯಾಗಳ ದೇವ ಕರುಣಿಸೊ ಲೋಕದಮ್ಯಾಲೆ
ನಾರೇರ ಸೋಕ ಗವುದಾವೆ
ಅಂದಿತಿಂಬ ತೌಡುರೆಂಬೇರು ತಿಂದಾರೆ
ಇಂದಾಲ ದೇವ ಕರುಣೀಸೊ ಲೋಕದಮ್ಯಾಲೆ
ರೆಂಬೇರ ಸೋಕ ಸಿವನೀಗೆ
ಸ್ವಾಮಿ ಮಳಿದೇವ ಸಾಲ್ಯದೊಸ್ತ್ರವನೊದ್ದು
ಸಾಮಸಾಲ್ಯಾಗ ಮನಗವನೇ ಮಳಿದೇವ
ಸಾಲ್ಯೇದ ಸ್ವಾಮಿ ಕರುಣೀಸೋ
ಗಂಭೀರಮಳೆರಾಯ ಗೊಂಬೇದೊಸ್ತ್ರವನೊದ್ದು
ಗಂದಸಾಲ್ಯಾಗ ಮನಗವನೆ ಮಳೆದೇವ
ಇಂದಾಲ ಸ್ವಾಮಿ ಕರುಣೀಸೊ
ಒಕ್ಕಲ ಕೇರ‍್ಯಾಗ ಟೂಕ್ಕಂಬವೇನಮ್ಮ
ಇಪ್ಪತ್ತು ಚಮಟಿಗೆ ಮೊಳೆಗಾಳು ಒಕ್ಕಲುಮಗ
ಪುತ್ರಮ್ಮ ಕೂರಗ್ಗೆ ಮೊಳೆಬಡುವ
ಕಮ್ಮಾರ ಕೇರ‍್ಯಾಗ ಡಮ್ಮಂಬಾವೇನಮ್ಮ
ಎಂಬತ್ತು ಚಮ್ಮಟಿಗೆ ಮೊಳೆಗಾಲು ಒಕ್ಕಲುಮಗ
ಕಂದಮ್ಮ ಕೂರಿಗ್ಗೆ ಮೊಳಿಬಡುದ
ಗಡುಗೆಲ್ಲ ಗುಡುಗ್ಯಾವೆ ಸಿಡಿಲೆಲ್ಲಿ ಸಿಡಿದಾವೆ
ದುರುಗದ ರಾಯನ ಕದಲೇಯ ಕಂಬದಮ್ಯಾಲೆ
ಪಗಡೆಯನಾಡ್ಯಾನೆ ಮಳೆದೇವ
ಅರುಗಾಕೋದಣ್ಣ ಅಲಗೇಯ ಇಡದವನೆ
ಅರುಗಿಬಂದೆ ತಾಯಿ ಮಳೆಯಿಲ್ಲ ಲೋಕದಮ್ಯಾಲೆ
ಅವಳಾದ ವೋಟೆ ಮಳಿ ಮ್ವಾಡ
ಬಿತ್ತಕೋದಣ್ಣ ವತ್ತಿಗೆಯ ಇಡಿದಮನೆ
ಬಿತ್ತಿಬಂದೆ ತಾಯಿ ಮಳೆಯಿಲ್ಲ ಲೋಕದಮ್ಯಾಲೆ
ಮುತ್ತಿನ ವೋಟೆಮಳಿಮ್ಯಾಡ
ಮುತ್ತೀನಕೂರಿಗ್ಗೆ ಅಟ್ಯಾಗೆ ಪೂಜ್ಯಾಗಿ
ಎತ್ತ ತುಪ್ಪದಲಿ ಮೊಕತೊಳೆದು ಒಕ್ಕಲುಮಗ
ಪುತ್ರಮ್ಮ ಕೂರಿಗ್ಗೆ ನಡೆದಾನೆ
ಅವಳಾದ ಕೂರಿಗ್ಗೆ ವೋಣ್ಯಾಗ ಪೂಜಾಗಿ
ಆಲುತುಪ್ಪದಲಿ ಮೊಕತೊಳದೆ ಒಕ್ಕಲುಮಗ
ಬಾಲಮ್ಮ ಕೂರಿಗ್ಗೆ ನಡೆದಾನೆ
ಮುತ್ತೀನ ಕೂರಿಗೆ ನೆತ್ತಿ ಮ್ಯಾಲಿಕ್ಕಂಡು
ಉತ್ತಮರ ಮಗಳ ಕರಕಂಡು ಒಕ್ಕಲುಮಗ
ನಿಸ್ತ್ರೇಗೆ ಬಿತ್ತ ಕಲಿಸ್ಯಾರೆ
ಚಿನ್ನಾದ ಕೂರೀಗೆ ಕೆನ್ನೆ ಮ್ಯಾಲಿಕ್ಕಂಡು
ಮಾನ್ಯೇರ ಮಗಳ ಕರಕಂಡು ಒಕ್ಕಲುಮಗ
ಅರುವೇಗೆ ಬಿತ್ತ ಕಲಿಸ್ಯಾನೆ
ಬಿತ್ತ ಕೂರಿಗೆ ಮುಂದೆ ಬೀಜದೆಡಿಗೆ ಇಂದೆ
ಅಟ್ಟಿ ಮಾದಿಗನ ಮಿಣಿಮುಂದೆ ಒಕ್ಕಲುಮಗ
ಸುತ್ತಲ ಮಾನ್ಹೇಕ ನಡೆದಾನೆ
ಅರುವ ಕೂರಿಗೆ ಮುಂದೆ ಅವಳದ ಎಡಿಗೆ ಇಂದೆ
ಬಡವ ಮಾದಿಗ ಮಿಣಿಮುಂದೆ ಒಕ್ಕಲುಮಗ
ದೂರದ ಮಾನ್ಯಕ ನಡೆದಾನೆ
ಅರಸಿ ಬೂಮ್ಯಮ್ಮ ಪುರಸನ ಬ್ರಮಿಸುವಳೆ
ಅರಿಚ್ಚಂದ್ರರಾಯಕರುಣಿಸೊ ಕೂರಿಗೆಯೆಂಬ
ಪುರುಸನ ಬೂಮ್ಯಮ್ಮ ಬ್ರಮಿಸುವಳೆ
ರೆಂಬೆ ಬೂಮ್ಯಮ್ಮ ಗಂಡನ ಬ್ರಮಿಸುವಳೇ
ಇಂದಾಲದೇವ ಕರುಣೀಸೊ ಕೂರಿಗೆಯೆಂಬ
ಗಂಡನ ಬೂಮ್ಯಮ್ಮ ಬ್ರಮಿಸುವಳೆ
ಕೂರಿಗೆನಿನ್ನೆಸರು ಕುಂಬೂಟರಾಯನೆ
ಸಡ್ಡೆನಿನ್ನೆಸರು ಸರಸತಿಯ ಒಕ್ಕಲುಮಗನ
ಎತ್ತೀನ ಎಸರು ರಗುರಾಮ
ಮುತ್ತೀನ ಕೂರೀಗೆ ಯಾಗಲುಮಟ್ಟ ಸಡ್ಡೆ
ಮುಕ್ಕಣ್ಣನಂಬೋವು ಎರಡೆತ್ತು ಕಟ್ಟುಕಂಡು
ಮುತ್ತು ಬಿತ್ತಾನೆ ವಲಕೆಲ್ಲ
ಅವಳಾದ ಕೂರಿಗ್ಗೆ ದನ ಮಟ್ಟಸಡ್ಡೆ
ರಗುರಾಮನೆಂಬೊ ಎರಡೆತ್ತು ಕಟ್ಟಿಕಂಡು
ಅವಳಾಬಿತ್ತಾನೆ ವಲಕೆಲ್ಲ
ಆರೆತ್ತು ಆರಾಳು ಆರುಕೂರಿಗದಾಳು
ದೇವಪಾಂಡುವರೆ ಸಮನಾಗಿ ವಲದಾಗ
ವೋಗಿ ಕರುಣಿಸೋ ಮಳೆದೇವ
ಎಂಟೆತ್ತು ಎಂಟಾಳು ಎಂಟು ಕೂರಿಗದಾಳು
ಕೆಂಚೆಪಾಂಡವರ ವೊಸಮಾಗಿ ವೊಲದಾಗೆ
ನಾಂಟ್ಯವನಾಡಾನೆ ಮಳೆದೇವ
ಆರುಕೂರಿಗೆ ನೆಲದೂರ ಪಾರಿಬೇಲಿ
ದೇವ ಪಾಂಡವರ ವೊಸಮಾಗಿ ವಲದಾಗೆ
ಲೋಲಿಸುವಾನೆ ಮಳೆದೇವ
ಅತ್ತು ಕೂರಿಗೆ ನೆಲ ಸುತ್ತ ಬಾರಿಬೇಲಿ
ಚತ್ರಿ ಪಾಂಡವರ ವೊಸಮಾಗಿ ವಲದಾಗ
ವೊಕ್ಕು ಕರುಣೀಸೊ ಮಳೆದೇವ
ಮಳಿಬಂದು ತನುವೆದ್ದು ಗಿಡವೆಲ್ಲತನುವಾಗಿ
ಬಡವಾಗುಮ್ಮಾಯಿ ಗನವಾಗಿ ಬಕುತರಳ್ಳಿ
ಕರಿಮೀಗೆ ಚಿಂತೆಗವುದಾವೆ
ಅಣ್ಣ ಬಿತ್ತೀದೊಲ ತಮ್ಮ ನೋಡಲೋಗಿ
ಗಿಣ್ಣುಂಟೆನಾರಿಗರಿಮುಂದು ಮೂಡಾಲ
ಎಣ್ಣೀನ ಬೈತಲೆಯ ತಗುದಂಗೆ
ಬಿತ್ತೀದೇಳುದಿನಕ ವೊಕ್ಕು ನೋಡನಲ್ಲೆ
ಸೊಕ್ಕಷ್ಟೇ ಇವ್ನ ಮರವೆಸ್ಟೆ ಒಕ್ಕಲುಮಗ
ವೊಕ್ಕಾನು ಭೂಮ್ಯಮ್ನ ವಲದಾಗೆ
ಅಸನಾದಳು ಬೂಮ್ಯಮ್ಮ ಎಸಳು ಪಿಲ್ಲೆನಿಟ್ಟು
ಅಸುರೊಲದಾಗ  ಅಡ್ಡಸುಳುದಾಳೆ ಒಕ್ಕಲುಮಗನೆ
ದಸಲೀಯ ಆಸಿ ಸರಣೆನ್ನು
ಒಳ್ಳೋಳು ಬೂಮ್ಯಮ್ಮ ಬೆಳ್ಳಿಪಿಲ್ಲೆನಿಟ್ಟು
ಎಳ್ಳೊಲದಾಗ ಅಡ್ಡ ಸುಳದಾಳೆ ಒಕ್ಕಲುಮಗನೆ
ವಲ್ಲೀಯ ಆಸಿ ಸರಣೆನ್ನೂ
ಕಾಗೇಯ ಸಲುವೋನೆ ಗೋಗೇಯ ಸಲುವೋನೆ
ಎರುವೆಂಬತ್ತು ಕೋಟಿ ಸಲುವೋನೆ ಒಕ್ಕಲುಮಗನೆ
ತಿರುಗೊಂದೀಳ್ಯವೇ ಬರಲಣ್ಣ
ಅಕ್ಕೀಯ ಸಲುವೋನು ಪಕ್ಕೀಯಸಲುವೋನು
ಸುತ್ತೇಳು ಲೋಕ ಸಲುವೋನು ಒಕ್ಕಲುಮಗನೆ
ಮತ್ತೊಂದೇ ವೀಳ್ಯ ಬಳಲಂದ
ಆನೆಮ್ಯಾಲೊಸಗೆ ಬಾಲಾನಕೈಯ್ಯಾಗೂವು
ರಾಯಸೀರ‍್ಯಾದ ಗೌಡಾರು
ರಾಯಸೀರ‍್ಯಾದ ಗೌಡಾರು ಮನೆವಸಗೆ
ಆನೆಯಮ್ಯಾಲೆ ಬರುತಾವೆ
ಎತ್ತಿನ ಮ್ಯಾಲೊಸಗೆ ಮಕ್ಕಳಕೈಯ್ಯಾಗೂವು
ಚಿಕ್ಕಸೀರ‍್ಯಾದ ದೊರೆಗಾಳ
ಚಿಕ್ಕಾಸೀರ‍್ಯಾದ ದೊರೆಗಾಳ ಮನೆವಸಗೆ
ಎತ್ತಿನಮ್ಯಾಲೆ ಬರುತಾವೆ
ಒಂದೊಂದನಿಯಾಗ ಸಂಜೆಗತ್ತಲಾಗೆ
ತಂದಿರುವರ‍್ಯಾರೆ ವಸಗೀಯ
ತಂದಿರುವರ‍್ಯಾರೆ ವಸಗೀಯ ತಿಪ್ಪಮ್ಮ ನಿನ್ನ
ತಂದೆ ಕಡಿಯಾಗಳ ಬಳಗಾವೆ
ಆಡ ಆನಿಯಾಗ ಮೂಡ ಕತ್ತಲಾಗ
ಮಾಡಿರುವಾರ‍್ಯಾರೆ ವಸಗೀಯ
ಮಾಡಿರುವಾರ‍್ಯಾರೆ ವಸಗೀಯ ಸಣ್ಣಮ್ಮ ನಿನ್ನ
ತಾಯಿ ಕಡೆಯ ಬಳಗಾವೆ
ಅರಿಸಿಣ ಅರಿಯೆಂದ ಬಟ್ಟಲಿಗೆ ತುಂಬೆಂದ
ಆರತಿಗೆ ನಾಲುವರನ ಕರಿಯೆಂದ
ಆರತಿಗೆ ನಾಲುವರನ ಕರೆಯೆಂದ ಈರಣ್ಣ
ರೆಂಬೆಗೆ ಮಾಡೆಂದ ವಸಗೀಯ
ಗಂದ ಅರಿಯೆಂದ ಗಂದಾದ ಬಟ್ಟಲಿಗೆ ತುಂಬೆಂದ
ಅಂದಾಕನಾಲ್ವರನ ಕರಿಯೆಂದ
ಅಂದಾಕನಾಲ್ವರನ ಕರಿಯೆಂದ ಈರಣ್ಣ
ರೆಂಬೆಗೆ ಮಾಡೆಂದ ವಸಗೀಯ
ಕುಟ್ಟೀದ ಎಳ್ಳು ಪುಟ್ಟಿಗೆ ತುಂಬಿಕಂಡು
ಅತ್ತಿಗೇರ ಮಕ್ಕಳ್ನ ವಡಗೊಂಡು
ಅತ್ತಿಗೇರ ಮಕ್ಕಳ್ನ ವಡಗೊಂಡು ಈರಣ್ಣಾನ
ನಿಸ್ತ್ರೆ ಮಾಡವಳೆ ವಸಗೀಯ
ಮಾಡೀದ ಎಳ್ಳು ಮರಕ ತುಂಬಿಕಂಡು
ನಾದಿನೇರಮಕ್ಕಳ್ನ ವಡಗೊಂಡು
ನಾದಿನೇರಮಕ್ಕಳ್ನ ವಡಗೊಂಡು ಈರಣ್ಣಾನ
ನಾರಿಮಾಡ್ಯಾಳ ವಸಗೀಯ
ಎಣ್ಣೆ ಕಳುವೆಂದಾರೆ ಕಮ್ಮೆಣ್ಣೆ ಕಳುವ್ಯಾರೆ
ವುಮ್ಮಳಗಾತಿ ಅವರತ್ತೆ
ವುಮ್ಮಳಗಾತಿ ಅವರತ್ತೆ ಇರಿಯತ್ತೆ
ಕಮ್ಮೆಣ್ಣೆ ಕಸ್ತೂರಿ ಕಳುವ್ಯಾಳೆ
ತುಪ್ಪ ಕಳುವೆಂದಾದರೆ ಬಟ್ಟಿಣ್ಣೆ ಕಳುವ್ಯಾರೆ
ಎಚ್ಚಳಗಾತಿ ಅವರತ್ತೆ
ಎಚ್ಚಳಗಾತಿ ಅವರತ್ತೆ ಸಿರಿಯಮ್ಮ
ಬಟ್ಟಿಣ್ಣೆ ಕುಂಕುಮ ಕಳಿವ್ಯಾಳೆ
ಗಂದ ಕಳುವೆಂದಾರೆ ಗಂದದೆಣ್ಣೆ ಕಳುವ್ಯಾರೆ
ಅಂದಗಾತಿ ಅವರ ಇರಿಯತ್ತೆ
ಅಂದಾಗತಿ ಅವರ ಇರಿಯತ್ತೆ ಸಿರಿಯಮ್ಮ
ಗಂದದೆಣ್ಣೆ ಕಸ್ತೂರಿ ಕಳುವ್ಯಾರೆ
ಅತ್ತು ನಾಡಿನಾಗ ಅವರಪ್ಪನ ಬಳಗಾವೈತೆ
ಅವರತ್ತೆಗೊಂದಾಳ ಕಳುವೀರಿ
ಅವರತ್ತೆಗೊಂದಾಳ ಕಳುವೀರಿ ಸೀರ‍್ಯಾದ
ಪಟ್ಟಣವ ತೆರಳಿ ಬರುತಾರೆ
ಪಟ್ಟಣವ ತೆರಳಿ ಮತ್ಯಾಕ ಬರುತಾರೆ
ಸೆಟ್ಟ್ಯೋರ ಮಗಳು ಮೈನೆರೆತು
ಸೆಟ್ಟ್ಯೋರ ಮಗಳು ಮೈನೆರೆತು ಅಂಬುದ ಕೇಳಿ
ಪಟ್ಟಣವ ತೆರಳಿ ಬರುತಾರೆ
ಆ ನಾಡಿನಾಗ ತಾಯಿ ಬಳಗವೈತೆ
ಆ ತಾಯಿಗೊಂದಾಳ ಕಳುವೀರಿ
ಆ ತಾಯಿಗೊಂದಾಳ ಕಳುವೀರಿ ಸೀರ‍್ಯಾದ
ರಾಣ್ಯಾವೇ ತೆರಳಿ ಬರುತಾವೆ?
ರಾಣ್ಯಾವೇ ತೆರಳಿ ತಾವ್ಯಾಕ ಬರುವಾರೆ
ರಾಯಾರ ಮಗಳು ಮೈನೆರೆತು
ರಾಯಾರ ಮಗಳು ಮೈನೆರೆತು ಅಂಬುದ ಕೇಳಿ
ರಾಣ್ಯಾವೆ ತೆರಳಿ ಬರುತಾವೆ?
ಕಟ್ಟೀಯ ಇಂದೆ ಸೆಕ್ಕುರಿಗೋಗೋನೆ
ಸೆಟ್ಟಿ ನಿನಮಗಳು ಮೈನೆರೆತು
ಸೆಟ್ಟಿ ನಿನಮಗಳು ಮೈನೆರೆತು ಸಿರಿಯಣ್ಣ
ಸೆಕ್ಕುರಿಯತಿದ್ದೂ ಪ್ರಜೆಗೆಲ್ಲ
ಏರೀಯ ಇಂದೆ ವೋಳಡಕೆಗೋಗೋನೆ
ಗೇನಿನತಂಗಿ ಮೈನೆರೆತು
ಗೇನಿನನತಂಗಿ ಮೈನೆರೆತು ಈರಣ್ಣ
ವೋಳಡಕೆ ತಿದ್ದೂ ಪ್ರಜೆಗೆಲ್ಲ
ಅಂಗಡಿಯಾಗಿರುವೋನೆ ತಂಗಿ ಮೈನೆರೆತಾರೆ
ಎಂಬತ್ತು ಸೇರೀನ ಕೊಬರೀಯ
ಎಂಬತ್ತು ಸೇರೀನ ಕೊಬರೀಯ ತೆಂಗಿನಕಾಯಿ
ತಂಗೀಗೀರಣ್ಣ ಕಳುವ್ಯಾನೆ
ಮಾಳಿಗ್ಯಾಗಿರುವೋನೆ ತಂಗಿ ಮೈನೆರೆತಾರೆ
ನಲವತ್ತು ಸೇರೀನ ಕೊಬರೀಯ
ನಲವತ್ತು ಸೇರೀನ ಕೊಬರೀಯ ಅಚ್ಚಿನಬೆಲ್ಲ
ಮಗಳೀಗೆ ಅವರಣ್ಣ ಕಳುವ್ಯಾನೆ
ಒಂದಂಗಡಿ ಮಲ್ಲಿಗೆ ಒಂದಂಗಡಿ ಕೇದೀಗೆ
ಮುಂದೇಳು ಅಂಗಡಿ ಮುಡಿದಂಡೆ
ಮುಂದೇಳು ಅಂಗಡಿ ಮುಡಿದಂಡೆ ಬೆಲೆಮಾಡೋನು
ರೆಂಬೆ ತಿಪ್ಪಯ್ನ ಇರಿಯಣ್ಣ
ಆಯಂಗಡಿ ಮಲ್ಲಿಗೆ ಈಯಂಗಡಿ ಕೇದೀಗೆ
ಮ್ಯಾಲೇಳು ಅಂಗಡಿಮುಡಿದಂಡೆ
ಮ್ಯಾಲೇಳು ಅಂಗಡಿಮುಡಿದಂಡೆ ಬೆಲೆಮಾಡೋನು
ನಾರಿ ಸಣ್ಣಮ್ಮ ಸಿರಿಯಣ್ಣ
ಎಸರಿಗೆ ದೊಡ್ಡೋರು ಸೊಸೆಯಮೈನೆರೆತಾರು
ರಸ್ತಾಳಿ ಕಬ್ಬು ಸಿಗಳೀಯ
ರಸ್ತಾಳಿ ಕಬ್ಬು ಸಿಗಳೀಯ ತಂಬಿಟದುಂಡೆ
ಎಸ್ತಾಡೆ ಪ್ಯಾಟೆವಳಗೆಲ್ಲ
ಸಿಬ್ಲಿಲೂವ ತನ್ನಿ ಇದ್ದ ಬಂಗಾರ ತನ್ನಿ
ಎದ್ದೆ ಬನ್ನಿಯವರ ಮನೆತಂಕ
ಎದ್ದೆ ಬನ್ನಿಯವರ ಮನೆತಂಕ ಸಿರಯಣ್ಣಾನ
ಬದ್ರೆಗೆ ವೂವ ಮುಡಿಸಾನೆ
ಎಡೆಗೆಲೂವ ತನ್ನಿ ವಡವೆ ಬಂಗಾರತನ್ನಿ
ನಡದೇ ಬನ್ನಿ ಅವರ ಮನೆತಂಕ
ನಡದೇ ಬನ್ನಿ ಅವರ ಮನೆತಂಕ ಸಿರಿಯಣ್ಣಾನ
ಬದ್ರೆಗೆ ವೂವ ಮುಡಿಸಾನೆ
ಎಡೆಗೆಲೂವ ತನ್ನಿ ವಡವೆ ಬಂಗಾರತನ್ನಿ
ನಡೆದೇ ಬನ್ನಿ ಅವರ ಮನೆತಂಕ
ನಡದೇ ಬನ್ನಿ ಅವರ ಮನೆತಂಕ ಈರಣ್ಣಾನ
ಮಡದೀಗೆ ವೂವು ಮುಡಿಸಾನ
ವಾಲೆ ವಳವೀಗೆ ಸಿರೀಯ ತಿಳಿವೀಗೆ
ಜ್ಯಾಣ ಸಿರಿಯಣ್ಣನ ಡವಲೀಗೆ
ಜ್ಯಾಣ ಸಿರಿಯಣ್ಣನ ಡವಲೀಗೆ ಈರಣ್ಣ
ಆನೆಯಮ್ಯಾಲೊಸಗೆ ಕಳಿವ್ಯಾನೆ
ಕಪ್ಪಿನೊಳಗೆ ಕುಪ್ಪಸದ ತಿಳಿವೀಗೆ
ಸೆಟ್ಟಿದ್ಯಾವರಣ್ಣನ ಡೌಲೀಗೆ
ಸೆಟ್ಟಿದ್ಯಾವರಣ್ಣನ ಡೌಲೀಗೆ ಈರಣ್ಣ
ಎತ್ತೀನ ಮ್ಯಾಲೊಸಗೆ ಕಳಿವ್ಯಾರೆ

೨೪. ಮಳೆರಾಯ
ಅತ್ತುಗಾವುದರಿಂದ ನಿಸ್ತ್ರೇಗೆ ಮನವರುದ
ಲೆತ್ತನಾಡೋಳೆ ದೊರೆಮಗಳೆ | ನಿನಗಾಗಿ
ಜೊತ್ತಾಗಿ ನಿಂತ ದೊರೆಮನಗೆ ||
ಆರುಗಾವುದರಿಂದ ನಾರೀಗೆ ಮನೆವರುದ
ದಾಯನಾಡೋಳೆ ದೊರೆಮಗಳೆ | ನಿನಗಾಗಿ
ಮೋವಾಗಿ ನಿಂತ ಮಳೆರಾಯ ||
ಗಂಜೀಯಚ್ಯಡದೋನೆ ಗಂಭೀರ ಮಳೆರಾಯ
ಎಂಡೀರ ಮನೆ ಬಿಟ್ಟು ಹೊರಡಾನೆ | ಲೋಕದಮ್ಯಾಲೆ
ನಿಂಬೇಹಣ್ಣಿಗೆ ಬಾಯ ಬಿಡತಾವೆ ||
ಸಾಲ್ಯದಚ್ಚಡದೋನೆ ಸಳಿಗಾಳಿಯ ಮಳೆರಾಯ
ಸೂಳೆಮನೆ ಬಿಟ್ಟು ಹೊರಡಾನೆ | ಲೋಕದಮ್ಯಾಲೆ
ಬಾಳೊಣಗಿ ಬಾಯ ಬಿಡುತಾವೆ ||
ಉಜ್ಜೀನಿರಾಯ ವುದಿಯ ಮುಟ್ಟುದ್ಯಾವ
ರುದ್ದರನೆ ಮಳೆಯ ತರಿಸಯ್ಯ | ನರಲೋಕ
ಮಜ್ಜಿಗ್ಗೆ ಬಾಯ ಬಿಡುತಾದೆ ||
ಪರಪಂಚಗಾರ ಪರವತಿರಮಣ
ನನ್ನಯ್ಯ ಮಳೆತರಿಸಯ್ಯ | ನರಲೋಕ
ಅನ್ನಾಕೆ ಬಾಯ ಬಿಡುತಾದೆ ||
ತಾಯಮ್ಮ ನೀನೋಡೆ ಮ್ಯಾಡದಾಗಳ ಮಂಜ
ಬಾಣತಿಗೆ ಮಸಿಯ ಬಳಿದಂಗೆ | ಲೋಕದಮ್ಯಾಲೆ
ಲೋಲಿಸುವಾನೆ ಮಳೆರಾಯ ||
ಅಕ್ಕಯ್ಯ ನೀನೋಡೆ ಬೆಟ್ಟದಾಗಳ ಮಂಜ
ಮಕ್ಕಳಿಗೆ ಮಸಿಯ ಬಳದಂಗೆ | ಲೋಕದಮ್ಯಾಲೆ
ಲೋಲಿಸುವಾನೆ ಮಳೆರಾಯ ||
ನಾಯಿ ತಿಂಬೋ ತೌಡು ನಾರೇರು ತಿಂದಾರೆ
ಮ್ಯಾಗಳ ದೇವ ಕರುಣಿಸೊ | ಲೋಕದಮ್ಯಾಲೆ
ನಾರೇರ ಸೋಕ ಗವುದಾವೆ ||
ಅಂತಿ ತಿಂಬೋ ತೌಡು ರೆಂಬೇರು ತಿಂದಾರೆ
ಇಂದಾಲದೇವ ಕರುಣಿಸೊ | ಲೋಕದಮ್ಯಾಲೆ
ರೆಂಬೇರ ಸೋಕ ಸಿವನೀಗೆ ||
ಸ್ವಾಮಿ ಮಳಿದೇವ ಸಾಲ್ಯದೊಸ್ತ್ರವನೊದ್ದು
ಸಾಮಸಾಲ್ಯಾಗ ಮನಗವನೆ | ಮಳಿದೇವ
ಸಾಲ್ಯೇದಸ್ವಾಮಿ ಕರುಣಿಸೋ ||
ಗಂಭೀರ ಮಳೆರಾಯ ಗೊಂಬೇದೊಸ್ತ್ರವನೊದ್ದು
ಗಂದಸಾಲ್ಯಾಗ ಮನಗವನೆ | ಮಳೆದೇವ
ಇಂದಾಲಸ್ವಾಮಿ ಕರುಣೀಸೊ ||
ಒಕ್ಕಲಗೇರ‍್ಯಾಗ ಟೊಕ್ಕಂಬವೇನಮ್ಮ
ಇಪ್ಪತ್ತು ಚಮಟಿಗೆ ಮೊಳೆಗಾಳು | ಒಕ್ಕಲುಮಗ
ಪುತ್ರಮ್ಮ ಕೂರಿಗ್ಗೆ ಮೊಳೆಬಡುದ ||
ಕಮ್ಮಾರ ಕೇರ‍್ಯಾಗೆ ಡಮ್ಮಂಬಾವೇನಮ್ಮ
ಎಂಬತ್ತು ಚಿಮ್ಮಟಿಗೆ ಮೊಳೆಗಾಳು | ಒಕ್ಕಲುಮಗ
ಕಂದಮ್ಮ ಕೂರಿಗ್ಗೆ ಮೊಳೆಬಡುದ ||
ಗುಡುಗೆಲ್ಲಿ ಗುಡುಗ್ಯಾವೆ ಸಿಡಿಲೆಲ್ಲಿ ಸಿಡಿದಾವೆ
ದುರುಗದರಾಯನ ಕಡಲೇಯ | ಕಂಬದಮ್ಯಾಲೆ
ಪಗಡೆಯ ನಾಡ್ಯಾನೆ ಮಳೆದೇವ ||
ಅರುಗಾಕೋದಣ್ಣ ಅಲಗೇಯ ಇಡಿದವನೆ
ಅರುಗಿಬಂದೆ ತಾಯಿ ಮಳೆಯಿಲ್ಲ | ಲೋಕದಮ್ಯಾಲೆ
ಅವಳಾದ ವೋಟೆ ಮಳಿಮ್ವಾಡ ||
ಬಿತ್ತಕೋದಣ್ಣ ವತ್ತಿಗೆಯ ಇಡಿದವನೆ
ಬತ್ತಿ ಬಂದೆ ತಾಯಿ ಮಳೆಯಿಲ್ಲ | ಲೋಕದಮ್ಯಾಲೆ
ಮುತ್ತಿನವೋಟೆ ಮಳಿಮ್ವಾಡ ||
ಮುತ್ತೀನ ಕೂರಿಗ್ಗೆ ಅಟ್ಯಾಗೆ ಪೂಜ್ಯಾಗಿ
ಎತ್ತ ತುಪ್ಪದಲ್ಲಿ ಮೊಕ ತೊಳೆದು | ಒಕ್ಕಲುಮಗ
ಪುತ್ರಮ್ಮ ಕೂರಿಗ್ಗೆ ನಡೆದಾನೆ ||
ಅವಳಾದ ಕೂರಿಗ್ಗೆ ವೋಣ್ಯಾಗೆ ಪೂಜ್ಯಾಗಿ
ಹಾಲು ತುಪ್ಪದಲಿ ಮೊಕ ತೊಳೆದು | ಒಕ್ಕಲುಮಗ
ಬಾಲಮ್ಮ ಕೂರಿಗ್ಗೆ ನಡೆದಾನೆ ||
ಮುತ್ತೀನ ಕೂರಿಗೆ ನೆತ್ತಿ ಮ್ಯಾಲಿಕ್ಕಂಡು
ಉತ್ತುಮರ ಮಗಳ ಕರಕಂಡು | ಒಕ್ಕಲುಮಗ
ನಿಸ್ತ್ರೇಗೆ ಬಿತ್ತ ಕಲಸ್ಯಾನೆ ||
ಚಿನ್ನಾದ ಕೂರಿಗೆ ಕೆನ್ನೆಮ್ಯಾಲಿಕ್ಕಂಡು
ಉತ್ತುಮರ ಮಗಳ ಕರಕಂಡು | ಒಕ್ಕಲುಮಗ
ಅರುದೇಗ ಬಿತ್ತ ಕಲಸ್ಯಾನೆ |
ಬಿತ್ತ ಕೂರಿಗೆ ಮುಂದೆ ಬೀಜದೆಡಿಗೆ ಹಿಂದೆ
ಹಟ್ಟಿಮಾದಿಗನ ಮಿಣಿ ಮುಂದೆ | ಒಕ್ಕಲುಮಗ
ಸುತ್ತಲ ಮಾನ್ಯೇಕ ನಡೆದಾನೆ ||
ಹರಿವ ಕೂರಿಗೆ ಮುಂದೆ ಹವಳದ ಎಡಿಗೆ ಹಿಂದೆ
ಬಡವ ಮಾದಿಗನ ಮಿಣಿಮುಂದೆ | ಒಕ್ಕಲುಮಗ
ದೂರದ ಮಾನ್ಯೇಕ ನಡೆದಾನೆ ||
ಅರಸಿಬೂಮ್ಯಮ್ಮ ಪುರುಸನ ಬ್ರಮಿಸುವಳೆ
ಹರಿಚಂದ್ರರಾಯ ಕರುಣಿಸೊ | ಕೂರಿಗೆಯೆಂಬ
ಪುರುಸಸನನ ಬೂಮ್ಯಮ್ಮ ಬ್ರಮಿಸುವಳೆ ||
ಕೂರಿಗೆ ನಿನ್ನೆಸರು ಕುಂಬೂಟರಾಯನೆ
ಸಡ್ಡೆ ನಿನ್ನೆಸರು ಸರಸತಿಯೆ | ಒಕ್ಕಲುಮಗನ
ಎತ್ತೀನ ಹೆಸರು ರಗುರಾಮ ||
ಆರೆತ್ತು ಆರಾಳು ಆರು ಕೂರಿಗದಾಳು
ದೇವ ಪಾಂಡವರೆ ಸಮನಾಗಿ | ವಲದಾಗ
ವೋಗಿ ಕರುಣಿಸೊ ಮಳೆದೇವ ||
ಎಂಟೆತ್ತು ಎಂಟಾಳು ಎಂಟು ಕೂರಿಗದಾಳು
ಕೆಂಚೆ ಪಾಂಡವರ ಮಾಸಮಾಗಿ | ವೊಲದಾಗೆ
ನಾಂಟ್ಯವನಾಡಾನೆ ಮಳೆದೇವ ||
ಅಸನಾದಳು ಬೂಮ್ಯಮ್ಮ ಎಸಳು ಪಿಲ್ಲಿನಿಟ್ಟು
ಅಸುರೊಲದಾಗ ಅಡ್ಡಸುಳುದಾಳೆ | ಒಕ್ಕಲು ಮಗನೆ
ದಸಲೀಯ ಹಾಸಿ ಶರಣೆನ್ನು ||
ಒಳ್ಯೋಳು ಬೂಮ್ಯಮ್ಮ ಬೆಳ್ಳಿಪಿಲ್ಲೆನಿಟ್ಟು
ಎಳ್ಳೊಲದಾಗ ಅಡ್ಡಸುಳುದಾಳೆ | ಒಕ್ಕಲುಮಗನೆ
ಮಲ್ಲೀಯ ಹಾಸಿ ಶರಣೆನ್ನು ||
ಕಾಗೇಯ ಸಲುವೋನೆ ಗೋಗೇಯ ಸಲುವೋನೆ
ಎರುವೆಂಬತ್ತು ಕೋಟಿ ಸಲುವೋನೆ | ಒಕ್ಕಲುಮಗನೆ
ಮತ್ತೊಂದೇ ವೀಲ್ಯ ಬರಲಂದ ||

೨೫. ಹಂತಿಯ ಪದ
ಕೊಂಬು ಕೊಳಗ ಶುದ್ಧ ಇಂಬುಳ್ಳ ಇಣಿ ಶುದ್ಧ
ಬಂಗಾರದಿಣೆಯ ಬಸವಣ್ಣೊ | ಬರುವಾಗ
ತುಂಬೀದ ಗಂಗಾ ತುಳಿಕ್ಯಾಳೋ ||
ಕೋಡ ಚಿಮ್ಮಾಡುತ ಕೊಳಗನಲ್ಲಾಡುತ
ಜಂಡೇದ ಬಾಲ ಎಳವೂತ | ಬರುವಾಗ
ರಂಬೇರಾರುತಿ ಬೆಳ್ಗಾರೊ ||
ಊರ ಮುಂದಿನ ಗಾಳಿ ಏನಂತ ಬೀಸ್ಯಾವೋ
ಆಲೂಸಿ ಕೇಳೇ ಹಡೆದವ್ವ || ನಿನ್ನ ಮಗ
ಆಡ್ಯಾಡಿ ಹಂತಿ ಹೊಡೆದಾನೋ ||
ಹಂಡಾಗೆ ಹಣೆಕಟ್ಟು ಗುಂಡಾಗೆ ಹುಲಿಹೆಜ್ಜೆ
ಜಾಲಹೋರಿಗೆ ಜಗಜಂಪು | ಹಾಕೊಂಡು
ಜಾಲೇಗೆ ಹಾದು ಬರುತಾರೊ ||
ಹಂಡೆತ್ತ ಹಣಿರಾಮ ಗುಂಡೆತ್ತ ಗಿಣಿರಾಮ
ಮುಂದೈತೊ ಮಗನೆ ನಿನ ಎಳತಾ | ಸವದತ್ತಿ
ಸಣ್ಣ ಮಳಲಾಗೇ ಸವ ಎಳತಾ ||
ಬಸವ ಬಂಡಿಯನೇರಿ ಶಿವನು ನಂದಿಯನೇರಿ
ಪಾರ್ವತಾದೇವಿ ರಥವೇರಿ | ಬರುವಾಗ
ಬಂದಂಥ ಮಾಡ ಬಯಲಾಗಿ ||
ಜಾಣ ನನ ಅಣಿಗೇರಿ ಜಾರಗಲ್ಲಿನ ಮ್ಯಾಲೆ
ಜಾಣ ಕಮ್ಮಾರ ತಿದಿಹೂಡಿ | ಮಾಡ್ಯಾಗ
ಜಾಣ ಬಸವಾನ ಹಳಿಬಂಡ್ಕೋ ||
ಗಂಗಾ ಮಾರದೆ ಎತ್ತು ಗಂಗಾಳ ನುಡಿದಂತೆ
ಭಂಗಾರ ಹೇರಿ ಬರತಾವೆ | ನಂಬಸವ
ಮಂಗಳಾರತಿ ಬೆಳಗ್ಯಾರೆ ||
ಹೋರಿಗೆ ಮುಗಡಾವು ಪೋರಿಗೆ ಹುರಿಗೆಜ್ಜೆ
ಏರಿನ ಮ್ಯಾಗೆ ಜಗಜಂಪು | ನಂಬಸವ
ಬೋರಾಡುತಾನೆ ಕಣದಾಗೆ ||
ಗುಡಗಂಟಿದಾರ‍್ಯಾಗೆ ಗಿಡಸಣ್ಣ ಮಲ್ಲೀಗಿ
ಕಡಿಗೇಡಿ ನಮ್ಮ ಬಸವಣ್ಣ | ಬರುವಾಗ
ಗಿಡದೈವ ಹೂವ ಮುಡುದಾನೋ ||
ಬಸವಣ್ಣ ಹುಟ್ಯಾಲಿ ಹೊಸಪ್ಯಾಟಿ ಕಟ್ಯಾಲಿ
ರಸಬಾಳಿ ಕಬ್ಬು ಚಿಗಿಯಾಲಿ | ಈ ಊರ
ಬಸವಣ್ಣನ ತೇರ ಎಳೆಯಾಲಿ ||
೨
ಯಾಕೋ ಬಸವಾ ಮೆಲ್ಲಕ ನೆಡುತೀ
ಕಣಕಾಲ ರಾಶಿ ಮಣಕಾಲಿಗೆ ಬಂತೋ ||
ಮೂಡಲ ದಿಕ್ಕಿಗೆ ಮೂಡ್ಯಾನೋ ರಾಮ
ಮೂಡಿಮೂಡಿ ಬಾ ಎನ್ನ ಎಳಿಚಂದಿರಾಮ ||
ಬಾಳೀಯ ಕಾಯ್ಹಾಂಗೆ ಬಾಗ್ಯವೋ ಕೋಡು
ಬಾಗಿ ಬಾ ಬಸವ, ಬಾಗಿಲಿಗೇ ||
ನುಗ್ಗೀಯ ಕಾಯ್ಹಾಂಗೆ ಬಾಗ್ಯವೋ ಕೋಡು
ಬಾಗಿ ಬಾ ಬಸವಾ, ಬಾಗಿಲಿಗೇ ||
ಬೂದ ನಿಮ್ಮವ್ಬ ಬುತ್ತೀಯ ತಂದಳೋ
ಯಾಲಕ್ಕಿ ಶುಂಠೀ ಮರತಾ ಬಂದಾಳೋ ||
೩
ಬಸವಣ್ಣನೇಣತಿ ಹಸುಮಗಳು ನೀಲಮ್ಮ
ಬಸುರಾದರ‍್ಹ್ಯಾಂಗೇ ನಡದಾಳೋ | ಗೋದಿಯ
ಸರಿಯಾಂಗೆ ನವಿಲು ಕುಣಿದಾಂಗೆ ||
ಕರ್ರನ್ನ ಕರಿಬಸವ ಕಡ್ಡೀರಲಿಬತ್ತಿ ಬರೆದು
ಮಡ್ಡಿಗಾಲೂರಿ ನೆಡೆದಾನೊ | ಬಸವಂಗೆ
ಮಂಗಳಾರತಿ ಪಾಡೀರೆ ||
ಬಿತ್ತೂವ ದಿನಬಂತು ಎತ್ತ ತಯಾರ್ ಮಾಡೊ
ಮುತ್ತೀನ ಕೂರ‍್ಗಿ ಹೊರಗಿಡೋ | ನಂಬಸವಗೆ
ಎತ್ತಿ ಆರುತಿ ಬೆಳಗೀರೇ ||
ಏರಬಾರದ ಗುಡ್ಡ ಏರಾನೋ ನಂಬಸವ
ಸೇರಿನ ಗಂಟೀ ಶಿರದಾಗೆ | ಹಾಕಿಕೊಂಡು
ಏರಿ ಮೇದಾನೋ ಎಳೆಹುಲ್ಲು | ನಂಬಸವ
ಮೀರಿ ಮೆರೆದಾನೋ ಜಗದೊಳಗೆ ||
ಆರುಸಾವಿರ ಗೆಜ್ಜೆ ಮೂರುಸಾವಿರ ಗಂಟಿ
ದೂರ ಕೇಳ್ಯಾವೋ ದುರುಗಕ್ಕೆ | ನಂಬಸವ ಬರುವಾಗ
ದೂಳ ಹಾರೀತೋ ಗಗನಕ್ಕೆ ||
ಬಸವಣ್ಣನ ಕೊರಳೀಗೆ ಹಸನುಳ್ಳ ಹುರಿಗೆಜ್ಜೆ
ದೇಶಕ್ಕೆ ಭೋರಿಡುವ ಶಿವಶಂಕಿನ | ಶಬ್ದಾವು
ಹಸನೇಳು ನಮ್ಮ ಕಣದಾಗೆ ||
ಬಾದಾಮಿ ಎಂಬೋದು ಬಾವೇರಿ ಪಟ್ಟಣ
ಬಾಲೆ ಚೆನ್ನಮ್ಮನ ಅರಮನಿ | ಬಾಗಿಲೊಳು
ಬಾಗಿ ಬಂದನು ನಮ್ಮ ಬಸವಣ್ಣ ||
೪
ಮುಂಗಾರಿ ಮಳಿರಾಜ ಸಿಂಗಾರಾಗ್ಯಾನ
ಭಂಗಾರ ಕಣ್ಣತೆರೆದಾನ | ಒಕ್ಕಲುಮಗನ
ಕೋಲಿಯ ಕುಂಟಿ ಹರಗ್ಯಾನ ||
ಬಡಿಗೇರ ಮನಿಮುಂದ ಕೂರ‍್ಗಿ ಪೂಜಾಗಾವ
ಬಿಳಿಯಂಗಿ ಬೆಳ್ಳಿ ಉಡದಾರ | ಒಕ್ಕಲುಮಗನ
ಶರಣೆಂದು ಷಡ್ಡಿ ಹಿಡದಾನ ||
ಬನ್ನಿಮರದ ಹೊಲಕ ನಿನ್ನೆ ಕೂರಗಿ ಹಾಕಿ
ಸಣ್ಣ ಶಲ್ಲೇವು ಉಡಿಕಟ್ಟಿ | ಒಕ್ಕಲುಮಗನ
ಹೊನ್ನ ಬಿತ್ತಾನ ಹಗಲೆಲ್ಲ ||
ಬಾರಪ್ಪ ಮಳಿರಾಜ ಬಾರದೆಲ್ಲ ಹೋಗಿದ್ದಿ
ಬಡವಾರ ಬಾಯಿ ಬಿಡ್ತಾರ | ಅಡಿಯನ್ನ
ಫಲವೆದ್ದು ಕೈಯ್ಯಾ ಮುಗಿದಾವ ||
ರೋಣಿ ಮಿರಗನ ಮಳಿಯ ಆದಾವೊ ಭೂಮೀಗೆ
ಬೀಗಿ ಬೆಳೆಯ ಕಂಡಾವೊ | ಒಕ್ಕಲುಮಗನ
ಬಾಗಿ ಕುಡಗೋಲ ಹಾಕ್ಯಾನೊ ||
ಮದಲಿಗಿ ಮಿಣಿಯಿಲ್ಲ ಜತ್ತಿಗೆ ಬಾರ‍್ಕೊಲಿಲ್ಲ
ಹೆಚ್ಚಿನ ಮಿಣಿಕಣ್ಣಿ ನಮಗೆಲ್ಲ | ಹೊಲೆಯನ ಮಾರು
ನೆಚ್ಚಿಗಿ ಮೊದಲು ನಮಗಿಲ್ಲ ||
ಉತ್ತರಿ ಮಳಿಯಾಗಿ ಉತ್ತಮರಿಗೆ ತಿಳಿಯಾಗಿ
ಉತ್ತತ್ತಿ ಫಲವು ಘನವಾಗಿ | ಕಣದಾಗೆ
ಉತ್ರಾಣಿ ಶಳ್ಳ ಮೇಲಾಗಿ ||
ಕಲ್ಲಾಪುರದ ಬಸವಣ್ಣ ಕಡ್ಡೀಲಿ ಬರದಾಂಗೆ
ಮಡ್ಡೀ ಗಾಲಚ್ಚೀ ಮನಿಗ್ಯಾನ | ಬಸವಣ್ಣನ
ನಿದ್ದೀ ಯಾರಿಗೆ ತಿಳಿಯಾವ ||
ಉತ್ತ ಕಾವುವಣ್ಣ ನಮ್ಮೆತ್ತ ಕಂಡೀರ
ಮುತ್ತೀನ ಹಗ್ಗ ಮುಗಿದಾಣ | ಹಾಕಿಕೊಂಡು
ತಪ್ಪೀಸಿಕೊಂಡೈತೊ ಪಾಳಾಗೆ ||
ಹೂಗಾರ ಮನಿಮುಂದೆ ಹೂವಿನ ತೋಟದ ಮುಂದೆ
ಭಂಗಾರ ಬಸವಣ್ಣ ಮನಿಗ್ಯಾನ | ನಾ ಬಂದು
ಮಂಗಳಾರತಿ ಮಾಡೇನ ||
ಹತ್ತಿ ಮತ್ತುರು ಬಸವ ಕಿತ್ತುರು ಚನಬಸವ
ಗುತ್ತಲ ಬಸವ ಶಿವಲಿಂಗ | ಬರುವಾಗ
ರಿತ್ತೀಯ ತೇರ ಎಳಿದಾಂಗೆ ||
ಗಂಡ ಹೆಂಡಿರ ಜಗಳ ಗಂಧ ತೀಡಿದಾಂಗೆ
ಲಿಂಗಕ್ಕೆ ನೀರ ಎಳೆದಾಂಗೆ | ವಡವೀಯ
ಮಾನಯ್ಯ ನಿನ ತೇರ ಎಳೆದಾಂಗೆ ||
ಅಂಗಿ ಮೂಲಂಗಿ ನೀ ಬಾರೆ ಮಾತಂಗಿ
ಸಾಲ ಮೂಲಂಗಿ ಸಿರಸಂಗಿ | ಕಾಳವ್ವನ
ಮಾಲಿನಾಗೈತೋ ಮಧುರಂಗಿ ||
ಉಳಿಯ ಮುಟ್ಟಾದ ನಿಂಗ ಫಳಿಯ ಹೊಂದದ ನಿಂಗ
ಬೆಳಗಾಗಿ ಬಂದ ಕಾಳಿಂಗ | ತೇಲಿಂಗ
ಕಾರಂಜಿ ನಿಂಗ ಕರನಿಂಗ ||
ಹರಿದಾಳೋ ತಗಣವ್ವ ಸರದಾಳಿ ಗುಂಡಿನ ಟೀಕಿ
ಮೂವತ್ತೊಂದು ಮರದಮೂಗುತಿ | ಇಟಕೊಂಡು
ಮುದಕವಿ ಸಂತ್ಯಾಗೆ ಬೆರದಾಳೊ |
ಮೂರು ಕಣ್ಣಿನ ಎತ್ತು ಸೇರುನೀರು ಕುಡಿದಿತ್ತು
ನಾರಮಡಿ ಅದು ಉಟ್ಟಿತ್ತು | ಈ ಊರ
ತೇರಿನ ಮುಂದೆ ಮೆರದಿತ್ತು ||
೫
ಬ್ಯಾಸೀಗಿ ಬಿಸಿಲೀಗಿ ಬೇವಿನ ಮರತನುವ
ಭೀಮರಥಿ ಎಂಬೋ ಹೊಳಿ ತನುವೋ | ಹನುಮಂತ
ತಾ ತನುವೋ ತನ್ನ ಗುಡಿಯಾಗ ||
ಪತ್ತಾರ ಮನಿ ಮುಂದೆ ಅತ್ತತ್ತ ಹೇಳುವಳೆ
ನತ್ತ ಮಾಡಿಸಿ ಕೊಡೆ ನನಗೆ | ಲಕ್ಕುಂಡಿ
ಅತ್ತಿಮನೆಗೆ ಹೋಗಿ ಬರುವೆನ ||
ಹುಬ್ಬಳ್ಳಿ ದಾರಾಗೆ ಇಬ್ಬರು ಬರುತಾರ
ಕಬ್ಬು ಸಾಲದಂತಾ ಕಸಿ ಅಂಗೋ | ತುಟಿಗೊಂದು
ಒಬ್ಬಾಗಿಂತೊಬ್ಬ ಚಲುವಾರ ||
ಮಾವಿನಮರ ಬಾಡ ಕಮನಗಿರು ಸ್ವಪ ನಿದ್ದಿ
ಮಾರುದ್ದ ಜಲುಪಿ ಸಾಲಹಲ್ಲ | ಅತ್ತೆವ್ವ
ನೋಡು ಬಾ ಇವರ ಚಲುವಿಕೆಯಾ ||
ಧಾರವಾಡದ ತೇರ ಯಾವಣ್ಣ ಕಟ್ಯಾನೋ
ಉಣಕಲ್ಲ ಬಡಗಿ ಲಚಮಣ್ಣ | ಕಟ್ಟಿದ ತೇರ
ಮುರಿವಾಳ ಇಲ್ಲದಲೆ ಮುಗಿದೈತೋ ||

೨೬. ಮಳೆರಾಯ
ಮಳೆರಾಯ ಹುಟ್ಟಾಲಿ ಕೆರೆರಾಯ ತುಂಬಾಲಿ
ಸಾಲಕೋಡಿಗಳೆ ಹರಿಯಾಲಿ | ಮಳೆರಾಯ
ಬತ್ತಾದ ಕೋಡಿ ಹರಿಯಾಲಿ
ಮುದ್ದು ಮಳೆರಾಯ ಇದ್ದಾನೊ ಇಲ್ಲಾವೊ
ಜಗ್ಗೀಸಿ ಹುಯ್ಯೊ ಮಳೆರಾಯ | ಲೋಕದಮ್ಯಾಲೆ
ನಮ್ಮ ಮಕ್ಕಳ ಗೋಳು ಬಲುಗೋಳು
ನಾಯಿ ತಿನ್ನು ತವಡು ನಾರೀರು ತಿನ್ನುತಾರೆ
ನಮ್ಮಪ್ಪ ಮಳೆರಾಯ ಕರುಣೀಸೊ
ಹಂದಿ ತಿನ್ನು ತವಡು ರಂಬೇರು ಮೆಲ್ಲುತಾರೆ
ನಮ್ಮಣ್ಣ ಮಳೆರಾಯ ಕರುಣೀಸೊ
ಅಣ್ಣ ಕರುಣೀಸೊ ಅಣ್ಣಾಜಿ ಕರುಣೀಸೊ
ನಮ್ಮಣ್ಣ ಮಳೆರಾಯ ಕರುಣೀಸೊ | ಲೋಕದಮ್ಯಾಲೆ
ಅರಗೀದ ಪೈರು ಒಣಗ್ಹೋದೊ
ಅಪ್ಪ ಕರುಣೀಸೊ ಅಪ್ಪಾಜಿ ಕರುಣೀಸೊ
ನಮ್ಮಪ್ಪ ಮಳೆರಾಯ ಕರುಣೀಸೊ | ಲೋಕದಮ್ಯಾಲೆ
ಕಪ್ಪತ್ತಿದ ಪೈರು ಒಣಗೀದೊ
ಅನ್ನೆಕಾರ ಮಳೆರಾಯ ಹನ್ನೆರಡು ಮಕ್ಕಳೋನು
ಸೂಳೇಯ ಮನೆಗೆ ಹೋದಾನೆ | ದೇವೀಂದ್ರ
ಲೋಕ ಲೋಕೆಲ್ಲ ಉರಿದೋದೊ
ಬಂಜೆ ಸೂಳೆಮನೆಯಾಗೆ ಬಂಗಾರಿದ್ದರೇನು
ನನ್ನ ಮಕ್ಕಳ ಬಿಟ್ಟು ಹೋಗಬೋದೆ | ಅಂದಿನ್ನ
ಹೆಂಡ್ರು ದೇವಮ್ಮ ಸಿಂತೆ ಮಾಡುತಾಳೆ
ಭಿಕ್ಷೆ ಮಾಡುತಾಳೆ ಊರೊಳಗೆ
ಹನ್ನೆರಡು ಮಕ್ಕಾಳು ಅತ್ತಾವೊ ಸುರದಾವೊ
ಸೂಳೆಮನೆಯಾಗೆ ಸುಖನಿದ್ರೆ | ಮಾಡುವಾಗ
ಮಡದಿ ಮಕ್ಕಳ ಗೋಳು ನಿರುವಾದೆ
ಅತ್ತು ಸುರದಾಳೊ ಮಾಡಾಳೊ ಭಿಕ್ಷಾವ
ಹನ್ನೆರಡೆ ಮಕ್ಕಳಿಗೆ ಅನ್ನಾವ | ಕೊಡುವಾಗ
ಬಾಳ ಕಷ್ಟವೆ ಮಡದೀಗೆ |
ಹಂಡೆ ನೀರೆರೆದು ಗಿಂಡ್ಯಾಗೆಣ್ಣೆ ಒತ್ತಿ
ತೂಗು ಮಂಚದ ಮ್ಯಾಲೆ ಮನಗ್ಯವನೆ | ದೇವೀಂದ್ರ
ಹಾಲು ಸಕ್ಕರೆ ಅಡಿಗೇಯ
ಕೇಳೆ ಎನ್ನರಸಿ ನನ್ನೊವೆರಡೆ ಮಾತು
ನನ್ನ ಮಡದಿ ಮಕ್ಕಳು ದುಕ್ಕಾವೆ | ಮಾಡುತಾರೆ
ನಾ ಹೋಗಿ ಬತ್ತೀನಿ ನನ್ನ ಅರಮನೆಗೆ
ಹೋಗಿ ಬರುವಾಕೆ ಇಂಗೆ ಬುಡೋಳಲ್ಲ
ಬಾಸೆ ಕೊಟ್ಹೋಗಿ ಬಲಗೈಯ
ಕೆರೆವೊಣಗ್ಯಾವಲ್ಲೆ ಲೋಕ ಉರಿದ್ಯಾವಲ್ಲೆ
ಹಾಕೀದ ಪೈರು ಒಣಗ್ಹೋದೊ | ಎನ್ನರಸಿ
ನಾ ಹೋಗಿ ಬತ್ತೀನಿ ನನ್ನ ಅರಮನೆಗೆ
ಎಷ್ಟು ಹೇಳಿದರೂ ನಾನು ಕೇಳೂಳಲ್ಲ
ಬಾಸೆ ಕೊಟ್ಹೋಗಿ ಬಲಗೈಯ
ಬಾಸೆ ಕೊಡುವೇನು ನಿನಗಿನ್ನ ಎನ್ನರಸಿ
ನಾ ಈಗ್ಹೋಗಿ ಈಗ ಬರುವೇನು
ಸುಳ್ಳು ಹೇಳ್ಯಾನೆ ಹತ್ತೆ ಮಾತನಾಗ
ಅರಳಿಗೆನಿದ್ದು ಬರುವೇನು
ಚಿಟುಕೊಂಡು ಬಂದಾನು ದೇವೀಂದ್ರ ಅರಮನೆಗೆ
ಮಕ್ಕಳು ಆಗ ಮಲಿಗ್ಯಾವೆ
ಆನ್ನೆಕಾರ ಮಳೆರಾಯ ಹನ್ನೆರಡೆ ಮಕ್ಕಳೋನು
ಸರಿಯಲ್ಲ ನಿಮಗೆ ತರವಲ್ಲ | ದೇವೀಂದ್ರ
ಲೋಕ ಲೋಕೆಲ್ಲ ಉರಿದ್ಹೋದೊ
ಆ ಬಂಜೆ ಮನೆಗ್ಹೋಗಿ ಬಂಗವಾಗಲೆ ಬೇಕ ?
ಲೋಕ ಲೋಕೆಲ್ಲ ಉರಿದ್ಹೋದೊ | ದೇವೀಂದ್ರ
ಈ ಲೋಕಾದ ಗೋಳು ಇರಿಸಿಲ್ವ ?
ಹತ್ಯಾನುಪ್ಪುರಿಗೆ ಸೂತ್ಯಾಲು ನೋಡಾನೊ
ಬೆಳ್ಳ ಸಿಳ್ಳೇಯ ಹೊಡದಾನೂ | ದೇವೀಂದ್ರ
ಸಾಲಕೋಡಿಗಳೆ ಹರಿದಾವೊ | ಆಗಿನ್ನ
ಬಂದಾನೆ ಮಡದೀಯ ಅರಮನೆಗೆ
ಬಂಜೆಯ ಸಂಗ ತರವಲ್ಲ ನಿಮಗೀಗ
ನನ್ನ ಮಕ್ಕಾಳ ಗೋಳು ಇರಿಸಾಲಿ | ದೇವೀಂದ್ರ
ನಿನ್ಹೋಗಿ ಸೂಳೇಯ ಅರಮ (ನೆ) | – ನ್ಯಾಗಿದ್ದರೆ
ಮಕ್ಕಳಿಗನ್ನ ಉಂಟಾಯ್ತ ?
ಆಗೋದಾಗಾಲಿ ಅಂದಾನೆ ದೇವೀಂದ್ರ
ಹೊರಟಾನೆ ಸೂಳೆ ಅರಮನೆಗೆ
ಬಾಕಲಾಕ್ಯವಳೆ ಭಾಗ್ಯದ ಎಲೆಲಕ್ಷ್ಮಿ
ಬ್ಯಾಗನೆ ಬಾಗಲ ತಗಿಯೇಳೆ
ಬಾಕಲ ತಗಿಯಾಕೆ ಬಂದಂತ ರಾಯರಿಲ್ಲ
ನಾನ್ಯಾಕ್ಹೋಗಿ ಕದವ ತಗಿಯಾಲಿ
ಆಕಾಶದ ಮಳೆ ಹೊಯ್ದು ಅಂಗಾಲೆ ವದ್ಯಾದೊ
ನಾನ್ಹೊದ್ದಿರುವ ಮಡಿಯೆ ನೆನೆದ್ಹೋದೊ | ಎನ್ನರಸಿ
ಬ್ಯಾಗ ಬಂದು ಕದವ ತಗಿಬಾರೆ
ಮಾಯಕಾರ ಮಳೆರಾಯ ಮಡದೀಯ ಮನೆಗ್ಹೋಗಿ
ಮಾಯವಾಗಿ ನೀವು ಹೇಳ್ತೀರ | ನೀವಿನ್ನ
ಮಾಯಾದ ಮಾತ ಹೇಳ್ತೀರ
ಮಡದೀಯ ಮನೆಗ್ಹೋಗಿ ಹಾಲು ಅನ್ನಾ ಉಂಡು
ಆನಂದವಾಗಿ ಇದ್ದು ಬಂದು | ದೇವೀಂದ್ರ
ಮಳೆ ಹುಯ್ಯಿತೆಂದು ಹೇಳ್ತೀರ ?
ಕದವ ತಗುದಾಳೊ ಹಾಸಿಗೆ ಬಿಟ್ಟಾಳೊ
ತೂಗು ಮಂಚಾವ ವದರ‍್ಹಾಸಿ | ಎನ್ನರಸಿ
ಹಾಲು ಸಕ್ಕರೆ ಅಡಿಗೇಯ | ಉಣಲಿಕ್ಕಿ
ಬಾಸೆ ಕೇಳುತಾಳೆ ಆಗಿನ್ನ
ಮಡದೀಯ ಮನೆಗೆ ಹೋಗಲಿಲ್ಲವೆಂದು
ಬಾಸೆ ಕೊಡಿ ನನಗೆ ಬಲಗೈಯ
ಮಡದೀಯ ಮನೆಗೆ ಹೋಗಲಿಲ್ಲ ನಾನು
ನಡುದಾರಿಂದ ಹಿಂದಕೆ ಬಂದೇನೊ | ಎನ್ನರಸಿ
ಮಾಯಾದ ಮಳೆಯೆ ಸುರಿದಾವೊ
ಮಾಯದ ಮಳೆಯೆ ಸುರಿದೊ ಸಾಲಕೋಡಿಗಳಾದೊ
ನಾನ್ಹೋಗಲಿಲ್ಲನ್ನರಸಿ ಅರಮನೆಗೆ
ನನ್ನ ಮಕ್ಕಳ ನಾನು ನೋಡಲಿಲ್ಲ
ಮಾಯಕಾರ ಮಳೆರಾಯ್ರೆ ಮಾಯತನವ ತಾಳಿ
ಮಾಯಾದ ಮಾತ ಹೇಳುತೀರ
ನನ್ನಾಣೆ ಎನ್ನರಸಿ ನಿನ್ನಾಣೆ ಎನ್ನರಸಿ
ನನ್ನ ಮಕ್ಕಳಾಣೆ ನಾನು ಹೋಗಲಿಲ್ಲಿ | ಎನ್ನರಸಿ
ಇರುವಾದದ ಮಾತ ಹೇಳಬ್ಯಾಡ
ಅಕ್ಕ ತಂಗೇರಾಣಿ ಅಣ್ಣ ತಂಗೀರಾಣಿ
ನನ್ನ ತಂದೀಯ ಆಣೆ ಹೋಗಲಿಲ್ಲ | ಅಂದಿನ್ನ
ಹಸಕೊಂಡೆ ದೇವೇಂದು ಮನಿಗ್ಯಾನೆ
ಹಾಲು ಚಕ್ಕರೆ ಅಡಿಗೆ ಹದವಾದೊ
ಹಂಡೇಯ ನೀರು ಕಾದ್ಹೋದೊ
ಹಂಡೆ ನೀರು ಕಾದೊ ಗಿಂಡ್ಯಾಗೆಣ್ಣೆ ಬಂದೊ
ನಾ ಕಾಲ ಹಿಡದೇನು ಉಂಡ್ಹೋಗಿ
ಕಾಲು ಹಿಡಿಯಲು ಬ್ಯಾಡ ಕಯ್ಯಿಜೋಡಿಸಬ್ಯಾಡ
ನನ್ನ ಪಾದವ ನೀನು ಹಿಡಿಬ್ಯಾಡ | ಎನ್ನರಸಿ
ನನ್ಹೊಟ್ಟೆಗೀಗ ಹಸವಿಲ್ಲ
ಹಸವಿಲ್ಲ ಮ್ಯಾಲೆ ಅಂಗೇ ಮಲಗಬ್ಯಾಡಿ
ಅಗ್ಗಣಿ ಎರದೇನು ಬನ್ನೀರಿ | ಎಂದಿನ್ನ
ಎರಡು ಪಾದವ ಹಿಡಿದಾಳೊ
ಆಗ ಅಗ್ಗಣಿಯ ಎರದಾಳೊ ಎನ್ನರಸಿ
ಒಂದೇಯ ತುತ್ತ ಉಣಬನ್ನಿ
ಪಾಲು ಪಂಚಾಮೋರ‍್ತದಡಿಗೆ ತಟ್ಟೇಲಿ ಇಟ್ಟುಕೊಂಡು
ತೂಗೊ ಮಂಚದ ಮ್ಯಾಲೆ ತೂಗೂತ | ಆಗಿನ್ನ
ಈವ್ಹಣ್ಣಾನೆ ನೀವು ಊಟಮಾಡಿ
ಕಯ್ಯಾಗೆ ಮುಟ್ಟೋನಲ್ಲ ಬಾಯಾಗೆ ತಿನ್ನೋನಲ್ಲ
ನಿನ್ನ ಪಾಲು ಪಂಚಾಮೋರ‍್ತದಡಿಗೆ ನನಗೆ ಬ್ಯಾಡ
ಚಾಕದೇಲಿ ಸೀಳಿ ಉಗುರೇಲಿ ಬಿಡಿಸಾಳೊ
ಒಂದೊಂದೆ ತೊಳೆಯ ಬಾಯಲಿಟ್ಟು | ಎನ್ನರಸಿ
ಸಾಕಾಯ್ತು ನನಗೆ ಊಟೀಗ
ಸಾಕಾಯ್ತೂಟೆಂದು ಮಲಗ್ಯಾನೆ ದೇವೀಂದ್ರ
ಬೆಳ್ಹುಟ್ಟಿ ಬೆಳಕು ಹರಿಯೀತು
ಮಾಡಿದ ರಾಜುಣವ ನೀರ‍್ಹರವಿ ತುಳುಕ್ಹುಯ್ದು
ಮ್ಯಾಗೆ ನೀರಾನೆ ಹುಯ್ದಾಳೆ | ಆಗಿನ್ನ
ದೇವೀಂದ್ರಗೆ ಸಿಂತೆ ಬಂದಾವೊ
ಮಡದೀಯ ಮಾತ ನಾನು ಕೇಳದೆ ಬಂದೆ
ಈ ಸೂಳೆಯ ಕೈಲಿ ಇನವಂದ | ಆಡೋದಕಿನ್ನ
ನನಗೆ ಯಾಕಪ್ಪ ಈ ಬುದ್ಧಿ
ಸೂರೀದ್ಹುಟ್ಟೀದ ಸೂರೀದ ಬೆಳಗ್ಹೋದ
ನಿಮಗೆ ನಿದ್ದಿನ್ನ ತಿಳಿದಿಲ್ವ
ಆದಡಿಗಾರೋದೊ ಕಾದನೀರು ಕಲ್ಲಾದೊ
ಊಟಮಾಡಬನ್ನಿ ನೀವೀಗ | ದೇವೀಂದ್ರ
ಪಾದಕೆ ಬಿದ್ದೇನು ನಿಮಗಿನ್ನ
ಪಾದಕೆ ಬೀಳಾಕೆ ನಿನಗೇನೆ ಎನ್ನರಸಿ
ಮಂಡೆನೋವು ಬಂದು ಮಲಗಿದ್ದೆ | ನನಗೀಗ
ಮಂಡೆನೋವೀಗ ಸಾನ್ಯಾದೊ
ಮಂಡೆನೋವು ಬಂದರೆ ಮಂಡಿಗೆಣ್ಣೆ ಒತ್ತಿ
ಹಂಡೇಯ ನೀರ ಎರದೇನು | ಗಿಂಡ್ಯಾಗೆಣ್ಣೆ ಒತ್ತಿ
ಮಂಡೇಯ ನೋವಾಗ ಬಿಡುತಾವೆ
ತೂಗು ಮಂಚಾ ಬಿಟ್ಟು ಎದ್ದಾನೆ ದೇವೀಂದ್ರ
ಹಂಡೇಯ ನೀರ ಎರದಾಳೊ
ಹಂಡೇ ನೀರೆರೆದು ಗಿಂಡ್ಯಾಗೆಣ್ಣೆ ಒತ್ತಿ
ಹಾಲು ಸಕ್ಕರೆ ಅಡಿಗೇಯ
ಕೋಳಿ ಕೂಗುವಾಗ ಸೂರೀದ ಮೂಡುವಾಗ
ಆಗ ಮಾಡಿದಡಿಗೆ ಆರೋದೊ | ದೇವೀಂದ್ರ
ನೀವು ಬ್ಯಾಗ ಊಟಾವ ಮಾಡಬನ್ನಿ
ಹೋದಾನೊ ದೇವೀಂದ್ರ ಊಟಾಕೆ ಕುಂತಾನೊ
ಮೂರೇಯ ತುತ್ತ ಉಂಡಾನೊ
ಏನು ಬ್ಯಾಡಾವೆ ಎನ್ನರಸಿ ಅಂದಿನ್ನ
ತೂಗು ಮಂಚದ ಮ್ಯಾಲೆ ಮನಿಗ್ಯಾನೆ | ದೇವೀಂದ್ರ
ನಾವು ದಾಯನಾಡಬೇಕು ಅಂದಾಳೆ
ದಾಯನಾಡಬೇಕು ಪಗಡೆಯ ನಾಡಬೇಕು
ನಿದ್ರೆ ಬಿಟ್ಹೋಗಲಿ ನಿಮಗೀಗ | ದೇವೀಂದ್ರ
ನಾವು ದಾಯ ಪಗಡೇಯ ಆಡಬೇಕು
ದಾಯ ಪಗಡೇಯ ನನಗೆ ಬ್ಯಾಡವೆಂದು
ಎಷ್ಟು ಹೇಳಿದರೂ ಕೇಳಲಿಲ್ಲ | ಎನ್ನರಸಿ
ನಾವು ಆಡಬೇಕು ದಾಯ ಪಗಡೇಯ | ಅಂದಿನ್ನ
ತೂಗು ಮಂಚದ ಮ್ಯಾಲೆ ಕೂತುಗೊಂಡು | ಪಗಡೆನಾಡಿ
ಏನೆಂದೆನ್ನರಸಿ ಹೇಳುತಾಳೆ
ಲೋಕಾದ ಮ್ಯಾಲೆ ದೇವೀಂದ್ರ ಹುಯ್ದಿನ್ನ
ಲೋಕೆಲ್ಲ ಹಿಂಗೆ ಬೆಳದಾವೆ | ಅಂದಾಗ
ಮೊಳಕೇಯ ತಂದು ತೋರುತ | ಎನ್ನರಸಿ
ನಿನಗಿನ್ನ ಉಂಟು ಮಳೆರಾಯ
ಯಾವ ಸೀಮೆಯ ದೇವೀಂದ್ರ ಹುಯ್ದಿನ್ನ
ಲೋಕೆಲ್ಲ ಹಿಂಗೆ ಇರಬೋದು | ಎನ್ನರಸಿ
ಈ ಮೊಳಕೆಲ್ಲ ಬೆಳೆದು ಬಂದಾದೆ
ಹೆಂಗಸೀನ ಮಾಯ ಎಂದೂ ತಿಳಿದೋನಲ್ಲ
ನನಗಿನ್ನ ದೇವೀಂದ್ರ ಇರಬೋದು | ಎನ್ನರಸಿ
ಯಾವಗೊ ದೇವೀಂದ್ರ ಹುಯ್ದವನೆ
ಅಡಗಿನಿಂದ ಬಂದೊ ಹನ್ನೆರಡೆ ಸಾಲಕೋಡಿ
ಆಕೋಡ್ಯಾಗೆ ಬಂದೊ ಈ ಮೊಳಕೆ | ದೇವೀಂದ್ರ
ಲೋಕೆಲ್ಲ ಹಿಂಗೆ ಇರಬೋದು
ಹೆಂಗಸೀನ ಮಾಯ ಎಂದೂ ತಿಳಿಯಾಕಿಲ್ಲ
ನನಗಿನ್ನ ಧೀರರಿರಬವುದ | ಲೋಕದ ಮ್ಯಾಲೆ
ಹೆಂಗಸೀನ ಮಾಯ ತಿಳಿಬೇಕು
ನೀರ‍್ಹರವಿ ತಳಕೆ ರಾಜುಣವ ಹೂದಿ
ಹೊಳೆಯುಕ್ಕಿ ಹರದಿ ಬಂದಾ(ವೆ) | ವೆಂದ್ಹೇಳುತೀಯ
ಹೆಂಗಸೀನ ಮಾಯ ತಿಳಿಲಿಲ್ಲ
ನನಗಿನ್ನ ಧೀರರಿಲ್ಲ ಲೋಕದ ಮ್ಯಾಲೆ
ಧೀರ ದೇವೀಂದ್ರಗೆ ಮಾಯತನವ್ಹೇಳಿ
ಸಮುದ್ರಾದ ಮಳೆ ಹೂದು ಮೊಳಕೆ ಬಂದಾದೆಂದು
ಸುಳ್ಳು ಮಾತುಗಳ ಹೇಳ್ತೀಯ
ದಾಯ ಪಗಡೇಯ ಆಡುವಾಗ ಎನ್ನರಸಿ
ಏನೆಂದ್ಹೇಳುತಾಳೆ ಆಗಿನ್ನ
ನಿಮ್ಮ ಬುದ್ದಿಲ್ಲಿಗೆ ಎಲ್ಲ ಮಟ್ಟವಾದೊ
ಬಾಸೆ ಕೊಡಿ ನನಗೆ ಬಾಲಗೈಯ | ದೇವೀಂದ್ರ
ನಿನ್ಹೋಗುಬ್ಯಾಡ ನಿಮ್ಮ ಅರಮನೆಗೆ
ಮಳೆದೇವರ ಮಾಡಿ ಮಕ್ಕಳೆ ಬರುತಾವೆ
ನಿಮ್ಮ ಕೃಷ್ಣ ಕಾಂತಿ ಮಗನ ಕೊಡಬೇಕು | ದೇವೀಂದ್ರ
ಬಾಸೆ ಕೊಡು ನನಗೆ ಬಲಗೈಯ
ಬಾಸೆ ಕೊಡುವಾಕೆ ಬಾಲನ ಪಡೆದಿರುವೋಳು
ಕೊಟ್ಟಾಳೇನರಸಿ ನಿನಗೀಗ | ಎನ್ನರಸಿ
ನಾನ್ಹೆಂಗೆ ಕೊಡುವಾಲಿ ಬಾಸೇಯ
ಅನ್ನ ನೀರೀಗೆ ಹನ್ನೆರಡು ಊರ ತಿರುಗಿ
ಕಂದಾನ ಸಾಕಿರುವೋಳು ಕೊಡುತಾಳ
ಹತ್ತು ತಿಂಗಳು ಮತ್ತೆ ಊರಿಗೆ ಹೋಗಬ್ಯಾಡಿ
ನಿಮ್ಮ ಮಕ್ಕಳಿಲ್ಲಿಗೆ ಬರುತಾರೆ | ದೇವೀಂದ್ರ
ನಿಮ್ಮ ಬಾಲರಿಲ್ಲೀಗೆ ಬರುತಾರೆ
ಹಾಲು ನೀರೀಗೆ ಆರೂರ ತಿರುಗವಳೆ
ಬಾಲನ ಸಾಕಿರುವೋಳು ಕೊಡುವಾಳ | ಎನ್ನರಸಿ
ಮಕ್ಕಾಳ ತಾಯಿ ಕೊಡುವೊಲ್ಲ
ನನ್ನ ನಿನ್ನಿಷ್ಟ ಏನಂದ್ರು ಇರಲಂದ
ನನ್ನ ಬಾಲಾರ ಸುದ್ದಿ ನಿನಗೊಳೊ
ಹತ್ತು ತಿಂಗಾಳು ಹೋಗಬ್ಯಾಡಿ ಮತ್ತೂರಿಗೆ
ಮಳೆದೇವರ ಮಾಡಿ ಮಕ್ಕಾಳೆ | ಬರುತಾರೆ
ನಿಮ್ಮ ಬಾಲಾರನಾಗ ಕರಕೊಂಡು | ದೇವೀಂದ್ರ
ಇರಿಸಿಕೊಳ್ಳೂನ ನಾವಿನ್ನ
ಆರು ತಿಂಗಳಾದೊ ಅರಗಿಣಿ ಮೊಕನೋಡಿ
ನಾನೇನು ಇದವಾಗಿ ಹೋಗಲಂದ ! ದೇವೀಂದ್ರ
ಲೋಕ ಲೋಕೆಲ್ಲ ಉರಿದಾವೆ ! ಭಗವಂತ
ಮಡದೀಯ ಮಾತ ಕೇಳಲಿಲ್ಲ
ಮಂಚಕೆ ಮಕಾಡೆ ಮಲಗ್ಯಾನೊ ದೇವೀಂದ್ರ
ಸಿಂತೆ ಮಾಡುತಲೆ ಮನದಾಗೆ
ಮಾಯದ ನಿದ್ದೆ ಬಂದು ಮನಗಿದ್ದರೆ ಸಾಕಪ್ಪ
ಆಚಿಗ್ಹೋದೇನು ನಾನೆಂದು | ದೇವೀಂದ್ರ
ಸಿಂತೆ ಮಾಡುತಲೆ ಮನದಾಗೆ
ಉಂಡಾಳುಟ್ಟಾಳು ದಿಂಬು ತಂದಾಳಾಗ
ನಿದ್ರೆ ಬಂದಾವು ದೇವೀಂದ್ರನಿಗೆ
ಮಾಯದ ನಿದ್ದೆ ನನಗೆ ಬಂದಿರುವೂದು
ನಿದ್ರೆ ಭಂಗಾವ ಮಾಡಬ್ಯಾಡ | ಎನ್ನರಸಿ
ಈಗ ನೀನ್ಹೋಗಿ ಮಲಗ್ಹೋಗು
ತಟ್ಟೆಲಿಳ್ಳೇವು ಮುತ್ತೀನ ಕೆನೆಸುಣ್ಣ
ಚಂದಾಕೊಂದಿಳ್ಳೆ ಹಾಕಬೇಕು | ಅಂದಿನ್ನ
ತಲೆ ಹಿಡದು ಆಗ ಎತ್ಯಾಳೊ
ನಿನ್ನ ಇಳ್ಳೇವು ನನಗೆ ಬ್ಯಾಡವೆಂದು
ಮಂಚಕೆ ಮಕಾಡೆ ಮನಗ್ಯಾನೆ | ದೇವೀಂದ್ರ
ಎಂದಿಲ್ಲದ ನಿದ್ದೆ ಕವುದಾವೊ
ನಿದ್ದೆ ಮಾಡುವಾಗ ಹೊರಟಾನೊ ದೇವೀಂದ್ರ
ಇರಬಿಗ್ಹೆಚ್ಚಾಗಿ ಬಂದಾನು
ಬಂದಾನೆ ಮಡದಿ ಅರಮನೆಗೆ ದೇವೀಂದ್ರ
ದೀವೀಗೆ ಮೊದಲೆ ಇಲ್ಲಾವೊ
ದೀವೀಗೆ ಮೊದಲಿಲ್ಲ ಅನ್ನ ನೀರಿಲ್ಲ
ಹನ್ನೆರಡೆ ಮಕ್ಕಳು (ಮನಿಗ್ಯಾವೆ) | ಮನೆಗಿರುವ ಹೊತ್ತಿನಲ್ಲಿ
ಬಂದ ದೇವೀಂದ್ರ ಆಗಿನ್ನ
ದೀವೀಗೇನಾದೊ ಮಕ್ಕಾಳೆ ಎತ್ಹೋದೊ
ಮಕ್ಕಳೆಲ್ಲೀಗೆ ಹೋಗ್ಯವರೆ
ಅನ್ನೆಕಾರ ಮಳೆರಾಯ ಹನ್ನೆರಡೆ ಮಕ್ಕಳು
ನಮ್ಮನ್ನ ನೀರೆಲ್ಲ ನಿಮಗಿರಲಿ
ಬಂಜೆ ಮನೆಗ್ಹೋಗಿ ಅಂಗಭಂಗ ಆಗಿ
ಹನ್ನೆರಡೆ ಮಕ್ಕಳು ಗೇಪುನ (ವೆ) I-ಕೆ ಬರಲಿಲ್ಲ
ಮಕ್ಕಳೆಲ್ಲೆಂದೆ ಬಂದಿರುವೆ | ದೇವೀಂದ್ರ
ಆ ಮುಂಡೆ ಮನೆಗ್ಹೋಗಿ ಮರತಿದ್ರ ?
ಬೆಳ್ಳಿ ಹುಟ್ಟಿದೊ ಶಿವನೆ ಬೆಳಕೆ ಹರಿದೊ ಶಿವನೆ
ಓಡಾಗಳ ರಾಗಿ ತಂದಾಳೊ | ಆ ಮಡದಿ
ಲೋಕ ಲೋಕೆಲ್ಲ ಉರಿದಾವೆ
ಸರಿಯಲ್ಲ ನಿಮಗೆ ತರವಲ್ಲ ದೇವೀಂದ್ರ
ಒಕ್ಕಾಲಗೋಳು ಇರಸಲ್ವ | ನಿಮಗಿನ್ನ
ಲೋಕಾದ ಗೋಳು ಇರಸಲ್ವ
ಲೋಕ ಲೋಕೆಲ್ಲ ಉರಿದಾವೆ ಬೆಂದಾವೆ
ಸರಿಯಲ್ಲ ನಿಮಗೆ ಸಮವಲ್ಲ
ಹತ್ಯಾನುಪ್ಪರಿಗೆ ನೋಡ್ಯಾನು ಸುತ್ತಾಲೆ
ಅರಗೀದ ಪೈರು ಒಣಗ್ಯಾವೆ
ಬೆಳ್ಳ ಸಿಳ್ಳೇಯ ಹೊಡದಾನೊ ದೇವೀಂದ್ರ
ಸಾಲಕೋಡಿಗಳೆ ಹರಿದಾವೊ
ಸೂಳೆಯ ಸಂಗ ತರವಲ್ಲ ನನಗೀದು
ನನ್ನ ಮಕ್ಕಾಳು ನನಗೆ ಸಮವಾಗಿ | ಬೆಳೆದವರೆ
ಸೂಳೇಯ ಮನೆಯು ತರವಲ್ಲ
ಬಂಜೇಯ ಮನೆಗೆ ಹೋಗಬ್ಯಾಡ ಎಂದಿನ್ನ
ಎಲ್ಲ ಹೇಳ್ಯಾಳೊ ಮಡದೀಯು
ಬಂಜೆ ಮನೆಗ್ಹೋಗಿ ಅಂಗಭಂಗವೇ ಆಗಿ
ನಿಮ್ಮ ದೊರೆತನ ನಿಮಗೆ ಸರಿಯಾದೊ | ದೇವೀಂದ್ರ
ಸೂಳೆಯ ಸಂಗ ತರವಲ್ಲ
ನನ್ನ ಮಕ್ಕಳಾಣೆ ನೀವು ಬಿಟ್ಟುಬಿಡಿ ಮಳೆರಾಯ
ಲೋಕ ಲೋಕೆಲ್ಲ ಉರಿದ್ಹೋದೊ
ಅಂಬರದ ಮಳೆ ಹೂದು ಭೂಮಿತಾಯಿ ಬೆಳೆಯಾಗಿ
ಆರಾಳಿಗನ್ನ ದೊರೆತಾವೊ | ದೇವೀಂದ್ರ
ಮುಂಡೇಯ ಮನೆಗೆ ಹೋಗಬವುದ
ಬಂಜೆ ಮನೆಗ್ಹೋಗಿ ಭಂಗವೆ ಆಗಬ್ಯಾಡಿ
ನನ್ನ ಮಕ್ಕಳಾ ನೋಡಿಕೊಂಡಿರಬನ್ನಿ | ದೇವೀಂದ್ರ
ಲೋಕಾದ ಗೋಳು ಇರಿಸಾವು
ಅಕ್ಕ ತಂಗೀಗಿನ್ನ ಹೆಚ್ಚಾಗಿ ಇರುವೋಳು
ನಾ ಹೆಂಗೆ ಬಿಟ್ಟೆನ್ನ ಇರುವೇನು
ಮಡದಿ ಮಕ್ಕಳನು ಬಿಟ್ಟರೂ ಸಿಂತಿಲ್ಲ
ನಾನೀಗ್ಹೋಗಿ ಈಗ ಬರುವೇನು | ಎಲೆನಾರಿ
ಚಿಟ್ಟುಮಾಡುಬ್ಯಾಡ ಮನದಾಗೆ
ಹೋದಾನು ದೇವೀಂದ್ರ ಆಗಾಲೆ ಅವನಿನ್ನ
ಸಿಂತೆ ಮಾಡುತಲೆ ಅವಳೀಗ | ಎನ್ನರಸಿ
ಮಂಚಕೆ ಮಕಾಡೆ ಮನಗ್ಯಾಳೆ | ಏನಂದು
ಎಂಟೇಯ ದಿನವೊ ಬರಲಿಲ್ಲ
ಆರೆ ದಿನವಾದೊ ಬರಲಿಲ್ಲ ದೊರೆಮಗ
ನನ್ನ ಹಂಬಲವ ಮರತಾರೊ
ದೇವೀಂದ್ರ ದೊರೆಯ ಬರಲಿಲ್ಲ ಅಂದಿನ್ನ
ಸಿಂತೆ ಮಾಡುತಲೆ ಮನಿಗ್ಯವಳೆ
ಲೋಲು ಹಚ್ಚವಳೆ ಲಾಲು ಮಂಚವನ್ಹಾಸಿ
ಆನಂದಕೆ ದೀವಿಗೆ ಉರಿವಾಗ | ಎನ್ನರಸಿ
ಮಂಚಾದ ಮ್ಯಾಲೆ ಮನಗ್ಯಾಳೆ
ಮಿಂಚಾಗಿ ಮಿಂಚಿದ ದೇವ ಗುಡುಗಾಗಿ ಗುಡುಗೀದ
ಅಂಗಾನ ನಿದ್ದೆ ಹರಿಯಾಲಿ | ಅಂದಿನ್ನ
ಮಿಂಚಾಗಿ ಮಿಂಚಿ ಗುಡುಗಾನೆ
ಮೂಡಲ ಮಳೆ ಹುಯ್ದು ಮೇಲು ಕೋಡಿಗಳ್ಹರಿದು
ಎನ್ನರಸಿ ಕದವ ತಗಿಯೇಳೆ | ಬ್ಯಾಗಿನ್ನ
ನಾ ಹೊದ್ದಿರುವ ವಲ್ಲಿ ಮಡಿಯಾದೊ
ಗಕ್ಕಾನೆದ್ದಾಳೊ ಬಾಕಲ ತಗುದಾಳೊ
ಬಾಳ ನಿದ್ದಿದ್ದೊ ದೇವೀಂದ್ರ
ಬಾಳ ನಿದ್ದಿದ್ದೊ ದೇವೀಂದ್ರ ಬಾಳ ಸಿಂತಿದ್ದೊ
ಆ ನಿದ್ರಾಗೆ ನನಗೆ ತಿಳುದಾವು | ಮಳೆರಾಯ
ನನ್ನ ಹಂಬಲವ ಮರೆತಿದ್ರ ?
ಮೂಡಲ ಮಳೆಹೂದು ಮೇಲ ಕೋಡಿಗಳ್ಹರಿದು
ನಾನ್ಹೊದಿದ್ದ ವಲ್ಲಿ ಮಡಿಯಾದೊ | ಎನ್ನರಸಿ
ಗಕ್ಕನೆ ಕೂಗೀದೆ ನಾನೀಗ
ಮಾಯಾದ ಮಳೆ ಹುಯ್ದು ಮನೆಯೆಲ್ಲ ಸುರಿದಾವೆ
ದೇವೀಂದ್ರ ನನ್ನ ಮರತವರೆ
ಅಕ್ಕಾನ ಮನೆಗ್ಹೋದ್ರೊ ಅಣ್ಣಾನ ಮನೆಗ್ಹೋದ್ರೊ
ನನ್ನ ಹಂಬಲವ ಮರತಿದ್ರ | ದೇವೀಂದ್ರ
ಎಂಟುದಿಸದಿಂದ ಬರಲಿಲ್ಲ
ಅಣ್ಣುಂಟ ನಿನಗೆ ಅಕ್ಕುಂಟ ದೇವೀಂದ್ರ
ಮಡದೀಯ ಮನೆಗೆ ಹೋಗಿದ್ರ | ಮಳೆರಾಯ
ನಿಮ್ಮ ಮಗನು ಹಿಂದೇನೆ ಬರಲಿಲ್ವ ?
ಅಣ್ಣೆಲ್ಲಿ ನನಗುಂಟು ಅಕ್ಕೆಲ್ಲಿ ನನಗುಂಟು
ಮಡದೀಯ ಮನೆಗೆ ಹೋಗಿದ್ದೆ | ಎನ್ನರಸಿ
ಮಗನು ಹಿಂದೇಲೆ ಬರಲಿಲ್ಲ
ಕಣ್ಣಿಗೆ ನೋಡವನ ಕರ್ಮಾವ ಕಳಿವೇನು
ನಿನ್ನ ಮಗನು ಹಿಂದೇನೆ ಬರಲಿಲ್ವ
ಹನ್ನೆರಡೂರಾಗೆ ಅನ್ನಕೆ ಭಿಕ್ಷಾವಮಾಡಿ
ಸಾಕಿರುವ ಬಾಲೆ ಕಲಿಸಾಳ
ಕಳಿಸೂದು ಬ್ಯಾಡಿ ಹೋಗೂದು ನೀವು ಬ್ಯಾಡಿ
ನನ್ನ ಅರಮನೆ ಬಿಟ್ಟು ಹೋಗಬ್ಯಾಡಿ | ದೇವೀಂದ್ರ
ನಿಮ್ಮ ನೋಡಾಕೆ ಬರುತಾರೆ
ಮಾತನಾಡ್ಯಾಳೂ ಮಾಣಿಕವ ಕೊಟ್ಟಾಳೊ
ಹಾಲು ಚಕ್ಕರೆ ಅಡಿಗೇಯ | ಮಾಡಿನ್ನ
ಹಂಡೇಯ ನೀರ ಎರೆದಾಳೆ
ಹಂಡೆ ನೀರೆರೆದು ಗಿಂಡ್ಯಾಗೆಣ್ಣೇ ಒತ್ತಿ
ಹಾಲು ಚಕ್ಕರೆ ಅಡಿಗೇಯ | ಮಾಡುಣಲಿಕ್ಕಿ
ಏನೆಂದ್ಹೇಳುತಾಳೆ ಆಗಿನ್ನ
ಒಂದೆ ವರುಷಾವೆ ನೀವು ಹೋಗಲುಬ್ಯಾಡಿ
ಮಳೆದೇವರ ಮಾಡಿ ಬರುತಾರೆ
ಮಳೆದೇವರ ಮಾಡಿ ಊರ ಮಕ್ಕಳು ಸೇರಿ
ನಿನ್ನ ಹುಡಿಕೊಂಡು ಬರುತಾರೆ | ದೇವೀಂದ್ರ
ಹೋಗಬ್ಯಾಡ ನಿಮ್ಮ ಅರಮನೆಗೆ
ಅಂಗೆ ಆಗಲಿ ನಿನ್ನ ಮಾತನ ಕೇಳಿ
ನಿನ್ನ ಪಟ್ಟಣ ಬಿಟ್ಟು ಹೋಗಲ್ಲ
ನೀನು ಹೇಳಿದ ಮಾತ ಕೇಳೇನು ಎನ್ನರಸಿ
ನಿನ್ನಾಜ್ಞೆಯಂತೆ ಇರುವೇನು
ಕಂಡೋರ ಮಗ ಗಂಡನಾಗಲಾರ
ನಿನಗ್ಯಾಕೆ ನನ್ನ ಸಿಂತಿನ್ನ | ದೇವೀಂದ್ರ
ನಿನ್ನ ಮಕ್ಕಳ ಕರಸಂದು | ಎನ್ನರಸಿ
ಬಲಗೈಯ ಬಾಸೆ ಕೊಡು ನನಗೆ
ಹೊನ್ನೆ ಕೊಟ್ಟೇನು ನಾರಿ ವರವೆ ಕೊಟ್ಟೇನು ನಾರಿ
ಬಾಸೆ ಕೊಡಲಾರೆ ಬಲಗೈಯ
ಹಾಲು ಕೊಟ್ಟೇನು ನಾರಿ ಹಡಗೆ ನಾರಿ
ಬಾಸೆ ಕೊಡಲಾರೆ ಬಲಗೈಯ
ನನ್ನ ಮಕ್ಕಳ ಕರಿಲಾರೆ ಎನ್ನರಸಿ
ನನ್ನ ಆಸೇಯ ಮರಿ ಅಂದ
ಅನ್ನ ನೀರೆಲ್ಲ ಬಿಟಬಿಟ್ಟಿ ದೇವೀಂದ್ರ
ನನ್ನಾಸೆ ಇಲ್ಲೀಗೆ ಬಿಟಬಿಡು | ಅಂದಿನ್ನ
ಬಾಕಲ ಬಿಟ್ಟಾಗ ಬಂದಾನು
ಅರಮನೆಯಾಗಿರುವ ಅರಗಿಣಿ ನನಮಡದಿ
ಸೂಳೇಯ ಸಂಗ ಬಿಟುಬಂದೆ ! ಎಲ ಮಡದಿ
ಸೂಳೇಯ ಸಂಗ ತರವಲ್ಲ
ನನ್ನ ಮಕ್ಕಾಳು ನನ್ನ ಸಮನಾಗಿರುವೋರು
ಸೂಳೇಯ ಸಂಗ ಬುಟ್ಟೇನು

೨೭. ಮಳೆರಾಜ
ಅಂಬುಕೊಡುವವನೆ ಗೊಂಬೆ ಹಚ್ಚಡದವನೆ
ರಂಬೆ ತೊಡೆ ಮೇಲಿರುವನೆ | ಮಳೆದೇವ
ಅಂಬರದಿಂದ ಕರುಣಿಸೋ
ಗುಡುಗುಡು ಹುಟ್ಟೀತು ನಡು ಬಾನ ಮಿಂಚಿತು
ಮೂಡಾದ್ರಿ ಅಂಬು ದಂಡೀನ ಕುದುರೆ ! ಮೇಲೆ
ಚಂಡಾಡಿ ಸುರಿಯೋ ಮಳೆದೇವ
ಸ್ವಾತಿಯ ಮಳೆ ಹುಯ್ದು ಸೀತೆ ಕೆರೆ ತುಂಬಿ
ಜೋಡಾಡತೈತೆ ನಮ್ಮೂರು ಕೆರೆ | ಮೀನು
ಆಡಾಡಿ ನೋಡಿ ನಗತಯತ
ಹೊಳೆಯ ಆಚೀನ ತಂಗಿ ಮಳೆಯ ಸುದ್ದಿ ಹೇಳ
ಹೊಳಿ ಭಾಳ ಅಕ್ಕ ಮಳಿ ಭಾಳ ಈ ವರುಷ
ಬಿಳಿ ಮುತ್ತಿನಂತಹ ಬಿಳಿಜೋಳ
ಸ್ವಾತಿಯ ಮಳೆಯಾಗಿ ಭೂತಾಳ ಹಸಿಯಾಗಿ
ಪಾತಾಳ ಎಲ್ಲ ತುಳಿಕ್ಯಾವು | ಭೂಮ್ಯಾಲ
ಫಲವೆದ್ದು ಕೈಯ ಮುಗಿದಾವು
ಮಳೆಯಪ್ಪ ಮಳೆರಾಜ ಕರೆಯತಾರೋ ನಿನ್ನ
ಮೊದಲು ಕೂರಿಗೆಯ ರೈತರೊ | ಹೊಲದಾಗ
ಬೆಳೆ ಎದ್ದು ಕೈ ಮುಗಿದಾವ
ಬಿತ್ತಿ ಬಂದಣ್ಣ ಮುತ್ತಿನ ಕಂಬ ಸೇರಿ
ಬಿತ್ತಿ ಬಂದ ಶಿವನೆ ಮಳೆಯಿಲ್ಲ | ಅಂದಾಗ
ಮುತ್ತಿನ ಮಂಜು ಹರಿದಾವ
ಕಂಚು ಮಿಂಚಿತು ಕಾಳಸ್ತ್ರ ಗುಡಗೀತು
ಶಿವಗಂಗ್ಯಾಗಿಂದು ಹನಿ ಬಿದ್ದು | ಪರ್ವತದ
ಗಿರಿ ಮ್ಯಾಲ ಕೋಡಿ ಹರಿದೀತ
ಮೂಡಲಸೀಮೆಗೆ ಹೋಗಿ ಬಾರೋ ಮಳೆರಾಯ
ಕಗ್ಗಲ್ಲ ನನ್ನ ತವರೂರಿಗೆ | ಹೋಗಿ
ಜಗ್ಗಿಸಿ ಹುಯ್ಯೋ ಮಳೆರಾಯ
ಪಡವಲ ಸೀಮೆಗೆ ಬಡ ಬಡ ಹೋಗಯ್ಯ
ಪಡವಲಕ ನನ್ನ ಪಡೆದವರ | ಮಳೆರಾಯ
ಪಡೆದು ಬಂದೇವ ಪುಣ್ಯವ
ತೆಂಕಣ ಸೀಮೆಯಲಿ ತಂಗಿಯ ಮನೆಯುಂಟ
ತಂಗಿ ಬಳಗ ನೋಡುದ ನಿನದಾರಿ | ಮಳೆರಾಜ
ಮನತುಂಬಿ ಸುರಿಯೋ ಸರವರಿಗೂ
ಬಡಗಣ ಸೀಮೆಗೆ ಗಡಬಿಡಿಲಿ ಹೋಗಯ್ಯ
ಬಡವರ ಭಾವ ತುಂಬುತ ! ಮಳೆರಾಜ
ಬಂದ ಸಂಕಟವ ಸರಿಸೋಗ
ಹತ್ತೇರು ಕಟ್ಟಿಗೆ ಮತ್ತೆ ಮಳೆರಾಯ ಬಂದ
ಮುತ್ತು ಚೆಲ್ಲಯ್ಯ ಹೊಲಕೆಲ್ಲ | ಅಣ್ಣಯ್ಯನ
ಮತ್ತೆ ಧಾನ್ಯವು ಬೆಳೆಯಲಿ

೨೮. ಉತ್ತರದೇವಿ
ಉತ್ತರೆ ನೀರಿಗೋಗಿ ಮತ್ತೇಕೆ ಬರಲಿಲ್ಲ
ಉತ್ತರ ದೇಸೆಂಬೂ ಮಳೆ ಹುಯ್ದು-ಕೆರೆ ತುಂಬಿ
ಹನಿ ಬಿದ್ದು ಹರಬಿ ಒಡೆದಾವು
ಅಳ್ಳಡಸಗಾರೆಣ್ಣೆ ಮೇಲಕ್ಕೆ ನೀರಿಗೋಗಿ
ಮುಳ್ಳು ಸಿಕ್ಕಿ ಸೀರೆ ಸೆರಗೆರಿದೊ-ದಾಳಿಂಬೆ
ಹನಿಬಿದ್ದು ಹರಬಿ ಒಡೆದಾವು
ನೀರೇಕೆ ಕಲಕಿದವು ನರಿಗೇಕೆ ಮಾಸಿದವು
ಮಾವನ ತೋಟಾದ ಮರುಗಾವು-ಕುಯ್ಯುಕೋಗಿ
ಬಾಳೆಯ ಮುಳ್ಳು ಸೆಣೆದಾವು
ಬಾಳೇಗೆ ಮುಳ್ಳುಂಟೆ ಬದನೀಗೆ ಚಪ್ಪರುಂಟೆ
ಹಸಿನಾಲಿಗೆ ಇಸವುಂಟೇ-ಸೊಸಿ ಬಾಲೆ
ಸೊಸಿ ಬಾಲೆ ನಿನ ಮಾತು ನಿಜವೇನೇ
ಎತ್ತಿಗೆ ಮಾತುಂಟೆ ಕತ್ತೇಗೆ ಕೋಡುಂಟೆ
ಋಷಿಯಾಡಿದ ಮಾತೀಗೆ ಹುಸಿಯುಂಟೆ-ಅತ್ತ್ಯೆಮ್ಮ
ಅತ್ತ್ಮಮ್ಮ ನಿಮ್ಮ ಮಾತು ನಿಜವುಂಟೇ
ಅತ್ತೆಗೂ ಸೊಸಿಗೂ ಹತ್ತ್ಯಾವೆ ಕಾಳಗಿ
ಉತ್ತರದೇವೆಂಬಾ ಸೊಸಿ ಬ್ಯಾಡ
ಉತ್ತು ಬಂದ ಮಗನಿಗೆ ತುಪ್ಪ ಅನ್ನ ಇಕ್ಕ್ಯವಳೆ
ಉತ್ತರದೇವೆಂಬ ಸೊಸಿಬ್ಯಾಡ-ಕಂದಯ್ಯ
ಬಿಟ್ಟು ಬಿಡವಳ ತವರೀಗೆ
ಬಿಟ್ಟು ಬಿಡಲಿಕ್ಕೆ ಎತ್ತಲ್ಲ ಎಮ್ಮೆಲ್ಲ
ಹತ್ತುವರ ಮುಟ್ಟಿ ತೆರಮುಟ್ಟಿ ಬಂದವಳ
ಬಿಟ್ಟಿರುನಾರೆ ಹಡದವ್ವಾ
ಅವಳ ಕೊರಳಲ್ಲಿರುವ ಸಲಿಕೆ ಸರಪಳಿ ಮಾರಿ
ನಿನ್ನ ಮಂಚಾಕೆ ರಾಣಿಯ ತರಬಲ್ಲೆ ಕಂದಯ್ಯ
ಉತ್ತರದೇವೆಂಬ ಸೊಸಿ ಬ್ಯಾಡಾ
ಅರಗಿ ಬಂದ ಮಗನೀಗೆ ಹಾಲನ್ನ ಇಕ್ಕ್ಯವಳೆ
ಬೇಡತಿಯೆಂಬ ಸೊಸಿ ಬ್ಯಾಡ-ಕಂದಯ್ಯ
ಬಿಟ್ಟು ಬಿಡವಳ ತವರೀಗೆ
ತವರೀಗೆ ಬಿಡುವಾಕೆ ಎತ್ತಲ್ಲ ಎಮ್ಮೆಲ್ಲ
ಆರು ವರ ಮುಟ್ಟಿ-ಬಂದವಳ
ನೋಡದಿರುನಾರೆ ಹಡದವ್ವಾ
ಮೂಗುತಿ ಮುರಿದಾರೆ ಮಾಡಿಸಬಹುದು
ಮಡದಿ ಸತ್ತಾರೆ ತರಬಹುದು – ಕಂದಯ್ಯ
ನಿನ್ನ ಹೆತ್ತವ್ವನೆಲ್ಲಿ ಪಡೆದಿಯೇ
ಅವಳ ಕಾಲಲ್ಲಿರುವ ಪಿಲ್ಲಿ ಸರಪಣಿ ಮಾರಿ
ನಿನ್ನ ಮಂಚಾಕೆ ರಾಣಿಯ ತರಬಲ್ಲೆ – ಕಂದಯ್ಯ
ಬಿಟ್ಟು ಬಿಡವಳ ತವರೀಗೆ
ಮಡದೀಯ ಕರದವನು ಮತ್ತೇನ ಹೇಳ್ಯಾನು
ಇತ್ತ ಕೇಳೆ ಮಡದಿ ನನ್ನ ಮಾತಾ
ಆಗ ತಂದವನಲ್ಲ ಈಗ ಕಳಗವನಲ್ಲ
ಹೋಗಿರು ನಿನ್ನ ತವರೀಗೆ
ತಂದ ರಾಯರಿಗೆ ಘಟ್ಟದ ಮಡದೊಪ್ಪಿಲ್ಲವ
ನಾ ಹೋತಿನಿ ರಾಯ ತವರೀಗೆ
ನಾ ಹೋದಳು ಎಂದು ಚಿಂತಿ ಮಾಡಲು ಬ್ಯಾಡ
ನೀ ನನಗಿಂತ ಚೆಲುವೇ ತರಬೇಕು
ತಂದಾರು ತತ್ತನ್ನಿ ನನಗಿಂತಲು ಚೆಲುವೆಯಾ
ನಾ ಮುಡಿದು ನನ್ನ ಶಿರ ಮುಡಿದು – ಮಿಕ್ಕಿದ್ದ ಹೂವ
ಯಾವ ರಾಣ್ಯಾರೇ ಮುಡಿಯಾಲಿ
ಆಗ ಉತ್ತರದೇವಿ ಮತ್ತೆಲ್ಲಿಗೆ ಹೋಗುತಾಳೆ
ಕಿತ್ತಲಿ ವನಕೆ ನಡೆದವಳೆ
ಕಿತ್ತಲಿ ನೀವು ಕೇಳಿ ಕಿತ್ತಲಿಯ ವನಕೇಳಿ
ನಾನು ಬಂದಾಗ ಸಸಿಗೋಳು
ಗೊಬ್ಬರವಾ ಹಾಕಿ ಸಲುವಿದೇನು ವನಗಳಿರಾ
ಹೋತೀನ ನನ್ನ ತವರೀಗೆ
ನೀರ ಹುಯ್ಯವರ‍್ಯಾರೆ ಗೊಬ್ಬರ ಹಾಕವರ‍್ಯಾರೆ
ಹಣ್ಣಾದರ‍್ಯಾರೆ ಮೆಲ್ಲುವರೂ
ಅತ್ತ್ಯೆಮ್ಮ ನೀರು ಹುಯ್ಯುತಾರೆ
ಅತ್ತ್ಯೆಮ್ಮ ಗೊಬ್ಬರ ಹಾಕುತ್ತಾರೆ
ಹಣ್ಣಾದರಾಕೆ ಮೆಲ್ಲುತಾರೆ
ಅಲ್ಲಿಂದುತ್ತರದೇವಿ ಬಾಳೆ ವನಕೋಗಿ
ನಾನು ಬಂದಾಗ ಎಳೆ ಕಂದು
ಬೂದಿಹಾಕಿ ಸಲುವಿದೇನು ವನಗಳಿರಾ
ಹೋತೀನಿ ನನ್ನ ತವರೀಗೆ
ಬೂದಿ ಹಾಕವರ‍್ಯಾರೆ ನೀರ ಹುಯ್ಯುವರ‍್ಯಾರೆ
ನಾ ಹಣ್ಣಾದರೆ ಮೆಲ್ಲುವರ‍್ಯಾರೆ
ಅತ್ತ್ಯೆಮ್ಮ ನೀರು ಹುಯ್ಯುತಾರೆ
ಅತ್ತ್ಯೆಮ್ಮ ಬೂದಿ ಹಾಕುತಾರೆ
ಹಣ್ಣಾದರಾಕೆ ಮೆಲ್ಲುತಾರೆ
ಅಲ್ಲಿಂದ ಹಿಂದಿರುಗಿ ಅರಮನೆಗೆ ಬರುತಾಳೆ
ಅಡಿಗೆಯ ಮಾಡಿದಳು ನೀರಾನೆ ತಂದಾಳು
ಮಾವನಿಗೆ ನೀರಾ ಕೊಟ್ಟಳು ಉತ್ತರದೇವಿ
ಮಾಳಿಗೆಯ ಮೇಲೆ ಮಲಗಿರುವ ಮಾವಯ್ಯ
ಊಟಕ್ಕಪ್ಪಣೆ ದಯಮಾಡಿ
ನೆನ್ನೆ ಉಂಡಾ ಊಟ ಇನ್ನು ನಂಗೆ ಅರಿಗಿಲ್ಲಾ
ನಿನ್ನಾಣೆಗು ನಂಗೆ ಹಸಿವಿಲ್ಲಾ
ಮಾಳಿಗೆಯ ಮೇಲೆ ಮಲಗಿರುವ ಮಾವಯ್ಯ
ನಾ ಹೋಗಿ ಬತ್ತೀನಿ ತವರೀಗೆ
ತೌರೀಗೆ ಹೋದಾರೆ ತೌರಲ್ಲಿರಬ್ಯಾಡ
ತೌರೊಳ್ಳೆದಂತ ಇರಬ್ಯಾಡ – ಉತ್ತರದೇವಿ
ನಾಳೆ ಬುಧುವಾರ ಬರಬೇಕು
ಅಲ್ಲಿಂದ ಉತ್ತರದೇವಿ ಅಂಗಳಾವ ಇಳಿದಾಳು
ಅವರ ಭಾವನ ಪಾದಕೆ ಶರಣೆಂದು – ಏನಂದಳು
ಹೋತೀನಿ ಭಾವಯ್ಯ ತವರೀಗೆ
ಹೋಗಿ ಬಾರೆ ಹೋಗಿ ಬಾರೆ ಹೊನ್ನೋಲೆ ಕಿವಿಯೊಳೆ
ನಾಗಭೂಷಣದ ನರಿಗ್ಯವಳೇ – ಉತ್ತರದೇವಿ
ತೌರೊಳ್ಳೆದಂತ ಇರಬ್ಯಾಡ – ಉತ್ತರದೇವಿ
ನಾಳೆ ಬುಧವಾರ ಬರಬೇಕು
ಅತ್ತೆಗೆ ಶರಣೆಂದು ಮತ್ತೇನ ಹೇಳ್ಯಾಳು
ಹೋತಿನತ್ತಮ್ಮ ತವರೀಗೆ
ಹೋಗಿ ಬಾರೆ ಹೋಗಿ ಬಾರೆ ಹೊನ್ನೋಲೆ ಕಿವಿಯೋಳೆ
ನಾಗಭೂಷಣದ ನರಿಗ್ಯವಳೇ – ಉತ್ತರದೇವಿ
ಮಳ್ಳ ಮಗುಚಿ ಮನೆಗೆ ಬರಬ್ಯಾಡ
ಅತ್ತಿಗೆಗೆ ಶರಣೆಂದಾಳು ಮತ್ತೇನ ಹೇಳ್ಯಾಳು
ಹೋತ್ತಿನತ್ತಿಗ್ಯಮ್ಮ ತವರೀಗೆ
ಹೋಗಿ ಬನ್ನಿ ಹೋಗಿ ಬನ್ನಿ ಹೊನ್ನೋಲೆ ಕಿವಿಯವರೆ
ನಾಗಭೂಷಣದ ನರಿಗ್ಯವರೆ – ಅತಿಗ್ಯಮ್ಮ
ನೀವು ಮಳ್ಳ ಮಗುಚಿ ಮನೆಗೆ ಬರಬ್ಯಾಡಿ
ಒಂದಾನೆತ್ತಿಕೊಂಡು ಕಂದಾನ ಕೈಲಿಹಿಡಕೊಂಡು
ಹಟ್ಟಿ ಮೆಟ್ಟಿಗೆ ಇಳಿದಾಳು
ಮೆಟ್ಟಿಗೆ ಇಳಿದಾಳು ಅತ್ತಿಗೆ ಏನ ಹೇಳ್ಯಾಳು
ಅತ್ತೆಮ್ಮ ಅತ್ತೆಮ್ಮ ಇತ್ತ ಕೇಳಮ್ಮಾ
ನಾ ಹೋಗಿ ಬತ್ತೇನಿ ತವರೀಗೆ
ಎಮ್ಮೆ ಎಮ್ಮೆ ನೂರು ಎಮ್ಮೆಯ ಕರು ನೂರು
ನಮ್ಮಪ್ಪ ಕೊಟ್ಟ ಐನೂರು – ಎಮ್ಮೆಯ
ಬಿಟ್ಟೊಡೆಯತ್ತಮ್ಮ ನನ್ನ ಕುಟೆ
ಹಸು ಹಸುವೇ ನೂರು ಹಸೀನ ಕರು ನೂರು
ನಮ್ಮಪ್ಪ ಕೊಟ್ಟ ಐನೂರು – ಹಸುಗಳಾ
ಬಿಟ್ಟೊಡೆಯತ್ತಮ್ಮ ನನ್ನ ಕುಟೆ
ಆಡು ಆಡೇ ನೂರು ಆಡಿನ ಮರಿ ನೂರು
ನಮ್ಮಪ್ಪ ಕೊಟ್ಟ ಐನೂರು – ಆಡುಗಳ
ಬಿಟ್ಟೊಡೆಯತ್ತಮ್ಮ ನನ್ನ ಕುಟಿ
ಒಂದಾನೆತ್ತಿಕೊಂಡು ಕಂದಾನ ಕೈಲಿಡ್ಕಂಡು
ಅಂಗಳಾವ ಬಿಟ್ಟು ಇಳಿವಾಗ
ಅವರತ್ತೇನಂತಾ ನುಡದಾಳು
ಅಟ್ಟದ ಮೇಲೆ ಪಟ್ಟೆಯಸೀರೈಯ್ತೆ
ಉಟ್ಟು ಹೋಗೆ ಸೊಸೆ ಬಾಲಿ
ನಾನು ಉಟ್ಟಾರೆ ನನ್ಯಾರು ನೋಡೋರು
ನೀವುಟ್ಟು ನಿಮ್ಮ ಮಗ ನೋಡಿ ಅತ್ತಮ್ಮ
ಮುಂದೆ ಬಳೋಳಿಗೆ ಮಡಗೀರಿ
ಮಾಳಿಗೆಯ ಮೇಲೆ ಮಾಡಿಸಿದ ಓಲೆ ಅವೆ
ಇಕ್ಕೊಂಡ್ಹೋಗೆ ಸೊಸೆ ಬಾಲೆ
ನಾನು ಇಕ್ಕಿದರೆ ನನ್ಯಾರ ನೋಡೋರು
ನೀವು ಇಕ್ಕಿ ನಿಮ್ಮ ಮಗ ನೋಡಿ – ಅತ್ತಮ್ಮ
ಮುಂದೆ ಬರೋಳಿಗೆ ಮಡಗೀರಿ
ಒಂದಾನೆತ್ತಿಕೊಂಡು ಕಂದಾನ ಕೈಲಿಡ್ಕಂಡು
ಮುಂದಲ ಚಿಕ್ಕೆ ಬೆಳಕಲಿ – ಉತ್ತರದೇವಿ
ಕುಂದೂರಿಗ್ಯಾಗಿ ನಡೆದಾಳು
ಕುಂದೂರಿಗ್ಯಾಗಿ ನಡೆದು ಹೋಗಾಗ
ಕುಂದೂರು ಗೌಡಾರು ತಡೆದು – ಏನಾಂದರು
ನಾವು ಒಂದು ವರ ಕೊಡುತೀನಿ ಇರುಬಾರೆ
ಒಂದು ವರ ಎಂಬುದು ನನ್ನ ಕಂದಾಗೆ ಬೆಲೆ ಇಲ್ಲಾ
ನಾ ಮುಂದಕೆ ಕಂದಾನ ನಡಿಸೇನು
ಒಂದಾನೆತ್ತಿಕೊಂಡು ಕಂದಾನ ಕೈಲಿ ಹಿಡ್ಕಂಡು
ಮುಂದಲ ಚಿಕ್ಕೆ ಬೆಳಕಲಿ – ಉತ್ತರದೇವಿ
ಭಾಗೂರಿಗಾಗಿ ನಡೆದಾಳು
ಭಾಗೂರಿಗಾಗಿ ನಡೆದು ಹೋಗಾಗ
ಭಾಗೂರು ಗೌಡಾರು ತಡೆದು – ಏನಾಂದರು
ಆರು ವರ ಕೊಡತೀವಿ ಇರುಬಾರೆ
ಆರು ವರ ಎಂಬುದು ಆಡಿನ ಬೆಲೆ ಇಲ್ಲಾ
ನಾ ಮುಂದಾಕೆ ಕಂದಾನ ನಡಿಸೇನು
ಒಂದಾನೆತ್ತಿಕೊಂಡು ಕಂದಾನ ಕೈಲಿ ಹಿಡ್ಕಂಡು
ಮುಂದಾಲ ಚೆಕ್ಕೆ ಬೆಳಕಿನಲ್ಲಿ – ಉತ್ತರದೇವಿ
ತಾಳೂರಿಗಾಗಿ ನಡೆದಾಳು
ತಾಳೂರಿಗಾಗಿ ನಡೆದು ಹೋಗಾಗ
ಈ ತಾಳೂರ ಗೌಡಾರು ತಡೆದು ಕೇಳಿದರಲ್ಲಾ
ಎಂಟು ವರ ಕೊಡುತಿನಿ ಇರುಬಾರೆ
ಎಂಟು ವರ ಎಂಬುದು ನನ್ನ ದಟ್ಟಿಯ ಬೆಲೆ ಇಲ್ಲಾ
ನಾ ಮುಂದಕೆ ಕಂದಾನ ನಡೆಸೇನು
ಒಂದಾನೆತ್ತಿಕೊಂಡು ಕಂದಾನ ಕೈಲಿ ಹಿಡ್ಕಂಡು
ಮುಂದಲ ಚಿಕಿ ಬೆಳಕಲಿ-ಉತ್ತರದೇವಿ
ಹೆತ್ತೂರಿಗಾಗಿ ನಡೆದಾಳು
ಹೆತ್ತೂರಿಗಾಗಿ ನಡೆದು ಹೋಗಾಗ
ಹೆತ್ತೂರಿಗೌಡರು ತಡೆದು-ಏನಾಂದರು
ಹತ್ತುವರ ಕೊಡುತಿನಿ ಇರುಬಾರೆ
ಹತ್ತವರ ಎಂಬುದು ನನ್ನ ಎತ್ತಿನ ಬೆಲೆ ಇಲ್ಲಾ
ನಾ ಮುಂದಾಕೆ ಕಂದಾನ ನಡಿಸೇನು
ಒಂದಾನೆತ್ತಿಕೊಂಡು ಕಂದಾನ ಕೈಲಿ ಹಿಡ್ಕಂಡು
ಹ್ವಾದಳು ತಾಯವ್ವನ ಅರಮನೆಗೇ
ತಾಯಿ ಬಾಗಿಲಾ ತೆಗೆ ತಾಯವ್ವ ಬಾಗಿಲಾ ತೆಗೆಯೇ
ನಾ ಬಂದನೇ ತಾಯಿ ತೆಗಿ ಬಾಗಿಲವಾ
ಬಾಗಿಲಾ ತೆಗೆಯುವುದಕ್ಕೆ ನಾ ಹೆಂಗೆ ತೆಗೆಯಾಲಿ
ನಿಮ್ಮಪ್ಪ ತೋಳಲ್ಲಿ ವರಗವರೇ-ಉತ್ತರದೇವಿ
ಹೋಗೇ ಅಣ್ಣಯ್ಯನರಮನೆಗೇ
ಅಣ್ಣಾ ಬಾಗಿಲ ತೆಗಿ ಅಣ್ಣಯ್ಯ ಬಾಗಿಲಾ ತೆರೆ
ನನ್ನ ಮಕ್ಕಳು ಬಾಯಾರಿ ಬಳಲಿದೊ-ಅಣ್ಣಯ್ಯ
ನಾ ಬಂದೇನು ಕದಾವ ತೆಗಿರಣ್ಣ
ಕದವಾ ತೆಗೆಯಾಕೆ ತಂಗಿ ನಾ ಹೇಗೆ ತೆಗೆಯಾಲಿ
ನಿಮ್ಮತ್ತಿಗೆ ತೋಳಲ್ಲಿ ವರಗವಳೆ-ಉತ್ತರದೇವಿ
ಹೋಗೇ ತಮ್ಮಯ್ಯನರಮನೆಗೆ
ತಮ್ಮಯ್ಯಾ ಬಾಗಿಲಾ ತೆರೆಯೊ ತಮ್ಮ ಬಾಗಿಲಾತೆಗೆ
ನನ್ನ ಮಕ್ಕಳು ಬಾಯಾರಿ ಬಳಲಿವೊ-ತಮ್ಮಯ್ಯ
ನಾ ಬಂದೇ ತಮ್ಮ ತೆಗೆ ಬಾಗಿಲು
ಬಾಗಿಲಾ ತೆಗೆಯಾಕೆ ನಾ ಹೆಂಗೆ ತೆಗೆಯಲಕ್ಕ
ನಿನ್ನ ನಾದಿನಿ ತೋಳಲ್ಲಿ ವರಗವಳೆ-ಅಕ್ಕಯ್ಯ
ಹೋಗೇ ಅಕ್ಕಯ್ಯನರಮನೆಗೆ
ಅಕ್ಕ ಬಾಗಿಲ ತೆಗೆಯೇ ಅಕ್ಕಯ್ಯ ಬಾಗಿಲ ತೆಗೆ
ನನ್ನ ಮಕ್ಕಳು ಬಾಯಾರಿ ಬಳಲಿದೋ-ಅಕ್ಕಯ್ಯ
ನಾ ಬಂದೆ ಕದಾವ ತೆಗೆ ಅಕ್ಕಯ್ಯ
ಕದಾವ ತೆಗೆಯಾಕೆ ತಂಗಿ ನಾನೆಂಗೆ ತೆಗೆಯಾಲಿ
ನಿಮ್ಮ ಭಾವ ತೋಳಲ್ಲಿ ವರಗವರೆ-ತಂಗ್ಯಮ್ಮ
ಹೋಗೇ ತಂಗ್ಯಮ್ಮನರಮನೆಗೆ
ತಂಗಿ ಬಾಗಿಲಾ ತೆಗೆ ತಂಗಮ್ಮಾ ಬಾಗಿಲಾ ತೆಗೆಯೇ
ನನ್ನ ಮಕ್ಕಳು ಬಾಯಾರಿ ಬಳಲಿದೋ-ತಂಗಮ್ಮ
ನಾ ಬಂದೆನು ತಂಗಿ ತೆಗಿ ಕದವಾ
ಕದಾವ ತೆಗೆಯಾಕೆ ತಂಗಿ ನಾನೆಂಗೆ ತೆಗೆಯಾಲಿ
ನಿನ್ನ ಮೈದುನ ತೋಳಲ್ಲಿ ವರಗವರೆ-ಅಕ್ಕಯ್ಯ
ಹೋಗೇ ಅಪ್ಪಾಜಿಯರ ಮನೆಗೆ
ಅಪ್ಪಾ ಬಾಗಿಲು ತೆಗೆ ಅಪ್ಪಾಜಿ ಬಾಗಿಲು ತೆರೆ
ನನ್ನ ಮಕ್ಕಳು ಬಾಯಾರಿ ಬಳಲಿದೊ-ನನ್ನ ತಂದೆ
ತಂದೆ ನೀವು ಕದಾವ ತೆಗಿರಿ ತಂದೆ
ಕದಾವ ತೆಗೆಯ್ಯಾಕೆ ಮಗಳೆ ನಾನೆಂಗೆ ತೆಗೆಯಾಲಿ
ನಿಮ್ಮ ತಾಯಿ ತೋಳಲ್ಲಿ ವರಗವಳೆ-ಉತ್ತರದೇವಿ
ಎದ್ದೆಂಗೆ ಕದಾವ ತೆಗೆಯಾಲಿ
ಹತ್ತೂರು ತಿರುಗಿದರೂ ನೆತ್ತೀಗೆ ಎಣ್ಣೆಯಿಲ್ಲಾ
ಒಬ್ಬಾರು ಕದಾವ ತೆಗಿನಿಲ್ಲಾ
ಮಗಳ ಸಂಕಟ ನೋಡಿ ತಾಯಿ ಏನು ಹೇಳುತಾರೆ
ಇತ್ತಾ ಕೇಳೇ ಕಂದಾ ನನ್ನ ಮಾತು
ಹಿಂದಾಲ ಕಾಲದಲ್ಲಿ ನನಗೂ ಈ ಸಾಗಿತ್ತು
ನಿಮ್ಮಪ್ಪಾ ನನ್ನ ಉರಿಸಿದಾರು-ಉತ್ತರದೇವಿ
ನನ್ನ ಸಾಗು ನಿನಗೇ ಒದಗೀತು-ಉತ್ತರದೇವಿ
ಹೋಗವ್ವ ಹಂಪೆ ಹೊಳೆಗಾಗಿ
ಒಂದಾನೆತ್ತಿಕೊಂಡು ಕಂದಾನ ಕೈಲಿ ಹಿಡ್ಕಂಡು
ಮಕ್ಕಳಾ ಸಂಕಟಾವ ಮಾಡತಾಳೆ-ಉತ್ತರದೇವಿ
ಹ್ವಾದಾಳೂ ಹಂಪೆ ಹೊಳೆಗಾಗಿ
ಹಂಪೆ ಹೊಳೆಗ್ಹೋಗಿ ಕಂದಾನ ಇಳಿಸ್ಯಾಳು
ಅಡ್ಡ ಬಿದ್ದು ಉದ್ದಾಕೆ ಏಳುತಾಳೆ-ಉತ್ತರದೇವಿ
ಪೂಜೆ ಮಾಡೋಣಾಂದರೆ ಹಣ್ಣಿಲ್ಲ ಕಾಯಿಲ್ಲಾ
ಇತ್ತ ಕೇಳೇ ಗಂಗವ್ವ ನನ ಮಾತು
ನನ್ನಂತ ಪಾಪಿಗೆ ಯಾರೂ ಇಲ್ಲಾ
ಯಾರು ಇಲ್ಲದವರಿಗೆ ನೀವೇ ತಂದೆ ತಾಯಿ
ನಾನು ನನ್ನ ಬಳಗಾವ ಒಳಕಳ್ಳಿ
ಅಡ್ಡ ಬೀಳುತಾಳೆ ಕೈಮುಗೀತಾಳೆ
ಪಟ್ಟೆ ಕಂಬಿಸೀರೆ ಜಳದಾಳೂ-ಉತ್ತರದೇವಿ
ಮಕ್ಕಳ ಕಣ್ಣಾ ಕಟ್ಟುತಾಳೆ
ಮಕ್ಕಳು ದುಃಖವಾ ಮಾಡುತ್ತವೆ
ಇದುವೇನೆ ತಾಯಿ ಅಪಸಕುನವು
ಈ ರೀತಿ ಮಾಡುವಕೆ ನಮ್ಮೇಕೆ ಸಾಕಿದಿರಿ
ಮುದ್ದು ಕೊಟ್ಟು ನಮ್ಮ ಕೊಲ್ಲಬಾರದೂ
ಮಕ್ಕಳ ನೋಡುತಾಳೆ ವಕ್ಕಳ ಸಂಕಟವ ಮಾಡಿ
ನೀವೆಲ್ಲಿ ಹೋತಿರೊ ನನ್ನ ಕಂದಾ-ಮಕ್ಕಳಿರಾ
ನನ್ನ ಜೊತೇಲಿ ಇರಬನ್ನಿ
ಹಂಗಂತಾವ ಹೇಳುತಾಳೆ ಮಕ್ಕಳಾ ಕಂಕಳಲ್ಲಿ ಎತ್ತಿ
ಒಂದೊಂದು ಮೆಟ್ಟಗಿ ಇಳಿದಾಳು-ಉತ್ತರದೇವಿ
ಗಂಗಮ್ಮ ತಾಯಿ ಒಳ್ಕಂಡರು
ಅತ್ತ ಹರಿಯಾಗಂಗೆ ಇತ್ತ ಹರಿಯವ್ವ
ಒತ್ತಿ ಹರಿಯವ್ವ ಸಿವಗಂಗೆ
ಎತ್ತ ಹರಿಯಾ ಗಂಗೆ ಇತ್ತ ಹರಿಯವ್ವ
ದಡ ಸೂಸಿ ಹರಿಯವ್ವ ಸಿವಗಂಗೆ
ಅತ್ತು ಹರಿಯಾ ಗಂಗೆ ಇತ್ತಾವು ಹರಿದಾಳು
ತುಂಬಿ ಹರಿದಾಳು ಸಿವಗಂಗೆ

೨೯. ಎತ್ತೇ ಎತ್ತೇ ನೀ ಯಾಕ್ ಎಳೀವೊಲ್ಲೆ?
ಎತ್ತೇ ಎತ್ತೇ ನೀನ್ಯಾಕ್ ಎಳೀವೊಲ್ಲೆ?
ಏನು ಮಾಡಲಪ್ಪ ನೊಗ ಒತ್ತುತೈತೆ
ನೋಗವೇ ನೊಗವೇ ನೀನ್ಯಾಕ್ ಒತ್ತುತೀಯ?
ಏನು ಮಾಡಲಪ್ಪ ಬಡಗಿ ಕೆತ್ತಲಿಲ್ಲ.
ಬಡಗೀ ಬಡಗೀ ನೀನ್ಯಾಕೆ ಕೆತ್ತಲಿಲ್ಲ?
ಏನ್ ಮಾಡಲಪ್ಪ ಬಾಚಿ ಒಳ್ಳೆದಲ್ಲ.
ಬಾಚೀ ಬಾಚೀ ನೀನ್ಯಾಕ್ ಒಳ್ಳೆದಲ್ಲ?
ಏನು ಮಾಡಲಪ್ಪ ಕಮ್ಮಾರ ಹಣೆಯಲಿಲ್ಲ.
ಕಮ್ಮಾರ ಕಮ್ಮಾರ ನೀನ್ಯಾಕ್ ಹಣೆಯಲಿಲ್ಲ?
ಏನ್ ಮಾಡಲಪ್ಪ ತಿದಿ ಒಳ್ಳೇದಲ್ಲ
ತಿದಿಯೇ ತಿದಿಯೇ ನೀನೆ ಯಾಕೊಳ್ಳೇದಲ್ಲ?
ಏನ್ ಮಾಡಲಪ್ಪ ಕ್ವಾಣ ಸಾಯಲಿಲ್ಲ.
ಕ್ವಾಣಾ ಕ್ವಾಣಾ ನೀನ್ ಯಾಕ್ ಸಾಯಲಿಲ್ಲ?
ಏನು ಮಾಡಲಪ್ಪ ಹುಲ್ಲು ಬಂದಿತಲ್ಲ.
ಹುಲ್ಲೇ ಹುಲ್ಲೇ ನೀನ್ ಯಾಕೆ ಬಂದೆಯಲ್ಲ?
ಏನ್ ಮಾಡಲಪ್ಪ ಮಳೆ ಬಂದಿತಲ್ಲ.
ಮಳೆಯೇ ಮಳೆಯೇ ನೀನ್ ಯಾಕೆ ಬಂದೆಯೆಲ್ಲ?
ಏನು ಮಾಡಲಪ್ಪ ನಾನ್ ಲೋಕ ಸಲಹೋನಲ್ವೆ?

೩೦. ಯಾತಕೆ ಮಳೆ ಹೋದವೋ?
ಯಾತಕೆ ಮಳೆ ಹೋದಾವೋ? – ಶಿವ ಶಿವ
ಲೋಕ ತಲ್ಲಣಿಸುತಾವೊ !
ಬೇಕಿಲ್ಲದಿದ್ದರಿರೆ ಬೆಂಕಿಯ ಮಳೆ ಸುರಿದು,
ಉರಿಸಿ ಕೊಲ್ಲಲು ಬಾರದೇ ||
ಹೊಟ್ಟೆಗೆ ಅನ್ನ ಇಲ್ಲದಲೇ
ನಡೆದರೆ ಜೋಲಿ ಹೊಡೆಯುತಲೇ,
ಪಟ್ಟದಾನೆಯಂಥ ಸ್ತ್ರೀಯರು ಸೊರಗಿ
ಸೀರೇ ನಿಲ್ಲದಿಲ್ಲಿ ಸೊಂಟದಲೇ
ಹಸುಗೂಸು ಹಸಿವಿಗೆ ತಾಳದಲಿ
ಅಳುತವೆ ರೊಟ್ಟಿ ಕೇಳೀ ಕೇಳೀ
ಹಡದ ಬಾಣಂತಿಗೆ ಅನ್ನವಿಲ್ಲವಲೆ
ಏರೂತಾವೆ ಮುಂಗೈಗೆ ಬಳೀ
ಯಾವ ಕಡೆ ಹೋಗಾನ ವನವಾಸಾ
ತಾವಾ ನದಿ ಇಲ್ಲಿ ಯಾವ ದೇಶ
ಎಲ್ಲಿ ನೋಡಿದರೂ ಒಂದೇ ಶಬ್ದ
ದಯಮಾಡೋ ನೀ ಜಗದೀಶಾ
ಒಕ್ಕಲು ಮಕ್ಕಳಂತೇ-ಅವರಿನ್ನು
ಮಕ್ಕಳ ಮಾರ‍್ಯುಂಡಾರೋ
ಮಕ್ಕಳನು ಮಾರ‍್ಯುಂಡು ದುಃಖವನು ಮಾಡುತಾರೆ
ಮುಕ್ಕಣ್ಣ ಮಳೆ ಕರುಣಿಸೋ

೩೧. ಮಳೆ ನಿಂತಿರುವುದೇಕೆ?
ಮಳೆ ಹೋಯ್ತೆಂದು ಮಳೆರಾಯ್ನ ಬಯ್ಯದಿರಿ
ಸಾವಿರ ಹೊನ್ನಿನ ಸರಗಂಟಿ ತಕ್ಕೊಂಡು,
ಸಾಲಕೆ ಹೋಗ್ಯವನೆ ಮಳೆರಾಯ
ಮಳೆಗಳು ಯಾಕ್ಹೋದವೋ-ಲೋಕವನು
ಸಾಕಲಾರದೆ ಹೋದವೋ-ಲೋಕವನು
ಸಲಹಲಾರದೆ ಹೋದವೊ |
ಪುಣ್ಯವಿಲ್ಲದ ನಾರಿ ಪುರುಷನ ಬೈದರೆ
ಅನ್ಯಾಯ ಮಳೆ ಹೋದವೊಕೆ ||
೩೨. ಮಳೆರಾಯನಿಗೆ ಕರೆ
ಆಕಾಶದಲ್ಲಿ ಯಾಕೆ ನಿಂತೊ ಮಳೆರಾಯ?
ಗೊಂಬೆ ಹಚ್ಚಡದ ದೊರಮಗನ ಹೊಲದಲ್ಲಿ
ದುಂಡಕ್ಕಿ ಬಾಯ ಬಿಡುತನೆ
ಅಂಬಾರದಲ್ಲಿ ಯಾಕೆ ನಿಂತೊ ಮಳೆರಾಯ?
ತೋಪಿನ ಹಚ್ಚಡದ ದೊರೆಮಗನ | ಹೊಲದಲ್ಲಿ,
ಕಾಚಕ್ಕಿ ಬಾಯಬಿಡುತವೇ
ಅಂಬಾರದಲ್ಲಿ ತುಂಬಿದಂಗಿರುವೋನೆ,
ಗೊಂಬೆ ಹಚ್ಚಡದ ಮಳೆರಾಯ | ನೀನಿಲ್ಲದೆ
ಸಾಲು ಹೊಂಬಾಳೆ ಬಳಿಲ್ಯಾವೊ | ದೇವೇಂದ್ರ
ಕಂಚಿನ ಹಣವಾಗಿ ಸುರಿಬಾರೋ ||
ಅಪ್ಪ ನೀನಿಲ್ಲದೆ ಬೆಪ್ಪಾದೊ ಈ ಭೂಮಿ
ಬಿಟ್ಟ ನೂಲಾದೊ ದನಕರ | ಮಳೆರಾಯ
ಅಂಬಾರದ ಕರುಣಿ ದಯಮಾಡೊ ||

೩೩. ತಿಂಗಳು ಮಾಮನ ಪದ
ಅಪ್ಪ ನೀನಿಲ್ಲದ ಸೊಪ್ಪಾದೊ ಈ ಭೂಮಿ
ಸಪ್ಪೆ ದಂಟಾದೊ ದನಕರ | ದೇವಿಂದ್ರಾಯ
ಅಪ್ಪರಾತಿರಿಕೆ ಕರುಣಾಗೊ ||
ಅಂಬಾರದಲ್ಲಿ ತುಂಬ್ಯಾಡೊ ಮಳಿರಾಯ,
ಗೊಂಬೆ ಹಚ್ಚಡದದೊರಿಮಗನೆ-ನೀನಿಲ್ಲದೆ
ರಂಭೆ ಹಾಕಿದ ಪೈರು ಒಣಗಿದೊ ||
ಬಿತ್ತಿ ಬಂದ ತಮ್ಮನು ಬಿತ್ತಿದ ಸುದ್ದಿಯ ಕೇಳಿ
ಬಿತ್ತಿ ಬಂದೆವ್ವ ಮಳಿಯಿಲ್ಲ-ನಿನ್ನ ಕೊರಳೊಳ್ಳ
ಮುತ್ತಿನಂಗವೆ ತೆನಿ ಜೋಳ ||
ನಕ್ಕರೆ ಬರನಲ್ಲಿ ಕಿಕ್ಕೇರಿ ಮಳೆರಾಯ
ಅಕ್ಕಯ್ಯ ನೀನ್ಹೋಗಿ ಕರೆತಾರೆ-ಬಾಳೆಯ
ತಿಟ್ಟಿನಲ್ಲವನೆ ಮಳೆರಾಯ ||
ಎಮ್ಮೆಯ ತೊರಕೆ ಕೆಮ್ಮುಗಿಲು ಎದ್ದವೆ
ದಮ್ಮಯ್ಯ ಹುಯ್ಯೋ ಮಳಿರಾಯ-ಹೆರಗನಹಳ್ಳಿ
ಮುಮ್ಮಳಿಗೇಲಿತೆಳಗಯ್ಯ ||

೩೪. ಮಳೆರಾಜನನ್ನು ಕುರಿತು ಕೆಲವು ತ್ರಿಪದಿಗಳು
ರಾಗೀ ಬಣ್ಣದ ಕುದರಿ ರಾಜೇಕ ದೊಡ್ಡದು
ರಾಜಾರೊಳು ರಾಜಾ ಮಳೆರಾಜಾ | ಬರುವಾಗ
ರಾಜೇವ ಕೈಯs ಮುಗದಾವs ||
ಮಳಿಯಪ್ಪ ಮಳಿರಾಜಾ ಕರಿಯುತಾರೋ ನಿನ್ನ
ಮೊದಲು ಕೂರಿಗಿs ರೈತಾರು | ಹೋದಾಗ
ಹೊಲವೆದ್ದು ಕೈಯs ಮುಗಿದಾವs ||
ಮಳಿಯಪ್ಪ ಮಳಿರಾಜಾ ಬೆಳೆ ಒಣಗಿ ಹೋದಾವೊss
ಬಡವರು ಬಾಯs ಬಿಡತಾರs | ಅಡವೆನ್ನ
ಗಿಡಬಳ್ಳಿ ಕೊರಗಿ ಕಮರ‍್ಯಾವs ||
ಬಾಬಾರೋ ಮಳಿರಾಜಾ ಹೊಲದ ಬೆಳಿ ಕರಿಬಾವೋ
ತೆನಿ ಎದ್ದು ಕೈಯ ಮುಗಿದಾವೋ | ಬೆಳವೊಲದ
ಜನ ಮುಗಿಲ ಮಾರೀ ನೋಡ್ಯಾರs ||
ಆ ರಾಜ ಈ ರಾಜ ಘನರಾಜ ಮಳೆರಾಜ
ತೇಜೇರಿ ಸುರಿದ ಮಳೆರಾಜ | ಬೆಳದಾನು
ಲೋಕದೊಳು ರಾಜ ತೆನಿರಾಜ ||
ಆ ರಾಜ ಈ ರಾಜ ಭೋರಾಜ ಮಾರಾಜ
ರಾಜರೊಳು ರಾಜ ಮಳೆರಾಜ | ಘನರಾಜ
ಬೀಜ ಸಕುರಿಗೆ ತೆನಿರಾಜ ||
ಗಾಳೆಪ್ಪ ಧೂಳೆಪ್ಪ ಸಿಡ್ಲಪ್ಪ ಮಿಂಚಪ್ಪ
ಇವರ್ನಾಕ ಮಂದಿ ಅಣತಮ್ರು | ಇದ್ದರ
ಸುತ್ತಣ ಹಳ್ಗೆದೊಡ್ಡವರೋ ||

೩೫. ತಿಂಗಳು ಮಾವನ ಪದ
ತಿಂಗಳು ತಿಂಗಳಿಗೂ ತಿಂಗಳು ಮಾವನ ಪೂಜೆ
ಗರುಡನಾ ಪೂಜೆ ಘನಪೂಜೆ-ಹಾಗಲವಾಡಿ
ಹನುಮನಾ ಪೂಜೆ ಶನಿವಾರ || ೧ ||
ಗುಡುಗೀದ ಗುಡಿಗೀದ ಗುಬ್ಬೀಲಿ ಮಿಂಚೀದ
ಹೆಬ್ಬೂರಿನ ಮ್ಯಾಲೆ ಮಳೆಬಿದ್ದೋ | ನಂಜನಗೂಡು
ತೇರಿನ ಮ್ಯಾಲೆ ಹನಿ ಬಿದ್ದೋ || ೨ ||
ಯಾರೇನಂದವ್ರು ಬಾರೋ ದೇವೇಂದ್ರುರಾಯಾ
ಮತ್ತೇ ನೆನೆದೇವು ಬಾರೋ || ಪ ||
ಮಳೆ ಹೋಯ್ತಂತಾ ಮಾನ್ಯವರ ಬಯಬ್ಯಾಡಿ
ಸಾಲಾಕ್ಹೋಗವನೆ ಮಳೆರಾಯಾ ||
ಮಳೆರಾಯ್ನ ಹೆಂಡ್ತಿ ಮಕ್ಕಳೊಂದಿಗಿತ್ತಿ
ಮಳೆ ಬಂದಾರೆಲ್ಲಿ ತಂಗ್ಯಾಳೋ | ತಿಂಗಳು ಮಾವ
ಎಳೆಯ ಹೊಂಬಾಳಿ ಸುಳಿಯಲ್ಲಿ |

೩೬. ಕುರುಬನ ಮಹತ್ವದ ಪದ
ಚೊಲೋ ಗವಾಯಿಗಳ ಜಗದೊಳಗಿರುವಾಗ
ಕುರುಬನ ಪದ ಯಾರ ಕೇಳಬೇಕ
ಕುರುಬರಂತೆ ಹೇಳು ಶ್ರುತಿ ಸಾರತಾವ
ಓದಿ ನೋಡಿರಿ ಪುಸ್ತಕ
ಕುರುಬರೆಂದರೆ ಜರಿಯ ಬೇಡದರಿ
ಮಾಡಿಕೊಳ್ಳಿರಿ ನಿಮ್ಮ ಮನಪಕ
ವರುಷಾ ವರುಷಾ ಉಗಾದಿ ಪಾಡೇಕ
ಹೊಲದಾಗ ಕುಂಟಿ ಹೊಡುದಕ
ಮೊದಲ ಕುರುಬನ ಕುಂಟಿ ಹೋಗಲೆಂತ
ರೈತರ ಮಾಡ್ಯಾರ ನೇಮನೂಕ
ಮೋಜಮೊಜಲಿಗೆ ಕುರುಬನ ಮಜಲು
ಗಣಪತಿ ಪೂಜೆಯ ಮಾಡಬೇಕ
ಅಂಗಡಿ ಮುಂಗಡಿ ಯವಾರ ಮೊದಲಿಗೆ
ಕುರುಬನ ಬೋಣಿಗಿ ಆಗಬೇಕ
ಮಳಿ ಇಲ್ಲದೆ ಹನ್ನೆರಡು ವರುಷ ಬರಾ ಬಿದ್ದೀತು ದೇಶಕ್ಕ
ರೈತರಾಣ್ಯಾರೆಲ್ಲ ಹೊಂದಿಗೂಡಿಕೊಂಡು ಬಂದಾರ ಕುರುಬನ ಹಂತೇಕ
ಕುರಬ ಗಾಬರ‍್ಯಾಗಿ ಅವರನ ಕೇಳತಾನ
ಮಳಿ ಇಲ್ಲದು ನಿಗ ಗೊತೈತಿ ಮಳಿ ಆಗುದ ನೀ ಹೇಳಬೇಕ
ಕುರುಬ ಗೌಡನ ದಿಗಲ ಬಿದ್ದಿತು ಮಕಾ ಮಾಡಿದನು ಮ್ಯಾಲಕ್ಕ
ಬೀರದೇವರ ಸುಸ್ತ್ರ ಮಾಡುತ ವಿಚಾರ ಮಾಡ್ಯಾನ ತನಮನಕ್ಕ
ಚಿಂತಿ ಮಾಡಬ್ಯಾಡಿರಿ ಮಳೆ ಬರುವದು ಬರೆ ನೋಡಿರಿ ನಾಳೆ ಮಧ್ಯಾನಕ
ಕುರುಬ ಗೌಡನು ಮರುದಿನ ತಾ ಬಂದು ಗುಡ್ಡ ಹತ್ತಿ ನಿಂತ ಮ್ಯಾಲನ್ಕು
ಮೂಢಭಕ್ತಿಯಿಂದ ಕಂಬಳಿ ಬೀಸಿದಂಗ
ಜಡಿ ಮಳಿ ಸುರದಿತು ಹೊಳೆ ಕಡೆಕ
ಕುರುಬಿನಂತೆಕ ಧರ್ಮ ಇರುವದೆಂದು
ಲೋಕೆಲ್ಲ ಹೊಗಳುವ ಕೇಳಬೇಕು

೩೭. ಸ್ವಾಮಿ ಮಳೆರಾಯ
ಸ್ವಾಮಿ ಮಳೆರಾಯ ಏ ತಂದೆ
ಯಾವ ದೇವರಿಲ್ಲೊ ನಿನ ಮುಂದೆ
ನೇಮ ನಿತ್ಯಾಕಾರೇ ಕಲ್ಯಾಣಾ
ನೀನು ಭೂಮಿ ಮ್ಯಾಲ ಬಂದಿದೆ |
ನೀನ ಬಾರದೆ ಮುನದಿಂದೆ
ಕೇಡು ತೋರುವುದು ಒಂದೊಂದೆ
ಕಷ್ಟಪಟ್ಟ ಜನ ನಷ್ಟವಾಗುತದೆ
ಯಾತಕ ಇಂತಾ ಹೊತ್ತು ತಂದೆ |
ಪಲ್ಯ ಬೆಳಿಯದೆ ಹೋದಿಂದೆ
ಹ್ಯಾಗೆ ಬದಕಬೇಕು ಮಣತಿಂದೆ
ಮಾನವ ಜಾತಿಗೆ ಮಾಡಿದ್ದಾದರೆ
ಬದಕಲಿಕ್ಕೆ ಅನ್ನವ ತಿಂದೆ |
ಬಂಡಿ ತಿರಗಿ ಬಾಳ ಬಂಡಾಟ
ಬಡ ಜನರಿಗೆ ಬಂದೀತ ಗೋಳಾಟ
ಮಾರಿ ಹಾವಳಿ ಬಂದಂತಾತ
ಜ್ವಾಳದ ಸುತ್ತಲ ಮಾರಾಟ
ಬ್ರಹ್ಮನವರ ಇಂದು ಬರದೀತು
ಆಗ ಕಾರೆವು ತಪ್ಪೀತು
ದೇವ ದೇವರ ನಾಲಿಗಿ ಬಿತ್ತು
ದೋಸೇರ ಪಂಚಾಂಗ ಸುಟ್ಟೋತು
ಕಾಲಜ್ಞಾನ ಕಡಿಮಾಯಿತು
ರೊಟ್ಟಿ ಮಂಚ ಮೂಲಿಗಿ ಬಿತ್ತು
ನೀರು ಮಳಿ ಕಡಿಮ್ಯಾಗಿ ಕಲಿಯುಗದ
ಕಲ್ಲಿನ ಪೆಟ್ಟೊಂದ್ಹೆಚ್ಚಾತು

೩೮. ಬರಗಾಲದ ಹಾಡು
ಮುಂಗಾರು ಗುಡುಗಿಲ್ಲ ಮಾಡಲು ಸ್ವಾನೇಳ್ಲಿಲ್ಲ
ಹಸ್ತೆ ಚಿತ್ತೇ ಮಳೆ ಸುತ್ಗಿಟ್ಟಿ ಬರಲಿಲ್ಲ
ತುಂಗಭದ್ರೆ ಹೊಳೆ ತುಂಬಿ ಹಾಯಲಿಲ್ಲ
ಮಘೆ ಹುಬ್ಬೆಮಳೆ ಬಗೆಯ ತಿಳಿಯಲಿಲ್ಲ
ಇಂಥಾ ಹಸ್ತದ ಮಳೆ ಹೋದ್ಮೇಲೆ ಕಷ್ಟ ಬಂದಾವೋ ಜನ್ಮ
ಉತ್ತರ ದೇಶದಿಂದ ಉರುವತ ಬಂದಳು ದುರಗಿ
ಬಿತ್ತಿದ ಪೈರೆಲ್ಲ ಬಿಸಿಲಿಗೆ ಬಾಡುತ
ಹೆತ್ತಂತ ಮಕ್ಕಳ ಹೆರವರಿಗೆ ಕೊಡಲವ್ವ
ಕದರು ಕಡ್ಡೀ ಹಂಗೆ ಕೈಕಾಲು ನಾಗುತ
ಬಿದಿರು ಪುಟ್ಟೀ ಹಂಗೆ ಹೊಟ್ಟೆಗಳಾಗುತ
ಮಜ್ಜಿಗೆ ಬೇಡೊಂದ ಅಲ್ಲಲ್ಲಿಗೆ ಸಾವುತ
ಎಂಥಾ ಬಾಳ್ಯವ ಕಾಲ್ಪಂತೋ ನಮ್ಮಣ್ಣಾ ||

೩೯. ಮಳೆರಾಯ
ಹಸರಂಗಿ ಸರದಾರ ಬಿಳ್ಳೀಯ ಉಡಿದಾರ
ಎಲ್ಲಾಡಿ ಬಂದ್ಯೋ ಮಳೆರಾಯ | ಈ ತೋಟ
ನೆಲ್ಲಿ ಗದ್ದೇಗೆ ನವುಲಾಟ ||
ಮಳೆರಾಯಾ ನಿನ್ನ ಕರದೋರು ಯಾರೆಂದುs
ಕರಿಯಾ ಕಂಬಳಿ ಗೌಡsರು | ಹಟ್ಯಾಲೋರು
ಕೈ ಬೀಸಿ ನಿನ್ನಾ ಕರೆದಾರೋ ||
ಹಾದಿ ವೋಣಿ ಕಡೆ ಆದಾವೆ ಮಳೆ ಮಾಡ
ಹೋಗಿ ತಂಗ್ಯಮ್ಮ ಕರುತಾರೋ | ನಮ್ಮನಿಯ
ಮುತ್ತೀನ ಹಂತಿ ಹೊರುವಾಕೆ ||
ತಾಯಿ ಯೇಳಿದ ಮಾತು ಕೇಳ್ಯಾನೆ ತನ ಮಗ
ವೋಗಿ ತಂಗ್ಯಮನ ಕರುತಂದಾ || ಕೋಲು ಕೋಲೆ
ಮುತ್ತೀನ ಹರವೀಗೆ ರತ್ನ ಮಾಣಿಕ್ಯದ ಸಿಂಬೆ
ನಿಸ್ತ್ರೇ ಗೌರಮ್ಮ ಹೊರು ಬಾರೆ || ಕೋಲು ಕೋಲೆ
ಹೊನ್ನೀನ ಹರವೀಗೆ ರನ್ನದ ಮಾಣಿಕ್ಯದ ಸಿಂಬೆ
ರಂಬೆ ಪಾರ್ವತಿ ಹೊರು ಬಾರೆ || ಕೋಲು ಕೋಲೆ
ಬಿತ್ತೋ ಕೂರಿಗೆ ಮುಂದೆ ಬೀಸೋ ಅರವಿ ಹಿಂದೆ
ಅಟ್ಟೇ ಜಾಂಬುವನ ಮಿಣಿ ಮುಂದೆ | ಹಟ್ಯಾಲೋರು
ಮುತ್ತೇ ಬಿತ್ಯಾರೆ ಹೊಲುದಾಗೆ ||
ಸಾಗೋ ಕೂರಿಗೆ ಮುಂದೆ ಹೊನ್ನಿನ ಅರಿವೇ ಹಿಂದೆ
ಸಾಲಾ ಜಾಂಬುವನ ಮಿಣಿ ಮುಂದೆ | ಮಲಸೆಟ್ಯೋರು
ಹೊನ್ನೇ ಬಿತ್ತ್ಯಾರೆ ಹೊಲುದಾಗೆ ||
ಹೊಲಮಾಗಿ ನಿಂತಾವೆ ಕಣಮಾಡೋ ನನ ಕಂದ
ಅಟ್ಟೇ ಜಾಂಬುವನ ಕರಸಪ್ಪ || ಕೋಲು ಕೊಲೆ
ಅಟ್ಟೀ ಜಾಂಬುವ ಬಂದು ದಾರೀಲಿ ನಿಂತವನೆ
ಕಣವೆಲ್ಲೆ ತಾಯಿ ಹಡದಮ್ಮ || ಕೋಲು ಕೋಲೆ
ಎತ್ತೋ ದಿಣ್ಣೇಮಾಲೆ ಏಣೀ ಬಂಡೇ ಮ್ಯಾಲೆ
ಕಡುಸಪ್ಪ ಕಂದ ಕಣುಗೂಳ | ನಿನ್ಹೊಲಕೆ
ಬಸಿರೆಂಗ್ರಸ್ತನ ಬೇಗ ಬರಹೇಳೋ ||
ಬಸಿರ್ರೆಂಗಸ್ರನ್ನ ಬ್ಯಾಗ ಬರಹೇಳೋ
ನಿನ್ನೊಲಕೆ ವರುಸಾದ ಕೂಲಿ ಕಳುವಪ್ಪ ||
ವರುಸಾದನ್ನಾ ಕೂಲಿ ಕಳುವಪ್ಪ ನಿನಗಿನ್ನ
ಬಸವನಪ್ಪಣೆಗಳ ಪಡೆದೀಯೆ | ಕೋಲು ಕೋಲೆ
ತುಪ್ಪ ಉಕ್ಕೀದಾಂಗೆ ತೊಟ್ಟು ಮಾಗೀದಾಂಗೆ
ಅಪ್ಪ ನಿನ್ನೊಲಕೆ ಜಯ ಜಯ | ಕೋಲಾಟದೋರು
ನಾರೇರು ಕೊಟ್ಟಂತ ಹರಕೀಯ ||
ನಾವ್‌ಕೊಟ್ಟ ಹರಕೀಯು ಆನೇಯ ಏರಾಲಿ
ನಿನ್ನಾ ರಾಜ್ಯವು ತಿರುನಾಳು || ಕೋಲು ಕೋಲೆ
ಹೊನ್ನು ಹೆಚ್ಚಾಗಲೀ ಚೆನ್ನಣಸೆ ಉವಾಗಲಿ
ಚೆನ್ನಣ್ಣ ಈಶ್ವುರನ ಕೃಪೆಯಿಂದ | ನಿಮ್ಮನಿಗೆ
ಹೊನ್ನು ಹೆಚ್ಚಾಗಲಿ ದಿನದಿನಕೆ ||
ರೊಕ್ಕ ಹೆಚ್ಚಾಗಲಿ ಮಕ್ಕಳ ಫಲವಾಗಲಿ
ಮುಕ್ಕಣ್ಣ ಈಶ್ವುರನ ಕೃಪೆಯಿಂದ | ಈ ಮನಿಗೆ
ರೊಕ್ಕಾವು ಹೆಚ್ಚಾಗಲಿ ದಿನದಿನಕೆ ||
ನಿಂಬೀಯ ಹಣ್ಣಾಗೋ ನಿಂಬೀಯ ಕಾಯಾಗೋ
ತಿಂಗಳಿಗೊಂದರ ದೊರಿಯಾಗೋ | ಅಣ್ಣಯ್ಯ
ವೋಗುತೀವಿ ದೊರಿಯೇ ತಣ್ಣಾಗಿರೋ ||
ಬಾಳೀಯ ಹಣ್ಣಾಗೋ ಬಾಳೀಯ ಕಾಯಾಗೋ
ಜಾಮಾಕೊಂದೂರು ದೊರಿಯಾಗೋ | ಅಣ್ಣಯ್ಯ
ವೋಗಿಬರುತೀವಿ ದೊರಿಯೆ ತಾನಾಗೀರೋ ||
ಹಾಡಿ ಆಡಿ ನಮ್ಮ ಬಾಯಗಳ ನೊಂದಾವೆ
ಆರುಸಾವಿರ ಮುತ್ತು ಸುರಿದಾವೆ | ಅಣ್ಣಯ್ಯ
ಆರುವರೆ ಕೊಟ್ಟು ಕಳುವಪ್ಪ ||

೪೦. ತಮ್ಮಯ್ಯನ ಮೇಲಿನ ಪದಗಳು
ಮುಂಗಾರು ಮಳೆ ಹೂದು ತಮ್ಮಯ್ಯ ಹೊನ್ನಾರು ಕಟ್ಟಿ
ಊರ ಮೂರು ಬಳಸ ತಿರುಗ್ಯಾನೆ | ತಮ್ಮಯ್ಯ
ಮೂಡಲಾಗಿ ಆರ ತಿರುವ್ಯಾನೆ
ಹೊನ್ನಾರು ಕಟ್ಟಿ ಚಿನ್ನದ ನೊಗ ಹೂಡಿ
ಬನ್ನಿಯ ಮರವ ಬಲಕಿಟ್ಟು | ತಮ್ಮಯ್ಯ
ಅನ್ನ ಚೆಲ್ಯಾನೆ ಹೊಲಕೆಲ್ಲ
ಮೂಡಲಾಗಿ ಹುಯ್ಯೊ ಮುತ್ತಿನ ಸಾತಿ ಮಳೆಯ
ಹೆಗ್ಗಯ ಕೊಂತಿ ಹಡೆದವ್ವ
ಹೆಗ್ಗಯ ಕೊಂತಿ ಹಡೆದವ್ವನ ಊರ ಮುಂದೆ
ಜಗ್ಗಿಸಿ ಹುಯ್ಯೊ ಮಳೆರಾಯ
ಬಡಗಲ ಮಳೆ ಹೂದು ಬಾಗಿತು ಆರಂಬ
ತೆನೆ ಹೋಗಿ ತೆಂಕ ಒರಿಗಿದೊ | ತಮ್ಮಯ್ನ
ಮೆದಿ ಹೋಗಿ ಗಗನ ಧುಮುಕಿದೊ
ಊರ ಮುಂದಲ ಹೊಲಕೆ ಉದ್ದು ಬಿತ್ತೊ ತಮ್ಮಯ್ಯ
ಕಡಲೆ ಬಿತ್ತೊ ಕಡೆ ಕಡೆಗೆ
ಯಾರೂ ಬರದ್ಹಾದೀಲಿ ಧೀರ ಒಬ್ಬನೆ ಬಂದ
ಸಾರಂಗ ಬರದ ಮಿಕ ಬರದ | ಹಾದಿಲ್ಲಿ
ಧೀರ ನನ್ನವ್ವೆ ಮಗ ಬಂದ
ರಾಯ ರಾಯರ ಮನೆ ರಾಯದ್ಯಾವರ ಮನೆ
ರಾಜು ಕಂಕಣದ ಚಲುವರೆ | ನಿಮ್ಮರಮನೆಯ
ತೋರಿಸ್ತಮ್ಮಾಗೆ ಉಡುಗರೆ
ಶೆಟ್ಟಿಶೆಟ್ಟೋರ ಮನೆ ಸತ್ಯದ್ಯಾವರ ಮನೆ
ಪುಟ್ಟ ಕಂಕಣದ ಚಲುವರೆ | ನಿಮ್ಮರಮನೆಯ
ಕಟ್ಟಿಸ್ತಮ್ಮಾಗೆ ಕೈಲಾಸ

೪೧. ಮಳೆರಾಯನ ಮೇಲೆ
ಕೋಲು ಮಲ್ಲಿಗೆ ಕೋಲೆ
ಕೋಲು ಸಂಪಿಗೆ ಕೋಲೆ || ಪ ||
ಮಳಿ ಹೋಯ್ತು ಅಂತ ಮಳಿರಾಯ್ನ ಬಯ್ಯದಿರೆ
ನೂರ್ಹೊನ್ನಿನ ಸರುಪನ | ಮೇಲ್ಹತ್ತಿಕೊಂಡು
ಸಾಲಕ್ಹೋಗ್ಯವನೆ ಮಳಿರಾಯ
ಮಳಿ ಇಲ್ಲವೆಂದು ಮಳಿರಾಯ್ನ ಬಯ್ಯದಿರೆ
ಸಾವಿರದ್ಹೊನ್ನಿನ ಸರಗಂಟೆ | ತಕ್ಕೊಂಡು
ಸಾಲಕ್ಹೋಗ್ಯವನೆ ಮಳಿರಾಯ
ನಕ್ಕರೆ ಬರನಲ್ಲೆ ಕಿಕ್ಕೇರಿ ಮಳಿರಾಯ
ಅಕ್ಕಯ್ಯ ನೀನ್ಹೋಗಿ ಕರತಾರೆ | ಬಾಳೆಯ
ತಿಟ್ಟಿನಲ್ಲವನೆ ಮಳಿರಾಯ
ಕರದರೆ ಕೈಸನ್ನೆ ಮಳಿರಾಯ
ತಂಗ್ಯಮ್ಮ ನೀನ್ಹೋಗಿ ಕರತಾರೆ | ಬಾಳೆಯ
ಗೊನಿಯ ಮೇಲವನೆ ಮಳಿರಾಯ
ಎಮ್ಮೆಯತೊರಕೆ ಕೆಮ್ಮುಗುಲು ಎದ್ದವೆ
ದಮ್ಮಯ್ಯ ಹುಯ್ಯೊ ಮಳಿರಾಯ | ಹೆರಗನ್ಹಳ್ಳಿ
ಮುಮ್ಮಾಳಿಗೆಲಿ ತಳುಗಯ್ಯ
ಎಮ್ಮೆಯತೊರಕೆ ಕೆಮ್ಮುಗುಲು ಎದ್ದವೆ
ಬಾಣಂತಿ ಕಪ್ಪ ಬಳದಂಗೆ | ಮಳಿರಾಯ
ಮೋಡದ ದೊರೆಯೆ ಕರುಣೀಸೊ
ಹಸುವಿನತೊರ ಸೊಸಿಮುಗುಲು ಎದ್ದವೆ
ಬಾಣಂತಿ ಕಪ್ಪ ಬಳದಂಗೆ | ಮಳಿರಾಯ
ಬೋರಾಡುತವನೆ ಮುಗುಲಲ್ಲಿ
ಅಪ್ಪನಿಲ್ಲದೆ ಸೊಪ್ಪಾದೊ ಈ ಭೂಮಿ
ಸಪ್ಪೆದುಂಟಾದೊ ದನಕರ | ದೇವೀಂದ್ರರಾಯ
ಅಪ್ಪ ರಾತಿರಿಕೆ ಕರುಣಾಗೊ
ಅಣ್ಣನಿಲ್ಲದೆ ಹಣ್ಣಾದೊ ಈ ಭೂಮಿ
ಅಣ್ಣೆ ಸೊಪ್ಪಾದೊ ದನಕರ | ದೇವೀಂದ್ರರಾಯ
ಅಣ್ಣ ರಾತಿರಿಕೆ ಕರುಣಾಗೊ
ಬಿತ್ತಿ ಬಂದ ತಮ್ಮಯ್ನ ಬಿತ್ತಿದ ಸುದ್ದಿಯ ಕೇಳಿ
ಬಿತ್ತಿ ಬಂದೆವ್ವೆ ಮಳಿಯಿಲ್ಲ | ನಿನ್ನ ಕೊರಳೊಳ್ಳ
ಮುತ್ತೀನಂಗವೆ ತೆನಿಜೋಳ
ಹರಗಿ ಬಂದ ಅಣ್ಣಯ್ನ ಹರಗಿದ ಸುದ್ದಿಯ ಕೇಳಿ
ಹರಗಿ ಬಂದೆವ್ವ ಮಳಿಯಿಲ್ಲ | ನಿನ್ನ ಕೊರಳೊಳ್ಳ
ಹವಳದಂಗವೆ ತೆನಿಜೋಳ
ಅಂಬಾರದಲಿ ತುಂಬ್ಯಾಡೊ ಮಳಿರಾಯ
ಗೊಂಬೆ ಹಚ್ಚುಡದ ದೊರಿಮಗನೆ | ನೀನಿಲ್ಲದೆ
ರಂಭೆ ಹಾಕಿದ ಪೈರು ಒಣಿಗ್ಹೋದೊ
ಆಕಾಸದಲಿ ಆತಾಡೊ ಮಳಿರಾಯ
ತೋಪನ್ಹಚ್ಚುಡುದ ದೊರಿಮಗನೆ | ನೀನಿಲ್ಲದೆ
ನಿಸ್ತ್ರೆ ಹಾಕಿದ ಪೈರು ಉರಿದ್ಹೋದೊ
ಗುಡುಗಿದ ಗುಡುಗಿದ ಗುಬ್ಬೀಲಿ ಮಿಂಚಿದ
ಹೆಬ್ಬೂರಿನ ಮ್ಯಾಲೆ ಮಳೆಬಿದ್ದೊ | ನಂಜನಗೂಡು
ತೇರಿನ ಮ್ಯಾಲೆ ಹನಿಬಿದ್ದೊ
ಕುಂಟೆಹುಣಸೇಲಿ ಕುಟ್ಯಾನೆ ಮಳಿರಾಯ
ಹತ್ತು ಸಾವಿರದ ಹಡಗಿನ | ಏರಿಯ ಮ್ಯಾಲೆ
ನಿಸ್ತ್ರೀರ ಸೆರಗ ನೆನಿಸ್ಯಾನೆ
ಸಾಲಹುಣಸೇಲಿ ಸಾರಿಸ್ಯಾನೆ ಮಳಿರಾಯ
ಆರು ಸಾವಿರದ ಹಡಗಿನ | ಏರಿಯ ಮ್ಯಾಲೆ
ನಾರೀರ ಸೆರಗ ನೆನಿಸ್ಯಾನೆ
ಒಂದು ಬಂಡೀಲಿ ಹೂವು ಒಂದು ಬಂಡೀಲಿ ಕಾಯಿ
ಮುಂದಲ ಬಂಡೀಲಿ ಮಳಿರಾಯ | ಕೂತುಗಂಡು
ಕಾಲ ನೀಡ್ಯವನೆ ಮುಗುಲಿಗೆ
ಆರು ಬಂಡೀಲಿ ಹೂವು ಆರು ಬಂಡೀಲಿ ಕಾಯಿ
ಮುಂದಲ ಬಂಡೀಲಿ ಮಳಿರಾಯ | ಕೂತುಗಂಡು
ಕತ್ತ ನೀಡ್ಯವನೆ ಮುಗುಲಿಗೆ
ಚಿಕ್ಕ ಚಿಕ್ಕ ಸೌತೆಕಾಯಿ ಚಿಕ್ಕ ಮೂಟೆ ಕಟ್ಟಿ
ಕಿಕ್ಕೇರಿ ಮ್ಯಾಲೆ ಬರುವೋನೆ | ದೇವೇಂದ್ರನ
ಕಿಕ್ಕೇರಿ ಸೂಳೆ ತಡದಾಳೆ
ದೊಡ್ಡ ದೊಡ್ಡ ಸೌತೆಕಾಯಿ ದೊಡ್ಡ ಮೂಟೆ ಕಟ್ಟಿ
ದೊಡ್ಡೇರಿ ಮ್ಯಾಲೆ ಬರುವೋನೆ | ದೇವೇಂದ್ರನ
ದೊಡ್ಡೇರಿ ಸೂಳೆ ತಡದಾಳೆ
ಮೂಡುಲಾಗಿ ಹುಯ್ಯೋ ಮುತ್ತಿನ ಸಾತಿ ಮಳೆ
ಹೆಗ್ಗಯ್ಯ ಕುಂತಿ ನನ್ನವ್ವೆ | ಊರಿಗೆ
ಜಗ್ಗಿಸಿ ಹುಯ್ಯೊ ಮಳಿರಾಯ
ಮಳೆರಾಯನ ಹೆಂಡತಿ ಮಕ್ಕಳೊಂದಿಗಿತ್ತಿ
ಮಳೆ ಬಂದರೆಲ್ಲಿ ತಳಿಗ್ಯಾಳೆ | ಹೆರಗನ್ಹಳ್ಳಿ
ಎಳಿಯ ಹೊಂಬಾಳೆ ಸುಳಿ ಒಳಗೆ
ಮಳಿರಾಯ ಹುಯ್ಯಾಲಿ ಕೆರಿರಾಯ ತುಂಬಲಿ
ಹನ್ನೆರಡು ಕೋಡಿ ಹರಿಯಾಲಿ | ಹೆರಗನ್ಹಳ್ಳಿ
ಸಣ್ಣಕ್ಕಿ ಬೈಲು ಬೆಳಿಯಾಲಿ

೪೨. ತಿಂಗಳು ಮಾವನ ಮೇಲೆ
ಸುಕ್ರ ಸೂಲ್ದಿಗ ಒತ್ತೀಲಿ ಬೆಳ್ಳಿ ದೇವ
ನಾಲೋರಿಗಿಂತ ಹಿರಿಯೋನು | ತಿಂಗಳುಮಾವ
ನಾರೀರ ಕುರುವ ಅರಿಯನು
ಮೂಡ ಮೂಡಿದ ಪಡುವ ನಿದ್ರೆಗೈದ
ತಾವರೆಗೆರಿಯಲ್ಲಿ ತಳುಗಿದ | ಸೂಲ್ದಿಗ
ಹ್ಯಾಗೆ ಮೂಡಿದನೆ ಜನರಿಗೆ
ಹೊಲೆಯರ‍್ಹಟ್ಟೀಲಿ ಎಳಿಯ ಬೇವಿನಮರ
ಹಣ್ಣಾದರೇನೆ ಕಿರಿಕಯ್ಯೋ | ತಿಂಗಳುಮಾವ
ಚೆಂದಾದರೇನೆ ಮದುವಿಲ್ಲ
ಹೂಲೆಯರಟ್ಟೀಲಿ ಎಳೆಯ ಬೇವಿನಮರ
ಎಳಕಾದರೇನೆ ಫಲವಿಲ್ಲ | ತಿಂಗಳು ಮಾವ
ಚೆಲುವಾದರೇನೆ ಮದುವಿಲ್ಲ
ಸೂಲ್ದಿಗ ರಾಯಗೆ ನಾಲ್ವರು ಮಡದೀರು
ರಾಜೂಜೊಬ್ಬಳು ರತುನಾಜಿ | ಗಂಗಳ ಬೆಳಗಿ
ಮಾಲಿಂಗಗೆಡೆಮಾಡೆ ಪದುಮಾಜಿ
ಹತ್ತಿ ಕಡಿಲಿಲ್ಲ ಅಗೆದು ನಿಲ್ಲಲಿಲ್ಲ
ನಡುರಾಜ್ಯವದಲ್ಲಿರುವೋನೆ | ತಿಂಗಳುಮಾವನ
ಹಡೆದಮ್ಮನ್ಯಾರೆ ಧರಿಯೊಳಗೆ
ತಿಂಗಳು ಮಾವಗೆ ತಂಗೇರೇಳು ಮಂದಿ
ತಿಂಗುತಿಂಗಳಿಗೆ ತವರೀಗೆ | ಹೋಯ್ತೀನೆಂದು
ತಿಂಗಳ ಬೆಳಕೆ ಹಗಲಾದೊ
ಆರಾಳುದ್ದ ವಾರೇಲಿ ಸೇದೋಬಾವಿ
ವಾರೆಯ ಕಲ್ಲ ಮರಿಮಾಡಿ | ತಿಂಗಳುಮಾವ
ಹೊತ್ರೆ ಪೂಜಿಗೆ ನಡದಾನೆ
ಹತ್ತಾಳುದ್ದ ಒತ್ತೀಲಿ ಸೇದೋಬಾವಿ
ಒತ್ತಿಯ ಕಲ್ಲ ಮರಿಮಾಡಿ | ತಿಂಗಳುಮಾವ
ಹೊತ್ರೆ ಪೂಜಿಗೆ ನಡದಾನೆ
ಅಚ್ಚಚ್ಚ ಬೆಳದಿಂಗಳೇ
ನನ್ನೂರ ಹಾಲಿನಂಥ ಹಿಂದಿಂಗಳೇ || ಪ ||
ಒಂದಾರ ಮೆಣಸ
ನಿನಗಾಗಿ ನಾ ತಂದೆ
ಬಾಣತಿ ನನ ಕಂದ
ಬೀಗತಿಯೇ
ಹಾವಿನ ಹಂದಳವೇ
ಚೇಣಿನ ಚಂದಲವೇ
ಕೂಸು ಬಾಸಿಂಗವೇ
ಕುಂದು ಲೋಲಾಕವೇ …..
೪೩. ಒಬ್ಬರಿಗಟ್ಟಡುಗೆ
ಹಟ್ಟಿಲರಗ್ವಾಡೆ ಹಿತ್ತಲೇಲಿ ಸೇದೂಬಾವಿ
ಚಿತ್ತಾರಗೇದ ಅರಮನೆಯ ಒಳಗಿರುವ | ಚಿಕ್ಹೆಣ್ಣೆ
ಕುಡಿಯೋಕೆ ನೀರುಂಟೆ ಕಡುಜಾಣೆ
ಕುಡಿನೀರು ಕೊಡುವೋಕೆ ಅತ್ತಿಲ್ಲ ಮಾವಿಲ್ಲ
ಚಿಕ್ಕೊನು ಮೈದಾಳು ಮನೇಲಿಲ್ಲ | ದೊರೆಮಗನೆ
ನೀ ಹೋಗಯ್ಯ ಹರಿವೊ ಜಲಧೀಗೆ
ಹರು ನೀರು ಹಚ್ಚಾಗೆ ಕೆರೆ ನೀರು ಕೆಂಪೀಗೆ
ನೀ ಕೊಟ್ಟ ನೀರು ಕಡು ರುತಿಯು
ನಾ ಕೊಟ್ಟ ನೀರು ಕಡು ರುತಿಯಾದರೆ
ನಿನಗಿಂಟ ಚಲುವ ಮನೆಯಾತ | ಕಂಡರೆ
ನಿನ್ನ ಬೆನ್ನೇಲಿ ಬಿಡುವರು ಬಿಳಿಯಂಬ
ಬೆನ್ನೆಲಿ ಬುಟ್ಟಂಬ ಬೆಳ್ಳಲ್ಲಿ ತಗಿಸೂವೆ
ಸುರಗಿರಿ ಕೆಂಬಲ್ಲ ರತ್ನದ | ಕ್ವಾಟೀಲಿರುವ
ತಿರುಗಿ ನೋಡೂನ ಹೆಸರೇನೆ
ಆರು ಪೆಟ್ಟೇಲಿ ಬಣ್ಣ ಮ್ಯಾಲೊಂದ ಬಾಚಣಿಗೆ
ತಂದಿವ್ನಿ ನೋಡೆ ಬೆಲೆಹೆಣ್ಣೆ
ಹತ್ತ ಪೆಟ್ಟೀಲಿ ಬಣ್ಣ ಮ್ಯಾಲೊಂದ ಬಾಚಣಿಗೆ
ತಂದಿವ್ನಿ ನೋಡೆ ಬೆಲೆಹೆಣ್ಣೆ | ನಾನೀಗ
ಇಸ್ತ್ರೆ ತೋಳೇಲಿ ವರಗೂವೆ
ಇಸ್ತ್ರೆ ತೋಳೇಲಿ ವರಗಿದರೆ ದೊರೆಮಗನೆ
ದಂಡ ಕೊಟ್ಟೀನು ಅರಸೀಗೆ
ದಂಡ ನಾ ಕೊಡುವೆ ಹಿಂಡೆಮ್ಮೆ ಹೊಡಿಸೂವೆ
ನನ್ನ ಹೆಂಡರು ಮಕ್ಕಳ ಕೈಸೆರೆಯ ಕಳುವೇನು | ಈ ಮನೆಯ
ಕಡುಜಾಣೆ ನನಗೆ ಒಲಿದಾರೆ
ಉದ್ದುದ್ದನ ತ್ವಾರ ದೊಡ್ಡಮುತ್ತ ನಾ ಕೊಡುವೆ
ದೊಡ್ಡ ಮಾಳಿಗೇಲಿ ಇರಸೂವೆ | ಈ ಮನೆಯ
ಬುದ್ಧಿವಂತೆ ನನಗೆ ಒಲಿದಾರೆ
ಉದ್ದುದ್ದನ ತ್ವಾರ ದೊಡ್ಡ ಮುತ್ತು ನನಗುಂಟು
ದೊಡ್ಡ ಮಾಳಿಗೆ ಮಿಗಿಲುಂಟು | ನಂಗೌಡರ
ಉದ್ದೀನ ಗದ್ದೆ ಬೆಳಿಯಾಲೊ
ಕಡಕಡಲೆ ತ್ವಾರ ಕಡದ್ಹವಳ ನಾ ಕೊಡುವೆ
ಕಡೆಯ ಮಾಳಗೇಲಿ ಇರಸೂವೆ | ಈ ಮನೆಯ
ಕಡುಜಾಣೆ ನನಗೆ ಒಲಿದಾರೆ
ಕಡಕಡಲೆ ತ್ವಾರ ಕಡದ್ಹವಳ ನನಗುಂಟು
ಕಡೆಯ ಮಾಳಿಗೆ ಮಿಗಿಲುಂಟು | ನಂಗೌಡರ
ಕಡಲೇಯ ಗದ್ದೆ ಬೆಳಿಯಾಲೊ
* * * *
ಜ್ವಾಳಾದ ಹೊಲಕೆ ಕೂಳ ಕೊಂಡ್ಹೋಗಳೆ
ಜಾಣೆ ಒಕ್ಕಲಗಿತ್ತಿ ಕಡುಚೆಲುವ | ನೀನೀಗ
ಇತ್ತೊಂದ ತುತ್ತ ನೀದೋರೆ
ಒಬ್ಬರಿಗಟ್ಟಡುಗೆ ಇಬ್ಬರಿಗೆ ಆದಾವೆ
ಇಬ್ಬಂದಿರಿಗಾರ ದೊರೆಮಗನೆ | ನನ್ನೋರು
ಒಬ್ಬರಿಗೆ ಧಾರೆ ಎರದವರೆ
ಹಳ್ಳಾದ ಹೊಲಕ ಕೂಳ ಕೊಂಡ್ಹೋಗೂಳೆ
ಉತ್ತುಮೊಕ್ಕಲಗಿತ್ತಿ ಕಡುಚಲುವೆ | ನೀನೀಗ
ಮತ್ತೊಂದ ತುತ್ತ ನೀದೋರೆ
ಇಬ್ಬಂದಿಗಾರ ದೊರೆಮಗನೆ ನನ್ನೋರು
ಒಬ್ಬರಿಗೆ ಧಾರೆ ಎರದವರೆ
ಹೊಲೆಯ ನೇದ ಬಟ್ಟೆ ತಲೆಮ್ಯಾಲೆ ಹಾಕಿಕೊಂಡು
ಮೂಡಲಾಗಿ ಹೊಲವ ಉಳುವಾ (ನ) | ಒಕ್ಕಲಮಗನ
ನೀ ಏನ ಮೆಚ್ಚೀದೆ ಬೆಲೆ ಹೆಣ್ಣೆ
ಹೊಲೆಯ ನೇದ ಬಟ್ಟೆ ತಲೆಮ್ಯಾಲೆ ಹಾಕೊಂಡು
ಮೂಡಲಾಗಿ ಹೊಲವ ಉಳುವಾ (ನ) | ಒಕ್ಕಲಮಗನ
ನೀ ಏನ ಮೆಚ್ಚೀದೆ ಬೆಲೆ ಹೆಣ್ಣೆ
ಹೊಲೆಯ ನೇದಬಟ್ಟೆ ತಲೆಮ್ಯಾಲೆ ಹಾಕಿಕೊಂಡು
ಮೂಡಲಾಗಿ ಹೊಲವ ಉಳುವಾ (ನ) | ಒಕ್ಕಲುಮಗನ
ಭಾವಾವ ನೋಡೊ ದೊರೆಮಗನೆ
ಮಾದಗ ನೇದ ಮಿಣಿಯ ಮಂಡೆಮ್ಯಾಲ್ಹಾಕೊಂಡು
ತೆಂಕಲಾಗಿ ಹೊಲವ ಉಳುವಾ (ನ) | ಒಕ್ಕಲುಮಗನ
ನೀ ಏನ ಮೆಚ್ಚೀದೆ ಬೆಲೆಹೆಣ್ಣೆ
ಮಾದಗ ನೇದ ಮಿಣಿಯ ಮಂಡೆಮ್ಯಾಲ್ಹಾಕೊಂಡು
ತೆಂಕಲಾಗಿ ಹೊಲವ ಉಳುವಾ (ನ) | ಒಕ್ಕಲುಮಗನ
ಚಂದಾವ ನೋಡೊ ದೊರೆಮಗನೆ
ಹತ್ತು ಬೆರಳಿಗೆ ಹತ್ತು ತೆತ್ತೇಸ್ಹೊನ್ನುಂಗುರ
ಎತ್ತೀಗೆ ಹುಲ್ಲ ಇರುವೋನ | ಒಕ್ಕಲ ಮಗನ
ನೀನೇನ ಮೆಚ್ಚೀದೆ ಬೆಲೆಹೆಣ್ಣೆ
ಹತ್ತು ಬೆರಳಿಗೆ ಹತ್ತು ತೆತ್ತೇಸ್ಹೊನ್ನುಂಗುರ
ಎತ್ತೀಗೆ ಹುಲ್ಲ ಇರುವೋನ | ಒಕ್ಕಲಮಗನ
ಅಂದಾವ ನೋಡೋ ದೊರೆಮಗನೆ
ಕಡಾಯದೇಲಿ ನೀರು ಗಡಗುಟ್ಟಿ ಕಾದಾವೆ
ಹಣ್ಣೊಕ್ಕಲ ಮಗ ಶನಿವಾರ | ಮೀದ ನೀರ
ನೀ ನಾಯಾಗಿ ಉಳ್ಳೊ ದೊರೆಮಗನೆ
ಕೊಪ್ಪರಿಕೇಲಿ ನೀರು ಉಕ್ಕುಕ್ಕಿ ಕಾದಾವು
ಉತ್ತುಮೊಕ್ಕಲ ಮಗ ಸ್ವಾಮಾರ | ಮೀದ ನೀರ
ನೀ ಕತ್ತೆಯಾಗಿ ಮೀಯೊ ದೊರೆಮಗನೆ
ಎಣ್ಣೇಲಿ ಬೆಂದೊ ಹನ್ನೆರಡು ಕಜ್ಜಾಯ
ಹೆಣ್ಣೊಕ್ಕಲ ಮಗ ಶನಿವಾರ | ಉಂಡೆಲೆಯ
ನೀ ನಾಯಾಗಿ ನೆಕ್ಕೊ ದೊರೆಮಗನೆ
ತುಪ್ಪದೇಲಿ ಬೆಂದೊ ಇಪ್ಪತ್ತು ಕಜ್ಜಾಯ
ಉತ್ತು ಮೊಕ್ಕಲ ಮಗ ಸ್ವಾಮಾರ | ಉಂಡೆಲೆಯ
ನೀ ಬೆಕ್ಕಾಗಿ ನೆಕ್ಕೊ ದೊರೆಮಗನೆ
ಎಷ್ಟು ಹೇಳಿದರೂ ಕೇಳೊಲ್ಲೊಕ್ಕಲಗಿತ್ತಿ
ಹಾಸೆ ಮುತ್ತೀನ ಜೋತುರವ | ಕಡುಜಾಣೆ
ನಿನ್ನ ಸಂಗಡರಗಳಿಗೆ ಇರುವೇನು
ಆರುವರ ಕೊಟ್ಟಿ ಆರು ವಲ್ಲಿಯ ನೆಯ್ಸಿ
ಲಾಳದ ಕೊಳವೇಲಿ ಅಡಗಿರುವ | ಜೋತುರವ
ಹಾಸಿದರೆ ನಿನ್ನೊಡಲು ಉರಿಯಾದೆ
ನಮ್ಮತ್ತೆ ಮಾವರು ಒಪ್ಪಿ ಮತ್ತೆ ಬಂಧುಗರೊಪ್ಪಿ
ಮುಕ್ಕಣ್ಣೇಶ್ವರರು ವನಗೂಡಿ | ಬಂದೈರದಾಲಿ
ಹೋದರೆ ನಿನ್ನೊಡಲು ಉರಿಯಾದೆ
ಅತ್ತೆ ಮಾವರು ಒಪ್ಪಿ ಮತ್ತೆ ಬಂಧುಗರೊಪ್ಪಿ
ದಾಯದೋರೊಪ್ಪಿ ಗುರುವೊಪ್ಪಿ | ತಂದವರೆ
ನಾನ್ಯಾವ ಗಂಗೇಲಿ ಕಳಿಯಾಲೊ
ಎಲ್ಲಾನು ಗೆದ್ದಲ್ಲೆ ಜಲ್ಲಾಳೊಕ್ಕಲಗಿತ್ತಿ
ಕೊಳ್ಳೆನನ ಕಯ್ನ ಬಿಳಿಯೆಲೆಯ | ನನ್ನೂರ
ಹಳ್ಳದಿಂದಾಚೆ ನೆನಕೊಳ್ಳೆ
ನೆನೆವೆ ನನ್ನಪ್ಪಾನ ನೆನೆವೆ ನನ್ನವ್ವಾನ
ನೆನೆವೆ ನನ್ನೇಳ ಬಳಗಾವ | ದೊರೆಮಗನೆ
ನಿನ್ಯಾಕೆ ನೆನೆಯೊಲೊ ನನ್ನ ಹಳೆಗೆರವ
ನೆನೆವೆ ನನ್ನಪ್ಪಾನ ನೆನೆವೆ ನನ್ನವ್ವಾನ
ನೆನೆವೆ ನನ್ನೇಳ ಬಳಗಾವ  | ನನ್ನೂರ
ಹೊಸಮಾರಿ ನನ್ನ ಮುರಿಯಲೊ
ಹೊಸಮಾರಿ ನಿನ್ನ ದೆಸೆಯೋರ ಮುರಿಯಾಲಿ
ನನ್ನ ವಸ್ತ್ರದಲ್ಲಿರುವ ಹಣಕಾ(ಸು) | ಸೊಂದುಂಟಾದ್ರೆ
ಇಸ್ತ್ರೆರೈವಾರ ತರುವೇನು

೪೪. ಕೈ ಕೈ ಎಲ್ಲಿಗೋದೋ
ಕೈ ಕೈ ಎಲ್ಗೋದೋ?
ಕದಿನ ಮೂಲ್ಗೆದೋ
ಕದ ಏನ್ ಕೊಡ್ತು?
ಚಕ್ಕೆ ಕೊಡ್ತು
ಚಕ್ಕೆ ಏನ್ಮಾಡ್ದೆ?
ಒಲೆಗೆ ಹಾಕ್ದೆ
ಒಲೆ ಏನ್ ಕೊಡ್ತು?
ಬೂದಿ ಕೊಡ್ತು
ಬೂದಿ ಏನ್ಮಾಡ್ದೆ?
ತಿಪ್ಪೆಗಾಕ್ದೆ                  ೧೦
ತಿಪ್ಪೆ ಏನ್ ಕೊಡ್ತು?
ಗೊಬ್ಬರ ಕೊಡ್ತು
ಗೊಬ್ಬರ ಏನ್ ಮಾಡ್ದೆ?
ಹೊಲಕ್ಕೆ ಹಾಕ್ದೆ
ಹೊಲ ಏನ್ ಕೊಡ್ತು?
ಹುಲ್ಲು ಕೊಡ್ತು
ಹುಲ್ ಏನ್ ಮಾಡ್ಡೆ?
ಹಸುಗೆ ಹಾಕ್ದೆ
ಹಸು ಏನ್ ಕೊಡ್ತು?
ಹಾಲು ಕೊಡ್ತು              ೨೦
ಹಾಲ್ ಏನ್ಮಾಡ್ದೆ?
ಪೇಟೆಗೆ ಮಾರ‍್ದೆ
ಪೇಟೆ ಏನ್ ಕೊಡ್ತು?
ಕಾಸ್ ಕೊಡ್ತು
ಕಾಸ್ ಏನ್ ಮಾಡ್ದೆ ?
ಒಡ್ಡನಿಗೆ ಕೊಟ್ಟೆ
ಒಡ್ಡ ಏನ್ಮಾಡ್ದ?
ಕೆರೆ ಕಟ್ಟಿದ
ಕೆರೆ ಏನ್ ಕೊಡ್ತು?
ನೀರ್ ಕೊಡ್ತು               ೩೦
ನೀರ್ ಏನ್ಮಾಡ್ದೆ?
ಹೊಲಕ್ಕೆ ಬಿಟ್ಟೆ
ಹೊಲ ಏನ್ ಕೊಡ್ತು?
ರಾಗಿ ಕೊಡ್ತು
ರಾಗಿ ಏನ್ ಮಾಡ್ದೆ?
ಕಣಜಕ್ಕೆ ಹಾಕ್ದೆ
ಕಣಜದಲ್ಲಿ ಏನಿತ್ತು?
ತೊಟ್ಟಲಿತ್ತು
ತೊಟ್ಟಲಲ್ಲಿ ಏನಿತ್ತು?
ಮಗುವಿತ್ತು                 ೪೦
ಮಗುವಿನ ಕೈಲಿ ಏನಿತ್ತು?
ಬಟ್ಟಲಿತ್ತು
ಬಟ್ಟಲಲ್ಲಿ ಏನಿತ್ತು?
ಅನ್ನ ಇತ್ತು
ಅನ್ನದಲ್ಲಿ ಏನಿತ್ತು?
ಸಾರ್ ಇತ್ತು
ಸಾರ್‌ನಲ್ಲಿ ಏನಿತ್ತು?
ತುಪ್ಪ ಇತ್ತು
ತುಪ್ಪದಲ್ಲಿ ಏನಿತ್ತು?
ನೊಣ ಇತ್ತು                ೫೦
ನೊಣ ತಿರುವೋ ಗೊರವಯ್ಯಾ.
ಕೈ ಕೈ ಬಂದೋ
೪೫. ನೀರಗಣ್ಣಿನೋರು ನಮ್ಮ ಜರದೋರು
ಈರುಳ್ಳಿ ಹಾಕೋರು ಈರುಳ್ಳಿ ಬೆಳೆಯೋರು
ಈರುಳ್ಳಿ ನೀರ ತಿರುವೋರು | ನಮ್ಮ ಬೀಗಾರು
ನೀರಗಣ್ಣಿನೋರು ನಮ್ಮ ಜರದೋರು ||
ಬೆಳ್ಳುಳ್ಳಿ ಹಾಕೋರು ಬೆಳ್ಳುಳ್ಳಿ ಬೆಳೆಯೋರು
ಬೆಳ್ಳುಳ್ಳಿ ನೀರ ಬಿಡುವೋರು | ನಮ್ಮ ಬೀಗಾರು
ಚಿಂತಲಿರುವೋರು ನಮ್ಮ ಜರದೋರು ||
ಅತ್ತಿ ಹಣ್ಣಿನಂಗೆ ಹತ್ತಾಳು ಬಂದಿದ್ದಾರೆ
ಹತ್ತಾರು ಬರಿಯ ಮುದುಕರು | ನಮ್ಮ ಬೀಗಾರು
ಹತ್ತಲಾರದೆ ಕೆಳಗೆ ಇದ್ದಾರೆ ||
ಆಲದ ಹಣ್ಣಿನಂಗೆ ಆರಾಳು ಬಂದಿದ್ದಾರೆ
ಆರಾಳು ಬರಿಯ ಮುದುಕರು | ನಮ್ಮ ಬೀಗಾರು
ಹಾಕಲಾರದೆ ಕೆಳಗವರೆ ||
ನಾವು ಬಂದ ಇಷ್ಟೊತ್ತಿಗೆ ಬೋನ ಮಾಡಬಹುದು
ಬೋನ ಮಾಡಿ ನೀರ ಕೊಡಬಹುದು || ನಮ್ಮ ಬೀಗಾತಿ
ಗುಡ್ಡಕ್ಕೆ ಹೋಗ್ಯವಳೆ ಸೌದೆಗೆ ||
ನಾವು ಬಂದ ಇಷ್ಟೊತ್ತಿಗೆ ಬೋನ ಮಾಡಬಹುದು
ಬೋನ ಮಾಡಿ ನೀರ ಕೊಡಬಹುದು | ನಮ್ಮ ಬೀಗಾತಿ
ಕಾಡಿಗೆ ಹೋಗ್ಯವಳೆ ಸೌದೇಗೆ ||
ಹಟ್ಟಿಯ ನೋಡಿದರೆ ಹಟ್ಟಿಯೊಂದು ಐಸಿರಿ
ಹಟ್ಟಿಯಾಗಲು ತಗ್ಗು ಮೊಳದುದ್ದ | ನಮ್ಮ ಬೀಗಾತಿ
ಬಿಟ್ಟೋಗಿ ಏಸೊಂದು ದಿನವಾಯ್ತು ||
ಕೋಣೆಯ ನೋಡಿದರೆ ಕೋಣೆಯೊಂದು ಐಸಿರಿ
ಕೋಣೆಯೊಂದು ತಗ್ಗು ಮೊಳದುದ್ದ | ನಮ್ಮ ಬೀಗಾತಿ
ಓಡೋಗಿ ಏಸೊಂದು ದಿನವಾಯ್ತು ||

೪೬. ತಿಂಗಳು ಮಾವನ ಪದಗಳು
ರಾಗಿ ಬಿತ್ತೀದೆ | ಮಾದು
ರಾಗಿಗೆ ನೀರಿಲ್ಲ | ಮಾದು
ಯಾತ ಎತ್ತಯ್ಯ | ಮಾದು
ಎಲಿಯ ತಿದ್ದಯ್ಯ | ಮಾದು
ಬೆಂಕೆಂಬೊ ದೊರಿಯೆ | ಮಾದು
ಬ್ಯಾಗೆಂಬೊ ದೊರಿಯೆ | ಮಾದು
ಕಳ್ಳರ ಕೆರಿ ತುಂಬಿ | ಮಾದು
ದೊರೆಗಳು ಜೂಜಾಡಿ ಮುರದಾರೆ | ರಾಮುರು
ತಲದಂಡಾಡ್ಯಾರೆ
(ಹೀಗೆಯೇ ಕಾಳ ಬಿತ್ತೀದೆ, ಜೋಳ ಬಿತ್ತೀದೆ ಎಂದು ಹಲವಾರು ಧಾನ್ಯಗಳನ್ನು ಕುರಿತು ಹೇಳಬೇಕು.)
ರಾಗಿಯ ಸಾಲ ನೋಡೆ
ಅವಳುಟ್ಟಿರುವೋ ರಾಮಗಿರಿ ಸೀರೆಯೆ ನೋಡೆ
ಕಣ್ಣಿಗೆ ಕಾಡಿದಾರ
ಕೆರಿಗೋಡಿ ಜಡಿಯ ಸಂಕುರನ ತೋರೆ
(ಹೀಗೆಯೇ ಅವರೆ, ಪುಣ್ಣೆ ಮುಂತಾದ ಧಾನ್ಯಗಳ ಸಾಲುಗಳನ್ನು ಕುರಿತು ಹೇಳಬೇಕು)
ಒಂದೆ ಹಣತೀಗೆ ಒಂದೆ ಬುತ್ತಿಯನ್ಹಾಕಿ
ಒಂದೇ ಪಾವೆಣ್ಣೆ ಅಳದೂದು
(ಹೀಗೆ ಎರಡೆ ಹಣತೀಗೆ, ಮೂರೆ ಹಣತೀಗೆ, ನಾಲ್ಕೆ ಹಣತೀಗೆ ಮತ್ತು ಐದೆ ಹಣತೀಗೆ ಎಂದು ಹೇಳಿಕೊಳ್ಳಬೇಕು.)


೪೭. ಆಚರಣೆಗಳಿಗೆ ಸಂಬಂಧಿಸಿದ ಗೀತೆಗಳು
ಗದ್ದರಿಸಿ ಮಳಿರಾಯ ಬಿದ್ದಾನ ಭೂಮಿಮ್ಯಾಲ
ಎದ್ದಾನ ಒಕ್ಕಲಿಗ ಬೆಳತಾನ
ಎದ್ದಾನ ಒಕ್ಕಲಿಗ ಬೆಳತಾನ ಕೂರಿಗಿ ಕುಂಟೆ
ಬಿದ್ದಾವೊ ಬಡಿಗೇರ ಅರಮನಿಗೊ ||
ಬಡಗೇರ ಮನಿದಿಂಡ ಕಂಬಾರಮನಿ ತಂದು ಹೊಂಬಲ
ಹಸನಾಗಿ ಕೂರಿಗಿ ಹಾಕೊ ತಮ್ಮ ಲಗು ಮಾಡ್ಯೊ ||
ಬನ್ನೀಯ ಗಿಡ ಕಡಿದು ಬಣ್ಣಾದ ಕೂರಿಗಿ ಹಾಸಿ
ಮಂಡಿ ಕಟ್ಟಿಸಿದೆ ಬಿಗ ಬಿಗದು
ಮಂಡಿ ಕಟ್ಟಿಸಿದೆ ಬಿಗ ಬಿಗದು ಮುತ್ತೈದೆಯ
ಉಡಿ ತುಂಬಿಸಿದೆ ಕೂರಿಗ್ಯೊ ||
ಕೂರಿಗಿ ಒಯ್ದಾನ ಹೊಲದಾಗ ಇಳಿಸ್ಯಾನ
ಗಂಗೆ ಹೊಲ ನೋಡಿ ನಿಂತಾನ
ಗಂಗೆ ಹೊಲ ನೋಡಿ ನಿಂತಾನ ಒಕ್ಕಲಿಗ
ಮುಂಚೆ ಕೂರಿಗಿ ಹಿಡಿದಾನೊ ||
ಬೆಳ್ಳಾನ ಎರಡೆತ್ತು ಬೆಳ್ಳೀಯ ಬಾರಕೋಲ
ಬಂಗಾರ ಎಳಿಸೆಡ್ಡಿ ಬಲಗೈಯ್ಗೆ
ಬಂಗಾರ ಎಳಿಸೆಡ್ಡಿ ಬಲಗೈಯ್ಗೆ ಹಿಡಕೊಂಡು
ಹೊನ್ನ ಬಿತ್ತ್ಯಾರ ಹೊಳಿಸಾಲೊ ||
ಹಸನಾಗಿ ಹೊಡಿ ತಮ್ಮ ಸೋಸಿ ನೇಗಿಲು ಕುಂಟೆ
ಹಸನಿ ಭರಣಿ ಕೃತಿಕ ರೋಣಿಯ
ಹಸನಿ ಭರಣಿ ಕೃತಿಕ ರೋಣಿಯ ಹೊಸ ನೀರ
ಕುಡಿದಾಳ ಭೂಂತಾಯಿ ||
ಕೂರಿಗ್ಹಾಕುದ ಮೊದಲು ಬೋರಗಲ್ಲಿಗಿ ಹೋಗಿ
ಸೇರ‍್ಹಿಡಿ ಬೀಜ ನಿಧಿ ಒಯ್ದು
ಸೇರ‍್ಹಿಡಿ ಬೀಜ ನಿಧಿ ಒಯ್ದು ಬಿತ್ತಿದರ
ಐಸಿರಿ ನಮ್ಮ ಹೊಲದಾಗೊ ||
ಹಂತೀಯ ಕಟ್ಟಬೇಕು ಸಂತೋಷಪಡಬೇಕು
ಹುಲಿಗೆಂಬ ಶಬ್ದಾ ನೆನಿಬೇಕು
ಹುಲಿಗೆಂಬ ಶಬ್ದಾ ನೆನಿಬೇಕು ಹೆಸರಾದ
ಬೆಳೆಯ ಬೆಳಿಬೇಕೋ ||
ಕಡಿಯೆತ್ತಿನ ಹೆಂಡಿಯ ಹಿಡಿದು, ಕಲಸಿ ಬೂದ ಮಾಡಿ
ಹತ್ತು ಎತ್ತಿನ ಬಾಲ ಕಿತ್ತಿ, ಹಚ್ಚಿದರೊ ಬೂದಕಟ್ಟಿದರೊ ||
ಹನ್ನೆರಡೆತ್ತಿನ ಬಾರಿ ಹೊನ್ನ ಮೇಟಿಕಂಬ
ಬಾಸಿಂಗ್ದ ಕೊಳಗ ಬಲಗೈಯ
ಬಾಸಿಂಗ್ದ ಕೊಳಗ ಬಲಗೈಯ ಕಂದಯ್ಯ
ರಾಸಿ ಅಳಿಯೋದಕ ಬೆಳಗಾಯ್ತೊ ||
ಬಾರಪ್ಪ ಮಳಿದೇವ ಬಾರದೆಲ್ಲಿಗಿ ಹೋಗಿದ್ದಿ
ಬಡವರು ಬಾಯ ಬಿಡತಾರ
ಬಡವರು ಬಾಯ ಬಿಡತಾರ ಅಡಿವ್ಯಾನ
ಫಲವೆದ್ದು ಕೈಯ ಮುಗದಾವ

೪೮. ಮಾದಾರ ಮನೆಗೆ ನಿನ್ನ ಕೊಡಲೇನೆ ಗೌರ
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? |
ರೈತರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ರೈತರ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs |
ಪುಟ್ಟಿ ಪುಟ್ಟೀಲಿ ರೊಟ್ಟಿ ನಾನೆ ಸುಡಲಾರೆs – ತಂದೆ
ನಾನೆ ಸುಡಲಾರೆ ! ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ  ಗೌರs – ನಿನ್ನ
ಕೊಡಲೇನೆ ಗೌರs ? ||
ಗೌಡರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಗೌಡರ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs |
ಆಳು ಕಾಳಿಗೆ ಕೂಳು ನಾನೆ ಬೇಯ್‌ಸ್ಲಾರೆ – ತಂದೆ
ನಾನೆ ಬೇಯ್‌ಸ್ಲಾರೆ ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಬ್ರಾಂಬ್ರರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಬ್ರಾಂಬ್ರರ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs |
ಮಡಿ ಮಡೀಲಿ ವ್ರತ ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs ? ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಅಗಸರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಪುಟ್ಟಿ ಪುಟ್ಟೀಲಿ ಬಟ್ಟೆ ನಾನೆ ಒಗಿಲಾರೆs – ತಂದೆ
ನಾನೆ ಒಗಿಲಾರೆs ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ತಂದೆ
ಕೊಡಲೇನೆ ಗೌರs ? ||
ಮ್ಯಾದರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಮ್ಯಾದರ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs ? ||
ಬಿದಿರ ಸೀಗಿದು ಬುಟ್ಟಿ ನಾನೆ ಹೆಣಿಲಾರೆs – ತಂದೆ
ನಾನೆ ಹೆಣಿಲಾರೆs ? ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ತಳವರ‍್ನ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ತಳವಾರ‍್ನ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs ||
ರಾತ್ರಿ ರಾತ್ರೀಲಿ ಗಸ್ತೂ ನಾನೆ ಕಾಯಲಾರೆs – ತಂದೆ
ನಾನೆ ಕಾಯಲಾರೆs ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಮಾದಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಮಾದಾರ ಮನೆಬಾಳು ನಾನೆ  ಮಾಡಲಾರೆs – ತಂದೆ
ನಾನೆ ಮಾಡಲಾರೆs ||
ಬುಟ್ಟಿ ಬುಟ್ಟೀಲಿ ಕೆಮ್ಮಣ್ ನಾನೆ ಹೊರಲಾರೆs – ತಂದೆ
ನಾನೆ ಹೊರಲಾರೆs ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? |
ಚಿಂಪಿಗಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? |
ಚಿಂಪಿಗಾರ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs ||
ಸೂಜಿ ಸೂಜೀಲಿ ಬಟ್ಟೆ ನಾನೆ ಹೊಲಿಲಾರೆs – ತಂದೆ
ನಾನೆ ಹೊಲಿಲಾರೆs ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? |
ಕುರುಬರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ||
ಕುರುಬರ ಮನೆಬಾಳು ನಾನೆ ಮಾಡಲಾರೆs – ತಂದೆ
ನಾನೆ ಮಾಡಲಾರೆs ||
ಹಿಂಡು ಕುರಿಯ ಹೊಡೆದು ನಾನೆ ಕಾಯಲಾರೆs – ತಂದೆ
ನಾನೆ ಕಾಯಲಾರೆs ||
ಮತ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ? ||
ಬಡಿಗ್ಯಾರ ಮನೆಗೆ ನಿನ್ನ ಕೊಡಲೇನೆ ಗೌರs – ನಿನ್ನ
ಕೊಡಲೇನೆ ಗೌರs ||
ಬಡಿಗ್ಯಾರ ಮನೆ ನನ್ನ ಗಂಡನ ಮನೆ – ನನ್ನ
ಗಂಡನ ಮನೆ ||

೪೯. ಚಿಕ್ಕೋಳು ಹಿರಿದಿಮ್ಮವ್ವ
ಚಿಕೋಳು ಹಿರಿದಿಮ್ಮಿ ಸುವ್ವಲಾಲೆ |
ಏಳುಜನ ಅಣ್ಣದೀರು ಸುವ್ವಲಾಲೆ |
ಏಳು ಜನ ಅಣ್ಣದೀರು | ಸು | ಬಾರೆಯ ಹೊಲತಾಕೆ | ಸು |
ಬೇಸಾಯ ಹೂಡ್ಯಾರೆ | ಸು | ಚಿಕ್ಕೊಳು ಹಿರಿದಿಮ್ಮಿ | ಸು |
ಏಳುಗೂಡಿನ ದನವ | ಸು | ಬಿಟ್ಟುಕೊಂಡು ಹೋಗುತಾಳೆ | ಸು |
ಹೊಗಂದು ಹೋದಾಳೊ | ಸು | ಜೋಳಾದ ಹೊಲತಾಕೆ | ಸು |
ಹೋದಳು ಹಿರಿದಿಮ್ಮವ್ವ | ಸು | ಏಳುಗೂಡಿನ ದನವ | ಸು |
ಬಿಟ್ಟುಕೊಂಡು ಮೇಸುತಾಳೆ | ಸು | ಬಿಟ್ಟುಕೊಂಡು ಮೇಸುವಾಗ | ಸು |
ಒಂದಾಲದ ಮರದಡಿಯ | ಸು | ನೆರಳಾಗೆ ಕೂತುಕೊಂಡು | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಹಂಗೇಯ ಮನಿಕಂಡಳು | ಸು |
ಹಂಗೇಯ ಮನಿಕಂಡು | ಸು | ಮೇಲಾಕೆ ನೋಡುತಾಳೆ | ಸು |
ಅವನಾರೊ ಪರದೇಶಿ | ಸು | ಪರದೇಶಿ ಕಂದಯ್ಯ | ಸು |
ಮರದ ಮೇಲೆ ಕುಂತವನೆ | ಸು | ಚಿಕ್ಕೊಳ್ ಹಿರಿದಿಮ್ಮವ್ವ | ಸು |
ನೀನಾರೊ ಪರದೇಶಿ | ಸು | ಅಂಗಂದು ಕೇಳುವಾಗ | ಸು |
ಏನುಮಾತು ಹೇಳುತಾನೆ | ಸು | ತಂದೆಯಿಲ್ಲ ನನಗೆ | ಸು |
ತಾಯಿಯಿಲ್ಲ ನನಗೆ | ಸು | ಪರದೇಶಿ ಕಂದಯ್ಯ | ಸು |
ಅಂಗಂದು ಇಳುದಾನು | ಸು | ಇಳುದಾನೆ ಅವನಿನ್ನ | ಸು |
ಆಲಾದ ಮರವನ್ನೆ | ಸು | ಮರೆಮಾಡಿ ನಿಂತುಕೊಂಡು | ಸು |
ಹೊದಿಯಾಕೆ ಬಟ್ಟಿಲ್ಲ | ಸು | ಉಣ್ಣಾಕೆ ಹಿಟ್ಟಿಲ್ಲ | ಸು |
ಚಿಕ್ಕೋಳು ಹಿರಿದಿಮ್ಮವ್ವ | ಸು | ಏನಂದು ಕೇಳುತಾಳೆ | ಸು |
ಹೊದೆಯಾಕೆ ಬಟ್ಟೆ ಕೊಡುವೆ | ಸು | ಉಣ್ಣಾಕೆ ಹಿಟ್ಟು ಕೊಡುವೆ | ಸು |
ಪರದೇಶಿ ಕಂದಯ್ಯ | ಸು | ನಮ್ಮನೆಯಾಗೆ ಇದ್ದುಕೊಂಡು | ಸು |
ಏಳುಗೂಡಿನ ದನವ | ಸು | ಕಾಯಿಕೊಂಡು ಇರುತೀಯ | ಸು |
ಉಣ್ಣಾಕೆ ಹಿಟ್ ಕೊಟ್ಟರೆ | ಸು | ಹೊದಿಯಾಕೆ ಬಟ್ಟೆಕೊಟ್ರೆ | ಸು |
ನಿಮ್ಮ ಮನೆಯಲ್ಲಿ ಇರುತೀನಿ | ಸು | ದನವನೆ ಕಾಯುತೀನಿ | ಸು |
ಅಂಗಂದ ಮಾತಿಗೆ | ಸು | ಚಿಕ್ಕೋಳು ಹಿರಿದಿಮ್ಮಿ | ಸು |
ಜಾತೀಯು ಯಾವುದಪ್ಪ | ಸು | ಕುಲವು ಯಾವುದಪ್ಪ | ಸು |
ಎಂದೇಯ ಕೇಳುತಾಳೆ | ಸು | ಬೆಡಗು ಬೇಡರ‍್ಹುಡುಗ | ಸು |
ಕುಲವೆ ಬೊಮ್ಮೇಲಿಂಗ | ಸು | ಅಂಗಂದ ಮಾತಿಗೆ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಮನೆತಾಕೆ ಹೋಗುತೀನಿ | ಸು |
ದನಗಳ ಕಾಯಿಕೊಂಡು | ಸು | ಇರಪ್ಪ ನೀನೀಗ | ಸು |
ಅಂಗಂತ ಹೇಳಿಬಿಟ್ಟು | ಸು | ಹೊರಟಾಳು ಬೇಗದಿಂದ | ಸು |
ಬಾರೇಯ ಹೊಲತಾಕೆ | ಸು | ಹೋದಾಳ್ ಹಿರಿದಿಮ್ಮವ್ವ | ಸು |
ಬಾರೇಯ ಹೊಲತಾಕ್ಹೋಗಿ | ಸು | ಏಳು ಜನ ಅಣ್ಣದೀರ‍್ಗೆ |
ಏನು ಮಾತು ಹೇಳುತಾಳೆ | ಸು | ಏಳುಜನ ಅಣ್ಣಗಳಿರ | ಸು |
ಅಪ್ಪ ಪರದೇಶಿ ಕಂದಯ್ಯ | ಸು | ಪರದೇಶಿ ಕಂದಯ್ಗೆ | ಸು |
ಹಿಟ್ಟುಬಟ್ಟೆ ಕೊಟ್ಟರೆ | ಸು | ನಮ್ಮ ದನಗಳ ಕಾಯ್ವನಂತೆ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಬೇಡಕಾಣೆ ನೀನೀಗ | ಸು |
ನನಮಾತ ಕೇಳವ್ವ | ಅಂಗಂದು ಹೇಳ್ಯಾರೆ | ಸು |
ಅಪ್ಪ ಪರದೇಶಿ ಕಂದಯ್ಯ | ಸು | ದನವಾನೆ ಕಾಯುತಾನೆ | ಸು |
ಹಿಟ್ಟು ಬಟ್ಟೆ ಕೊಡಾನ | ಸು | ಅಂಗದ ಮಾತಿಗೆ | ಸು |
ನಿನ್ನಿಷ್ಟ ಕಾಣವ್ವ | ಸು | ಯಾವ ಜಾತಿ ತಾಯಿ | ಸು |
ಅಂದಿನ್ನ ಕೇಳ್ಯಾರೆ | ಸು | ಬೆಡಗು ಬೇಡರ ಹುಡುಗ | ಸು |
ಕುಲವೆ ಬೊಮ್ಮೇಲಿಂಗ | ಸು | ಅಂಗಂದ ಮಾತಿಗೆ | ಸು |
ಬೆಲ್ಲದಂಗೆ ಇದ್ದಾರು | ಸು | ಬೇಡರ ಸಂಗಬ್ಯಾಡ | ಸು |
ತುಪ್ಪದಂಗೆ ಇದ್ದಾರು | ಸು | ತುರಕಾರ ಸಂಗಬ್ಯಾಡ | ಸು |
ಹಾಲಿನಂಗೆ ಇದ್ದಾರು | ಸು | ಹಾರುವರ ಸಂಗಬ್ಯಾಡ | ಸು |
ಪರದೇಶಿ ಕಂದಯ್ಯ | ಸು | ನಮ್ಮನೇನ ಮಾಡುತಾನೆ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ನಿನ್ನಿಷ್ಟ ಕಾಣವ್ವ | ಸು |
ಹೋದಾಳು ಅರಮನೆಗೆ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಪರದೇಶಿ ಕಂದಯ್ಗೆ | ಸು | ಬಟ್ಟೆಗಳ ತಕ್ಕೊಂಡು | ಸು |
ತಂದುಕೊಟ್ ಹೋದಾಳು | ಸು | ಮನೆತಕ್ಕೆ ಹೋದಾಳು | ಸು |
ಏನುಮಾತನಾಡುತಾಳೆ | ಸು | ಏಳು ಜನ ಅತ್ಗೆದೀರು | ಸು |
ಮಜ್ಜನವಾದವು | ಸು | ಅಮ್ಮ-ಮಧ್ಯಾನ್ನವಾದವು | ಸು |
ಅಮ್ಮ-ಹಿಟ್ಟಾನೆ ಇಟ್ಟುಕೊಡಿ | ಸು | ಹೊತ್ತುಕೊಂಡು ಹೋಗುತೀನಿ | ಸು |
ಹಿಟ್ಟಾನೆ ಇಟ್ಟುಕೊಟ್ರೆ | ಸು | ತಾನೇಯೆ ಹೊತ್ತುಕೊಂಡು | ಸು |
ಹೊರಟಾಳು ಹಿರಿದಿಮ್ಮವ್ವ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ನಿಮ್ಮಣ್ಣದೀರು ಬಯ್ಯುತಾರೆ | ಸು | ನೀವೆಲ್ಲ ಇದ್ದಂಗೆ | ಸು |
ಅವಳಮ್ಯಾಲೆ ಹೊರಸಿದ್ದೀರ | ಸು | ಅಂಗಂದು ನಿಮ್ಮಣ್ಣದೀರು | ಸು |
ಬಯ್ಯುತಾರೆ ಕಾಣಮ್ಮ | ಸು | ಹೇಳ್ಯಾರೆ ಅವರೀಗ | ಸು |
ಅವಳಂಗೂವೆ ಹೊತ್ತುಕೊಂಡು | ಸು | ಹೊರಟಾಳೆ ಬಿರಬಿರನೆ | ಸು |
ಬಿರಬಿರನೆ ಬರುವಾಗ | ಸು | ಕಗ್ಗಲ್ಲ ಕಣವೇಲಿ | ಸು |
ಬಿಳಿಕಲ್ಲಬಾರೇಲಿ | ಸು | ಬೇಡರ ಬೊಮ್ಮಲಿಂಗ | ಸು |
ಅವನು-ದನಗಳ ಕಾಯುತಾನೆ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಹಿಟ್‌ಹೊತ್ಕೊಂಡ್ ಬರುತಾಳೆ | ಸು | ಕಗ್ಗಲ್ಲ ಕಣಿವ್ಯಾಗೆ | ಸು |
ಒಬ್ಬಾಳೆ ಬರುವಾಗ | ಸು | ಬೇಡರ ಬೊಮ್ಮಲಿಂಗ | ಸು |
ಅವನು-ದಾರಿಯ ಕಾದಾನೆ | ಸು | ಒಬ್ಬಾಳೆ ಬರುತಾಳೆ | ಸು |
ಅಡ್ಡಬಳಸಿ ಬಂದು | ಸು | ಏನುಮಾತನಾಡುತಾನೆ | ಸು |
ಚಿಕ್ಕೋಳೆ ಹಿರಿದಿಮ್ಮವ್ವ | ಸು | ಸಿಕ್ಕಿದೇನೆ ದಕ್ಕಿದೇನೆ | ಸು |
ಮುತ್ತಿನ ಮುಂಜರಗ ಹಿಡಿದ | ಸು | ಚಿಕ್ಕೋಳೆ ಹಿರಿದಿಮ್ಮವ್ವ | ಸು |
ಸಿಕ್ಕಿದೇನೆ ದಕ್ಕಿದೇನೆ | ಸು | ಬೇಡರ ಬೊಮ್ಮೆಲಿಂಗ | ಸು |
ಸಿಕ್ಕಲಿಲ್ಲ ದಕ್ಕಲಿಲ್ಲ | ಸು | ಬಿಡಯ್ಯ ನನ್ನ ಸೆರಗ | ಸು |
ನಮ್ಮ-ಏಳುಜನ ಅಣ್ಣದೀರು | ಸು | ಏಳು ಏಟ ಹೊಡೆದಾರು | ಸು |
ತಲೆಯ ಚೆಂಡಾಡುತಾರೆ | ಸು | ಅಂಗಂದು ಹೊರಟಾಳು | ಸು |
ಅವಳು – ಸಿಕ್ಕಲಿಲ್ಲ ದಕ್ಕಲಿಲ್ಲ | ಸು | ಅವಳು ಹೋಗುತಾಳೆ ಬಿರಬಿರನೆ | ಸು |
ಏಳು ಜನ ಅಣ್ಣದೀರು | ಸು | ಬೇಸಾಯ್ನ ಹೊಡೆಯುವಾಗ | ಸು |
ಎಲ್ಲಕ್ಕಿಂತ ಹಿರಿಯೋನು | ಸು | ತಲೆಯೆತ್ತಿ ನೋಡ್ಯಾನೆ | ಸು |
ಏನುಮಾತ ಹೇಳುತಾನೆ | ಸು | ಆರುಜನ ತಮ್ಮದೀರ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಹಿಟ್‌ಹೊತ್ಕೊಂಡು ಬರುತಾಳೆ | ಸು |
ಏಳುಜನ ಮುಂಡೇರು | ಸು | ಮನೆಯಾಗ್ ಏನುಮಾಡುತಾರೆ | ಸು |
ಹಿಟ್‌ಹೊತ್‌ಕೊಂಡ್ ಬರುತಾಳೆ | ಸು | ಯಾರಾನ ಹೋಗಿರೊ | ಸು |
ಹಿಟ್ಟೀನ ಕುಕ್ಕೇಯ | ಸು | ತಕ್ಕೊಂಡು ಬಂದಾರು | ಸು |
ಬೇಸಾಯ ನಿಲಿಸಾರೆ | ಸು | ಅವರು-ಊಟವ ಮಾಡುತಾರೆ | ಸು |
ಏಳುಜನ ಅಣ್ಣದೀರ‍್ಗೆ | ಸು | ಊಟಕೆ ನೀಡುತಾಳೆ | ಸು |
ಎಲ್ಲಕ್ಕಿಂತ ಹಿರಿಯೋನು | ಸು | ಏನುಮಾತನಾಡುತಾನೆ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ತಲೆಯಾಕೆ ಕೆದರ‍್ಯಾದೆ | ಸು |
ತಲೆಯಾಕೆ ಕೆದರ‍್ಯಾದೆ | ಸು | ಮೊಕವ್ಯಾಕೆ ಬಾಡ್ಯಾದೆ | ಸು |
ಕಗ್ಗಲ್ಲ ಕಣಿವೇಲಿ | ಸು | ಒಬ್ಬಳೆ ಬರುತ್ತಿದ್ದೆ | ಸು |
ಒಬ್ಬಾಳೆ ಬರುವಾಗ | ಸು | ಕರಡೀಯ ಬಂದೀತು | ಸು |
ಓಡೋಡಿ ಬಂದೇನು | ಸು | ಕಗ್ಗಲ್ಲ ಕಣಿವೇಲಿ | ಸು |
ಓಡೋಡಿ ಬರುವಾಗ | ಸು | ಮುಳ್ಳಾನೆ ತಗಲೈತೆ | ಸು |
ಅಂಗಂದ ಮಾತಿಗೆ | ಸು | ಅವರು-ಸುಮ್ಮನೆ ಆದರು | ಸು |
ಎಲ್ಲಕ್ಕಿಂತ ಹಿರಿಯೋನು | ಸು | ಏನುಮಾತ ಹೇಳುತಾನೆ | ಸು |
ಚಿಕ್ಕೋಳು ಹಿರಿದಿಮ್ಮವ್ನ | ಸು | ಊರ ಮಗ್ಗಲೀಗೆ | ಸು |
ಕಣವೇ ತಟಾದು ಬನ್ನಿ | ಸು | ಬಿಟ್ಟುಬನ್ನಿರೊ ನೀವು | ಸು |
ಅಣ್ಣನು ತಂಗಿಯು | ಸು | ಹೊರಟಾರು ಬೇಗದಿಂದ | ಸು |
ಬೇಡರ ಬೊಮ್ಮೇಲಿಂಗಗೆ | ಸು | ಊಟಕ್ಕೆ ನೀಡುತಾಳೆ | ಸು |
ಊಟಕೆ ಇಟ್ಟಾಳು | ಸು | ಹೊರಟಾಳು ಬೇಗದಿಂದ | ಸು |
ಕಗ್ಗಲ್ಲ ತಟಾದು | ಸು | ಮುಂದಾಕೆ ಬಿಟ್ಟು ಬಿಟ್ಟು | ಸು |
ಅವರಣ್ಣ ಹಿಂದಿರುಗಿ ಬರುತಾನೆ | ಸು | ಅವಳರಮನೆಗೆ ಹೋದಾಳು | ಸು |
ಅರಮನೆಗೆ ಹೋದಾಳು | ಸು | ಹಿಟ್ಟೀನ ಕುಕ್ಕೇಯ | ಸು |
ಒಳೀಕೆ ಮಡಿಗ್ಯಾಳು | ಸು | ಹಿತ್ತಲಿಗೆ ಹೋದಾಳು | ಸು |
ಅವಳು ಒಳೀಕೆ ಬರಲಿಲ್ಲ | ಸು | ನುಗ್ಗೇಯ ಮರದಡಿ | ಸು |
ಮನಗವಳ್ ಹಿರಿದಿಮ್ಮವ್ವ | ಸು | ಏಳುಜನ ಅತ್ತಿಗೇರು | ಸು |
ಏನುಮಾತನಾಡುತಾರೆ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಹಿತ್ತಲಿಗೆ ಹೋದಾಳು | ಸು | ಯಾತಕೊ ಬರಲಿಲ್ಲ | ಸು |
ಏಳುಜನ ಅತ್ತಿಗೇರು | ಸು | ಹೋಗಿನ್ನ ನೋಡುವರು | ಸು |
ನುಗ್ಗೇಯಮರದಡಿ | ಸು | ಒಬ್ಬಳೆ ಮನಗವಳೆ | ಸು |
ಚಿಕ್ಕೋಳು ಹಿರಿದಿಮ್ಮವ್ವ | ಸು | ಇಲ್ಯಾಕೆ ಮನಗಿದ್ದಿ | ಸು |
ಏಳು ಜನ ಅತ್ತಿಗೇರು | ಸು | ಕೇಳ್ಯಾರೆ ಬೇಗದಿಂದ | ಸು |
ಚಿಕ್ಕೋಳು ಹಿರಿದಿಮ್ಮವ್ವ | ಸು | ಮೈಯಾನೆ ನೆರೆದವಳೆ | ಸು |
ನಾನ್ಯಾಕೊ ಬರವೊಲ್ಲೆ | ಸು | ಅಂಗಂದ ಮಾತಿಗೆ | ಸು |
ಏಳು ಜನ ಅತ್ತಿಗೇರು | ಸು | ಬಾಳ ಸಡಗರದಿಂದ | ಸು |
ಬಾಳ ಹೆಚ್ಚಳದಿಂದ | ಸು | ಅವರಣ್ಣದೀರ ಹತ್ತಿರಕ್ಕೆ | ಸು |
ಬಾರೇಯ ಹೊಲತಾಕ | ಸು | ಅವರಾಳಾನೆ ಕಳಿವ್ಯಾರೆ | ಸು |
ಏಳು ಜನ ಅಣ್ಣದೀರು | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಮೈಯ್ಯಾನೆ ನೆರೆದಾಳೆ | ಸು | ಅಂಗಂದು ಹೇಳುಹೊತ್ಗೆ | ಸು |
ಏಳು ಜನ ಅಣ್ಣದೀರು | ಸು | ಬಾಳ ಸಡಗರದಿಂದ | ಸು |
ಬಾಳ ಹೆಚ್ಚಳದಿಂದ | ಸು | ಬೇಸಾಯ ಬಿಟ್ಟುಕೊಂಡು | ಸು |
ಬಂದಾರಂದರಮನೆಗೆ | ಸು | ಬಂದಾರು ಬೇಗದಿಂದ | ಸು |
ಎತ್ತುಗಳ ಕಟ್ಟಿಬಿಟ್ಟು | ಸು | ಏನುಮಾತನಾಡುತಾರೆ | ಸು |
ಏಳು ಜನ ಅಣ್ಣದೀರು | ಸು | ಚಿಕ್ಕೋಳ್ ಹಿರಿದಿಮ್ಮವ್ಗೆ | ಸು |
ಗುಡ್ಲನ್ನೆ ಹಾಕಬೇಕು | ಸು | ಏಳು ಜನ ಅಣ್ಣದೀರ‍್ಗೆ | ಸು |
ಒಬ್ಬಾಳೆ ತಂಗ್ಯಲ್ಲೊ | ಸು | ಬಾಳ ಅದ್ದೂರಿಯಾಗಿ | ಸು |
ಮಾಡಬೇಕು ನಾವೀಗ | ಸು | ಬಾಳ ಅದ್ದೂರಿಯಿಂದ | ಸು |
ಮಾಡುತಾರೆ ಅವರೀಗ | ಸು | ಗುಡಲನೆ ಹಾಕ್ಯಾರೆ | ಸು |
ಚಿಕ್ಕೋಳ್ ಹಿರಿದಿಮ್ಮೆವ್ಗೆ | ಸು | ರಾತೂರೆ ಅವರೀಗ | ಸು |
ಕಾಯಿಕೊಂಡೆ ಮನಿಗವರೆ | ಸು | ಚಿಕ್ಕೋಳ್ ಹಿರಿದಿಮ್ಮವ್ನ | ಸು |
ಹಿಂಗೇಯೆ ಮಲಗಿದ್ರು | ಸು | ಬೇಡರ ಬೊಮ್ಮಲಿಂಗ | ಸು |
ಕೊಪರೀಯ ಎಸೆದಾನೆ | ಸು | ಚಿಕ್ಕೋಳು ಹಿರಿದಿಮ್ಮವ್ಗೆ | ಸು |
ಗುಡಲಾನೆ ಒಳಕೀಗ | ಸು | ಕೊಪರೀಯ ಎಸೆದಾನೆ | ಸು |
ಗುಡಲೀಗೆ ಎಸೆದಾನೆ | ಸು | ಅವಳಾಚೀಗೆ ಎಸೆದಾಳೆ | ಸು |
ಆಚೀಗೆ ಎಸೆವಾಗ | ಸು | ಬಳೆಯು ಲಳೀರಂದೊ | ಸು |
ಏಳು ಜನ ಅಣ್ಣದೀರು | ಸು | ಏನಂದುಕೊಳುತಾರೆ | ಸು |
ಚಿಕ್ಕೋಳೆ ಹಿರಿದಿಮ್ಮವ್ವ | ಸು | ಬಳೆಯಾಕೆ ಲಳರಂದೊ | ಸು |
ಅಂದಿನ್ನು ಕೇಳ್ಯಾರೆ | ಸು | ಅಂದಿನ್ನು ಕೇಳುವಾಗ | ಸು |
ಏನಂದು ಹೇಳುತಾಳೆ | ಸು | ತುಪ್ಪದ ಜಿಡ್ಡಿಗೆ | ಸು |
ಇರುಬೇಯು ಮುತ್ತಿದೊ | ಸು | ಇರುಬೇಯ ಕೊಡಬಿದೆ | ಸು |
ಬೇಡರ ಬೊಮ್ಮಲಿಂಗ | ಸು | ಬೆಲ್ಲಾದ ಉಂಡೇಯ | ಸು |
ಗುಡಲೀಗೆ ಎಸುದಾನೆ | ಸು | ಅವಳ್ ಹಿಂದಾಕೆ ಎಸುದಾಳೆ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಗೆಜ್ಜ್ಯಾಕೆ ಗಲಿರಂದೊ | ಸು |
ಅಂಗಂದು ಕೇಳುವಾಗ | ಸು | ಏನೆಂದು ಹೇಳುತಾಳೆ | ಸು |
ಬೆಲ್ಲಾದ ಜಿಡ್ಡಿಗೆ | ಸು | ಗೊದ್ದಾವೆ ಮುತ್ತೀದೊ | ಸು |
ಗೊದ್ದಾವ ಕೆಡವೀದೆ | ಸು | ಗೆಜ್ಜೆಯಗಲಿರಂದೊ | ಸು |
ಅಂಗಂದ ಮಾತಿಗೆ | ಸು | ಅವರು-ಸುಮ್ಮನೆ ಆದಾರೆ | ಸು |
ಏಳು ಜನ ಅಣ್ಣದೀರು | ಸು | ಗಂಡಾನ ಮನೆಗೀಗ | ಸು |
ಹೇಳೀಯ ಕಳಿಸ್ಯಾರೆ | ಸು | ಮಾವಾನ ಕರಿಸಿಕೊಂಡು | ಸು |
ಸೋಬಾನ ಗೊತ್ತು ಮಾಡಿ | ಸು | ಹದಿನಾರು ದಿವಸಕ್ಕೆ | ಸು |
ಸೋಬ್ನಾವ ಮಾಡಿಕೊಳ್ಳಿ | ಸು | ಇರೋಳು ಒಬ್ಬುಡುಗಿ | ಸು |
ಹದಿನಾರು ದಿವಸಕ್ಕೆ | ಸು | ನಾನು-ಸೊಬ್ನಾವ ಮಾಡಿಬಿಟ್ಟು | ಸು |
ಕಣ್ಣಾಗೆ ನೋಡಬೇಕು | ಸು | ಹದಿನಾರು ದಿವಸಕ್ಕೆ | ಸು |
ಅವರು ಸೋಬ್ನಾವ ಮಾಡುತಾರೆ | ಸು | ಸೋಬ್ನಾವ ಮಾಡಿದರು
ಏನುಮಾತನಾಡುತಾರೆ | ಸು | ನೆಂಟರೆಲ್ಲರ ಕಳಸಿ | ಸು |
ತಿಂಗಳು ನಾವಿನ್ನು | ಸು | ಎಷ್ಟು ದಿನಕೆ ಮಾಡಬೇಕು | ಸು |
ಒಂದು ತಿಂಗಳು ಕಳುವಲ್ಲ | ಸು | ಆಗಂದು ಅವರೀಗೆ | ಸು |
ಮಾತಾನೆ ಆಡಿಕೊಂಡ್ರು | ಸು | ತಿಂಗಳು ತುಂಬಿತು | ಸು |
ಚಿಕ್ಕೋಳು ಹಿರಿದಿಮ್ಮವ್ನ | ಸು | ಕಳಿಸೀಯೆ ಕೊಡಬೇಕು | ಸು |
ಬೇಕಾದ ಅಡಿಗೂಟ | ಸು | ಮಾಡ್ಯಾರೆ ಬೇಗದಿಂದ | ಸು |
ಚಿಕ್ಕೋಳ್ ಹಿರಿದಿಮ್ಮವ್ನ | ಸು | ತಲೆಯಾನೆ ಚಾಚ್ಯಾರು | ಸು |
ಅರಿಸಣ ಕುಂಕುಮವನಿಟ್ಟು | ಸು | ಹೊಸನೀರೆ ಹೊಸರವಕೆ | ಸು |
ಇಟ್ಯಾರು ಬೇಗದಿಂದ | ಸು | ಏಳು ಜನ ಅತ್ತಿಗೇರ‍್ಗೆ | ಸು |
ಒಬ್ಬಾಳೆ ನಾದೂನಿ | ಸು | ಅವರು ಮಾತಾನೆ ಆಡಿಕೊಂಡು | ಸು |
ಮಡಿಲಕ್ಕಿ ಹೊದಾರು | ಸು | ಮಡಲಕ್ಕಿ ಹುಯ್ದಿನ್ನ | ಸು |
ಸಾಗುಗಳುವ್ಯಾರೀಗ | ಸು | ಏಳುಜನ ಅಣ್ಣದಿರಿಗೆ | ಸು |
ಕಾಲೀಗೆ ಬಿದ್ದಾಳೆ | ಸು | ಏಳುಜನ ಅತ್ತಿಗೇರ‍್ಗೆ | ಸು |
ಕಾಲೀಗೆ ಬಿದ್ದಾಳೆ | ಸು | ಚಿಕ್ಕೋಳ್ ಹಿರಿದಿಮ್ಮವ್ನ | ಸು |
ಕಳಸೀಯೆ ಕೊಟ್ಟಾರೆ | ಸು |
೨
ಗಂಡನು ಹೆಂಡತಿ ಸುವ್ವಲಾಲೆ
ಅವರಿಬ್ಬರೆ ಹೊರಟಾರು ಸುವ್ವಲಾಲೆ
ಹೋಗಂದು ಹೋಗುವಾಗ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಒಂದು ನಾಯಾನೆ ಸಾಕಿದ್ಲು | ಸು | ನಾಯೂವೆ ಹೊರಟೀತು | ಸು |
ನಾಯೂವೆ ಹೋಗುತಾದೆ | ಸು | ಬೇಡರ ಬೊಮ್ಮೆವಲಿಂಗ | ಸು |
ಬೆನ್ನಾಡಿ ಹೋಗುತಾನೆ | ಸು | ಅರೆದಾರೀಲಿ ಹೊರಟಾನೆ | ಸು |
ಬೆನ್ನಾಡಿ ಹೋಗುತಾನೆ | ಸು | ಎಷ್ಟಾನೆ ಹೇಳಿದರು | ಸು |
ಅವನು ಕೇಳೋದೆ ಇಲ್ಲವಲ್ಲ | ಸು | ನಾಯೂವೆ ಹೋಗುತದೆ | ಸು |
ಅವನೂವೆ ಹೋಗುತಾನೆ | ಸು | ಹೋಗೊಂದ ಹೋಗುತಾರೆ | ಸು |
ಆರಂದ ಅಡವೀಲಿ | ಸು | ಒಂದು ಬಾವಿಯ ತಾವು | ಸು |
ಕಲ್ಲು ಬಾವೀಯ ತಾವು | ಸು | ಬುತ್ತಿಯ ಉಣಲೆಂದು | ಸು |
ಅಂಗಂದು ಕುಳಿತಾರು | ಸು | ಕೈಕಾಲ ಮೊಕ ತೊಳೆದು | ಸು |
ಎಲಿಯಾಸಿ ಕೂತುಕೊಂಡು | ಸು | ಊಟಾವ ಮಾಡುವಾಗ | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಬೇಡರ ಬೊಮ್ಮಲಿಂಗಗೆ | ಸು |
ಬುತ್ತಿಯ ನೀಡುತಾರೆ | ಸು | ಗಂಡಾಗು ಅವನೀಗು | ಸು |
ಚಿಕ್ಕೋಳು ಹಿರಿದಿಮ್ಮವ್ವ | ಸು | ಅವಳು ಬುತ್ತೀಯ ನೀಡಿದಳು | ಸು |
ಅವಳು ಸುಮ್ಮನೆ ನಿಂತವಳೆ | ಸು | ಬೇಡರ ಬೊಮ್ಮಲಿಂಗ | ಸು |
ಚಂದ್ರಾಯ ತಕ್ಕೊಂಡು | ಸು | ಒಂದೇ ಏಟಿಗೆ ಹೊಡ್ದ | ಸು |
ಒಂದೇ ಏಟಿಗೆ ಕಡಿದ | ಸು | ಒಂದು ತುತ್ತು ಬಾಯಾಗೆ | ಸು |
ಒಂದು ತುತ್ತು ಕೈಯಾಗೆ | ಸು | ಎರಡೇಯ ತುಂಡೀಗೆ | ಸು |
ಕಡದೇಯೆ ಬುಟ್ಟನಲ್ಲೊ | ಸು | ಚಿಕ್ಕೋಳ್ ಹಿಂದಿಮ್ಮವ್ವ | ಸು |
ಏನುಮಾತ ಹೇಳುತಾಳೆ | ಸು | ನೀನೇಯೆ ಗಂಡಕಾಣೊ | ಸು |
ನಾನೇಯೆ ಹೆಂಡ್ತಿ ಕಾಣೊ | ಸು | ಬೇಡರು ಬೊಮ್ಮೇಲಿಂಗ | ಸು |
ಬುತ್ತೀಯ ಉಣಬಾರೊ | ಸು | ಊಟಾಕೆ ನೀಡ್ಯಾಳೆ | ಸು |
ಊಟಾವ ಮಾಡುತಾನೆ | ಸು | ಚಂದ್ರಾಯ್ದ ತಕ್ಕೊಂಡು | ಸು |
ಬೇಡರ ಬೊಮ್ಮೇಲಿಂಗ್ನ | ಸು | ಅವಳು ಕಡಿದೇಯೆ ಬಿಟ್ಟಾಳು | ಸು |
ಗಂಡಾನ ಕಡಿದಾಗ | ಸು | ಹಿರಿದಿಮ್ಮಿ ಸಾಕಿದನಾಯಿ | ಸು |
ನೆತ್ತರದಲ್ಲೊದ್ದಾಡಿ | ಸು | ಮನೆತಾಕೆ ಓಡೋಯ್ತು | ಸು |
ಮನೆತಕ್ಕ ಓಡೋಗಿ | ಸು | ಏಳುಜನ ಅಣ್ಣದೀರ‍್ನು | ಸು |
ಗಯ್ಯ ಗುಯ್ಯ ಅನ್ನುತಾದೆ | ಸು | ಸುತ್ತಬಳಸಿ ಬರುತಾದೆ | ಸು |
ಏಳು ಜನ ಅಣ್ಣದೀರು | ಸು | ಏನು ಮಾತನಾಡುತಾರೆ | ಸು |
ಇದು ಯಾರ ನಾಯಿ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಸಾಕೀದ ನಾಯಿಯು | ಸು | ನೋಡ್ಯಾರೊ ಅವರೀಗ | ಸು |
ಇದು ಏನು ಚೋಜಿಗವೊ | ಸು | ನಾಯಿ ನೆತ್ತರದಲ್ಲಿ | ಸು |
ಒದ್ದಾಡಿ ಬಂದೈತೆ | ಸು | ಏಳು ಜನ ಅಣ್ಣದೀರು | ಸು |
ಹುಡಿಕೊಂಡು ಬರುತಾರೆ | ಸು | ಚಿಕ್ಕೋಳ್ ಹಿರಿದಿಮ್ಮವ್ವ | ಸು |
ಗಂಡಿನ ತಲೆಯಾನೆ | ಸು | ಮಡಿಲಾಗೆ ಕಟ್ಟಿಕೊಂಡು | ಸು |
ಬೊಮ್ಮೆವಲಿಂಗನ ತಲೆಯ | ಸು | ಕಾಲಾಗೆ ಒದ್ದುಕೊಂಡು | ಸು |
ಅತ್ತಲಿಂದು ಬರುತಾಳೆ | ಸು | ಅವರು ಏಳುಜನ ಅಣ್ಣದೀರು | ಸು |
ಅವರು ಇತ್ತಲಿಂದ ಹೋಗುತಾರೆ | ಸು | ಅವರು ಏಳು ಜನ ಅಣ್ಣದೀರು | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಹಿಂದಿರುಗಿ ಬರುತಾಳೆ | ಸು |
ಇದು ಏನು ಚೋಜಿಗವೊ | ಸು | ಅಂದಿನ್ನ ಬಂದಾರೊ | ಸು |
ಗಂಡಾನ ತಲೆಯನ್ನು | ಸು | ಮಡಿಲಾಗೆ ಕಟ್ಟಿಕೊಂಡು | ಸು |
ಬೊಮ್ಮೆವಲಿಂಗನ ತಲೆಯ | ಸು | ಕಾಲಾಗೆ ಒದ್ದೊಕೊಂಡು | ಸು |
ಬರುತ್ತಾಳೆ ಬೇಗದಿಂದ | ಸು | ಏಳುಜನ ಅಣ್ಣದೀರು | ಸು |
ಏನುಮಾತ ಹೇಳುತಾಳೆ | ಸು | ಸಿರಿಗಂಧದ ಸೌದೇಯ | ಸು |
ತರಸೀರೊ ಬೇಗದಿಂದ | ಸು | ಕೆಂಡಕೊಂಡ ಆಗುತೀನಿ | ಸು |
ಭೂಮಿಮ್ಯಾಲ್ ಇರೋದಿಲ್ಲ | ಸು | ಏನುಮಾತ ಆಡುತೀಯ | ಸು |
ಏಳುಜನ ಅಣ್ಣದೀರು | ಸು | ನಾವು ಏಳು ತುತ್ತು ಅಂದರು | ಸು |
ನಿನ್ನ ಕಥೆ ಆಯಿತವ್ವ | ಸು | ಏಳುಜನ ಅಣ್ಣದೀರು | ಸು |
ನಿನ್ನೊಬ್ಬ ತಮ್ಮ ಕಾಣೆ | ಸು | ಎಂಟು ಜನ ಅಣ್ಣ ತಮ್ಮದೀರು | ಸು |
ಅನ್ನತೀವಿ ಕಾಣವ್ವ | ಸು | ಅಂಗಂದು ಅಣ್ಣದೀರು | ಸು |
ಅನ್ನತೀವಿ ಕಾಣವ್ವ | ಸು | ಅಂಗಂದು ಅಣ್ಣದೀರು | ಸು |
ಹೇಳುತಾರೆ ಅವರೀಗ | ಸು | ಹೇಳುವಾಗ ಅವರಿನ್ನ | ಸು |
ಈ ಜಲ್ಮ ನಾನೀಗ |ಸು | ಧರಣಿಮ್ಯಾಲೆ ಮಡಗೂದಿಲ್ಲ | ಸು |
ಏಳುಗಾಡಿ ಸೌದೇಯ | ಸು | ತರಿಸ್ಯಾರೆ ಬೇಗದಿಂದ | ಸು |
ಚಿಕ್ಕೊಳ್ ಹಿರಿದಿಮ್ಮವ್ವ | ಸು | ಕೆಂಡಕೊಂಡನಾಗುತಾಳೆ | ಸು |
ಗಂಡಾನ ತಲೆಯನ್ನು | ಸು | ತಲೆಕಡೆ ಮಡಿಕೊಂಡು | ಸು |
ಬೊಮ್ಮವಲಿಂಗನ ತಲೆಯ | ಸು | ಅವಳು ಕಾಲಕಡೆ ಮಡಿಕೊಂಡು | ಸು |
ಚಿಕ್ಕೋಳ್ ಹಿರಿದಿಮ್ಮವ್ವ | ಸು | ಕೆಂಡಕೊಂಡನಾದಾಳೆ | ಸು |


೫೦. ಪಾಂಡವರು ಅವರೆ ಪರ್ವ
ಹರಹರ ಹರನೆ ಜಯತೊ – ಹರಮೂರು
ಪುರವ ಗೆದ್ದವನೆ ಜಯತೊ
ಉರಗಭೂಷಣ ಜಯತೊ ಗರಳಕಂಧರ ಜಯತೊ
ಗಿರಿಜಾಶಂಕರನೆ ಜಯತೊ | ಸೊಲ್ಲು |
ಗಾಂಧಾರಿ ದ್ರುತುರಾಷ್ಟ್ರರು – ಕೊಂತಮ್ಮ
ವಿದುರಾನು ಸಂಜೇಯರು
ಲೋಕದಲ್ಲಿ ಕಂಡದ್ದು ಉಂಡಿದ್ದು ನೋಡಿದ್ದು
ಸಾಕು ಸಾಕೆಂದರಾಗ |
ವನಕೆ ನಾವೊರಡಬೇಕು – ಆಶ್ರಮದ
ಜೀವನವ ನಡೆಸಬೇಕು
ತ್ರಪಸ ಮಾಡಲು ಬೇಕು ಮುಕುತಿ ಪಡೆಯಲು ಬೇಕು
ಪರಮಾತ್ಮನ ಕಾಣಬೇಕು |
ಹೊರಟು ನಿಂತಾಗ ವನಕೆ – ಕೊಂತ್ಯಮ್ಮ
ಪುತ್ತುರರ ಕರೆದಳಾಗ
ಕುಂತಲ್ಲಿ ನಿಂತಲ್ಲಿ ಕೊಂತಮ್ಮನ ಮಕ್ಕಳ
ಹೆಸರುಳಿಯಬೇಕೆಂದಳು – ಕೊಂತ್ಯಮ್ಮ
ಹೆಸರು ಕಾಳೆರಚಿದಳು |
ವನಕೆ ಹೋಗುವ ಹೊತ್ತಲಿ – ಕೊಂತಮ್ಮ
ಮೊಳ್ಳಿಂದ ಅವರೆಕಾಳ
ತಗುದು ಧರ್ಮರ ಕೈಗೆ ಕೊಡುತ ಅಂದಳು ಕೊಂತಿ
ಪಾಂಡವರು ಅವರೆ ಅವರೆ |
ಪಾಂಡವರು ಅವರೆ ಅವರೆ – ಮಕ್ಕಳೆ
ಪಾಂಡವರು ಅವರೆ ಅಂತ
ಜಗತಿಳಿದುಕೊಳ್ಳಲಿ ಅವರೆ ಬಿತ್ತೀರಂತ
ಅವರೆಕಾಳನು ಕೊಟ್ಟಳು – ಕೊಂತ್ಯಮ್ಮ
ಅವರೆ ಬಿತ್ತಿರಿ ಅಂದಳು |
“”ಧರುಂರಾಯ ತಕ್ಕೊಳ್ಳಪ್ಪ ಈ ಅವರೆ ಕಾಳ್ಗಳ
ಗಜಗೌರಿರೊತ ಮಾಡುವಾಗ
ದೇವ್ಲೋಕದಿಂದ ಬಂದಿದ್ದ ಕಾಳುಗಳಲ್ಲಿ
ಈ ಅವರೆ ಕಾಳು ಪಾಂಡವರು ತಕೊಂಡಿದ್ದು
ನಾನು ಈ ನೆಲದ ಮಗಳು
ಈ ನೆಲದ ಮೇಲೆ ನ್ಯಾಯನೀತಿ ಸತ್ಯಧರ್ಮಗಳು ಇರೋನ್ಗಂಟ
ಪಾಂಡವರು ಅವರೆ ಅಂತ
ಈ ಅವುರೆಕಾಳ ನೋಡ್ಕೊಂಡು
ಜಗತ್ಯದ ಜನ ತಿಳುಕೊಳ್ಳಿ ಕಾಣ್ರಪ್ಪ
ಪಾಂಡವರು ಧರ್ಮಕ್ಕಾಗಿ ಹೋರಾಡ್ದೋರು ಅನ್ನುವಂತಾದ್ದಕ್ಕೆ
ಈ ಅವರೆಕಾಳು ಸಾಕ್ಷಿ ಆಗಿರಲ್ರಪ್ಪ
ನಿಮುಗೆ ಒಳ್ಳೇದಾಗಲಿ
ನಾವಿನ್ನು ಗಿಡೀಗೆ ಹೋಯ್ತಿದ್ದೀವಿ
ನಿಮ್ಮ ಹೆಸರು ಹಸುರಾಗಿರಲಿ ಕಣ್ರಪ್ಪ”
ಅಂತ್ಹೇಳಿ ಮಕ್ಕುಳ್ಗೆ ಆಸುರ‍್ವಾದ ಮಾಡುದ್ಲು
ಗಾಂಧಾರಿ ದ್ರುತುರಾಷ್ಟ್ರ ವಿದುರ ಸಂಜೇಯರು
ಕೊಂತಮ್ಮನ ಕರ‍್ಕೊಂಡು ಕಾಡುದಾರಿ ಹಿಡುದ್ರು
ಧರುಂರಾಯ ಒಂದು ಗಳುಗೆ ಕಣ್ಮಚ್ಚುಕೊಂಡು ನಿಂತಿದ್ದೋನು
ಆತ್ರುಸ್ದಂಗೆ ಕಣ್ಬುಟ್ಟು
“ಭೀಮಾರ್ಜುನರೆ ನಕುಲ ಸಾದೇವರೆ
ದ್ರೋಪತಾ ಹೊರಡಿ – ಹೊರಡಿ
ನಾವು ಸೊರ‍್ಗಾರೋಣ ಮಾಡ್ಬೇಕು” ಅಂತ್ಹೇಳಿ
ತುದುಗಾಲಲ್ಲಿ ಹೊಂಟು ನಿಂತ್ರು –
ಪಾಂಡವರು ಸೊರ‍್ಗಾರೋಣ – ಮಾಡುವರು
ಅನುತ್ಹೇಳಿ ಊರ ಜನರು
ಅರಮನೆಯ ಬಾಕಲಲಿ ಬಂದು ನಿಂತಿರುವಾಗ
ಕರವೆತ್ತಿ ಕೈ ಮುಗುದರು – ಧರ್ಮರು
ಕರವೆತ್ತಿ ಕೈ ಮುಗುದರು |
ಧರುಂರಾಯ ಕೈಯ ಮುಗುದು – ಬಂದೋರ‍್ಗೆಲ್ಲ
ಕೇಳೀದ ವಸ್ತೂಗಳ
ಕೇಳೀದ ವಸ್ತ್ರಗಳ ಕೇಳೀದ ವಡವೆಗಳ
ತೆಗೆತೆಗೆದು ಕೊಡುತಿದ್ದರು – ಧರ್ಮರು
ತೆಗೆತೆಗೆದು ಕೊಡುತಿದ್ದರು |
ಮುತ್ತು ರತ್ನವ ಕೊಟ್ಟರು – ಪಾಂಡವರು
ವಜ್ರ ವೈಡೂರ್ಯ ಕೊಟ್ಟರು
ಲಗಲಾಣ್ಯ ಕೊಟ್ಟರು ಗೋವುಗಳ ಕೊಟ್ಟರು
ಬೇಕಾದುದನ್ನೆ ಕೊಟ್ಟರು – ಪಾಂಡವರು
ಕೇಳಿದುದನೆ ಕೊಟ್ಟರು |
ಛತ್ರ ಚಾಮರ ಕೊಟ್ಟರು – ಪಾಂಡವರು
ಸತ್ತೀಗೆ ಸೂರಿಪಾನಿ
ರಥಕುದುರೆ ಆನೆಗಳ ಬೆಲೆಬಾಳೂ ವಸ್ತುಗಳ
ಕೇಳಿದವರಿಗೆ ಕೊಟ್ಟರು |
ಹೂವೀನ ಮಳೆ ಸುರಿಯಿತು – ಆಕಾಸ್ದ
ತುಂಬೆಲ್ಲ ಹೂವಾಯಿತು
ಸಿದ್ಧರು ಸಾಧ್ಯರು ಯಕ್ಷ ಕಿನ್ನರರೆಲ್ಲ
ಹೂವುಗಳ ಮಳೆ ಕರೆದರು |
ಹಸ್ತೀನಾಪುರವ ಬಿಟ್ಟು – ಪಾಂಡವರು
ಊರ ಬಾಕಲಿಗೆ ಬರಲು
ಹೊಲಗದ್ದೆ ತೋಟದಲಿ ಗೇಯುತಿದ್ದ ರೈತರು
ಜೋಡಿ ಓಡೋಡಿ ಬಂದರು |
“”ಸ್ವಾಮಿ ನೀವು ಸೊರ‍್ಗಾರೋಣ ಮಾಡಕೆ ಹೊಂಟಿದ್ದೀರಿ ಅಂತ ತಿಳೀತು
ನೀವು ಸತ್ಯವಂತರು ಧರ್ಮಾತ್ಮರು
ನ್ಯಾಯನೀತಿ ಬಲ್ಲೋರು
ನೀವು ನಮ್ಮುನ್ನ ಬಿಟ್ಟು ಹೋದರೆ
ನಮ್ಮ ಜೊತೆ ಸತ್ಯಧರ್ಮ ನ್ಯಾಯನೀತಿ ಒಂದೂ ಉಳೀದಂಗೆ
ಈ ಧರಣಿ ನಾಶವಾಗುವುದಿಲ್ಲವೆ ?
ನಮ್ಮುನ್ನ ಮಾತ್ರ ಬಿಟ್ಟೋಗಬೇಡಿ
ಹಂಗೆ ಹೋಗ್ಲೇ ಬೇಕೂ ಅನ್ನೋದಾದ್ರೆ
ನಮ್ಮುನ್ನು ನಿಮ್ಮ ಜೊತೆ ಕರ‍್ಕೊಂಡೋಗಿ” ಅಂದ್ರು
’ಅಪ್ಪಾ ಒಕ್ಕಲಿಗರೇ
ತಾಯಿ ಕೊಂತಮ್ಮ ಈ ನೆಲದ ಮಗಳು
ತಂದೆ ಪಾಂಡುರಾಜ ಈ ನಾಡಿನ ರಾಜ
ಅಂತಾವುರ ಮಕ್ಕಳಾದ ನಾವು
ಸೊರ‍್ಗಾರೋಣ ಮಾಡ್ದೆ ಉಳಿಯೋಂಗಿಲ್ಲ
ನಾವು ಸೊರ‍್ಗಾರೋಣ ಮಾಡುದ್ರೂ
ಮುಂದೆಂದ್ಗೂ ನಿಮ್ಮ ಜೊತೇಲಿದ್ದೇ ಇರ್ರೀವಪ್ಪ
ಅದು ಹೆಂಗೇ ಅಂದ್ರೆ
ನೋಡಿ ನಮ್ಮ ತಾಯಿ ಕೊಂತಮ್ಮ
ಗಜಗೌರಿ ರೊತ ಮಾಡಿದಂತ ಸಮಯದಲ್ಲಿ
ದೇವುಲೋಕದಿದ ಬಂದ ದವಸ ಧಾನ್ಯಗಳಲ್ಲಿ
ಅವುರೆ ಕಾಳ್ಗಳ ತಗದು ಮಡೀಕೊಂಡಿದ್ರು
ಆ ಅವುರೆ ಕಾಳ್ಗಳ ಕೊಟ್ಟವುರೆ
ನೀವು ಸಾಲೊಡ್ಕೊಂಡೋದ್ರೆ
ನಾನು ಅವುರೇ ಕಾಳ ಬಿತ್ತುತೀನಿ
ಈ ಅವುರೇ ಕಾಳಿನ ಕಾರ‍್ಣದಿಂದ
ಎಲ್ಲೀವರೆಗೆ ಈ ತಾಯಿ ನೆಲದಲ್ಲಿ
ಸತ್ಯ ಧರ್ಮ ನ್ಯಾಯ ನೀತಿ ಇರ‍್ತದೊ
ಅಲ್ಲೀನ್ಗಂಟ ಪಾಂಡವರು ಅವರೆ ಅಂತ ತಿಳ್ಕೊಳ್ರಪ್ಪ
ನಡೀರಿ ನೀವು ಉತ್ಕೊಂಡೋಗಿ
ನಾವು ಬಿತ್ಕೊಂಡೋಯ್ತೀನಿ” ಅಂತ್ಹೇಳಿ
ಧರ್ಮರಾಯರು ಅವುರೇಕಾಳನ್ನು ಬಿತ್ಕೊಂಡೋಯ್ತಿದ್ದಾರೆ –
ಅವರೇಯ ಬಿತ್ತಿದರು – ಪಾಂಡವರು
ಅವರೆ ಅಂತ ಸಾರಿದರು
ಅವುರೇಯ ಗಿಡ ಚಿಗಿತು ಹೂಕಚ್ಚಿ ನಗುವಾಗ
ಪಾಂಡವರ ಹೆಸರಾಯಿತು – ಜಗತ್ಯದಲಿ
ಪಾಂಡವರ ಹೆಸರಾಯಿತು |
ರೈತರೆಲ್ಲ ಹೇಳ್ತಿದ್ದಾರೆ :
“”ಕೊಂತಮ್ಮ ತಾಯಿ ನೀವು ಕೊಟ್ಟಂಥ ಈ ಅವರೆಕಾಳು                  ೧೧೦
ಹೂಕಚ್ಚಿ ಫಲಫಲಾ ಅಂತಾ ಅದೆ
ಇದು ಕಾರ್ತೀಕಮಾಸ ನನ್ನವ್ವ
ಪ್ರತೀ ಕಾರ್ತಿಕದಲ್ಲೂ ಈ ಅವರೇಗಿಡ ಹೂಕಚ್ಚಿದಾಗ
ನಿನ್ನ-ನಿನ್ನ ಮಕ್ಳ ಸೊರಣೆ ಮಾಡಿ
ಕೊಂತಮ್ಮನ ಪೂಜೆ ಅಂತ್ಹೇಳಿ
ನಿನ್ನ ಪೂಜೆ ಮಾಡ್ತೀವಮ್ಮ” ಅಂದ್ರು –
ಇತ್ಲಾಕಡೆ ಯಮಲೋಕದ ನರಕದಲ್ಲಿ
ಶಕುನೀನೂ ದುರ್ಯೋದನೂ
ಒಂದೇ ಒಂದು ಎಳೆ ನೂಲುನ ತಂತೀಲಿ ನ್ಯಾತಾಡ್ತಾ ಅವುರೆ
ಅವುರು ನ್ಯಾತಾಡ್ತಾ ಅವುರಲ್ಲ                 ೧೨೦
ಅದರ ಕೆಳಗೆ ಮಲಮೂತ್ರದ ಗುಂಡಿ ಅದೆ
ಆ ಒಂದು ಎಳೆ ದಾರದಷ್ಟು ಪುಣ್ಯ ಅವುರ‍್ಗೆ ಉಳುದದೆ
ಹಿಂಗೆ ನ್ಯಾತಾಡ್ತಾ ಇರೋಗ ಶಕುನಿ
ದುರ್ಯೋದನನ್ನು ನೋಡಿ
ಇವನಿಗೆ ಇನ್ನೂ ತಕ್ಕನಾದ ಶಾಸ್ತಿ ಮಾಡಿಬೇಕೂಂತ್ಹೇಳಿ
“”ವಸ್ತ ದುರ್ಯೋದ
ನೀನು ಎಷ್ಟು ಹೋರಾಟ ಮಾಡಿ ಏನು ಬಂತು ?
ಎಷ್ಟು ಛಲ ಮಾಡಿ ಏನು ಬಂತು ?
ಅಲ್ನೋಡು ಭೂಮೀಲಿ ಧರುಂರಾಯ
ಪಾಂಡವರು ’ಅವರೆ’ ಅಂತ ಅವರೇಕಾಳ ಬಿತ್ಕೊಂಡು ಬರ್ತಿದ್ದಾನೆ
ಪಾಂಡವರು ಅವರೆ ಅಂದ್ರೆ ಕೌರವರು ಇಲ್ಲ ಅಂತಲ್ಲವ ?
ಹೇಳು ವಸ್ತ ಕೌರವ !”
“”ಮಾವ ನಿಜ ನಾನು ಕೌರವ
ಧರ್ಮರಾಯ ಬಿತ್ಕೊಂಡು ಬರೋ ಅವರೇ ಗಿಡದ ಕಾಯ್ಗಳನೆಲ್ಲ
ನಾನು ಕವರೂವ ನಾನು ಕೌರವ
ಈಗ ನನ್ನ ಶಕ್ತಿ ಸಾಹಸಗಳ ನೋಡು
ಈಗ ನೋಡು ನಾನು ಚಿಟ್ಟೆಮಳೆ ಹುಯ್ಯಿಸ್ತೀನಿ
ಧರ್ಮರಾಯನ ಅವರೇಗಿಡಗಳ್ಗೆಲ್ಲ
ಹಸುರ‍್ಹುಳ ಕಂಬ್ಳಿಹುಳ ಚಿಟ್ಟೆ ಹುಳಹುಪ್ಪಿಗಳ ಉತ್ಪತ್ತಿ ಮಾಡ್ತಿದ್ದೀನಿ
ಗಿಡಗಳ್ನೆಲ್ಲ ಪುಟ್ಟುಗೆ ಹಾಳ್ಮಾಡ್ತೀನಿ
ಕಾಳ್ಗೊಳ್ನೆಲ್ಲ ನುಣ್ಣುಗೆ ಕವುರ‍್ಕೋತೀನಿ
ಹ್ಯಾಗಿದೆ ಮಾವ ನನ್ನ ತಂತು ?”
“”ವಸ್ತ ನಿನ್ನ ಮಾತೇ ಮಾತು
ನಿನ್ನ ಛಲವೇ ಛಲ
ನಡೀಲಿ ನಡೀಲಿ ನರಕದಲ್ಲೂ ನಿನ್ನ ದರಬಾರು !” –
ನರಕದ ಕೂಪದಲ್ಲಿ – ಕೌರವ
ಧರೆಗೆ ಮೊಕ ಮಾಡಿದನು
ಪಾಂಡವರು ಅವರೇಂತ ಅವರೆಗಿಡವಾಯ್ತೆಂದು
ಕಟಕಟನೆ ಹಲ್ಲ ಕಡಿದು – ಕೌರವ
ಕಟಕಟನೆ ಹಲ್ಲ ಕಡಿದು |
“”ಅವರೆಗಿಡ ಉಳಿಯದಂತೆ – ಪಾಂಡವರ
ಹೆಸರುಗಳು ಉಳಿಯದಂತೆ
ಚಿಟ್ಟೇಯ ಮಳೆಹೂದು ಚಿಟ್ಟೇಹುಳು ಆಗಿ
ಅವರೆಗಳ ನಾಶಮಾಡುವೆ – ನಾನಾದರೆ
ಅವರೆಗಳ ನಾಶ ಮಾಡುವೆ’ |
ಮಾವ ಒಪ್ಗೆ ಕೊಟ್ಟ ಅಂತ್ಹೇಳಿ
ಚಿಟ್ಟೆ ಮಳೆ ಹುಯ್ಸಕೆ ಸುರುಮಾಡ್ದ
ಹೂಕಚ್ಚಿ ಚೊಟ್ಟಾಗಿ ಕಾಯಾಗಿರೋ
ಅವರೆ ಗಿಡಗಳಿಗೆಲ್ಲ ಹಸ್ರುಳ ಕಂಬ್ಲೀಹುಳ
ಚಿಟ್ಟೆಹುಳ ಹುಳುಹುಪ್ಪಿಗಳು ಮುತ್ಕೊಂಡು
ಕಾಯ್ಗಳ್ನೆಲ್ಲ ಕವುರ‍್ಕೊತಾ ಅವೆ.
ಇದೇನು ಹಿಂಗಾಯ್ತಲ್ಲ ಅಂತ
ಧರುಂರಾಯ್ರುಗೆ ಐಚೋಜುಗವಾಯ್ತು
ಕತ್ತೆತ್ತಿ ಮೇಲುಕ್ಕೆ ನೋಡುದ್ರು
ದುರ್ಯೋದ ಕೇಕೆ ಹಾಕೊಂಡು ನೆಗ್ತಾ
ಚಿಟ್ಟೆ ಮಳೆ ಹುಯಿಸ್ತಾ ಇದ್ದಾನೆ.
ಆಗ ಧರುಂರಾಯ
“”ವಸ್ತ ನರುಕುಕ್ಕೋದ್ರೂ ನಿನ್ನ ನೀಚ ಬುದ್ಧಿ ಬಿಡ್ನಿಲ್ಲವಲ್ಲ ಇರ್ಲಿ –
ಎಲೋ ಎಲೋ ಕರ್ಮಾತ್ಮನೆ – ಛೇ ಕೌರವ
ನೀನು – ಚಿಟ್ಟೆಹುಳ ಆಗಿ ಸುರಿದರೆ
ವಿಷಾತಿ ಮಳೆಹೂದು ಚಿಟ್ಟೆ ಹುಳ ಸಾಯಿಸುವೆ
ತಿಳುಕೊಪ್ಪ ಮನಸಿನಲ್ಲಿ – ತಮ್ಮಯ್ಯ
ತಿಳುಕೊಪ್ಪ ಮನಸಿನಲ್ಲಿ” |
ಪರಮಾತ್ಮನ ಹೆಸ್ರೇಳಿ ಧರುಂರಾಯ್ರು
ವಿಷಾತಿ ಮಳೆ ಹೂಯಿಸ್ತ್ರು
ಆಗ ಇದ್ದಬದ್ದ ಹಸ್ರುಳ ಕಂಬ್ಳಿಹುಳ ಚಿಟ್ಟೆ ಹುಳ ಹುಳು ಹುಪ್ಪಿಗಳೆಲ್ಲ
ಮರೆಯಾಗಿ ಹೋದೋ
ಇತ್ಲಾಕಡೆ ನರಕದಲ್ಲಿ ಇದ್ದಂತ ದುರ‍್ಯೋದ್ನ
ಇದ್ದ ಒಂದು ಚೂರು ಪುಣ್ಯವೂ ತೀರೋಗಿ
ದಾರ ಕಿತ್ತು ಅವ್ನು ಮಲಮೂತ್ರದ ಗುಂಡಿಗೆ ಬಿದ್ದೋದ
ಅದ ನೋಡಿ ಶಕುನಿ
“ಓಹ್ಹೊಹ್ಹೊ’ ಅಂತ್ಹೇಳಿ ಅಬ್ರುಸ್ಕೊಂಡು ನೆಗತಾ ಅವ್ನೆ
“ದುರ್ಯೋದ, ನೀನು ಕರ್ಣುಂಗೆ ಉಪಕಾರ ಮಾಡಿದ್ದಷ್ಟೇ ನಿನ್ನ ಪುಣ್ಯ
ಅದೂ ಮುಗುದೋಗಿ ಈಗ ನೀನು
ಮಲಮೂತ್ರದ ಗುಂಡೀಲಿ ಒದ್ದಾಡ್ತ ಇರೋದ
ನೋಡಿ ನನುಗೆ ಬಾಳ ಆನಂದವಾಯಿತು
ನಿಂಗೆ ಹಿಂಗಾಗ್ಬೇಕು ಅಂತ್ಲೆ ನಾನು ತಂತು ಮಾಡ್ದೆ”
ಅಂತ್ಹೇಳಿ ಕೈತಪ್ಪಾಳೆ ತಟ್ಕೊಂಡು ನೆಗ್ತಾ ಅವ್ನೆ.
ದುರ್ಯೋದ ಕ್ವೋಪದಿಂದ ಬುಸ್ಗರೀತಾ ಅವುನೆ
“”ದುರ್ಯೋದ ನೀನು ನನ್ನ ನೀಚ ಅಂತಿದ್ದೀಯೆ
ನಾನಲ್ಲ ನೀಚ ನೀನು !
ನನ್ನ ಸೋದರರ‍್ನೆಲ್ಲ ನಾಶನ ಮಾಡಿದ್ಕೆ
ಇದು ನನ್ನ ಸೇಡು
ಈಗ ನನಗೆ ನೆಮ್ಮದಿ ಆಯ್ತು.
ನಿನ್ನ ಎಕ್ಕುಟ್ಸಿ ಕೆಟ್ಟು ಕೆರಾ ಹಿಡಿಯೋಂಗೆ ಈ ದಿನ ಮಾಡಿದ್ದೀನಿ
ನನ್ನ ಅಣ್ಣಂದಿರ ಆತ್ಮುಕ್ಕೆ ಸಾಂತಿ ಸಿಕ್ತು
ಇವತ್ತು ಸಾಂತಿ ಸಿಕ್ತು
ಯಾಕೆ ಹಂಗೆ ಕೆಕ್ಕುರುಸ್ಕೊಂಡು ನೋಡ್ತೀಯೆ ?
ಈಗ ನೀನು ಆ ಗುಂಡಿಯಿಂದ
ಮೇಲುಕ್ಕೆ ಬರ‍್ಬೇಕಾ ಬೇಡವ ?”
ದುರ್ಯೋದ ಹಲ್‌ಹಲ್ ಕಡೀತ “”ಬರ‍್ಬೇಕು” ಅಂದ
“”ಹಂಗಾದ್ಮೇಕೆ ನಾನು ಹೇಳುದಂಗ ಹೇಳುದ್ರೆ
ತಿರ‍್ಗಾ ಪುಣ್ಯ ಪ್ರಾಪ್ತುವಾಗಿ
ನೀನು ಮೇಲುಕ್ಕೆ ಬರ್ತಿಯೆ”
“”ಅದೇನೂಂತ ಹೇಳು |”
“”ಅದು ಇದು ಹೇಳು –
ಪಾಂಡವರ ಸತ್ಯವಾದರೆ – ಲೋಕದಲಿ
ಸ್ಥಿರಂಜಿಯಾಗಿ ನಿಲ್ಲಲಿ
ಪಾಂಡವರು ಅವರೇಂತ ಅವರೆಗಿಡ ನೋಡಿಕೊಂಡು
ಸತ್ಯವಂತರಾಗಿ ಬಾಳಲಿ – ಜನವೆಲ್ಲ
ಸತ್ಯವಂತರಾಗಿ ಬಾಳಲಿ” |
ಶಕುನಿ ಹೇಳ್ತಾ ಇದ್ರೆ ದುರ್ಯೋದ ಹಲ್‌ಹಲ್ ಕಡೀತವುನೆ
“”ಅಪ್ಪಾ ಮಾರಾಜ ಹೇಳುದ್ರೆ ಹೇಳು, ಬುಟ್ರೆ ಬುಡು
ನಾನೇನೂ ನೀನು ಮ್ಯಾಲುಕ್ಕೆ ಬರ್ಲಿ ಅಂತ ಹಂಗೆ ಹೇಳ್ದೆ
ಬ್ಯಾಡಾ ಅನ್ನೋದಾದ್ರೆ ಅಲ್ಲೇ ಇರು !”
ದುರ್ಯೋದ ಶಕುನಿಯ ಮನುಸ್ನಲ್ಲೆ ಬೋಯ್ತ ಅವನೆ ಹೊರುಕ್ಕೆ ಬರ‍್ನೇಬೇಕಲ್ಲ
“”ಮಾವ ಅದೇನು ಹೇಳು ಹೇಳ್ತೀನಿ”
“”ಆಗ್ಲೆ ಹೇಳಿದ್ರೆ ಏನಾಯ್ತಿತ್ತಪ್ಪ
ಹೋಗ್ಲಿ ಹೇಳು –
ಪಾಂಡವರ ಸತ್ಯವಾದರೆ – ಲೋಕದಲಿ
ಸ್ಥಿರಂಜಿಯಾಗಿ ನಿಲ್ಲಲಿ
ಪಾಂಡವರು ಅವರೇಂತ ಅವರೆಗಿಡ ನೋಡಿಕೊಂಡು
ಸತ್ಯವಂತರಾಗಿ ಬಾಳಲಿ – ಜನವೆಲ್ಲ
ಸತ್ಯವಂತರಾಗಿ ಬಾಳಲಿ” |
ಶಕುನಿ ಹೇಳ್ಕೊಟ್ಟಂಗೆ ದುರ್ಯೋದ ಹೇಳ್ದ
ಆಗ ದುರ್ಯೋದುಂಗೆ ಪುಣ್ಯ ಪ್ರಾಪ್ತಿಯಾಗಿ
ಮಲಮೂತ್ರದ ಗುಂಡಿಯಿಂದ ಮೇಲುಕ್ಕೆ ಬಂದ
ಮೇಲಕ್ಕೆ ಬಂದಿದ್ರೂವೆ ಕ್ವೋಪ ಅಂದ್ರೆ ಅಂತಿಂತೆ ಕ್ವೋಪುವಲ್ಲ ರಾಕ್ಷಕ್ವೋಪ ಬಂದು
ದಢದಢನೆ ಬಂದು ಶಕುನಿಯ ಝಾಡ್ಸಿ ಒದ್ದ
ಆ ಕೂಡಲೆ ಶಕುನಿ ನರಕದಿಂದ ಭೂಮಿಗೆ ಧೊಪ್ಪನೆ ಬಿದ್ದ
ಅವತ್ತಿನಿಂದ ಭೂಮಿ ಮೇಲೆ
ಶಕುನಿ ಸಂತಾನ ಹೆಂಗೋ ಉಳುಕೊಂಡದೆ
ಕಲಿಂಗ ಕಳಿಯೋನ್ತನಕೆ
ಶಕುನಿ ಸಂತಾನ ಇದ್ದೇ ಇರ‍್ತದೆ.
ಶಕುನಿ ಬಿದ್ದ ಸ್ಥಳುವೆ ಈವತ್ತುನ
ಶಕುನಿ ಪುರ* ಅಂತಾಗದೆ
ಧರುಂರಾಯ್ರು ರೈತಬಾಂಧವರಿಗೆ ಕರವೆತ್ತಿ ಕೈಮುಗುದು
“”ಅಪ್ಪಾ ಪ್ರಜೆಗಳೇ
ಅಣ್ಣತಮ್ದೀರು ಜಗಳ ಆಡ್ಬೇಡಿ
ತಂದೆ ತಾಯ್ಗಳ ನೋಯುಸ್ಬೇಡಿ
ಗುರುಹಿರಿಯರ ಮಾತ ದಿಕ್ಕರಿಸ್ಬೇಡಿ
ಸತ್ಯವನ್ನು ಬಿಡದೆ ಧರ್ಮವನ್ನು ಮರೀದೆ
ನ್ಯಾಯನೀತಿಯಿಂದ ನಡುದು
ಸುಖಶಾಂತಿ ಸಂತ್ರುಪ್ತಿಯಿಂದ ಬಾಳ್ರಪ್ಪ
ನಿಮುಗೆಲ್ಲ ಪರಮಾತ್ಮ ಒಳ್ಳೇದು ಮಾಡ್ಲಿ” ಅಂತ್ಹೇಳಿ –
ಎಲ್ಲರಿಗೂ ಕೈಯಮುಗುದು – ಪಾಂಡವರು
ಅಲ್ಲಿಂದ ಮುಂದುಕೊರಟರು
ಶ್ರೀ ಕ್ರಿಷ್ಣ ಪರಮಾತ್ಮ ನೀನೇ ಗತಿಯೆಂದು
ಮುಂದು ಮುಂದಕೆ ನಡೆದರು – ಪಾಂಡವರು
ಮುಂದು ಮುಂದಕೆ ನಡೆದರು

* ಶಕುನಿಪುರವು ಮೈಸೂರು ಜಿಲ್ಲೆಯ ಹುಣಸೂರು ತಾಲ್ಲೂಕಿನಲ್ಲಿದೆ. ಪೂರ್ವದಲ್ಲಿ ಶಕುನಿಪುರ ಎಂಬ ಹೆಸರಿದ್ದ ಈ ಊರು ಮಧ್ಯಕಾಲದಲ್ಲಿ ಕಲ್ಲುನಾಥಪುರ ಎಂಬ ಹೆಸರಿನಿಂದ ಕರೆಯಲಾಗಿತ್ತು. ರೆಕಾರ್ಡ್‌ಗಳಲ್ಲಿ ಈ ಊರಿನ ಹೆಸರು ಹುಸೇನ್‌ಪುರ ಎಂದಿದೆ. ಇದು ಆಯರಹಳ್ಳಿಯ ಪಕ್ಕದಲ್ಲಿದೆ.





೫೧. ಅರ್ಜುನನಿಂದ ಒಕ್ಕಲಿಗರು ಹೆಸರು ಪಡೆದ ಪರ್ವ
ಹಸಿದಾದ ಹುಲಿಯ ಚರ್ಮ – ನನ್ಹರ ನಿಮಗೆ
ವಿಷಕಂಠ ರುಂಡಮಾಲೆ
ಹಸನಾದ ಜೋಗಯ್ಯ ಹೊಸದಾಗಿ ಬಂದವುನೆ
ಹೆಸರ ಕೇಳುವ ಬನ್ನಿರೇ | ಸೊಲ್ಲು |
ಗೆಜ್ಜೆಗಳು ಘಲಿರೆನ್ನುತ – ಜೋಗಯ್ಯನ
ಹುಬ್ಬೆರಡು ನಲಿದಾಡುತ
ಜಗ್ಗೀಸಿ ಕುಣಿಯುವ ಜೋಗಯ್ಯನ ಕಂಡು
ನಾರಿಯರು ಬೆರಗಾದರು |
ಅಕ್ಕಯ್ಯ ನೋಡು ಬಾರೆ – ಇವನೋಲಿಕೆಯ
ಚಿಕ್ಕವಳೆ ನೋಡು ಬಾರೆ – ಇವನೋರಗೆಯ
ಚಿಕ್ಕವಳೆ ನೋಡು ಬಾರೆ
ಅಕ್ಕರುಕ್ಕಿಸುವಾತ ನಕ್ಕು ನಲಿಸುವಾತ
ಚಿಕ್ಕಂದಿನಿಂದ ಕಾಣೊ |
ಆಡಿದರೆ ಅರಗಿಣಿಯು _ ಈ ಜೋಗಿ
ಕುಣಿದರೆ ನವಿಲುಮರಿಯು
ಸೊರವೆತ್ತಿ ಹಾಡಿದರೆ ಕೋಗಿಲೆಗು ಇವ ಮಿಗಿಲು
ಹಡದವ್ವ ಯಾರೋ ಇವನ |
ನೋಡಿ ಬೆರಗಾದರಾಗ – ಅರ್ಜುನನ
ಅಂಗೈಲಿ ಪಾತ್ರೆಗಳು – ಅರ್ಜುನನ
ಮುಂಗೈಲಿ ಶಿವಜೋಳಿಗೆ
ಕಾಲಲ್ಲಿ ಕಿರುಗೆಜ್ಜೆ ಎದೆ ಮೇಲೆ ಕಿನ್ನುಡಿ
ಬಾಯಲ್ಲಿ ನಾಗಸ್ವೊರ – ಅರ್ಜುನನು
ಭಾರಿ ತ್ರಿಶೂಲ ಹಿಡಿದು – ಕಲಿಪಾರ್ಥ
ಏಳೇಳು ಲೋಕ ಮೆರೆದು – ಬಂದಂಥ
ಅರ್ಜುನನ ಕಂಡರಾಗ – ರಮಣೀರು
ನೋಡಿ ಬೆರಗಾದರಾಗ |
ಒತ್ತೊತ್ತಿ ಹೆಜ್ಜೆ ಇಡುತ – ಅರ್ಜುನ
ಅರ್ಥದಲಿ ಸೊರವ ಕೊಡುತ – ಅರ್ಜುನ
ಗೆಜ್ಜೆಗಳ ಲಾದು ಕೊಡುತ
ಅರವತ್ತಾರು ಭಾಷೆ ಮೂವತ್ತೆರಡು ರಾಗಗಳ
ರಾಗರಚನೆ ಮಾಡುತಾನೆ – ಅರ್ಜುನರಾಯ
ನಲಿದು ನಾಂಟ್ಯನಾಡುತಾನೆ |
ಗೌಡರ ಬೀದಿಯೊಳಗೆ – ಅರ್ಜುನರಾಯ
ಅರ್ತಿಯಲಿ ಕುಣಿಯುತಿರಲು
ಮುದ್ದೇಗೌಡರ ಮಡದಿ ಮುದ್ದುಮ್ಮತಾಯವರು
ಸೊಸೆಯರನು ಕೂಗಿ ಕರೆದರು – ಮುದ್ದಮ್ಮ
ಸೊಸೆಯರನು ಕೂಗಿ ಕರೆದರು |
ಮುದ್ದೇಗೌಡರಿಗೆ ಐದು ಜನ ಗಂಡು ಮಕ್ಕ
ಐದು ಜನಕ್ಕೂ ಮದುವೆ ಆಗದೆ
ಮುದ್ದಮ್ಮ ಐದು ಜನ ಸೊಸೇರ‍್ನು ಕೂಗಿ ಕರೆದಿದ್ದಾರೆ
ಐದು ಜನ ಸೊಸೇರು ಅತ್ತೆ ಮುಂದೆ ನಿಂತಿದ್ದಾರೆ
“”ಅಮ್ಮಾ ಸೊಸೆಮುದ್ದಿಗಳಾ
ಈವತ್ತು ಸೋಮಾರ
ಇದು ಬಸವಣ್ಣನ ಜಿವುಸ
ಮೀದು ಮಡಿ ಉಟ್ಕೊಂಡು
ಅಮ್ಮಗಳೇ ಮನೆಮಠದ ಕಸಮುಸುರೆ ತಗ್ದು
ಮನೆಕೊನೇನೆಲ್ಲ ಸಾರ‍್ಸಿ ರಂಗ್ವಾಲೆ ಬುಟ್ಟು
ಹೊಸ್ಲುಬಾಗುಲ್ಗೆ ಅರುಸ್ನ ಕೂಕುಮ ಹಸ್ಸಿ ಹೂಮಡಿಗಿ
ಬಸವಣ್ಣನ ತೊಳುದು ಈಬುತ್ತಿ ಗಂಧ ಹಸ್ಸಿ
ಕಡ್ಡಿ ಕಲ್ಪುರ ಬೆಳಗಿ –
ಪೂಜೆಗಳ ಮಾಡಬೇಕು – ಬಸವಣ್ಣನ
ಪೂಜೆಗಳ ಮಾಡಬೇಕು
ಬೇಗ ಬೇಗನೆ ಹೋಗಿ ಪೂಜೆಗೆ ಹದಗೂಡಿ
ಅಡಿಗೆಗಳ ಬೇಗ ಮಾಡಿ
ಅತ್ತೆ ತಾಬುನ ಸೊಸೆಯರು
ಅತ್ತ ಮಾತನ್ನು ಸಿರುಸದ ಮೇಲೆ ಮಡೀಕೊಂಡು
ಮನೆ ಕಸಮುಸುರೆನೆಲ್ಲ ತಗದು
ಮನೆಕೊನೆ ತಾರಿಸಿ
ಪಾತ್ರೆ ಪಗಡಿನೆಲ್ಲ ಬೆಳಗಿ ತೊಳದು
ಮನೆಗೆ ಗಂಗೋದಕವನ್ನು ತಂದಿದ್ದಾರೆ
ಒಲೆಯನ್ನು ತಾರ‍್ಸಿ ರಂಗೋಲೆ ಮಡ್ಗಿ
ಅರಿಸಿನ ಕೂಕುಮ ಈಬುತ್ತಿ ಹಸ್ಸಿ
ಕಡ್ಡಿ ಕಲ್ಪುರದಿಂದ ಬೆಳಗಿದ್ದಾರೆ
ಅಗ್ಗಿದೇವುನ ಪೂಜೆ ಮಾಡಿ ಒಲೆ ಕಚ್ಚಿದ್ದಾರೆ –
ಹಾಲಿಗಕ್ಕಿಯ ಸುರಿದರು – ಸೊಸೆ ಮುದ್ದೀರು
ಬ್ಯಾಳೆಯ ಹದಗೂಡಿಸಿ
ಹಾಲಾಗ್ರ ಮೇಲಾಗ್ರ ಕೀಲು ಸ್ಯಾವಿಗೆ ಪಾಯ್ಸ
ತನಿಹಾಲ ಮಾಡುತಾರೆ – ಸೊಸೆಯರು
ತನಿಹಾಲ ಮಾಡುತಾರೆ |
ಐದು ಜನ ಸೊಸೇರು ಒಂದೊಂದು ಕೆಲ್ಸ ಮಾಡ್ತಿದ್ದಾರೆ
ಎಲ್ಲುರ‍್ಗೂ ಹಿರಿಯೋಳು ದೇವಾಜಮ್ಮ
ಮನೆ ಜಗ್ಗಿ ಮ್ಯಾಲೆ ಸ್ಯಾಪೆ ಹಾಸ್ಕೊಂಡು
ತನ್ನ ಮೂರ‍್ತಿಂಗ್ಳು ಮಗುವನ್ನು ತೊಡಮ್ಯಾಲೆ ಮನುಗುಸ್ಕೊಂಡು
ಹಿರೇದಕಾಯಿ ಪಳ್ಳುದಕಾಯಿ ಸೋರೆ ಕಾಯ್ಗಳನ್ನು
ಈಳ್ಗೆ ಮಣೆಯಲ್ಲಿ ಉತ್ರುಸ್ತಿದ್ದಾಳೆ –
ಜೋಗಪ್ಪ ಬಂದರಲ್ಲ – ಆ ಕೇರೀಗೆ
ಜೋಗುಪ್ಪ ಬಂದರಲ್ಲ
ಬೀದೀಯ ಬಾಗಲಲ್ಲಿ ಜೋಗಪ್ಪ ಕುಣಿವಾದ
ದಿಟ್ಟೀಸಿ ನೋಡುತಾರೆ – ಸೊಸೆಮುದ್ದೀರು
ಜೋಗಪ್ಪನ ನೋಡುತಾರೆ |
“”ಅಕ್ಕಾ ಇಂಥ ಜೋಗೀಶ್ವರುನ್ನ
ನಾವು ಯಾವಾಗ್ಲೂ ನೋಡಿರ‍್ನಿಲ್ಲ
ಅವರ ಅಂದ ಚಂದ ರೂಪ ರಾವಣ್ಯಗಳನ್ನು –
ಅಕ್ಕಯ್ಯ ನೋಡು ಬಾರೆ – ಇವುನೋರಿಗೆಯ
ಚಿಕ್ಕವಳೆ ನೋಡು ಬಾರೆ – ಅಕ್ಕಯ್ಯ
ಹೊದ್ದವುನೆ ಹುಲಿಯ ಚರ್ಮ – ಜೋಗಪ್ಪ
ಬುಟ್ಟವುನೆ ಕೆಂಜೆಡೆಗಳ
ನಾಗಭೂಷಣಸ್ವಾಮಿ ನರನ ಅವತಾರ ತಾಳಿ
ನಾಡ ಮೇಲೆ ಬಂದನೇನೆ – ಅಕ್ಕಯ್ಯ
ನಾಡ ಮೇಲೆ ಬಂದನೇನೆ” |
ಅಕ್ಕ ದೇವಾಜಮ್ಮ ಜಗ್ತೀಮ್ಯಾಲೆ ಕುತ್ಕೊಂಡು
ಸೋರೆ ಕಾಯನ್ನು ಕುಯ್ತಾ ಇದ್ದಾಳೆ –
ಈಳಿಗೆ ಮಣೆ ಏಣುಗೆ – ತಾಯಮ್ಮ
ಸೋರೇಯ ಕಾಯ ಮಡಗಿ
ಉತ್ತರಿಸು ಕಾಲಕ್ಕೆ ಅತ್ತಿಂದಿತ್ತ ಕುಣಿವ
ಜೋಗಪ್ಪ ಬಂದನಲ್ಲಿ – ಆ ಕೇರಿಗೆ
ಜೋಗಪ್ಪ ಬಂದನಲ್ಲಿ |
ಜೋಗಯ್ಯ ಬಂದನಲ್ಲ – ಮನೆ ಮುಂದಕೆ
ಜೋಗಯ್ಯ ಬಂದನಲ್ಲ
ಬೀದೀಯ ಬಾಗುಲಲ್ಲಿ ನಲಿದಾಡೊ ಜೋಗಯ್ನ
ದಿಟ್ಟಿಸಿ ನೋಡುತಾರೆ – ಜೋಗಯ್ಯನ
ದಿಟ್ಟಿಸಿ ನೋಡುತಾರೆ |
ದೇವಾಜಮ್ಮನವರು
ತಾಯಿ ಸಂತೋಷವಾಗಿ ಕಣ್ಬುಟ್ಟುದ್ದೇ ಸರಿ
ಕಣ್ರೆಪ್ಪೆ ಹುಯ್ಯದೆಯೆ
ಆ ಮಾತ್ಮುರನ್ನು ಅಷ್ಟು ದ್ರಿಷ್ಟಿಯಾಗಿ ನೋಡ್ತಾ ಇದ್ದ ತಾಯಿ
ಸೋರೆಕಾಯಿ ಕುಯ್ತಾ ಇದ್ಲಲ್ಲ ತಾಯಿ
ದ್ರುಷ್ಟಿಯೆಲ್ಲ ಜೋಗಪ್ಪುನ ಮ್ಯಾಲೆ
ಕೈಯೆಲ್ಲ ಸೋರೆಕಾಯಿ ಮ್ಯಾಲೆ
ಜೋಗಪ್ಪನ ನಾಂಟ್ಯಗಳನ್ನು ನೋಡಿ
ಮುದ್ದೇಗೌಡರ ಸೊಸೆ ದೇವಾಜಮ್ಮ –
ಮಂಕು ಮರುಳಾದಳಾಗ – ದೇವಾಜಮ್ಮ
ಡಿಂಕುಡಿರುಳಾದಳಾಗ
ಕಣುರೆಪ್ಪೆ ಹೊಡಿಯದೆ ಜೋಗೀಯ ನೋಡುತ
ತುಳಿಗಳನು ಮಾಡುತಾಳೆ – ಸೋರೆಕಾಯ
ತುಳಿಗಳನು ಮಾಡುತಾಳೆ |
ಸೋರೆಕಾಯಿ ಮುಗುದು ಬಂತು ಅನ್ನುವಂತಾದ್ದು ತಾಯಿಗೆ ಅರುವಾಗ್ನಿಲ್ಲ
ಕೈ ಮಡುಗುದಾಗ ಅವುಳ ಕೈಗೆ ಅವಳ ಮಗ ಸಿಕ್ಕಿ
ಮಗಾ ಅನ್ನಾದು ತಿಳೀದೆ
ತಾಯಿ ಆ ಮೊಗೀನ ತೊಡೆಯನ್ನು ಕತ್ತುರ‍್ಸಿ
ತುಳಿಗಳನು ಮಾಡುತಾಳೆ – ದೇವಾಜಮ್ಮ
ತೊಡೆಯ ಉತ್ತರಿಸುತಾಳೆ
ತನ್ನ ಕಂದನ ತೊಡೆ ಅನ್ನೋದೆ ಗೊತ್ತಿಲ್ದೆ
ತುಳಿಗಳನು ಮಾಡುತಾಳೆ |
ಮುದ್ದೇಗೌಡರ ಸೊಸೆ ಮೊಗುವಿನ ಕಾಲನ್ನು ತೊಡೆಯನ್ನು ತುಳಿಗಳನ್ನು ಮಾಡಿ
ಮತ್ತೆ ಕೈಹಾಕಿ ಮಗುವನ್ನು ಎತ್ತಿ ಕುತ್ತಿಗೆಯನ್ನು ಕತ್ರುಸಿದ್ದಾಳೆ
ಅಷ್ಟೊತ್ತಿಗೆ ಅರ್ಜುನನಾದರೂ –
ಮುಂದಲ ಬೀದಿಗ್ಹೊರಟ – ಕಲಿಪಾರ್ಥ
ಮುಂದು ಮುಂದಕೆ ಹೊರಟ
ಮುಂದಲ ಬೀದೀಲಿ ಆ ಕಲಿಪಾರ್ಥನು
ಕುಣುದು ನಾಂಟ್ಯವನಾಡಿದ – ಜೋಗಪ್ಪ
ರಾಗಗಳ ರಚಿಸಿ ಹಾಡಿದ |
ಅತ್ಲಾಗಿ ಲಿಂಗಾಯುತ್ರು ಬೀದಿ ಓಷ್ಟುಮರ ಬೀದಿ
ಕುರುಬ್ರು ಬೀದಿ ಕುಂಬಾರ್ರು ಬೀದಿ
ಕುಂಚಿಟುಗ್ರು ಬೀದಿ
ಜೇನಿಗರ ಬೀದಿ ಉಪ್ಪಾರ್ರ ಬೀದಿ ತೊರೇರ ಬೀದಿ
ಗೊಲ್ಲರ ಬೀದಿ ಮಲ್ಲರ ಬೀದಿಗಳ ಕಡೆ ಹೋಯ್ತಾ ಇದ್ರೆ
ಇತ್ಲಾ ಕಡೆ ದೇವಾಜಮ್ಮ ನೋಡ್ತಿದ್ದಾಳೆ
ಸೋರೆಕಾಯಿ ಜೊತೆ ಮಗೂನ ಕೂದಿದ್ದಾಳೆ –
ಕೆಟ್ಟೇನೆಂದಳು ತಾಯಿ – ಕೈಯೀನ
ನಟ್ಟೀಯ ನುರುಕಿದಾಳು
ಜೋಗಿಯ ನೋಡುತ್ತ ನನ ಮೊಗೀನ ಜೀವ ಹೊಯ್ತು
ಸಿಸುಹತ್ಯೆ ನಡೆದೋಯಿತು – ಅಂತ್ಹೇಳಿ
ಲಬಲಬನೆ ಬಾಯ ಬಡಿದ |
“”ಅಕ್ಕ ದೇವಮ್ಮ
ಅತ್ತೆ ಮಾವ ಬರೋ ಹೊತ್ತಾಯ್ತು
ಇನ್ನು ಅಡಗೆ ಕೆಲ್ಸಾ ಮುಗುದಿಲ್ಲ
ಸ್ಟಾರೆಕಾಯ್ ಉತ್ರುಸ್ ಆಗಿದ್ರೆ ಕೊಡು” ಅಂತ್ಹೇಳಿ
ಬಂದು ನೋಡಿದ್ದಾರೆ
ಘೋರುವಾದ ಕಾರ್ಯ ಆಗಿ ಹೋಗಿದೆ.
ಆಗ ಆ ಎಲ್ರೂ –
ಲಬಲಬನೆ ಬಾಯ ಬಡುದು – ಆ ಸೊಸೆಯರು
ತಲೆತಲೆ ಚಚ್ಚಿಕೊಂಡರು
“”ಈ ಹಾಳು ಜೋಗಿಯಿಂದ ಗಾಳುಗೋಳು ಉಂಟಾಯ್ತು
ಸಿಸುಹತ್ಯೆ ನಡೆದೋಯಿತು” |
“”ಅಯ್ಯೊ ಪರಮಾತ್ಮ
ಇಷ್ಟೊಂದು ಕಥೆಯೆಲ್ಲ ಜೋಗಪ್ನಿಂದ್ಲೆ ತಾನೆ ಆಯ್ತು
ಆ ಜೋಗಪ್ಪುಂಗೆ ಹೇಳಿ ನನ್ನ ಮಗುವನ್ನು
ಪಡ್ಕೊಂಬತ್ತೀನಿ” ಅಂತ್ಹೇಳಿ
ತುಳಿ ಮಾಡಿದ ಈಳ್ಗೆಮಣೆ ಸೈತುವಾಗಿ –
ಮಾತ್ಮರ ಬಳುಗೆ ಬಂದ – ಆ ತಾಯಮ್ಮ
ಜೋಗಪ್ಪನ ಬಳುಗೆ ಬಂದ
ಗೋಳಾಡಿಕೊಂಡು ಬಂದು ಜೋಗಪ್ನ ಪಾದ ಹಿಡಿದು
ಬಾಯಿ ಬಾಯಿ ಬಡುಕೊಂಡಳು – ದೇವಾಜಮ್ಮ
ತಲೆ ತಲೆ ಚಚ್ಚಿಕೊಂಡಳು |
“”ಅಮ್ಮಾ ತಾಯಿ ಏನಾಯಿತಮ್ಮ ?
ಯಾತುಕಮ್ಮ ಹಿಂಗೆ ದುಕ್ಕಗಳ್ನ ಮಾಡ್ತಿದ್ದೀಯೆ ?”
“”ಸ್ವಾಮಿ ನೀವು ನಮ್ಮ ಬೀದಿಗೆ ಬಂದ್ರಿ
ಹಾಡುದ್ರಿ ಕುಣುದ್ರಿ
ನಾನು ಜಗ್ತಿ ಮ್ಯಾಲೆ ಮಗೀನ ತೊಡೆ ಮೇಲಾಕೊಂಡು
ಸೋರೆಕಾಯ ತುಳಿ ಮಾಡ್ತಿದ್ದಿ
ನೀವು ನಲ್ದು ನಾಂಟ್ಯನಾಡದ ನೋಡ್ದಿ
ಬಾಳ ಸಂತೋಷವಾಗಿ
ಮೈಮ್ಯಾಲೆ ಗ್ಯಾನವಿಲ್ದಂಗಾಗಿ
ಈ ಮೋಗೀನ ತೊಡೆಯನ್ನು ಸೋರೆಕಾಯಿ ಅಂತ ತಿಳುಕೊಂಡು
ಉತ್ರುಸಿ ತುಳಿ ಮಾಡ್ಬುಟ್ಟಿ
ಕುತ್ತಿಗೇನು ಕತ್ರುಸಿ ಕೈಲಿಡ್ಕೊಂಡಿದ್ದಿ
ಅಷ್ಟೊತ್ಗೆ ನೀವು ಈಚೆ ಬೀದೀಗೆ ಬಂದ್ರಿ
ಆಗ ನನ್ನ ವಾರಗಿತ್ತೀರು ಬಂದು ನೋಡುದ್ರು
ಅವುರು ಹೇಳಿದ್ಮ್ಯಾಕೆ ನನಗೆ ಗೋಚುರವಾಯ್ತು
ಅಯ್ಯೋ ಗುರುವೆ ಗುರುಪಾದುವೆ
ನಾನು ನನ್ನ ಮಗೂನ ಕೊಳ್ಳು ಕೂದು ಸಿಸುಹತ್ತೆ ಮಾಡಿದ್ದೀನಿ
ಇದುಕ್ಕೆ ನಿಮ್ಮ ಕುಣುತ್ವೇ ಕಾರ‍್ಣ
ಆದ್ದರಿಂದ ಈ ಮಗೂನ ನೀವೇ ಬದುಕಿಸಿ ಕೊಡಬೇಕು
ಇಲ್ಲಿದ್ರೆ ನನ್ನ ಅತ್ತೆ ಮಾವ ನನ್ನ ಬಿಟ್ಟೀರ
ನನ್ನ ಗಂಡ ನನ್ನ ಬಿಟ್ಟೀನ ಗುರುವೆ ?
ನೀವೆ ಕಾಪಾಡಬೇಕು ಸ್ವಾಮಿ”
“”ಅಮ್ಮಾ ತಾಯಿ ನೀನು ಮೊಗೀನ ಕೂದ್ಬುಟ್ಟು
ನನ್ ಮ್ಯಾಲೆ ಹಾಕ್ತಿದ್ದಿಯಲ್ಲವ್ವ
ಇದು ನ್ಯಾಯುವ ? ಧರ್ಮುವ ?”
“”ಸ್ವಾಮಿ ನಾನು ಸುಳ್ಳಾಡೋಳಲ್ಲ
ನಮ್ಮಿಂದ್ಲೇ ಇದು ಆಗಿರದು
ನೀವು ಈ ಮೊಗೀನ ಬದುಕಿಸಿ ಕೊಟ್ಟಿದ್ದೇ ಆದ್ರೆ ಸರಿ
ಇಲ್ದಿದ್ರೆ ನಿಮ್ಮ ಪಾದದ ಮ್ಯಾಲೆ ಬಿದ್ದು ಪ್ರಾಣ ಕಳ್ಕೋತೀನಿ”
“”ಏನಮ್ಮ ಇತೆ ಮಾತಾಡ್ತಿಯಲ್ಲ ತಾಯಿ
ನಿನ್ನ ಮೊಗೀನ ಬದುಕಿಸಿಕೊಡಕೆ
ನಾನೇನು ವಿಷ್ಣೂನ ? ಬ್ರಮ್ಮಾನ ? ಈಶ್ವುರುನ ?
ನಾನೆಂಗೆ ಬದುಕಿಸಿಕೊಡ್ಲಿ ತಾಯಿ ?”
“”ಸ್ವಾಮಿ ನೀವು ಹಂಗಂದ್ಬುಟ್ರೆ
ಮೊಗಾ ಇಲ್ದೆ ನಾನು ಮನೆಗೋಗದುಂಟ ?
ಹೋಗಿ ನಾನು ಬದುಕೋದುಂಟ ?
ಆದ್ರಿಂದ ನನ್ನೂ ನೀವೇ ಕತ್ರುಸಿ ಎಸೆದ್ಬುಡಿ ಸ್ವಾಮಿ
ಹಂಗಾರೂ ಈ ಘಟ ಮರೆಯಾಗ್ಲಿ”
“”ದುಡುಕ ಬ್ಯಾಡ ತಾಯಿ
ನಾನು ನೀನು ತಿಳ್ಕೊಂಡಂಗೆ ಪರಮಾತ್ಮ ಅಲ್ಲಮ್ಮ
ಆದ್ರೆ ನನಗೆ ಜೋಗಿ ದೀಕ್ಷ್ಯವನ್ನು ಕೊಟ್ಟಂತ
ನನ್ನ ಗುರು ಭೈರವೇಶ್ವರಸ್ವಾಮಿ ಇದ್ದಾರೆ
ಅವರಲ್ಲಿ ಪ್ರಾರ್ಥಿಸಿಕೊಳ್ತೀನಮ್ಮ
ಅವರು ನಿನ್ನ ಮಗುವನ್ನು ಬದುಕಿಸಿ ಕೊಟ್ರೆ
ನಿನ್ನ ಮಗುನ್ನ ಆ ಸ್ವಾಮಿಗೆ ಜೋಗಿ ಬುಡ್ತಿಯೇನಮ್ಮ ?”
“”ಆಗಬವುದ ಸ್ವಾಮಿ”.
“”ನಿಮ್ಮ ವಂಶಿಕರಲ್ಲಿ ಒಬ್ಬುಂಗಾದ್ರೂ
ಅನ್ನದಾನಿ ಭೈರುವ ಅಂತ ಹೆಸ್ರಿಡ್ತಿರೇನ್ರಮ್ಮ ?”
“”ಅಗಬವುದು ಸ್ವಾಮಿ”
“”ನಿಮ್ಮ ಒಕ್ಕುಲನ್ನು ಜೋಗಿ ಒಕ್ಲು ಅಂತ ಕರೀತೀರೇನಮ್ಮ ?”
“”ಆಗಬವುದು ಸ್ವಾಮಿ”
ದೇವಾಜಮ್ಮ ಒಪ್ಪಿಕೊಂಡ ಕೂಡಲೆ
ಅರ್ಜುನ ಸ್ವಾಮಿಯು
ಮಗುವಿನ ತಲೆಯನ್ನು ಕತ್ತುಗೆ ಸೇರಿಸಿ –
ಮುತ್ತೀನ ಜೋಳಿಗೆಯಲಿ – ಇದ್ದಂಥ
ಮಾಯದ ಬೂದಿ ತೆಗೆದು
ಭೈರೂವ ಸ್ವಾಮಿಯ ಮಂತ್ರವ ಜಪಿಸುತ
ಮಗುವೀಗೆ ಪಿಡಿದರಾಗ – ಜೋಗಪ್ಪ
ಮಗುವೀಗೆ ಪಿಡಿದರಾಗ |
ಮಂತ್ರುಗಳ ಜಪುನೆ ಮಾಡಿ ಆ ಮಗುವನ್ನು
ಚುಂಚನಗಿರಿ ಭೈರವೇಶ್ವರನ ದಯದಿಂದ ಬದುಕಿಸಿದ್ದಾರೆ
ಮಗುವನ್ನು ಪಡೆದ ಸತ್ಯಕೆ ಒಲುದು
ಪುರುಜನುವೆಲ್ಲ ಜೋಗಪ್ಪನ ಪಾದ್ಕೆ ಶರಣು ಮಾಡುದ್ರು
ಆಗ ಅರ್ಜುನದೇವ
“”ಏನಮ್ಮ ನಿನ್ನ ಮಗ ಬದುಕಿದಾನೆ
ಮರೀಬ್ಯಾಡ ಮಗಳೆ
ಈ ಮಗುವನ್ನು ಚುಂಚನಗಿರಿ ಭೈರವಸ್ವಾಮಿಗೆ ತಪ್ಪದೆ ಜೋಗಿ ಬುಡಬೇಕು
ನಿಮ್ಮ ವಂಶಿಕರಲ್ಲಿ ಒಬ್ಬರಿಗಾದ್ರೂ ಅನ್ನದಾನಿ ಭೈರುವ ಅಂತ ಹೆಸ್ರು ಕರೀಬೇಕು
ನಿಮ್ಮನ್ನ ಭೈರವನ ಒಕ್ಲು ಅಂತ್ಹೇಳಬೇಕಮ್ಮ
ಈ ಮಗುವನ್ನ ಜೋಗಿ ಮಾಡಿ
ಅವನ ಕಿಮೀಗಳಿಗೆ ಕಾಮಾಕ್ಷಿ ಧರೂಸಿ
ಕೊಳ್ಳುಗೆ ರುದ್ರಾಕ್ಷಿ ಮಣಿ ಕಟ್ಟಿ
ಸಿಂಗುನಾಥವನ್ನು ಧರಿಸಿ
ನವಿಲುಗರಿದೊಂದೆ ಜೋಳುಗೆ ತ್ರಿಶೂಲಗಳನ್ನು ಹಿಡ್ಕೊಂಡು
ಬಿರುದು ಲಾಂಛನಗಳನ್ನು ಹೊತ್ಕೊಂಡು
ಜಗತ್ತುನಲ್ಲಿ ಭೈರುವನ ಒಕ್ಕಲು ಅಂತ ಹೆಸ್ರು ಪಡೀಬೇಕಮ್ಮ” ಅಂತ ಹೇಳುದ್ರು
ಇವ್ಳು “”ಆಗಬವುದು ಸ್ವಾಮಿ” ಅಂತ್ಹೇಳಿ ಮಗುವನ್ನು ಎತ್ಕೊಂಡ್ಳು
ಎತ್ಕೊಂಡ್ರೆ ಕತ್ತುಗೆ ತಲೆ ಸೇರಿಸಿದ್ರೆ ಹೊರ‍್ತು
ತುಳೀ ಮಾಡಿದ್ದಂಥ ತೊಡೇನ ಸೇರುಸಿಯೆ ಇಲ್ಲ
ಆಗ ಆ ತಾಯಿ ದೇವಾಜಮ್ಮ
“”ಸ್ವಾಮಿ ಮಗುವನ್ನೇನೋ ಪಡುದುಕೊಟ್ರಿ
ಆದ್ರೆ ಎಡಗಾಲು ಸೇರುಸ್ಲೇ ಇಲ್ಲುವಲ್ಲ ಸ್ವಾಮಿ ?”
“”ಅಮ್ಮ ನೀನು ತುಳಿ ಮಾಡಿದ್ದ ಕಾಲನ್ನು
ಸೇರುಸ್ದೇ, ಹಂಗೇ ಬುಟ್ಟೋಯ್ತು
ಈಗ ಮತ್ತೆ ಕಾಲನ್ನು ಸೇರುಸೋಕೆ
ಭೈರುವಸ್ವಾಮಿಯನ್ನು ಬೇಡ್ಕಳದು ಹೆಂಗಮ್ಮ ?
ಸತ್ತವನನ್ನು ಎತ್ತಿ ಕೊಟ್ಟಾಗದೆ
ಮತ್ತೆ ಭೈರೂವಸ್ವಾಮಿಯನ್ನು ಬೇಡೋದು ತರವಲ್ಲ ತಾಯಿ
ಜೀವ ಉಳುಸ್ಕೊಟ್ಟಿದ್ದೀನಿ
ತಿರುಗಿ ಕಾಲನ್ನು ಕೊಡು ಅಂತ ಕೇಳುದ ಬೇಡಮ್ಮ” ಅಂದ್ರು
ಅಷ್ಟೋತ್ಗೆ ಮುದ್ದೇಗೌಡ ಅವನ ಹೆಂಡ್ತೀ ಮಕ್ಳೆಲ್ಲ ಬಂದ್ರು
ಅವುರ‍್ಗೆಲ್ಲ ಭೈರವಸ್ವಾಮಿ ಕೃಪೆ ಮಾಡಿದ್ದನ್ನೆಲ್ಲ ಹೇಳಿ
“”ನೋಡ್ರಪ್ಪ ನಾನು ಹನ್ನೆರಡೊರ್ಷದ ತನ್ಕ ಜೋಗಿ ಆಗಿದ್ದು
ಲೋಕ ಸೆಂಚರಣೆ ಮಾಡಿ ಹನ್ನೆರಡೊರ್ಷ ಆದ್ಮೇಕೆ
ಈ ಬಿರುದುಗಳ್ನೆಲ್ಲ ಇವುನ್ಗೆ ಕೊಟ್ಟೋಯ್ತಿದ್ದೀನಿ
ಇವುನನ್ನು ಭೈರವನ ಜೋಗಿ ಬುಡ್ರಪ್ಪ” ಅಂತ್ಹೇಳಿ
ದೇವಾಜಮ್ಮುಂಗೆ ಹೇಳ್ತಿದ್ದಾರೆ
“”ಈ – ಕಂದನಿಗೆ ಒಂದೆ ಕಾಲು – ಕೇಳಮ್ಮ
ಇವನೀಗೆ ಒಂದೆ ಕಾಲು
ಒಂದೆ ಕಾಲವನೀಗ ಒಕ್ಕಾಲು ಕಾಣಮ್ಮ
ಒಕ್ಕಾಲಿಗ ಇವನು ತಾಯಿ – ದೇವಮ್ಮ
ಒಕ್ಕಾಲಿಗ ಇವನು ತಾಯಿ |
ಲೋಕಕ್ಕೆ ಅನ್ನ ಕೊಡುವ – ನಿನ್ನ ಮಗ
ಒಕ್ಕಲಿಗ ಕಾಣೆ ತಾಯಿ
ಭೂಮಿತಾಯಿಯ ಮಗನು ಭೈರವನ ಸಿಸುಮಗನು
ನಿನ್ನ ಮಗ ಕಾಣೆ ತಾಯಿ – ದೇವಮ್ಮ
ಒಕ್ಕಲಿಗ ಇವನು ತಾಯಿ |
“”ಅಯ್ಯಾ ಮುದ್ದೇಗೌಡ ಈ ಒಕ್ಕಾಲನ ಹುಡುಗನಿಂದ
ನಿಮ್ಮ ವಮುಸಕ್ಕೆ ಒಕ್ಕಲಿಗರು ಅನ್ನೊ ಹೆಸ್ರಾಗ್ಲಪ್ಪ”
ಅಂತ ಅಸುರ‍್ವಾದ ಮಾಡುಬುಟ್ಟು ಮುಂದುಕೋದ್ರು
ಆಗ ಮುದ್ದೇಗೌಡನ ಹೆಂಡ್ತಿ ಮಗುವನ್ನ ನೋಡುದ್ಲು –
ಕಂದನನು ಎತ್ತಿಕೊಂಡು – ಮುದ್ದಮ್ಮ
ಆನಂದದಲಿ ಮುದ್ದಾಡುತ
ಜೋಗಪ್ಪನ ಪಾದಕೆ ಎಲ್ರೂ ಸರಣು ಮಾಡಿ
ಮನೆ ಕಡೆಗೆ ನಡೆದರಾಗ – ಅವರೆಲ್ಲ
ಮನೆ ಕಡಗೆ ನಡೆದರಾಗ |
ರುದ್ರಕುಶಲ ಶೂರ ಜಯತೊ – ಅರ್ಜುನನ
ಭದ್ರಗುಣಕೊಲಿದೆ ಜಯತೊ
ಸಿದ್ಧಕಲಿ ಪಾರ್ಥನಿಂದ ಜೋಗಿ ಒಕ್ಕಲು ಪಡೆದ
ಆದಿಭೈರವನೆ ಜಯತೊ

೫೨. ಭೀಮಣ್ಣ ಮುದ್ದೇಗೌಡರ ದರಕಾಸ್ ಭೂಮೀಲಿ ಗೇದ ಪರ್ವ
ತಂದನ್ನೊ ತಾನೊ ತಂದನು ತಂದೆ ನಾನೊ | ಸೊಲ್ಲು |
ಏಕಚತ್ರ ಪುರದಲ್ಲಿ ಅವ್ರುರೈದು ಜನ ಪಾಂಡುವರು
ಕಾಲರ‍್ಣೆ ಮಾಡುವಾಗ ಒಂಜಿವ್ಸ ಧರ್ಮರಾಜ್ರು
ತಮ್ಮ ಭೀಮಾರ್ಜುನರ ಕರದು ಏನಂತ
ಅವುರೀಗೆ ಬುದ್ಧಿವಾದ ಹೇಳಿದರು ಅಂದಾರೆ
“”ಕುಂತು ನಿಂತು ನಾವು ಕಾಲವ ಕಳೆದರೆ
ನಮ್ಮ ಹೊಟ್ಟೆಗಾದಾರೆ ಅಧೀನ ಇಲ್ಲುವಪ್ಪ
ನಿಮ್ಮ ರೂಪು ಆಕಾರಗಳ ನೋಡೀದ ಯಾರೂ
ಕೂಲಿ ಕಂಬಳಗಳಿಗೆ ಕರೆಯುವುದಿಲ್ಲವಲ್ಲ
ನಾವಾಗೆ ಹೋಗಿ ಕೂಲಿ ಕೆಲ್ಸ ಕೇಳಬೇಕು”
ಅನ್ನುವ ಹೊತ್ತೀಗೆ ಸರಿಯಾಗಿ ಅಲ್ಲಿಗೆ
ಈ ಊರ ಘನಂದಾರಿ ಪಟೇಲ್ರು ಮುದ್ದೇಗೌಡ್ರು
ಗುಂಡಯ್ಯನವರ ಮನೆ ಬಾಕ್ಲಲ್ಲಿ ನಿಂತುಕೊಂಡು |
“”ಅಯ್ಯಾ ಗುಂಡಯ್ಯ
ನಿಮ್ಮ ಕಡೆಯಿಂದ ಯಾರಾದ್ರೂ ಕೂಲಿಗೆ ಬತ್ತರೇನಯ್ಯ
ಗೇಯ್ಮೆ ಗೊತ್ತಿದ್ದೋರು ಕೆಲಸಕೆ ಬರೋದಾದ್ರೆ
ಒಂದು ಕೊಳಗ ರಾಗಿ ಒಂದು ದುಡ್ ಕೊಡ್ತೀನ್ರಪ್ಪ” –
ಗೌಡರು ಆಡಿದ ಮಾತ ಕೇಳುಕೊಂಡು
ಭೀಮಣ್ಣ ನಾನು ಬತ್ತೀನಂತ ಒಪ್ಪುಕೊಂಡ |
ಭೀಮಣ್ಣನ ನೋಡಿ ಪಟೇಲ್ ಮುದ್ದೇಗೌಡ್ರು
“”ಅಯ್ಯಾ ನಿನ್ನ ನೋಡುದ್ರೆ ಅಡಾವುಡಿ ಮನುಸನಂಗೆ ಕಾಣಕಿಲ್ಲ
ಒಳ್ಳೆ ಕೆಲಸ್ಗಾರ ಅನ್ನುಸ್ತದೆ
ನೀನು ಯಾರಪ್ಪ ? ನಿನ್ನ ಊರು ಯಾವ್ದಪ್ಪ ?”
“”ಗೌಡ್ರೆ ಪಾಪಿ ಪರ‍್ದೇಶಿಗಳಿಗೆ ಊರು ಯಾವ್ದು ಕೇರಿ ಯಾವುದಪ್ಪ ?
ಹೊಟ್ಟೆಪಾಡ್ಗೆ ಊರಾಡ್ಕೊಂಡು ಬತ್ತಿದ್ದೊ
ಶರಣ ಗುಂಡಯ್ಯನವರು ತಮ್ಮ ಒಪ್ಪಾರದಲ್ಲಿ ಇರೋದ್ಕೆ
ಇಷ್ಟಗ್ಲ ತಾವ್ ಕೊಟ್ರು
ಯಾರಾರೂ ಕೂಲಿ ಕಂಬುಳಕ್ಕೆ ಕರುದ್ರೆ ಹೋಗನ ಅಂತ
ಕಾಯ್ತಾ ಇವಿ ಗೌಡ್ರೆ
ನಾವು ಸಂದೆಗಂಟ ಗೇದ್ರೆ ಏನ್ ಕೊಡ್ತೀರಿ ಗೌಡ್ರೆ ?”
“”ಅಯ್ಯಾ ನಾನು ಎರಡು ನಾಲಗೆಯವನಲ್ಲ
ನಿನ್ನ ಆಕಾರ ರೂಪು ಮಾತು ಕತೆಗಳು ನನ್ನ ಮನುಸ್ಗೆ ಹಿಡಿಸುದ್ವು,
ನಾನು ಕೊಂಕಣ ಸುತ್ತಿ ಮೈಲಾರಕ್ಕೆ ಬರೋನಲ್ಲ
ಕಡ್ಡಿ ತುಂಡಾದಂಗೆ ಒಂದೇ ಒಂದು ಮಾತಲ್ಲಿ ಹೇಳ್ತೀನಿ
ಒಂದಾಳ್ಗೆ ಒಂಜಿನುಕ್ಕೆ
ಒಂದ್ ಕೊಳಗ ರಾಗಿ ಒಂದ್ ದುಡ್ ಕೊಡ್ತೀನಪ್ಪ
ಮುಕ ತಿರುಗುಸ್ಕೋ ಬ್ಯಾಡ
ಒಪ್ಕೆ ಆಗಿದ್ದ ಪಕ್ಷುದಲ್ಲಿ ನಿಂತ ನಿಲೂನಲ್ಲೆ ಹೊಂಟು ಬಾಪ್ಪ”
“”ನನ್ಗೆ ಒಪ್ಪಿಗೆ ಆಗ್ನಿಲ್ಲ ಗೌಡ್ರೆ”
“”ಯಾತುಕ್ಕಯ್ಯಾ ?”
“”ನಿಮ್ಗೆ ಎಷ್ಟಾಳಾಗ್ಬೇಕು ಅಂತ ಮೊದಲು ಹೇಳಿ”
“”ನನ್ಗೆ ನೂರಾಳಾಗ್ಬೇಕು ಕನಪ್ಪ ?”
“”ಏನ್ ಕೆಲ್ಸ ಹೇಳಿ”
“”ಒಂದಷ್ಟು ದರಕಾಸ್ ಭೂಮಿ ಅದೆ ಕನಪ್ಪ
ಅದ ಸಾಗುವಳಿಗೆ ನೇರುಪ್ ಮಾಡ್ಬೇಕು
ಮರಗಿಡ ನಾರುಬೇರು ಕಲ್ಲುಮುಳ್ನೆಲ್ಲ ತಗ್ದು
ಹದ ಮಾಡ್ಬೇಕು ಕನಪ್ಪ”
“”ಗೌಡ್ರೆ ಆ ಕೆಲ್ಸನೆಲ್ಲ
ನಾನೊಬ್ನೆ ಚಿಟ್ಕಿ ಹೊಡೆಯೋದ್ರಲ್ ಮಾಡ್ಕೊಡ್ತಿನಿ
ಆದ್ರೆ ಒಂದ್ ಮಾತು”
“”ಏನು ಹೇಳಪ್ಪ”
“”ಗೌಡ್ರೆ ನೂರಾಳು ಮಾಡೊ ಕೆಲುಸ್ವ
ನಾನೊಬ್ಬನೇ ಮಾಡಿ ಮುಗುಸ್ತೀನಿ
ಇದುಕ್ಕೆ ನೀವು ದೊಡ್‌ಮನಸ್ ಮಾಡಿ
ನಾನು ಹೊರುವಷ್ಟು ರಾಗಿ ಕೊಡ್ಬೇಕು” –
ಭೀಮನ ಮಾತನು ಕೇಳಿದ ಗೌಡರು
ನೂರಾಳ ಕೆಲುಸ್ವ ಇವುನೊಬ್ನೆ ಮಾಡ್ತನ ?
ಬಬ್ರುಗೊಂದ್ ಕೊಳ್ಗ ಅಂದ್ರೆ ನೂರ್‌ಕೊಳ್ಗ ಆಯ್ತು
ನೂರ್‌ಕೊಳ್ಗ ಅಂದ್ರೆ ಐದ್ ಪಲ್ಲ ಆಯ್ತು
ಹಾಗೆ ಆಗಲಿ ಅಂತ ಒಪ್ಪಿಕೊಂಡು ಗೌಡರು
ಭೀಮಣ್ಣನ ಕೂಲಿಗೆ ಕರುಕೊಂಡು ಹೋದರು |
“”ಹೇಳಿ ಗೌಡ್ರೆ, ಅದ್ಯಾವ್ದು ದರಕಾಸ್ ಭೂಮಿ”
“”ಇದೇ ಕನಪ್ಪ
ಈ ಮರ‍್ಗಳ್ನೆಲ್ಲ ಕಡ್ದು ಬೇರ‍್ಗಳ್ನೆಲ್ಲ ತಗ್ದು
ಕಲ್ಲುಮುಳ್ನೆಲ್ಲ ಆಯ್ದು ಆಬದ್ ಮಾಡ್ಬೇಕು
ನೀನು ಹೊರುವಷ್ಟು ರಾಗೀಯ
ಒಲವರವಿಲ್ದೆ ನಾನು ಕೊಡ್ತಿನಿ ಕನಪ್ಪ” –
ಕೊಡ್ಲಿ ಗುದ್ಲಿ ಮಚ್ಚು ಪಿಕಾಸಿ ಹಾರೆಗಳ
ತಂದು ಭೀಮಣ್ಣನ ಮುಂದೆ ಮಡಗಿದರು
ಆಗ ಭೀಮಣ್ಣ ಕ್ರಿಷ್ಣಪರಮಾತ್ಮನ ನೆನೆದು
ಕೊಡ್ಲಿ ಗುದ್ಲಿ ಮಚ್ಚು ಪಿಕಾಸಿ ಹಾರೆಗಳ
ಒಬ್ಬಾಲ್ಕೆ ಮಡುಗ್ಬುಟ್ಟು ಪಂಚೆ ಬಿಗಿದು ಕಟ್ಟಿ
ಸಂಬಾರ ಸೊಪ್ಪಿನ ಗಿಡಗಳ ಕೀಳೋ ಹಂಗೆ
ಮರಮರಗಳನೆಲ್ಲ ಕಿತ್ತು ಎಸೆದಾನು
ಕಲ್ಲು ಗುಂಡುಗಳಲ್ಲಿ ಚಂಡಾಟ ಆಡಿದನು
ಗಿಡಗೆಂಡೆಗಳನೆಲ್ಲ ಉಫ್ಪಂತ ಉರುಬಿ
ಹಳ್ಳ ತಿಟ್ಟನೆಲ್ಲ ಒಂದು ಸಮ ಮಾಡಿದನು
ಎಲ್ಲಾನು ಒಂದು ಕಡೆ ಲಾಟ ಹಾಕಿದನು
ಇನ್ನೂ ಗೌಡರು ಊಟ ತರ‍್ನಿಲ್ಲಾಂತ
ಅವ್ನು ಊರು ದಿಕ್ಕ ನೋಡುತ ಅವುನೆ
“”ನೂರಾಳ ಕೆಲ್ಸ ನಾನೊಬ್ನೆ ಮಾಡಿವ್ನಿ
ನೂರಾಳ ಊಟ ನನಗೊಬ್ಬುಂಗೆ ಸಿಕ್ಕುತೈತೆ”
ಅಂತ್ಹೇಳಿ ಊರುದಿಕ್ಕ ನೋಡುತಿರುವಾಗ
ಐಗ್ಳ ರಾಗಿ ಹಿಟ್ನಲ್ಲೆ ಮುದ್ದೆಗಳ ಮಾಡಿ
ಐಗ್ಳ ಅಕ್ಕಿ ಬೇಯಿಸಿ ಅನ್ನವ ಮಾಡಿಕೊಂಡು
ಬ್ಯಾಳೆ ಬದನೇಕಾಯಿ ಎಸರನ್ನು ಮಾಡಿಕೊಂಡು
ಎತ್ತಿನ ಬಂಡೀಯ ತುಂಬ ತುಂಬುಕೊಂಡು
ಗೌಡ್ರು – ಊಟದೊತ್ತಿಗೆ ತ್ವಾಟಕೆ ಬಂದರು |
ಆಳುನ ಕೈಲಿ ಗಾಡಿ ಹೊಡುಸ್ಕೊಂಡು
ಬಂದ ಗೌಡರು ಭೀಮ್ನ ಗೇಯ್ಮೆಯ ನೋಡಿ
ಗರ ಹೊಡುದಂಗೆ ಮಾತಿಲ್ಲದೆ ನಿಂತುಬುಟ್ರು |
“”ಪರಮಾತ್ಮ
ಮೂರು ತಿಂಗ ಮಾಡೋ ಕೆಲುಸ್ವ ಇವ ಒಂಜಿನುಕ್ಕೆ ಮುಗುಸವುನಲ್ಲ
ಇವ್ನು ನಿಜವಾಗ್ಲು ಮನುಸ್ನಲ್ಲ” ಅಂದ್ಕೊಂಡು
“”ಅಪ್ಪಾ ಸರಣ
ಊಟ ತಂದಿವ್ನಿ ಊಟ ಮಾಡೇಳು” ಅಂತ್ಹೇಳಿ –
ತಂದಿದ್ದ ನೂರೆಲೆಯ ಏಕುವಾಗಿ ಹಾಸಿ
ಕೈಗೆ ನೀರ ಕೊಟ್ಟು ಕುಂತ್ಕೊಳಕ್ಹೇಳಿ
ಗೌಡರು ತಮ್ಹೆಂಡ್ತಿ ನಿಂಗಮ್ಮನ ಕರುದು
ಊಟುಕಿಕ್ಕೆ ಅಂದಾಗ ಗೌಡರ ಹೆಣ್ತಿ
ಹೆದ್ರುಕೊಂಡು ದಂಡ್ಯಕೆ ಹೋಗದೆ ಹೋದ್ಲು
ಹೆಂಡ್ತಿ ಹೆದ್ರಿದ ಕಂಡು ಗೌಡರ ಗ್ವಾರಂದವೆ
ನಡುಗಿ ಹೋಯಿತು ಅವ್ರು ಆಳನ್ನು ಕರ‍್ದು
“”ಉಣ್ಣಕ್ಕಿಕ್ರುಲಾ” ಅಂತ ಆಗ್ನೀಯ ಮಾಡಿದರು |
ಅವ್ರು – ಗಾಡಿಯಿಂದ ಇಳ್ಕಿ ಇಳ್ಕಿ ತಪ್ಲೆ ತಪ್ಲೆಗಳ
ಭೀಮನ ಮುಂದೆ ಮಡುಗ್ಬುಟ್ಟು ಹೋದರು
ಕ್ಷಣದಲ್ಲಿ ರಾಗಿಮುದ್ದೆ ಕಾಣದಂಗಾದಾವು
ಅನ್ನವೆಲ್ಲ ಮೂರ್ ತುತ್ಗೆ ಮುಗಿಸಿಯೇ ಬುಟ್ಟ
ಕೈಯ ತೊಳ್ಕೊಂಡು ಬಾಯ ಒರುಸ್ಕೊಂಡು |
“”ಗೌಡ್ರೆ ಮೂರ್ ತಿಂಗ್ಳುಗಾಗೊ ಕೆಲಸ್ವ
ಒಂಜಿನುಕ್ಕೇ ಮುಗಿಸಿ ಕೊಟ್ಟಿವ್ನಿ
ಈಗ ನನ್ಗೆ ಕೂಲಿ ಕೊಡಿ” –
ನೂರಾಳಿಯ ಕಂಬ್ಳವ ಗೌಡ್ರು ಕೊಡುತಾರೆ
ಗೌಡ್ರು ಮಲ್ಲಿ ಹನ್ನೆರಡು ಪಲ್ಲ ಹಿಡಿವಂತ
ದೊಡ್ಡದಾದ ಒಂದು ಗಳಗೆಯು ಇತ್ತು
ಆ ಗಳುಗ್ಗೆ ತುಂಬ್ಕೊಂಡು ರಾಗಿಯ ತಕ್ಕೊಂಡು
ಭೀಮಣ್ಣನು ಬಿರುಬಿರನೆ ಮನೆಗೆ ಬಂದಾನು |
“”ಅಮ್ಮಾ ಅಮ್ಮಾ”
“”ಏನಪ್ಪಾ ಭೀಮಣ್ಣ”
“”ರಾಗಿ ತಂದಿವ್ನಿ ಕಣಮ್ಮ”
“”ಅಪ್ಪಾ ಇಷ್ಟೊಂದು ರಾಗಿಯ ಎಲ್ಲಿಂದ ತಂದ್ಯಪ್ಪ ?”
“”ಗೌಡ್ರು ಮನೆ ಕಂಬ್ಳಕ್ಕೆ ಕೊಟ್ಟಿರೊ ರಾಗಿ ಕಣಮ್ಮ” –
ತಮ್ಮನು ಆಡಿದ ಮಾತ ಕೇಳುಕೊಂಡು
ಧರ್ಮರಾಯರು ಎದ್ದು ಬಂದು ನೋಡಿದರು
“”ಬ್ಯಾಡ ಬ್ಯಾಡಪ್ಪ ನಮಗಿದು ಸರಿಯಲ್ಲ
ಒಂದು ದಿನ್ದ ಕೂಲಿಗೆ ಒಕ್ಳ ರಾಗಿ ಸಾಕು
ಒಕ್ಳ ರಾಗಿ ಜೊತೆಗೆ ಒಂದು ದುಡ್ಡು ಸಾಕು
ಇದು ಧರ್ಮಶಾಸ್ತ್ರವು ಕೇಳಪ್ಪ ಭೀಮಣ್ಣ
ಉಳಿದ ರಾಗೀನೂ ದುಡ್ಡನು ನಾವುಗಳು
ಮಡಿಕೊಂಡರೆ ಕರ್ಮ ತಪ್ಪುವುದಿಲ್ಲಪ್ಪ
ಈ – ರಾಗೀನು ಹಣುವನ್ನು ಈಗಲೆ ಕುಂಡೋಗಿ
ಗೌಡರಿಗೆ ಕೊಟ್ಟು ಬರೋಗು ತಮ್ಮಯ್ಯ
ಇದು ಧರ್ಮದ ಅನ್ನವಲ್ಲ ಅನ್ನಾಯ್ದ ಅನ್ನ
ಒಂದು ದಿನದ ಕೂಲಿಗೆ ಒಂದು ಕೊಳ್ಗ ರಾಗಿ ಮಾತ್ರ
ಧರ್ಮದ ಅನ್ನವಪ್ಪ ಕೇಳಪ್ಪ ಭೀಮಣ್ಣ”
ಅಣ್ಣನ ಮಾತೀಗೆ ತಲೆತೂಗಿ ಭೀಮಣ್ಣ
ತಂದ ರಾಗಿಯ ಹಿಂದಕೆ ಕುಂಡೋದ |
“”ಸ್ವಾಮಿ ಗೌಡ್ರೆ ಬಾಕ್ಲು ತಗೀರಿ”
“”ಯಾರಪ್ಪ ಅದು ?”
ಗೌಡರು ಬಾಕಲ ತಗುದು ನೋಡಿದರು
ರಾಗಿ ಸುರ‍್ಕೊಂಡು ಬರಿ ಗಳಗೆ ತಂದವುನೆ
ಅಂದ್ಬುಟ್ಟು “”ಮಡುಗ್ಬುಟ್ಟು ಹೋಗಪ್ಪ” ಅಂದರು |
“”ಸ್ವಾಮಿ ಗೌಡ್ರೆ
ನಿಮ್ಮ ರಾಗಿಯು ಬ್ಯಾಡ ನಿಮ್ಮ ದುಡ್ಡು ಬ್ಯಾಡ
ನಿಮ್ಮ ಕೂಲಿಯು ಬ್ಯಾಡ ನಿಮ್ಮ ಕಂಬುಳ್ವೂ, ಬ್ಯಾಡ
ತಕ್ಕೊಳ್ಳಿ ನೀವೇ ಮಡಿಕೊಳ್ಳಿ”
ಯಾಕಪ್ಪ ಹಿಂಗಂತಿ ?
ನೀನು ಬೆಳುಗಿನಿಂದ ಸಂದೆವರ‍್ಗೂ ದುಡ್ಡಿದ್ದಿ
ಮಡ್ದೋರ‍್ಗೆ ಕೂಲಿ ಕೊಡದೇ ಹೋದ್ರೆ ಶಿವ ಒಪ್ತನ ?
ನಿನ್ನ ಕೂಲಿ ನೀನು ತಕ್ಕೊಂಡೇ ಹೋಗ್ಬೇಕಪ್ಪ”
ಗೌಡ್ರೆ ಕೊಡ್ಲೇಬೇಕು ಅನ್ನೋದಾದ್ರೆ
ಒಂದು ದಿನದ ಕೂಲಿ ಅಂದ್ರೆ ಒಂದು ಕೊಳಗ ರಾಗಿ
ಒಂದು ದುಡ್ಡು ತಾನೆ ?
ಆದಷ್ಟು ಕೊಡಿ” –
ಅಂತ್ಹೇಳಿ ಒಂದು ಕೊಳಗ ರಾಗಿ ಒಂದುಡ್ಡು
ಇಸುಕೊಂಡು ಭೀಮಸೇನ ಮನೆಗೆ ಬಂದಾನು
ಒಂದು ಕೊಳಗ ರಾಗೀಯ ಬೀಸಿ ಹಸಿಟ್ಟಿನಿಂದ
ತಾಯಿ ಕೊಂತಮ್ಮ ಅಂಬಲಿಯ ಮಾಡಿ
ಒಂದುಡ್ಡಿನಲ್ಲಿ ಉಪ್ಪು ಉಪ್ಪಿನಕಾಯ
ತರಿಸಿ ಮಕ್ಕಳಿಗೆ ಉಣ್ಣಕ್ಕೆ ಇಕ್ಕಿ
ತಾಯಿ ಕೊಂತಮ್ಮ ತಾನು ಉಂಡಳು
ಹಿಂಗೆ – ಪಾಂಡುವರ ಏಕಚತ್ರಪುರದಲ್ಲಿ
ಬಡತನದಲ್ಲಿ ಕಾಲರಣೆ ಮಾಡುತ್ತಿದ್ದರು |






೫೩. ಒಕ್ಕಲಿಗರಿಗೆ ಜೋಗಿ ಬಿರುದುಗಳನ್ನು ಕೊಟ್ಟ ಪರ್ವ
ಗಂಗಾಧರ ಲಿಂಗ ಜಯತೊ – ಗೌರಿಯನು
ಅಂಗದಲ್ಲುಳ್ಳ ಜಯತೊ
ತುಂಗ ಚುಂಚನಗಿರಿಯ ಮಂಗಳಾತ್ಮಕ ಜಯತೊ
ಲಿಂಗಭೈರವನೆ ಜಯತೊ | ಸೊಲ್ಲು |
ಜೋಗೀಯ ಬಿರುದುಗಳನು – ಅರ್ಜುನನು
ಹಾಗೆಯೆ ಹಿಡಿದುಕೊಂಡು
ಅಕ್ಕರೆಯಲಿ ಹೊಕ್ಕು ಒಕ್ಕಲಿಗರ ಕೇರಿಗೆ
ಚೊಕ್ಕ ಮನಸಲ್ಲಿ ಬಂದ – ಅರ್ಜುನನು
ಚೊಕ್ಕ ಮನಸಲ್ಲಿ ಬಂದ |
ಮುದ್ದೇಗೌಡರ ಮನೆಯ – ಮುಂದುಗಡೆ
ಸಿದ್ಧಶಿವಯೋಗಿ ಪಾರ್ಥ
ಮುದ್ದೇಗೌಡರ ಮಡದಿ ಮುದ್ದಮ್ಮನ ಸೈತಾಗಿ
ದೇವಾಜಮ್ಮಾನ ಕರೆದ – ಅವರ ಸೊಸೆ
ದೇವಾಜಮ್ಮಾನ ಕರದ |
ಅರ್ಜುನಸ್ವಾಮಿ ಕರುದ್ರು ಅಂತ್ಹೇಳಿ
ಗಂಡ್ಮಕ್ಕ ಸೊಸೆಯರು ಆದಿಯಾಗಿ ಎಲ್ರೂ ಬಂದಿದ್ದಾರೆ
ಅರ್ಜುನಸ್ವಾಮಿ ಭೈರವಸ್ವಾಮಿಯ
ಬಿರುದುಭಿಕ್ಷಗಳನೆಲ್ಲ ಒಂದು ಪೊಟ್ಟಣೆ ಕಟ್ಟಿ ತಂದಿದ್ದಾರೆ
“”ಅಯ್ಯಾ ಮುದ್ದೇಗೌಡ
ಇಂದುನಿಂದ ನೀವು ಚುಂಚನಗಿರಿ ಭೈರವನ ಒಕ್ಲಪ್ಪ
ನಿನ್ನ ಸೊಸೆ ದೇವಾಜಮ್ಮನಿಂದ
ನಿನ್ನ ಮೊಮ್ಮಗ ಒಕ್ಕಾಲಿಗ ಆದ
ಆ ಒಕ್ಕಾಲಿಗ ಅನ್ನೋದು ನಿಮ್ಮ ಜಾತಿ ಹೆಸ್ರಾಗ್ಲಪ್ಪ
ಆ ಮಗೂಗೆ ಭೈರವೇಗೌಡ ಅಂತ ಹೆಸ್ರಾಗ್ಲಪ್ಪ
ನಿಮ್ಮ ಕುಲದಲ್ಲಿ ಹುಟ್ಟಿದ ಮೊದಲ ಮಗೂಗೆ
ಜೋಗೀದೀಕ್ಷ್ಯವನ್ನು ಕೊಡ್ಸಿ
ಕಾಮಾಕ್ಷಿ ಕಾಮಾಂಡ್ಲು ಸಿಂಗುನಾಥಗಳ ಧರ‍್ಸಿ
ವರ್ಷಕೊಂದ್ಸಲ ಗಿರಿಗ್ಹೋಗಿ ಸೇವೆ ಮಾಡಬೇಕಪ್ಪ
ನಿಮ್ಮ ಕುಲದೋರೆಲ್ಲ ಬೈರವನೆಸ್ರಲ್ಲಿ ಹುಟ್ಟಿದ ಮಕ್ಳುಗೆ
ಭೈರೇಗೌಡ ಬೋರೇಗೌಡ ಬೋರಮ್ಮ ಬೋರಪ್ಪ
ಬೋರಣ್ಣ ಬೋರಯ್ಯ ಭೈರವ ಅಂತ ಹೆಸ್ರು ಕಟ್ರಪ್ಪ
ಬೈರವನ ಒಕ್ಲು ಹಾಲುಸಾಗ್ರವಾಗಿ ಬಾಳ್ಳಪ್ಪ
ಅನ್ನದಾನಕ್ಕೆ ಹೆಸರಾದ ನೀವು ಅನ್ನದಾನಿ ಅಂತ
ನಾಮಾಂಕ್ತವಾಗ್ಲಪ್ಪ” ಅಂತ್ಹೇಳಿ
ಅರ್ಜುನನೆ ಪುರುಷಕಾರಿಯಾಗಿ
ದೇವಾಜಮ್ಮನ ಮೊಗ ಭೈರವೇಗೌಡುನ್ಗೆ
ಜೋಗೀದೀಕ್ಷ್ಯವನ್ನು ಕೊಟ್ಟು
“”ಆದಿ ಭೈರವಸ್ವಾಮಿಗೆ ಜೈ
ಅನ್ನದಾನಿ ಭೈರವಸ್ವಾಮಿಗೆ ಜೈ
ಗಳಗ್ಗಲ್ಲು ಗವಿಸಿದ್ದುಗೆ ಜೈ
ಕತ್ತಲೆ ಬೈರುವನಿಗೆ ಜೈ
ಚೋಳರ ಕಂಬದಯ್ಯನಿಗೆ ಜೈ
ಓಂ ನಮಃ ಶಿವಾಯ ಓಂ ನಮಃ ಶಿವಾಯ”
ಅಂತ ಮಂತ್ರಿಸಿ ಕಾಮಾಕ್ಷಿ ಇಕ್ಕಿ ಸಿಂಗನಾಥ ಕೊಟ್ಟ
ಜೋಳಿಗೆಯನ್ನು ಎಡಗೈಗಾಧಾರ ಮಾಡಿ
ಈಬುತ್ತಿ ಕೂಕುಮಗಳನ್ನು ಧರಿಸಿ
“”ನಿಮ್ಮೊಕ್ಲು ಹೊನ್ನುಕ್ಲಾಗ್ಲಪ್ಪ
ಹಾಲುಸಾಗ್ರವಾಗಿ ಬಾಳಪ್ಪ”
ಅಂತ ಆಸುರ‍್ವಾದ ಮಾಡಿ ಅರ್ಜುನಸ್ವಾಮಿ
ಚುಂಚನಗಿರಿಗೆ ಬಂದು
ಭೈರುವಸ್ವಾಮಿ ಪಾದಗಳಿಗೆ ಬಿದ್ದು –
ಆಲದ ಎಲೆಯ ಮೇಲೆ – ಭೈರವಸ್ವಾಮಿ
ಲೀಲೆಯನಾಡಿ ಬನ್ನಿ
ಆರೇಳು ಲೋಕಗಳ ಮೆರೆಯುವ ಭೈರುವನ
ಪಾದಕ್ಕೆ ಮಂಗಳವೋ – ನನಸ್ವಾಮಿ
ಪಾದಕ್ಕೆ ಮಂಗಳವೊ |
ಅತ್ತೀಯ ಎಲೆಯ ಮೇಲೆ – ಭೈರವಸ್ವಾಮಿ
ಮುತ್ತಿನಂತಾಡಿ ಬನ್ನಿ
ಹತ್ತೇಳು ಲೋಕಾವ ಸುತ್ತಿ ಮೆರೆದು ಬರುವ
ಭೈರವಗೆ ಮಂಗಳವೊ – ನನಸ್ವಾಮಿ
ಭೈರವಗೆ ಮಂಗಳವೊ |
ಸ್ವಾಮಿ ನಾನು ತಮ್ಮ ಪಾದದಲ್ಲಿ ಅರಿಕೆ ಮಾಡಿದ್ದ ರೀತೀಲಿ
ನಿಮಗೆ ಘನವಾದ ಒಂದು ಒಕ್ಲು ಮಾಡಿದ್ದೀನಿ ಗುರುವೆ
ಕಾಣಿಕೆಯ ಕೊಟ್ಟು ಕಾಲಿಗೆ ಬಿದ್ದು –
ವಂದನೆಯ ಮಾಡುತಾರೆ – ಅರ್ಜುನ
ಆಸುರ‍್ವಾದ ಬೇಡುತಾರೆ
“”ಅರ್ಜುನ ನಿನ್ನ ಜೋಗಿ ವೇಷದ ಪಾಪ
ಇಲ್ಲಿಗೆ ಪರಿಯಾರ ಆಯ್ತಪ್ಪ
ಇನ್ನು ನಿನ್ನ ತಾಯಿ ಅಣ್ಣತಮ್ದೀರ ಸೇರಿ
ಸುಖವಾಗಿ ಬಾಳಪ್ಪ” ಅಂತ್ಹೇಳಿ –
ಪಾರ್ಥನನು ಹರಸಿದರು – ಭೈರವಸ್ವಾಮಿ
ಪಾರ್ಥನ ಕಳಿಸಿಕೊಟ್ಟರು
ಚುಂಚನಗಿರಿಯನು ಬಿಟ್ಟು ಅರ್ಜುನದೇವ
ಇಂದ್ರಪ್ರಸ್ಥಕೆ ಬಂದನು |
ಇಂದ್ರಪ್ರಸ್ಥಕೆ ಬಂದ – ಅರ್ಜುನನು
ಸಂತೋಸ ಕಳೆಯದಿಂದ
ಅಣ್ಣತಮ್ಮದೀರು ತಾಯಿ ಮಡದೀಯರ
ಜೊತೆಯಲ್ಲಿ ಇರುವನಾಗ – ಅರ್ಜುನನು
ಸುಖದಲ್ಲಿ ಇರುವನಾಗ |
೫೪. ಬಿತ್ತುವ ಹಾಡು
ಮೂಡು ಮುಂದಾಗಿ ಹೂಡ್ಯಾವೆ ಹೊನ್ನಾರು
ಹೂಡುತಲೆ ಕಂಡೆವಿದ ನಾವು
ಬಡಗು ಮುಂದಾಗಿ ನಡೆದಾವೆ ಹೊನ್ನಾರು
ನಡಿಯುತಲೆ ಕಂಡೆವಿದ ನಾವು
ದ್ಯಾವಮ್ಮನ ಬೆಡಗಿನ ಮಲ್ಲಿಗೆ ರವಿಕೆಯ
ಅಕ್ಕಿ ಕುರುಗಾಡ ಬತ್ತ ಕುರುಗಾಡ
ಹೊಕ್ಕೋಳು ಹೊನ್ನಿನ ಕುರುಗಾಡ ದ್ಯಾವಮ್ನ
ಚೊಚ್ಚಲು ಮಗನ ಮದವಿಗೆ
ಬೇಳೆ ಕುರುಗಾಡ ಬೆಲ್ಲ ಕುರುಗಾಡ
ನಾಗೋಳು ಹೊನ್ನಿನ ಕುರುಗಾಡ ದ್ಯಾವಮ್ನ
ಮಹದಾ ಮಗನ ಮದುವಿಗೆ
ಪಾರ್ವತಿ ದ್ಯಾವಮ್ನ ಧಾರೆಗಡಗವನಿಕ್ಕಿ
ಹೋಗಿ ಕೂರಿಗೆ ಹೊಡೆದಾರೆ ಈ ಊರು
ಎಪ್ಪತ್ತು ಬೆಳೆವ ಬಯಲಾಗೆ
ಪಾರ್ವತಿ ದ್ಯಾವಮ್ನ ಓಲೆಯ ಕಿವಿ ಮೇಲೆ
ಗಾಲಿಯ ಹೂಡಿದಾನೆ ಎಳೆವಾಗ ದ್ಯಾವಮ್ನ
ಓಲೆಯ ಕಿವಿಗೆ ಬಿಸಲೊಂದು
ನೀರೆ ದ್ಯಾವಮ್ನ ಕೊಪ್ಪಿನ ಕಿವಿ ಮೇಲೆ
ತೆಕ್ಕೆಯ ಹೂಡಿದಾನೆ ಎಳೆನಾಗ ದ್ಯಾವಮ್ನ
ಕೊಪ್ಪಿನ ಕಿವಿಗೆ ಬಿಸಲೊಂದು
ಪಾರ್ವತಿ ದ್ಯಾವಮ್ನ ಪಟ್ಟಿಯ ಒಗೆವರೆ
ನೀರಿಲ್ಲವೆಂದ ಮಡಿವಾಳ ಈ ಊರು
ಕಟ್ಟೆಯ ಕೆಳಗೆ ಶಿವಗಂಗೆ
ನೀರೆ ದ್ಯಾವಮ್ನ ಪಟ್ಟೆಯ ಒಗೆವರೆ
ತುಪ್ಪಿಲ್ಲವೆಂದ ಮಡಿವಾಳ ಈ ಊರ
ಕಟ್ಟೆಯ ಕೆಳಗೆ ಶಿವಗಂಗೆ
ಬಾವೀಲಿ ಒಂದು ಬಟ್ಟನೆ ಕಲ್ಲಲ್ಲಿ
ಚುಟ್ಟನು ಕೂವರೆ ಬಿಸಿಲಲ್ಲಿ ದ್ಯಾವಮ್ನ
ಜಲ್ಲಿ ದ್ಯಾವಂಗ ಒಗೆವರೆ
ಹಳ್ಳದಲ್ಲೊಂದು ತೆಳ್ಳನೆ ಕಲ್ಲಲ್ಲಿ
ಚುಳ್ಳನು ಕಾವರೆ ಬಿಸಿಲಲ್ಲಿ ದ್ಯಾವಮ್ನ
ಜಲ್ಲಿ ದ್ಯಾವಂಗ ಒಗೆವರೆ
ಬೆಟ್ಟೆ ಮೇಲೊಂದು ಇಟ್ಟಂಗಿ ಗಿಡ ಹುಟ್ಟಿ
ಹುಟ್ಟು ತಲೆ ಕಾಯಿ ಫಲವಾದ್ವು ಈ ಊರ
ಹುಟ್ಟಿದ ಮಕ್ಳಿಗೆ ಕಲಿಕಾಲ
ಕಲ್ಲರೆ ಮೇಲೊಂದು ಮರನಲ್ಲಿ ಗಿಡಹುಟ್ಟಿ
ಹುಟ್ಟುತಲೆ ಕಾಯಿ ಫಲವಾದ್ದು ಈ ಊರ
ಹುಟ್ಟಿದ ಮಕ್ಳಿಗೆ ಕಲಿಕಾಲ
ಹೆತ್ತೂರು ದ್ಯಾವಮ್ಮ ಸತ್ಯವಂತೆ ಕಾಣೆ
ಸತ್ತಿಗೆ ಬಂದಲ್ಲದೆ ಹೊರಡಳು ಬೇಲೂರ
ವೀಳ್ಯ ಬಂದಲ್ಲದೆ ಎಲೆ ಮೆಲ್ಲರು
ಸತ್ತಿಗೆ ಸಾವಿರ ಮುತ್ತಿನ ಕೊಡೆ ಮುನ್ನೂರು
ಮತ್ತು ದ್ಯಾವಮ್ಮಗೆ ಬಿಸಲೆಂದು
ಮುತ್ತು ಚೆಲ್ವರೆ ಮುಗಿಲಿಗೆ
೫೫. ಮೊಳಕೆ ಹಾಡು
ಕೋಲಾಟ್ಲೇಯಂಗ, ಕುಪ್ಪುಲು ಕದಲಂಗ
ವಚ್ಚೇದಿ ಪುನ್ನಾವು, ಪೊಯ್ಯೇದಿ ತಿರುನಾಲು
ಕೋಲು ಕೋಲನ್ನ ಚೆಲುವರಾಯ
ಮೇಲು ಮೇಲಣ್ಣ  ||ಪ||
ಮಿದ್ದಿಮಿಂದ ಮಿರಪ ಚಟ್ಟು
ವಾನಲಾಕ ವಾಡಿಪಾಯ
ಮಾಮಗಾರು ಆಡ್‌ಬಿಡು
ಮುಗುಡುಲಾಕ ಪಾರು ಪೊಯ್ದಿ
ಕೋಲು ಕೋಲಣ್ಣ ಚೆಲುವರಾಯ
ಮೇಲು ಮೇಲಣ್ಣ  ||ಪ||
ನೂವು ಪೆಟ್ಟೇಲೆ ಗಿಂಜಾಲು
ಕೋಡಿಕಿ ಚಾಲವು
ಯಾಮಾಟ ಚಪ್ಪಮ್ಮ
ಎಲ್ಲವಾರಿ ಪೋತಾಮು |
ಕೋಲು ಕೋಲಣ್ಣ ಚೆಲುವರಾಯ
ಮೇಲು ಮೇಲಣ್ಣ  ||ಪ||
ಕೋಲು ಕೋಲು ಕೊಮ್ಮುಲಾಟ
ಮ್ಯಾಡಮಿಂದ ಬೊಮ್ಮುಲಾಟ
ನೀ ಬೊಮ್ಮಲಾಟ ಸೂಡುಪೋತೆ
ಬ್ರಮ್ಮದೇವುಡು ಅಡ್ಡಮಂಚೇ
ಕೋಲು ಕೋಲಣ್ಣ ಚೆಲುವರಾಯ
ಮೇಲು ಮೇಲಣ್ಣ  ||ಪ|
ಅದಿಮಿರಿಸ ಇದಿಮಿರಿಸ
ಕೊತ್ತಕ್ವಾಟ ದಿನ್ನೆಮಿರಿಸ
ಮಾ ಅನ್ನ ಚೇತುಲೋನ
ಮಲ್ಲಿಮಗ್ಗುಲ ರೇಖುಲು ಇಡಿಚ
ಕೋಲು ಕೋಲಣ್ಣ ಚೆಲುವರಾಯ
ಮೇಲು ಮೇಲಣ್ಣ  ||ಪ||

೫೬. ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೇಮಿ ಕೋರ‍್ಯಾವೆ ರಾಣಿಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರೆಡ್ಡೋಳ್ಳಕಿತ್ತಾಮೆ ರಾಣಿ ಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಯಾಳೋ ಬಲಿಜೋಳ್ಳಕಿತ್ತಾಮೆ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೆವುರಿಕಿತ್ತಾಮೆ ನೀಲಾಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರೆಡ್ಡೋಳ್ಳಕಿತ್ತಾಮೆ ನೀಲಾಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೇಮಿ ಕೋರ‍್ಯಾವೆ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಯರಣಯ್ಯ ಮೇಪೇದಿ ಏಡುಲಕ್ಷಲೇ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಮುಂದಾರ ಪೈಯೇದಿ ಮೂಗಿಮಟ್ಟೆಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ವೆನಕ ವಚ್ಚೇದಿ ನಾಗಿ ಮಟ್ಟೆಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ವೆಳ್ಯಾವೆ ಆವುಲು ಗೋವುಲ ಮಂದಕೆ ಗೊಬ್ಬಿಯಾಳೋ
ಗೊಬ್ಬಿಯಾಳೋ ವೆಳ್ಯಾವೆ ಗೋವುಲು ಯರಗೊಂಡ ಮಿಂದಕಿ ಗೊಬ್ಬಿಯಾಳೋ
ಗೊಬ್ಬಿಯಾಳೋ ದಿಗಿವೊಚ್ಚೆ ಗೋವುಲು ಯರಗೊಂಡನಿಂಕ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಆವುಲು ಗೋವುಲು ಒಕ ಮಂದ ಪೊಡ್ಯಾ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಆ ಗೋವುಲು ಈ ಗೋವುಲು ನೀಳ್ಳಾರಗಿಂಚ ಗೊಬ್ಬಿಯಾಳೋ
ಗೊಬ್ಬಿಯಾಳೋ ವೆಳ್ಯಾವೆ ಗೋವುಲು ಯರಮಂದ ಮೊಗಮು ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೇಮಿ ಕೋರ‍್ಯಾವೆ ರಾಣಿಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಮುಂದರ ಪೈಯೇದಿ ನಾಗಿ ಮಟ್ಟೆಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರಾಜುಲು ಪಿಲಿಚಾರೆ ರಾವೆ ಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರಾಜುಲು ಮಾಟಲು ನಾಕುವಲದು ಗೊಬ್ಬಿಯಾಳೋ
ಗೊಬ್ಬಿಯಾಳೋ ವೆಳ್ಯಾಡೆ ಶಿವುಡು ಗಂಗಾ ನಗರಾಕಿ ಗೊಬ್ಬಿಯಾಳೋ
ಗೊಬ್ಬಿಯಾಳೋ ನಗರೀಲೋ ನಾಯನ್ನ ಬ್ಯಾರ ಮಾಡೇ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಗೊಬ್ಯಾಡು ಸೇತಿಕಿ ಏಮೇಸ್ತಿರನ್ನಾ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಗೊಬ್ಯಾಡು ಸೇತಿಕಿ ತಟ್ಟಾನನಿಸ್ತಿ ಗೊಬ್ಬಿಯಾಳೋ
ಗೊಬ್ಬಿಯಾಳೋ ವಂಗೇಟಿ ನಡುಮುನ ವಡ್ಯಾನ ಏಸ್ಯಾಡು ಗೊಬ್ಬಿಯಾಳೋ
ಗೊಬ್ಬಿಯಾಳೋ ತಟ್ಟನಿ ಸೇತಿಕಿ ತಟ್ಟಲ ಇಸ್ತಿ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಆಡೇಕಿ ಕಾಳ್ಳಕಿ ಗೆಜ್ಜಲು ಏಸ್ಯಾ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಸೇತಿಕಿ ಗಾಜಲು ತೊಡಗೀನ ವಾಡೇ ಗೊಬ್ಬಿಯಾಳೋ
ಗೊಬ್ಬಿಯಾಳೋ ನುನ್ನೂಗ ವೇಸ್ಯಾವೆ ನೂಕಾಯಿ ಜಡಾ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೇಮಿ ಕೋರ‍್ಯಾವೆ ರಾಣಿ ಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೆವ್ರಕಿಸ್ತಾವೆ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರಾಜುಲು ಪಿಲಿಸ್ಯಾರೆ ರಾವೇ ಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರಾಜುಲುಕಿತ್ತಾಮೆ ರಾಣಿ ಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ರಾಜುಲ ಮಾಟಲು ರಾತಿರಿನೇ ಪೋಯೇ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗೆವ್ರಕಿತ್ತಾಮೆ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಬಾಪನೋಳ್ಳಕಿತ್ತಾಮೆ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಬಾಪನೋಳ್ಳ ತಾನಾಲು ನೇಸೇಯಲೇ ನಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಕೋಮಿಟಿ ವಾಳ್ಳಿಕಿತ್ತಾಮೆ ನಿನ್ನುನಿ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಕೋಮಿಟಿವಾಳ್ಳು ತೂಕಾಲುನೇತೂಯೆಲೇನಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಕಾಪೋಳ್ಳುಕಿತ್ತಾಮೆ ನಿನ್ನು ಓ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಕಾಪೋಳ್ಳು ಸೇದ್ಯಾಲು ನೇಸೇಯಲೇನಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಇಂಗ ಇನ್ನೆವುರಿಕಿತ್ತಾಮೆ ಓ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಜಂಗಮಾನಿಕಿತ್ತಾಮೆ ಓ ಬಾಲಗೌರಮ್ಮ ಗೊಬ್ಬಿಯಾಳೋ
ಗೊಬ್ಬಿಯಾಳೋ ಜಂಗಮೋನಿಕಿತ್ತೆ ನೇಚೇಸುಕೊಂಟ ಗೊಬ್ಬಿಯಾಳೋ

೫೭. ಪ್ರಾರ್ಥನೆ
ಮದುವೆ ಎನ್ನೋದಾ ಯಾರಮ್ಮಾ ಮಾಡ್ದೋರು
ಭೂಲೋಕಾದಲ್ಲೀ ಬಸವೈಯ್ಯಾ
ಭೂಲೋಕಾದಲ್ಲೀ ಬಸವೈಯ್ಕೂತೂಕೊಂಡು
ದೇವೀ ದೇವಾರಾ ಒಳಗೊಂಡು
ದೇವೀ ದೇವಾರಾ ಒಳಗೊಂಡು ಬಸವೈಯ್ಯ
ಭೂಲೋಕಾದಲ್ಲೀ ಮದುವೇಯಾ
ತಾಯಿಯಾ ನೆನೆದಾರೇ ಬೇಗಾನೇ ಪದಬರ‍್ಲೀ
ತಾಯವ್ಳೇ ಗಂಗೇ ದಡದಲ್ಲೀ – ಸರಸತಿಯು
ಕಾಯಾಕುಂಡ್ಹೋಗೀ ಕರತಲ್ಲೀ
ಅಕ್ಕಾನಾ ನೆನೆದಾನೆ ಗಕ್ಕಾನೇ ಪದಬರ‍್ಲೀ
ಅಕ್ಕವ್ಳೇ ಗಂಗೇ ದಡದಲ್ಲಿ – ಸರಸತಿಯ
ಅಕ್ಕೀ ಹೂದವಳಾ ಕರತನ್ನೀ
ಹಳ್ಳಾಕೊಳ್ಳಾದ್ಲ ಮುಳ್ಜಾಜೀ ವನದಲ್ಲೀ
ಒಳ್ಯೋತೀ ನಿನ್ನ ಅರಸೀದೆ – ಸರಸತಿಯೆ
ಎಲ್ಲೀ ಹೋದಮ್ಮಾ ಪದ ಬರಲಿ
ಅಟ್ಟಾ ಬೆಟ್ಟಾದಲ್ಲಿ ಪುಟ್ಟಾಜೀ ವನದಲೀ
ಸೆಟ್ಯೋಳೆ ನಿನ್ನಾ ಅರಸೀದೇ – ಸರಸತಿಯೆ
ಎತ್ತಾ ಹೋದಮ್ಮಾ ಪದಬರ‍್ಲೀ
ತಾಯೀ ಸರಸಾತೀ ಬಾಗ್ಲಲ್ಲೀ ಯಾಕ್ನಿಂದೆ
ತೋರೇನೂ ಬಾರೇ ನಿನಗಿಂಬಾ – ರಾಯಾರ‍್ಮಾನೇ
ಸಾಲೂ ಮಂಚಾವೇ ಒರಗಮ್ಮಾ
ಅಕ್ಕಾ ಸರಸತಿಯೇ ಹಟ್ಟೀಲ್ಯಾಕೇ ನಿಂತೆ
ಕೊಟ್ಟೇನೂ ಬಾರೇ ನಿನಗಿಂಬಾ – ಸರಸತಿಯೆ
ಪಟ್ಟೇ ಮಂಚಾವೇ ವರಗಮ್ಮಾ
ಅಗ್ಚೀ ಬುಡದಡಿಯ ಸೊಗಸೂ ಮಾಡೋ ಹೆಣ್ಣೆ
ಅವಸರದಲ್ಬಂದೇ ನಿನಬಾಳೀಗೆ – ಸರಸತಿಯೇ
ಕೆಲ್ಸಾ ಬಿಟ್ಹಾಡಾ ಕಲಿಸಮ್ಮಾ
ನಗ್ಗಾಲಾ ಮರದಡಿಯೆ ನಿಲ್ರೀಯಾ ಮಾಡ್ಹೋಗಿ
ಎಗ್ಗಿಲ್ದೇ ಬಂದೇ ನಿನ ಬಳೀಗೇ – ಸರಸತಿಯೆ
ಚಂದುಳ್ಳಿ ಹಾಡಾ ಕಲಿಸಮ್ಮಾ
ಉದ್ದೀನ್ಹೊಲದಲ್ಲಿ ದೊಡ್ಹೋಟ್ಟೇ ಬೆನವಣ್ಣ
ಉದ್ದೀನುಂಡಿಲಿಗೇ ಎರೆದುಪ್ಪಾ – ಕೊಡುವೇವೂ
ಇದ್ದಟ್ಟುಮತಿಯಾ ಕೊಡು ನಾಮಾಗೇ
ಉದ್ದೀನ್ಹೊಲದಲ್ಲಿ ದೊಡ್ಹೋಟ್ಟೇ ಬೆನವಣ್ಣ
ಉದ್ದೀನುಂಡಿಲಿಗೇ ಎರೆದುಪ್ಪಾ – ಕೊಡುವೇವೂ
ಇದ್ದಟ್ಟು ಪದವ ಬರಕೋಡು
ಎಳ್ಳೀನ್ಹೊಲದಲ್ಲೀ ಉಳ್ಳಾಡೋ ಬೆನರಣ್ಣಾ
ಎಳ್ಳೀನುಂಡಿಲಿಗೇ ಎರೆದುಪ್ಪಾ – ಕೊಡುವೇವು
ಎಳ್ಳೋಟೂ ಮತಿಯಾ ಬರಕೋಡೂ
ಎಳ್ಳಾನ್ಕರೀ ಎಳ್ಳು ಎಳ್ಳಾನೇ ಬಿಳೀ ಎಳ್ಳು
ಎಳ್ಳಾನೇ ತೊಳೆದಾ ತಿಳಿನೀರು
ಎಳ್ಳೂ ತೊಳೆದಾ ತಿಳಿನೀರಾ ಕುಡ್ಯೋಕ್ಬಂದೂ
ಪಕ್ಷೀ ಹೇಳೀದೋ ಶಕುನಾವಾ
ಉದ್ದಿನ್ಕರೀಯುದ್ದು ಉದ್ದಿನ್ಬಿಳೀಯುದ್ದು
ಉದ್ದಾನ್ನೆ ತೊಳೆದಾ ತಿಳಿನೀರೂ
ಉದ್ದಾನೇ ತೊಳೆದಾ ತಿಳಿನೀರ‍್ಕುಡ್ಯೋಕ್ಬಂದು
ಹಲ್ಲೀ ಹೇಳೀತೂ ಶಕುನಾವಾ
ಶಕುನಾ ನಮಗಾದೊ ಸಾಲಾವಳಿ ನಿಮಗಾದೋ
ನಾಳೇಯ ಲಗ್ನಾ ನಮಗಾದೋ
ಇಪ್ಪತ್ವರ್ಷಾಕೇ ಹುಟ್ಟೀತು ಈ ಲಗ್ನ
ತುಪ್ಪಾದಾ ಭಾವೀ ನಡುಮಾನ್ಲೀ – ತೋಡ್ಕೊಂಡು
ಅವರಪ್ಪಾ ಮಾಡಾನೂ ಮದುವೇಯಾ
ನಲ್ವತ್ವರ್ಷಾಕೇ ಹುಟ್ಟೀತು ಈ ಲಗ್ನ
ಎಣ್ಣೇ ಭಾವೀಯಾ ನಡುಮನ್ಲಿ – ತೋಡ್ಕೊಂಡು
ಅವರಣ್ಣಾ ಮಾಡಾನೂ ಮದುವೇಯಾ

೫೮. ಸೊನ್ನೆನಾಡ್ಯಾವೆ ಉಗುರ್ಹೆತಣ್ಣೆ
ಚಿತ್ತಾರದಸೆಯ ಎತ್ತಾಗೆ ಬರೆಯೋನ ಶಿವನೆ
ಇತ್ತಾಲ ಬಾಳೆ ಇದರೀಗೆ | ಭೈರುವಸ್ವಾಮಿ
ಹೇಗೆ ಮಾಡೀಯೆ ಜನರೀಗೆ ||
ಬೆಡಗೀನಸೆಯ ಎತ್ತಾಗೆ ಬರೆಯೋನ ಶಿವನೆ
ಇತ್ತಾಲ ಬಾಳೆ ಇದಿರೀಗೆ | ಭೈರುವಸ್ವಾಮಿ
ಹೇಗೆ ಮಾಡೀಯೆ ಜನರೀಗೆ ||
ಕಂಬಕೆ ಇದುರಾಗಿ ತುಂಬ್ಯವರೆ ಚೌಕಾವ
ಕಂಬದಲೆರಡು ಅರಗಿಣಿ | ಪುಣಗಿನ ಬೆಕ್ಕು
ಅವು ಸೋಬಾನ್ದ ನುಡಿಯ ನುಡಿದಾವೆ ||
ಗುಡಿಗೆ ಇದುರಾಗಿ ಹೂಡ್ಯವರೆ ಚೌಕಾವ
ಗೂಡಿನಲೆರಡು ಅರಗಿಣಿ | ಪುಣಗಿನ ಬೆಕ್ಕು
ಅವು ಸಂಭ್ರಮದ ನುಡಿಯ ನುಡಿದಾವೆ ||
ನಾಗಳಮುತ್ತು ವಾರಲ್ಲಿ ರಾಸಿ ಹುಯ್ದು
ಹರವ್ಯವ್ರೆ ಮುತ್ತು ಹಸೆಗೆಲ್ಲ | ಗಂಡೀನ
ತಾಯಿ ತುಂಬ್ಯವಳೆ ಚೌಕಾವ ||
ಒಕ್ಕಳಮುತ್ತು ವತ್ತೀಲಿ ರಾಸಿಹುಯ್ದು
ತುಂಬ್ಯವ್ರೆ ಮುತ್ತ ಹಸಗೆಲ್ಲ | ಗಂಡೀನ
ಅಕ್ಕ ತುಂಬ್ಯವಳೆ ಚೌಕಾವ ||
ಮುತ್ತಿನ ಹಸೆ ಬರೆದು ಮುತೈದೇರು ನಿಂತವರೆ
ಕ್ವಾವೆ ಕಾಳಿಂಗ ಪದಹೇಳೊ ||
ರಾಜಣದ ಹಸೆ ಬರೆದು ನಾರೀರು ನಿಂದವರೆ
ಗೋವೆ ಕಾಳಿಂಗ ಕತೆ ಹೇಳೊ ||
ಎಣ್ಣೆ ಅರಿಸಿಣ ಸೊನ್ನೆನಾಡುತ ಬಂದೋ
ಇನ್ನ ಮನಿಗ್ಯವನೆ ಮದುವಣ್ಣ | ನಿಧಿಮ್ಯಾಲೆ
ಅವು ಸೊನ್ನೆನಾಡ್ಯವೆ ಉಗುರ‍್ಹೆಣ್ಣೆ ||
ಉಗುರೆಣ್ಣೆ ಹೋಗಿ ಗಗನಾವ ತಗಿಲಾವೆ
ಮಗನ ಮಂಡೇಲಿ ಹೊರಗ್ಯವೆ ||
ಅರಿಸಿಣ ಸೀಗೆಕಾಯಿ ಸೊನ್ನೆನಾಡುತ ಬಂದೋ
ಇನ್ನ ಮನಿಗ್ಯವನೆ ಮದುವಣ್ಣ | ನಿಧಿಮ್ಯಾಲೆ
ಅವು ಸೊನ್ನೆತಾಡ್ಯವೆ ಉಗುರ‍್ಹೆಣ್ಣೆ ||
ಉಗುರ‍್ಹೆಣ್ಣೆ ಹೋಗಿ ಗಗನಾವ ತಗಿಲಾವೆ
ಮಗನ ಮಂಡೇಲಿ ತಳಿಗ್ಯಾವೆ ||
ಒಕ್ಕಳ ಹುಚ್ಚೆಳ್ಳು ಎತ್ತಿಗಾಣಕೆ ಹುಯ್ದು
ಶಿವಪ್ಪನೆಂಬ ಎರಡೆತ್ತು | ಆಡಿದ ಎಣ್ಣೆ
ನಾರಿ ಮಗನೀಗೆ ಉಗುರ‍್ಹೆಣ್ಣೆ ||
ಉಗುರೆಣ್ಣೆ ಹೋಗಿ ಗನಾವ ತಳುಗ್ಯಾವೋ
ಮಗನ ಮಂಡೇಲಿ ಹೊರಿಗ್ಯಾವು ||
ಹತ್ತುಕೊಳಗ ಹುಚ್ಚೆಳ್ಳು ಎತ್ತಿ ಗಾಣಕೆ ಹುಯ್ದು
ಶಿವಪ್ಪನೆಂಬ ಎರಡೆತ್ತು | ಆಡಿದ ಎಣ್ಣೆ
ಶೆಟ್ಟ್ಯೋರ ಮಗನೀಗೆ ಉಗುರ‍್ಹೆಣ್ಣೆ ||
ಉಗುರೆಣ್ಣೆ ಹೋಗಿ ಗಗನಾವ ತಳುಗ್ಯಾವೋ
ಮಗನ ಮಂಡೇಲಿ ಹೊರಿಗ್ಯಾವು ||

೫೯. ಹುತ್ತರಿ ವೇಷದ ಆಟದ ಹಾಡು
ತಾಲಿಯ ಲೇಲೊಳ ಲೇಲೊಳ ಲೇಲೊ
ತಾಲಿ ಲೆಲ್ಲೇಲಾ ಹಾಡನು ಹಾಡಿರ
ನಾಚಿಕೆ ಇಹುದು ತುಂಟಾಟವು ಇಹುದು
ವರುಷಕೆ ಒಮ್ಮೆಯೆ ಬರುವುದು ಹುತ್ತರಿ ಹಬ್ಬ
ಈ ಮನೆ ಎದುರಲಿ ಹಾಡಲು ಬಂದು ನಿಂದೆವು ನಾವು
ಏ ಒಡ್ಡರ ತಿಮ್ಮಿ ಒಡ್ಡನು ಎಲ್ಲಿಗೆ ಹೋದ
ಹಗ್ಗವನಾರನು ಹುಡುಕುತ ಹೋದನವ
ಮಾರನು ಎಲ್ಲಿಗೆ ಹೋದ ಮಾರನ ಮಡದಿಯೆ
(ಯರವತಿ ಹೇಳ ಯರವನು ಎಲ್ಲಿಗೆ ಹೋದ)
ಏರಿಯ ಅಗೆಯಲು ಮಾರನು ಹೋದನವ
ಬಳ್ಳಿಯ ಕಾಯಿ ಒಳ್ಳೆಯ ಕಾಯಿ ಹಾಗಲಕಾಯಿ
ಹಾಗಲ ಕಾಯನು ಕುಯ್ಯುತ ತಾರೋ ಬಾರೋ

೬೦. ಒಡ್ಡ-ತಿಮ್ಮಿ ವೇಷದ ಹಾಡು
ಆಡುತಕೆಣಿಯುತ ಬನ್ನಿರಿ ಒಡ್ಡ, ತಿಮ್ಮಿ ತಾಲಿ ಲೆಲ್ಲೆ ಲೆಲ್ಲೇ ಲೋ
ಒಡ್ಡನು ತಿಮ್ಮಿಯು ಕಾಣುತ್ತಿಲ್ಲ ತಾಲಿ ಲೆಲ್ಲೆ ಲೆಲ್ಲೇಲೋ
ಎಲ್ಲಿಗೆ ಹೋದರು ಇಬ್ಬರು ಸತ್ತು ತಾಲಿ ಲೆಲ್ಲೆಲೆಲ್ಲೇಲೋ
ಒಡ್ಡನು ತಿಮ್ಮಿಯು ಬರುತಿಹರಲ್ಲಿ ನೋಡು ತಾಲಿ ಲ್ಲೆಲೆ ಲ್ಲೇಲೋ
ಸಗಣಿಯು ಚಿಪ್ಪಿಗೆ ಅಂಟಿರುವಂತೆ ತಾಲಿ ಲೆಲ್ಲೆಲೆ ಲ್ಲೇಲೋ
ಒಡ್ಡನ ಹೆಗಲಲಿ ಗುದ್ದಲಿ ಇಲ್ಲ ತಾಲಿ ಲೆಲ್ಲೆ ಲೆಲ್ಲೇ ಲ್ಲೇಲೋ
ತಿಮ್ಮಿಯ ತಲೆಯೊಳು ಮಂಕರಿಇಲ್ಲ ತಾಲಿ ಲೆಲ್ಲೆ ಲೆಲ್ಲೇ ಲೋ
ಗುಡ್ಡೆಯ ತೆಗೆಯಲು ಬಿಟ್ಟಿ ಕೆಲಸದಲ್ಲಿ ತಾಲಿಲೆಲ್ಲೆಲೆಲ್ಲೇಲೊ
ಒಂದಾಣೆ ಕೊಟ್ಟೇನು ಒಂದು ಗುದ್ದಲಿ ಮಣ್ಣು ತಾಲಿಲೆಲ್ಲೆಲೆಲ್ಲೇಲೊ
ಒಂದಾಳು ಉದ್ದ ತೆಗೆಯು ಕಾಣಪ್ಪ ತಾಲಿ ಲೆಲ್ಲೇ ಲೆಲ್ಲೇ ಲೊ
ಒಂದಾಣೆ ಕೊಟ್ಟರೆ ಆಗದು ಸ್ವಾಮಿ ತಾಲಿ ಲೆಲ್ಲೇ ಲೆಲ್ಲೇ ಲೊ
ಎರಡಾಣೆ ಕೊಡುವೆ ಎರಡು ಗುದ್ದಲಿ ಮಣ್ಣು ತಾಲಿ ಲೆಲ್ಲೇ ಲೆಲ್ಲೇ ಲೊ
ಎರಡಾಳು ಉದ್ದ ತೆಗೆಯು ಕಾಣಪ್ಪ ತಾಲಿ ಲೆಲ್ಲೇ ಲೆಲ್ಲೇ ಲೊ
ಎರಡಾಣೆ ಕೊಟ್ಟರೆ ಆಗದು ಸ್ವಾಮಿ ತಾಲಿ ಲೆಲ್ಲೇ ಲೆಲ್ಲೇ ಲೋ
ನಾಲ್ಕಾಣೆ ಕೊಟ್ಟೇನು ನಾಲ್ಕು ಗುದ್ದಲ ಮಣ್ಯು ತಾಲಿ ಲೆಲ್ಲೇ ಲೆಲ್ಲೇ ಲೊ
ನಾಲ್ಕಾಳು ಉದ್ದ ತೆಗೆಯಾ ಕಾಣಪ್ಪ ತಾಲಿ ಲೆಲ್ಲೇ ಲೆಲ್ಲೇ ಲೊ
ನಾಲ್ಕು ಆಣೆ ಕೊಟ್ಟರೆ ಒಪ್ಪೇವು ಸ್ವಾಮಿ ತಾಲಿ ಲೆಲ್ಲೇ ಲೆಲ್ಲೇ ಲೊ
ನಾಲ್ಕು ಆಣೆ ಕೊಟ್ಟರೆ ಒಪ್ಪೇವು ಸಾಮಿ ತಾಲಿ ಲೆಲ್ಲೇ ಲೆಲ್ಲೇ ಲೊ
ಈ ವರುಷದಿ ಬಂದಿಹ ಈ ಆಟವು ತಾಲಿ ಲೆಲ್ಲೇ ಲೆಲ್ಲೇ ಲೊ
ಬರಲದು ಬರಲದು ಮುಂದಿನ ವರುಷವು ತಾಲಿ ಲೆಲ್ಲೇ ಲೊ

೬೧. ಹುತ್ತರಿಯ ಬೇಡುವೇಷದ ಹಾಡು
ಲೇಲೋ ಲೇಲೋ ಲೇಲಯಾ ಲೇಲೋ
ಆಡುತ ಕುಣಿಯುತ ಬಾರೆಲೆ ಮಾಯದ ಸೂಳೆ
ಮಾಯಕಾರ್ತಿ ಸೂಳೆಯ ಮಾಯದ ಆಟ
ಮಾಯ ಮಾಯದ ಆಟವ ನೋಡಲು ಬಾರಮ್ಮ
ನೋಡುವ ಹೆಣ್ಗಳ ಕಣ್ಣೆಲ್ಲವು ಕುರುಡು
ಆಡುವ ಸೂಳೆಯ ಕಾಲೊಂದು ಕುಂಟು
ಬೆಟ್ಟದಿ ಮನ್ನಪ್ಪ ಸಾಕಿದ ಸೂಳೆ
ಚೀರಂಗಿ ರಾಯನು ತಂದಿಹ ಸೀರೆ
ಸೀರೆಯ ಉಡುವಲಿ ಚುಚ್ಚುವನೆರಿಗೆ
ಆ ಸೀರೆಯೂ ಆಗದು ಸೂಳೆಯೆ ನಿನಗೆ
ಕೋಯಿ ಕೋಟಂಗಡಿ ಉದ್ದದ (ಚೀರಾಳಿ) ಸೀರೆ
ಬಾನನು ಮುಟ್ಟಿ ನೆಲ ತಾಗುವ ಉದ್ದನ ಸೀರೆ
ಸರಿಬಂದಿದೆ ತಾನೆ ಸೀರೆಯು ನಿನಗೆ
ಬಾಚುತ ಬೈತಲೆ ತಿದ್ದಿಕೊ ನೀ ಸೂಳೆ
ಕುಣಿಸುವ ತಲೆಗೆ ಸರಿಯಾಗಿದೆ ಸೀರೆ
ತಲೆ ಇಲಿವಸ್ತ್ರಕೆ ಸರಿಹೊಂದಿದೆ ಸೀರೆ
ಉದ್ದದ ಹಣೆಗು ಸರಿಹೊಂದಿಹ ಬೊಟ್ಟು
ಅರ್ಚಕನಿಟ್ಟಿಹ ಚಂದದ ಗಂಧದ ಬೊಟ್ಟು
ಕಿವಿಯೊಳು ಚಿನಿವಾರನು ಮಾಡಿಹ ಒಡವೆ
ಚಿನ್ನದ ಓಲೆಯದು ತುಂಬಿದೆ ತಾನು
ಕೊರಳಿಗೆ ಚಿನಿವಾರನು ಮಾಡಿಹ ಒಡವೆ
ಚಿನ್ನದ ಪತ್ತಾಕವು ತೂಗಾಡಿದೆ ತಾನು
ದಪ್ಪನ ಮೊಲೆಗೆ ಏನಿದೆ ಕಟ್ಟು
ದಪ್ಪನ ಮೊಲೆಗಿದೆ ಕುಪ್ಪಸ ಕಟ್ಟು
ಬಳುಕಿನ ನಡುವಿಗೆ ಹೊಂದಿದೆ ಏನು !
ನಡುವಿಗೆ ಸುತ್ತಿದೆ ಬೆಳ್ಳಿಯ ಡಾಬು
ಮುಂಗೈಯೊಳುತೊಟ್ಟಿದೆ ಏನದು ತಾನು
ಕೈಯೊಳು ತೊಟ್ಟಿಹ ಕರಿಬಳೆ ಬೆಳ್ಳಿಯ ಕಡಗ
ಕಾಲೊಳು ತೊಡಿಸಿದೆ ಏನದು ಒಡವೆ
ಕಾಲೊಳು ಇದೆ ಕಾಲಂದಿಗೆ ಉಂಗುರವೆ
ಮೇಲಿದೆ ತೊಟ್ಟಿಹ ಕುಪ್ಪಸ ಕೆಳಗಿದೆ ಉಟ್ಟಿಹ ಸೀರೆ
ಕಂಗಳ ಕಾಡಿಗೆ ಕತಗನ ಹಕ್ಕಿಯ ಹೋಲಿದೆ
(ಕಂಗಳ ಕಾಡಿಗೆ ಕತಗನ ಹಕ್ಕಿಯ ತೆರದಿ ಇದೆ)
ಕೆನ್ನೆಗೆ ಅರಿಶಿನ ಮಂಜ ಹಕ್ಕಿಯ ಹೋಲಿದೆ
ಕನ್ನಡಿಯೊಳಗಲಿ ನಿನ್ನೊಮ್ಮೆ ನೋಡು
ಸಂತಸ ಉಕ್ಕಿದೆ ಅಲ್ಲವೆ ಸೂಳೆ
ಎಲ್ಲಕು ನಿನ್ನನು ನೋಡೆ ಕಣ್ಣಲಿ ಕುಶಿಯು
ಹುತ್ತರಿ ಹಬ್ಬದ ಆಟದ ಖ್ಯಾತಿಯ ಕೇಳಿ
ಕೊಂಬೆಯ ಬಿಟ್ಟು ಹಾರುತಕೋಡಗ ಕೂಡ ಬಂದಿದೆ
ಬಾಗುತ ಬರುತಲಿ ಕುಣಿದಾಡು ಕುಂದ
ಬಾಳೆಯ ತೆರೆದೊಳು ಬಳುಕಾಡು ಸೂಳೆ
ನಿನ್ನೊಳು ಕೂಡಿದ ಒಬ್ಬ ಅವಗಿದೆ ಗಡ್ಡ
ತುಂಬಿಹ ಅಲ್ಲಿಯ ಕೂರೆಯ ಕಿತ್ತೊಗೆ ಸೂಳೆ
ಕುಂದ ನಿನ್ನಯ ಸೂಳೆಯ ಸೀರೆಯ
ನೆರಿಗೆಗೆ ಹತ್ತಿಹ ನಾಯುಣ್ಣಿಯ ಕಿತ್ತೊಗೆ
ಕೇರಿಯ ತರುಣರು ಕಾಣಲು ನೀ ಸೂಳೆ
ಹೂಬಾಳೆ ಹಣ್ಣದು ಕೈಗೆಟುಕಿದ ತೆರದಿ
ಕುಶಿ ನಿನಗಿಹುದಲ್ಲವ ಸೂಳೆ !
ನಿನ್ನೊಳು ಕೂಡಿಹ ಗಂಡನ ಕಾಣಲು ನಿನಗೆ
ಕಕ್ಕಡೆಮುಳ್ಳಲಿ ಪೆಟ್ಟನ ತೆರದಿ ನಿನಗೆ
ಕುಂದನನೀ ಬಿಟ್ಟೋಡಿದರಲ್ಲಿಯ
ತಿಳಿದಿರಲಿಲ್ಲವು ಆ ಹೆಡ್ಡನಿಗೆ
ಏ ಹೆಡ್ಡನೆ ಹುಡುಕಿಯೆ ಬಾ ಆ ಉತ್ತನ
ಮಾಯದೊಳಿದ್ದಿಹ ಉತ್ತನ ಕರೆ ತಂದನು ಕುಂದ
ಕುಂದನ ಕೈಯಿಗೆ ತೆಂಗನು ಕೊಡಿರಿ
ಸೂಳೆಯ ಕೈಯಿಗೆ ಉಂಗುರ ಕೊಡಿರಿ
ಕುಣಿತವು ಮುಗಿಯಿತು ಎಲ್ಲರು ಕಾಣಿರಿ
ಈ ವರ್ಷಕೆ ಬಂದಿಹ ಪುತ್ತರಿ ಆಟವ
ಮುಂದಿನ ವರುಷವು ಬಂದೇ ಬರಲಿ
ಮಾಯದಿ ಬಂದು ಮಾಯದಿ ಸಾಗಿದೆ
ಹರುಷದ ಹುತ್ತರಿ ನಮ್ಮಯ ಹುತ್ತರಿ

೬೨. ಮಾಪಿಳ್ಳೆ ವೇಷದ ಹಾಡು
ಬೆಳದಿಹ ಮರದೊಳು ರೆಂಬೆಗೆ ಕೊಂಬೆಗೆ
ಎಲೆಗಳು ತುಂಬಿಯೆ ಬೆಳೆದಿರುವಲ್ಲಿ
ಎಲೆಗಳ ನಡುವೊಳು ಹೂ ಬಿಟ್ಟಿತು
ಹೂವಾಯಿತು ಕಿರು ಮಿಡಿಯಾಯಿತು
ಮಿಡಿವಾಟೆಯ ಕಟ್ಟಿತು, ಕಾಯಿಯ ಮೂಡಿತ್ತು
ವಾಟೆಯು ದಪ್ಪಗೆ ಆಯಿತು ಬಳ್ಳಿಯು ಬೆಳೆದು
ದಪ್ಪನ ಕಾಯಿಯು ಬಲಿತು ಹೆಣ್ಣಾಯಿತು
ಅಪ್ಪನು ಮಗನು ಹುಡುಕುತ ನಡೆದರು
ಗಾಳಿಯು ರಭಸದಿ ಬೀಸಲು ಮಾವಿನ ಹಣ್ಣು
ಬೀಳಲು ಮಗನವ ಹಣ್ಣನ್ನು ಹೆಕ್ಕಿದನು
ಅದನ ತೆಗೆಯುತ ವಾಸನೆ ನೋಡಿ
ಈ ತರ ಹಣ್ಣನು ಎಲ್ಲಿಯೂ ಕಾಣೆವು
ಎನ್ನುತ ಬೆಳ್ಳಿಯ ಕಟ್ಟಿನ ಕತ್ತಿಯ
ತೆಗೆದಲ್ಲಿಯೆ ಹಣ್ಣನು ಕುಯ್ದರು
ತುಂಡುಗಳೆಲ್ಲವ ಇಬ್ಬರು ತಿಂದರು
ಎದುರಿಗೆ ಕಂಡರು ಇಬ್ಬರು ಗೆಳೆಯರ
ಬಾರೋ ಬಾರೋ ಕುಟ್ಟಿ ಮೂತಣ್ಣ ಎನೆ
ಕುಟ್ಟಿ ಮೂತ ಮಾದಾ ಚೆಟ್ಟಿ ತಂದರು
ವಾಲೆ ಬೆಲ್ಲ ತಟ್ಟೆ ಬೆಲ್ಲ ಗಂಟೆಲ್ಲ
ಗಂಟನು ಬಿಚ್ಚಿ ತಿನ್ನಲು ರುಚಿಯ ಹತ್ತಿತು
ಎರಡೂ ಬೆಲ್ಲವ ಕೊಪ್ಪರಿ ಸಹಿತ ತಿನ್ನಲು
ತಿನ್ನುತ ಬಿಟ್ಟರು ಎರಡು …………
ತಂದೆಮಗನಿಗೆ ಮಾವಿನ ಓಟೆಯ
ನೆಡಲದು ಹೆಚ್ಚಿತು ಪೈಪೋಟಿ
ನೆಟ್ಟರು ಓಟೆ ಹುಟ್ಟಿತು ಮಾಮರ
ಎತ್ತರ ಬೆಳೆದಿತು ಎತ್ತರ ಬೆಳೆದಿತು
ಬಿಸಿಲು ಬಿದ್ದು ಮಳೆಯೂ ಬಿದ್ದು
ಮರವೆಲ್ಲವು ಸೊಂಪಾಗಿಯೆ ಬೆಳೆಯಿತು
ಮರುವರುಷಕೆ ಹಣ್ಣನು ನೀಡಲು

೬೩. ಡೊಂಬರ ವೇಷದ ಹಾಡು (ಗಾರುಡಿಗಲ್ಲಾ ಗಾಡಿಗ ?)
ಆಡುತ ಕುಣಿಯುತ ಬಾರೋ ದೊಂಬ ತಾಲಿ ಲೆಲ್ಲೆ ಲೇಲೋ
ದೊಂಬನ ಕಟ್ಟು ಕಾಣುತ್ತಿಲ್ಲ ತಾಲಿ ಲೆಲ್ಲೇ ಲೇಲೋ
ದೊಂಬನು ಬೆನ್ನಿಡುತಲಿ ಬರುವವನ ತಾಲಿ ಲೆಲ್ಲೆ ಲೆಲೋ
ಪಟ್ಟಣ ಉರಿವಲ ಜೋಗಿಯೇ ನೀ ಎಲ್ಲಿದ್ದೆ ? ತಾಲಿ ಲೆಲ್ಲೆ ಲೆಲೋ
ಸಿದ್ಧಾಪುರದೊಳು ಇದ್ದೆ ಸಿರಿಗುದದೊಳಿದ್ದೆ ತಾಲಿ ಲೆಲ್ಲೆ ಲೆಲೋ
ಜೋಯಿಗೆ ದೊಂಬತಿಗಿತ್ತು ಬೊಳ್ಳಮನೆ ತಾಲಿ ಲೆಲ್ಲೆ ಲೆಲೋ
ದೊಂಬತಿ ಗಂಡಗೆ ಹೊಡೆದರೆ ರಕ್ತವು ಬಪ್ಪುದು ತಾಲಿ ಲೆಲ್ಲೆ ಲೆಲೋ
ನಾಯಿಗೆ ಹೊಡೆದರೆ ಕಾಂಬುದು ಕುಯ್‌ಗುಟ್ಟುವ ಹಲ್ಲು ತಾಲಿ ಲೆಲ್ಲೆ ಲೆಲೋ
ದೊಂಬನ ಕೈಯೊಳು ಚೇಷ್ಟೆಯ ಬುದ್ಧಿ ತಾಲಿ ಲೆಲ್ಲೆ ಲೆಲೋ
ಬೇಲಿಯ ಸೊಪ್ಪು ಗಾಯಗಳೆಲ್ಲಕೆ ಮದ್ದು ತಾಲಿ ಲೆಲ್ಲೆ ಲೆಲೋ
ಮೇದನ ಅನ್ನದ ಬುಟ್ಟಿಯಲೊಣಗಿಸಿ ಮದ್ದು ತಾಲಿ ಲೆಲ್ಲೆ ಲೆಲೋ
ಒಣಗಿದ ಸೊಪ್ಪನು ಬೂಟಿಯ ಮರದೊಳು ತಾಲಿ ಲೆಲ್ಲೆ ಲೆಲೋ
ಮಾಡಿಹ ಒನಕೆ ಯೊಳ್ಕುಟ್ಟಿದಮದ್ದು ತಾಲಿ ಲೆಲ್ಲೆ ಲೆಲೋ
ಕುರುಬನ ಮೊರದಲಿ ಸೋಸಿದ ಮದ್ದು ತಾಲಿ ಲೆಲ್ಲೆ ಲೆಲೋ
ಏಳ್ಪಾತ್ರೆಯೊಳಾ ಮದ್ದನು ತುಂಬಿಟ್ಟಿರೆ ತಾಲಿ ಲೆಲ್ಲೆ ಲೆಲೋ
ದೊಂಬನಿಗಿಹುದು ಚೇಷ್ಟೆಯ ಬುದ್ಧಿ ತಾಲಿ ಲೆಲ್ಲೆ ಲೆಲೋ
ಕೋಣೆಯಲಿದ್ದ ಹುಡುಗಿಯ ಹಿಡಿದ ತಾಲಿ ಲೆಲ್ಲೆ ಲೆಲೋ
ಮಂಚದ ಕೆಳಗಿನ ಕಳ್ಳನು ಕುಡಿದ ತಾಲಿ ಲೆಲ್ಲೆ ಲೆಲೋ
ಈ ಬಗೆ ದೊಂಬರು ಜೋಗಿಯ ವೇಷದಿ ತಾಲಿ ಲೆಲ್ಲೆ ಲೆಲೋ
ಏನು ಜನ ಕಾಣಲು ನೋಡ ನೋಡಮ್ಮ ತಾಲಿ ಲೆಲ್ಲೆ ಲೆಲೋ
ಮಾಯದಿ ಬರುವರು ಮಾಯದಿ ಹೋಹರು ತಾಲಿ ಲೆಲ್ಲೆ ಲೆಲೋ
ಈ ವರುಷದಿ ಬಂದಿಹರವರು ತಾಲಿ ಲೆಲ್ಲೆ ಲೆಲೋ
ಬರುವರು ಬರುವರು ಮುಂದಿನ ವರುಷವು ತಾಲಿ ಲೆಲ್ಲೆ ಲೆಲೋ




೬೪. ಕಾಪಳವೇಷದ ಹಾಡು
ಕಾಪಳನೆ ಕಾಪಳನೆ
ಕಾಡಿಗೆ ಬಂದ ಕಾಪಳನು
ಕೂಡಿಯೆ ಓಡುತ ಬಂದನವ
ಕಾಪಳನ ಕಾಪಳಗೊಂದು ಬತ್ತಳಿಕೆ
ಕಾಪಳ ಬತ್ತಳಿಕೆಯೊಳೊಂದೆ ಬಾಣ
ಬಾಣವ ಬಿಟ್ಟು ಕಾಪಳ ಹೊಡೆಯೆ
ಕಾಪಳನು ಕಾಪಳನು ಕಾಡಿಗೆ ಹೋಗಿ
ಕಾಡಿಗೆ ಹೋಗುತ ಬಾಣವ ಬಿಟ್ಟನು
ಅಂಬನು ಬಿಡಲು ಹಾರಿತು ಹಕ್ಕಿ
ಕಾಡಿಗೆ ಹೋಗಿ ಏನನು ಕಂಡ
ಕಾಡಿಗೆ ಹೋಗಿ ಹೆಬ್ಬುಲಿ ಕಂಡ
ಹೆಬ್ಬುಲಿ ಕಂಡು ಬಾಣವ ಬಿಟ್ಟ
ಹೆಬ್ಬುಲಿ ಕಂಡು ನಾಯಿಯ ಛೂ ಬಿಟ್ಟ
ಹೆಬ್ಬುಲಿ ಮುಂದು ಹಾರುತ ಮುಂದು
ಎಲ್ಲಿಗೆ ಹಾರಿತೋ ಕಾಣದೆ ಹೋಯ್ತು
ಕಾಪಳನ ಕೈಯೊಳು ಏನದೋ ಕಂಡು
ಕಾಡಿಗೆ ಹಾರುತ ಓಡುತ ಹೋಯಿತು

೬೫. ಕಾಪಳ ವೇಷದ ಹಾಡು
(ಎರಡನೇ ಮಾದರಿ)
ಕಾಪಳನು ಕಾಪಳನು ಕರಿಮೈಯ ಕಾಪಳನು
ಕಾಪಳತಿ ಕಾಪಳತಿ ರಂಪದ ಕಾಪಳತಿ
ಕಾಪಳ ನಾಟದಿ ಮುಚ್ಚದ ಬೇಟೆಗೆ
ಇರುವಲಿ ಹೋಗಿ ಬಿಲ್ಲನು ಹೊಡೆದು
ಮುಚ್ಚನ ಬೇಟೆಯ ತರುವನು ಕಾಪಳ
ಕಾಪಳತಿ ಕಾಪಳತಿ ರಂಪದ ಕಾಪಳತಿ
ಮುಚ್ಚನ ಬೇಟೆಯ ತರುವನು ಕಾಪಳತಿ


೬೬. ಬಿತ್ತನೆ ಹಾಡು (ನಾಟಿ ಹಾಡು)
ಓಲೆ ಹೂಯ್ಯ ಹೋಹಯ್ಯ (ಸಾಲು ಪಲ್ಲವಿ)
ಓವಯ್ಯ ಓಹೋ ವಯ್ಯ
ಓ ಹೊಯ್ಯ ಅಂತ ಹೇಳುವ ಓವಯ್ಯ
ಓ ದೇವರೆ ಹೊಯ್ಯ ಓವಯ್ಯ
ಓ ಒಯ್ಯ ಹಾಡುವ ಓವಯ್ಯ
ಒಯ್ಯ ಹಾಡು ಹಾಡುವಾಗ ಓವಯ್ಯ
ಯಾವುದದು ಮೊದಲ ಭಾಗ ಓವಯ್ಯ
ಏನು ಯಾವ ರೀತಿ ಒಡೆಯನೆ ? ಓವಯ್ಯ
ಈ ಮಾಲೆ ಮಾಲೆ ಕೊಡಗೊಳು ಓವಯ್ಯ
ಒಡೆಯ ನೊಕ್ಕಲು ಮಕ್ಕಳು ಓವಯ್ಯ
ಒಯ್ಯ ಹಾಡು ಹಾಡುವಾಗ ಓವಯ್ಯ
ಕೇಳಲೆಲ್ಲ ಮೋಹಕವು ಓವಯ್ಯ
ಕೇಳಲೆಲ್ಲ ಸಂತಸವು ಓವಯ್ಯ
ಸಾವ್ರ ಬಟ್ಟಿ ಜಮ್ಮಾ ಭೂಮಿ ಓವಯ್ಯ
ಅದುವೆ ಜನ್ಮದ್ಹಕ್ಕು ಭೂಮಿ ಓವಯ್ಯ
ಒಡೆಯನವನ ಪಾಲ್ಗೆ ಇರಲು ಓವಯ್ಯ
ಉತ್ತಿ ಬಿರಾ ಮಾಡ್ವರಲ್ಲ ಓವಯ್ಯ
ಉತ್ತಿ ಸಾಗು ಮಾಡ್ವರಲ್ಲ ಓವಯ್ಯ
ಭೂಮಿ ಗೊಪ್ಪುವೆತ್ತು ಬೇಕು ಓವಯ್ಯ
ಭೂಮಿ ಗೊಪ್ಪು ಎತ್ತಿಗಾಗಿ ಓವಯ್ಯ
ಎತ್ತ ನರಸಿಕೊಳ್ಳಲೆಂದು ಓವಯ್ಯ
ಎತ್ತ ನರಸಿಕೊಂಡು ಹೋಗೆ ಓವಯ್ಯ
ಒಕ್ಕದೊಡೆಯ ಮನುಜರವ ಓವಯ್ಯ
ಒಕ್ಕದೊಡೆಯ ಕೊಡವ ಅವರು ಓವಯ್ಯ
ಏಳು ಕೋಣೆಯೊಳಗೆ ಇರುವ ಓವಯ್ಯ
ಸಂದೂಕದ ಹೊನ್ನು ಹಣ ಓವಯ್ಯ
ಸಂದೂಕದ ಥೈಲಿ ಹಣ ಓವಯ್ಯ
ಲೆಕ್ಕ ಮಾಡಿ ತೆಗೆದುಕೊಂಡು ಓವಯ್ಯ
ಪೆಟ್ಟಿಲಿಟ್ಟಿ ಚಿನ್ನ ಹಿತ್ತಾಳೆ ಓವಯ್ಯ
ತಂತಿಕಟ್ಟಿ ಭದ್ರಪಡಿಸಿ ಓವಯ್ಯ
ಶಾಂತಿಯಿಂದ ಮೆಲ್ಲ ಹೋಗೆ ಓವಯ್ಯ
ಚಿಂತೆ ಒಂದು ಮೆಲ್ಲ ಸಾರ್ದರು ಓವಯ್ಯ
ಎಲ್ಲಿಗೆಂದು ಅರಿಯಬೇಕ ! ಓವಯ್ಯ
ಹೊರಟರೆಲ್ಲಿ ತಿಳಿಯಬೇಕ ಓವಯ್ಯ
ಮಾಣಿಕ್ಯದ ಮಲೆಯ ನಾಡು ಓವಯ್ಯ
ರತ್ನದಂತ ಮಲೆಯನಾಡು ಓವಯ್ಯ
ಪಟ್ಟಣವು ಮೈಸೂರು ನಾಡು ಓವಯ್ಯ
ಪಟ್ಟಣವು ಮೈಸೂರು ನಾಡು ಓವಯ್ಯ
ಪಟ್ಟಣವು ಮೂಸೂರು ನಾಡು ಓವಯ್ಯ
ಮೂಡು ಸೀಮೆನಾಡು ಕಂಡರು ಓವಯ್ಯ
ಹದುಳವಾಗಿ ಮೆಲ್ಲ ಬರುತ ಓವಯ್ಯ
ಹದುಳ ಎನಲು ಮೆಲ್ಲ ತಲುಪಿ ಓವಯ್ಯ
ಮೂಡು ಸೀಮೆ ಹಟ್ಟಿಯಲ್ಲಿ ಓವಯ್ಯ
ಅಕ್ಕಮ್ಮ ಆಕೆ ಒಕ್ಕದೊಡತಿ ಓವಯ್ಯ
ಮುತ್ತುದಂತ ಶೆಟ್ಟಿ ಹೆಂಡತಿ ಓವಯ್ಯ
ತವರು ಮನೆಯ ಕಾಣುವಂತೆ ಓವಯ್ಯ
ತವರು ಮನೆಯು ಶೆಟ್ಟಿ ಹಟ್ಟಿಯು ಓವಯ್ಯ
ಅಂತ ಮನೆಯ ಹೋಗಲೆಂದು ಓವಯ್ಯ
ಅಂತ ಮನೆಗಲು ಹುಟ್ಟಿಗೆಂದು ಓವಯ್ಯ
ಅಂತ ಮನೆಯ ಬಳಿಗೆ ಬರಲು ಓವಯ್ಯ
ಮುತ್ತುದಂತ ಶೆಟ್ಟಿ ಹೆಂಡತಿ ಓವಯ್ಯ
ಅಕ್ಕಮ್ಮ ಆಕೆ ಮನೆಯ ಒಡತಿ ಓವಯ್ಯ
ಆಕೆಯನ್ನು ನೋಡಿ ಕಾಣಿ ಓವಯ್ಯ
ಹಿಡುಗಲನ್ನು ಕೈಲಿ ಹಿಡಿದು ಓವಯ್ಯ
ಹಟ್ಟಿ ಬೀಸಿ ಗುಡಿಸಿ ಬರುವಲ್ಲಿ ಓವಯ್ಯ
ಕೊಡಗು ಮನೆಯ ಮನುಜರೆಲ್ಲ ಓವಯ್ಯ
ಕಣ್ಮರೆ ಕಾಣುತ ನುಡಿದಳಿಂತು ಓವಯ್ಯ
ಏನು ಕೊಡಗಿನೊಕ್ಕದೊಡೆಯರ ಓವಯ್ಯ
ದಾರಿ ಹೋಗುವಲ್ಲಿ ಎಲ್ಲಿ ಓವಯ್ಯ
ದಾರಿ ತಪ್ಪಿ ಇತ್ತ ಬಂದಿರ ? ಓವಯ್ಯ
ಉತ್ತಪ್ಪಣ್ಣ ನೀವೆ ಬಂದಿರ ?
ಎಂದೆಲ್ಲ ಕೇಳುತಿರಲು ಓವಯ್ಯ
ಅದನು ಕೇಳ್ದ ಒಕ್ಕದೊಡೆಯ ಓವಯ್ಯ
ಅತ್ತಲಲ್ಲ ಅತ್ತಲಲ್ಲ ಓವಯ್ಯ
ಇತ್ತಲೆಂದೆ ಇತ್ತ ಬಂದೆವು ಓವಯ್ಯ
ಅಷ್ಟರಲ್ಲಿ ಮನೆಯೆ ಸಿಕ್ಕಿತು ಓವಯ್ಯ
ನಿನ್ನ ಒಡೆಯರೆಲ್ಲಿ ಇಹರು ? ಓವಯ್ಯ
ಎಂದು ಹೇಳಿ ಕೇಳುತಿರಲು ಓವಯ್ಯ
ಏಳು ಮಹಡಿ ಮೇಲೆ ಮಹಡಿ ಓವಯ್ಯ
ಏಳು ಮಹಡಿ ಮೇಲು ನೆಲೆಯ ಓವಯ್ಯ
ತೂಗುವಂತ ಮಂಚದಲ್ಲಿ ಓವಯ್ಯ
ಒಡೆಯ ಒರಗಿ ನಿದ್ದೆ ಮಾಡ್ವರೆ ? ಓವಯ್ಯ
ಎಂದು ಹೇಳಿ ಕೇಳುತಿರಲು ಓವಯ್ಯ
ಹಾಗೆ ಕೇಳಿದಂತ ದನಿಗೆ ಓವಯ್ಯ
ಜೋಂಪು ಬಿದ್ದು ಎದ್ದ ಶೆಟ್ಟಿ ಓವಯ್ಯ
ಮೇಲಿನಿಂದ ಇಳಿದು ಬಂದು ಓವಯ್ಯ
ಕೊಡವ ಕೂಟ ನೆರೆದುದನ್ನು ಓವಯ್ಯ
ಕಣ್ಣಾರೆ ಕಂಡು ನೇರ ಬಂದು ಓವಯ್ಯ
ಮುಂದೆ ಕೈಯನ್ನೆತ್ತಿ ನಮಿದು ಓವಯ್ಯ
ನುಡಿದರೀ ಮಾತುಗಳನು ಓವಯ್ಯ
ಏನು ಹದುಳವೆ ಒಡೆಯರೇ ? ಓವಯ್ಯ
ಏನು ಹದುಳವೆ ಕೊಡವರೆ ? ಓವಯ್ಯ
ಬಂದುದೆತ್ತ ಕಡೆ ಹೇಳಿರಿ ಓವಯ್ಯ
ಎನ್ನುವಲ್ಲಿ ಒಡೆಯ ಕೇಳಿ ಓವಯ್ಯ
ಅತ್ತ ಅಲ್ಲ ಇತ್ತ ಇಲ್ಲಿಗೆ ಓವಯ್ಯ
ಸಾವು ಬಟ್ಟಿ ಜಮ್ಮ ಭೂಮಿ ಓವಯ್ಯ
ಬಿತ್ತು ಹಾಕಿ ಬೆಳೆಯಲಿರಲು ಓವಯ್ಯ
ಉತ್ತು ಉಳುಮೆ ಮಾಡಲಿರಲು ಓವಯ್ಯ
ಎತ್ತುಗಳನೆಕೊಳ್ಳಲಾಯ್ದು ಓವಯ್ಯ
ಹುಡುಕಲೆಂದು ಇಲ್ಲಿ ಬಂದೆವು ಓವಯ್ಯ
ನಿಮ್ಮ ಲುಂಟೆ ಮಾರಲೆತ್ತು ? ಓವಯ್ಯ
ಎಂದು ಹೇಳಿ ಕೇಳುತಿರಲು ಓವಯ್ಯ
ಮಾರುವಂಥ ಎತ್ತನೆಲ್ಲ ಓವಯ್ಯ
ಕುಂಭ ಮಾಸದೊಳಗಿನಲ್ಲಿ ಓವಯ್ಯ
ಮಾರಿ ಹೋಗಿ ಆಯಿತಲ್ಲ ಓವಯ್ಯ
ಎಂದು ಹೇಳಿದವದನೆ ಕೇಳಿ ಓವಯ್ಯ
ದಂಥ ಕೊಡವ ಮನ್ಸರೆಲ್ಲರು ಓವಯ್ಯ
ಇರುವ ಎತ್ತುಗಳಲೆ ನಮಗೆ ಓವಯ್ಯ
ಕೊಟ್ಟರಷ್ಟು ಲೇಸು ನಮಗೆ ಓವಯ್ಯ
ಎಷ್ಟು ಇದೆಯೊ ಅಷ್ಟು ಬೇಕಿದೆ ಓವಯ್ಯ
ಎಂದು ನುಡಿದು ಕೇಳುತಿರಲು ಓವಯ್ಯ
ಅದನೆ ಕೇಳ್ದ ಶೆಟ್ಟಿ ಕರಗಿ ಓವಯ್ಯ
ಮೂವತ್ತಾರು ಎತ್ತುಗಳವು ಓವಯ್ಯ
ಇದ್ದ ಕೊಟ್ಟಿಗೆಯ ಬಾಗಿಲ ಓವಯ್ಯ
ಬೆಳ್ಳಿ ಉಬ್ಬಲುಗಳನೆ ಸರಿಸಿ ಓವಯ್ಯ
ಮುಂಬಾಗಿಲನು ತೆರೆದು ಕರೆದು ಓವಯ್ಯ
ಮೂವತ್ತಾರು ಎತ್ತುಗಳನೆ ಓವಯ್ಯ
ಕಣ್ಣಾರೆ ನೋಡಿರೆಂದು ತೋರಿ ಓವಯ್ಯ
ಅಲ್ಲಿ ಬಂದ ಕೊಡವರಲ್ಲಿ ಓವಯ್ಯ
ಅಲ್ಲಿ ಕಂಡ ವರ‍್ಗದೊಡೆಯ ಓವಯ್ಯ
ಬೊಟ್ಟು ಮೇಲೆ ಬೊಟ್ಟು ದನವು ಓವಯ್ಯ
ಕಲ್ಲು ಹಟ್ಟಿ ಕಂಬಕಾಗದು ಓವಯ್ಯ
ಚುಕ್ಕೆಮಾಲೆ ಇರುವದನವು ಓವಯ್ಯ
ಚಾವುಂಡಿ ಅಮ್ಮೆಗಾಗದು ಓವಯ್ಯ
ಎಂದು ನುಡಿದ ಒಕ್ಕದೊಡೆಯ ಓವಯ್ಯ
ಅಂತೆ ಕಂಡ ಒಕ್ಕದೊಡೆಯ ಓವಯ್ಯ
ಪಂಜು ಬಣ್ಣದಂತ ಬೆಳ್ಳಿ ಓವಯ್ಯ
ಚುಕ್ಕೆ ಕೊಂಬು ಇರುವ ಮುದ್ದ ಓವಯ್ಯ
ಹೀಗೆ ಐದು ಜೋಡಿ ಎತ್ತು ಓವಯ್ಯ
ಆಯ್ದು ತೆಗೆದು ಅವುಗಳನ್ನೆ ಓವಯ್ಯ
ಅಟ್ಟಿಕೊಂಡು ಬಂದಮೇಲೆ ಓವಯ್ಯ
ಹಟ್ಟಿಕಲ್ಲು ಬೊಂಟಿ / …………………
ಕಟ್ಟಿ ಮನೆಯ ಒಳಗೆ ನಡೆದರು ಓವಯ್ಯ
ಅಂದು ಬಿಟ್ಟು ಮಾರನೆ ದಿನ ಓವಯ್ಯ
ಬೆಟ್ಟ ಕುರುಬ ಹೆಣೆದ ಒಳ್ಳೆ ಓವಯ್ಯ
ತೂರ ಬೆತ್ತ ಕುಕ್ಕೆ ಚಾಪೆ ಓವಯ್ಯ
ತುಂಬ ಸಗಣಿ ತುಂಬಿ ತಂದು ಓವಯ್ಯ
ನೀರು ಇಳಿದು ಒಣಗಿದಂತ ಓವಯ್ಯ
ನೆಲಕೆ ಹಾಕಿರೆ ಅದುವೆ ಗೊಬ್ಬರ ಓವಯ್ಯ
ಕೆಂಪು ಕಳಮೆ ಹೊಲೆಯ ಮಕ್ಕಳು ಓವಯ್ಯ
ಕೆಂಬಟ್ಟಿ ಹೊಲೆಯ ಮಕ್ಕಳ ಓವಯ್ಯ
ಆಳು ಕಳಿಸಿ ಹಟ್ಟಿಯಲ್ಲಿ ಓವಯ್ಯ
ಕರೆಸಿ ಮಾತ ನಿಂತು ನುಡಿದರು ಓವಯ್ಯ
ಉಳುವ ಭೂಮಿಗೆ ಎತ್ತಿಗೆಂದು ಓವಯ್ಯ
ಒಪ್ಪುವಂತ ಮರ ಮುಟ್ಟನು ಓವಯ್ಯ
ಸಿದ್ಧ ಮಾಡಿರೆಂದು ಹೇಳ್ದರು ಓವಯ್ಯ
ಅಂದಲ್ಲ ಮಾರನೇ ದಿನ ಓವಯ್ಯ
ದೊಡ್ಡ ಕೆಂಪು ಬಂಡೆಕಲ್ಲ ಓವಯ್ಯ
ಬೀಸಿ ಕಡಿಯುವಂಥ ಕೊಡಲಿಯ ಓವಯ್ಯ
ತಾವೆ ಕೈಲಿ ಎತ್ತಿಕೊಂಡು ಓವಯ್ಯ
ದಟ್ಟ ಕಾಡು ಬನದ ಒಳಗೆ ಓವಯ್ಯ
ದೊಡ್ಡ ಸಂಪಿಗೆ ಹೂಮರ ಓವಯ್ಯ
ಕಡಿದು ರಾಶಿ ಬೀಳಿಸುತ್ತ ಓವಯ್ಯ
ತುಂಡು ಮಾಡಿ ತುಂಡು ಕುಯ್ದು ಓವಯ್ಯ
ಹೆಜ್ಜೆ ಅಳತೆ ಅಳತೆ ನೋಡಿ ಓವಯ್ಯ
ಗುಟ್ಟೆ ನೇಗಿಲ ಸಿದ್ಧ ಮಾಡಿ ಓವಯ್ಯ
ಕೆಂಪು ಕಾಡ ಮಧ್ಯದಲ್ಲಿ ಓವಯ್ಯ
ಹಸಿರು ಬೈನೆ ಮರವ ಕಡಿದು ಓವಯ್ಯ
ತುಂಡುಮಾಡಿ ತುಂಡು ಕುಯ್ದು ಓವಯ್ಯ
ಉದ್ದ ಕಡಿದು ಪಾಲು ಮಾಡಿ ಓವಯ್ಯ
ಉದ್ದ ಕಡಿದ ತುಂಡಿನಲ್ಲಿ ಓವಯ್ಯ
ಕೆಂಪಗಿನ ಕಳಿನೊಗವ ಮಾಡಿ ಓವಯ್ಯ
ಉಳುಮೆಗೆಂದು ಸಿದ್ಧ ಮಾಡ್ಡರು ಓವಯ್ಯ
ಚಾಟಿ ಹಗ್ಗದೊಡನೆ ಬಂದು ಓವಯ್ಯ
ಉಳಲು ನೇಗಿನೊಗವ ಎತ್ತು ಓವಯ್ಯ
ಹೆಗಲಿಗಿಟ್ಟು ಮೆಲ್ಲ ನಡೆದರು ಓವಯ್ಯ
ಸಾಸ್ರ ಭಟ್ಟಿ ಜಮ್ಮ ಭೂಮಿ ಓವಯ್ಯ
ಮೇಲುಗದ್ದೆ ತೆವರಿ ಹಾಯ್ದು ಓವಯ್ಯ
ಕೀ ಗದ್ದೆ ತೆವರಿ ತಾಗಿ ನಿಂದು ಓವಯ್ಯ
ತೇಲು ನೊಗವ ಹೆಗಲ ನಿಳಿಸಿ ಓವಯ್ಯ
ಬೆಳ್ಳಿ ನೊಗವ ಇಟ್ಟು ಮೇಲೆ ಓವಯ್ಯ
ಸಣ್ಣ ಅಕ್ಕಿ ಕೈಲಿ ಹಿಡಿದು ಓವಯ್ಯ
ಉಯಿ ನಮ್ಮ ಮಹಾತಾಯಿ ಓವಯ್ಯ
ಕಾವೇರಮ್ಮೆ ದೇವಿ ನಿನಗೆ ಓವಯ್ಯ
ಇಂದು ಮೊರೆಯ ನಿಟ್ಟು ಬೇಡುತ ಓವಯ್ಯ
ನೆಟ್ಟ ಬೆಳೆಯು ಚಂದ ಬರಲಿ ಓವಯ್ಯ
ಬಿತ್ತು ಬೆಳೆಯು ಚಂದ ಬರಲಿ ಓವಯ್ಯ
ಒಳ್ಳೆ ಮಾತು ಹರಸು ತಾಯೆ ಓವಯ್ಯ
ಎಂದು ಅಕಿ ಸೇಸೆ ಇಟ್ಟರು ಓವಯ್ಯ
ಅಂತೆ ನುಡಿದು ನಮಿಸಿ ನಡೆದು ಓವಯ್ಯ
ಭೂಮಿಗೆತ್ತು ಕಟ್ಟಿಗದ್ದೆ ಓವಯ್ಯ
ಉಳುಮೆ ಆರು ಸಾಲು ಉತ್ತರು ಓವಯ್ಯ
ಚಿನ್ನದಂತ ಬೀಜ ಬಿತ್ತಿ ಓವಯ್ಯ
ಚಿನ್ನದಂತ ಬೀಜ ಹರಡಿ ಓವಯ್ಯ
ಚಿಕ್ಕ ಪೈರು ಏಳುವಾಗ ಓವಯ್ಯ
(ಭತ್ತ ಸಸಿಯೆ ಏಳುವಾಗ) ಓವಯ್ಯ
ಚಿಕ್ಕಪೈರು ಎದ್ದಲ್ಲಿ ಓವಯ್ಯ
ಮೊಲ್ಲೆ ಹೂವಿನಂತೆ ಹೆಣ್ಣು ಓವಯ್ಯ
ಅಂದಲ್ಲ ಮಾರನೆ ದಿನ ಓವಯ್ಯ
ಸ್ನಾನ ಮಾಡಿ ಶುದ್ಧಗೊಂಡು ಓವಯ್ಯ
ಒಳ್ಳೆ ಪೈರು ಸಸಿಯ ತೆಗೆದು ಓವಯ್ಯ
ತಾನು ಕೈಯಲ್ಹಿಡಿದುಕೊಂಡು ಓವಯ್ಯ
ಬಿತ್ತ ಬೆಳೆಯು ಚಂದ ಬರಲಿ ಓವಯ್ಯ
ಎಂದು ಸೂರ್ಯನತ್ತ ನಮಿದು ಓವಯ್ಯ
ಸಣ್ಣ ಅಕ್ಕಿ ಸೇಸೆ ಎಸೆದಳು ಓವಯ್ಯ
ಮೂರು ಹಿಡಿಯ ಪೈರುಗಳನು ಓವಯ್ಯ
ಆಗ ಹೆಣ್ಣು ಆಳ್ಗಳೆಲ್ಲ ಓವಯ್ಯ
ಕಿತ್ತು ಗುಡ್ಡೆ ಮಾಡ್ದರಲ್ಲಿ ಓವಯ್ಯ
ಗುಡ್ಡೆ ಸಸಿಯ ಪೇರಿಸಿರೆ ಓವಯ್ಯ
ಉತ್ತು ಉಳುಮೆ ಆಯಿತಲ್ಲ ಓವಯ್ಯ
ದೊಡ್ಡ ಗದ್ದೆ ಎಲ್ಲ ಕಡೆಯು ಓವಯ್ಯ
ಪೈರು ಸಸಿಯ ಬಿತ್ತುವಲ್ಲಿ ಓವಯ್ಯ
ಮೂವತ್ತು ಆರು ತರುಣರೆಲ್ಲ ಓವಯ್ಯ
ನಾಟಿ ನೆಟ್ಟು ಇಟ್ಟು ಬರುತಿರೆ ಓವಯ್ಯ
ನಾಟಿ ನೆಟ್ಟುಕೊಂಡು ಇರುವಲಿ ಓವಯ್ಯ
ನೆಟ್ಟ ನಾಟಿ ನೆಲಕೆ ಕೂಡಲು ಓವಯ್ಯ
ಒಯ್ಯಹಾಡು ಹಾಡಿ ಹಾಡುವ ಓವಯ್ಯ
ಒಯ್ಯ ಹಾಡು ಚಂದ ಹಾಡುವ ಓವಯ್ಯ
ಉದ್ದವಾಗಿ ಹಾಡುತಿರಲು ಓವಯ್ಯ
ಕಾಲ ಸಮಯ ಸಾಲದಾಗ ಓವಯ್ಯ
ಕಾವೇರಮ್ಮೆ ದೇವಿ ಒಯ್ಯ ಓವಯ್ಯ
ಭೂಮಿ ತಾಯಿ ನಿನಗೆ ಒಯ್ಯ ಓವಯ್ಯ
ಓಲೆ ಹೂಯ್ಯ, ಹೊವಯ್ಯ ಓವಯ್ಯ

೬೭. ಒಯ್ಯ ಕೂಗುವುದು
ಓವಯ್ಯ ಓ ವಯ್ಯ ಕಾರಣ್ಣ
ಓವಯ್ಯ ದೊಡ್ಡದಿದು ಗದ್ದೆ ಓವಯ್ಯ ಕಾರಣ್ಣ
ನಮಗೆಲ್ಲಕು ಈ ಗದ್ದೆ ಓವಯ್ಯ ಕಾರಣ್ಣ
ಈ ದೊಡ್ಡ ಗದ್ದೆಯಲಿ ಓವಯ್ಯ ಕಾರಣ್ಣ
ನಾಟಿಯನು ನೆಡುತಲಿ ಓವಯ್ಯ ಕಾರಣ್ಣ
ಓ ಒಡೆಯ ಮಂದಪ್ಪನಿರಲು ಓವಯ್ಯ ಕಾರಣ್ಣ
ಓ ಒಡತಿ ಉಮ್ಮಕ್ಕ ನಿರಲು ಓವಯ್ಯ ಕಾರಣ್ಣ
ಏ ಚಾಂಡಾಳ ಹೊಲೆಯನೆ ಓವಯ್ಯ ಕಾರಣ್ಣ
ಪೊಂಗೂರು ಮುಂದಾದ ಊರು ಓವಯ್ಯ ಕಾರಣ್ಣ
ತಲೆ ಗಟ್ಟು ಕಟ್ಟಿ ಕೊಳ ಓವಯ್ಯ ಕಾರಣ್ಣ
ಎಂದೆಲ್ಲ ಹೇಳುತಿರೆ ಓವಯ್ಯ ಕಾರಣ್ಣ
ನಮ್ಮ ದೊಡ್ಡಗದ್ದೆಯಲಿ ಓವಯ್ಯ ಕಾರಣ್ಣ
ಉತ್ತ ಆಳುಗಳ ಕಂಡರು ಓವಯ್ಯ ಕಾರಣ್ಣ
ದೊಡ್ಡ ಗದ್ದೆಯೊಳಲ್ಲಿ ಓವಯ್ಯ ಕಾರಣ್ಣ
ಸಸಿಗಳನೆ ನೆಟ್ಟು ಓವಯ್ಯ ಕಾರಣ್ಣ
ಏಜಕ್ಕಿ ಹುಡುಗಿ ಓವಯ್ಯ ಕಾರಣ್ಣ
ಹಾಡುವ ಹುಡುಗಿ ಓವಯ್ಯ ಕಾರಣ್ಣ
ಮೂಲೆ ಮೋಟರು ನೆಲೆಯ ಓವಯ್ಯ ಕಾರಣ್ಣ
ಬಿಡದೆ ನೇಗಿಲಿಂದ ಓವಯ್ಯ ಕಾರಣ್ಣ
ಬಿಡದೆನೇಗಿಲಿನಿಂದ ಓವಯ್ಯ ಕಾರಣ್ಣ
ಉತ್ತಿ ಬಿತ್ತಲಾಗಿದೆ ಓವಯ್ಯ ಕಾರಣ್ಣ
ಮೂಲೆ ಬಿಡದೆ ಹೆಜ್ಜೆ ಹಾಕಿ ಓವಯ್ಯ ಕಾರಣ್ಣ
ನೇಗಿಲಿಟ್ಟು ಉತ್ತಿ ಉಳುಮೆ ಓವಯ್ಯ ಕಾರಣ್ಣ
ತಿಂಗಳೊಳಗೆ ಸಸಿಯು ಬರಲು ಓವಯ್ಯ ಕಾರಣ್ಣ
ಒಳ್ಳೆ ಪೈರು ಸಿದ್ಧವಿರಲು ಓವಯ್ಯ ಕಾರಣ್ಣ
ಅದು ಯಾವುದೆನ್ನಲು ಓವಯ್ಯ ಕಾರಣ್ಣ
ಸೋಮ ಮುದ್ದ ಎತ್ತು ಹೆಸರು ಓವಯ್ಯ ಕಾರಣ್ಣ
ಗದ್ದೆಯುದ್ಧ ಸಾಲು ಇಟ್ಟು ಓವಯ್ಯ ಕಾರಣ್ಣ
ಗದ್ದೆ ಅಡ್ಡ ಸಮನ ಮಣಿಯ ಓವಯ್ಯ ಕಾರಣ್ಣ
ನಿಟ್ಟು ಹದನು ಮಾಡಿ ಇದ್ದ ಓವಯ್ಯ ಕಾರಣ್ಣ
ಗದ್ದೆಯೊಳಗೆ ನೆಟ್ಟ ಪೈರದು ಓವಯ್ಯ ಕಾರಣ್ಣ
ಓ ನಾಟಿ ಕಾರರೇ ಓವಯ್ಯ ಕಾರಣ್ಣ
ನಾಟಿಯ ನೆಟ್ಟು ಓವಯ್ಯ ಕಾರಣ್ಣ
ನಾಟಿಯ ಕೂಡಿಸಿ ಓವಯ್ಯ ಕಾರಣ್ಣ
ಈ ದೊಡ್ಡ ಗದ್ದೆಯೊಳಗೆ ಓವಯ್ಯ ಕಾರಣ್ಣ
ಏನೆಲ್ಲ ನೆಲಕೆ ಊರಿದ ನಾಟಿ ಓವಯ್ಯ ಕಾರಣ್ಣ
ನಾಟಿಯ ನೆಲ್ಲ ಕೂಡೆ ಕೂರಿಸಿ ಓವಯ್ಯ ಕಾರಣ್ಣ
ಓವಯ್ಯ ನಾಟಿಕಾರನೆ ಓವಯ್ಯ ಕಾರಣ್ಣ
ಇಯ್ಞೋ…… ಉತ್ತನೇ ಓವಯ್ಯ ಕಾರಣ್ಣ
ಓ ಮಂದನಾಟಿಕಾರ ಓವಯ್ಯ ಕಾರಣ್ಣ
ಓ ಚುರುಕು ನಾಟಿಕಾರ ಓವಯ್ಯ ಕಾರಣ್ಣ
ನಾಟೀಯ ನೆಟ್ಟು ಓವಯ್ಯ ಕಾರಣ್ಣ
ನಾಟೀಯ ಕೂರಿಸಿ ಓವಯ್ಯ ಕಾರಣ್ಣ
ಕೈ ಪುಡಿ ಸಸಿಯನು ಓವಯ್ಯ ಕಾರಣ್ಣ
ಎಲ್ಲಿಗೆಲ್ಲವುನೆ ನೆಟ್ಟರೆ ಓವಯ್ಯ ಕಾರಣ್ಣ
ಏರಿಗೆ ಬಾರಿಗೆ ತುಂಬಿದೆ ಓವಯ್ಯ ಕಾರಣ್ಣ
ಏರಿಗೆ ಬಾರಿಗೆ ತುಂಬುತ ಓವಯ್ಯ ಕಾರಣ್ಣ
ಕಳಕಳೆಯಾಗು ಸಸಿಯೆ ಓವಯ್ಯ ಕಾರಣ್ಣ
ಆಗಲ ಉದ್ದ ಬೆಳೆಯುತ ಓವಯ್ಯ ಕಾರಣ್ಣ
ಎಲ್ಲ ಏರಿ ಬಾರಿ ತುಂಬಿದೆ ಓವಯ್ಯ ಕಾರಣ್ಣ
ನಾಟಿನೆಟ್ಟವಗೆ ಹಲು ಕೂಳು ಓವಯ್ಯ ಕಾರಣ್ಣ
ಸಾಟಿ ಕದ್ದವಗೆ ಸೋರೆ ಕೂಳು ಓವಯ್ಯ ಕಾರಣ್ಣ
ವಯ್ಯಕಾರನೆ ಓವಯ್ಯ ಕಾರಣ್ಣ

೬೮. ಒಯ್ಯ ಕೂಗುವುದು (ಇನ್ನೊಂದು ಮಾದರಿ)
ಓಲೇ ವಯ್ಯ….. (ಸಾಲು ಪಲ್ಲವಿ ಓವಯ್ಯ)
ಓವಯ್ಯ ಕಾರಣ್ಣ
ಹಳೆಗಾಲದ ಗದ್ದೆಯಿದು ಓವಯ್ಯ
ಹಳೆಗಾಲದ ಗದ್ದೆಯಿದು ಓವಯ್ಯ
ದೇವರಿಗೆಂದೇ ಗದ್ದೆಯಿದು ಓವಯ್ಯ
ದೇವರಿಗೆಂದೆಗದ್ದೆಯಿದು ಓವಯ್ಯ
ದೊಡ್ಡದು ಈ ಗದ್ದೆಗೆ ನಾಟಿ ಓವಯ್ಯ
ಒಟ್ಟಲು ಪೈರನು ತೆಗೆದಿಹ ಜನರೆ ಓವಯ್ಯ
ಗದ್ದೆಗೆ ಪೈರಲಿ ಬರುತಿಹ ಜನರೆ ಓವಯ್ಯ
ನೆನೆಸಿರಿ ರುಚಿಕರ ನೂಲಿನ ಹಿಟ್ಟು (ಶ್ಯಾವಿಗೆ) ಓವಯ್ಯ
ಈ ಗದ್ದೆಯ ಭತ್ತದ ಅಕ್ಕಿಯ ಹಿಟ್ಟು ಓವಯ್ಯ
ಜೊತೆಗೆ ಕೂಡಿದೆ ಗಮನದ ಸಾರು ಓವಯ್ಯ
ಈ ಊಟದ ಉಂಡಾಯ್ತೆಂದರೆ ಓವಯ್ಯ
ಈ ದೇವರೆ ಏನದು ರುಚಿಕಟ್ಟು ಓವಯ್ಯ
ಬಾಯಿಗೆ ಬೇಕಿದೆ ಅಡಕೆಲೆಕಟ್ಟು ಓವಯ್ಯ
ಇಂತೆಲ್ಲವೂ ಇಹುದೀ ಗದ್ದೆಯು ಓವಯ್ಯ
ಬದುಕಿನ ಜೊತೆ ಸಾಗುತ ಬಂದಿದೆ ಓವಯ್ಯ
ನಿಮ್ಮೆಲ್ಲಕು ಬಾಳನು ನೀಡುತ ಬಂದಿದೆ ಓವಯ್ಯ
ಬಾಯಿಗೆ, ಹೊಟ್ಟೆಗೆ ತುತ್ತನು ನೀಡಿದೆ ಓವಯ್ಯ
ನಾಟಿಯ ಪೈರದು ಈ ಎಲ್ಲಕು ಗುರುತು ಓವಯ್ಯ
ಓ ನಾಟಿಯ ಕಾರನೆ ಓವಯ್ಯ
ಬದುಕಿನೊಳೊಮ್ಮೆಯ ಯಾರೊಬ್ಬರು ಓವಯ್ಯ
ದೊಡ್ಡವರಾಗದೇ ಅಹ ಕಣ್ಣಪ್ಪನಿಹ ಓವಯ್ಯ
ಬಾಚಿರ ಮನೆಯ ಗದ್ದೆಯ ಬಯಲದು ಓವಯ್ಯ
ಹೆಜ್ಜೆಯ ಹಾಕಿದರಷ್ಟು ಉದ್ದವದು
ತಾರಣ ಮಲೆಮರೆಮಾಡಿತು ನೇಸರನ ಓವಯ್ಯ
ಮೈತುಂಬೆಲ್ಲವು ಹೊದಿಯುತ ಹುಲ್ಲು ಓವಯ್ಯ
ಅಂತೆಯೇ ನಾಟಿಯ ಹಾಕಲು ಕಾರಣದಿದೆ ಓವಯ್ಯ
ಕತ್ತಲ ಕೈ ಚಾಚುತ ನೆಲವೆ ಕಾಣದಿದೆ ಓವಯ್ಯ
ನೆಲಕಾಣದೆ ನಾಟಿಯಕಾರ ಬೀಳಲಿಹ
ಆದರು ದೇವರಗದ್ದೆಯ ಬಿಟ್ಟೇಳದಿಹ ಓವಯ್ಯ
ಮನವದು ಅವಗೆ ಗದ್ದೆಯ ಬಿಟ್ಟೇಳದಿಹ ಓವಯ್ಯ
ಗದ್ದೆಯ ತೆವರಿಯ ಬಾಳೇ ಅವನಾ ಬರೆಹ ಓವಯ್ಯ
ಹಳಬನ ಮನಸಿಗೆ ಓವಯ್ಯ
ಏ ತರ ದುಗುಡ ! ಓವಯ್ಯ
ಮನುಜರೆ ಇರಲಿ ಓವಯ್ಯ
ಕಲ್ಲದು ಇರಲಿ ಓವಯ್ಯ
ಎಲ್ಲರ ಬದುಕದು ಓವಯ್ಯ
ಅಡ್ಡಿಗೆ ಬಾರದು ಓವಯ್ಯ
ಹೊಟ್ಟೆಯ ಪಾತ್ರೆಗೆ ಓವಯ್ಯ
ಅನ್ನವ ನೀಡಿದ ಓವಯ್ಯ
ಒಡೆಯನೆ ಬಾಳಲಿ ಓವಯ್ಯ
ನೇಗಿಲು ಬಾಳಲಿ ಓವಯ್ಯ
ಕಾಡಿನ ಮೂಲಕ ಓವಯ್ಯ
ಹರಿದಿಹ ನೀರದು ಓವಯ್ಯ
ತೋಡೊಳು ತುಂಬಿದೆ ಓವಯ್ಯ
ಗದ್ದೆಗೆ ಮಗುಚಲು ಓವಯ್ಯ
ನೀರದು ಭಾರವು ಓವಯ್ಯ
ಎನಿಸದು ಇಲ್ಲಿಯ ಓವಯ್ಯ
ಬಾನಿನ ನೀಲಿಯು ಓವಯ್ಯ
ನೀರೊಳು ನಗೆಯು ಓವಯ್ಯ
ಓಡಾಡುವ ಗಂಡೊಳು ಓವಯ್ಯ
ಯಾರದು ಮೇಲು ಓವಯ್ಯ
ಒಕ್ಕಲು ಮಾಡುವ ಓವಯ್ಯ
ಗಂಡದು ಮೇಲು ಓವಯ್ಯ
ಹೆಣ್ಣಲ್ಲಿಯು ಮೇಲು ಓವಯ್ಯ
ಯಾರದು ಮೇಲು ಓವಯ್ಯ
ಎಲ್ಲಕು ಮೇಲು ಓವಯ್ಯ
ಓ ಯಜಮಾನರೆ ಓವಯ್ಯ
ದೊಡ್ಡಗದ್ದೆಯ ನಾಟಿಯು ಓವಯ್ಯ
ತುಂಬಿದ ಜನರ ಮೊದಲನೆ ನಾಟಿಯು ಓವಯ್ಯ
ಹತ್ತಾರಿಹ ಜನರಿಲ್ಲಿಯು ಓವಯ್ಯ
ಮನ ಒಡೆನಾಡುತ ನೆಟ್ಟಿ ಹರಿಲ್ಲಿಯು ಓವಯ್ಯ
ಓ ಯಜಮಾನರೆ ಕೇಳಿರಿ ನೀವು ಓವಯ್ಯ
ನಮ್ಮಯ ದಣಿಗಳೆ ಕೇಳಿರಿ ನೀವು ಓವಯ್ಯ
ಈ ದೊಡ್ಡಗದ್ದೆಯ ನಾಟಿಯು ಓವಯ್ಯ
ತುಂಬಿದ (ಗೌಜಿನ) ಜನರ ಮೊದಲನೆ ನಾಟಿಯು ಓವಯ್ಯ
ಹತ್ತಾರಿಹ ಜನರೆಲ್ಲಕೆ ಓವಯ್ಯ
ದಾರಿಯು ಕಾಣದು ಎನೆ ಓವಯ್ಯ
ಅಂತಹ ಉದ್ದನ ಗದ್ದೆಲಿ ಓವಯ್ಯ
ಗಮನದ ಕದಿರದು ಬರಲು ಓವಯ್ಯ
ಈ ದೊಡ್ಡ ಗದ್ದೆಯ ನಾಟಿಯು ಓವಯ್ಯ
(ಪನ್ಯದ ಗದ್ದೆಯ ನಾಟಿಯು)
ನೆಟ್ಟಿದ ಮೊದಲಿನ ನಾಟಿ ಓವಯ್ಯ
ನಾಟಿ ಬಗೆಯೊಳು ಮೇಲು ಯಾವುದದು ? ಓವಯ್ಯ
ಧಾರೆ ನಾಟಿಯು ಬಗೆಯದು ಓವಯ್ಯ
ಹಾಲು ನಾಟಿಯ ನಗೆಯದು ಓವಯ್ಯ
ಎಲ್ಲಕು ಮೇಲು ಓವಯ್ಯ
ಪೈರೊಳು ಮೇಲು ಯಾವುದು ? ಓವಯ್ಯ
ಸಣ್ಣಕ್ಕಿ ಭತ್ತದ ಪೈರದು ಮೇಲು ಓವಯ್ಯ
ಓ ಯಜಮಾನರೆ ಓವಯ್ಯ
ನೇಗಲು ನೊಗದ ಕಜ್ಜುಗ ಮಾಡಿ ಓವಯ್ಯ
ಭಾರಿ ಪನ್ಯದ ಗದ್ದೆಯ ಉತ್ತು ಓವಯ್ಯ
ಸೈ ಗೆಲ್ಲುತ ಇಹರಿಲ್ಲಿಯ ಆಳು ಓವಯ್ಯ
ಈ ಮನೆ ಈ ಮನೆ ಮಕ್ಕಳು ಓವಯ್ಯ
ಬಾಯಲಿ ಮೆಲ್ಲುತ ತಂಬುಲವ ಓವಯ್ಯ
ಪನ್ಯದ ಗದ್ದೆಯ ನಾಟಿ ಮಾಡಿ ಓವಯ್ಯ
ಎಲ್ಲರು ಕೂಡುತ ಒಂದಾಗಿ ಮಾಡಿ ಓವಯ್ಯ
ಜನ ನೆರೆದಿಹ ಈ ನೆಲೆಯಲಿ ಓವಯ್ಯ
ದಾರಿಯು ಕಾಣದು ಓವಯ್ಯ
ಆ ಕಡೆ ಈ ಕಡೆ ಓವಯ್ಯ
ಎಲ್ಲೆಡೆ ನೆಟ್ಟಿದೆ ಓವಯ್ಯ
ಮಜಭೂತಿನ ನಾಟಿ ಓವಯ್ಯ
ಮೊದಲನೆ ನಾಟಿ ಓವಯ್ಯ
ಮೊಳೆಯುವ ನಾಟಿ ಓವಯ್ಯ
ಓ ಯಜಮಾನರೆ ಓವಯ್ಯ
ಶುದ್ಧ ಮನಸಿನ ಒಡೆಯರೆ ಓವಯ್ಯ
ಹಾಡಿ ಹಾಕುವ ನಾಟಿ ಬೇಕೆಂದು ಓವಯ್ಯ
ಹಾಡಿ ಹಾಕುವ ನಾಟಿ ನಮ್ಮದು ಓವಯ್ಯ
ಓ ನಾಟಿಕಾರರೆ ವಯ್ಯ ಹೇಳಿರಿ ಓವಯ್ಯ
ಓ ನಾಟಿಕಾರರೆ ಏನು ಹೇಳರಿ ಓವಯ್ಯ
ಬಾಯಿ ತುಂಬ ಕೂಗಿ ಹೇಳಿರಿ ಓವಯ್ಯ
ಈ ಕಾವೇರಿ ತಾಯಿ ಓವಯ್ಯ
ಈ ನರ್ಮದಾ ತಾಯಿ ಓವಯ್ಯ
ಈ ಧರ್ಮದಾ ತಾಯಿ ಓವಯ್ಯ
ಈ ದೊಡ್ಡ ಗದ್ದೆಯ ನಾಟಿ ಓವಯ್ಯ
ಹತ್ತಾರು ಜನರೆಲ್ಲ ಕೂಡಿ ಓವಯ್ಯ
ಮಾಡಿದ ತುಂಬಿದ ನಾಟಿ ಓವಯ್ಯ
ಅಂದದಿ ಗದ್ದೆಯ ಮಧ್ಯದಿ ಓವಯ್ಯ
ನಾಟಿಯು ನೆಟ್ಟು ಸಾಗಿದೆ ಓವಯ್ಯ
ನಾಟಿಯು ನೆಟ್ಟು ಮುಗಿದಿದೆ ಓವಯ್ಯ
ವಯ್ಯ ಹಾಡೋಳು ಮುಗಿದಿದೆ ಓವಯ್ಯ
ಇದೊ ಇದೋ ಕ್ಞೂ……ಓ…….ಓ ಓವಯ್ಯ

೬೯. ಫಲಶೃತಿ
ಓ ನಾಟಿಯೇ
ಕಳಕಳೆಯಾಗಿ ಬಾ
ಎತ್ತೆಲ್ಲ ಕಳೆಯಾಗಿ ಚೆನ್ನಾಗಿ ಬಾ
ಬಿದಿರಂತೆ ಹೊರವಾಗಿ ಬೆಳೆದು ಬಾ
ಸೆರಗಂತ ನೆರಿಗೆ ಕೂಡಿ ಕೂಡಿ ಬಾ
ಕಾಂಡ ಗಿಡದಂತೆ ಉದ್ದ ಕದಿರಾಗಿ ಬಾ
ಏರಿಗೆ ತೆವರಿಗೆ ಮೇಲೆಲ್ಲ ಬೀಳ್ವಂತೆ
ಏರಿಯ ತೆವರಿಯು ತುಂಬಿ ಬರುವಂತೆ
ಬೆಳೆದು ಬಾ ನಾಟಿ ಬೆಳೆದು ಬಾ
ದನಕರುವಿಂ ಗೆ ಓಡೆಯರ ಕಣಜಕ್ಕೆ
ಹುಲ್ಲು ಮೇವಾಗುವಂತೆ ತುಂಬಿದ ಭತ್ತ
ಹತ್ತಾಗಿ ಸಾವಿರ ಸಾವಿರವಾಗುವಂತೆ ಬೆಳೆದು ಬಾ
ದೇವರಿಗೆ ಒಡೆಯರಿಗೆ ಹಾಲನ್ನ
ಒಡಲು ತುಂಬುವಂತೆ ಬೆಳೆದು ಬಾ
ನಾಟಿ ನೆಡದೆ ಕೆಲಸ ಕದ್ದವಗೆ ವಿಷವು
ನಾಟಿ ನೆಟ್ಟು ನಡೆದವಗೆ ಹಾಲನ್ನು ಫಲವು
ಏರಿಯಲಿಹ ಬಾಣೆಯಲಿಹ
ಬೆಟ್ಟದಲ್ಲಿಹ ದೇವರೇ ಎಲ್ಲರನ್ನು
ಎಲ್ಲವನು ರಕ್ಷಿಸೆಲೆ, ರಕ್ಷಿಸೆಲೆ

೭೦. ನಾಟಿ ಸಮಯದ ಹಾಡು (ಒಯ್ಯಕಾಕುವದ ಅನುಬಂಧ)
ಮಂಜಟಿಗದ್ದೆಗೆ ಸಂಬಂಧ ಮಂಜಟಿಕೋಣದ್ದು
(ಗದ್ದೆಗಳಲ್ಲಿ ನಡುವಣಗದ್ದೆ ದೊಡ್ಡದು
ದೇವರ ಕಳೆ ಹೊತ್ತಿರುತ್ತದೆ. ಅಂತಾಂಗಿ
ಈ ಗದ್ದೆಗೆ ಮಂಜಟಿ ಗದ್ದೆ ಎಂಬ ಹೆಸರಂತೆ)
ಓ ಮಂಜಟೀ ಕೋಣವೇ… ಉಯೀ (ಪಲ್ಲವಿ)
ಈಗೀ ಮನೆ ಕೋಣವು
ಮಾಯದಿ ಬಂದಿಹ ಮಂಜಟಿ ಕೋಣ
ಎಲ್ಲಕು ನೋಡಲು ಕಾತರ ಕಾಣಾ
ನೋಡೇ ನೋಡಲು ಜನಗಳ ಕೂಟ
ಕೋಣನ ಒಯ್ದು ಮೈಯನು ತೊಳೆ ಆಳುಮಗು
ಕೋಣನ ಹಿಡಿಯಲು ಇಬ್ಬದಿ ಜನಗಳೆ ಬೇಕೇಬೇಕು
ಕೋಣನ ಹಿಡಿಯಲು ಮುಖ್ಯನು ತಾನು ಇರಲು ಬೇಕು
ಕೋಣನ ಕಟ್ಟಲು ಎಂತಹ ಹಗ್ಗವು ಇರಬೇಕು ?
ಕೋಣನ ಕಟ್ಟಲು ಹುರಿ ಹಗ್ಗವು ಉದ್ದನ ಬೇಕು
ಹುರಿ ಹಗ್ಗದಿ ಕೋಣನ ಹಿಡಿದಿಹೆ ಈಗಲು ನಾನು
ಅದೆ ಚೂಡಿಯ ಹಗ್ಗದಿ ಕೋಣನ ಕಟ್ಟಿ ಹೆ ನಾನು
ಕೋಣಕೆ ಮೇಯಲು ಹುಲ್ಲನು ಹಾಕು ಆಳು ಮಗು
ಅನ್ನ ನೀರು ತೌಡನು ಸೇರಿಸಿ ಕೊಡುವಳು ಮನೆ ಹೆಣ್ಣು
ಅನ್ನ ನೀರು ತೌಡನು ಕೋಣಗೆ ಉಣಿಸು ಆಳು ಮಗು
ಓ ಮಂಜಟಿಕೋಣವೇ ನೀ ಈ ಮನೆ ಕೋಣ
ಕೋಣನ ಮೈಯನು ಮೀಯಿಸಿ ಬಾರೆಲೆ ಅಳುಮಗು
ಕೋಣನ ತೊಳೆದಿರೆ ಎಣ್ಣೆಯ ಹಚ್ಚಿಲೆ ಆಳುಮಗು
ಓ ಮಂಜಟಿ ಕೋಣವೆ ಈ ಮನೆ ಕೋಣ
ಸಂಪಾಜೆಪುತ್ತೊರೊಳು ಕೋಣನು ಈಗ ಹೋಗಲಿ ಬೇಕು
ನಾನು ನೀನು ಕೋಣನ ಕೂಡಿ ಸಾಗುವ ಆಳುಮಗು
ಪುತ್ತೊರೊಳು ಉಂಟು ದೊಡ್ಡದು ಗದ್ದೆ ದೇವರ ಗದ್ದೆ
ಪುತ್ತೊರೊಳು ಉಂಟು ದೊಡ್ಡದು ಗದ್ದೆ ದೇವರ ಗದ್ದೆ
ದೇವರ ಗದ್ದೆಯ ಓಡಲು ಈ ಕೋಣನ ಕಟ್ಟುವ ನಾವು
ದೇವರ ಗದ್ದೆಯ ಓಡಲು ಇರುವುದು ನಮ್ಮೀಕೋಣವು
ಮೊದಲಿಗೆ ಮನೆ ಮಲ್ಲೂರಿಗೆ ಕೋಣವು ನೆಡೆಯಲಿಬೇಕು
ಮನೆಮಲ್ಲೂರಲಿ ನಮ್ಮೀ ಕೋಣವು ಗೆಲ್ಲಲಿ ಬೇಕು
ನಮ್ಮಯ ಕೋಣಕೆ ಜಯದ ನಂಬರು ಉಂಟೇ ಉಂಟು
ಕರ್ರನ ಕೋಣಕು ನಂಬರು ಉಂಟದು ಓಟದಿ ಸೆಣಸಲಿ
ನೂರನೆ ನಂಬರು ಬಿಳಿಯ ಕೋಣವು ಕೂಡ ಇಹುದು
ಮಾಯದಿ ಬಂದಿಹ ಮಂಜಟಿ ಕೋಣ
ಸಂಪಾಜೆ ಪುತ್ತೂರೊಳು ಗೆಲ್ಲಲಿ ಬೇಕು ನಮ್ಮೀ ಕೋಣ
ಸಂಪಾಜೆ ಪುತ್ತೊರೊಳು ಗೆಲ್ಲಲಿಬೇಕು ನಮ್ಮೀ ಕೋಣ
ಕೋಣನ ಕಾಲಿಗೆ ಚಿನ್ನದ ಗೆಜ್ಜೆ ಕಟ್ಟಿ ಹೆ ನಾನು
ಕೋಣನ ಕಾಲಿಗೆ ಚಿನ್ನದ ಕಟ್ಟನು ಇಟ್ಟಿಹೆನಾನು
ಕೋಣನ ಮೈಯಿಗೆ ಕಂಪಿನ ಬಟ್ಟೆ ಸಿಂಗಾರವಿರೆ
ಹಣೆಯೊಳು ಚಂದದ ಕೆಂಪಿನ ಬೊಟ್ಟನು ಹಚ್ಚಿರುವೆ
ನಮ್ಮಯ ಕೋಣವು ಸೆಣಸಲಿ ಗೆಲ್ಲುತ ಬರಬೇಕು
ಕೋಣಗೆ ಹುರುಳಿಯ ತಿನ್ನಲು ಅಷ್ಟು ಕೊಡಬೇಕು
ಹುರುಳಿಯ ತಿಂದಿರೆ ಗಂಜಿ ಅನ್ನವ ಇಡಲಿ ಬೇಕು
ಓ ಮಂಜಟಿ ಕೋಣ ಈ ಮನೆ ಕೋಣ
ತಂಬಲ ಮೆಲ್ಲಲು ತೆಗೆದಿಡು ಹೆಣ್ಣೆ ಮನೆಹೆಣ್ಣೆ
ಬಾಯೊಳು ಎಲೆ ಅಡಿಕೆಯ ಮೆಲ್ಲುವೆ ನಾ ಹೆಣ್ಣೆ
ಓ ಮಂಜಟಿ ಕೋಣ ಮನೆ ಕೋಣ
ನನ್ನಯ ಮೆಚ್ಚಿನ ಕೋಣವ ಒಯ್ಯತ ಹೋಗುವ ನಾವು
ಮೆಚ್ಚಿನ ಕೋಣವ ಒಯ್ಯಲು ಬೇಕು ಆಳು ಮಗು
ಹಿಡಿದೊಯ್ಯಲು ಆ ಬದಿ ಈ ಬದಿ ಜನ ಇರಬೇಕು
ಮಚ್ಚಿನ ಕೋಣನ ಒಯ್ಯಲು ಬೇಕು ಆಳುಮಗು
ನೇಗಿಲು ನೊಗವನು ತರದಿರು ಹೆಣ್ಣೆ ಅಲ್ಲಿಡು ಹೆಣ್ಣೆ
ಓಡುವ ಕೋಣನ ಉಳುಮೆ ಹೊಡಲು ಬಾರದು ಬಾಲೆ
ಓ ಮಂಜಟೀ ಕೋಣ ಈ ಮನೆ ಕೋಣ

೭೧. ಅರಬೀ ಹಾಡು
ಓ ಅಲ್ಲಾ ಎರ ಬೀರೇ……
ನಾಟಿಯ ಹಾಡನು ಹಾಡುವ ಕೇಳು
ಗದ್ದೆ ಕರೆಯಲಿ ನಾಟಿಯ ಹಾಕಲು
ಮುದ್ದಿನ ಹೆಂಡತಿ ಜೊತೆಗೆ ಕರೆಯುವೆ
ನಾಟಿಯ ನೆಟ್ಟು ಊಟವ ಮುಗಿಸಲು
ಮದ್ಯಾನ್ಹವೆ ಕಂಡಿದೆ ಈ ಸುತ್ತಲವೆ
ಅಗಸಸೀ (ಕೈಕುಂಞ)ಗಳ ನೆಟ್ಟಾಗಿದೆ
ಕಾಮಣಿ ಕಣ್ಣಿಗೆ ರಸಹೆಣ್ಣು
ಕಾಮಣಿ ಕಣ್ಣಿಗೆ ರಸಹೆಣ್ಣು
ಹೆಸರದು ಬೆಳ್ಳಿ ಅವಳನು ಕೊಡೆ
ಮೈ ಮನಕದು ಮುದದ ಗೂಡೆ

೭೨. ನಾಟಿ ಕೆಲಸದ ಹಾಡು
ಓಹೋ ವಯ್ಯ ನಾಟಿಕಾರನೆ
ಹೊನ್ನ ಮಿಥುನ ಮಾಸದಲಿ ಹೂಮಳೆಯ ಹೊಡೆಯೆ
ಗುಟ್ಟೆನೇಗಿಲೊಳು ದೊಡ್ಡ ಗದ್ದೆಗೆ ಉದ್ದ ಉಳುಮೆ
ನೀರುಂಡ ಒಣಗಿ ಗಡ್ಡೆ ಕಟ್ಟಿದ ನೆಲನ
ಕುಂಟೆಯೊಡೆದು ಸಾಲಿಟ್ಟು ಸಮಮಾಡೆ
ಮತ್ತೆ ಗದ್ದೆ ಹದನಾಯ್ತು ಒಟ್ಟಲಿಗೆ.
ಒಟ್ಟಲಲಿ ಬಿತ್ತಿ ಬೆಳೆದ ಪುಡಿಪೈರಿಗೆ
ಆಕೈಕೆಯನಿಟ್ಟು ತಂದರು ಹೆಣ್ಣುಗಳು
ಎಂಟಾನೆಂಟು ದಿನ ಸಸಿಯ ಒಟ್ಟಲಿನಿಂದ
ಮೃದುಕೈಯ ಚಾಚಿ ಸೆಳೆದುಕೊಂಡರು ಸಸಿಗಳ
ಹೆಣ್ಣುಗಳು ಕೊಟ್ಟ ಪುಡಿ ಸಸಿಯ ನೆಡಲು
ದೊಡ್ಡಗದ್ದೆಗೆ ದೊಡ್ಡ ಹುರುಪಲಿ ಇರಲು
ನಾಟಿ ಮೊದಲಿಡುವ ಮುಹೂರ್ತಕೆ
ಹಲಸು ಹಣ್ಣು-ಬೀಜಗಳಿಟ್ಟು ತೆಂಗು ಒಡೆಯೆ
ನಾಟಿ ನೆಡಲು ಮುಹೂರ್ತದಿ ಮುಂದಾದೆವು
ನಾಟಿ ನೆಡಲು ಮುಹೂರ್ತದಿ ಮುಂದಾದೆವು
ಸೋದರತ್ತೆಯೆ ಮಾವನನ್ನು ಮೆಲ್ಲ ನಲುಗಿಸಿ ಎಬ್ಬಿಸು ಸಮಯವಾಯಿತು
ಹಂಡೆಕೊಳಗದಿ ಸಾರು ಚಾಪೆಯ ಗಲದಿ ಅನ್ನ
ಹನ್ನೆರಡು ಆಳುಗಳ ಎತ್ತಿ ಕೊಂಡಿಹರು
ದೊಡ್ಡ ಗದ್ದೆಯ ನಾಟಿ ಕಾರರಿಗಿಡಲು
ಅವರೆ ಕಾಳಿನ ಸಾರು ಹಂಡೆಯೊಳಿಹುದು
ಕೆಂಪಕ್ಕಿ ಅನ್ನ ರುಚಿ ಕೆಸವೆದಂಟಿನ ಪಲ್ಯಕೆ
ಓ ನಾಟಿಕಾರರೆ ದೊಡ್ಡ ಗದ್ದೆಯ ನಾಟಿ ಇದು
ಉಂಡು ತಿನ್ನುತ ವೀಳ್ಯೆ ಮೆಲ್ಲುತ
ದೊಡ್ಡ ಗದ್ದೆಯ ನಾಟಿ ಮುಗಿಸಲಿ ಹಾಡಿರೆಲ್ಲರು ಒಯ್ಯವ

೭೩. ಭತ್ತ ಕುಟ್ಟಿವಾಗಿನ ಹಾಡು
ಸುವ್ವಿ ಬಾ ಸುವ್ವಿ ಸುವ್ವಿ ಬಾ ಸುವ್ವಿ
ಕಲ್ಲಿನ ಒರಳಲಿ ಬೀಟೆಯ ಒನಕೆಯು
ಬತ್ತವ ಕುಟ್ಟಿದರು ಬತ್ತವ ಕುಟ್ಟಿದರು
ಬೇಗಾನೆ ಅಕ್ಕಿ ಆಗಾದೋ
ಬತ್ತದ ತುದಿಯೊಗೆ ಉದ್ದನ ಮುಳ್ಳಿನ
ಬಾಲವು ಇದ್ದಿತೋ | ಬಾಲವು ಇದ್ದಿತೋ
ಬೇಗಾನೆ ಅಕ್ಕಿ ಆಗಾದೋ
ಹುರಿದು ಉರುಕಲು ಮಾಡುವ ಕಳಮೆಯ
ಒಂದು ಬಟ್ಟಿಯ ಕುಟ್ಟಿ ಒಂದು ಬಟ್ಟಿಯ ಕುಟ್ಟಿ
ಅಕ್ಕಿಯ ಮಡಿ ಮುಗಿದಾವೊ
ಕೇರಿಯ ಮನೆಗೆ ಹೊರಟೆವು ಅಬ್ಬೆ
ಅನ್ನವ ನೀಡಿರಿ ಅಬ್ಬೆ.

೭೪. ಒಕ್ಕಲು ಮಕ್ಕಳು ಹಾಡು
ತಾಲಿಲೆಲ್ಲೆಲೆಲ್ಲಾ ಹಾಡುವೆವು ನಾವೆಲ್ಲ ತಾಲಿ ಲೆಲ್ಲೆ ಲೆಲ್ಲಾ
ಹೈಸೊಡ್ಲು ಹಳ್ಳಿಯಲೊಂದು ಒಳಗದ್ದೆ ತಾಲಿ ಲೆಲ್ಲೆ ಲೆಲ್ಲಾ
ಇದ್ದಿತು ಒಕ್ಕಲದು ಮುಂಡಂಗಡ ತಾಲಿ ಲೆಲ್ಲೆ ಲೆಲ್ಲಾ
ನಿಗ್ಗಡಿ ಗದ್ದೆ ಬದಿಗೆ ಕೆಂಬಟ್ಟಿ ಜೆಟ್ಟಿ ತಾಲಿ ಲೆಲ್ಲೆ ಲೆಲ್ಲಾ
ದೇವಯ್ಯ ಸಾಕಿದೀ ಮನೆ ಮಕ್ಕಳು ಗಟ್ಟಿ ತಾಲಿ ಲೆಲ್ಲೆ ಲೆಲ್ಲಾ
ದೇವರ ಹಬ್ಬ ವರುಷದಿ ಮುಂಚೆಯೇ ಬರಲು ತಾಲಿ ಲೆಲ್ಲೆ ಲೆಲ್ಲಾ
ಬಾಳೆಯ ಹಣ್ಣು ತಿಂದು ಹಾಡುವ ಮಕ್ಕಳು ತಾಲಿ ಲೆಲ್ಲೆ ಲೆಲ್ಲಾ
ಸೊಂಡೆಕಾಯಿಯ ತಿಂದು ಕಾರುವ ಮಕ್ಕಳು ತಾಲಿ ಲೆಲ್ಲೆ ಲೆಲ್ಲಾ
ಬೇಡಿನ ಹಬ್ಬದಿ ತುಂಟಾಟಕೆ ಮೀಸಲು ತಾಲಿ ಲೆಲ್ಲೆ ಲೆಲ್ಲಾ
ಎನ್ನುವರೆಲ್ಲ ಸೊಕ್ಕಲಿ ಉಕ್ಕಿ ಹಾಡೆವು ನಾವು ತಾಲಿ ಲೆಲ್ಲೆ ಲೆಲ್ಲಾ
ದೇವನ ಕಟ್ಟಲಿ ಹಾಡ್ವೆವು ನಾವು ತಾಲಿ ಲೆಲ್ಲೆ ಲೆಲ್ಲಾ
ಹಾಡಿಯೆ ಸೋಲಲು ಹೈಕಳಿಗಿರಲಿ ಕಳ್ಳು ತಾಲಿ ಲೆಲ್ಲೆ ಲೆಲ್ಲಾ
ಹಾಡಲು ಹೋಗಲು ಕಾವೇರಿಯು ಮಂಡಿಯ ನೆನಸಿದಳು ತಾಲಿ ಲೆಲ್ಲೆ ಲೆಲ್ಲಾ
ಹಾಡಿಯೆ ಬರಲು ಕಾವೇರಿಯ ತುಂಬಿಯ ಹರಿದಿಹಳುತಾಲಿ ಲೆಲ್ಲೆ ಲೆಲ್ಲಾ
ಕೊಂಬಿನ ಟೋಪಿಯ ಕೋಣೆರಿ ಒಕ್ಕಲು ತಾಲಿ ಲೆಲ್ಲೆ ಲೆಲ್ಲಾ
ಹರಿದ ಕುಪ್ಪಸ ಹೆಯ್ಯಡ ಒಕ್ಕಲು ತಾಲಿ ಲೆಲ್ಲೆ ಲೆಲ್ಲಾ
ಹರಿದರು ಬಿಡದೆ ಮಾಡುವ ನೊಕ್ಕಲು ತಾಲಿ ಲೆಲ್ಲೆ ಲೆಲ್ಲಾ

೭೫. ಚೆಳ್ಳೂರ್ ಬಣಜಿಗ
ಎಳ್ಳೂ ಕೊಳ್ಳೋಕೆ ಚೆಳ್ಳೂರ್ ಬಣಜಿಗ ಬಂದ
ಎಳ್ಳುಂಟೆ ನಾರಿ ಹಣವೀಗೆ | ಎನ್ನುತ್ತ
ಸುರಿದಾನು ಬಳ್ಳ ಹಣಗೋಳ ||
ಕ್ವಾರಮ್ಮ ಹಣವ ತೂರಮ್ಮ ರಾಶಿಯ
ದ್ವಾರಾವತಿ ಎಂಬೋ ಧರ್ಮರ | ಪಟ್ಟಣಕ್ಹೋಗಿ
ಧಾರಾಣೆ ಕೇಳಿ ಬಂದಿವ್ನಿ ||
ಧಾರಾಣೆ ಕೇಳ್ಬಂದೆ ದಶರಥ್ ಬಳ್ಳಾ ತಂದೆ
ಹಸುರು ಕುಪ್ಪಸದ ಹೊಸಗೋಣಿ | ತಂದಿವ್ನಿ
ಕುಸುಮಾಲೆ ಎಳ್ಳ ಅಳಿಬಾರೆ ||
ಕುಸುಮಾಲೆ ಎನುತಿರುವೆ ಹೊಸ ಮಾತಿನ್ ಬಣಜೀಗ
ಅಸಮಾನಗಾರ ಮೈದರಸು | ಕುಟ್ಹೇಳಿ
ಹಸುರು ಶೂಲಾಕೆ ಬಿಗಿಸೇನು ||
ಬಣಜಿಗ ಬೊಗಸ್ಯಲ್ಲ ಹಣಬೆ ಶತ್ತೆಯಲ್ಲ
ಒಣಗಿದ್ದ ಮರ ನೆರಳಲ್ಲ | ಬಣಜೀಗ
ನಿನಗೆ ನನ್ನ ಸಂಗ ತರವಲ್ಲ ||
ಕಡದಾ ಏರಿ ಮೇಲೆ ಕಡಗದ ಕೈನೋಳೆ
ಹೊಳೆದಾರಿ ಹುಣಿಸೇ ಎಷ್ಟೇ ದೂರ | ಒಕ್ಕಲಗಿತ್ತಿ
ಕುಡಿಯೋಕೆ ನೀರ ಕೊಡು ಬಾರೆ ||
ಜಾಣೊಕ್ಕಲಗಿತ್ತಿ ಕಡು ಚೆಲುವೆ ಎಲೆ ಹೆಣ್ಣೆ
ಕೊಳ್ಳೆ ನನ್‌ಕೈಯ್ಯ ಚಿಗುರೆಲೆ (ಯ) | ಕಳಿಯಡಕೆ
ಮೆದ್ದು ನೀ ನನ್ನ ನೆನೆ ಹೆಣ್ಣೆ ||
ನೆನೆವೇನು ತಂದೆ ತಾಯ ನೆನೆವೇನು ವತಿಯ
ನಿನಗ್ಯಾಕೆ ನೆನೆಯಾಲೋ ದೆವ್ವ ಮುಖ್ಯ | ನಿನಗಿಂತ
ಚೆಲುವ ಮನೆಪುರುಷನ ಕುಟ್ಹೀಳಿ ಹಸರು ಶೂಲಾಕೆ ಬಿಗಿಸೇನು
ಜಾಣೊಕ್ಕಲಗಿತ್ತಿ ಕಡು ಚಲುವೆ ಎಲೆ ಹೆಣ್ಣೆ
ಎಣ್ಣೆ ನೀರೆಂಬೊ ಎಣೆಗಂಟು | ಎಲೆ ಹೆಣ್ಣೆ
ಕಡಗ ತೋಳ್ಮೇಲೆ ವರಗೇನು ||
ಕಡಗ ತೋಳ್ಮೇಲೆ ವರಗಾಕೆ ಕಡಿದಾರು
ಇರಿದಾರು ನಿನ್ನ ಬಣಜೀಗ | ನಿನಗಿಂತ
ಚಲುವ ಮನೆ ಪುರುಷನ ಕುಟ್ಹೇಳೆ ಕಡಿಸೇನು ನಿನ್ನ ಇರಿಸೇನು
ಕಡಿಯೋದಿರಿಯೋದ ಒತ್ತಟ್ಟಿಗಿಡುಬಾಲೆ
ಕಟ್ಟಿದ ಕೆರೆಯ ಒಡಿಬಲ್ಲೆ | ಎಲೆ ಬಾಲೆ
ಸಂಗಾಟರಗಳಿಗೆ ಬರುವೇನು ||
ಜೋಳದ ಹೊಲಾಕೆ ಕೂಳು ಕೊಂಡ್ಹೋಗೋಳೆ
ಜಾಣೊಕ್ಕಲಗಿತ್ತಿ ಕಡು ಚೆಲುವೆ | ಎಲೆ ಹೆಣ್ಣೆ
ನಮಗೊಂದು ತುತ್ತ ಸೀ ತೋರೆ ||
ಒಬ್ಬಾರ್ಗಟ್ಟಿಡಿಗೆ ಇಬ್ಬಾರುಣ್ಣಲು ಬಹುದೆ
ಇಬ್ಬಂದಿಕಾರ ಬಣಜೀಗ | ನನ್ತಾಯ್ತಂದೆ
ಇಬ್ಬರ್ಗೆ ಧಾರೆ ಎರೆದಾರೊ ||
ಎಷ್ಟು ಹೇಳಿದರೂ ಕೇಳೊಲ್ಲೊಕ್ಕಲಗಿತ್ತಿ
ಹಾಸೆ ವಜ್ಜರದ ದಸರೀಯ | ಎಲೆ ಬಾಲೆ
ಸಂಗಾಟರಗಳಿಗೆ ವರಗೇನು
ನೂಲಲ್ಲಿ ನೂತ್ಸ್ಯವ್ರೆ ಬಣ್ಣ ಕಟ್ಸ್ಯವ್ರೆ
ಸಣ್ಮುತ್ತ ಅದಕೆ ಬಿಗಿಸ್ಯಾವ್ರೆ | ಸಣ್ಮುತ್ತ
ಬಗಿದ ದಸರೀಯು ಮಾಸಿದ್ರೆ ನಮ್ಮೋರು ನಮ್ಮ ಕಡಿದಾರು
ದೊಡ್ಡೊಕ್ಕಲಗಿತ್ತಿ ಕಡು ಚೆಲುವೆ ದೊರಕಿದರೆ
ಕಡಲೆವೋಲಾಡಿ ಬೆಳೆಸೇನು | ಕಡಲೆ ಕಾಯ್ಹಂಗೆ
ಕಡೆಮುತ್ತ ಕಟ್ಸೇನು ಕಡಿದಾ ಮಾಳ್ಗೇಲಿ ಇರಿಸೇನು
ವಾಜಾರಿಕ್ಕಿದ ನೇಗಿಲ ಹೊತ್ಕೊಂಡು
ತೆಂಕಲ ಹೊಲವ ಉಳುವಾ (ರು) | ನನ್
ಪುರುಷಾರು ಕಡಲೆವೋಲಾಡಿ ಬೆಳೆವೋರು ||
ಕಡಲೆ ಕಾಯ್ಹಂಗೆ ಕಡೆ ಮುತ್ತ ಕಟ್ಸೇನು
ಕಡಿದ ಮಾಳ್ಗೇಲಿ ಇರಿಸೇನು | ಉದ್ದು ವೋಲಾಡಿ
ಬೆಳೆಸೇನು ಎಲೆ ಹೆಣ್ಣೆ ದೊಡ್ಡ ಮಾಳ್ಗೇಲಿ ಇರಿಸೇನು ||
ಬಡಗಿ ಇಕ್ಕಿದ ನೇಗಿಲ ಹೊತ್ಕೊಂಡು
ಮೂಡಲ ಹೊಲವ ಉಳುವ (ರು) | ನನ್ ಪುರುಷಾರು
ಉದ್ದುವೂಲಾಡಿ ಬೆಳೆವೋರು ||
ಮೂಡಲ್ ತೋಟ್ದಂದ ಮೂರ್ತುಂಡ್ ಬಾಳೆಲೆ ಬಂದೊ
ನಮ್ಮಾವಾನ ಮಗನೀಗೆ ಶನಿವಾರ | ನಮ್ಮಾವಾನ ಮಗನ
ಶನಿವಾರ್ಕೆ ಉಂಡ್ಹಾಳೆ ನಾಯಾಗಿ ನೆಕ್ಕೊ ಬಣಜೀಗ ||
ನಮ್ಮತ್ತೆ ಮಗನೀಗೆ ನೂರ್ಬಿಂದ್ಗೆ ನೀರ್ಕಾಯ್ತು
ನಮ್ಮತ್ತೆ  ಮಗನಿಗೆ ಶನಿವಾರ | ನಮ್ಯತ್ತೆ ಮಗನು
ಶನಿವಾರ್ಕೆ ಮೀದ್ನೀರ್ಲಿ ಕತ್ಯಾಗಿ ಹೊರಳೋ ಬಣಜೀಗ

೭೬. ಹೊರಡವ್ವ ಮಗನ ಮದುವೀಗೆ
“ಒಂದು ಒಕ್ಕಲ ನೆವಣಿ ಒಂದೊಬ್ಬಿ ಮಾಡಿ
ಒಬ್ಬಳಿಗೆ ಒಬ್ಬಿ ನುರಿವಲ್ಲವು | ಅಣ್ಣಯ್ಯ
ಎಬ್ಬಿಸೋ ನಿನ್ನ ಹೆಂಡತಿಯ”
“”ಎದ್ದಾರೆ ಎಬಿಸೇನು ಅರನಿದ್ದಿ ಮರನಿದ್ದಿ”
ಎರಡೊಬ್ಬಿ ಮಾಡಿ ಅಣಿಯವ್ವ”
“”ಎರಡೊಬ್ಬಿ ಮಾಡಿದರೆ ನುಚ್ಚಕ್ಕಿಯಾದಾವು
ಎಬ್ಬಿಸಣ್ಣಯ್ಯ ಮಡದೀನ”
“”ಕುಟ್ಟಿದರೆ ಕುಟ್ಟವ್ವ ಗುರುಗುಟ್ಟಬ್ಯಾಡವ್ವ
ಕೊಟ್ಟಂತಾರ ಮನಿಗೆ ಕಳುವೇನು”
“”ಹೋರಿಯ ಇಡಿಯಣ್ಣ ಜೂಲವ ಹಾಕಣ್ಣ
ಬಾಲನ್ನ ತಾರಣ್ಣ ಬಲಗೈಗೆ | ನನ್ನೂರಗೆ
ಚಿಕ್ಕ ಅಗಸಿಯಿಂದ ತಿರುವಣ್ಣ”
ಎತ್ತನ್ನು ಹಿಡಿಯಣ್ಣ ಸಬರವ ಹಾಕಣ್ಣ
ಮಗನ್ನ ತಾರಣ್ಣ ಎಡಗೈಗೆ | ನನ್ನೂರ
ತಿಪ್ಪ್ಯಾಗಿಂದ ಎತ್ತು ತಿರುವಣ್ಣ”
ತಂಗ್ಹೋಗಿ ಮೂರುದಿನಕ ನಂದೀಯ ಕಾಲ್ಮುರಿದು
ಮನೆಯೋಳ ಮಡದಿಗೆ ಉರಿಚಳಿ | ಬಂದಾಗ
ಹೊತ್ತಿಗಿ ತೆಗೆಸಾಕ ಹೊರಹೊಂಟ”
ಹೊತ್ತೀಗಿ ತೆಗಿಸ್ಯಾರ ದೇವರಲ್ಲ ದಿಂಡರಲ್ಲ
ಮನೆಯೋಳ ತಂಗಿ ಹುಸ್ಸೆಂದು | ಹೋಗ್ಯಾಳ
ಕರಸಪ್ಪ ಮಗನ ಮದುವೀಗೆ”
ಬಂಡಿ ಬಾಡಿಗಿ ಮಾಡಿ ತಂಗಿ ಕರೆಯಲು ಹೋದ
“”ಏನ್ಮಾಡ್ತಿ ತಂಗಿ ಹೊರ ಒಳಗ | ನಾಳಿಗೆ
ಹೊರಡವ್ವ ಮಗನ ಮದುವೀಗೆ”
“”ಏನು ಮಾಡೋದಿಲ್ಲ ಎಂತು ಮಾಡೋದಿಲ್ಲ
ಉಂಬುತೀನಣ್ಣ ಹೊರಗಿರು | ನೀನಾಡಿದ
ಮಾತು ನುಂಗತೀನಣ್ಣ ಮನದಾಗ”
“”ಉಂಡಾರೆ ಉಣ್ಣವ್ವ ತಿಂದಾರೆ ತಿನ್ನವ್ವ
ಬರಬೇಕವ್ವ ಮಗನ ಮದುವೀಗೆ | ಹಂದರದಾಗ
ಮೇಲಾದ ಜವಳಿ ಉಡುವಂತಿ”
“”ಮದುವೀಗಿ ಬರಲಾಕ ನನ್ನಿಚ್ಚಿ ನಿನ್ನಿಚ್ಚಿ ?
ಅತ್ತಿ ಮಾವನ ಬೆಸಗೊಳ್ಳೊ | ಪತಿರಾಯನ
ಕೇಳೆ ತಿಳಿದಾರೆ ಯೋಚಿಸುವೆ”
“”ಅತ್ತೀನ ಬೆಸಗೊಂಡೆ ಮಾವನ ಬೆಸಗೊಂಡೆ
ಚಿಕ್ಕ ಮೈದುನರ ಬೆಸಗೊಂಡೆ | ಬಾರವ್ವ
ಹೊರಡವ್ವ ತಂಗಿ ಮದುವೀಗೆ”
“”ಅವರಿ ಹರಿಯಲಾರದೆ ತೊಗರಿ ಕೊಯ್ಯಲಾರದೆ
ತೆವರ ಮ್ಯಾಗಳ ಗದ್ದೆ ಕೊಯ್ಯಲಾರದೆ | ಹ್ಯಾಂಗ
ಬರಲಿ ಅಣ್ಣಯ್ಯ ಮದುವೀಗೆ ?”
“”ಅವರಿ ಹರಿಯುವರ ಕೊಡುವೆ ತೊಗರಿ ಕೊಯ್ವರ ಕೊಡುವೆ
ತೆವರಮ್ಯಾಗಳ ಗದ್ದಿ ಕೊಯ್ಯಾರ | ಕೊಡುವೆ
ಹೊರಡವ್ವ ತಂಗೀ ಮದುವೀಗೆ”

೭೭. ಕೊಣವೇಗೌಡ
ಮಾರೆಗೌಡನ ಮನೆ ಸಂಪತ್ತು
ಸಾಲಿಗೆ ಸಾವಿರ ಕಂಬದ ಮಾನೆ
ಮನೆಗೆ ಮುನ್ನರು ತೊಟಿಪಡಸಾಲು
ಬಚ್ಚಲ ಕಲ್ಲೆ ಬಿಳಿ ಬಂಗಾರ
ಅದೂ ಸಾಲದೆ ಮಾಡಿಯ ಕಟ್ಟಿ
ಮಾಡಿಯ ಮ್ಯಾಲೆ ಚಿನ್ನದ ಕಳಸ
ಚಿನ್ನದ ಕಳಸ ಉಂಟಾದ ಗೌಡ
ಕುಲದಲ್ಲಿ ನಾ ಕುರುಬನಗೌಡ
ಜಾತಿಯಲ್ಲಿ ನಾ ಹೆಗ್ಗಡೆಗೌಡ
ಕೇಳೆ ಕೇಳೆ ನೀ ಶರಣೆ ನೀನು
ಶಿವ ನಮಗೇನು ಕಮ್ಮಿ ಮಾಡಿಲ್ಲ
ರಾಮ ಲಕ್ಷ್ಮಣ ಎಂಬೊ ಕಣಜ
ಎರಡು ಕಣಜದ ಹಣವೇ ಉಂಟು
ಇಷ್ಟೊಂದು ಸಂಪತ್ತುಂಟಲ ರಾಣಿ
ಸರೀಕರಂಗೆ ಬದುಕಲಿಬೇಕು
ಸಮದೋರಂಗೆ ಬಾಳಲಿಬೇಕು
ಬಾಳದಿದ್ದಾರೆ ಆಡಿಕೊಂತಾರೆ
ಅದಕೊಂದು ಬುದ್ಧಿ ಹೇಳೆನು ಕೇಳು
ಮೂರು ವರುಷದ ಮುಗ್ಗಲು ಜೋಳ
ಅಳತೆ ಮಾಡಿ ನೀ ಮೂರುಪಡಿ ತಕ್ಕೊ
ಮಾಡಲಿಬ್ಯಾಡ ಮಟ್ಟಲಿಬ್ಯಾಡ
ಬಿಸಲಿಗ್ಹಾಕಿ ನೀ ಒಣಗಿಸಬ್ಯಾಡ
ಕೋಳಿ ಕೊಕ್ಕ ಮೇದೊಯ್ತಾವೆ
ಹಾಗೇ ಬೀಸಿ ಅಂಬಲಿ ಕಾಸು
ಊರು ಮಂದಲ ಹೊಲಕ್ಹೋಗಮಿ
ಮೂರು ಮಂಕರಿಯ ಮುದಿ ಅಣ್ಣೆಸೊಪ್ಪು
ಸೊಪ್ಪು ಗಿಪ್ಪು ಸೋಸಿಯ ಕಂಡ
ಸೊಪ್ಪಿಗೆ ಉಪ್ಪು ನೀ ಹಾಕಲೀಬೇಡ
ಉಪ್ಪಿಗೆ ದುಡ್ಡು ಕೊಟ್ಟಾ ಮ್ಯಾಲೆ
ಚಿನ್ನದ ಕಣಜ ಕಮ್ಯಾಗುವುದು
ಬೆಳ್ಳೀ ಕಣಜ ಬರಿದಾಗುವುದು
ಅಪ್ಪರ ಹಣ ನಾ ಕೊಡು ಗೌಡಲ್ಲ
ದೇವರಾಣೆ ನಾ ಕೇಳ ಗರ್ತ್ಯಲ್ಲ
ಇಬ್ಬರ ಜ್ಞಾನ ಒಂದೇ ಜ್ಞಾನ
ಇಬ್ಬರ ದೃಢವು ಒಂದೆ ದೃಢವು
ಮೂರು ಮಾತು ತನ್ನೆಣತಿಗಿ ಹೇಳಿ
ಊರು ಮುಂದಕೆ ಬಂದನು ಗೌಡ
ಅಲ್ಲೊಂದು ಜ್ಞಾನ ತಿಳುದನು ಗೌಡ
ಇಲ್ಲಿ ನಾನು ಹೊಲ ಮಾಡಿದರೆ
ಕಂದಾಯ ಉಂಟು ಕಾಣಿಕೆ ಉಂಟು
ಹಡದೆ ಉಂಟು ಮಿರಾಸು ಉಂಟು
ಹಿಟ್ಟ ಉಂಟು ಬಿಟ್ಟಿ ಉಂಟು
ಮನೆಗೆ ಆದರೆ ಬಂದನು ಗೌಡ
ಗಂಡನಾದರೆ ಹಸ್ತವನಂದು
ಚಿನ್ನದ ಚೊಂಬೆಲಿ ನೀರು ತಂದಾಳು
ಬುದ್ಧಿಲ್ಲವೇನೆ ಮಾಯದ ಗರತಿ
ಹಾಳಾದ ಚೊಂಬು ಎಷ್ಟು ಸವದೋಯ್ತೆ
ಹಿಂದಲ್ವಾಡೆಗೆ ಎಸಯೆ ಮುಂಡೆ
ಮಣ್ಣ ಬೋಕಿಲಿ ನೀರು ತತ್ತಾರೆ
ಮಣ್ಣ ಬೋಕಿಲಿ ನೀರು ಕೊಟ್ಟಾಳು
ಕೈಕಾಲು ಮುಖವ ಘನದಿಂದ ತೊಳದೆ
ನಡು ಮನೆಯಲ್ಲಿ ಕುತುಕೊಂಡ ಗೌಡ
ಅಂದಕ್ಕೇ ಈಬೂತಿಯ ಧರಸಿ
ಚಂದಕ್ಕೇ ತಿಲಕಾವೆ ತಿದ್ದಿ
ಚಿನ್ನದ ತಣಗೆಯ ಬೆಳಗುಕೆ ಬಂದಲು
ಬುದ್ಧಿಲ್ಲವೇನೆ ಮಾಯದ ಗರತಿ
ಹಾಳಾದ ತಣಗೆ ಎಷ್ಟು ಸವದೊಯ್ತೆ
ಹಿಂದಲ್ವಾಡೆಗೆ ಎಸೆಯೆ ಮುಂಡೆ
ಹಿಂದಲಟ್ಟಿಗೆ ಹೋಗೇ ನೀನು
ಎಮ್ಮೆ ಸಗಣಿ ಮೂರು ಮಂಕ್ರಿ ತತ್ತ
ನಡು ಮನೆಯಲ್ಲಿ ಕಟ್ಟೆಕಟ್ಟು ಗರತಿ
ನಡು ಮನೆಯಲ್ಲಿ ಕಟ್ಟೆ ಕಟ್ಟಿದಳಾಗ
ಗುಡಾಣದಂಬಲಿ ತಂದು ಬಿಟ್ಟಾಳು
ಮಂಕರಿ ಸೊಪ್ಪು ತಂದಾಕ್ಯಾಳು
ಕತ್ತೆ ತಿಂದಂಗೆ ಸೊಪ್ಪು ತಿಂತಾನೆ
ಕುತುಕೊಂಡು ನಾನು ಅಂಬಲಿ ಕುಡುದರೆ
ಚರಕ-ಪರಕ ಅಂತಾದಲ್ಲೆ
ಯಾರಾದರೂ ಕೇಳಿದರ‍್ಹೆಂಗೆ
ಅಂಬಲಿ ಕೊಡಂತ ಅಂಬ್ರಿಕೊಂತಾರೆ
ಸೊಪ್ಪು ಕೊಡಂತ ತಗಲಿಕೊಂತಾರೆ
ಮಕಾಡೆ ತಾನು ಬಿದ್ದುಕೊಂಡ ಗೌಡ
ನಾಯಿ ನೆಕ್ಕಿದಂಗೆ ನೆಕ್ಕತಾನೆ ಗೌಡ
ಅಂಬಲಿ ಕುಡಿಯೊ ಸಮಯದಲ್ಲಿ
ಅಂಬಲಿಯೊಳಗೆ ನೊಣವೇ ಬಿತ್ತು
ಹಾಳದ ನೊಣವೆ ಎಷ್ಟಂಬಲಿ ಕುಡದೆ
ನನ್ನ ಹೊಟ್ಟೆಗೆ ಸಾಲದೆ ಹೊಯ್ತು
ನೊಣವೆ ಸೀಪಿ ಬಿಸಾಕಿದಾನು
ಅಂತವನಲ್ಲೊ ಮಾರೇಗೌಡ
ಅಂತವನಲ್ಲೊ ಕೋಣಮೇಗೌಡ
ಏಳಲಾರದೆ ಒದ್ದಾಡುತಾನೆ
ವಡದಾರಾವೆ ಬಡ್ಡಂತಲ್ಲೊ
ನೆರಿಗೆ ಉರಿಯ ಬಿಚ್ಚಿಕೊಡ್ಹೆಣ್ಣೆ
ಸೊಂಟಕಾದರೆ ಬಿಗುದನು ಗೌಡ
ಕಯ್ಯಿಡುದಾಗ ಎತ್ತುತಾಳಲ್ಲೆ
ಜಲ್ಲುಪಲ್ಲು ಒಂದು ರುಮಾಲ ಸುತ್ತಿ
ಮೋಟು ಗುದ್ದಲಿ ಹೆಗಲಮ್ಯಾಲೆ ಮಡಗಿ
ಏಳು ಬೆಟ್ಟದ ಸೊಂಪಲಿಗ್ಹೋದ
ಅಲೊಂದು ಜ್ಞಾನ ಮಾಡನು ಗೌಡ
ಇಲ್ಲೀ ನಾನು ಹೊಲಮಾಡಿದರೆ
ಕಂದಾಯ ಇಲ್ಲ ಕಾಣಿಕೆ ಇಲ್ಲ
ಹಿಟ್ಟ ಇಲ್ಲ ಬಿಟ್ಟ ಇಲ್ಲ
ಬೆಳೆದುದ್ದ ಬೆಳದಂಗೆ ತುಂಬಿಕೋಬಮದು
ಮನೆ ಆದರೆ ಬಂದನು ಗೌಡ
ಹನ್ನೆರಡಾರ ಕಟ್ಟಿಕೊಂಡು ಗೌಡ
ಮೂರು ಕಂಡುಗ ಬಿತ್ತೂ ಹೊಲಕೆ
ಅಳತೆ ಮಾಡಿ ಮೂರುಪಡಿ ತಕ್ಕೊ
ಮೂರುಪಡಿ ಜ್ವಾಳ ತಕ್ಕೊಂಡು ಗೌಡ
ಹನ್ನೆರಡಾರು ಹೊಡಕೊಂಡಾನು
ಹೊಲದ್ಹತ್ತರಕೆ ಬಂದಾನು ಗೌಡ
ಕಾಳೆ ಹಿಡಸಿ ಜ್ವಾಳ ಬಿತ್ತುತಾನೆ
ನಗಾರೆ ಹೊಡಸಿ ಸಾಲು ಕೂಡುತಾನೆ
ಮಾರಿಗೊಂದು ಕಾಳ ಚೆಲ್ಲುತಾನೆ ಗೌಡ
ದಟ್ಟವಾಯ್ತುಂತ ಅಯ್ಕೊಂತಾನೆ
ಕೇಳು ಕೇಳು ನೀ ಪರಮೇಶ್ವರನೆ
ಬ್ಯಾಸಿಕಂಬೊ ಬಿಸಲಿನ ವಳಗೆ
ಶಿವರಾತ್ರೆಂಬೊ ಕಾಲದಲ್ಲಿ
ಹಾಳಾದ ಹೊಲಕೆ ಜ್ವಾಳ ಬಿತ್ತಿದೇನು
ಆದದೊ ಕಾಣೆ ಹೋದದೋ ಕಾಣೆ
ಕೇಳೊ ಕೇಳೋ ನೀ ಪರಮೇಶ್ವರನೆ
ನಾಡಿಗಿಲ್ಲದ ಮಳೆಯು ಈಗ
ನನ್ನ ಹೊಲಕ್ಕೆ ಹುಯ್ಯಿಸೊ ಸ್ವಾಮಿ
ಸೀಮೆಗಿಲ್ಲದ ಬೆಳೆಯು ಈಗ
ನನ್ನ ಹೊಲಕ್ಕೆ ಕೊಡಿಸೊ ಗುರುವೆ
ಅರ್ಧ ಕಾಸಿನ ಹರಿಸಾವೆ ಮಾಡುವೆ
ಕೀಲು ಕಾಸಿನ ಮುಡಿಪೇ ಕಟ್ಟುವೆ
ಒಂದೆ ಕಾಸಿನ ಅಕ್ಕಿಯ ತರಸಿ
ಹನ್ನೆರಡೆ ಜನ ಗಣಂಗಳಿಗೆ
ಹಾಗಂತೇಳಿ ಹರಕೆ ಕಟ್ಟಿದ
ಸಂತರ್ಪಣೆ ನಾ ಮಾಡಿಸುವೇನು
ಅಂತಾನೆ ಆಗ ಕೊಣಮೇಗೌಡ
ಹರಕೆ ಕಟ್ಟಿ ಊರಿಗೆ ಬಂದ
ಗೌಡನ ಸತ್ಯ ನೋಡಬೇಕೆಂದು
ಮಾಯದ ಮಳೆಯ ಹುಯ್ಸಿದ ಸ್ವಾಮಿ
ಮಾಯದ ಆರಂಭ ಕೊಟ್ಟನಲ್ಲಯ್ಯ
ತೆನೆ ನೋಡಿದರೆ ಮೂಡೆಗಾತ್ರ
ಕಡ್ಡಿ ನೋಡಿದರೆ ಕಣಕಾಲ ಗಾತ್ರ
ಹುಚ್ಚು ಬೆಳೆ ತಾ ಕೊಟ್ಟನು ಸ್ವಾಮಿ
ಗೌಡ ನೋಡಿ ಏನಂತಾನೆ
ಹೀಗೆ ನನ್ನ ಹೊಲವಿದ್ದಾರೆ
ಹಕ್ಷಿ ಪಕ್ಷಿ ತಿಂದ್ಹೋಗುತಾವೆ
ನೂರು ವರಕ್ಕೆ ಜವಳಿಯ ತರಸಿ
ತೆನೆಗೊಂದು ಕುವಾಲಿ ಹೊಲಿದಾನು ಗೌಡ
ತೆನೆ ತೆನೆಗೆ ತಾ ಕಟ್ಟುತ ಬಂದ
ಅರ‍್ದ ಹೊಲಕೆ ಸಾಲದೆ ಹೊಯ್ತು
ಸಾಲದ ಹೊಲಕೆ ಗುಮ್ಚಿ ಮುಳ್ಳು
ತಂದಾನಲ್ಲೆ ಕೊಣಮೇಗೌಡ
ಸಾಲದ ಹೊಲಕೆ ಸರಿಮಾಡಿದನು
ಹೊಲದ ಮೂರು ಸುತ್ತು ಕಂದುಕ ತಗಸಿ
ಮೂರಾಳುದ್ದ ಮುಳ್ಳು ಬೇಲಿ ಹಾಕಿ
ಕಂದುಕದೊಳಗೆ ಬೆಂಕಿಯ ಕೆಂಡ
ಇರಬಾ ಗಿರಬಾ ಬರುತಾವೆಂದು
ಇರುಬನವಿಡದು ಸಂಕಾಲೆ ಹಾಕಿ
ಹುಲ್ಲೆ ಸಾರಗ ಬರುತಾವೆಂದು
ಸಾರಗನಿಡದು ಸಂಕಾಲೆ ಹಾಕಿ
ಎಂಟಾಳುದ್ದ ಅಟ್ಣೆ ಹಾಕಿ
ಅಟ್ಣೆ ಮ್ಯಾಲೆ ಕೂತುಕಂಡು ಗೌಡ
ಹದ್ದು ಕಾಗೆಯ ಅಟ್ಟುತಲವನೆ
ಕವಣೆ ಕಲ್ಲು ಬೀಸುತಲವನೆ
ಮಾಯದ್ದೊರೆಯು ಶಿವನೇನಂದ
ಮಾಯದ ಆರಂಬ ಕೊಟ್ಟಿದ್ದೀನಿ
ಗೌಡನ ಸತ್ಯ ನೋಡಬೇಕೆಂದು
ಗೌಡನ ಭಕ್ತಿ ಯಾಗಿರುವೋದು
ಮುದಿ ಮುದಿ ಜಂಗುಮನಾದನು ಸ್ವಾಮಿ
ಮುಂಗೈಯೀಗೆ ಜೋಳಿಗೆ ಧರಿಸಿ
ಕಾವಿ ಕಮಂಡಲ ಧರಿಸಿದ ಗುರುವು
ಅಟ್ಣೆ ಹತ್ತಿರಕೆ ಬಂದಾನಯ್ಯ
ಹಾಲು ಸಾಗರೊಂದಾಗಲಿ ಗುರುವೆ
ಮಕ್ಕಳ ಸಂಪತ್ಹೆಚ್ಚಲಿ ಕಂದ
ಬಾಳಾ ದಿವಸದ ಮುತುಕನು ನಾನು
ಬಾಳಾ ಧರ್ಮವೆ ಬರುವುದು ಕಂಡ್ಯ
ಹನ್ನೆರಡೆ ದಿನದಿಂದ ನ್ಹಾರಿಲ್ಲ
ನನಗೊಂದು ತ್ಯನೆ ಕೊಡಪ್ಪ ಮಗನೆ
ಬಾಳ ಧರ‍್ಮವೆ ಬರುವುದು ನಿನಗೆ
ಹೋಗೊ ಹೋಗೊ ನೀ ಹುಚ್ಚು ಜಂಗಮಯ್ಯ
ಹೊಲದಾ ಗೌಡ ಊರಿಗೋಗ್ಯವನೆ
ಅವನ ಮನೇನಾ ಸಂಬಳದಾಳು
ಅವನ ಮನೇನಾ ಜೀತದ ಆಳು
ನನ್ನಾ ಹೊಲವೆ ಆಗಿದ್ದಾರೆ
ಒಂದು ತೆನೆಯ ಕೊಡೋತಾಕ್ಕೆ
ಹತ್ತು ತೆನೆಯ ಕೊಡಂಥ ಗೌಡ
ಅಪ್ಪರಾಣೆ ನಾ ಹೊಲದವನಲ್ಲ
ಊರಿಗಾದರೆ ಹೋಗಪ್ಪ ಶಿವನೆ
ಊರಲ್ಲಾದರೆ ನನ್ನೆಣತವಳೆ
ಊಟ ಮಾಡಿಕೊಂಡು ಹೋಗಪ್ಪ ನೀನು
ಹೆಣ್ತಿ ಅಂದಚಂದ ಹೇಳಿಕೊಟ್ಟೇನು
ಎಣ್ಣೆ ಬೆಣ್ಣೆ ಕಂಡ ತಲೆಯಲ್ಲ
ಅಗಸರ ಮೊಕವೆ ಕಂಡ ಬಟ್ಯಲ್ಲ
ಮೂಗು ನೋಡಿದರೆ ಮುಂಗೈ ಗಾತ್ರ
ತಲೆ ನೋಡಿದರೆ ಗುಂಗುರುದಾಲೆ
ಕ್ವಾರೆ ಹಲ್ಲಿನ ಕೊಡದಾ ಮಾರಿ
ಅಂತಾ ಚೆಲುವೆ ಮನೆಯಲ್ಲವಳೆ
ಊಟವಾದರೆ ಇಕ್ಕುತಾಳೆ ನಿಮಗೆ
ಊಟ ಮಾಡಿಕೊಂಡು ಹೋಗಪ್ಪ ಸ್ವಾಮಿ
ಹಾಗೆ ಆಗಲಿ ಹೇಳಯ್ಯ ಗೌಡ
ಊರಿಗಾದರೆ ಬರುತಾನೆ ಸ್ವಾಮಿ
ಬತ್ತ ಕುಟ್ಟುತಾಳೆ ಹೊಟ್ಟು ಮುಕ್ಕುತಾಳೆ
ನಾಯಿನಂಗೆ ನಳ್ಳಾಲುತಾಳೆ
ಕೋಳಿಯಂಗೆ ಕೊರಗುಡುತಾಳೆ
ಅಂತ ಸಮಗೆ ಶಿವನೇ ಬಂದ
ಹಾಲು ಸಾಗರೊಂದಾಗಲಿ ಮಗಳೆ
ಮಕ್ಕಳ ಸಂಪತ್ ಹೆಚ್ಚಲಿ ಕಂದ
ಬಾಳಾ ಹಸುವು ಆಯ್ತದೆ ಕಂಡ್ಯ
ಊಟಕಾದರೆ ಇಕ್ಕೇ ಮಗಳೆ
ಹೋಗೊ ಹೋಗೊ ನೀ ಹುಚ್ಚು ಜಂಗುಮಯ್ಯ
ಮನೆಯ ಗರತಿ ಸಂತೆಗ್ಹೋಗವಳೆ
ಅವಳ ಮನೇನಾ ಸಂಬಳದಾಳು
ಅಪ್ಪರಾಣೆ ನಾ ಮನೆಯವಳಲ್ಲ
ದೇವರಾಣೆ ನಾ ಮನೆಯವಳಲ್ಲ
ಹೊಲತಾಕ್ಕೆ ನೀ ಹೊಗಪ್ಪ ಶಿವನೆ
ಅಲ್ಲಿ ನಮ್ಮ ಯಜಮಾನ್ರವರೆ
ಊಟಕೆ ಒಂದು ತೆನೆಯಾನಾದ್ರೆ
ಜ್ವಾಳದ ತೆನೆಯ ಕೊಡುತಾರವರು
ಹಾಗೇ ಆಗಲಿ ಹೇಳಮ್ಮ ಮಗಳೆ
ಗೌಡನ ಸತ್ಯ ಹೊಲದಲಿ ನೋಡಿದೆ
ಹೆಣ್ತಿ ಸತ್ಯ ಮನೆಯಲಿ ನೋಡಿದೆ
ಇಬ್ಬರ ಜ್ಞಾನ ಒಂದೇ ಜ್ಞಾನ
ಇಬ್ಬರ ದೃಢವು ಒಂದೇ ದೃಢವು
ಹಿಂತಿರುಗಿ ತಾ ಬರುತಾನೆ ಸ್ವಾಮಿ
ಶಿವನು ಬರೋದೆ ಗೌಡ ನೋಡಿ
ಆರಾಳುದ್ದ ಅಟ್ಣೆ ನೆಗೆದ
ಎಂಟಾಳುದ್ದ ಕಂದುಕ ನೆಗದ
ಗಿಡಬಿದ್ದು ಗೌಡ ಓಡ್ಹೋಗುತಾನೆ
ಎಲ್ಲಿ ಹೋದಿಯೊ ಮಾರೇಗೌಡ
ಎಲ್ಲಿ ಹೋದಿಯೊ ಕೋಣಮೇಗೌಡ
ಅರ‍್ದ ದಾರಿಗೆ ಕರಕೊಂಡು ಬಂದ
ಅಲ್ಲೊಂದು ಜ್ಞಾನ ತಿಳುದನು ಗೌಡ
ಇಬ್ಬರು ನಾವು ವೊಂದಿಗ್ಹೋದಾರೆ
ಮನೆಯ ಗರತಿ ವಳ್ಳೆವಳಲ್ಲ
ಮುಂದು ಮುಂದುಗಡೆ ನಾನ್ಹೋಗುತಿನಿ
ಹಿಂದ್ಹಿಂದುಗಡೆ ಬಾರಪ್ಪ ಶಿವನೆ
ಊಟ ಮಾಡೊ ಸಮಯದಲ್ಲಿ
ನೀನು ಆದರೆ ಬಾರಪ್ಪ ಶಿವನೆ
ಊಟಕಾದರೆ ಇಕ್ಕಿಸೇನು ನಾನು
ಹಾಗೇ ಆಗಲಿ ನಡಿಯಪ್ಪ ಗೌಡ
ಮುಂದು ಮುಂದುಗಡೆ ಬಂದನು ಗೌಡ
ಗಂಡ ಬರುವುದೆ ಗೌಡಸಾನಿ ನೋಡಿ
ಗಂಡನಾದರೆ ಹಸ್ತವನಂದು
ಊಟವಾದರೆ ಮಾಡಬನ್ನಿ ಗೌಡ್ರೆ
ನಿನ್ನ ಊಟದ ಮನೆ ಹಾಳಾಗಿ ಹೋಗ
ನೀರಿನ ಮಾನೆ ನಿಸಾಂತ್ರವಾಗ
ಬಂಡ ಜಂಗಮ ಬಂದವನಲ್ಲೆ
ಮುಂಡಿ ಜಂಗಮ ಬಂದವನಲ್ಲೆ
ಎಲ್ಲಿ ಹೊಕ್ಕರು ಬಿಡನಲ್ಲೆ ಮಾರಿ
ಅದಕೊಂದು ಬುದ್ಧಿ ಹೇಳೆನು ಕೇಳು
ಸತ್ತವನಂಗೆ ಬಿದ್ದುಕೊಂತೀನಿ
ಸ್ಯಾಪೆಲಿ ಸುತ್ತಿ ಕೊಟಕೆಲ್ಹಾಕು
ಬೆಲ್ಲದ ನೀರ ಸಿಮುಕ್ಸೆ ಮಾರಿ
ಕಂಡುಗ ನೊಣವೆ ಮುತ್ತಿಕೊಂಡಾವೆ
ಕಣ್ಣಿಗೆ ಕಾರದ್ಹುಡಿ ಚೆಲ್ಲಿಕೊಳಮ್ಮಿ
ಗಂಡ ಮಕ್ಕಳು ಸತ್ತು ಬಿದ್ದವ್ರೆ
ಬಾಯಿ ಬಾಯಿನೆ ಬಡಕೊಳ್ಳಮ್ಮಿ
ಶಿವನು ನೋಡಿ ಹಿಂದಕ್ಹೊಯ್‌ತಾನೆ
ಆಮೇಲೆ ನಾವು ಊಟಮಾಡೋಣ
ಹಾಗೆ ಆಗಲಿ ಹೇಳಿರಿ ಗೌಡ್ರೆ
ಸತ್ತವನಂಗೆ ಬಿದ್ದುಕೊಂಡಾನು
ಸ್ಯಾಪೆಲಿಸುತ್ತಿ ಮನುಗ್ಸಾಳಾಗ
ಬೆಲ್ಲದ ನೀರು ಸಿಮುಕ್ಸಾಳು ಮಾರಿ
ಗಂಡ ಮಕ್ಕಳು ಸತ್ತಾರೆಂದು
ಬಾಯಿ ಬಾಯಿನೆ ಬಡಕೊಂತಾಳೆ
ತಲೆ ತಲೆಯಾನೆ ಚೆಚ್ಚಿಕೊಂತಾಳೆ
ಅಂತಾ ಸಮಗೆ ಶಿವನೆ ಬಂದ
ಬಾಳ ಧರ‍್ಮವೆ ಬರುವುದು ಮಗಳೆ
ಹಾಲು ಸಾಗರೊಂದಾಗಲಿ ಕಂದ
ಊಟಕಾದರೆ ಇಕಸಪ್ಪ ಗೌಡ
ಹೋಗೊ ಹೋಗೊ ಹುಚ್ಚು ಜಂಗುಮಯ್ಯ
ಗಂಡ ಮಕ್ಕಳು ಸತ್ತು ಬಿದ್ದವ್ರೆ
ನಿಮ್ಮ ಸುಮಾನ ನಿಮಗಾಗ್ಯದೆ
ನಮ್ಮ ಕಷ್ಟವೆ ನಮಗಾಗ್ಯದೆ
ಹೆಣ್ಣು ಮಗಳು ನೀನೆಷ್ಟು ಹೆದರಿದೆ
ಅದಕೊಂದು ಬುದ್ಧಿ ಹೇಳೆನು ಕೇಳು
ಮೂರು ಮಂಕರಿಯ ಬೆಣ್ಣಿ ತತ್ತಾರೆ
ನಡುಮನೆಯಲ್ಲಿ ಒಟ್ಟೀ ಮಾರಿ
ಮೂರು ಬರಗೂಳ ತಂದುಕೊಳಮ್ಮಿ
ಮೂರು ಬರಗೂಳ ಕೆಂಪಗೆ ಕಾಸಿ
ಜನಿವಾರ‍್ದ ಬರೆ ತಗುದಾನೆ ಸ್ವಾಮಿ
ಇದಕಂಜಿಕೊಂಡು ನಾ ಮಾತಾಡಿದಾರೆ
ಜ್ವಾಳದ ತೆನೆ ಕೊಡಬೇಕಾಯ್ತು
ಅದಕಂಜಿಕೊಂಡು ಗೌಡ ಮಾತಾಡನಿಲ್ಲ
ಕಾಮ ಗುದ್ದಲಿ ಕೆಂಪಗೆ ಕಾಸಿ
ಮೂಗಿನ ಮ್ಯಾಲೆ ಮಡಗಿದ ಸ್ವಾಮಿ
ಮೂಗಂಬೋದೆ ತೃಣವೇ ಇಲ್ಲ
ಇದಕಂಜಿಕೊಂಡು ನಾ ಮಾತಾಡಿದಾರೆ
ಜ್ವಾಳದ ತೆನೆ ಕೊಡಬೇಕಾಯ್ತು
ಅದಕಂಜಿಕೊಂಡು ಗೌಡ ಮಾತಾಡನಿಲ್ಲ
ಆನೆಕಾಲಿಗೆ ಜುಟ್ಟು ಕಟ್ಟಿ
ಊರು ಮೂರು ಸುತ್ತು ಎಳಸಿದ ಸ್ವಾಮಿ
ಮುಳ್ಳಿಗಿಷ್ಟುವೊ ಕಂಡವಾಯಿತು
ಕಲ್ಲಿಗಿಷ್ಟುವೊ ರಕ್ತವಾಯಿತು
ಅದಕಂಜಿಕೊಂಡು ಗೌಡ ಮಾತಾಡನಿಲ್ಲ
ಮಟ್ಟಾದುದ್ದ ಗುಂಡಿಯ ತಗಸಿ
ಗುಂಡಿ ಒಳಕೆ ಗೌಡನ ನಿಲಿಸಿ
ಎತ್ತಲಾರದ ಪಾರೆ ಕಲ್ಲು
ಎತ್ತಿ ತಲೆಮ್ಯಾಲೆ ಇಟ್ಟುಕೊಂಡ ಶಿವನು
ಮಾತಾಡುತೀಯೊ ತಲೆಮ್ಯಾಲ್ಹಾಕಲೊ
ಕಣ್ಣು ಬುಟ್ಟು ತಾ ನೋಡಿದ ಗೌಡ
ತಲೆಮ್ಯಾಲ್ಹಾಕಿದರೆ ಸತ್ತೊಯಿತೀನಿ
ಜ್ವಾಳದ ತೆನೆ ಕೇಳದೆ ಹೋದರೆ
ನಾನು ಆದರೆ ಮಾತಾಡುತೀನಿ
ನಿನ್ನ ಜ್ವಾಳದ ತೆನೆ ಹಾಳಾಗಿ ಹೋಗ
ನಿನ್ನ ಜ್ವಾಳದ ತೆನೆ ಯಾರಿಗೆ ಬೇಕು
ಪ್ರಪಂಚದಲ್ಲಿ ನೀನಿರಬ್ಯಾಡ
ನಿನ್ನ ನಡತೆಯ ಕಲಿಯುತ್ತಾರೆ
ಮೂರು ದಿವಸದ ಮಧ್ಯಾನಕ್ಕೆ
ಕೈಲಾಸಕ್ಕೆ ಬಾರೊ ಗೌಡ
೭೮. ಮಾರೇಗೌಡ
ಕಾಶಿಪುರಿಯೊ ಪಟ್ಟಣದಲ್ಲಿ
ನೀಟುಗಾರ ಮಾರೇಗೌಡ
ಮಾರೇಗೌಡ್ನ ಮನೆಯೆಂಬೋದು
ಹ್ಯಾಗಿರುವೋದು ಕಂಡಿಲ್ಲ ನೀವು
ಸಾಲಿಗೆ ಸಾವಿರ ಕಂಬದ ಮನೆ
ಮೂಲೆ ಮುನ್ನೂರು ಕಂಬದ ಮನೆ
ದೊಡ್ಡ ಪಡಸಾಲೆ ಮನೆಯೇ ಉಂಟು
ಮಾಡಿಯ ಮೇಲೆ ಮಾಡಿ ಉಂಟು
ಚಿನ್ನದ ಕಳಸ ಬೆಳ್ಳಿಯ ಕಳಸ
ಮತ್ತೆ ಕಳಸವ ಎತ್ತಿದ ಗೌಡ
ಎಷ್ಟು ಪುಣ್ಯವಂತ ಮಾರೇಗೌಡ
ಹೆಂಡ್ತಿಗೆ ಬುದ್ಧಿಯ ಹೇಳುತಲವ್ನೆ
ಗಂಡು ಮಕ್ಕಳ ಹನ್ನೆರಡು ಮಂದಿ
ಹೆಣ್ಣು ಮಕ್ಕಳು ಹನ್ನೆರಡು ಮಂದಿ
ಕೇಳು ಕೇಳೆ ಇಕ್ಕದ ಮಾರಿ
ನನ್ನ ಮಾತ ನೀ ಕೇಳಬೇಕು
ಊರ ಒಳಗೆ ನಮ್ಮ ಮನೆಯೇ ಬೇಡ
ಊರ ಹತ್ತಿರ ನಮಗೆ ಮನೆಯೇ ಬೇಡ
ಊರ ಒಳಗೆ ನಮಗೆ ಮನೆಯಿದ್ರೆ ಹೆಂಡ್ತಿ
ಹರುಕರು ತಿರುಕರು ಬರುತರೆ ಹೆಣ್ಣೆ
ಪಡಿಯೊ ಪಾವೊ ನಾವ್ಕೊಡಬೇಕು
ಕೊಟ್ಟರೆ ನಮಗೆ ಫಲವೇನಾಯ್ತು
ಊರ ಹತ್ತಿರ ನಮ್ಮ ಹೊಲವಿದರೆ
ಕಂದಾಯ ಕಾಣ್ಕಿ ನಾವ್ಕಟ್ಟಬೇಕು
ಊರೋರ ದನ ಹೊಲ ಮೆಯ್ಯತಾವೆ
ಊರ ಹತ್ತಿರ ಹೊಲವೆ ಬೇಡ
ಊರ ಹತ್ತಿರ ಹೊಲವೆ ಬೇಡ
ಊರೊಳಗೆ ಮನೆಯೇ ಬೇಡ
ಏಳು ಬೆಟ್ಟದ ಸೊಂಪಲ ನಡುವೆ
ತಕ್ಕಲ ಕಡಿದು ನಾವು ಹೊಲ ಮಾಡೋಣ
ತಕ್ಕಲ ಕಡಿದು ನಾವು ಹೋಲ ಮಾಡೋಣ
ಅಲ್ಲಿ ನಾವೊಂದು ಮನೆಯ ಕಟ್ಟಿಸೋಣ
ಅಲ್ಲೇ ವಾಸವ ನಾವ್ ಮಾಡೋಣ
ಗೌಡನ ಮಾತ ಮೀರೋ ಹೆಂಡತಲ್ಲ
ಹೆಂಡತಿ ಮಾತ ಮೀರೋ ಗಂಡನಲ್ಲ
ಏಳು ಬೆಟ್ಟದ ಸೊಂಪಲ್ಲಿಗೋದ
ಹನ್ನೆರಡು ಹರಿದಾರಿ ಗಿಡವನ್ನೆ ಕಡಿದ
ಹನ್ನೆರಡು ಹರಿದಾರಿ ಗಿಡವನ್ನೆ ಕಡಿದು
ಆರು ಹರಿದಾರಿ ಹೊಲವ ಮಾಡಿಸವ್ನೆ
ಅಲ್ಲೆ ಒಂದು ಮನೆ ಕಟ್ಟಿಸವ್ನೆ
ಹೆಂಡತಿಗೇನಂತ ಹೇಳುತಾನಾವಾಗ
ಕೇಳು ಕೇಳೆ ಇಕ್ಕದ ಮಾರಿ
ನನ್ನ ಮಾತ ನೀ ಕೇಳಬೇಕು
ಮೂರು ವರ್ಷದ ಮುಗ್ಗಿದ ಜೋಳ
ಆರು ವರುಷದ ಬುರುಡೆಯ ರಾಗಿ
ಅಳೆದು ಮೂರು ಪಾವ ತಕ್ಕೊಳ್ಳೆ ಗರತಿ
ಮಾಡಿಯ ಕಂಡ್ಯ ಕೇರಿಯ ಕಂಡ್ಯ
ಮಾಡಿದರೆ ಮಣ್ಣೋಗುತೈತೆ
ಕೇರಿದರೆ ಕುಸುಗೋಗುತೈತೆ
ಹಾಗೇ ಬಿಸೇ ಹಂಬಲಿ ಕಾಸೆ
ಗುಡಾಣದಂಬಲಿ ಕಾಸೇ ಗರತಿ
ಮನೆ ಹಿಂದಲ ಹೊಲಕೆ ನೀ ಹೋಗೇ
ಮೂರುಮಂಕರಿ ಮುದಣ್ಣೆ ಸೊಪ್ಪ
ತಕ್ಕೊಂಡದರೆ ಬಾರಲ ಗರತಿ
ಸೊಪ್ಪು ಗಿಪ್ಪು ನೀ ಸೊಸಲಿಬೇಡ
ಸೊಪ್ಪಿನ ಹುಳವನೆ ತೆಗಿಯಲಿಬೇಡ
ಸಪ್ಪೆ ಸೊಪ್ಪ ಬೇಸ್ಬೇಕು ಕಂಡ್ಯ
ಉಪ್ಪಿಗೆ ಕಾಸಕೊಡು ಗಂಡನಲ್ಲ
ನನ್ನ ಮಾತ ಮೀರಿ ಉಪ್ಪ ಹಾಕಿದರೆ
ನಿನ್ನ ಸೊಂಟವ ನಾ ಮುರಿತೀನಿ
ಹಜಾಮರಣ್ಣನ ಕರಸೇನು ಕಂಡ್ಯ
ತಲೆ ಮೂರು ಪಟ್ಟೆ ತೆಗಸೇನು ಕಂಡ್ಯ
ಸುಣ್ಣದ ಪಟ್ಟೆಯ ಬಳಿಸೇನು ಕಂಡ್ಯ
ಕತ್ತೆ ಮೇಲೆ ನಿನ್ನ ಕುಂಡ್ರುಸೇನು ಕಂಡ್ಯ
ಹಳೇ ಮೊರವ ಛತ್ರಿಯ ಹಿಡಿಸೆ
ಊರು ಮೂರು ಸುತ್ತು ಮೆರಸೇನು ಕಂಡ್ಯ
ಇಷ್ಟು ಬುದ್ಧಿಯ ಹೇಳಿ ಕೊಟ್ಟವ್ನೆ
ಗಂಡನಾದ ಮಾರೇಗೌಡ
ಕೇಳು ಕೇಳೇ ಇಕ್ಕದ ಮಾರಿ
ನನ್ನ ಮಾತ ಕೇಳೆ ನೀ ಗರತಿ
ಕಡಿಯೊ ನಾಯಿ ಬಾಕಲಿಗೆ ಕಟ್ಟು
ಹಾಯೋ ಹಸವ ಬಾಕ್ಲಲಿ ಕಟ್ಟು
ಅಷ್ಟು ಮೀರಿ ನಮ್ಮನೆಗೆ ಬಂದ್ರೆ
ಯಾರಾದರು ಭಿಕ್ಷಕೆ ಬಂದೆ
ಕೊಡ್ಲಿ ತಕ್ಕಂಡು ಓಡಿಸ್ಕೊಂಡೋಗೆ
ದೆವ್ವ ಬಂತಂದು ಓಡೋಗುತಾರೆ
ಇಷ್ಟೊಂದು ಬುದ್ಧಿ ಮಾತ ಹೇಳಿ ಕೊಡುತಾನೆ
ತನ್ನ ಹೆಂಡತಿ ಇಕ್ಕದ ಮಾರಿಗೆ
ಬ್ಯಾಸಿಗೆಂಬೊ ಬಿಸಿಲಲಿ ಗೌಡ
ಹನ್ನೆರಡು ಆರ ಕಟ್ಟಿಸ್ಯಾನೆ ಗೌಡ
ಹನ್ನೆರಡು ಆರ ಕಟ್ಟಿಸ್ಯಾನೆ ಗೌಡ
ಮುಂದಲೇರಿಗೆ ಚಿನ್ನದ ನೊಗವು
ಹಿಂದಲೇರಿಗೆ ಬೆಳ್ಳಿಯ ನೊಗವು
ಹನ್ನೆರಡು ಆರ ಕಟ್ಟಿಸ್ಯಾನೆ ಗೌಡ
ಬ್ಯಾಸಿಗೆಂಬೊ ಬಿಸಿಲಲಿ ಗೌಡ
ಆಳದ ಮೂರುಪಾವು ಜೋಳ ತಕ್ಕಂಡ
ಬ್ಯಾಸಿಗೆಂಬೊ ಬಿಡಿಲಲಿ ಶಿವನೆ
ದೇಶಕಿಲ್ಲದ ಬೆಳೆಕೊಟ್ಟರೀಗ
ಅರ್ಧ ಕಾಸಿಗೆ ಹರಸೇವೆ ಮಾಡ್ಸುವೆ
ಕೀಲು ಕಾಸಿನ ಗುರುಸೇವೆ ಮಾಡುವೆ
ಅಂಗಂತ ಅರಿಕೆಯ ಮಾಡಿಕೊಂಡು ಗೌಡ
ಮೂರುಪಾವು ಜೋಳ ಬಿತ್ತಿ ಬಿಟ್ಟ ಹೊಲಕೆ
ಮೂರುಪಾವು ಜೋಳವ ಬಿತ್ತಿದ ಜೋಳ
ಬಿತ್ತಿ ಮನೆಗೆ ಬಂದನು ಗೌಡ
ಆಗ್ತದೊ ಕಾಣೆ ಹೋಗ್ತದೊ ಕಾಣೆ
ಹಾಳದ ಹೊಲಕೆ ಜೋಳ ಬಿತ್ತಿ ಬಂದೆ
ಹಾಳದ ಹೊಲಕೆ ಜೋಳ ಬಿತ್ತಿ ಬಂದೆ
ಬಿತ್ತಿ ಮನೆಗೆ ಬಂದವ್ನೆ ಗೌಡ
ಚಿನ್ನದ ತಣಿಗೆ ಬೆಳಗ್ತ ಕುಂತವ್ಳೆ
ಲಬಲಬನೆ ಬಾಯ ಬಡಕೊಂಡ ಗೌಡ
ತಣಿಗೆ ಕಿತ್ತು ಕಣಜಕ್ಕೆಸೆದವ್ನೆ
ಏನಂತ ಹೆಂಡ್ತಿಗೇಳುತಾನಾವಾಗ
ಕಳ್ಳರು ಕಾಕರು ಕಂಡರೆ ಹೆಂಡ್ತಿ
ತಣಿಗೆ ಕದ್ದುಕೊಂಡು ಹೋಗ್ತರೆ ಕಂಡ್ಯ
ತಣಿಗೆ ಕಿತ್ತು ಕಣಜಕ್ಕೆ ಎಸೆದಾನೆ
ಮುಕ್ಕ ಮೊಗೆಯಲ್ಲಿ ನೀರ ತಕ್ಕೊಂಬಾರೆ
ಕಾಲ ಮೊಗೆಯಲ್ಲಿ ನೀರು ಕೊಟ್ಲು ಹೆಂಡ್ತಿ
ಕೈಕಾಲು ಮೊಕವೆ ಘನದಿಂದ ತೊಳೆದ
ವಿಭೂತಿ ಆದ್ರೆ ಆಗೋಯ್ತು ಗೌಡ್ರೆ
ಒಲೆಯ ಬೂದಿ ತಗೊಂಬಾರೆ ಗರತಿ
ಒಂದು ಮರ ಬೂದಿ ತರಿಸಿ ಸುರಿದಾನು
ತಿಲಕನಾದರೆ ತಿದ್ದಿ ಬಿಟ್ಟ ಗೌಡ
ನಡುಮನೆಯಲ್ಲಿ ಕೂತವ್ನೆ ಗೌಡ
ಹೆಂಡತೀಗೇನಂತ ಹೇಳಿದನಾಗ
ಹಿಂದಲಟ್ಟಿಗೆ ಹೋಗಲ ಗರತಿ
ಮೂರು ಮಂಕರಿ ಮುದೆಮ್ಮೆ ಸಗಣಿ
ಸಗಣಿ ತಂದು ನಡುಮನೆಯಲ್ಲಿ
ಕಟ್ಟಿಯಾದರೆ ಕಟ್ಟಿಲ ಗರತಿ
ಕಟ್ಟೆ ತುಂಬ ಅಂಬಲಿ ಸುರಿದು
ಅಣ್ಣೆ ಸೊಪ್ಪ ತಂದು ಹಾಕೆಣ್ಣೆ
ಮುಂದಲ ಬಾಕಲ ಹಾಕಲ ಗರತಿ
ಹಿಂದಲ ಬಾಕಲ ತೆಗಿಯಲ ಗರತಿ
ದಗ್ಗಲ ಮಂಡಿ ಊರನೆ ಗೌಡ
ಕೈಲಿ ಊಂಡರೀಗ ತಡವಾಗುತೈತೆ
ನಾಯಿ ನೆಕ್ಕಿದಂಗೆ ಅಂಬಲಿ ನೆಕ್ಕುತಾನೆ
ಕತ್ತೆ ತಿಂದಂಗೆ ಸೊಪ್ಪು ತಿನ್ನುತ್ತಾನೆ
ಅಂಬಲಿ ಕುಡಿಯೋ ಸಮಯದಲ್ಲಿ
ಹಾಳಾದ್ದೊಂದು ನೊಣವೆ ಬಂದು
ಅಂಬಲಿಗಾದರು ಬಿತ್ತಲ್ಲೊ ಶಿವನೆ
ಹಾಳದ ನೊಣವೆ ಎಸ್ಟಂಬಲಿ ಕುಡಿದೆ
ನನ್ನ ಹೊಟ್ಟೆಗೆ ಸಾಲದೆ ಬಂತು
ಹುಲಿ ಹಿಡಿದಂಗೆ ನೊಣವನೆ ಹಿಡಿದು
ನೊಣವನಾದರೆ ಸೀಪಿದ ಗೌಡ
ಹೇಳಲಾರದೆ ಒದ್ದಾಡುತಾನೆ
ಇತ್ತತ್ತ ಬಾರೆ ಕೆಟ್ಟಬಡ್ಡಿ ಹೆಂಡತಿ
ಹೆಂಡತಿ ಸೊಂಟವ ಹಿಡಕೊಂಡು ಗೌಡ
ಮುಗ್ಗರಿಸಾದರೆ ಎದ್ದನು ಗೌಡ
ಉಡುದಾರನಾದರೆ ಕಿತ್ತೆಹೋಗೈತೆ
ಉಡುದಾರಕ್ಕೆ ಕಾಸು ಇಲ್ಲವಲ್ಲೊ ಶಿವನೆ
ಎಂದು ಯೋಚನೆ ಮಾಡುತ ಕುಂತವ್ನೆ
ಹೆಂಡತಿ ಸೀರೆಯ ಹರಿದಾನೆ ಗೌಡ
ಉಡುದಾರವ ಕಟ್ಟಿದ ಗೌಡ
ಮಂಚದ ಮೇಲೆ ಕೂತವ್ನೆ ಗೌಡ
ವೀಳ್ಯವಾದರೆ ತಕಂಬಾರೆ ಗರತಿ
ಹನ್ನೆರಡು ವರ್ಷದ ತರಗೆಲೆ ತಾರೆ
ಆರು ವರ್ಷದ ಗೋಟಡಕೆ ತಾರೆ
ಮೂರುವರ್ಷದ ಒಣಸುಣ್ಣ ತಾರೆ
ಇಷ್ಟೊಂದು ವೀಳ್ಯವ ಮೆಲ್ಲಿದ ಗೌಡ
ಏನಂದು ಯೋಚನೆ ಮಾಡುತನಾವಾಗ
ಆಳಾದ ಹೊಲಕೆ ಜೋಳ ಬಿತ್ತಿ ಬಂದೆ
ಆಗೈತೊ ಕಾಣೆ ಹೋಗೈತೊ ಕಾಣೆ
ಮಾಯಕಾರಿ ಜಗದೀಶನಾಗ
ಇವನ ಸತ್ಯವ ನೋಡಬೇಕೆಂದು
ಮಾಯದ ಮಳೆಯ ಹುಯ್ಸೊನೆ ಸ್ವಾಮಿ
ಮಾಯದ ಬೆಳೆಯ ಕೊಟ್ಟಾನೆ ಸ್ವಾಮಿ
ಮಾಯದ ಬೆಳೆಯ ಕೊಟ್ಟಾನೆ ಸ್ವಾಮಿ
ದಂಟೆಂಬೋದೆ ಕಣಕಾಲು ಗಾತ್ರ
ತಲೆಯಂಬೋದೆ ಮೂಡೆಯಗಾತ್ರ
ಹೊಲತಕ್ಕೆ ಹೋಗಿ ನೋಡಿದ ಗೌಡ
ಅವನಿಗೆ ಬಾಳ ಸಂತೋಷವೆ ಆಯ್ತು
ಮಾಯದ ಬೆಳೆಯ ನೋಡಿದ ಇವನಿಗೆ
ಬಾಳ ಸಂತೋಷವೆ ಆಯಿತು ಇವನಿಗೆ
ಹೀಗೆ ಹೊಲವ ನಾ ಬಿಟ್ಟಿದ್ದರೆ
ಕುಬುಚಕ್ಕಿ ಅರ್ಧ ಮೇದೋಗುತಾವೆ
ಇಲಿ ಆದರೆ ತಿಂದೋಗುತಾವೆ
ಎನ್ನುತಗೌಡ ಯೋಚನೆ ಮಾಡಿ
ಹನ್ನೆರಡಾಳುದ್ದ ಮಂಚವ ಹಾಕಿದ
ಮಂಚದ ಮೇಲೆ ಕೂತುಕೊಂಡ ಗೌಡ
ಆಕಳಿಸುತಾನೆ ತೂಕಡಿಸುತಾನೆ
ಜೋಳದ ಗದ್ದೆಯ ಕಾಯ್ತಾ ಕೂತವ್ನೆ
ತೆನೆತೆನೆಗೆಲ್ಲ ಚೀಲ ಕಟ್ಟಿಸ್ಯಾನೆ
ಸಾಲದ ಹೊಲಕೆ ಗುಬಚಿಯ ಮುಳ್ಳ
ತಂದು ಕಟ್ಯಾನೆ ಮಾರೇಗೌಡ
ಇವನ ಸತ್ಯವ ಈಗ ನೋಡಬೇಕು
ಎಂದು ಮಾಯಕಾರಿ ಪರಶಿವನಾಗ
ಮುದುಕ ಜಂಗಮನಾಗೆ ಬಂದವ್ನೆ
ಕಾಶಿಯಾತ್ರೆಗೆ ಹೋಗಿದ್ದೆ ಮಗನೆ
ಬಾಳ ಹಸಿವೆ ನನಗಾಗೈತೆ
ಒಂದು ಜೋಳದ ತೆನೆ ಕೊಡೊ ಗೌಡ
ತಿಂದುಕೊಂಡು ನಾನು ಹೋಗುತಿನಿ ಅಂದ
ಅಂತ ಮಾತ ಕೇಳಿದ ಗೌಡ
ಮಂಚದಿಂದ ಕೆಳಕ್ಕೆ ಇಳಿದು ಬಂದವ್ನೆ
ಹೋಗು ಹೋಗು ತಿರುಕ ಜಂಗಮನೆ
ಗೌಡ ಊರಿಗೆ ಹೋಗವ್ನೆ ಕಾಣೊ
ಗದ್ದೆಯ ಗೌಡ ಇಲ್ಲಿಲ್ಲವಲ್ಲಪ್ಪ
ನಾನು ತೆನೆಯ ಕೊಡುವುದಿಲ್ಲಪ್ಪ
ನಾನು ಅವರ ಮನೆಯ ಸಂಬಳದಾಳು
ನಾನು ತೆನೆಯ ಕೊಡಲಾರೆ ಕಾಣೊ
ಅಷ್ಟು ನಿನಗೆ ಹಸಿವೆ ಆಗಿದ್ರೆ
ನನ್ನ ಹೆಂಡತಿ ಮನೆಯಲ್ಲವ್ಳೆ
ಹೋಗಿ ನೀನು ಊಟ ಮಾಡಯ್ಯ
ಎಂದು ಹೇಳುತಾನೆ ಮಾರೇಗೌಡ
ಮಾಯಕಾರಿ ಪರಮೇಶ್ವರನಾಗ
ಇಲ್ಲಿ ಇವನ ಸತ್ಯ ನೋಡಿದ್ದಾಯ್ತು
ಮನೆಯಲಿ ಹೆಂಡತಿಯ ಭಕ್ತಿ ನೋಡಬೇಕು
ಎಂದು ಹೊರಟನೆ ಶಿವನು ಆವಾಗ
ನನ್ನ ಹೆಂಡತಿಯ ಗುರುತೇಳುತೀನಿ
ಸಿಕ್ಕು ಸೀರಣಿಗೆ ಬಕ್ಕುತಲೆಯೆಲ್ಲ
ಮೂಗೆಂಬುದು ಮುಂಗೈಗಾತ್ರ
ಕಣ್ಣೆಂಬುದು ಕೊತ್ತಿಯ ಕಣ್ಣು
ಇಂಥ ಚೆಲುವೆ ನನ್ನ ಹೆಂಡತಿ ಅವಳೆ
ಹೋಗೋ ಹೋಗಿ ಊಟ ಮಾಡೈಯ್ಯ
ಅಂಗಂದ ಮಾತ ಕೇಳಿದ ಸ್ವಾಮಿ
ಜೋಳದ ಗದ್ದೆಯಿಂದ ಮನೆಗೊರಟಾನೆ
ನಡುಮನೆಯಲ್ಲಿ ಕೂತವ್ಳೆ ಗರತಿ
ಏನಂತ ಸ್ವಾಮಿ ಹೇಳುತನಾವಾಗ
ಕಾಶಿ ಯಾತ್ರೆಗೆ ಹೋಗಿದ್ದೆ ಮಗಳೆ
ಜೋಳದ ಗದ್ದೆ ಬಳಿಗೆ ಬಂದೆ ಮಗಳೆ
ಮನೆಗಾದರೆ ನೀ ಹೋಗು ಅಂತ ಹೇಳಿದ ಗೌಡ
ಊಟಕಾದರೆ ನೀಡಮ್ಮ ಮಗಳೆ
ಎಂದು ಸ್ವಾಮಿ ಕೇಳುತಾನಾವಾಗ
ಅಂಗಂದ ಮಾತ ಕೇಳಿದಳಾವಾಗ
ಇಕ್ಕದ ಮಾರಿ ಏನಂದಳಾಗ
ಹೋಗೋ ಹೋಗೋ ತಿರುಕ ಜಂಗಮನೆ
ನಾನು ಈ ಮನೆಯ ಸಂಬಳದಾಳು
ಮನೆಯ ಗರತಿ ಊರಿಗೋಗವ್ಳೆ
ಎಂದು ಹೇಳ್ತಾಳೆ ಪರಶಿವನಲ್ಲಿ
ಎಷ್ಟು ಬೇಡಿದರು ಊಟಕ್ಕಿಡಲಿಲ್ಲ
ಪಾಪಿಗೇಡಿ ಇಕ್ಕದ ಮಾರಿ
ಹಿಂದುರುಗಿ ಹೊಲಕ್ಕೆ ಬರುತಾನೆ ಸ್ವಾಮಿ
ಏನೋ ಗೌಡ ಊಟಕೆ ಕೊಡಲಿಲ್ಲ
ಮನೆಯ ಯಜಮಾನಿ ಊರೊಳಗಿಲ್ಲ
ಸಂಬಳದಾಳು ಮನೆಯೊಳಗಿದ್ಲು
ಒಂದರ್ಧ ಜೋಳದ ತೆನೆಯ
ಕೊಡೈಯ್ಯ ಎಂದು ಕೇಳಿದ ಸ್ವಾಮಿ
ಜೋಳದ ತೆನೆಯ ಕೊಡುವುದಿಲ್ಲ
ನಾನು ಇವರ ಮನೆಯ ಸಂಬಳದಾಳು
ಅಷ್ಟು ನಿನಗೆ ಹಸಿವೆ ಆಗಿದ್ರೆ
ನಾನೆ ಬರುತೀನಿ ಊಟಕೆ ಕೊಡುಸ್ತೀನಿ
ಎಂದು ಕರಕೊಂಡು ಜಂಗಮನನ್ನು
ಮನೆ ಕಡೀಕೆ ಹೊರಟಾನೆ ಗೌಡ
ಏನಂತ ಆಗ ಹೇಳಿದ ಶಿವನಿಗೆ
ನೀನು ಹಿಂದಾಗಿ ಬಾರೊ ನಮ್ಮ ಮನೆಗೆ
ನಾನು ಮುಂದಾಗೆ ಮನೆಗೆ ಹೋಗಿ
ನನ್ನ ಹೆಂಡತಿಗೆ ಹೇಳುತೀನಿ ಅಂದ
ಓಡೋಡಿ ಮನೆಗೆ ಓಡೋದ ಗೌಡ
ಹಿಂದೆ ಬರುತಾನೆ ಜಂಗಮನಾಗ
ಯಾವಾಳೆ ಹೆಂಡತಿ ಕೆಟ್ಟಬಡ್ಡಿ ನೀನು
ಹರಕಲ ಚಾಪೆ ತಕ್ಕಂಡು ಬಾರೆ
ಹರಕಲು ಚಾಪೆ ತಂದು ಕೊಟ್ಟವ್ಳೆ
ಬೆಲ್ಲದ ನೀರ ಮಾಡಿಕೊಂಡು ಬಾರೆ
ನನಗೆ ಚಾಪೆಯ ಬಿರಬಿರನೆ ಸುತ್ತೆ
ಬೆಲ್ಲದ ನೀರೆಲ್ಲ ಮೇಲೆಯೆ ಚೆಲ್ಲೆ
ತಲೆತಾವಾದರೆ ಕೂತುಕೊಳ್ಳೆ ಗರತಿ
ಲಬಲಬನೆ ಬಾಯ ಬಡಕೊಳ್ಳೆ ಗರತಿ
ನನ್ನ ಗಂಡ ಸತ್ತೋದನೆಂದು
ಬಡಕೊಂಡು ಕೂತವ್ಳೆ ನಡುಮನೆಯಲ್ಲಿ
ಮಾಯಕಾರಿ ಪರವೇಶನಾಗ
ಮನೆಗೆ ಬಂದವ್ನೆ ನಿಧಾನವಾಗಿ
ಬಂದು ಬಾಗ್ಲಲ್ಲಿ ನಿಂತುಕೊಂಡ ಸ್ವಾಮಿ
ಏನಮ್ಮ ಇದು ಪೂರ ಅನ್ಯಾಯ
ಹೋಗೋಗೊ ತಿರುಕ ಜಂಗಮ ನೀನು
ಗಂಡಸತ್ತು ಮನೆಯಲ್ಲಿ ಬಿದ್ದವ್ನೆ
ಅಡಿಗೆಯನ್ನೆ ನಾನು ಮಾಡಿಲ್ಲ ಕಾಣೊ
ಗಂಡನ ಕಳಕೊಂಡು ದುಃಖವೆ ನನಗೆ
ಅಂತ ಮಾತ ಕೇಳಿದ ಸ್ವಾಮಿ
ಮಾಯಕಾರಿ ಪರಮೇಶ್ವರನು
ಕಲಿಯುಗದೊಳಗೆ ಇಂಥ ಅನ್ಯಾಯ ನಡೀತೆ
ಎಂದು ಮನದೊಳಗೆ ಯೋಚನೆಮಾಡಿ
ಗಂಡನ ಕಳಕೊಂಡೆ ಎಂದು
ಯೋಚನೆನಾದರೆ ನೀ ಮಾಡಬೇಡ
ಗಂಡನ ಪ್ರಾಣವ ಉಳಿಸಿ ನಾ ಕೊಡುತೀನಿ
ಅಂಗಂದಮಾತ ಕೇಳಿದಳಾಗ
ಗಂಡ ಉಳುಕೊಂಡ್ರೆ ಅನ್ನ ಊಟಕ್ಕಿಡಬೇಕು
ನಿನ್ನನ್ಯರೊ ಕರಸ್ದೋರು ಜಂಗಮ
ಗಂಡನ ಉಳಿಸು ಬಾ ಎಂದು ನಿನ್ನ
ನಿನ್ನನ್ನು ನಾನು ಕರೆಸ್ಲಿಲ್ಲ ಕಾಣೊ
ಎಂದು ಬರಲ ಹಿಡಕೊಂಡು ಪಾಪಿ
ಇಂಥ ಪಾಪಗೇಡಿ ಗಂಡ ಹೆಂಡ್ತೀರ
ಕಲಿಯುಗದಲ್ಲಿ ನಾ ಬಿಡಬಾರದೆಂದು
ಒಳಗ್ಗಡೇಕೆ ಹೋಗವ್ನೆ ಸ್ವಾಮಿ ಆವಾಗ
ಹರಕಲ ಚಾಪೇಲಿ ಸುತ್ತಟ್ಟವಳೆ
ಊಟ ಕೊಡದಿದ್ದರೆ ಅಂತೆ ಹೋಗಲಿ
ಜೋಳದ ಹೊಲನಾದರೆ ಕಾಯೋಗೋ ಗೌಡ
ಎಷ್ಟು ಕೂಗಿದರು ಮಾತಾಡಲಿಲ್ಲ
ಸತ್ತೋದೊನಂಗೆ ಬಿದ್ದವ್ನೆ ಗೌಡ
ಮಾಯಕಾರಿ ಪರಮೇಶ್ವರನಿಗೆ
ಬಾಳ ಆಶ್ಚರ್ಯವೆ ಆಯಿತಾವಾಗ
ದೇವಲೋಕದಿಂದೆರಡಾನೆ ತರಸಿದ
ಗಂಡ ಹೆಂಡತಿಯ ಆನೆ ಕಾಲಿಕ್ಕಟ್ಟಿಸಿದ
ಆನೆಕಾಲ್ಗೆ ಕಟ್ಟಿಸವ್ನೆ ಸ್ವಾಮಿ
ನಗ್ಗಿನ ಮುಳ್ಳಲ್ಲಿ ಎಳಸೀದ ಸ್ವಾಮಿ
ನಗ್ಗಲ ಮುಳ್ಳಲ್ಲಿ ಎಳಸೀದ ಸ್ವಾಮಿ
ಗಿರಿಕೊಂದೆ ಖಂಡ ಕಿತ್ತೋಗುತೈತೆ
ಮಾತನಾದರೆ ಆಡಲಿಲ್ಲ
ಪರಮ ಚಂಡಾಲ ಮಾರೇಗೌಡ
ಮಡದಿಯಾದಂಥ ಇಕ್ಕದ ಮಾರಿ
ಧರಣಿ ಶೋಕವ ಮಾಡುತಳಾವಾಗ
ನಗ್ಗಿನ ಮುಳ್ಳಲಿ ತಿರುಗಿಸಿದರು
ಇವನು ಮಾತೇ ಆಡಲಿಲ್ಲವಲ್ಲ
ಅವನ ಉದ್ದ ಗುಂಡಿ ಹೊಡಸ್ದ
ಕುತ್ಕೆ ತಕ್ಕ ಹೊಣೆಬಿಟ್ಟ ಸ್ವಾಮಿ
ಈಗಲಾದರು ಮಾತಾಡ್ತೀ ಇಲ್ವೊ
ಇಲ್ಲದಿದ್ದರೆ ಕಲ್ಲ ಎತ್ತಾಕುತೀನಿ
ಎತ್ತಲಾರದ ಕಲ್ಲ ಎತ್ಕೊಂಡ ಸ್ವಾಮಿ
ನಿಂತ್ಕಂಡ ಮಾರೇಗೌಡನ ಮುಂದೆ
ಮಾತಾಡ್ತೀಯೊ ಇಲ್ಲವೊ ಗೌಡ
ಕಲ್ಲ ಕೈಯ್ಯನ್ನೆ ಬಿಡುತೀನಿ ಈಗ
ಊಟಕೆ ನೀನು ಕೇಳದೆ ಹೋದರೆ
ಮಾತ ನಾನು ಆಡ್ತೀನಿ ಸ್ವಾಮಿ
ಪರಮ ಪಾಪಿಯು ಇವನು ಎಂದು
ಮನದಲ್ಲಿ ಯೋಚನೆ ಮಾಡಿದ ಸ್ವಾಮಿ
ಗುಂಡಿಂದೀಚೆಗೆ ಎತ್ತಿಕೊಂಡ ಇವನ
ಗುಂಡಿಂದೀಚೆಗೆ ಕರಕೊಂಡನಾಗ
ಹೂವಿನ ಪಾಲಕಿ ತರಿಸಿದ ಸ್ವಾಮಿ
ದಾನಧರ್ಮವ ಮಾಡದ ಪಾಪಿ
ಕಲಿಯುಗದಲ್ಲಿ ಇರಲು ಬಾರ್ದು
ಎಂದು ಕೈಲಾಸಕೆ ಕಳುಸ್ದ ಸ್ವಾಮಿ
ಗಂಡ ಹೆಂಡ್ತಿ ಕೈಲಾಸಕೆ ಕಳುಸ್ದ
ಕೈಲಾಸಕ್ಕೆ ಕಳಿಸ್ದ ಸ್ವಾಮಿ
ಏನಂದಾಗ ಹೇಳುತಾನೆ ಸ್ವಾಮಿ
ದಾನಧರ್ಮವ ಮಾಡಲಾರದ ಪಾಪಿಯು
ಕೈಲಾಸಕೋದ ಕತೆಯಿದು ಕೇಳಿರಿ
ಇಲ್ಲಿಗಾದರೆ ಮಾರೇಗೌಡನ
ಕತೆಯು ಅಂಕಿತವಾಯಿತೀವಾಗ
೭೯. ಹೆಳವೇಗೌಡ
ನಿನ್ನ ನೆಂಬಿದೆ ರಾಮನೆ ತಾನಂದನೆ
ಇಂಬನಾಗಿ ರಾಮನೆ
ಒಂದಾನೆ ಒಂದು ದಿವಸ ತಾನಂದನೆ
ಒಕ್ಕಲಿಗರ ಮುದ್ದೇಗೌಡ್ನು
ಒಕ್ಕಲಿಗರ ಮದ್ದೇಗೌಡ್ನಿಗೆ
ಏಳುಜನ ಗಂಡುಮಕ್ಕಳು
ಒಕ್ಕಲಿಗರ ಮುದ್ದೆಗೌಡ್ನಗೆ
ಕೈಯಿಲ್ಲದ ಕಾಲಿಲ್ಲದಂಥ
ಎಳವನು ಹುಟ್ಟಿದನು
ಆರುಜನ ಚೆನ್ನಾಗವ್ರೆ
ಕುಂಟೆಳವನು ಹುಟ್ಟಿದನು
ಏಳು ಜನ ಗಂಡುಮಕ್ಳು
ಒಬ್ಬಳೆ ಹೆಣ್ಣು ಮಗಳು
ಒಂದಾನು ಒಂದು ದಿವಸ
ಒಕ್ಕಲಿಗರ ಮುದ್ದೆಗೌಡ್ನಗೆ
ಗಡ್ಡ ಮೀಸೆಯಂಥ
ಒಕ್ಕಲಿಗರ ಮುದ್ದೇಗೌಡ್ನಗೆ
ಗಡ್ಡ ಮೀಸೆ ಬೆಳೆದೋದೊ
ಮುಂದೇನುಗತಿಯೆಂದು
ನನಸ್ವಾಮಿ ನನ್ನ ಗುರುವೆ
ಒಕ್ಕಲಿಗರ ಮುದ್ದೇಗೌಡ್ನು
ಏನೆಂತೋಚನೆ ಮಾಡುತವ್ನೆ
ನನ್ನ ಗಡ್ಡ ಮೀಸೆಗಳ
ಕೆಲಸ ಯಾರು ಮಾಡೋರು
ಡಂಗೂರವನ ಕರೆಸಿ
ಸಾರಿಸ್ತಾನೆ ನನ್ನ ಗುರುವೆ
ಈ ಕಡತ ತಪ್ಪಿಸಿಕೊಟ್ರೆ
ಕೇಳಿದ್ದ ಕೊಡ್ತೀನಂಥ
ಆ ಹೊತ್ತು ಆಡುತವ್ನೆ
ಡಂಗೂರವ ಸಾರಿಸಿಬಿಟ್ಟ
ಹಜಾಮರವನು ಎಂಬುವನು
ಹಜಾಮರ ಗಂಡುವೆ
ಅವನಿಗೆ ಚೆಪ್ಪೋಡು
ನೂರೊಂದು ಆಯ್ದವು
ಹಡದೆಯ ತಕ್ಕಂಡು
ಕಂಕ್ಳಿಗೆ ಆಡ್ಕಂಡು
ಚೆಪ್ಪೋಡು ಸಾರೋಟಿನಲ್ಲಿ
ಒಕ್ಕಲಿಗರ ಮುದ್ದೇಗೌಡ್ನ
ಅರಮನೆಗೆ ಬಂದ
ಬಾಕಲಲ್ಲಿ ಕೂತುಕಂಡು
ಸುತ್ತ ಮುತ್ತ ನೋಡುತಾನೆ
ಬಾಕಲು ಬಂದಾಗೈತೆ
ನಿನ್ನ ಒಕ್ಕಲು ಮುದ್ದೇಗೌಡ್ನ
ಆಸ್ಥಾನಕ್ಕೆ ಹೋಗಬೇಕು
ಯಾವ ಮೂಲೆಗೆ ಹೋಗಬೇಕು
ಯಾವ ಮೂಲೆಗೆ ಬರಬೇಕು
ಯೋಚನೆಯ ಮಾಡುತಾನೆ
ಹಜಾಮರ ಹುಡುಗಾನು
ಯಾರೂವೆ ಹಲಸ್ನಣ್ಣ
ಅಡೆಯ ಹಾಕವ್ರೆ
ವಾಸನೆ ಹಿಡಕಂಡು
ಹೆಗ್ಗಣವೆ ಹೋಯ್ತಂತೆ
ಬಾಲಾವೆ ಸಿಕ್ಕಿಕೊಂಡು
ದರದರನೆ ಎಳಕೊಂಡು
ಹಜಾಮರ ಹುಡುಗನತ್ರ
ಬಂತಂತೆ ಹೆಗ್ಗಣರಾಜ
ಕೇಳು ಕೇಳು ಹಜಾಮದೊರೆ
ನೀ ಬಂದೀರೊ ಕಾರ್ಯವ
ನಿನ್ನ ಕಾರ್ಯವ ಗೆಲುಸ್ತೀನಿ
ಸೆರೆಯನ್ನ ಬಿಡಿಸಪ್ಪ
ಹಲಸನಣ್ಣ ಅಂಟುವ
ಸೆರೆಯನ್ನೆ ಬಿಡಿಸಿಕೊಟ್ರೆ
ನಿನ್ನ ಕೆಲಸವ ಗೆಲ್ಲುಸ್ತೀನಿ
ಆವಾಗ ಹಜಾಮರವನು
ಅಂಟನ್ನು ಕತ್ತರಿಸಿಬಿಟ್ಟ
ಒಕ್ಕಲು ಮುದ್ದೇಗೌಡ್ನ
ಮನೇಲಿರೊ ಹಜಾರಕ್ಕೆ
ಬಿಟ್ಟು ಕೊಡಬೇಕಯ್ಯ
ನನ್ನ ಹೆಗ್ಗಣರಾಜ
ಏಳುತಿನಿ ಕೇಳಪ್ಪ
ನಾನು ನಿಜವಾಗಿ ಏಳುತೀನಿ
ನನ್ನ ಬಾಲವ ಹಿಡಕಪ್ಪ
ಹಿಂದುಗುಂಟೆ ಬಾರಪ್ಪ
ಬಚ್ಚಲ ಕಂಡಿನಲ್ಲಿ
ಕರಕೊಂಡು ಹೋಗುತಂತೆ
ಅರಮನೆ ಒಳಗಡೆ
ಹೋಗವುದ ನೋಡ್ತಾನೆ
ಒಕ್ಕಲ ಮುದ್ದೇಗೌಡ್ನು
ರತ್ನದ ಮಂಚದ ಮೇಲೆ
ಮನಗವ್ನೆ ನನ ಗುರುವೆ
ಹಡದೆಯ ಬಿಚ್ಚಿಕಂಡು
ಆಯ್ದವ ಹಿಡಕೊಂಡು
ಚೌರವ ಮಾಡುತಾನೆ
ಮೀಸೆಯ ಕತ್ತರಸವ್ನೆ
ಗಡ್ಡವೆಲ್ಲ ನುಣ್ಣಗೆ
ಬೋಳಿಸಿ ಹಾಕವ್ನೆ
ಮಾಯಕರ ನನಗುರುವೆ
ಹಜಾಮರ ಹುಡುಗನು
ಮನೆಬಿಟ್ಟು ಬಂದಾನು
೨
ಬೆಳಗಾಗಿ ಕೋಳಿಕೂಗ್ತು
ಬೆಳ್ಳಿಹುಟ್ತು ನನಗುರುವೆ
ರತ್ನದ ಮಂಚದ ಮೇಲೆ
ಮಲಗಿದ್ದ ಗೌಡನು
ಮೇಲಕ್ಕೆ ಎದ್ದನು
ಗಡ್ಡವ ಸವರುತಾನೆ
ತಲೆಯನ್ನೆ ಸವರುತಾನೆ
ನನಗೆ ಅರಿವಿಲ್ಲದಂತೆ ಚೌರವ
ಯಾವನಯ್ಯ ಮಾಡಿದಾನು
ಯಾವನಯ್ಯ ಮಾಡಿದ
ನಾನೇಯ ಅಂತೇಳಿ
ಬಂದಾರೆ ಸಾಕಲ್ಲೊ
ಬೆಳಗ್ಗೆಯ ಎದ್ದಾನು
ಹಡಬೆಯ ನ್ಯಾರಾಕ್ಕೊಂಡು
ನಾನೇಯ ಸ್ವಾಮಿ ಎಂದು
ಬಂದಾನು ಹಜಾಮರುಡುಗ
ಅಯ್ಯ ಕೇಳುಕೇಳು ಹಜಾಮರುಡುಗ
ಏನು ಕೇಳ್ತಿ ಕೇಳಯ್ಯ
ಒಕ್ಕಲ ಮುದ್ದೇಗೌಡ್ನು
ಹಾಗಂಥ ಕೇಳುತವ್ನೆ
ಕೇಳು ಕೇಳು ನಿಮ್ಮ ಪಾದ
ನೀವು ಕೇಳಿದ್ದು ಕೊಡುತೀನಂದ್ರೆ
ಕೈಮುಟ್ಟಿ ಭಾಷೆಕೊಟ್ರೆ
ಹೇಳುತೀನಿ ಅಂತೇಳಿ
ಆ ಮಾತು ಕೇಳುತವ್ನೆ
ನಿನ್ನ ಒಕ್ಕಲ ಮುದ್ದೇಗೌಡ್ನು
ಆ ಮಾತಿಗೊಪ್ಪಿಕೊಂಡು
ಭಾಷೆಯ ಕೊಟ್ಟು ಬಿಟ್ಟ
ನೀ ಕೇಳಿದ್ದು ಕೊಡುತೀನಂಥ
ಧೈರ್ಯವಾಗಿ ಕೇಳಯ್ಯ
ನಾನು ಕೇಳುತೀನಿ ಕೊಡಿಸ್ವಾಮಿ
ಒಂದಿನ ಒಪ್ಪತ್ತು
ನಿಮ ದರಬಾರ ಕೊಡಬೇಕು
ಒಕ್ಕಲ ಮುದ್ದೇಗೌಡ್ನು
ಕುಂತುಕಂಡು ಹೇಳುತಾನೆ
ಯೋಚನೆಯ ಮಾಡುತವ್ನೆ
ಏನು ಮಾಯ ಮಾಡುವುದು
ಆ ಮಾತ ಕೇಳಿಕೊಂಡ
ಮುಂದೇನು ಗತಿಯೆಂದು
ಯೋಚನೆಯ ಮಾಡಿಬಿಟ್ಟು
ಕೊಟ್ಟ ಭಾಷೆಗೆ ತಪ್ಪಬಾರದು
ಒಂದಿನ ಒಪ್ಪತ್ತು
ರಾಜ್ಯಭಾರ ಕೊಟ್ಟಾನು
ಒಕ್ಕಲ ಮುದ್ದೇಗೌಡನ್ನು
ರಾಜ್ಯಭಾರ ಕೊಟ್ಟುಬಿಟ್ಟು
ಹೊರಟನು ನನಗುರುವೆ
ನಿಮ್ಮ ಕೈಲಿದ್ದ ಸಿರಿಉಂಗ್ರ
ನನಕೈಗೆ ಇಕ್ಕಬೇಕು
ಅವನ ದರಬಾರವ
ಕೊಟ್ಟುಬಿಟ್ಟ ಮುದ್ದೇಗೌಡ
೩
ಮುಂದಾಕೆ ಹೊರಟಾನು
ಬೇರೆ ಮನೆಯ ಮಾಡಿಕೊಂಡು
ಸಂಸಾರ ಕರಕೊಂಡು
ಬೇರೆ ಮನೆಯ ಒಳಗೆ
ವಾಸವ ಮಾಡುತವ್ನೆ
ಒಂದಾನು ಒಂದು ದಿವಸ
ಒಕ್ಕಲ ಮುದ್ದೇಗೌಡ್ನಿಗೆ
ಏಳುಹಟ್ಟಿ ದನಗಳಂತೆ
ಏಳುಹಟ್ಟಿ ಕುರಿಗಳಂತೆ
ಏಳುಹಟ್ಟಿ ಆಡುಗಳಂತೆ
ಬಾಳ ಬಾಳಾಡ್ತಾ ಅವ್ನೆ
ಏಳು ಜನಕೆ ಒಂದಿಗುಟ್ದ
ಹೆಣ್ಣು ಮಗಳು ಎಂಬುವಳು
ಅವಳು ಗೌರಮ್ಮ ಎಂಬುವಳು
ಏನು ಕೆಲಸ ಮಾಡವ್ಳೆ
ತಪ್ಪಲೆಯ ಕೈಯಲಿಡಿದು
ಎಮ್ಮೆಯ ಕೊಟ್ಟಿಗ್ಗೋಗಿ
ಹಾಲನ್ನು ಕರಿತವ್ಳೆ
ಮನೆತಾಯಿ ಗೌರಮ್ಮ
ಒಂದಾನು ಹೊತ್ತಿನಲ್ಲಿ
ಒಂದೆಮ್ಮೆ ಕರುವಾದು
ಕರುಗೋಳು ಹಾಕಿಕೊಂಡು
ಓಡಿಬಂದು ಹಾಕಿಕೊಂಡು
ಓಡಿಬಂದು ನೋಡುತಾಳೆ
ಮನೆಯವರು ಬಿಟ್ಟಾರ
ಎಂದುಕೊಂಡು ಗೌರಮ್ಮ
ಹೆಣ್ಣು ಮಗಳು ಅವಳಿಗೆ
ಏಳು ಮಾರು ಜಡೆಯಂತೆ
ಏಳು ಕರಗಳ ಎಳೆದಾಳು
ಏಳು ಮಾರು ಜಡೆಯಲ್ಲಿ
ಎಳಕಂಡು ಬಂದಾಳು
ಹಜಾಮರ ಹುಡುಗಾನು
ಅವಳ ನೋಡಿಬಿಟ್ಟು ಬಂದಾನು
ಅಪ್ಪನ ಮನೆಗಿನ್ನು
ಅವಳ ನೋಡಿಬಿಟ್ಟು ಬಂದಾನು
ತಂದೆಯ ಮನೆಗೆ ಬಂದು
ಮಕ್ಕಡೆ ಮನಿಕಂಡ
ಮಕ್ಕಡೆ ಮನಿಗಿಬಿಟ್ಟು
ಯೋಚನೆಯ ಮಾಡುತಾನೆ
ಯೋಚನೆಯ ಮಡುತಾನೆ
ಏನು ಕೆಲಸ ಮಾಡುತಾನೆ
ತಾಯಿ ತಂದೆ ಬಂದರು
ಯಾಕೆ ಮಗ ಇಷ್ಟೊಂದು
ಮಕವಾದರೆ ಕೆಟ್ಟೈತೆ
ಯೋಚನೆ ಯಾಕ್ಬಂತು
ಹೇಳಪ್ಪ ನನಕಂದ
ಕೇಳುಕೇಳು ತಾಯಿತಂದೆ
ಸತ್ಯದಿಂದ ಹೇಳುತೀನಿ
ಒಕ್ಕಲ ಮುದ್ದೇಗೌಡ್ನ
ಮಗಳು ಗೌರಿ ಎಂಬುವಳು
ಏಳುಜನರ ಒಂದಿಗುಟ್ಟಿದವಳು
ಚೆಂದದಲಿ ಚಲುವೆಯು
ಒಪ್ಪಿದ್ದು ಆಯ್ತಮ್ಮ
ಅವಳ ತಂದು ನನಗೆ
ಮದುವೆಯ ಮಾಡಬೇಕು
ಅವರು ಕೊಡೊದಿಲ್ಲ ಎಂದರೆ
ಮಾಡೊಶಕ್ತಿ ನನಗೈತೆ
ಕೊಡ್ತೀನಿ ಅಂದರೆ
ಆಗುವ ಶಕ್ತಿ ನನಗದೆ
ಆ ಮಾತು ಹೇಳಿ ಬಿಟ್ಟು
ಬಲಗೈಲಿ ಭಾಷೆಕೊಟ್ರೆ
ನೀವು ತಾಯಿಗೊಳೆ ತಂದೆಯು
ನೀವು ಭಾಷೆಯ ಕೊಟ್ಟರೆ
ಊಟವ ಮಾಡುತೀನಿ
ಭಾಷೆಯ ಕೊಡದೆ ಹೋದ್ರೆ
ಪ್ರಾಣಹತ್ಯ ಮಾಡ್ಕೋತೀನಿ
ಅವಳ ಹೆಸರಿನ ಮೇಲೆ
ಪ್ರಾಣವ ಬಿಡುತೀನಿ
ಆ ಮಾತಿಗೊಪ್ಪಿಕೊಂಡು
ಮಗನಿಗೆ ಭಾಷೆಯ ಕೊಟ್ಟಾರು
ಏಳು ಜನ ಏಳು ಕುದುರೆ ಮ್ಯಾಲೆ
ಕೂತುಕಂಡು ಹೊರಟಾರು
ಒಕ್ಕಲ ಮುದ್ದೇಗೌಡನ
ಮನೆಹೋಗಿ ಇಳಿದಾರು
ಒಕ್ಕಲ ಮುದ್ದೆಗೌಡ್ನ ಮಕ್ಕಳು
ಮೂಡ್ಲಾಗಿ ಕೆಬ್ಬೆ ಹೊಲವು
ಹೊಲವನ್ನು ಉತ್ತುಬಿಟ್ಟು
ಹನ್ನೆರಡು ಗಂಟೆ ಒಳಗೆ
ಏರನ್ನೆ ಬಿಚ್ಚಿ ಬಿಟ್ಟು
ಊಟವ ಮಾಡತವ್ರೆ
ಅಂಥ ಸಮಯ ನೋಡಿ
ಕುದುರೆಯಿಂದ ಕೆಳಕ್ಕಿಳಿದರು
ಊಟ ಮಾಡ್ತಿದ್ದೋರು
ದೊರೆಗಳು ಬಂದರು ಎಂದು
ಏಳು ಜನ ಅಣ್ಣದೀರು
ಒಕ್ಕಲು ಮುದ್ದೇಗೌಡ್ನು
ನೀವು ಬಡವರ ಮನೆಗಪ್ಪ
ಭಾಗ್ಯ ಬಂದಿದ್ದಂಗೆ ಬಂದಿದ್ದೀರಪ್ಪ
ಬಂದು ಬಿಟ್ರಿ ಎಂದು ಅವರು
ಅಡ್ಡಬಿದ್ದು ಬೇಡುತಾರೆ
ಕೇಳುಕೇಳೊ ಒಕ್ಕಲು ಮುದ್ದೇಗೌಡ
ನಿಮ್ಮನೆಯ ಪರಪು ಅನ್ನಕೆ
ಬಂದೀವಿ ಗೌಡರೆ
ನಿಮ್ಮ ಮಗಳ ನಮ್ಮಗನಿಗೆ
ಕೊಡಬೇಕು ಅಂತೇಳಿ
ಆ ಮಾತ ಕೇಳುತವ್ರೆ
ಆ ಮಾತ ಕೇಳಿಕೊಂಡು
ಯೋಚನೆಯ ಮಾಡುತವ್ರೆ
ಆರು ಜನ ಅಣ್ಣದೀರು
ಆವಾಗ ಕೂತು ಕಂಡು
ಕಣ್ಣೀರು ಸುರಿಸ್ತವ್ರೆ
ಕೂತುಕಂಡು ಅಳುತಾರೆ
ಕಾಲಿಲ್ದ ಕೈಯಿಲ್ದ
ಹೆಳವನು ಎಂಬುವನು
ಕೇಳಿ ಕೇಳಿ ಅಣ್ಣದೀರ‍್ಯ
ಏಳುತೀನಿ ಕೇಳಿರಪ್ಪ
ಆ ಮಾತು ನನದೇಯ
ಆ ಮಾತು ನಿಮದೇಯ
ಕೇಳು ಕೇಳು ತಮ್ಮನೆ
ಏಳುತೀನಿ ಕೇಳಪ್ಪ
ನಿನಕೈಲಿ ಏನಾದೀತು
ಕೇಳು ಕೇಳು ಅಣ್ಣದೀರ
ನಿಮದೇನು ನಮದೇನು
ಹೋಗಿಯೆ ಬರುತೀನಿ
ಯೋಚನೆಯ ಮಾಡಬೇಡಿ
ಹಜಾಮರ ದಂಡೇಗೆ
ತೆವಕೊಂಡು ಬಂದಾನು
ಹೆಳವಯ್ಯ ಎಂಬುವನು
ಕೈಕಾಲು ಇಲ್ಲದೋನು
ನೀವು ಕೇಳಿ ಕೇಳಿ ದೊರೆಗಳೆ
ಹೆಣ್ಣನೆ ಕೊಡುತೀವಿ
ನಾವು ತಂಗೀಯ ಕೊಡಲಾರೊ
ನಿಜವಾಗ್ಲು ಹೇಳುತೇನೆ
ತಂಗಿಗಿಂತ ಹೆಚ್ಚಾಗಿ
ರೂಪಸ್ತೆ ಸಾಕಿವ್ನಿ
ನನ್ನೂವೆ ಸಾಕುಮಗಳ
ನಿಮಗಾದ್ರೆ ಕೊಡುತೀನಿ
ಆ ಮಾತ ಹೆಳವಾನು
ಹೇಳುತಾನೆ ಅವರಿಗೆ
ತಂಗಿಗಿಂತ ರೂಪಸ್ತೆಯು
ಆಗಲಿ ಎಂದು ಬಿಟ್ಟು
ದೊರೆಗಳು ಒಪ್ಪಿಕೊಂಡ್ರು
ಒಪ್ಪೀಳ್ಯ ಕೊಟ್ಟಾರು
ಯೀಳ್ಯವ ಕೊಟ್ಟುಬಿಟ್ರು
ಹಜಾಮರ ಪಟ್ಟಣಕೆ
ಮಾತನೆ ಕೊಟ್ಟು ಬಿಟ್ಟು
ಅಣ್ಣದೀರತ್ರ ಬಂದಾನು
ಹೆಳವಾನು ಎಂಬುವನು
ಕೇಳು ಕೇಳು ಅಣ್ಣದೀರ
ತಂಗೀಯ ಕೊಟ್ಟಾರೆ
ಜಾತಿಯು ಕೆಟ್ಟೋಯ್ತು
ನಾವು ಬಂದೂವೆ ಉಪಾಯ
ಹೂಡೀವಿ ಕೇಳಿರಣ್ಣ
ಹಜಾಮರ ಪಟ್ಟಣದ
ಈಶಾನ್ಯ ಮೂಲೇಲಿರುವ
ಅವರ ಬಸವಾನ ಹಿಡಿತಂದು
ಗೌರೀಯ ಬಿಗಿರಣ್ಣ
ನನ ಮಂಡಗೈಗೆ ಜಂಪೆಯ
ಬಿಗಿದಾದರೆ ಕೊಡಿರಯ್ಯ
ಕಡ್ಡಿಯ ಬಿಗಿದಾನು
ಬಸವನ ಮೇಲಕ್ಕೆ
ಹೆಳವನ ಮೇಲಕ್ಕೆತ್ತಿ
ಕೂರಿಸಿ ಮೇಲಕ್ಕೆ
ಕಳಿಸಿದರು ಅಣ್ಣದೀರು
ಹಿತ್ತಲಲ್ಲಿ ಇರುವ
ಇರುದುಂಬಿ ತಂದು
ಕುಂಟೊಂದು ಬಂಡಿಯ
ಕುಡುಗೋಲು ಬಂಡಿಯ
ಅರಕೋಲು ಬಂಡಿಯ
ಮರಕೋಲು ಬಂಡಿಯ
ಏಳುಜೊತೆ ಬಂಡೀಯ
ತಯಾರು ಮಡಿಕೊಂಡು
ಇರಬೇಕು ಅಂದುಬಿಟ್ಟು
ಹೊರಟಾನು ಹೆಳವನು
ಬಸವಾನ ಮೇಲೆ ಕೂತು
ದಯವಾದ ಹೆಳವಾನು
ಹಜಾಮರ ದೊರೆಗೋಳು
ಸಂತೋಷ ಪಡುತವ್ರೆ
ಚಾವುಡಿಯ ನೇರಕ್ಕೆ
ಕೆಳಗಡೆ ಇಳಿಸ್ಕೊಂಡ್ರು
ಹೆಳವನಿಗೆ ಈಬತ್ತಿ
ಯೀಳ್ಯವ ಕೊಟ್ಟಾರು
ಮೇರ‍್ಬಾನ ಮಾಡುತಾವ್ರೆ
ಹಜಾಮರ ದೊರೆಗೊಳು
ಶಾಸ್ತ್ರವ ಕೇಳುತವ್ರೆ
ಶಾಸ್ತ್ರವು ಸರಿಬಂತು
ಹೆಳವಾನು ಗೌಡನು
ಏನಂತ ಕೇಳುತಾನೆ
ಹೆಳವೇಗೌಡ ಎಂಬುವನು
ಏನಂತ ಕೇಳುತಾನೆ
ನಾವು ಬಾಳೋಕೆ ಬದುಕೋಕೆ
ಮದುವೆಯ ಮಾಡುವರು
ನಮ್ಮಮತ ಪದ್ಧತಿಯೊಳಗೆ
ಹೇಳ್ತೀವಿ ಕೇಳ್ರಪ್ಪ
ಕಂಕಣ ಕಟ್ಟಿಸಬೇಕಾದರೆ
ಕೋಳಿಯೆ ಕೂಗಾಕಿಲ್ಲ
ನಾಯಿ ಬೊಗಳಾಕಿಲ್ಲ
ನಿಮ್ಮ ಊರು ಉಂಟಾಗಿ
ನೀವು ಕಂಕಣ ಕಟ್ಟಬೇಕಾದ್ರೆ
ಈ ಮಾತ ಒಪ್ಪಬೇಕು
ಆ ಮಾತಿಗೊಪ್ಪಿಕೊಂಡ್ರು
ಹಜಾಮರ ದೊರೆಗೊಳು
ಹೆಳವಾನು ಗೌಡನು
ಹೇಳುತೀನಿ ಕೇಳಿಸ್ವಾಮಿ
ನಿಮ್ಮ ನಿಮ್ಮ ಜನಗೋಳು
ನಮ್ಮದು ಚಿಕ್ಕರಮನೆ
ಜಾಗವು ಕಿಷ್ಕಿಂದ
ನೀವು ಪಟ್ಟಣದಲ್ಲಿ
ಏನೇನು ಸುಂಗಾರ
ಮಾಡಬೇಕೊ ಮಾಡಿರಿ
ಏನೇನು ಶಾಸ್ತ್ರಗಳು
ನಡೆಸಬೇಕೊ ನಡೆಸೀರಿ
ಶಾಸ್ತ್ರ ಸುಂಗಾರವ
ನಡೆಸಿದ ಮೇಲಾದರೆ
ಎಲ್ಲೆ ಕಲ್ಗೆ ಬಂದರೆ
ಬಾವನೋರ ಕರಕೊಂಡು
ಎಲ್ಲೆ ಕಲ್ಗೆ ಬಂದರೆ
ಕಂಕಣವ ಕಟ್ಟುತೀವಿ
ನೀವು ಎಲ್ಲೆ ಕಲ್ಲಿಗೆ ಬಂದು
ಬೇರೆ ಶಪಥವ ಮಾಡಿ
ನಾವು ಪಲ್ಲಕ್ಕಿ ತರುತೀವಿ
ಕುಂಡ್ರಿಸಿಕೊಂಡು ಹೋಗುತೀವಿ
ನಾವು ಪಲ್ಲಕ್ಕಿ ತರುತೀವಿ
ಹೋಗುತೀವಿ ಕೇಳಪ್ಪ
ಆ ಮಾತಿಗೆ ಒಪ್ಪಿಕೊಂಡು
ಹಜಾಮರ ದೊರೆಗೊಳು
ಹೆಳವೇಗೌಡನನ್ನು
ಬಸವಾನ ಮೇಲೆ ಕುಂಡ್ರಿಸಿ
ಪಟ್ಟಣಕೆ ತಿರುಗಿಸಿಕೊಟ್ರು
೪
ಒಂದೂವೆ ಕಿರುಮನೆಗೆ
ಹೆಳವಾನು ಎಂಬುವನು
ಮೂಗಂಡುಗ ತಿಗಣೆಯ
ಮೂರು ಕಂಡುಗ ಇರವೆಯ
ಆರು ಕಂಡುಗ ಸೊಳ್ಳೆಯು
ಎಲ್ಲವೂ ಸೇರಿಸ್ಬಿಟ್ಟ
ಕಿರು ಮನೆಗೆ ತುಂಬಿ ಬಿಟ್ಟ
ಬಾಕಲವೆ ಹಾಕಿಕಂಡ
ಬಾಕಲವೆ ಹಾಕಿಬಿಟ್ಟು
ಎಳಕಂಡ ನನಗುರುವೆ
ಹಜಾಮರ ಪಟ್ಟಣದಲ್ಲಿ
ಶಾಸ್ತ್ರ ಸೂಸ್ತ್ರ ತೀರಿಸಿ
ಹಜಾಮರ ಗಂಡೀಗೆ
ಶಾಸ್ತ್ರ ಸಂಬಂಧ ಮಾಡಿ
ಬೆಟ್ಟತುಂಬುಂಗುರ
ಬಟ್ಟ ತಂಬೂರಿಗಳು
ಸೊಳೇರ ಮ್ಯಾಳದಲಿ
ವಾದ್ಯವ ಮೆರಿಸಿಕೊಂಡು
ಸೂಳೇರ ಮ್ಯಾಳದಲಿ
ಮೆರವಣಿಗೆ ಮಾಡ್ಕಂಡು
ಎಲ್ಲೆಯ ಕಲ್ಲಿಗೆ ಬಂದ್ರು
ಆ ಮಾತು ಕೇಳಿಕೊಂಡು
ಸೂಳೇರ ಮ್ಯಾಳದಲಿ
ಮೆರವಣಿಗೆ ಮಾಡಿಕಂಡು
ಎಲ್ಲೆ ಕಲ್ಲಿಗೆ ಬಂದ್ರು
ಎಲ್ಲೆ ಕಲ್ಲಿನೊಳಗೆ
ಭೇರಿ ಶಬ್ದನಾಯ್ತು
ಅವರ ಭೇರಿ ಶಬ್ದವ ಕೇಳಿ
ಕೂತುಕಂಡು ನನಗುರುವೆ
ಹೂವಿನ ಪಲ್ಲಕ್ಕಿ ತಂದು
ಮದುವೆಯ ಗಂಡನಾದರೆ
ಪಲ್ಲಕ್ಕಿ ಮ್ಯಾಲೆ ಕುಂಡ್ರಿಸಿ
ಹಜಾಮರ ದಂಡೂವೆ
ಹಜಾಮರ ಪಟ್ಟಣಕ್ಬಂತು
ಅಲ್ಲೀಗೆ ಕರಕೊಂಡು
ಹೋದಾರು ನನಗುರುವೆ
ಅವರ ಪಾದಾಕೆ ಪನ್ನೀರಕೊಟ್ರು
ಕಿರುಮನೆಗೆ ಬಿಟ್ಟಾರು
ಸೊಳ್ಳೇಯ ಮನೇಗಿಬಿಟ್ರು
ಸೊಳ್ಳೇಯ ಮನೆಯಲ್ಲಿ
ನೆಲ್ಲುವಿನ ಹಾಸಿಗೆಯು
ನೆಲ್ಲುಲಿನ ಹಾಸಿಗೆಮೇಲೆ
ಕೂತುಕಂಡು ನಗುತವನೆ
ಒಳಗಾದರೆ ಬಿಬ್ಟು ಬಿಟ್ರು
ಬೀಗಾವ ಹಾಕ್ಕಂಡ್ರು
ಚಿಲಕ ಬೀಗ ಹಾಕಿ
ಹೆಣ್ಣು ನಾಯಿಗೆ ಸುಂಗಾರ
ವಾಲೆ ಬಂಗಾರ ಸಹಿತ
ಶಾಸ್ತ್ರ ಸೂಸ್ತ್ರ ಮಾಡಿ
ಕಿರುಮನೆಗೆ ಬಿಟ್ಟಾರು
ಮಾಯಕಾರ ನನ ಗುರುವೆ
ತಿಗಣೆ ಸೊಳ್ಳೆಗಳು
ಮುತ್ತಿಕೊಂಡು ಕಡದವೆ
ನಿಮ್ಮ ಹೆಣ್ಣಿನ ಮನೆ ಮಾರತ್ತ
ಬಾಕಲ ತೆಗಿರಪ್ಪ
ನಮ್ಮ ಹುಡುಗಿಗೆ ಕಂಕಣ ಕಟ್ತೀವಿ
ಅಲ್ಲೇಯ ಕೂತುಕಪ್ಪ
ನಾವು ಹುಡುಗೀಯ ಸುಂಗಾರ
ಮಾಡುತ ಇದೀವಪ್ಪ
ನಿನ್ನ ಇರುಗೊಳು ಸೊಳ್ಳೆಗೊಳು
ತಿಗಣೆಗಳು ಎಲ್ಲ ಸೇರಿ
ಅರೆಜೀವನ ಮಾಡ್ಯಾವೆ
ಹಜಾಮರ ಹುಡುಗಾನ
ಈಚೇಗೆ ಎಳಕಂಡ್ರು
ಶಿರಸಾವ ಕಡಿದಾರು
ಹೆಣ್ಣು ನಾಯಿಗು ಅವನೀಗು
ನಿಲ್ಲಿಸಿ ಲಗ್ನಮಾಡಿ
ಶಿರಸಾ ಸೀಳಿಬಿಟ್ರು
ಶಿರಸಾದ ಮೇಲೆ
ದೀಪಾವ ಮಡಗಿದರು
ಹೆಜ್ಜೆರಳು ಮಾಡಿದರು
ಮಾಯಕಾರ ನನಗುರುವೆ
ಏಳು ಜೊತೆ ಬಂಡೀಯು
ಸಿದ್ದಪಡಿಸಿಬಿಟ್ರು
ಬಂಡಿಯ ಮ್ಯಾಲಿನ್ನು
ಸಾಮಾನಾಕಿಕೊಂಡು
ಕರುವನ್ನೆ ಕಟ್ಟಿಕಂಡು
ಕರುವನ್ನೆ ಬಿಟ್ಟುಕೊಂಡು
ಅಲ್ಲಿಂದ ಬಂದರು
ಕಾವೇರಿ ಹೊಳಗೆ ಬಂದ್ರು
ಮುಂದೇನು ಗತಿಯೆಂದು
ಹೊಳೆಹತ್ರ ನಿಂತು ಕಂಡ್ರು
ಸಾಲೀಗೆ ಯೋಚನೆಯ
ಮಾಡಿಕಂಡು ನಿಂತುಕಂಡ್ರು
ಹೆಳವಾನು ಎಂಬುವನು
ಕೇಳು ಕೇಳು ತಂಗ್ಯಮ್ಮ
ನಿನ್ನ ದೆಸೆಯಿಂದ
ಇಷ್ಟೊಂದು ಕಷ್ಟವು
ನಿನು ಸತ್ಯಶೀಲೆಯಾದರೆ
ಬಂಡೋಗೊ ಹೊತ್ತಿಗೆ
ಸ್ಥಳನೀನು ಕೊಡಿಸಬೇಕು
ಒಬ್ಬ ತಾಯಿಗೆ ಒಬ್ಬ ತಂದೆಗೆ
ಹುಟ್ಟಿದ್ರೆ ತಂಗ್ಯಮ್ಮ
ಗಂಗಮ್ನ ಬೇಡಿಕೊಂಡು
ಮೇಲನೀರು ಮೇಲೆ ಮಾಡು
ಕರ್ಪೂರ ಹಚ್ಚಿಕೊಂಡು
ಕೈಲಾದರೆ ಹಿಡಕೊಂಡು
ನನ್ನ ಬಂಡಿಹೋಗುವಂತೆ
ಹಾದೀಯ ನೀನು ಕೊಟ್ರೆ
ನನ್ನ ಕಾರ್ಯದ ದಿವಸ
ನಡೆಮುಡಿ ಸೈವಾಗಿ
ಒಡ್ಡುವಾಲಗ ಸೈವಾಗಿ
ನಡುಮಲ್ಲಿ ಪೂಜೆಮಾಡಿ
ಹೊಂಬಾಳೆ ಸೈವಾಗಿ
ವಾಲಾಡಿ ಬಂದೇವು
ಹೊನ್ನರಳಿಗೆ ಧಾರೆ
ಎರಿತೀನಿ ಗಂಗವ್ವ
ಆ ಮಾತ ಕೇಳಿಕಂಡು
ಬಂಡೋಗುವಂತೆಯು
ಗಂಗಾಭವಾನಿ ಹಾದಿಕೊಟ್ಟು
ಆರು ಜೊತೆ ಬಂಡೀಯು
ಆಚೆ ಕಡೆಗೆ ಹೋದವು
ಕುಂಟುಬಂಡಿ ಒಂಡಿನ್ನು
ತಿರುಗೀಯೆ ನೋಡುತಾರೆ
ಅಯ್ಯಯ್ಯೊ ತಮ್ಮನ
ಬಂಡೀಯೆ ಬರಲಿಲ್ಲ
ನಮಗೆ ಮುಂದ್ಯಾರು ದಿಕ್ಕ್ಯಾರು
ಗೋಳುಗೋಳನೆ ಶೋಕಮಾಡಿ
ಕೇಳು ಕೇಳು ಅಣ್ಣದೀರ‍್ಯೊ
ಪೀಡೇಯೆ ಹೋಯ್ತಂದು
ಸುಖವಾಗಿ ಬದುಕ್ರಪ್ಪ
ಅಲ್ಲೇಯೆ ನಿಂತುಕಂಡು
ಬಂದು ಬಳಗ ಎಲ್ಲ
ಶೋಕವ ಮಾಡ್ತಾರೆ
ಬಂಡಿಗೆರೆ ನೋಡ್ಕೊಂಡು
ಹಜಾಮರ ದಂಡುಬಂತು
ಎಳವೇಗೌಡ್ನ ಹಿಡಕೊಂಡು
ಕೇಳುತಾರೆ ಅವರಾಗ
ಅಯ್ಯಯ್ಯೊ ನಿಮಪಾದ
ಹೇಳುತೀನಿ ಕೇಳ್ರಪ್ಪ
ನಾವು ಸುಖವಾಗಿ
ತಂಗೇಯ ಕೊಟ್ಟು ಬಾಳಬೇಕು
ಅಂತ ನಾನೇಳಿದ
ಮಾತಾನೆ ಕೇಳಿಕೊಂಡು
ನೀನೂವೆ ಅವರಂತೆ
ಅವರಂತೆ ಆದೀಯ
ಅನತೇಳಿ ಹಿಡಕಂಡು
ಸೊಂಟಸೊಂಟಕೆ ಒದ್ದು
ಕೀಲು ಕೀಲಿಗೆ ಒದ್ದು
ಬುಗು ಬುಗುನೆ ತಿರುಗಿಸಿ
ಬೀಸಾಕಿ ಹೋದಾರು
ಬಟ್ಟೆಯ ಕಳೆದಾರು
ಬಳಸ್ಕೊಂಡು ಹೊಡೆದಾರು
ಕೇಳಿಕೇಳಿ ನಿಮಪಾದ
ಅವರನ್ನ ವಂಶವು
ನಿರ್ವಂಶ ಮಾಡಬೇಕು
ವಂಶವ ಮಡಗಬೇಡಿ
ನಿರ್ಮೂಲ ಮಾಡಬೇಕು
ಕೇಳು ಕೇಳು ಹೆಳವನೆ
ನಮ್ಮಂತೆ ನೀನಿದ್ದೀಯ
ನಿನಸತ್ಯ ಮೆಚ್ಚಿಕೊಂಡೊ
ಭಕ್ತಿಯ ಮೆಚ್ಚಿಕೊಂಡೊ
ನೀರೂವೆ ಹೆಚ್ಚಿದುವು
ಕೇಳಿ ಕೇಳಿ ನಿಮಪಾದ
ಬಂಡಿಗಳೆಲ್ಲ ಹೋದಾವು
ನೀವೂನೆ ಹೋಗಿನ್ನು
ಒಡದಾಕಿ ಬನ್ನೀರಿ
ಸಾಯಿಸಿ ಬನ್ನೀರಿ
ಒಬ್ಬರೊಬ್ಬರ ಕೈಯ
ಕಟ್ಟಿಕೊಂಡು ಹೊಳೆಗಿನ್ನು
ಬಿದ್ದೀತು ದಂಡೆಲ್ಲ
ಮಂಡಿ ಉದ್ದಲ ನೀರು
ಬಂತಲ್ಲ ಹೆಳವಯ್ಯ
ಏನೇನು ಹೆಳವನೆ
ಎಲ್ಲಿಗಂಟ ಬರುತದೆ
ಅ ಮಾತ ಕೇಳುತವ್ನೆ
ಅಯ್ಯಯ್ಯೊ ಆಚೆಗೆ
ಮಳ್ಳೊವೆ ಒತ್ಲುಸೈತೆ
ಮುಂದಕೆ ಹೆಜ್ಜೆಯಿಟ್ರು
ಒಂದು ಮಂಡಲ ಹೊಡೆದಾರು
ಹೊಳೆ ಒಳಗೆ ಕೊಚ್ಚಿಕೊಂಡು
ನಿರ್ಮೂಲವಾಗಿ ಹೋದವು
ಮುಂದಕೆ ನನಗುರುವೆ
ಬಂದೂವೆ ಹೆಣ್ಣೊಂದು
ಗಂಡೊಂದು ಉಳಕಂತು
ಕೇಳು ಕೇಳೊ ಒಕ್ಕಲಗೌಡ
ಸಾಯದೆ ಬದುಕ್ರಿ
ನಿನ್ನ ಜುಟ್ಟು ಹಿಡಿದು
ಮೂರು ತಟ್ಟು ತಟ್ಟಿ
ಮೂರು ಪಟ್ಟೆ ತೆಗೀದೆ ಹೋದ್ರೆ
ನಾನ್ಹಜಾಮರ ಹುಡುಗನಲ್ಲ
ನೋಡು ಈ ಹುಡುಗನ ಮೀಸೆಯ
ನೀ ಮೂರು ತಟ್ಟು ತಟ್ಟಿದರೆ
ವರ್ಷಕೊಂದಾವರ್ತಿ
ಹಡದೆ ಬಿಸಾಕ್ತಿವಿ
ನನಗೇನು ಮಾಡ್ತಿಯ
ಆ ಮಾತ ಆಡಿದನೆ
ಹೆಳವೇಗೌಡನು
೫
ಆರು ಜೊತೆ ಬಂಡೀಯು
ಹೊರಟಾವು ಮುಂದಕೆ
ಒಕ್ಕಲು ಮುದ್ದೇಗೌಡ್ನು
ಆರು ಜೊತೆ ಬಂಡೀಯು
ತೆಂಕಲ ರಾಜ್ಯದಿಂದ
ಬಡಗಲ ರಾಜ್ಯಕೊರಟ್ರು
ಗೌರಮ್ಮ ನೆಂಬುವಳು
ಕೇಳಿ ಕೇಳಿ ಅಣ್ಣದೀರ
ನನ್ನಿಂದ ತೊಂದ್ರಿ ಬಂತು
ನನ್ನಿಂದ ತೊಂದ್ರಿ ಬಂತು
ಸಿರಿಗಂಧವ ಕೊಂಡಾವ
ಕಾರಾಜಿ ಕೊರಡಾಕಿ
ಹೋಮಗೊಂಡ ಹೋಗುತೀನಿ
ನನ್ನನ್ನು ನೀವಾದರೆ
ಮನೆದೇವರ ಮಾಡಿಕೊಳ್ಳಿ
ಎಂದೂವೆ ಹೇಳಿಬಿಟ್ಟು
ಹೋಮಗೊಂಡ ವಾದಾಳು
ಹೆಳವಯ್ನ ಬಿಟ್ಟಲ್ಲಿ
ಆರು ಬಂಡಿ ಬರುವಾಗ
ಕೇಳು ಕೇಳು ತಮ್ಮನೆ
ಬದುಕಿದ್ದು ಬಂದರೆ
ಗುರುತೇನು ಕೊಡಬೇಕು
ತಾಯಿ ಹಾಸ್ಕೊಳು ಚಾಪೆ
ಜೋಳುಗೆಯ ಮಾಡ್ಕೊಂಡು
ಮುಂದ್ಲೇರೆತ್ತಿನ ಗಂಟೆ
ಎಳವಾರಿ ಮಾಡಿಕೊಂಡು
ಕೈಗಾದರೆ ತೆಗುದ್ಕೊಂಡು
ಬಂದಾರ ನಮತಮ್ಮ
ನಿನಗುರುತ ಹಿಡಿದೇವು
ಹೆಳವಾನು ಎಂಬುವನು
ಏನು ಕೆಲಸ ಮಾಡುತಾನೆ
ಹೊಟ್ಟೆಯ ಹಸಿವನ್ನು
ತಾಳಲಾರದೆ ಆವಾಗ
ಹರಳೂರ ಬೇಲದಮರ
ಹಣ್ಣಿಲ್ಲ ಮರತ್ತಾವು
ಶಿವ ಶಿವ ಅಂದಾರೆ
ಕೈಯನೆ ಎತ್ತಿದರೆ
ಒಂದೂವೆ ಬ್ಯಾಲದಹಣ್ಣು
ಅವನ ಕೈಗೆ ಬೀಳ್ತವೆ
ಆವಾಗ ಹೆಳವಯ್ಯ
ಒಂದಾನ ಒಂದು ದಿವಸ
ಅಣ್ಣದೀರ ಸೇರಿಕೊಂಡು
ಏಳು ಜನ ಅಣ್ಣ ತಮ್ಮದೀರು
ಪಾಲಾಗುತ್ತಲವ್ರೆ
ಏಳುಪಾಲುಮಾಡಿಬಿಟ್ಟು
ಆರುಜನ ಹಂಚಿಕೊಂಡ್ರು
ಹೆಳವಾನೆ ಗೌಡಾನು
ಏನಂತ ಹೇಳುತವ್ನೆ
ಕೇಳು ಕೇಳು ಅಣ್ಣದೀರ‍್ಯ
ನಾ ಹೆಳವಾನು ಕೇಳ್ರಪ್ಪ
ನಿಜವಾಗೇಳುತೀನಿ
ಕೈಯಿಲ್ಲದ ಕಾಲಿಲ್ಲದ
ಹೆಳವಾನು ನಾನಾದರೆ
ಚಿಕ್ಕಣ್ಣ ದೊಡ್ಡಣ್ಣ
ಆರುಜನ ಅಣ್ಣದೀರ
ಮನೆ ಒಳಗೆ ಊಟವ
ಮಾಡಿಕೊಂಡಿರುತೀನಿ
ಆರು ಜನ ಅಣ್ಣದೀರ
ಭಾಗವ ಹಂಚಿಕೊಳ್ಳಿ
ವಾಸಾಕೆ ಹುಲ್ಲುಮನೆ
ಅಷ್ಟಗಲ ಕಟ್ಟಿಕೊಟ್ರು
ಊಟವ ಮಾಡಿ ಬಿಟ್ಟು
ಆ ಮನೆಗೆ ಬರುತಾನೆ
ಹುಲ್ಲು ಜೋಪಡಿಯಲ್ಲಿ
ಹೋಗೋಗಿ ಮನಗ್ತಿದ್ದ
ಒಂದಾನ ಒಂದು ದಿವಸ
ಕಣ್ಣಿಲ್ಲದ ಕಂಗಾಲ
ತೆಲುಗು ಬಣಜಾರವ್ವ
ಕುಂಟಾನಾಗಲಿ ಕುರುಡುನಾಗಲಿ
ಪುರುಷ ಅಂದರೆ ನನಗೆ
ಸಿಕ್ಕಿದರೆ ಸಾಕಪ್ಪ
ಅಂದುಕೊಂಡು ಇದ್ದಾಳು
ಹೆಳವಪ್ಪ ಎಂಬುವನು
ಕೈಯಿಲ್ಲ ಕಾಲಿಲ್ಲ
ನಾನೂವೆ ಅಂಥವನೆ
ಅಂತೇಳಿ ಅವರಿಬ್ರು
ಅನುಮತಿ ಪಡಕೊಂಡ್ರು
ಮದುವ್ಯಾದ್ರು ನಮಗುರುವೆ
ನವನಾರು ಒಂಬತ್ತು ತಿಂಗಳು
ಗರ್ಭವತಿ ಆದಾಳು
ಇಬ್ಬರು ಮಕ್ಕಳುಟ್ದೊ
ಇಬ್ಬಾರು ಗಂಡುಮಕ್ಳು
ಒಂದನ ಒಂದು ದಿವಸ
ಮಕ್ಕಳಿಗೆ ಬುದ್ಧಿ ಬಂತು
ತಾಯಿಗಾದರೆ ಕಣ್ಣಿಲ್ಲ
ತಂದೆಗಾದರೆ ಕೈಯಿಲ್ಲ
ಅಂಗಂತ ಹೇಳ್ತವ್ರೆ
ಗಂಡುಮಕ್ಕಳು ಕೇಳ್ತವ್ರೆ
ಮುಂದೇನು ಗತಿ ನಮಗೆ
ನಮಗೆ ಭಾಗವು ಎಲ್ಲಿದೆ
ಎಂದರು ಆ ಮಾತ
ಅಯ್ಯಯ್ಯೊ ಗಂಡುಮಕ್ಕಳೆ
ನನಗೆ ಕೊಟ್ಟಿರುವ ಭಾಗ
ಗಂಟೆಯು ಚಾಪೆಯು
ತಕ್ಕೊಂಡು ಹೋಗಿ ನೀವು
ನಿಮ್ಮ ದೊಡ್ಡಪ್ಪದೀರ
ಕೇಳೋಗಿ ಮಕ್ಕಳೆ
ಹಾಗಂತ ಕೇಳಿಕೊಂಡು
ಅವರು ಹೊರಟಾರು ನಮಗುರುವೆ
ಕೇಳಿ ಕೇಳಿ ದೊಡ್ಡಪ್ಪದೀರೆ
ನಮ್ಮ ಬದುಕೂವೆ ಎಲ್ಲಿದೆ
ನಮ್ಮ ಅಪ್ಪನ ಪಾಲೆಲ್ಲಿ
ನಮಗೆ ನೀವು ಕೊಡಲೆಬೇಕು
ಕೇಳಿ ಕೇಳಿ ಕಂದ ಮಕ್ಕಳೆ
ಹೇಳುತೀವಿ ಕೇಳ್ರಪ್ಪ
ನಿಮ್ಮ ಅಪ್ಪನ ಪಾಲು
ಬರಲಾರು ಕಂದಗಳೆ
ವರ್ಷಕ್ಕೆ ಒಂದು ಸಲ
ನಿಮ್ಮ ಹೊಟ್ಟೆ ತಣ್ಣಗ್ ಮಾಡಿ
ಸಂತೋಷದಿಂದ ಕಳುಸ್ತಿವಿ
ನಾವು ಮಾಡತಕ್ಕ ಮರ್ಯಾದಿಯ
ಮಾಡೀಯೆ ಕಳುಸ್ತೀವಿ





೮೦. ಹತ್ತಿಯ ಹಾಡು
ಸತ್ಯಕ್ಕೇ ಹರಿಶ್ಚಂದ್ರಮಾನೊಂದ್
ಹತ್ತೀಯಾ ಗಿಡವೇ                   || ಪ ||
ಎರೆಯ ಹೊಲನು ಕರಿಯ ಭೂಮಿ
ಕರಿಯ ಕಲ್ ಕಬ್ಬಿಣದಾ ಕೊಡನು
ಹೊತರಿನ ಬೈಗಿನ ಹೂ ಬಿಸಿಲು
ಹೊತರಿನ ಬೈಗಿನ ಎಳೆ ಬಿಸಿಲು
ಜೋಗೋ ಜೋಗೋ ಕೊನೆಗsಳು
ಜೋಗೋ ಜೋಗೋ ತೆನೆಗsಳು
ಬೆಳೆದು ಬಂದ ಹತ್ತೀನೇ ಪಿಡಿದು
ಹತ್ತಿನೇ ಪಿಡಿದಳ್ಳೇ ಇಕ್ಕಿ
ರಾಮರು ಪಿಡಿವೋ ಏಳ್ಹೆಡೆ ಬಿಲ್ಲು
ಜೋಳದ ಗಿಣಿಕೇಲ್ ಹಂಜೀ ಪಿಡಿದು
ಹಾಸುಮಣಿಯಂಬಿಗೆ ಆಧಾರ, ಅರ
ಕಾಸಿಗೆ ಒಂದು ಕದರನೆ ಹೂಡಿ
ಎಂಟೆಳೆಯದೊಂದು ರಾಟೆಯ ಪಿಡಿದು
ಅದೇ ಅದರ ಸಾಯದ ಗಂಡ
ಕದರೇಯ ಬ್ರಹ್ಮಾ __ ಸತ್ಯಕ್ಕೇ ….
ಸಣ್ಣಸಿ ನೂತು ಬಣ್ಣಿಸಿ ಹುಯ್ದು
ಒಪ್ಪೆಂದರುವೆಗೆ ಅಪ್ಪಿಗೆ ಹಚ್ಚಿ
ಇಪ್ಪತ್ತು ಮಳಕೆರಡು ನೂತೀನೇ ನೂರು
ಮಳಕೊಂದು ದುಡ್ಡು ಕಲ್ಲುಗಳನೇ ತರಿಸಿ
ನಾಲಕು ಮಂದಿ ಜಾಡರನೇ ಕರಸಿ
ಆಯ್ದಂ ಗೂಟಂ ಛಾಯ್ದಂ ಗೂಟಂ
ನಾಡ ಜಾಡರ ಮನೆ ಮಗ್ಗದ ಗೂಟಂ
ಅಚ್ಚಿನ ಮಣೆಯ ಹೆಚ್ಚಿನ ಗೂಟಂ
ಚಿತಚಿತ್ತಾರದ ಮಗ್ಗವ ಪಿಡಿದು
ಹಳದಿ ಹಸಿರು ಧಾರವ ಪಿಡಿದು
ಘಟಿಸಿ ನೇದು ಘಳಿಗೇ ತಂದರೆ
ಕೋಳೋರಿಲ್ಲವಲ್ಲ _ ಸತ್ಯಕ್ಕೇ …
ಇಂದ್ರsನೂ ಪರಮೇಶ್ವರನೊಪ್ಪುವ
ನಂದೀ ಮ್ಯಾಲನ ಕಂಬೀ ಪಠವು
ಬಂದು ಹಿರಿಯರು ಕುಳಿತುಕೊಂಡು
ಒಳಗೆ ಹೊರಗೆ ಜಾಳಿ ಪಿಂಡಿ
ಬೀಗರಿಗೊಯ್ವ ಮೈಮುಟ್ಟುಗಳು
ರಂಭೆರ ಕೊರಳಿನ ಮಾಂಗಲ್ಯ ಸೂತ್ರ
ಮುಂಗೈ ಕಟ್ಟಿದ ಕಂಕಣ ಧಾರ
ಜನಿವಾರದ ಬ್ರಾಹ್ಮಣರ ಕರೆದು
ತಲೇ ಮೇಲ್ ಮೂರಕ್ಕೀ ತೊಳೆದರೆ
ಮುಕ್ತೀ ಪಡಿಬಲ್ಲಾ _ ಸತ್ಯಕ್ಕೇ …
ಸಣ್ಣ ಸಣ್ಣ ಚಿತ್ತಾರದ ಕೌದಿ
ನೆಂಟರು ಬಂದರೆ ಹಾಸುವ ಕೌದಿ
ಬಾಣಂತ್ಹೆತ್ತರೆ ಹೊದಿಸೋ ಕೌದಿ
ತೊಟ್ಟಿಲ ಬಟ್ಟೆಯ ಕಳಿವೋ ಕೌದಿ
ಕೂಸನೆತ್ತಿ ವಾಲಾಡುವ ಕುಂಚಿಗೆ
ನಾರೀರ್ಕೊಡನಾ ಸಿಂಬಿಗಳು
ನಾರೀರ್ಜಡೆಯ ಲಾಡಿಗಳು
ಜಂಗಮದೇವರ ಜಂಗಿನ ಪಠವು
ಲಿಂಗ ಧರಿಸೋ ಕಾವೀ ವಲ್ಲೀ
ಜೋಗಿಗಳ್ ಹೊದೆವೋ ಚೀಟೀ ದಟ್ಟಿ
ಸಂತೇ ಪ್ರಾಟೆಕೋಟೆ ಗೂಡಾರಗಳು _ ಸತ್ಯಕ್ಕೇ …
ಉಟ್ಟಾವಳಿಯು ಪಟ್ಟಾವಳಿಯು
ಪಟ್ಟೆ ಮಂಚಕೊಪ್ಪುವ ಶಾಲು ಸಕಲಾತಿ
ದೊರೆಗಳು ಒರಗೋ ಲೋಡುಗಳು
ದೊರೆಗಳ ಮಹಡೀ ಮಂಚಗಳು
ಸತ್ತಿಗೆ ಸೂರೇಪಾನಗಳು
ಹೊಳೆ ಜಲತಾರದ ದಿಂಬುಗಳು
ಹೊಳೆ ಜಲತಾರದ ಗೊಂಡೆಗಳು
ದಂಡಿನ ಭೇರಿ ಜಂಬೂಖಾನ
ಆನೆಯ ಕುದುರೆಯ ಮುಖವಾಡಗಳು
ಹತ್ತೀ ನಾಡ ಸಂಜೀವನವೊಂದ್
ಹತ್ತೀಯs ಗಿಡವೇ


೮೧. ಹಂತಿಯ ಪದ
ಓ ಹಲಿಯಾನ್ ಹಲಿಗ್ಯೋ
ಓ ಹಲಿಯಾನ್ ಹಲಿಗ್ಯೋ           || ಪ ||
ಮೇಟಿಯ ಎತ್ತೋ ಕ್ವಾಟಿಯ ತೆನಿಯೋ
ಕಡಿಶೀಡಿ ಎತ್ತೋ ಕಟ್ಟಾಣಿ ಗುಂಡೋ
ಓ ಹಲಿಯನ್ ಹಲಿಗ್ಯೋ
ಅಲಕs ಮಲಕs ಚಿಲಕsದ ಕಣ್ಯೋ
ಅದು ನಮ್ಮ ಬಸವನ ಹಂತಿಯ ಕಣ್ಯೋ
ಓ ಹಲಿಯನ್ ಹಲಿಗ್ಯೋಗ
ಹಂತಿಯ ಕಟ್ಟೂತ ಎಂತವನ ನೆನೆದೇವು
ಕಂತುಪಿತನಾದ ಒಡಿಯಾ (ನ) – ಗಣಪಯ್ಯಾನ
ಹಂತಿ ಕಟ್ಟುತ ನಾವು ನೆನೆದೇವೇ-
ಓ ಹಲಿಯಾನ್ ಹಲಿಗ್ಯೋ
ಜಂತಗುಂಟೆಯ ಹುಲ್ಲ ಎಂತವನು ಹಾಸ್ಯಾನೋ
ಅಂತರದಲಿರುವ ಹರಳಯ್ಯ-ಹಾಸಿದ ಕುಂಟೆ
ಚಿಂತಿಲ್ಲದೆ ಕಂಕಿ ಎಳೆದಾವೋ-ಓ ಹಲಿಯಾನ್ ಹಲಿಗ್ಯೋ
ಬಸವಣ್ಣ ನಿನ ಪಾದ ಹಸನಾಗಿ ತೊಳೆದೇನು
ಹಸುರ ಗಲ್ಲೀಪ ಹೊಲಿಸೇನು-ಬಸವನ
ನೊಸಲಾಗಿಬೂತಿ ಧರಿಸೇನು-ಓ ಹಲಿಯಾನ್ ಹಲಿಗ್ಯೋ
ಅಡವ್ಯಾಗ ಗಿಡಹುಟ್ಟಿ ಗಿಡಕೆ ತೊಟ್ಟಿಲ ಕಟ್ಟಿ
ಅಡವ್ಯಪ್ಪ ಹುಟ್ಟಿ ಮಠ ಕಟ್ಟಿ-ಗುಡ್ಡದ
ಎಲ್ಲವ್ವ ಹುಟ್ಟಿ ಗುಡಿ ಕಟ್ಟಿ-ಓ ಹಲಿಯಾನ್ ಹಲಿಗ್ಯೋ
ಬರುವುತ ಬಾಗಲಕ್ವಾಟಿ ಹೋಗುತ ಹೊರಪ್ಯಾಟಿ
ಬಂಗಾರದ ಕ್ವಾಟಿ ಗೊರಮಕೊಳ್ಳ-ದ ಮಂದಿರವೋ
ಕಬ್ಬಿಣದ ಕ್ವಾಟಿ ವಟ್ನಾಳ-ಓ ಹಲಿಯಾನ್ ಹಲಿಗ್ಯೋ
ಯಾಕೋ ಬಸವಾ ಮೆಲ್ಲಕ ನಡಿತೀ
ಕಣಕsಲ ರಾಶೀ ಮೊಣಕಾಲಿಗ ಬಂತ
ಯಾಕೋ ಬಸವಾ ಮೆಲ್ಲಕ ನಡಿತೀ?
ಕಣಕsಲ ರಾಶೀ ನಡುಮsಟ ಬಂತ
ಯಾಕೋ ಬಸವಾ ಮೆಲ್ಲಕ ನಡಿತೀ?
ಕಣಕs ರಾಶೀ ತಲಿಮsಟ ಬಂತು-ಓ ಹಲಿಯನ್ ಹಲಿಗ್ಯೋ

೮೨. ಜೋಕುಮಾರ
ಅಷ್ಟಮೀ ದಿsನ ಹುಟ್ಟಾನೋ ಜೋಕುಮಾರ
ಕೃಷ್ಣಾದೇವೀ ನಿನಗsಗ-ಬಾಳಾಕs
ಕೊಟ್ಟರೇಳೇ ದಿನಗsಳಾ
ಅಡ್ಡುಡ್ಡ ಮಳೆ ಬಂದು ದೊಡ್ ದೊಡ್ಡ ಕೆರೆ ತುಂಬಿ
ಗೊಡ್ಡುಗಳೆಲ್ಲ ಹೈನಾಗಿ ನಿನ್ ಕುಮಾರ
ಗಡ್ಡಕ್ಕೆ ಬೆಣ್ಣೆಲ್ಲೋ ಜೋಕುಮಾರ
ಮಿಂಡಿ ಮಿಂಡೀರೆಲ್ಲ ಒಂದಾಗಿ ನಿಂದ್ರಿರಬೇಕು
ಕಂದವ್ವಗಳೆಲ್ಲ ಕಡೆಗಾಗ್ರೆ-ಮುಂದಿಂದ
ಬೇಡಿ ಮುನಿದಾನು ಜೋಕುಮಾರ
ಕುಂಬಾರ ಕೇರಿ ಹೊಕ್ಕಾನ ಜೋಕುಮಾರ
ಕುಂಬಳದ ಹೂವ ಮುಡಿದಾನ-ಜೋಕುಮಾರ
ಕುಂಬಾರ್ರ ಹುಡುಗಿ ನನಗೆಂದ
ಒಕ್ಕಲಿಗರ ಕೇರಿ ಹೊಕ್ಕಾನ ಜೋಕುಮಾರ
ಎಕದ ಹೂವ ಮುಡಿದಾನ-ಜೋಕುಮಾರ
ಒಕ್ಕಲರ‍್ಹುಡುಗಿ ನನಗೆಂದ
ಲಿಂಗವಂತರ ಕೇರಿ ಹೊಕ್ಕಾನ ಜೋಕುಮಾರ
ಅಂಗಳದ ಹೂವ ಮುಡಿದಾನ-ಜೋಕುಮಾರ
ಲಿಂಗವಂತರ ಹುಡುಗಿ ನನಗೆಂದ
ಹಾರವ್ರ ಕೇರಿಗೆ ಹೋದಾನ ಜೋಕುಮಾರ
ಹಾಗಲದ ಹೂವ ಮುಡಿದಾನ-ಜೋಕುಮಾರ
ಹಾರವ್ರ ಹುಡುಗಿ ನನಗೆಂದ


೮೩. ಅತ್ತೆ ಮನೆ ಸೊಸೆ
ಅತ್ತೆ ಮನೆ ಸೊಸೆ | ಸುವ್ವಲಾಲಿ
ವೊತ್ತು ಮೀರಿ ಎದ್ದಳೆ | ಸುವ್ವಲಾಲಿ
ಅಟ್ಟಿ ಪಟ್ಟಿ ಗುಡಿಸ್ಯಾಳೆ | ಸುವ್ವಲಾಲಿ
ಬಾಗಾಲ ಸಾರಿಸ್ಯಾಳೆ | ಸುವ್ವಲಾಲಿ
ಚಿಕ್ಕೋಣಿಗೋದಾಳೆ | ಸುವ್ವಲಾಲಿ
ಸಣ್ಣ ನಾಮ ದರಿಸ್ಯಾಳೆ | ಸುವ್ವಲಾಲಿ
ಅತ್ತೆ ವೊನ್ನುಲು ದೇವಿ | ಸುವ್ವಲಾಲಿ
ಅಕ್ಕಿ ನುಚ್ಚು ಕೊಡುಬಾರೆ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ನಿಮ್ಮ ಮಾವನ ಕೇಳಮ್ಮ | ಸುವ್ವಲಾಲಿ
ಮಾವ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಅಕ್ಕಿ ನುಚ್ಚ ಕೊಡುಬಲ್ಲಿ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ನಿಮ್ಮ ಮೈದಾನ ಕೇಳಮ್ಮ | ಸುವ್ವಲಾಲಿ
ಮೈದ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಅಕ್ಕಿ ನುಚ್ಚ ಕೊಡುಬಲ್ಲಿ | ಸುವ್ವಲಾಲಿ
ನಾನು ಕೊಡುವೋದಿಲ್ಲಥ | ಸುವ್ವಲಾಲಿ
ನಿನ್ನಾದೂನಿ ಕೇಳಮ್ಮ | ಸುವ್ವಲಾಲಿ
ನಾದುನಿ ನಂಜಮ್ಮ | ಸುವ್ವಲಾಲಿ
ಅಕ್ಕಿ ನುಚ್ಚ ಕೊಡುಬಾರೆ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ಗಂಡನ ಕೇಳಮ್ಮ | ಸುವ್ವಲಾಲಿ
ಗಂಡಯ್ಯ ಗಂಡಯ್ಯ | ಸುವ್ವಲಾಲಿ
ಅಕ್ಕಿ ನುಚ್ಚ ಕೊಡು ಬಲ್ಲಿ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ನೆರೆ ಮನಕ್ಕುನು ಕೇಳೆ | ಸುವ್ವಲಾಲಿ
ನೆರೆ ಮನಕ್ಕಾಗಳಿರಾ | ಸುವ್ವಲಾಲಿ
ಅಕ್ಕಿ ನುಚ್ಚ ಕೊಡುಬಾರೆ | ಸುವ್ವಲಾಲಿ
ಕೊಟ್ಟಿದ್ರೆ ಕೊಡುತಿದ್ದೆ | ಸುವ್ವಲಾಲಿ
ಬಾಲಯ್ಯ ತೊಡಿಮ್ಯಾಲೆ | ಸುವ್ವಲಾಲಿ
ಅಂಗಂದ ಮಾತೀಗೆ | ಸುವ್ವಲಾಲಿ
ಮನಿಗಾದ್ರು ಬಂದಾಳು | ಸುವ್ವಲಾಲಿ
ಏಳು ಗೂಡಿನ ಕಸವ | ಸುವ್ವಲಾಲಿ
ಅವಳೊಬ್ಬಳೆ ಗುಡಿಸ್ಯಾಳೆ | ಸುವ್ವಲಾಲಿ
ಒಬ್ಬಾಳೆ ಗುಡಿಸ್ಯಾಳೆ | ಸುವ್ವಲಾಲಿ
ಮಾವ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಕಸವ ವೊರಿಸಲು ಬಲ್ಲಿ | ಸುವ್ವಲಾಲಿ
ನಾನು ವೊರಿಸೋದಿಲ್ಲ | ಸುವ್ವಲಾಲಿ
ಅತ್ತೆ ಕರಿಯಮ್ಮ | ಸುವ್ವಲಾಲಿ
ಅತ್ತೆ ವನ್ನಲು ದೇವಿ | ಸುವ್ವಲಾಲಿ
ಕಸವ ವೊರಿಸಲು ಬಾರೆ | ಸುವ್ವಲಾಲಿ
ನಾನು ವೊರಿಸೋದಿಲ್ಲ | ಸುವ್ವಲಾಲಿ
ಮೈದನ ಕರಿಯಮ್ಮ | ಸುವ್ವಲಾಲಿ
ಮೈದ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಕಸಗಳ ವೊರಿಸಲು ಬಲ್ಲಿ | ಸುವ್ವಲಾಲಿ
ನಾನು ವೊರಿಸೋದಿಲ್ಲ | ಸುವ್ವಲಾಲಿ
ನಾದುನಿ ಕರಿಯಮ್ಮ | ಸುವ್ವಲಾಲಿ
ನಾದುನಿ ನಂಜಮ್ಮ | ಸುವ್ವಲಾಲಿ
ಕಸಗಳೊರಿಸಲು ಬಲ್ಲಿ | ಸುವ್ವಲಾಲಿ
ನಾನು ವೊರಿಸೋದಿಲ್ಲ | ಸುವ್ವಲಾಲಿ
ನಿಮ್ಮ ಗಂಡನ ಕರೆಯಮ್ಮ | ಸುವ್ವಲಾಲಿ
ಗಂಡಯ್ಯ ಗಂಡಯ್ಯ | ಸುವ್ವಲಾಲಿ
ಕಸಗಳೊರಿಸಲು ಬಲ್ಲಿ | ಸುವ್ವಲಾಲಿ
ನಾನು ವೊರಿಸೋದಿಲ್ಲ | ಸುವ್ವಲಾಲಿ
ನೆರೆಮನೆಯಕ್ಕನ ಕರಿಯೆ | ಸುವ್ವಲಾಲಿ
ನೆರೆಮನೆಯಕ್ಕಗಳಿರ  | ಸುವ್ವಲಾಲಿ
ಕಸಗಳೊರಿಸಲಿ ಬಲ್ಲಿ | ಸುವ್ವಲಾಲಿ
ವೊರಿಸಿದ್ರೆ ವೊರಿಸ್ತುದ್ದೆ | ಸುವ್ವಲಾಲಿ
ಬಾಲಯ್ಯ ಕೈಯಾಗದೆ | ಸುವ್ವಲಾಲಿ
ಅಂಗಂದ ಮಾತೀಗೆ | ಸುವ್ವಲಾಲಿ
ಮನಿಗಾದುರು ಬಂದಾಳೆ | ಸುವ್ವಲಾಲಿ
ಮನಿಗಾದುರು ಬಂದಿನ್ನ | ಸುವ್ವಲಾಲಿ
ಎಡಗಾಲೆಬ್ಬೆಟ್ಟಿಲಿ | ಸುವ್ವಲಾಲಿ
ಅವಳೊಬ್ಬಾಳೆ ನಸಿವ್ಯಾಳೆ | ಸುವ್ವಲಾಲಿ
ಕರು ಕಾಯ ಮಕ್ಕಳಿರ | ಸುವ್ವಲಾಲಿ
ಕುರಿ ಕಾಯ ಅಣ್ಣಗಳಿರ | ಸುವ್ವಲಾಲಿ
ನಮ್ಮ ಕಸ ತಿಪ್ಪೆ ತೋರಬಲ್ಲಿ | ಸುವ್ವಲಾಲಿ
ತೋರಿದ್ರೆ ತೋರುತಿದ್ದೆ | ಸುವ್ವಲಾಲಿ
ನಮ್ಮ ದನ ಬಾಳ ದೂರಾದು | ಸುವ್ವಲಾಲಿ
ಅವಳಲ್ಲೇಯ ಆಕಿನ್ನ  ಸುವ್ವಲಾಲಿ
ಮನಿಗಾದ್ರು ಬಂದಾಳೆ | ಸುವ್ವಲಾಲಿ
ಅತ್ತೆಮ್ಮ ಅತ್ತೆಮ್ಮ | ಸುವ್ವಲಾಲಿ
ಕೈಯಿಗು ನೀರ ಕೊಡೆ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ನಿಮ್ಮ ಮಾವನ ಕರಿಯಮ್ಮ | ಸುವ್ವಲಾಲಿ
ಮಾವ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಕೈಯೀಗು ನೀರ ಕೊಡಿ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ಮೈದಾನ ಕರಿಯಮ್ಮ | ಸುವ್ವಲಾಲಿ
ಮೈದ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಕೈಯೀಗು ನೀರ ಕೊಡಿ | ಸುವ್ವಲಾಲಿ
ನಾನು ಕೊಡುವೋದಿಲ್ಲ | ಸುವ್ವಲಾಲಿ
ನಿನ್ನ ನಾದುನಿ ಕರಿಯಮ್ಮ |
ನಾದುನಿ ನಂಜಮ್ಮ | ಸುವ್ವಲಾಲಿ
ಕೈಯೀಗೆ ನೀರ ಕೊಡೆ | ಸುವ್ವಲಾಲಿ
ನಾನಾದ್ರು ಕೊಡೋದಿಲ್ಲ | ಸುವ್ವಲಾಲಿ
ನಿನ್ನ ಗಂಡನ ಕರಿಯಮ್ಮ | ಸುವ್ವಲಾಲಿ
ಗಂಡಯ್ಯ ಗಂಡಯ್ಯ | ಸುವ್ವಲಾಲಿ
ಕೈಯೀಗು ನೀರ ಕೊಡಿ | ಸುವ್ವಲಾಲಿ
ನಾನು ಕೊಡೋದಿಲ್ಲ | ಸುವ್ವಲಾಲಿ
ನೆರೆಮನೆಯಕ್ಕನ ಕರಿಯೆ | ಸುವ್ವಲಾಲಿ
ನೆರೆಮನೆಯಕ್ಕಗಳಿರ | ಸುವ್ವಲಾಲಿ
ಕೈಯೀಗು ನೀರ ಕೊಡಿ | ಸುವ್ವಲಾಲಿ
ಕೊಟ್ಟಿದ್ರೆ ಕೊಡುತಿದ್ದೆ| ಸುವ್ವಲಾಲಿ
ಪುತ್ರಯ್ಯ ತೊಡಿಯಮೇಲೆ | ಸುವ್ವಲಾಲಿ
ಅಂಗಂದ ಮಾತೀಗೆ | ಸುವ್ವಲಾಲಿ
ಮನಿಗಾದ್ರು ಬಂದಾಳೆ | ಸುವ್ವಲಾಲಿ
ಮುತ್ತಿನ ಮುಂಜೆರಗೀಲಿ | ಸುವ್ವಲಾಲಿ
ಚೊಂಬಾನೆ ಯಿಡುದಾಳೆ | ಸುವ್ವಲಾಲಿ
ಕೈಕಾಲ ತೊಳುದಾಳೆ |
ಅವಳೊಳವೀಕೆ ವೋದಾಳೆ | ಸುವ್ವಲಾಲಿ
ಅಟ್ಟಿಕೆ ಆಕ್ಯಾಳೆ | ಸುವ್ವಲಾಲಿ
ಅತ್ತು ಕಾಲೇಣೀಯ | ಸುವ್ವಲಾಲಿ
ಅವಳಿನ್ನ ಆಕ್ಯಾಳೆ | ಸುವ್ವಲಾಲಿ
ಆಗಲೆ ಆಕಿನ್ನ | ಸುವ್ವಲಾಲಿ
ದಡ ಬಡನೆ ಹತ್ತ್ಯಾಳೆ | ಸುವ್ವಲಾಲಿ
ಸಣ್ಣಕ್ಕಿ ತಗರಿಬೇಳೆ | ಸುವ್ವಲಾಲಿ
ಅವಳಿನ್ನತಗುದಾಳೆ | ಸುವ್ವಲಾಲಿ
ಅಡಿಗೇಯ ಮಾಡೇಳೆ | ಸುವ್ವಲಾಲಿ
ಅತ್ತೆಮ್ಮ ಅತ್ತೆಮ್ಮ | ಸುವ್ವಲಾಲಿ
ಊಟ ಮಾಡಲಿ ಬಲ್ಲಿ | ಸುವ್ವಲಾಲಿ
ನಾನು ಮಾಡೋದಿಲ್ಲ | ಸುವ್ವಲಾಲಿ
ಮಾವನ ಕರಿಯಮ್ಮ | ಸುವ್ವಲಾಲಿ
ಮಾವಯ್ಯ ಮಾವಯ್ಯ | ಸುವ್ವಲಾಲಿ
ಊಟ ಮಾಡಲಿ ಬಲ್ಲಿ | ಸುವ್ವಲಾಲಿ
ನಾನು ಮಾಡೋದಿಲ್ಲ | ಸುವ್ವಲಾಲಿ
ಮೈದಾನ ಕರಿಯಮ್ಮ  ಸುವ್ವಲಾಲಿ
ಮೈದ ಮಲ್ಲಿಗು ದೊರಿಯೆ | ಸುವ್ವಲಾಲಿ
ಊಟ ಮಾಡಲಿ ಬಲ್ಲಿ | ಸುವ್ವಲಾಲಿ
ನಾನು ಮಾಡೋದಿಲ್ಲ  ಸುವ್ವಲಾಲಿ
ನಾದುನಿ ಕರಿಯಮ್ಮ | ಸುವ್ವಲಾಲಿ
ನಾದುನಿ ನಂಜಮ್ಮ | ಸುವ್ವಲಾಲಿ
ಊಟ ಮಾಡಲಿ ಬಲ್ಲಿ | ಸುವ್ವಲಾಲಿ
ನಾನು ಬರುವೋದಿಲ್ಲ | ಸುವ್ವಲಾಲಿ
ಗಂಡನ ಕರಿಯಮ್ಮ | ಸುವ್ವಲಾಲಿ
ಆಗಲೆ ಗಂಡಯ್ಯ | ಸುವ್ವಲಾಲಿ
ಬ್ಯಾಸಾಯ ವೂಡಿಕಂಡು | ಸುವ್ವಲಾಲಿ
ಕಟ್ಟೇಯ ವೊಲುಕಿನ್ನ | ಸುವ್ವಲಾಲಿ
ಬ್ಯಾಸಾಯ ವೂಡ್ಯಾನೆ | ಸುವ್ವಲಾಲಿ
ಯಾರನ್ನ ಕರೆದರೆ| ಸುವ್ವಲಾಲಿ
ಊಟಕೆ ಬರಲಿಲ್ಲ | ಸುವ್ವಲಾಲಿ
ಆಗಲೆ ಅವಳಿನ್ನ | ಸುವ್ವಲಾಲಿ
ಬುತ್ತಿಯ ತುಂಬ್ಯಾಳೆ | ಸುವ್ವಲಾಲಿ
ಬುತ್ತಿಯ ವೊತ್ತವಳೆ | ಸುವ್ವಲಾಲಿ
ವೋಗೆಂದ ವೋಗುತಾಳೆ | ಸುವ್ವಲಾಲಿ
ಅಲ್ಲೊಂದು ಬಾವಿತ್ತು | ಸುವ್ವಲಾಲಿ
ಆವೂರ ಗೌಡನೆತ್ತು | ಸುವ್ವಲಾಲಿ
ಏಳು ಬೇಸಾಯದೆತ್ತು | ಸುವ್ವಲಾಲಿ
ಅವಳಿನ್ನ ಬುತ್ತಿಯ | ಸುವ್ವಲಾಲಿ
ಅಲ್ಲೇಯ ಇಳಿವ್ಯಾಳೆ | ಸುವ್ವಲಾಲಿ
ಅವಳು ಬಾವೀಗೆ ಬಿದ್ದಾಳೆ | ಸುವ್ವಲಾಲಿ
ಏಳು ಬೇಸಾಯ ದೆತ್ತು | ಸುವ್ವಲಾಲಿ
ಎಳ ಕಂಡೆ ಬಂದಾವೆ | ಸುವ್ವಲಾಲಿ
ಆಗಲೆ ಪ್ರಾಣ ವೊಯ್ತು | ಸುವ್ವಲಾಲಿ
ಆಗಲೆ ಗಂಡಯ್ಯ | ಸುವ್ವಲಾಲಿ
ಆರುನಾದ್ರು ಬಿಟ್ಟಾನೆ | ಸುವ್ವಲಾಲಿ
ಬ್ಯಾಸಾಯ ಬಿಟ್ಟುಗಂಡೆ | ಸುವ್ವಲಾಲಿ
ಬಾವಿತಕು ಬಂದಾನೆ | ಸುವ್ವಲಾಲಿ
ಆಗಲೆ ಯೆಣತೀದು | ಸುವ್ವಲಾಲಿ
ಪ್ರಾಣವು ವೋಗಿತ್ತು | ಸುವ್ವಲಾಲಿ
ಬ್ಯಾಟಿಸೊಪ್ಪ ಕುಯ್ದಾನೆ | ಸುವ್ವಲಾಲಿ
ಮುಚ್ಚಾನೆ ಬಂದಾನೆ | ಸುವ್ವಲಾಲಿ
ಸ್ರವಾಕೆ ಮುಚ್ಚಾನೆ | ಸುವ್ವಲಾಲಿ
ಮನಿಗಾದ್ರು ಬಂದಾನೆ | ಸುವ್ವಲಾಲಿ
ಹಡದಮ್ಮ ಹಡದಮ್ಮ | ಸುವ್ವಲಾಲಿ
ನೀನ ತಂದಂತ ಸೊಸೆಯಲ್ಲೆ | ಸುವ್ವಲಾಲಿ
ಸೊಪ್ಪಿನ ತ್ವಾಟಕೆ | ಸುವ್ವಲಾಲಿ
ಸೊಪ್ಪಿಗೆ ವೋದಾಳೆ | ಸುವ್ವಲಾಲಿ
ಸೊಪ್ಪೀನ ತ್ವಾಟಕೆ | ಸುವ್ವಲಾಲಿ
ಆಗಲೆ ವೋಗಿ ಬಂದೆ | ಸುವ್ವಲಾಲಿ
ಆಗಲೆ ವೋಗಿ ಬಂದೆ | ಸುವ್ವಲಾಲಿ
ಅಲ್ಲೀನೆ ಇರುಲಿಲ್ಲ | ಸುವ್ವಲಾಲಿ
ಉಪ್ಪಾರ ಕೇರೀಗೆ | ಸುವ್ವಲಾಲಿ
ಉಪ್ಪೀಗೆ ವೋಗ್ಯವಳೆ | ಸುವ್ವಲಾಲಿ
ಉಪ್ಪಾರ ಕೇರಿಗೆ | ಸುವ್ವಲಾಲಿ
ಆಗಲೆ ವೋಗಿ ಬಂದೆ | ಸುವ್ವಲಾಲಿ
ಅಲ್ಲಾದರಿರುಲಿಲ್ಲ | ಸುವ್ವಲಾಲಿ
ಗಾಣಿಗುರ ಮನಿಗೀಗ | ಸುವ್ವಲಾಲಿ
ಎಣ್ಣೀಗೆ ವೋಗ್ಯವಳೆ | ಸುವ್ವಲಾಲಿ
ಗಾಣೀಗೇರ ಮನಿಗೀಗ | ಸುವ್ವಲಾಲಿ
ಆಗಲೆ ವೋಗಿಬಂದೆ | ಸುವ್ವಲಾಲಿ
ಗಾಣಿಗರ ಮನಿಯಾಗೆ | ಸುವ್ವಲಾಲಿ
ಅಲ್ಲಾದರಿರುಲಿಲ್ಲ | ಸುವ್ವಲಾಲಿ
ಅಟ್ಟಾಕೆ ಅತ್ತ್ಯಾನೆ | ಸುವ್ವಲಾಲಿ
ಗಂಡಗೊಡ್ಲಿ ಗಂಡಗೊಡ್ಲಿ | ಸುವ್ವಲಾಲಿ
ಅವನಿನ್ನ ತಗಂಡು | ಸುವ್ವಲಾಲಿ
ಅಲ್ಲೀಗೆ ವೋದಾನೆ | ಸುವ್ವಲಾಲಿ
ಸ್ರವವ ಕೊಯ್ದಾನೆ | ಸುವ್ವಲಾಲಿ
ಸ್ರವವ ಕೊಯ್ದಾನೆ | ಸುವ್ವಲಾಲಿ
ಮುತ್ತುಗ್ದೆಲೆ ಪಟ್ಟಕಟ್ಟಿ | ಸುವ್ವಲಾಲಿ
ತಾಯೀಗೆ ಕೊಡುತಾನೆ | ಸುವ್ವಲಾಲಿ
ತಾಯಮ್ಮ ತಾಯಮ್ಮ | ಸುವ್ವಲಾಲಿ
ಇದುನೆಲ್ಲ ಕೊಳ್ಳಮ್ಮ | ಸುವ್ವಲಾಲಿ
ಅಡಿಗೇಯ ಮಾಡಮ್ಮ | ಸುವ್ವಲಾಲಿ
ಆಗಲೆ ತಂಗಿಯು | ಸುವ್ವಲಾಲಿ
ತಾಯೂವೆ ಅಡಿಗೇಯು | ಸುವ್ವಲಾಲಿ
ತಾಯೂವೆ ತಂಗಿಯು | ಸುವ್ವಲಾಲಿ
ಅಡಿಗೇಯ ಮಾಡೇರೆ | ಸುವ್ವಲಾಲಿ
ಅಟ್ಟಾಕೆ ವೋದಾನೆ | ಸುವ್ವಲಾಲಿ
ವೊಟ್ಟು ಮಡಿ ಮಲಗ್ಯಾನೆ | ಸುವ್ವಲಾಲಿ
ಆಗಲೆ ತಾಯೀಗೆ | ಸುವ್ವಲಾಲಿ
ಬಾರಪ್ಪ ನನುಕಂದ | ಸುವ್ವಲಾಲಿ
ಊಟs ಮಾಡುಬಾರೊ | ಸುವ್ವಲಾಲಿ
ನೀವೇ ಮಾಡೀರಮ್ಮ | ಸುವ್ವಲಾಲಿ
ನಾನು ಬರೋದಿಲ್ಲ | ಸುವ್ವಲಾಲಿ
ಆಗಲೆ ತಾಯೂವೆ | ಸುವ್ವಲಾಲಿ
ಊಟವ ಮಾಡ್ಯಾರೆ | ಸುವ್ವಲಾಲಿ
ಆಗಲೆ ಅವನಿನ್ನ | ಸುವ್ವಲಾಲಿ
ಅಟ್ಟ ಬಿಟ್ಟಿಳುದಾನೆ | ಸುವ್ವಲಾಲಿ
ತಾಯವ್ವ ತಾಯವ್ವ | ಸುವ್ವಲಾಲಿ
ನೀನು ತಂದಂತ ಮಡದೀಯ | ಸುವ್ವಲಾಲಿ
ನೀನೇಯ ತಿಂದಲ್ಲೆ | ಸುವ್ವಲಾಲಿ



೮೪. ಏಳು ಜನ ಕುಸುಮಾಲೇರು
ಏಳು ಜನ ಕುಸುಮಾಲೇರು ವೊರುಟಾರೆ | ತಂದನೋ ತಾನೊ
ವುಲ್ಲೀಗೆ ವೋದಾರೆ ವುಲ್ಲುನಾದ್ರು ಕಿತ್ತಾರೆ | ತಂದನೋ ತಾನೊ
ದಾಗ್ದೀ ಬಳ್ಳಿ ತಂದಾರೆ ವೊರಿಗಾಳ ಬಿಗದಾರೆ | ತಂದನೋ ತಾನೊ
ವೊರಿಗಳ ಬಿಗದಾರೆ ಸುತ ಮುತ್ತ ನೋಡುತಾರೆ | ತಂದನೋ ತಾನೊ
ಬಡಗಲ ಸೀಮಿಂದ ಬಡ ದಾಸಯ್ಯ ಬಂದ | ತಂದನೋ ತಾನೊ
ದಾಸಯ್ಯ ದಾಸಯ್ಯ ವುಲ್ಲೋರೆ ವೊರಿಸಯ್ಯ | ತಂದನೋ ತಾನೊ
ವುಲ್ಲೋರೆ ವೊರುಸ್ತೀನಿ ಮದಿವ್ಯಾಗ್ತೀರೇನ್ರಮ್ಮಿ | ತಂದನೋ ತಾನೊ
ಮದಿವಾದರಾಗುತೀವಿ ವಲ್ಲುವೊರಿಯ ವೊರಿಸಯ್ಯ | ತಂದನೋ ತಾನೊ
ಮದಿವ್ಯಾಗ್ತೀನಂತೇಳಿ ಬನವಾಸಿ ಮುಟ್ರುಡುಗಿ | ತಂದನೋ ತಾನೊ
ಆದರೆ ಆಗುತೀವಿ ವುಲ್ಲೊರಿಯ ವೊರಿಸಯ್ಯ | ತಂದನೋ ತಾನೊ
ಮದಿವ್ಯಾಗ್ತೀನಂತೇಳಿ ಕುಣಿಕೋಲ ಮುಟ್ಟ್ರುಡುಗಿ | ತಂದನೋ ತಾನೊ
ಆದರೆ ಆಗುತೀವಿ ವುಲ್ಲೊರಿಯ ವೊರಿಸಯ್ಯ | ತಂದನೋ ತಾನೊ
ಮದಿವ್ಯಾಗ್ತೀನಂತೇಳಿ ಗರಡಗಂಬ ಮುಟ್ರುಡುಗಿ | ತಂದನೋ ತಾನೊ
ಆದರೆ ಆಗುತೀವಿ ವುಲ್ಲೊರಿಯ ವೊರಿಸಯ್ಯ | ತಂದನೋ ತಾನೊ
ಆಗಲೆ ದಾಸಪ್ಪ ವುಲ್ಲೊರಿಯ ವೊರಿಸ್ಯಾನೆ | ತಂದನೋ ತಾನೊ
ಏಳು ಜನ ಕುಸಮಾಲೇರು ಮುಂದೆ ಮುಂದೆ ಬರುತಾರೆ | ತಂದನೋ ತಾನೊ
ಆಗಲೆ ದಾಸಪ್ಪ ಯಿಂದಿಂದೆ ಬರುತಾನೆ | ತಂದನೋ ತಾನೊ
ವುಲ್ಲೊರಿಯ ವೊತುಗಂಡು ಮುಂದೆ ಮುಂದೆ ಬರುತಾರೆ | ತಂದನೋ ತಾನೊ
ವೊರಿಗಳ ಎಸುದಾರೆ ಕದುಗಳನಾಕ್ಯಾರು | ತಂದನೋ ತಾನೊ
ಕದುಗಳನಾಕ್ಯಾರು ಅಗಣಿಯ ಜಡುದಾರು | ತಂದನೋ ತಾನೊ
ಏಳು ಜನ ಕುಸುಮಾಲರ ಕದಗಳ ತಗಿರ‍್ಹುಡಿಗಿ | ತಂದನೋ ತಾನೊ
ಮುದುವ್ಯಾಗ್ತೀನಂತೇಳಿ ಬವನಾಸಿ ಮುಟ್ಟಿದ್ರಲ್ಲೆ | ತಂದನೋ ತಾನೊ
ಬವನಾಸಿ ತಗಂಡೆ ತಿಮ್ಮಪ್ಪನ ಗಿರಿಗ್ಹೋಗು | ತಂದನೋ ತಾನೊ
ಮದಿವ್ಯಾಗ್ತೀನಂತೇಳಿ ಜಾಗಟೆ ಮುಟ್ಟಿದ್ರಲ್ಲೆ | ತಂದನೋ ತಾನೊ
ಜಾಗಟೆ ತಗಂಡೆ ತಿಮ್ಮಪ್ಪನ ಗಿರಿಗ್ಹೋಗು | ತಂದನೋ ತಾನೊ
ಮದುವ್ಯಾಗ್ತೀನಂತೇಳಿ ಕುಣಿಕೋಲ ಮುಟ್ಟಿದ್ರಲ್ಲೆ | ತಂದನೋ ತಾನೊ
ಕುಣಿಕೋಲ ತಗಂಡು ತಿಮ್ಮಪ್ಪನ ಗಿರಿಗ್ಹೋಗು | ತಂದನೋ ತಾನೊ
ಮದಿವ್ಯಾಗ್ತೀನಂತೇಳಿ ಗರಡಗಂಬ ಮುಟ್ಟಿದ್ರಲ್ಲೆ | ತಂದನೋ ತಾನೊ
ಗರಡಗಂಬ ತಗಂಡೆ ತಿಮ್ಮಪ್ಪನ ಗಿರಿಗ್ಹೋಗು | ತಂದನೋ ತಾನೊ
ಕದೀನ ಕಂಡ್ಯಾಗೆ ವೊಕ್ಕಾನೆ ದಾಸಪ್ಪ | ತಂದನೋ ತಾನೊ
ಏಳು ಜನ ಕುಸುಮಾಲೇರು ಏಳು ಜಿಗುಟ ಜಿಗುಟ್ಯಾರೆ | ತಂದನೋ ತಾನೊ
ಏಳು ಜಿಗುಟ ಜಿಗುಟಾರೆ ಏಳು ಗುದ್ದ ಗುದ್ದಾರೆ | ತಂದನೋ ತಾನೊ
ಏಳು ಜನ ಕುಸುಮಾಲೇರಿಗೆ ಉಣ್ಣು ಕಾವತ್ತಾಲಿ | ತಂದನೋ ತಾನೊ
ಆಗಲೆ ದಾಸಪ್ಪ ಶ್ಯಾಪವ ಕೊಟ್ಟಾನೆ | ತಂದನೋ ತಾನೊ
ಶ್ಯಾಪವ ಕೊಟ್ಟಿನ್ನ ಮನಿಗಾದರ‍್ಹೋಗುತಾನೆ | ತಂದನೋ ತಾನೊ

೮೫. ಅರಿಶಿನ ಬೆಳದದ್ದು
ನಮ್ಹಟ್ಟೀಲೊಂದು ಅರಿಶಿನದ ಗಿಡ ಹುಟ್ಟಿ
ಹಟ್ಟಟ್ಟೀಗೆಲ್ಲ ಹರಿದsವೆ – ಕೋಲು
ಹೆಟ್ಟಟ್ಟೀಗೆಲ್ಲ ಹರಿದಂಥ ಅರಿಶಿನವ
ಚಿನ್ನದ ಗುದ್ಲೀಲಿ ಅಗದsರೇ – ಕೋಲು
ಚಿನ್ನದ ಗುದ್ಲೀಲಿ ಅಗೆದಂಥ ಅರಿಶಿನವ
ರನ್ನನ ಮಂಕ್ರೀಲಿ ಮಗೆದsರೇ – ಕೋಲು
ರನ್ನದ ಮಂಕ್ರೀಲಿ ಮಗೆದಂಥ ಅರಿಶಿನವ
ಹಾಲು ಬಾವೀಲಿ ತೊಳೆದsರೆ – ಕೋಲು
ಹಾಲು ಬಾವೀಲಿ ತೊಳದಂತ ಅರಿಶಿನವ
ಮಾಳಿಗೇಲ್ಹಾಕಿ ಮಡಗ್ಯಾರೇ – ಕೋಲು
ಮಾಳಿಗೇಲ್ಹಾಕೆ ಮಡಗ್ದಂಥ ಅರಿಶಿನವ
ಬೇಲೂರs ಸೂಳೆ ಬೆಲೆ ಮಾಡಿ – ಕೋಲು
ಬೇಲೂರs ಸೂಳೆ ಬೆಲೆ ಮಾಡಿ ಕೊಂಡsಳಲ್ಲೆ
ಕೊಂಬೆ ಕೊಂಬೆಗೆ ಹಣವಡ್ಡ – ಕೋಲು

೮೬. ತಿಪ್ಪೇಸ್ವಾಮಿ
ಹಟ್ಟೀ ತಿಪ್ಪಯ್ಯ ಬುತ್ತಿ ಉಂಡುತ್ತಾವ
ಬತ್ತೀದ ಬಾಳೆ ಫಲುವಾಗಿ-ನಾಯಕನ್ಹಟ್ಟಿ
ಹುಟ್ಟೀದ ಮಕ್ಕಳಿಗೆ ನೆರಳಾಗಿ
ಸಾಮಿ ತಿಪ್ಪಯ್ಯ ಬಾನ ಉಂಡುತ್ತಾವ
ಬಾಡೀದ ಬಾಳೆ ಫಲುವಾಗಿ-ನಾಯಕನ್ಹಟ್ಟಿ
ಆಡಾ ಮಕ್ಕಳಿಗೆ ನೆರಳಾಗಿ
ರುದ್ರ ನಿಮ್ಮ ತೇರು ಬಗ್ಗೂತ ಬಳಕೂತ
ರುದ್ರಾಕ್ಷಿ ಕಣಿಯಾ ನುಡುಸೂತ-ನಾಯಕನ್ಹಟ್ಟಿ
ರುದ್ರ ನೀನೇರೊ ರಥುವೀಗ
ಏಗಿ ನಿಮ ತೇರು ಬಾಗೂತ ಬಳಕೂತ
ಯಾಲಕ್ಕಿ ಕಣಿಯ ನುಡುಸೂತ-ನಾಯಕನ್ಹಟ್ಟಿ
ಏಗಿ ಏರ‍್ಯಾನೆ ರಥುವೀಗ
ಹಟ್ಟಿ ತಿಪ್ಪಯ್ಯಾಗೆ ಸಿತ್ತಾ ನಕ್ಷತ್ರೇನೊ
ಸಿತ್ತಾ ನಕ್ಷತ್ರ (ಬರಲ್ಹೇಳೊ) – ಬಂದಾಗ ತಿಪ್ಪಯ್ಯ
ಮತ್ತೆ ನೀನೇರೊ ರಥುವೀಗ
ಮಗಿಯಾ ನಕ್ಷತ್ರ ಏಗೀಗೆ ಬರುಲೇನೊ
ಮಗಿಯ ನಕ್ಷತ್ರ ಬಂದಾರೆ – ತಿಪ್ಪಯ್ಯ
ಮತ್ತೆ ನೀನೇರೊ ರಥುವೀಗ
ತೇರು ಹಸನಾದಾವು ಏಗೀಯ ಬರ ಹೇಳಿರೊ
ಏಗೀಗೆ ನಕ್ಷತ್ರ (ಬರುಬೇಕು) – ಬಂದಾರೆ ನಾಯಕನ್ಹಟ್ಟಿ
ತೇರು ಏರ‍್ಯಾನೆ ಅವನೀಗ
ಮಗಿಯಾ ನಕ್ಷತ್ರ ರುದ್ರಾಗೆ ಬಂದಾರೆ
ಮತ್ತೇನೇನು ಹೇಳೋ ರಥುಕೀಗ-ನಾಯಕನ್ಹಟ್ಟಿ
ರುದ್ರಾ ಏರ‍್ಯಾನೆ ರಥುವಲ್ಲಿ
ಅಪ್ಪಾನ ತೇರು ಮತ್ತೆ ಹಸುನಾದಾವು
ಹನ್ನೆಲ್ಡೆ ಎಲಿಯೆ ಅವನೀಗೆ-ಹಸುನಾದಾವು
ಹರತೀ ಗೌಡರನ ಬರುಹೇಳೊ
ಅಪ್ಪಾಗೆ ಗಾಲೆ ಮತ್ತೆ ಕಡಿಸೈದಾರೆ
ಮತ್ತೆ ಹರತೇರ‍್ನ ಬರುಹೇಳೊ-ಹರತೀಕೋಟೆ
ಒಪ್ಪೀದ ಗಾಲೆ ತರುಹೇಳೊ
ಏಗೀನೆ ರುದ್ರಾಗೆ ಬಂದಾವೆ ಆ ಗಾಲೆ
ತೇರಿಗೆ ಗಾಲೆ ಈಗ ಹಸುನಾದಾವು-ಈಗ
ಹರತೀ ಗೌಡರುನ ಬರುಹೇಳೊ-ಅವನೀಗೆ
ನಂದಾದೀವಿಗಿಯ ಉರಿಏಳೊ
ಸಿತ್ತಾ ನಕ್ಷತ್ರಾಕೆ ಬಂದಾವು ಅವರೆಣ್ಣೆ
ಹರತೀ ಗೌಡರುನ ಬ್ಯಾಗ ಬರುಹೇಳೊ-ನಾಯಕನ್ಹಟ್ಟಿ
ನಂದಾ ದೀವಿಗಿಯ ಉರಿ ಏಳೊ
ಹಟ್ಟೀನೆ ತಿಪ್ಪಯ್ಯ ಸತ್ತೀನೆ ಉಳ್ಳೋನು
ಮತ್ತೆ ಫಣಿಯಪ್ಪುಗೆ ಒಲುದಾನು-ಆ ಸ್ವಾಮಿ
ಭಿಕ್ಷಾಕೆ ಮನಿ ಮನಿಯ ತಿರುಗ್ಯಾನು
ಸಿವ ಸೀವ ಅಂದಾರೆ ಸಿವನೇನು ಆ ಜಂಗೂಮ
ಸಿವಕೊಟ್ಟ ಜೋಳಿಗೆ ಅವನಲ್ಲಿ-ಹಾಕಿಕೊಂಡು
ಫನಿಯಪ್ಪಾನಲ್ಲಿ (ಹೋದಾನು)-ಹೋಗಿ ಅವರಿಬ್ಬಾರು
ರಾಯ ದುರ್ಗಾಕೆ ನೆಡುದಾರು
ರಾಯ ದುರುಗದ ಸಂತೆ ಇಬ್ಬಾರು ಮಾಡ್ಯಾರು
ಬಾಳನ್ನ ಬಡುವ ಫಣಿಯಪ್ಪ-ನಲ್ಲೀಗ
ಏಗಿ ಜಂಗೂಮ ಅವನಲ್ಲಿ
ಜಂಗುಮನ ಅವುತಾರ ಇವುನು ತಾಳೀಕೊಂಡು
ಫಣಿಯಪ್ಪಾನಲ್ಲಿ ಇರುವೋನು
ರಾಯಾದುರುಗಾದ ಸಂತೆ ಫಣಿಯಪ್ಪ ಮಾಡಲುವಾಗ
ಏಗಿ ಜಂಗೂಮ ಒದಿಗ್ಯವ್ನೆ
ಮಯಕಾರ ಸಿವುನೆ ಏಗೀನೆ ಜಂಗೂಮ
ಫಣಿಯಪ್ಪ ಹೋದಲ್ಲಿ ಒದಿಗ್ಯವ್ನೆ
ಸಂತೀಗ್ಹೋಗೂವಾಗ ಎದುರೀಗೆ ಬಂದವ್ನೆ
ಫಣಿಯಪ್ಪ ಬುತ್ತೀ ಬಿಚ್ಯಾನು ದಾರ‍್ಯಾಗೆ-ಬಾವೀಲಿ
ಕೈಕಾಲ ಮಕುವಾ (ತೊಳುದಾನೆ)-ತೊಳೆದೂ ಗಡ್ಡಿಗೆ ಬಂದು
ಬುತ್ತೀ ಬಿಚ್ಯಾನೆ ಫಣಿಯಪ್ಪ
ಬುತ್ತೀ ಬಿಚಿಕಂಡು ಊಟ ಮಾಡಲುವಾಗ
ಆತ ತಿಪ್ಪಯ್ಯ ಒದಗೀದ-ನೆ ಫಣಿಯಪುಗೆ
ಊಟುಕೆ ನನುಗೆ ಇಡಿರೆಂದ-ತಿಪ್ಪಯ್ಯಾಗೆ
ಬುತ್ತೀ ನೀ ತಕ್ಕ ಉಣ್ಣಪ್ಪ
ಬುತ್ತೀನೆ ತಕ್ಕಂಡು ನೀ ಉಣ್ಣು ಏ ಸ್ವಾಮಿ
ಬಾಳ ಹಸುವಾಗಿ ಬಂದಿದಿಯ
ನಾನೊಬ್ಬನೆ ಬುತ್ತೀ ಉಣ್ಣಲ್ಲ ಫಣಿಯಪ್ಪ
ಇಬ್ಬಾರು ಊಟ ಮಾಡಾನೆ
ಇಬ್ಬಾರು ಉಂಡಾರೆ ಮುಗಿಯಾದು ಬುತ್ಯಲ್ಲಿ
ಇದ್ದಂಗೆ ಬುತ್ತಿ ಇರವೋದು-ತಿಪ್ಪಯ್ಯಾನ
ಸತ್ಯ ಅಲ್ಲೀಗೆ ಒದುಗ್ಯಾವು
ಪಣೆಯಪುನ ಬಡುತಾನ ಬಯಲಾಗಿ ಹೋದಾತು
ಫನಿಯಪುನೆ ನಿನ್ನಲ್ಲಿ ಇರುತೀನಿ
ನೀನು ಮಾಡೀದ ಬದುಕೆ ಕೈಗೂಡಿ ಬರಲೆಂದು
ಆಶ್ರೀವಾದಾವ ಕೊಡುತಾನೆ ತಿಪ್ಪಯ್ಯ-ನೋಡಪ್ಪ
ನಿನ ಬಿಟ್ಟು ಜಂಗುಮನೇ ಹೋಗಲ್ಲ
ನಿನ ಬಡುತಾನ ಬಯಲಾಗಿ ಮನಿಯಲ್ಲಿ ಇರುತೀನಿ
ನಿನ ಒಕ್ಕೂ ಭೂಮಿಗಳೇ ಬೆಳೆಯಾಲೊ-ಫಣಿಯಪ್ಪ
ಸತ್ಯ ನೀನೀಗ ಬಿಡುಬ್ಯಾಡ-ನಾಯಕನ್ಹಟ್ಟಿ
ಇಬ್ಬಾರು ವರುಮಠುಕೆ ಇರುವೋಣೊ
* * *
ಹಟ್ಟೀ ತಿಪ್ಪಯ್ಯ ಜಗಲೂರು ಪಾಪಯ್ಯ
ಸಿಕ್ಕೇರಿಕೋಡಿ ಬಸುವಯ್ಯ-ಇವ್ರು ಮೂವಾರು
ಲೆತ್ತಾನಾಡ್ಯಾರೆ ಕೆರಿಯಾಗೆ
ಲಿಂಗ ಜಂಗಮರಿಗೆ ಒಳುಮಠುವೆ ಇರುಲೆಂದು
ಬ್ಯಾಡರ ಸಂಗಾಕೆ ಹೋದಾನೆ-ತಿಪ್ಪಯ್ಯ
ಹೊರುಮಠದಲ್ಲವರು ಇರುಲೆಂದು
ಲಿಂಗಾ ಜಂಗುಮರಿಗೆ ಒಳಮಠುವೆ ಇರುಲೆಂದ
ತುಪ್ಪ ಸಕ್ಕರಿಯು ಇರುಲಂದ-ಜಂಗಮರಿಗೆ
ಮತ್ತೆ ಆರಾಜ್ಞೆ ಇರುಲೆಂದ
ಬ್ಯಾಡರ ಸಂಗಾಕೆ ಹೋದಾನೆ ತಿಪ್ಪಯ್ಯ
ಮದ್ದೂ ಮಾಂಸುಗಳ ಮಾಡಂದ-ಹೊರುಮಠುಕೆ
ಎಡಿಯೇ ತಿಪ್ಪಯ್ಯಗೆ ಇರುಲೆಂದ
ಒಳಮಠುಕೆ ಜಂಗುಮುರು ಹೊರುಮಠುಕೆ ಭಕ್ತಾರು
ಕುಲವನ್ನೇಲ್ಡೇ ಜಾತಿ ಕಲೆಯಲಿ-ಹೊರುಮಠುದಾಗೆ
ಮದ್ದೂ ಮಾಂಸುಗಳೇ ಬೇಸಾಲಿ-ಹೊರುಮಠುದಲ್ಲಿ
ಅಪ್ಪಯ್ಗೆ ಈ ಎಡಿಯೇ ಏರಾಲಿ
ಒಪ್ಪೀದ ಕುರಿಗಾಳ ಪುತ್ತಲ್ಲಿ ಕಡೀರಣ್ಣ
ಹೊರುಮಠುದಾಗೆ ನೀವು ಮಾಡೀರಣ್ಣ-ನಾಯಕನ್ಹಟ್ಟಿ
ಹೊರುಮಠುದಲ್ಲೀಗ ಎಡಿಯೇ ಏರಾಲಿ
* * *
ದನುವೂನ ಕಾಯರನು ಕುರಿಯಿಲ್ಲಿ ಕಾಯರನು
ಆಡಾ ಮಕ್ಕಳನು ಹಿಡಕಂಡು-ತಿಪ್ಪಯ್ಯ
ಕೆರಿಯಾ ಕಟ್ಟಾಕೆ ನಡೆದಾನೆ-ಹೊಸು ಗುಡ್ಡಾದ
ಬಸುವಣ್ಣಾನಲ್ಲಿ ಕಡಿಸೀದ
ಆಡಾನೆ ಮಕ್ಕಳಿಗೆ ಏನಂಬೂತ ಹೇಳೀದ
ಕೆರಿಯ ಕಟ್ಟಾನಿ ಬರಿರಪ್ಪ
ಕೈಯಲ್ಲಿ ಮಣ್ಣಕ್ರ ತಲಿಯಲ್ಲಿ ಕಲ್ಲು ಹೊರಿರೊ
ಇಬ್ಬಾರು ಕೆರಿಯಾ ಮಾಡಾನಿ-ಹೊಸು ಗುಡ್ಡಾದ
ದೊಡ್ಡ ಕೆರೆ ಅಲ್ಲಿ ಆಗಾಲಿ
ನಿಮ್ಮಿಗೆ ನಾನು ಬೇಡಿದ ಭಾಗ್ಯಾವ ಕೊಡುವೆ
ಬೇಕಾದೋಟು ರಾಸಿ ನೀವು ಮಾಡೀರಿ
ಮಣ್ಣೂನೆ ಗುಡ್ಡಿಗಳು ಇನ್ನಾ ಮಾಡೀರಯ್ಯ
ನಿಮ್ಮೀಗೆ ಬೇಡಿದ ಭಾಗ್ಯಾವೆ ಕೊಡುತೀನಿ
ಆಸೇನೆ ಹುಟ್ಯಾತು ರಾಸಿ ಅವ್ರು ಮಾಡ್ಯಾತು
ಬೆತ್ತಾ ಹಿಡಿಕೊಂಡು ಹಟ್ಟೇನೆ-ತಿಪ್ಪಯ್ಯ
ಸುತ್ತಾನೆ ಗೆರಿಯ ಕೊಯ್ದಾನು
ಗೆರಿಯನೆ ಕೊಯ್ದಾನೆ ಸಿವ ಸೀವ ಅಂದಾನು
ಮಾಡಿದರಿಗೆ ನೀಡಿ ಬಿಕ್ಷಾ ಆಗಲಿ
ಕಷ್ಟ ಮಾಡಿದಾರೀಗೆ ಎಷ್ಟು ಭಾಗ್ಯಾವೈತೆ
ಕಷ್ಟ ಮಾಡ್ದಂತ ಮಯ್ಯಾಗಳ್ಳರಿಗೆ-ಏ ಸಿವನೆ
ಗುಡ್ಡ ಕೆದರಿದರೆ ಬರಿಗೈಯೆ
ಹಂಗಂಬೂತ ಕೆರಿಯ ಸಾದೂಸಿ ನೆಡಸೀದ
ಕೆರೆಯಾನೆ ಕಟ್ಯಾನೆ ತೂಬು ಇಕ್ಕಿಸಿದಾನೆ
ತುರುನೂರೀಗವನು ಹೋದಾನೊ-ತಿಪ್ಪಯ್ಯ
ತುರುನೂರ ಹಳ್ಳ ತಿರಿವಿದನೊ-ನಾಯಕನ್ಹಟ್ಟಿ
ಕೆರಿಯಾನೆ ಕೋಡಿ ಹರಿಯಾಲೆ
ಕೋಡೀನೆ ಬಿದ್ದಾವು ಈಗಾನೆ ಆ ಕೆರಿಗೆ
ತೆಪ್ಪಾವಿಡಿರಣ್ಣ ಈಗಾಲೆ-ನಾಯಿಕುನ್ಹಟ್ಟಿ
ಬಂದಾ ಭಕ್ತರು (ಹೋಗಾಲಿ-ಹೊಸ ಗುಡ್ಡಾಕೆ ಹೋಗಾಲಿ)
ಬಸುವಣು ನೋಡಿ ಅವರೀಗ ಬಂದಾರೆ
ಕೆರಿಯಾ ನೋಡಾಕೆ ತಿರುಗವರೆ
ಕೆರಿಯಾನೆ ನೋಡಾಕೆ ಕೆರಿಯಾ ಏರೀಮ್ಯಾಲೆ
ಹತ್ತೂ ಗಾಡಿಗಳು ಬರುವಂತ-ಅಡ್ಡಾವೇರೀಮ್ಯಾಲೆ
ತಿಪ್ಪಯ್ಯ ಮಾಡವ್ನೆ ಅವನಲ್ಲಿ
ತುಂಬಿದೇರೀ ಮ್ಯಾಲೆ ಲಿಂಗದವರು ಬರುತಾರೆ
ಜಂಗುಮರೇ ಅಲ್ಲಿ (ಇಳುದವರೆ) – ಅವರು ಇಳುದಾರು ನಾಯಕನ್ಹಟ್ಟಿ
ತೆಪ್ಪ ಬಿಡಿರಣ್ಣ ಕೆರಿಗೀಗ
ಕೆರಿಗಾನೆ ತೆಪ್ಪ ಬಿಟ್ಟರು ನಾಯಕನ್ಹಟ್ಟಿ
ಹಟ್ಟೀ ಗೌಡಾನ ಬರಿ ಹೇಳೊ – ಗಕ್ಕಾನೆ
ತೆಪ್ಪ ಬಿಡುತಾರೆ ಈ ಕೆರಿಗೆ
* * *
ಫಣಿಯಪ್ಪ ತಿಪ್ಪಯ್ಯ ಇಬ್ಬಾರು ಅವರೀಗ
ಇಬ್ಬಾರು ಕಪ್ಲೆ ಹೊಡುದಾರು-ಅವರೀಗೆ
ಬಾನಿ ಹರಿದೀತು ಗಳಿಗೇಲಿ
ತಿಪ್ಪಯ್ಯ ನೀನು ಊಟಾಕೆ ನಡಿಯಪ್ಪ
ಬಾನೀಯ ಹಾಕಿ ಬರುತೀನಿ
ಬಾನೀಯ ಈಗ ಒಲಿಯಾಕೆ ನಂಜಾನ ಮನಿಗೆ
ಬೇಗಾರ್ರ ಹಟ್ಟಿಗೆ ಹೋಗಿ ಬರುತೀನಿ
ಬಾನಿ ಹೊತ್ತುಕೊಂಡು ಫಣಿಯಪ್ಪ ಹೋದಾನೆ
ನಂಜಾನ ಮನಿಯಾಗೆ ಸಾಮಿ (ಇರುವೋನೆ) – ಹೋಗ್ಯವ್ನೆ
ಸಿವಪೂಜೀಗಲ್ಲಿ ಕುಂತವ್ನೆ
ನಂಜಯ್ಯ ನೀನು ಬಾರಂದು ಕರುದಾನು
ಬಾನಿ ಹರಿದೈತೆ ಹೊಲಿದೀಗ – ಕೋಡಪ್ಪ
ಕಪ್ಪಲಿಯ ಬಿಟ್ಟು ಬಂದಿದಿವಿ
ಸಾಮಿ ಫಣಿಯಪ್ಪನೋರೆ ಸೊಲ್ಪ ತಾಳಿ ನೀವಿರಬೇಕು
ಸಾಮಿ ತಿಪ್ಪಯ್ನೋರು ಸಿವಪೂಜಿಗೆ-ಕುಂತವ್ರೆ
ಬ್ಯಾಗಾನ ನಾನು ಬರುಲಾರೆ
ಹಂಗ್ಯಂದ ಮಾತುಕೇಳಿ ಹಿಂದಾಕೆ ತಿರುಗ್ಯಾನೆ
ಮನಿಗೆ ಜಾಗಿತಿ (ಹೋದಾನೆ)-ಹೋಗಿ ಮನಿಯಾಗಿರುವ
ಮಡದೀನ (ಫಣಿಯಪ್ಪ) ಕೇಳ್ಯಾನೆ-ಫಣಿಯಪ್ಪ
ಸಾಮಿ ನಮ್ಮನಿಗೆ ಬಂದಿಲ್ಲುವೆ
ಮಾದೀರ ಮನಿಯಾಗೆ ಸಿವುಪೂಜೆ ಮಾಡ್ತಿದ್ದೆ
ಸಿವು ಪೂಜಿಗೆ ನೀನು ಕರಿಬ್ಯಾಡ-ನಮ್ಮೀಗೆ
ತಕ್ಕಾದ ಸಿವುನಲ್ಲ ಅವನೀಗ
ಮಾದೀರ ಮನಿಯಲ್ಲಿ ಸಿವಪೂಜೆ ಮಾಡ್ತಿದ್ದೆ
ಭಕ್ತನಲ್ಲಾನು ಅವನು ನಮ್ಮೀಗೆ
ಅಯ್ಯೊ ನನು ಸಾಮಿ ಎಂತಾ ಮಾತಾಡುತೀಯ
ಒಳಗೆ ಸಿವುಪೂಜಿಗೆ (ಐದಾರೆ)-ಕುಂತವ್ರೆ ಏ ಸಿವನೆ
ಎಂತಾನೆ ನುಡಿಯ ನುಡಿತೀಯೊ
ಹಂಗ್ಯದ ಮಾತು ಕೇಳ್ಯಾನೆ ತಿಪ್ಪಯ್ಯ
ಕಿವಿಯ ಕರಣಾಕೆ ಬಿದ್ದಾತು-ಆ ನುಡಿಯೆ
ಕಟ್ಟೀದ ಕಣ್ಯಾಗೆ ಕತಿ ಹೇಳಿ-ಆವೆಮ್ಮೆ
ಸತ್ತೂ ಹೋದಾವು ಆವಾಗ
ಹಿಂಗ್ಯದ ಮಾತಿಗೆ ಕೇಳ್ಯಾನೆ ಫಣಿಯಪ್ಪ
ಮಾಯವಾಗೀತು ನಮ್ಮೀಗೆ-ಏ ಸ್ವಾಮಿ ನೀನು
ದುಡುವೊನೆ ಕೊಟ್ಟು ಹೋಗಬೇಕು
ಫಣಿಯಪ್ಪ ಎಂತಾ ಮಾತು ನೀ ಆಡಿದ್ಯೊ
ಎಲ್ಲರಿಗೆ ನಾನು ಮೆಲ್ಲಾಕೆ ಬಗುತ-ಫಣಿಯಪ್ಪ
ನಿನ್ನ ಮನಿಯಲ್ಲಿ ಇರುಲಾರೆ
ರುದ್ರಾನೆ ತಿಪ್ಪಯ್ಯ ಈವಾಗ ಅವನಲ್ಲಿ
ಸತ್ತೆಮ್ಮೆ ಹಾಲ ಕರದು-ಪಾಯಸೆ ಮಾಡಿ
ಸುತ್ತೇಳ ಮಠುಕೆ ಎಡೆಮಾಡಿ
ಏಗೀನೆ ಜಂಗೂಮ ಈವಾಗ ಅವನಲ್ಲಿ
ಆವೆಮ್ಮೆ ಹಾಲಾ ಕರುದು-ಪಾಯುಸು ಮಾಡಿ
ದೂರುಲಿ ಜಂಗುಮರಿಗೆ ಎಡಿಮಾಡಿ
ಫಣಿಯಪ್ಪನ ಹೇಣೂತಿ ಮಾಳಮ್ಮ ನೀನು ಕೇಳೆ
ತುಂಬೀದ ವಡೇವ್ಕೆ ಧಾನ್ಯಾವ ಹೊಯ್ದೀನೆ
ಮೆತ್ತೂ ಹಾಕ್ಯೀನೆ ಧಾನ್ಯಾಕೆ-ಮಾಳಮ್ಮ
ಮೆತ್ತೂ ಎಂದೀಗೆ ಒಡಿಬ್ಯಾಡ-ನೀನೀಗ
ಸೋದಿಸಿಕೊಂಡು ಉಣ್ಣಮ್ಮ
ಎಷ್ಟೂ ಉಂಡಾರು ಮಿಗುವೆಲ್ಲೊ ಈ ಧಾನ್ಯಾವು
ಇದ್ದಂಗೆ ಧಾನ್ಯವು ಐದಾವೆ
ಎಷ್ಟು ದಿನ ನೋಡಿದರೆ ಅಷ್ಟೇನೆ ಐದಾವೆ
ಎಷ್ಟಂದರು ಇವು (ಮುಗಿಯಾವೆ)-ಮುಗಿವಲುದೆಂದು ಮಾಳಮ್ಮ
ಮೆತ್ತೂ ಒಡುದಾಳೆ (ಆವಾಗ)-ವಡೇವದಿಂದ
ಬುಸ್ಸಂಬೂತ ಹೊಲ್ಟೇ ಹೋದಾತು-ಫಣಿಯಪ್ಪುಗೆ
ಬಂದಾತು ಬುಡುತನವೆ ಆಗ
ಹಿಂದಾಲ ದೆಸಿಯೆ ತಿರುಗೀತು ಫಣಿಯಪ್ಪುಗೆ
ಬಾಳನ ಬಡುತನುವೆ ಬಂದಾವೆ
ಆಗಾನೆ ಮಾಳಮ್ಮ ಏನಂಬುತ ಹೇಳುತಾಳೆ
ನೀನಾಡಿದ ಮಾತು ಸರಿಯಲ್ಲ-ಫಣಿಯಪ್ಪ ನಮುಗೆ
ಹಿಂದುಲ ಬಡುತನುವೆ ಒದಿಗ್ಯಾವೆ
ಮಡದೀ ನಮ್ಮಲ್ಲಿದ್ದಂತ ಆ ಸಿವುನ
ದಿಕ್ಕಾರ ಮಾಡಿ ಕಳಿವೀದೆ-ನಮ್ಮೀಗೆ
ವಕ್ಕುರುಸಿ ಬಂತು ಬಡುತಾನ
ಸ್ವಾಮೀಗೆ ನಮ್ಮಲ್ಲಿ ಸಿವುಪೂಜೆ ಮಾಡುವಾಗ
ಬಾಗುಲಾಗೆ ನಿಂತ್ಕಂಡು ನೀನು ಬೊಗುಳೀದಲ್ಲೆ
ಸ್ವಾಮೀ ದಿಕ್ಕಾರ ಆಡೀದ-ದೆಸಿಯಿಂದ
ನಮ್ಮೀಗೆ ಬಡುತನವೇ ಒದಗೀತು
* * *
ರುದ್ರಾನೆ ನಮ್ಮಯ್ಯ ಎದ್ದಾನೆ ಆವಾಗ
ಮುದ್ದೂಗಿನ್ನುಡಿಯ ನುಡಿಸೂತ-ನಾಯಕನ್ಹಟ್ಟಿ
ಏಗಿ ಬೀದ್ಯಾಗೆ ನಿಲುನಲ್ಲೊ
ಏಗೀನೆ ನಮ್ಮಯ್ಯ ಎದ್ದಾನೆ ಆವಾಗ
ಬೋರೋಗಿನ್ನುಡಿಯ ನುಡುಸೂತ-ನಯಕನ್ಹಟ್ಟಿ
ರುದ್ರಾ ಬೀದ್ಯಾಗೆ ನಿಲ್ಲುನಲ್ಲೊ
ಚಿಕ್ಕುದುರುಗಾದ ಮತ್ತೆ ನಕ್ಷತ್ರಾಕೆ ನಾಯಕನ ಹಟ್ಟೀಗೆ
ತೆರಿಳ್ಯಾರೆ ಅವುರಲ್ಲಿ ಹೊರುಮಠುಕೆ-ನೆಲಿಯಾಗಿ ನಾಯಕನ್ಹಟ್ಟಿ
ಕನ್ನಡ ಬ್ಯಾಡರಿಗೆ ಒದಗೀದ
ಬ್ಯಾಡರ ಮನಿಯಲ್ಲಿ ಹೆಂಗಿದ್ದೊ ಏ ಸಿವುನೆ
ಮುದ್ದು ಜಂಗುಮರೆ ಅವರಲ್ಲಿ-ನೀನೀಗ
ಮತ್ತೆ ಬ್ಯಾಡರಿಗೆ ಒಲುದೆಲ್ಲೊ
ಬ್ಯಾಡರ ಮನಿಯಲ್ಲಿ ಬೇಡಿದ್ದ ಬಾಗ್ಯೇವ್ಕೆ
ಏಗಿ ತಿಪ್ಪಯ್ಯ ಅವರಲ್ಲಿ-ಇರುವಂಥ
ರುದ್ರಾಕ್ಷಿ ಸರುವೇ ಕೊರುಳಾಗೆ
ರುದ್ರಾಕ್ಷಿ ಸರುವಾ ಹಾಕೊ ಮುದ್ದೂಗಿನ್ನುರಿ ತಗಿಯೊ
ಕಾವಿ ರುದ್ರಾಕ್ಷಿ (ಢರುಸಪ್ಪ)-ಧರಿಸಿ ನಾಯಕನ್ಹಟ್ಟಿ
ಏಗಿ ಹೊಲ್ಡಯ್ಯ ಹೊರು ಮಠುಕೆ
ಏಗಿ ನೀನು ಹೊಲ್ಡು ಹೊರ ಮಠುಕೆ ಈವಾಗ
ಮುದ್ದೂ ಜಂಗುಮರಿಗಿರುಲೆಂದು-ಒಳುಮಠುವೆ
ಪೂಜಾ ಮಾಡಾಲಿ ನನ್ನೀಗೆ
ರುದ್ರಾ ಹೊರುಟಾನೆ ಹೊರುಮಠುಕೆ ಈವಾಗ
ಕನ್ನ ಬ್ಯಾಡರಿಗೆ ಹೊರುಮಠುವೆ ಇರುಲೆಂದ-ತಿಪ್ಪಯ್ಯ
ಪೂಜಾ ಮಾಡಾಲಿ ನನ್ನೀಗೆ
ಆಗ ಫಣಿಯಪ್ಪುಗೆ ಏನಂಬೂತ ಹೇಳೀದ
ಕನ್ನ ಬ್ಯಾಡರ ಸಂಗಾಕೋಗೂತೀನಿ-ಹೊರುಮಠುಕೆ
ನಾನು ನೆಲಿಯಾಗಿ ಇರುತೀನಿ
ಬ್ಯಾಡಾರ ಸಂಗ ನನ್ನೀಗೆ ಇರುಲಯ್ಯ
ಜಂಗುಮರು ನಿನ್ನಲ್ಲಿ ಇರುಬೇಕು-ಒಳುಮಠುದಾಗೆ
ಲಿಂಗಾವಂತುರುನ ಕರಿಬೇಕು
ಲಿಂಗಾಂವಿಲ್ಲುದ ಪೂಜೆ ಜಂಗುಮುಗೆ ಆಗ್ಯಾವಲ್ಲೊ
ಲಿಂಗೈದಾವೆ ಇವನಲ್ಲಿ-ನಾಯಕನ್ಹಟ್ಟಿ
ಜಂಗೂಮಗಾಗಾಲೊ ಸಿವುಪೂಜೆ
ರುದ್ರಾಕ್ಷಿ ಇಲ್ಲದೆ ಎದ್ದೊ ಪೂಜಾಗ್ಯಾವೊ
ರುದ್ರಾಕಷಿ ಇವುನಾ ಕೊರುಳಾಗೆ-ನಾಯಕನ್ಹಟ್ಟಿ
ರುದ್ರಾಗಾಗಾಲೊ ಸಿವುಪೂಜೆ
ಅಂದವಿಲ್ಲುದ ಪೂಜೆ ಜಂಗುಮುಗೆ ಆಗ್ಯಾವಲ್ಲೊ
ಅಂದ್ವಾದ ಪೂಜೆ ಇವುನೀಗೆ-ನಾಯಕನ್ಹಟ್ಟಿ
ಜಂಗೂಮಗಾಗಾಲೊ ಸಿವುಪೂಜೆ

೮೭. ಬಂಡಿಯ ಪದ
ಹಸನಕ್ಕಿ ಹಳೇಬೀಡು ಕ್ಯಾಸಕ್ಕಿ ಗೋಣಿಬೀಡು
ದೇಸಕ್ಕೊಂದೂರು ದೇವ್‌ರುಂದ
ದೇಸಕ್ಕೊಂದೂರು ದೇವ್‌ರುಂದ್ ಸೂಳೇರು
ಕಾಸ ಕೊಟ್ರೆ ಬಾಯ ಬಿಡುತಾರೆ
ಬಂಡಿಯ ಹೊಡೆಯನ ಬಂಡಾಟ ನೋಡಣ್ಣ
ಈರುಳ್ಳಿ ಗೆಡ್ಡೆ ಒಣರೊಟ್ಟಿ
ಈರುಳ್ಳಿಗೆಡ್ಸೆ ಒಣರೊಟ್ಟಿ ತಿಂದುಕೊಂಡು
ವಾಲಾಡಿ ಘಟ್ಟ ಇಳಿಸ್ಯಾನು
ಘಟ್ಟದಿಂದ ಕೆಳಗೆ ಗಜನಿಂಬೆ ಸೂಳೇರು
ಎತ್ತಿಗಾರತಿಯ ಬೆಳಗಿದರು
ಎತ್ತಿಗಾರತಿಯ ಬೆಳಗಿದರೆ ಎತ್ತೇನು ಕೊಟ್ಟಾವು
ಎತ್ತಿನೊಡಿಕಾರ ಹಿರಿಯಣ್ಣ
ಎತ್ತಿನೊಡಿಕಾರ ಹಿರಿಯಣ್ಣಗೆ ಬೆಳಗಿದರೆ
ನಿಮ್ಮ ಬಿಚ್ಚೋಲೆಗೆ ಬಿಡಿಮುತ್ತ ಬಿಡಿಸ್ಯಾನು

೮೮. ಬೀಸುವ ಪದ
ಬಿದಿರನೆ ಜರಸಿಗೆ ಚದುರಂಗದ ಕಲ್ ಹೂಡಿ
ಮದಲಿಗೆ ಸರಸತಿಯ ನೆನೆದೇನು
ತಂಗಿ ರಾಗಿ ಬೀಸನ ಬಾರೆ
ಸರಸತಿ ಎಂಬಳು ಸಾವಿರಗೆ ದೊಡ್ಡಳು
ಎಲ್ಲಿ ಹೋದಮ್ಮ ಏ ಗಿರಿಜಾತೆ
ತಂಗಿ ಅಕ್ಕಿ ಬೀಸನ ಬಾರೆ
ನಾನು ಎಲ್ಲಿಗೆ ಹೋಗಿಲ್ಲ ಯಾತ್ರೆಗೆ ಹೋಗಿಲ್ಲ
ದೊಡ್ಡ ಬೇಲೂರ ಏಳ್‌ಮಾಳಿಗೆ ಒಳಗೆ
ತಂಗಿ ರಾಗಿ ಬೀಸನ ಬಾರೆ
ದೊಡ್ಡನೆ ಬೇಲೂರ ಮಾಳಿಗೇಲಿ ಸರಸತಿ
ನಾ ಲೆಕ್ಕ ಮಾಡ್ತಿದ್ದೆ ಏ ಪಾದಗಳನು
ತಂಗಿ ರಾಗಿ ಬೀಸನ ಬಾರೆ
ಕಲ್ಲ ಹೂಡಿದರ ಮನಿಗೆ ಎಲ್ಲ ಭಾಗ್ಯವು ಬರಲಿ
ಪಲ್ಲಕ್ಕಿ ಮೇಲೆ ಏ ಮಗ ಬರಲಿ
ತಂಗಿ ರಾಗಿ ಬೀಸನ ಬಾರೆ
ಯಾರು ಬಂದರೇನು ನಮ್ಮ ಚಾವಡಿ ಜನುಮಿಲ್ಲ
ಜೋಡಿ ಅಂದಲದ ಏ ಹಿರಿಮಗನು
ತಂಗಿ ರಾಗಿ ಬೀಸನ ಬಾರೆ
ಜೋಡಿ ಅಂದಲದ ಹಿರಿಮಗ ಮನಿಗೆ ಬಂದರೆ
ಚಾವಡಿ ಕಲಕಲನೆ ಏ ನಗುತಾವು
ರಂಗಿ ರಾಗಿ ಬೀಸನ ಬಾರೆ
ಯಾವ್ ಊರ‍್ಗು ಹೋಗಿಲ್ಲ ನಾನು ಯಾತ್ರೆಗು ಹೋಗಿಲ್ಲ
ಕಾಯ್ದ ನೀರ ಇಳುವೆ ಏ ಸತಿಯಳೆ
ತಂಗಿ ರಾಗಿ ಬೀಸನ ಬಾರೆ
ಕಾಸಿದ ನೀರಿಳಿವಿ ಕೈಯಲ್ಲಿ ಚೊಂಬು ಕೊಟ್ಟು
ಇದುವೇನು ನಂಜಯ್ಯ ನಿಮ್ಮ ಬೆನ್ನು ಗುರುತು
ತಂಗಿ ರಾಗಿ ಬೀಸನ ಬಾರೆ
ನನ್ನೂರಾ ಮುಂದೆ ಕುರಿ ಸಾರಂಗದ ಬೇಟೆ
ಸೀಗೆಮುಳ್ಳು ನನ್ನ ಬೆನ್ನು  ತರೆದವು
ತಂಗಿ ಅಕ್ಕಿ ಬೀಸನ ಬಾರೆ
೮೯. ಗೆರಸ್ಹೂಡಿ ರಾಗಿ ಕಲ್ಲೆ
ದೊಡ್‌ದೊಡ್ಡ ರಾಗಿಕಲ್ಲೆ ದೊಡ್ಡ ಮುತ್ತಿನ ಕಲ್ಲೆ
ದೊಡ್ಡಣ್ಣ ನೇದ ಗೆರಸ್ ಹೂಡಿ
ಸಣ್ಣತ್ತಿಗೆಮ್ಮ ಕಲ್ಲು ತೆಗಿ ಬನ್ನಿ
ಸಣ್‌ಸಣ್ಣ ರಾಗಿಕಲ್ಲೆ ಸಣ್ಣ ಮುತ್ತಿನ ಕಲ್ಲೆ
ಸಣ್ಣಣ್ಣ ನೇದ ಗೆರಸ್ ಹೂಡಿ
ದೊಡ್ಡತ್ತಿಗೆಮ್ಮ ಕಲ್ಲು ತೆಗಿ ಬನ್ನಿ
ಅಣ್ಣನ ಮನಿಗೆ ಬಂದು ಸಣ್‌ರಾಗಿಕಲ್ ಹೂಡಿ
ಅತ್ಗೆ ಕೊಟ್ಟರು ಕೊಳಗ ರಾಗಿಯ || ಗೆರಸ್ಹೂಡಿ ರಾಗಿ ಕಲ್ಲೆ
ಅತ್ಗೆ ಕೊಟ್ಟರು ಕೊಳಗ ರಾಗಿಯನೀಗ
ಬೀಸಿ ಬೆನಕ್ಹರೀತು || ಗೆರಸ್ಹೂಡಿ ರಾಗಿಕಲ್ಲೆ
ಅಣ್ಣನ ಮನಿಗೆ ಬಂದು ತಂಗಿ ಕೂತಾಳಲ್ಲೊ
ಕೊಟ್ಟಳು ಕೊಳಗ ರಾಗಿ ಅತ್ತಿಗೆಮ್ಮ || ಗೆರಸ್ಹೂಡಿ ರಾಗಿಕಲ್ಲೆ
ಅತ್ಗೆಮ್ಮ ಕೊಟ್ಟ ರಾಗಿ ನಾದಿನಿ ಬೀಸಬೇಕು
ಕಣ್ಣಲ್ಲಿ ನೀರ ಸುರಿಸ್ತ ಬೀಸಳಲ್ಲೊ || ಗೆರಸ್ಹೂಡಿ ರಾಗಿಕಲ್ಲೆ
ಅಣ್ಣನ ಮನಿಗೆ ಬಂದು ರಾಗಿಯ ನಾ ಬೀಸಿದೆ
ತಾಯಿ ನಮ್ಮವ್ವ ಇದ್ದರೀಗ || ಗೆರಸ್ಹೂಡಿ ರಾಗಿಕಲ್ಲೆ
ತಾಯಿ ನಮ್ಮವ್ವ ಇದ್ದರೀಗ ಮನೆಯಲ್ಲಿ
ಕೋಣೆಮನೀಗೆ ಸಲುವಾಗೊ ಸಲುವಾಗೊ
ಕೋಣೆಮನೆ ನನಿಗೆ ಸಲುವಾಗ ನನ ತಾಯಿ
ನಮ್ಮತ್ತೀಗೆ ರಾಗೀಯ ಕೊಟ್ಟರಲ್ಲೊ
ನಮ್ಮತ್ತೀಗೆ ರಾಗಿಯ ಕೊಟ್ಟರೆ ಅಣ್ಣಯ್ಯ
ನಾ ರಾಗ ಎಳೆದು ಬೀಸತೀನಿ ನಾ ಬೀಸತೀನಿ
ತಾಯಿ ಇಲ್ಲದ ಮೇಲೆ ತೌರೀಗೆ ಬರಕಾದು
ನಾ ಬಂದು ಕೆಟ್ಟೆನಲ್ಲ ಬಂದು ಕೆಟ್ಟೆನು
ಅಣ್ಣ ಕರದಂತ ತೌರಮನೀಗೆ ಬಂದೆ
ಅತ್ತಿಗೆ ಕೊಟ್ಟಳಲ್ಲ ಕೊಳಗ ರಾಗಿಯ ನನಗೆ ಕೊಳಗ ರಾಗಿ
ತಾಯಿ ಇದ್ದರೆ ನನಗೆ ಕೊಳಗ ರಾಗಿಯ ಕೊಡೋಳ
ನನ ಕೂಟೆ ರಾಗಿಯ ಬೀಸುಸಾಳ ತಾಯಿ ಬೀಸುಸಾಳ
ಅಣ್ಣನ ಮನಿಗೀಗ ತಂಗಿ ಬಂದಾಳಲ್ಲ
ಅತ್ತಿಗೆ ಕೊಟ್ಟಳು ಕೊಳಗ ರಾಗಿ ನನಗೆ ಕೊಳಗ ರಾಗಿ
ಅಣ್ಣ ಕರದಾನಂತ ತೌರಮನೆಗೆ ಬಂದೆ
ಅತ್ತಿಗೆ ಕೊಟ್ಟಳು ಕೊಳಗ ರಾಗಿ ನನಗೆ ಕೊಳಗ ರಾಗಿ
ತಾಯಿ ಸತ್ತ ಮೇಲೆ ತೌರೂರು ನಮಗೆ ಬೇಡೊ
ತಂದೆ ಸತ್ತರೆ ನಮಗೆ ಬಳಗ ಬೇಡೊ ನಮಗೆ ಬಳಗ ಬೇಡೊ
ತಾಯಿ ಇದ್ದರೆ ನಮಗೆ ಅಡುಗೆಕೋಣೆ ನಮದು
ತಾಯ್ ಹೋದಮೇಲೆ ನಮಗೆ ತೌರು ಬೇಡೊ ನಮಗೆ ತೌರು ಬೇಡೊ
ತಂದೆ ಸತ್ತರೆ ಸಾಯಲಿ ತಂದೆ ಬಳಗ ಬರಲಿ
ಅದಕೆ ನಾವೀಗ ವರ ಕೊಡನ ವರ ಕೊಡನ

ತರಿಯದ ಕಳ್ಳಿಕಡುದು ತಿರುವಿಗೂಡಾನಾಕಿ
ಎಬ್ಬೆಳ್ಳೀಲಿ ಆಲಕರುವಾನೆ
ಎಬ್ಬೆಳ್ಳೀಲಿ ಆಲಕರುವಾನೆ ಎತ್ತಯ್ಯಾನ
ಬುದ್ದಿಬ್ಯಾಡರಿಗೇ ತಿಳಿಯಾವು
ತಗ್ಗುಲಿ ಕಳ್ಳ ಕಡಿದು ಬಗ್ಗಿಸಿಗೂಡನ್ನಾಕಿ
ಎಬ್ಬೆಳ್ಳೀಲಿ ಆಲ ಕರೆವಾನೆ
ಎಬ್ಬೆಳ್ಳೀಲಿ ಆಲ ಕರೆವಾನೆ ಎತ್ತಯ್ಯಾನ
ಬುದ್ದಿಬ್ಯಾಡರಿಗೆ ತಿಳಿಯಾವು
ಆಸೀದ ಕಳ್ಳೆಕಡುದು ಬೀಸಿಗೂಡನ್ನಾಕಿ
ದೇಸದ ಮ್ಯಾಲೆ ಆಲಕರವೋನೆ
ದೇಸದ ಮ್ಯಾಲೆ ಆಲಕರವೋನೆ ಎತ್ತಯ್ನ
ಮೋಸಾ ಬ್ಯಾಡರಿಗೆ ತಿಳಿಯಾವು
ಕಳ್ಳರು ಬಂದು ಕಳ್ಳೇ ಕೀಳಲುವಾಗ
ಬೆಳ್ಳೀಯ ಕವಣೆ ಬೆರಳಾಗ
ಬೆಳ್ಳೀಯ ಕವಣೆ ಬೆರಳಾಗ ಎತ್ತಯ್ಯ
ಕಳ್ಳರ ನೀಡಾಡಿವಡೆದಾನೆ
ಬ್ಯಾಡರು ಬಂದು ಕಳ್ಳೇಕೀಳಲುವಾಗ
ಕಾಗೂಡಿ ಕವಣೆ ಬೆರಳಾಗ
ಕಾಗೂಡಿ ಕವಣೆ ಬೆರಳಾಗ ಎತ್ತಯ್ಯ
ಬ್ಯಾಡಾರ ನೀಡಾಡಿ ವಡೆದಾನೆ
ಆಲುಕಾಸ್ಯಾಳೆ ಆಲುನೆಲುವಿಗಿಟ್ಟಾಳೆ
ವೋದಾಳೆತ್ತಯ್ನ ಬೆರಗೀಗೆ
ವೋದಾಳೆತ್ತಯ್ನ ಬೆರಗೀಗೆ ವುಲಿಗಾಗಿ
ಆಡೆತ್ತಳಾವಿ ನುದಿಯಾಗೆ
ಆಡೆತ್ತಳಾವಿನುದಿಯಾಗ ವುಲಿಗಾನಿ
ತೋಳಿಡಿದುದಬ್ಬುವರಿಯಾಕ
……….
……….
ತುಪ್ಪಾಕಸ್ಯಾಳೆ ತುಪ್ಪಾನೆಲುವಿಗಿಟ್ಟಾಳೆ
ವೋದಾಳೆತ್ತಯ್ನ ಬೆರಗೀಗೆ
ವೋದಾಳೆತ್ತಯ್ನ ಬೆರಗೀಗೆ ನಾಯಕದಗಡಿ
ಆಡೆತ್ತಾಳಾವೀನ ವುದಿಯಾಗ
ಗುಡ್ಡ ಅತ್ತ್ಯಾನೆ ಕೆಂಗಣ್ಣು ಬಿಟ್ಟಾನೆ
ದೊಡ್ಡಟ್ಟಿ ಅರಸು ಎತ್ತಯ್ಯ
ದೊಡ್ಡಟ್ಟಿ ಅರಸು ಎತ್ತಯ್ಯಗುಡ್ಡ
ಅತ್ತಿ ಆವಾ ಕರೆದಾನೆ
ದುರುಗವ ಅತ್ತ್ಯಾನೆ ಕಿಡಿಗಣ್ಣು ಬಿಟ್ಟ್ಯಾನೆ
ಇರಿಯಟ್ಟಿ ಅರಸ ಎತ್ತಯ್ಯ
ಇರಿಯಟ್ಟಿ ಅರಸ ಎತ್ತಯ್ಯ ತಳುಕೀನ
ದುರುಗ ಅತ್ತಿ ಕರೆದಾನೆ
ಆವೀಗೆ ವೋರೀಗೆ ಮೋವಿಗಾದ ಒಂದು
ತಾವು ಸರಣಾರು ಇಳಿದಾರೆ
ಎತ್ತೀನಾ ಗೂಡಿನಾಗ ಮುತ್ತಿನ ಗದ್ದುಗೆ ಮಾಡಿ
ಸಕ್ಕಬೂಸುರನ ತೆಲೆಗಿಂಬು
ಆವೀನ ಗೂಡಿನಾಗ ವೂವಿನ ಗದ್ದುಗೆಮಾಡಿ
ನಾಗಬೂಸುರನ ತಲೆಗಿಂಬು
ನಾಗಬೂಸುರನ ತಲೆಗಿಂಬು ಎತ್ತಯ್ಯಾನ
ಈದಾವಿಗೆ ದಾರೆ ಯೆರುದಾರೆ
ಉತ್ತೀಗೆ ಎತ್ತಯ್ಗೆ ವೊಪ್ಪೀಗಾದಾವೆಂದು
ಮತ್ತೆ ಸರಣಾರು ಇಳುದಾರೆ
ಮತ್ತೆ ಸರಣಾರು ಇಳುದಾರೆ ಎತ್ತಯ್ನ
ಎತ್ತಾವಿಗೆ ದಾರೆಯೆರುದಾರೆ
ಆವು ಬಂದಾವೆ ಬಾರೆ ಮರಿಮಲ್ಲಮ್ಮ
ವೂವಿನರಿವಾಣಾದಾಗದವನಾವೆ
ವೂವಿನರಿವಾಣಾದಾಗದವನಾವೆ ಧೂಪನಾಕಿ
ಆವಿಗೆ ಸೇಸವನಿಡುಬಾರೆ
ಎತ್ತು ಬಂದಾವೆ ಬಾರೆ ಮುತ್ತಿನ ಮಣೆಮಲ್ಲಮ್ಮ
ಮುತ್ತಿನರಿವಾಣಾದಾಗ ದವನಾವೆ
ಮುತ್ತಿನರಿವಾಣಾದಾಗ ದವನಾವೆ ಧೂಪನಾಕಿ
ಎತ್ತಿಗೆ ಸೇಸವನಿಡುಬಾರೆ
ಸೇಸವನಿಟ್ಟಾಳೆ ರೂಪವನಾಕ್ಯಾಳೆ
ಕೋಪದಲಿ ಆವಡುದಾಳೆ
ಕೋಪದಲಿ ಆವಡುದಾಳೆ ಬುದ್ದಿವಳಿ
ಅವಸಾರ ಮನಿಗೆ ಕಳುವ್ಯಾಳೆ
ಎತ್ತು ಬಂದಾವು ಬಾರೆ ಮುತ್ತೈದೆ ಮಲ್ಲಮ್ಮ
ವುತ್ತಿತ್ತಿ ಅಣ್ಣು ಮಡಲಾಗೆ
ವುತ್ತಿತ್ತಿ ಅಣ್ಣು ಮಡಲಾಗೆ ಎತ್ತೀಗೆ
ಸೂರೆಯ ಬುಡುಬಾರೆ
ಆವುಬಂದಾವೆ ದೇವೈದೆ ಮಲ್ಲಮ್ಮ
ಬಾಳೀಯ ಅಣ್ಣು ಮಡಿಲಾಗ
ಬಾಳೀಯ ಅಣ್ಣು ಮಡಿಲಾಗ ಎತ್ತಯ್ಯಾನ
ಆವೀಗೆ ಸೂರೇಯ ಬಿಡುಬಾರೆ
ಬೆಳ್ಳೀಕೋಲಿಗೆ ತೆರಳ್ಯಾವು ಅಣ್ಣಾನಾವು
ತೆಳ್ಳುಗರಿಯೆಂದ ದೈಮಾರಿ
ತೆಳ್ಳುಗರಿಯೆಂದ ದೈಮಾರಿ ಎತ್ತಯ್ಯಾನ
ಬೆಳ್ಳಿಮಿಂಚ್ಯಾವು ಮಿಂಚೀಗೆ
ವುಡಿವೆ ಕೋಲೀಗೆ ಅಡಗ್ಯಾವು ಅಣ್ಣನಾವು
ವುಡಿಗೆಗರಿಯೆಂದ ದೈಮಾರಿ
ವುಡಿಗೆಗರಿಯೆಂದ ದೈಮಾರಿ ಎತ್ತಯ್ಯಾನ
ಬೆಡಗು ಮಿಂಚೀನ ಬೆರಗೀಗೆ
ಕಂಚೀನ ಕೋಲಿಗೆ ಮಿಂಚ್ಯಾವು ಅಣ್ಣಾವು
ಸಿಂಚಗರಿಯೆಂದ ದೈಮಾರಿ
ಸಿಂಚಗರಿಯೆಂದ ದೈಮಾರಿ ಎತ್ತಯ್ನ
ಸಂಚುಮಿಂಚ್ಯಾವೆ ಬೆರಗೀಗೆ
ಕಂಚೀನ ಕೋಲಿಗೆ ಮಿಂಚ್ಯಾವು ಅಣ್ಣಾವು
ಸಿಂಚಗರಿಯೆಂದ ದೈಮಾರಿ
ಸಿಂಚಗರಿಯೆಂದು ದೈಮಾರಿ ಎತ್ತಯ್ನ
ಸಂಚುಮಿಂಚ್ಯಾವೆ ಬೆರಗೀಗೆ
ಏರಲಾರದ ಗುಡ್ಡ ಅತ್ತೇವಣ್ಣ ನಾವು
ಸಿಕ್ಕೇ ಬಣ್ಣದ ವುಲಿಬಂದು
ಸಿಕ್ಕೇ ಬಣ್ಣದ ವುಲಿಬಂದು ಎತ್ತಯ್ನ
ಎತ್ತಾವಿಗೆ ಕಯ್ಯ ಮುಗದೇವು
ಎತ್ತಿನಾಗೆ ಎತ್ತಯ್ಯ ಬಟ್ಟಲುದುರುಬಾನಿಟ್ಟು
ಸಿಕ್ಕುತ್ತದ ಮ್ಯಾಲ ಕೊರಳೂಡಿ
ಸಿಕ್ಕುತ್ತದ ಮ್ಯಾಲ ಕೊರಳೂಡಿ ಮೇಸ್ಯಾನೆ
ಆದ್ರಿಮಳೆವೊಯ್ದ ವಡಿವುಲ್ಲು
ಅಪ್ಪ ಎತ್ತಯ್ಯ ಸಿಕ್ಕು ಎಗಲೀಗಾಕಿ
ಸಿಕ್ಕುತ್ತದ ಮ್ಯಾಲೆ ಕೊರಳೂಡಿ
ಸಿಕ್ಕುತ್ತದ ಮ್ಯಾಲೆ ಕೊರಳೂಡಿ ಮೇಸ್ಯಾನೆ
ಉತ್ತರೆ ಮಳೆವೊಯ್ದು ವಡಿವುಲ್ಲು
ದೊರೆಯ ಎತ್ತಯ್ಯ ಕೊಡಲಿ ಎಗಲಿಗಿಟ್ಟು
ವೋರಿಯುತ್ತಮ್ಯಾಲೆ ಕೊರಳೂಡಿ
ವೋರಿಯುತ್ತಮ್ಯಾಲೆ ಕೊರಳೂಡಿ ಮೇಸ್ಯಾನೆ
ಆದ್ರಿಮಳೆವೊಯ್ದು ವಡಿವುಲ್ಲು
ಗುಡ್ಡಾದ ಅರುಗೀಲಿ ಗುಡುಗುಟ್ಟುತೀನಮ್ಮ
ದೊಡ್ಡೋನೆತ್ತಯ್ನ ಮೈಜೋಡು
ದೊಡ್ಡೋನೆತ್ತಯ್ನ ಮೈಜೋಡು ಬೆಳ್ಳಿಗೋವು
ಎದ್ದಾವೆ ಮೂಡಾಮೊಕನಾಗಿ
ತಳುಕೀನ ಕೆರಿಯಾಗ ತಣಕಂಬವೇನಮ್ಮ
ದನಿಕ ಉತ್ತಯ್ನ ಮನಿಜೋಡು
ದನಿಕ ಉತ್ತಯ್ನ ಮನಿಜೋಡು ಪಟ್ಟೇದಟ್ಟಿ
ಒಳವಾರೆ ಕಣ್ಣುಕಮರ‍್ಯಾವೆ
ಬನ್ನೀಯ ಮರದಡಿಯ ವೊನ್ನು ರಾಸಿವೊಯ್ದು
ವೊನ್ನೀಗೆ ಸೂಳೆಸುಳಿಯಾರು
ವೊನ್ನೀಗೆ ಸೂಳೆಸುಳಿಯಾರು ಎತ್ತಯ್ಯಾನ
ದಟ್ಟೀಗೆ ಸೂಳೆ ಸುಳಿಯಾಳು
ಆಳುವ ನೂರು ಬ್ಯಾಡಾರು ನಮ್ಮಿಗಳಿಮಕ್ಕಳು
ನೀನು ನಮ್ಮಿಗೆ ಕಿರುದಂಗಿ
ನೀನು ನಮ್ಮಿಗೆ ಕಿರುದಂಗಿ ಬೋರಮ್ಮ
ನೀನೋಗೆ ನಿನ್ನರುಮನಿಗೆ
ಕಾಡನೂರು ಬ್ಯಾಡಾರು ನನಗಣ್ಣ ತಮ್ಮಗಳು
ನೀನು ನಮ್ಮೀಗೆ ಕಿರುದಂಗಿ
ನೀನು ನಮ್ಮೀಗೆ ಕಿರುದಂಗಿ ಬೋರಮ್ಮ
ನೀನೋಗೆ ನಿನ್ನರುಮನಿಗೆ
ಕಾಡನೂರು ಬ್ಯಾಡಾರು ನನಗಣ್ಣತಮ್ಮಗಳು
ನೀನು ನಮ್ಮೀಗೆ ಕಿರುದಂಗಿ
ನೀನು ನಮ್ಮೀಗೆ ಕಿರುದಂಗಿ ಬೋರಮ್ಮ
ನೀನೋಗೆ ನಿನ್ನರುಮನಿಗೆ
ಕಂಕನಲ್ಲಿ ಸೊಪ್ಪು ಅಂಚಿಕ್ಕಿವುರಿವೆಂಬ
ಕಂಕಬ್ಯಾಡರಿಗೆಲ್ಲ ಕುಲವಯ್ಯ
ಕಂಕ ಬ್ಯಾಡರಿಗೆಲ್ಲಿ ಕುಲವಯ್ಯ ಗೊಲ್ಲಗವುಡ
ಕಂಕದ ನೀಡಾಡಿ ವಡೆದಾನೆ
ಕಾಡಿನಲ್ಲಿ ಸೊಪ್ಪು ಕೋಡಿಕ್ಕಿ ಉರಿವೆಂಬ
ಕಾಡಬ್ಯಾಡರಿಗೆಲ್ಲಿ ಕುಲವಯ್ಯ
ಕಾಡಬ್ಯಾಡರಿಗೆಲ್ಲಿ ಕುಲವಯ್ಯ ಗೊಲ್ಲಗವುಡ
ಬ್ಯಾಡರನೀಡಾಡಿ ವಡೆದಾನೆ
ಸುಕ್ಕೆವುಟ್ಟೋವತ್ತಿಗೆ ವುಟ್ಟ್ಯಾವೆ ಬಸುಮಂಗಿ
ಉತ್ತೀನಗವುಡ ಎತ್ತಯ್ಯ
ಉತ್ತೀನಗವುಡ ಎತ್ತಯ್ಯ ನೆತ್ತಿಮ್ಯಾಲೆ
ಮುತ್ತೀನ ಅರಳು ಉರಿದಾವೆ
ಸುರಿದ ಮೂಡೊತ್ತಿಗೆ ಆದಾವೆ ಬಸಮಂಗಿ
ಆವಿನ ಗೌಡ ಎತ್ತಯ್ಯ
ಆವಿನ ಗೌಡ ಎತ್ತಯ್ಯ ನೆತ್ತಿಮ್ಯಾಲೆ
ವೂವಿನ ಅರಳೆ ಉರಿದಾವೆ
ಆರು ಕಾಲೇಣೆ ವೂವಿನ ತೂರಾಯ
ಏರುಬಾರಾದೆ ಬಸುಮಂಗಿ
ಏರುಬಾರದೆ ಬಸುಮಂಗಿ ಗುಡ್ಡದಮ್ಯಾಲೆ
ಸಾಲುದಗಟ್ಟ್ಯೋನ ಅರುಮಾನೆ
ಅರುಮನಿ ಯಾತಕೊ ಅಡವಿ ಗೊಲ್ಲಾಗ
ಆವಿನಿಂಡಿನಾಗ ಸವುಲಾವೆ
ಆವಿನಿಂಡಿನಾಗ ಸವುಲಾವೆ ಆಕಸಿಕಂಬ
ಅಲೆಯೆತ್ತಯ್ಯ ಸಲುವೋದು
ಅತ್ತು ಕಾಲೇಣೆ ಮುತ್ತೀನ ತೂರಾಯ
ಅತ್ತುಬಾರಾದ ಬಸುಮಂಗಿ
ಅತ್ತುಬಾರಾದ ಬಸುಮಂಗಿ ಗುಡ್ಡದಮ್ಯಾಲೆ
ಪಟ್ಟದಟ್ಟ್ಯೋನ ಅರುಮನೆ
ಅರುಮನಿಯಾತಾಕೊ ಅಡವೀಯ ಗೊಲ್ಲಾಗ
ಎತ್ತಿನಿಂಡಿನಾಗ ಸವುಲಾವೆ
ಎತ್ತಿನಿಂಡಿನಾಗ ಸವುಲಾವೆ ಆಕಸಿಕಂಬ
ಎಚ್ಚುಎತ್ತಯ್ಗೆ ಸಲುವೋದು
ಗ್ವಾವೀಯ ಕಡಿಸಿ ಮ್ಯಾಲೆ ಸಾಸನ ನಡಿಸ್ಯಾನೆ
ದೂರಲು ಬಸುಮಂಗಿ ತಿರುವ್ಯಾನೆ
ದೂರಲು ಬಸುಮಂಗಿ ತಿರುವ್ಯಾನೆ ಎತ್ತಯ್ಯ
ದೂರಲ ರಾಜ್ಯಕ್ಕ ಎಸರಾದ
ಗುತ್ತಿ ಎಂಬ ಗುತ್ತಿಗುತ್ತಿ ಚಂದ್ರಗುತ್ತಿ
ಎತ್ತೀನ ಗವುಡ ಕಟಿಸ್ಯಾನೆ
ಎತ್ತೀನ ಗವುಡ ಕಟಿಸ್ಯಾನೆ ಎತ್ತಯ್ಯ ಕಡಿಸಿ
ಗುತ್ತಿಗೆ ಸಾಸನ ವಡಿಸ್ಯಾನೆ
ಗ್ವಾವಿಯೆಂಬ ಗ್ವಾವಿ ಚಂದ್ರಗ್ವಾವಿ
ಆವೀನ ಗವುಡ ಕಡಿಸ್ಯಾನೆ
ಆವೀನ ಗವುಡ ಕಡಿಸ್ಯಾನೆ ಎತ್ತಯ್ಯಕಡಿಸಿ
ಗ್ವಾವೀಗೆ ಸಾಸನ ಇಡಿಸ್ಯಾನೆ
ಅದ್ದಿನಗರಿಯಂಗವೆದ್ದಾವುಬ್ಯಾಡರದಂಡು
ಉದ್ದಕ್ಕ ಕ್ಯಾರೆ ತಳುಕೀನ
ಉದ್ದಕ್ಕ ಕ್ಯಾರೆ ತಳುಕೀನ ಏರಿಮ್ಯಾಲೆ
ಉದ್ದವೆತ್ತಯ್ನ ಮರಬಿಲ್ಲು
ಜ್ವಾಳಾದ ಗರಿಯಂಗ ವೋದವು ಬ್ಯಾಡರದಗಂಡು
ನ್ಯಾರಾಕಾಕ್ಯಾರೆ ತಳುಕೀನ
ನ್ಯಾರಾಕಾಕ್ಯಾರೆ ತಳುಕೀನ ಏರಿಮ್ಯಾಲೆ
ವೋದಾವು ಎತ್ತಯ್ನ ಮರಬಿಲ್ಲು
ಚಿಕ್ಕಾಮುತ್ತೋಡಿಗಚ್ಚಿನ ಚಾವುಡಿಯಾಗ
ಕೆತ್ತಿಸಿದ ಮಂಚ ವೊರಗ ಮೂಡಿ
ಕೆತ್ತಿಸಿದ ಮಂಚ ವೊರಗ ಮೂಡಿ ಬಿಟ್ಟು
ಲೆತ್ತಕತ್ತಯ್ನ ಕರಿಸ್ಯಾರೆ
ರಾಯ ಮುತ್ತೋಡಿಗಾರೆ ಚಾವುಡಿಯಾಗ
ಮಾಡಿಸಿದ ಮಂಚವೊರಗಮೂಡಿ
ಮಾಡಿಸಿದ ಮಂಚವೊರಗಮೂಡಿ ಬಿಟ್ಟು
ದಾಯಕೆತ್ತಯ್ನ ಕರಿಸ್ಯಾರೆ
ಎತ್ತೆಲ್ಲಿ ಮೇದಾವೆ ಎತ್ತೆಲ್ಲಿಗೆಲಿದಾವೆ
ಸಿಕ್ಕಾ ಮತ್ತೋಡಿ ಸ್ರೊಬಗೀನ
ಸಿಕ್ಕಾ ಮತ್ತೋಡಿ ಸ್ರೊಬಗೀನ ಕಾವಲುಮೇದು
ಉತ್ತು ಎತ್ತಯ್ಗೆ ಗೆಲಿದಾವೆ
ಅಪ್ಪ ಎತ್ತಯ್ಯ ಎತ್ತು ಜೂಜಿಗ ಬುಟ್ಟು
ಚಿಕ್ಕುಲಿಕುಂಟೆ ಕೆರಿಗೋಗಿ
ಚಿಕ್ಕುಲಿಕುಂಟೆ ಕೆರಿಗೋಗಿ ಎತ್ತಯ್ಯ
ಎತ್ತು ಜೂಜಿಗ ಬುಟ್ಟು ನಗುತಾನೆ
ಸ್ವಾಮಿ ಎತ್ತಯ್ಯ ಆವು ಜೂಜಿಗ ಬುಟ್ಟು
ರಾಯ ವುಲಿಕುಂಟೆ ಕೆರಿಯಾಗ
ರಾಯ ವುಲಿಕುಂಟೆ ಕೆರಿಯಾಗ ಅಂಗಳದಾಗ
ಆವು ಜೂಜಿಗ ಬುಟ್ಟು ನಗುತಾನೆ
ಚಿಕ್ಕಮತ್ತೋಡಿ ಗಚ್ಚಿನ ಚಾವುಡಿಯಾಗ
ಅತ್ತಂದಲದೋರು ಪಗಡೀಯ
ಅತ್ತಂದಲದೋರು ಪಗಡೀಯ ಜೂಜಿನಮರಕ
ದಾಯಕೆತ್ತಯ್ನ ಕರೆಸ್ಯಾರೆ
ಎತ್ತೀನ ಜೂಜುಗಳು ಅತ್ತಬೇಕು ಬಾವಯ್ಯ
ಚಿಕ್ಕುಲಿಕುಂಟೆ ಕೆರೆಗೋಗಿ
ಚಿಕ್ಕುಲಿಕುಂಟೆ ಕೆರೆಗೋಗಿ ನನ್ನಾವು ಸೋತಾರೆ
ಇಪ್ಪತ್ತು ಕಡಸ ವಡಕೊಡುವೆ
ಆವೀನ ಜೂಜುಗಳು ಆಡಲುಬೇಕು ಬಾವಯ್ಯ
ರಾಯ ವುಲಿಕುಂಟೆ ಕೆರೆಗೋಗಿ
ರಾಯ ವುಲಿಕುಂಟೆ ಕೆರೆಗೋಗಿ ನನ್ನಾವು ಸೋತಾರೆ
ನಲವತ್ತು ಕಡಸ ವಡಕೊಡುವೆ
ಆವೀನ ಜೂಜುಗಳು ಆಡಬ್ಯಾಡ ಬಾವಯ್ಯ
ರಾಯ ವುಲಿಕುಂಟೆ ಕೆರೆಗೋಗಿ
ರಾಯ ವುಲಿಕುಂಟೆ ಕೆರೆಗೋಗಿ ನಿನ್ನಾವು
ಸೋತಾರೆ ರಾಯದಜ್ಜುಕಾರಿ ಕಳಕಂಬೆ
ದೊರೆಯ ಎತ್ತಯ್ಯ ಕರಿಯ ಕಂಬಳಾಸಿ
ದೊರಿಯೆ ಮೈಗಾದ ಮನಗವನೆ
ದೊರಿಯೆ ಮೈಗಾದ ಮನಗವನೆ ಉತ್ತಯ್ಯ
ಪರುಮಳದ ಸಿಂಬೀಯ ಎಡಿಯಡಿಗೆ
ದೊಡ್ಡೋನೆತ್ತಯ್ಯ ಮಬ್ಬುಗಂಬಳಿಯಾಸಿ
ದೊಡ್ಡ ಮೈಗಾದ ಅರುಗೀಲಿ
ದೊಡ್ಡ ಮೈಗಾದ ಅರುಗೀಲಿ ಎತ್ತಯ್ಯ
ವಜ್ಜರದ ಸಿಂಬೇಯಡಿಗಡಿಗೆ
ಅಪ್ಪ ಎತ್ತಯ್ಯ ಎತ್ತುಜೂಜಿಗೆ ಬುಟ್ಟು
ಚಿಕ್ಕಾರೇವುಂಡೆ ತಿರಳಾಗೆ
ಚಿಕ್ಕಾರೇವುಂಡೆ  ತಿರಳಾಗೆ ತಳುಕೀನ
ಎತ್ತು ಜೂಜಿಗೆ ಬಿಟ್ಟು ನಗುತಾನೆ
ದೊರೆಯ ಎತ್ತಯ್ಯ ಆವಿನ ಜೂಜಿಗೆ ಬುಟ್ಟು
ರಾಯರೇವುಂಡೆ ನೆರಳಾಗೆ
ರಾಯರೇವುಂಡೆ ನೆರಳಾಗೆ ಎತ್ತಯ್ಯ
ಆವು ಜೂಜಿಗೆ ಬಿಟ್ಟು ನಗುವಾನೆ
ಎತ್ತೆಲ್ಲಿ ಕಾದ್ಯಣ್ಣ ಮುತ್ತೆಲ್ಲಿ ಮುಡಿದಣ್ಣ
ಎತ್ತಿಗೆ ನೀರೆಲ್ಲಿ ಕುಡಿಸೀದೆ
ಎತ್ತಿಗೆ ನೀರೆಲ್ಲಿ ಕುಡಿಸೀದೆ ತಳುಕೀನ
ಮುತ್ತೀನ ಸಾಗ್ರದ ವಳಿಯಾಗ
ಆವೆಲ್ಲಿ ಕಾದ್ಯಣ್ಣ ವೂವೆಲ್ಲಿ ಮುಡಿದ್ಯಣ್ಣ
ಆವೀಗೆ ನೀರೆಲ್ಲಿ ಕುಡಿಸೀದೆ
ಆವೀಗೆ ನೀರೆಲ್ಲಿ ಕುಡಿಸೀದೆ ತಳುಕೀನ
ವೂವಿನ ಸಾಗ್ರದ ವಳಿಯಾಗ
ಆವೆಲ್ಲಿ ಕಾದ್ಯಣ್ಣ ಮಾವೆಲ್ಲಿ ಮುಡಿದ್ಯಣ್ಣ
ರೂವಾರದ ಸಣ್ಣ ದನಿಯೋನೆ
ರೂವಾರದ ಸಣ್ಣ ದನಿಯೋನೆ ಎತ್ತಯ್ಯ
ಆವೀಗೆ ನಿನ್ನದನಿ ತೋರೋ
ಎತ್ತೆಲ್ಲಿ ಕಾದ್ಯಣ್ಣ ಮುತ್ತೆಲ್ಲಿ ಮುಡಿದ್ಯಣ್ಣ
ಚಿತ್ತಾರಿ ಸಣ್ಣ ದನಿಯೋನೆ
ಚಿತ್ತಾರೆ ಸಣ್ಣ ದನಿಯೋನೆ ಎತ್ತಯ್ಯ
ಎತ್ತೀಗೆ ನಿನ್ನಾ ದನಿತೋರೋ
ಸಾವಿರದೆತ್ತುತರುವ ಸರದಾರ ನಿನಬೆನ್ನಾಮ್ಯಾಲೆ
ನಗರೀಯ ಮುಳ್ಳು ಸೆಳದಾವೆ
ನಗರೀಯ ಮುಳ್ಳು ಸೆಳದಾವೆ ವೊರಗೂಡಿನ
ಉಗುರುಳ್ಳ ಜ್ಯಾಣ ತಗುದಾನೆ
ಇಂಡೆತ್ತುತರುವ ಗಂಬೀರ ನಿನಮ್ಯಾಲೆ
ನಿಂಬೀಯ ಮುಳ್ಳು ಸೆಳದಾವೆ
ನಿಂಬೀಯ ಮುಳ್ಳು ಸೆಳದಾವೆ ನಿನಬೆನ್ನಮ್ಯಾಲೆ
ಇಂಬುಳ್ಳ ಜ್ಯಾಣ ತಗುದಾನೆ
ಕರಿಯ ಕಂಬಳಿಯೋನು ಸುರನಾರಿ ಬಿಲ್ಲೋನು
ತುರಿವಿಗಲ್ಲಡ್ಡಬರುವೋನು
ತುರಿವಿಗಲ್ಲಡ್ಡಬರುವೋನು ಉತ್ತಯ್ಯಾನ
ತುರುವೇಳು ಸುತ್ತು ಅರುದಾವೆ
ಅಂಡಗಂಬಳಿಯೋನು ದುಂಡೊಡೆದ ಕೋಲೋನು
ಇಂಡಿಗಲ್ಲಿಗಡ್ಡ ಬರುವೋನು
ಇಂಡಿಗಲ್ಲಿಗಡ್ಡ ಬರುವೋನು ಎತ್ತಯ್ಯಾನ
ಎತ್ತು ಇಂಡೇಳು ಸುತ್ತು ಅರುದಾವೆ
ಎತ್ತು ತರುವಣ್ಣಾನ ವಪ್ಪಾದಿಂದ ತರಏಳಿ
ಮುತ್ತೀನರಳೀನವನ ಕಿವಿಯಾಗ
ಮುತ್ತೀನರಳೀನವನ ಕಿವಿಯಾಗ ಮಾರನೋರ
ಪುತ್ರಮ್ಮನೆತ್ತತರವಳೇ
ಆವು ತರುವಣ್ಣಾನ ವಾರಣದಿಂದ ತರಏಳಿ
ವೂವಿನರಳವನ ಕಿವಿಯಾಗ
ವೂವಿನರಳವನ ಕಿವಿಯಾಗ ಮಾರನೋರ
ಬಾಲಮ್ಮನಾದ ತರವಳೇ
ಆವು ತರುವಣ್ಣಾಗ ಏನೇನು ಉಡುಗೊರೆ
ಬಾಲಮ್ಮ ಓದೂವವದಕೀಯ
ಬಾಲಮ್ಮ ಓದೂವವದಕೀಯ  ರುಮಾಲಾವು
ಆವು ತರುವಣ್ಣಾಗ ಉಡುಗೊರೆ
ಬಗ್ಗುತ ಬಂದಾವೆ ಬಗ್ಗುಗಂಬಿನ ಬೆಳ್ಳಿ
ನುಗ್ಗು ಬಂದಾವೆ ಎಳಿವೋರಿ
ನುಗ್ಗು ಬಂದಾವೆ ಎಳಿವೋರಿ ಎತ್ತಯ್ಯಾನ
ಅಬ್ಬಕ ಬಂದಾವೆ ಸಲಗೆತ್ತು
ಬಾಗುತ ಬಂದಾವೆ ಬಾಗುಗಂಬಿನಬೆಳ್ಳಿ
ತೂಗುತ ಬಂದಾವೆ ಎಳಿವೋರಿ
ತೂಗುತ ಬಂದಾವೆ ಎಳಿವೋರಿ ಎತ್ತಯ್ಯಾನ
ನೇಮಿಗೆ ಬಂದಾವೆ ಸಲಗೆತ್ತು
ಅಂಡನೆಂಬ ಎತ್ತು ಚೆಂಡನ್ನಾಡುತ ಬಂತು
ಕಂಡಿದೆತ್ತಯ್ನ ಮುನಿಯೆತ್ತು
ಕಂಡಿದೆತ್ತಯ್ನ ಮುನಿಯೆತ್ತು ಮಂದಲದಾರ
ಕಂಬಲದ ರನ್ನ ರವರತ್ನ
ಕಾರನಂಬ ಎತ್ತು ಜೂಜನಾಡುತ ಬಂತು
ನೋಡೀರೆತ್ತಯ್ನ ಮನಿಯೆತ್ತು
ನೋಡೀರೆತ್ತಯ್ನ ಮನಿಯೆತ್ತು ಮಂದಲವಾರ
ಕೋಡೆಲ್ಲವು ರವರತ್ನ
ಕಾರ ಬರುವಾಗ ಗೋರಿಕಲ್ಲದುರಾವೆ
ಗೋರಿಕಲ್ಲದುರಿ ಮರಳದಲಿ
ಗೋರಿಕಲ್ಲದುರಿ ಮರಳದಲಿ ಉತ್ತಯ್ನ
ಕಾರ ಬರುವ ದೆಸನಾಗಿ
ಅಂಡ ಬರುವಾಗ ಗುಂಡುಕಲ್ಲದಿರ‍್ಯಾವೆ
ಗೋರಿ ಕಲ್ಲದುರಿ ಮರಳದಲಿ
ಗೋರಿ ಕಲ್ಲದುರಿ ಮರಳದಲಿ ಎತ್ತಯ್ನ
ಅಂಡ ಬರುವಾರಿ ಅಸನಾಗಿ
ಸೂಜೀಯ ಇಂಬಾರ ಸೂಜೀಯ ಮುಂಬಾರ
ರಾಯ ದೇವರಟ್ಟಿಮನಿಗಾರ
ರಾಯ ದೇವರಟ್ಟಿಮನಿಗಾರ ಗಂಡುಗೊಡಲಿ
ದೀರಾನಿನಗೊಬ್ಬಾರಿದಿರೇನೋ
ಕತ್ತೀಯ ಇಂಬಾರ ಕತ್ತೀಯ ಮುಂಬಾರ
ಸಿಕ್ಕಾದ್ಯಾವರಟ್ಟಿ ಮನಿಗಾರ
ಸಿಕ್ಕಾದ್ಯಾವರಟ್ಟಿ ಮನಿಗಾರ ಗಂಡುಗೊಡಲಿ
ದಿಟ್ಟಾನಿನಗೊಬ್ಬಾರಿದಿರೇನೋ
ಆವಿನಿಂಡಿನಾಗಳ ವೋರೀಯ ವಡತನ್ನಿ
ರಾಮ ಸಿಲುಕನೆಂಬ ಕರಿವುರಗ
ರಾಮ ಸಿಲುಕನೆಂಬ ಕರಿವುರಗ ಕ್ಯಾಸರಿಬಟ್ಟ
ಮಾವು ಮಾರೋವಳ ತುಳುದಾವೆ
ಮಾವು ಮಾರೋವಳ ಯಾಕೆ ತುಳಿದ ಬುಟ್ಟಣ್ಣ
ಗ್ಯಾನವಿಲ್ಲವಳ ಮನದಾಗೆ
ಗ್ಯಾನವಿಲ್ಲವಳ ಮನದಾಗೆ ಸ್ರೀಪಾದಾಕೆ
ವೂವು ಅರಡೋದಾ ಮರೆತಾಳೆ
ಆವಿನಿಂಡಿನಾಗಳ ಬಟ್ಟನ್ನವಡತನ್ನಿ
ಚಿಕ್ಕಾಸಿಲುಕನೆಂಬ ಕರಿವುರುಗ
ಚಿಕ್ಕಾಸಿಲುಕನೆಂಬ ಕರಿವುರುಗ ಕ್ಯಾಸರಿಬಟ್ಟಿ
ಮುತ್ತು ಮಾರೋವಳ ತುಳುದಾನೆ
ಮತ್ತುಮಾರೋವಳ ಯಾಕೆ ತುಳಿದ ಬಟ್ಟಣ್ಣ
ಚಿತ್ತಾವಿಲ್ಲವಳಾ ಮನದಾಗೆ
ಚಿತ್ತಾವಿಲ್ಲವಳಾ ಮನದಾಗೆ ಸ್ರೀಪಾದಾಕೆ
ಮುತ್ತು ಅರಡೋದ ಮರುತಾಳೆ
ಆವಿನ ಮುಂದೆ ಬರುವಗೀರುಗಂದದ ಚೆಲುವ
ದೇವರು ಉತ್ತಯ್ನ ಮಗನೇನೇ
ದೇವರು ಉತ್ತಯ್ನ ಮಗನೇನೇ ಕೊರಳಾಗಳ
ವೂವಿನ ವಲೆಮಾಲೆ ನಿಮದೇನೋ
ಎತ್ತೀನ ಮುಂದೆ ಬರುವ ಚುಕ್ಕೆಬಟ್ಟಿನ ಚೆಲುವ
ಅಪ್ಪ ಎತ್ತಯ್ನ ಮಗನೇನೋ
ಅಪ್ಪ ಎತ್ತಯ್ನ ಮಗನೇನೋ ಕೊರಳಾಗಳ
ಮುತ್ತೀನೊಲ ಮಾಲೆ ನಿಮದೇನೋ
ಎತ್ತುಗಳು ಬಂದಾವೆ ಎತ್ತಯ್ಯ ಬರಲಿಲ್ಲ
ಗುತ್ತೀಯ ಸೀಮೆ ವಳಿಕಟ್ಟಿ
ಗುತ್ತೀಯ ಸೀಮೆ ವಳಿಕಟ್ಟಿ ಸೊಂಡೂರ
ವೆತ್ತಬಿದ್ದ ಗೌಡಾ ಬರಲಿಲ್ಲ
ಆವುಗಳು ಬಂದಾವೆ ದೇವಾರು ಬರಲಿಲ್ಲ
ಗ್ವಾವೀಯ ಸೀಮೆವಳಿಕಟ್ಟಿ
ಗ್ವಾವೀಯ ಸೀಮೆವಳಿಕಟ್ಟಿ ಸೊಂಡೂರ
ನ್ಯಾಯಬಿದ್ದ ಗೌಡಾ ಬರಲಿಲ್ಲ
ಆರು ಕಂಡುಗ ನಸರಿವೋದವು ಕುರಿಯಟ್ಟಿಗೆ
ಕೌವಾಳ ಮೋಡಾ ಕವುದಾವೆ
ಕೌವಾಳ ಮೋಡ ಕವುದಾವೆ ಗುಡ್ಡದೀರಣ್ಣಗ
ಕರಿ ನೊರಿಯಾ ಆಲು
ಅತ್ತು ಕಂಡುಗ ಸರಿವೊಕ್ಕವು ಕುರಿಯಟ್ಟಿಗೆ
ಕತ್ತಾಲಮ್ವಾಡ ಕವುದಾಪೆ
ಕತ್ತಾಲಮ್ವಾಡ ಕವುದಾವೆ ತಳುಕೀನ
ಎತ್ತಯ್ಗೆ ಕರಿನೊರೆಯಾಲು
ವೊತ್ತಲುಂಟಿ ಎದ್ದುರಟ್ಟೆಮೊಕವ ತೊಳಿದು
ವುಟ್ಟಿ ಬರುವ ಸೂರಿದನ ಸರಣೆಂದು
ವುಟ್ಟಿ ಬರುವ ಸೂರಿದನ ಸರಣೆಂದು ತಳುಕೀನ
ಎತ್ತಯ್ಗೆ ಕರಿನೊರೆಯಾಲು
ಏಳುತಲಿ ಎದ್ದು ಕಾಲು ಮುಕವಾ ತೊಳಿದು
ಮೂಡಿ ಬರುವ ಸೂರಿದನ ಸರಣೆಂದು
ಮೂಡಿ ಬರುವ ಸೂರಿದನ ಸರಣೆಂದು ತಳುಕೀನ
ಈರಣ್ಣ ಕರಿನೊರೆಯಾಲು
ಮೊಬ್ಬು ಗಂಬಳಿ ತಿದ್ದಿಕೊಪ್ಪಳಿಟ್ಟು
ಎಬ್ಬುರಿಸಿ ಆಲ ಕರಿವಾನೆ
ಎಬ್ಬುರಿಸಿ ಆಲ ಕರಿವಾನೆ ದೊಡ್ಡೋನೆತ್ತಯ್ನ
ಕರಿಯೀರಿ ನೊರೆಯಾಲು
ಕರಿಯಾ ಕಂಬಳಿ ತಿರುವೀ ಕೊಪ್ಪಳಿಟ್ಟು
ತಿರುಗೊಡದೆ ಆಲಕರೆದಾನೆ
ತಿರುಗೊಡದೆ ಆಲಕರೆದಾನೆ ತಳುಕೀನ
ದೊರೆಯ ಉತ್ತಯ್ಗೆ ನೊರೆಯಾಲು
ವೊತ್ತಲುಂಟೆ ಎದ್ದು ರಟ್ಟೆಮುಕವ ತೊಳೆದು
ಕೆಚ್ಚಲು ತಟ್ಟಿ ಆಲ ಕರೆವಾನೆ
ಕೆಚ್ಚಲು ತಟ್ಟಿ ಆಲ ಕರೆವಾನೆ ತಳುಕೀನ
ಅಪ್ಪ ಎತ್ತಯ್ಗೆ ನೊರೆವಾಲು
ಏಳುತಲಿ ಎದ್ದು ಕಾಲು ಮುಕವಾ ತೊಳಿದು
ಬೆನ್ನುತಟ್ಟಿ ಆಲ ಕರೆದಾನೆ
ಬೆನ್ನುತಟ್ಟಿ ಆಲ ಕರೆದಾನೆ ತಳುಕೀನ
ಸ್ವಾಮಿ ಎತ್ತಯ್ಗೆ ನೊರೆವಾಲು
ಬುಡ್ಡೀ ಬಾಯಿಗೆ ಕಡ್ಡಿವಸ್ತ್ರವನಾಕಿ
ಎಬ್ಬುರಿಸಿ ಆಲ ಕರೆವಾನೆ ತಳುಕೀನ ದೊರೆಯ
ಎತ್ತಯ್ಗೆ ನೊರೆವಾಲು
ಅತ್ತು ಕಂಬಿಯಾಲು ಉಕ್ಕೂತ ಮರಳೂತ
ಅಟ್ಟಿಗವುಡರ ಮಗತಂದ
ಅಟ್ಟಿಗವುಡರ ಮಗತಂದ ನೊರಿಯಾಲು
ಅಪ್ಪ ಎತ್ತಯ್ಯನ ತಳಿಗೆಯಾಗಿ
ಆರು ಕಂಬಿಯಾಲು ತೂಗುತ ಮರಳೂತ
ನಾಡ ಗವುಡರ ಮಗತಂದ
ನಾಡ ಗವುಡರ ಮಗತಂದ ನೊರಿಯಾಲು
ಸ್ವಾಮಿ ಎತ್ತಯ್ಗೆ ತಳಿಗೆಯಾಗಿ
ಸುತ್ತಬ್ಯೇವಿನ ಮರ ಅತ್ತುವುಣೆಸೆಮರ
ಸುತ್ತಬ್ಯೇವಿನ ಮರವೇ ಕುರಿಯಟ್ಟಿ
ಸುತ್ತಬ್ಯೇವಿನ ಮರವೇ ಕುರಿಯಟ್ಟಿ ವುದಿಯಾಗ
ಸ್ವಾಮಿ ಎತ್ತಯ್ಗೆ ತಳಿಗೆಯಾಗಿ
ಕಡಲೆ ಕಾಳಂಗ ಕಡದ ಕೋಡಿನ ಬಸವ
ಇಡಿದರು ಬಸವಾನ ಬಯಲೀಗೆ
ಇಡಿದರು ಬಸವಾನ ಬಯಲೀಗೆ ತಳುಕೀನ
ದೊರಿಯ ಎತ್ತಯ್ಗೆ ಸಿವಪೂಜೆ
ಉದ್ದೀನ ಕಾಳಂಗ ತಿದ್ದಿದ ಕೋಡಿನ ಬಸವ
ತಿದ್ದ್ಯಾರು ಬಸವಾನು ಬಯಲೀಗೆ
ತಿದ್ದ್ಯಾರು ಬಸವಾನು ಬಯಲೀಗೆ ತಳುಕೀನ
ದೊಡ್ಡೋನೆತ್ತಯ್ಯಗ ಸಿವಪೂಜೆ
ವಡೆಗಾಯಿ ವಡೆದಾರೆ ಇಡುಗಾಯಿ ಆದಾವೆ
ಪರುಮಳದ ಕೋಡಿ ಅರುದಾವೆ
ಪರುಮಳದ ಕೋಡಿ ಅರುದಾವೆ ತಳುಕೀನ
ದೊರಿಮಗನ ಪೂಜೆ ಮುಗುದಾವೆ
ಎಗ್ಗಾಯಿ ವಡೆದಾರೆ ಮುಗ್ಗಾಯಿ ಆದಾವೆ
ಮಜ್ಜಣದ ಕೋಡಿ ಅರುದಾವೆ
ಮಜ್ಜಣದ ಕೋಡಿ ಅರುದಾವೆ ತಳುಕೀನ
ದುಡ್ಡೋನ ಪೂಜೆ ಮುಗುದಾವೆ
ಗಲ್ಲುಮೆಲ್ಲೆಂಬ ವಲ್ಲಿ ಕೊಡವಾಸ್ಯಾನೆ
ಮಲ್ಲೀಗೆವೂವ ಅರಡೇನೆ
ಮಲ್ಲೀಗೆವೂವ ಅರಡೇನೆ ತಳುಕೀನ
ಬಲ್ಲದ ದೊರೆಯ ಪ್ರವುಡೀಸೋ
ಕಂಚು ಮಿಂಚೆಂಬ ಮಂಚಕೊಡುಸೇನೆ
ಸಂಪೀಗೆ ವೂವ ಅರಡೇನೆ
ಸಂಪೀಗೆ ವೂವ ಅರಡೇನೆ ತಳುಕೀನ
ಸಂಪತ್ತಿನ ದೊರೆಯೇ ಪ್ರವಡೀಸೋ
ಅಣ್ಣು ತೆಂಗಿನಕಾಯಿ ಆದಿನಾರು ಈಡಾಡಿ
ತಣ್ಣೀರಿನ ಸೆಳೆಯ ಕೊಡಿರಣ್ಣ
ತಣ್ಣೀರಿನ ಸೆಳೆಯ ಕೊಡಿರಣ್ಣ ತಳುಕೀನ
ಅಣ್ಣಯ್ಯ ವೊರವೋಗುತಾನೆ
ಅಸಿಯ ತೆಂಗಿನಕಾಯಿ ಅದಿನಾರು ಈಡಾಡಿ
ಮಸರೀಲಿ ಸೆಳಿಯ ಕೊಡಿರಣ್ಣ
ಮಸರೀಲಿ ಸೆಳಿಯ ಕೊಡಿರಣ್ಣ ತಳುಕೀನ
ದೆಸೆವಂತ ಊರ ವೊಗುತಾನೆ
ಊರುವೊಗುವಾಗ ಏನಂದ ಎತ್ತಯ್ಯ
ಗೇಣು ಗೇಣುದ್ದ ಗಜನಿಂಬೆ
ಗೇಣು ಗೇಣುದ್ದ ಗಜನಿಂಬೆ ತೆಂಗಿನಕಾಯಿ
ಈಡಾಡಿರಣ್ಣ ಗುಡಿತಂಕ
ಅಟ್ಟಿವೋಗುವಾಗ ಏನಂದ ಎತ್ತಯ್ಯ
ಬೆಟ್ಟುಬೆಟ್ಟಿಗೆ ಗಜನಿಂಬೆ
ಬೆಟ್ಟುಬೆಟ್ಟಿಗೆ ಗಜನಿಂಬೆ ತೆಂಗಿನಕಾಯಿ
ಇಟ್ಟಾಡಿರಣ್ಣಗುಡಿತಂಕ
ಅಪ್ಪ ನಿನ್ನ ಆಡೇವೆ ಅಪ್ಪ ನಿನ್ನ ಪಾಡೇವೆ
ಅಪ್ಪ ನಿನ್ನ  ನಿದ್ದೆವಡದೇವ
ಅಪ್ಪ ನಿನ್ನ ನಿದ್ದೆವಡದೇವೆ ತಳುಕೀನ
ಪಟ್ಟೆಮಂಚದಲಿ ನೀ ಪ್ರವಡೀಸೋ
ಸ್ವಾಮಿ ನಿನ್ನ ಆಡೇವು ಸ್ವಾಮಿ ನಿನ್ನ ಪಾಡೇವು
ಸ್ವಾಮಿ ನಿನ್ನ ನಿದ್ದೆ ತಡೆದೇವು
ಸ್ವಾಮಿ ನಿನ್ನ ನಿದ್ದೆ ತಡೆದೇವು ತಳುಕೀನ
ತೂಗುಮಂಚದ ದೊರೆಯ ನೀ ಪ್ರವಡೀಸೋ
ಅಲ್ಲವನೆ ಇಲ್ಲವನೆ ಎಲ್ಲವನೇ ಮನಿಸ್ವಾಮಿ
ನರಸಿಮ್ಮ ಪಲ್ಲಕ್ಕಿವಳಗಾ ಸುಕನಿದ್ದೆ
ಮಂಗಳ ಜಯಮಂಗಳಾ ರಾಮಾಸುಬಮಂಗಳಾ
ಸ್ರೀ ಚನ್ನಬಸವಾಗೆ ಮಂಗಳ ಜಯಮಂಗಳಾ



೯೩. ಕಲ್ಲೇಶ್ವರ ಜೋಳದ ಬೆಳೆಯನ್ನು ಬೂದಿ ಮಾಡಿದ್ದು
ಮುಂಗಾರಿ ಮಳೆಬಂದು ಬೂಮಿಗಂದಲವಾಕಿ
ಸ್ವಾಮಿ ಕಲ್ಲೇಸ ದಯಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ಬಡಿಕೆ ವಡಿದಾಗ ಬರಲೇನೋ ಕೋಲೆನ್ನ ಕೋಲೆ
ನಾಕು ಮೂಲಿಗೆ ನಾಕು ಏಕುಮಡಿಕೆಗಳೂಡಿ
ನಲಿ ನಲಿದೇ ಮಡಿಕೆರಳೇ ವಡಿವಾಗೆ ಕೋಲೆನ್ನ ಕೋಲೆ
ನಲಿನಲಿದೇ ಮಡಿಕೆಗಳೇ ವಡಿವಾಗ
ಸ್ವಾಮಿ ಕಲ್ಲೇಸ ದಯಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ಜ್ವಾಳಾಬಿತ್ತೂವಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕೂ ಮೂಲಿಗೆ ನಾಕು ಏಕು ಕೂರಿಗೆ ವೂಡಿ
ನಲಿನಲಿದೇ ಜ್ವಾಳಾಬಿತ್ತಲುವಾಗ ಕೋಲೆನ್ನ ಕೋಲೆ
ನಲಿನಲಿದೇ ಜ್ವಾಳಾಬಿತ್ತಲುವಾಗ
ಸ್ವಾಮಿ ಕಲ್ಲಯ್ಯ ದಯಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ಜ್ವಾಳಾ ಕೊಯ್ಯಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕು ಮೂಲಿಗೆ ನಾಕು ಏಕುಮಂಚಗಳಾಕಿ
ನಲಿನಲಿದೇ ಗುಬ್ಬಿಗಳೊಡಿವಾಗ ಕೋಲೆನ್ನ ಕೋಲೆ
ನಲಿನಲಿದೇ ಗುಬ್ಬಿಗಳೊಡೆದೆ ಕಾಯ್ವಾಗ
ಸ್ವಾಮಿ ಕಲ್ಲಯ್ಯ ನನಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ತೆನಿಯಾ ಕೊಯ್ವಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕೂಮೂಲಿಗೆ ನಾಕು ಏಕು ಬಡಿಗಳೂಡಿ
ನಲಿನಲಿದೆ ತೆನಿಯಾ ಕೊಯ್ವಾಗ ಕೋಲೆನ್ನ ಕೋಲೆ
ನಲಿನಲಿದೆ ತೆನಿಯಾ ಕೊಯ್ವಾ ಯಾಳ್ಯಾದಾಗೆ
ಸ್ವಾಮಿಕಲ್ಲೇಸ ದಯಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ರಾಸಿ ತೂರುವಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕು ಮೂಲಿಗೆ ನಾಕು ಏಕುತಟ್ಟಿಗಳಿಡಿರೆ
ನಲಿನಲಿದೇ ಜ್ವಾಳಾ ತೂರುವಾಗ ಕೋಲೆನ್ನ ಕೋಲೆ
ನಲಿನಲಿದೇ ಜ್ವಾಳಾ ತೂರಲುವಾಗ
ಕಲ್ಲೇಸಸ್ವಾಮಿ ದಯಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ರಾಸೀಯ ಮಾಡುವಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕೂಮೂಲೆಗೆ ನಾಕು ಏಕು ರಾಸಿಯ ಮಾಡಿ
ನಲಿನಲಿದೆ ರಾಸಿ ಮಾಡುವಾಗ ಕೋಲೆನ್ನ ಕೋಲೆ
ನಲಿನಲಿದೆ ರಾಸಿ ಮಾಡುವಾಗ
ಸ್ವಾಮಿ ಕಲ್ಲೇಸ ದಯಾಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ರಾಸೀಯ ಮಾಡುವಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕೂಮೂಲೆಗೆ ನಾಕು ಏಕುರಾಸಿಯ ಮಾಡಿ
ನಲಿನಲಿದೆ ರಾಸಿ ಮಾಡುವಾಗ ಕೋಲೆನ್ನ ಕೋಲೆ
ನಲಿನಲಿದೆ ರಾಸಿ ಮಾಡುವಾಗ
ಸ್ವಾಮಿ ಕಲ್ಲೇಸ ದಯಾಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ಜ್ವಾಳಾ ಏರುವಾಗ ಬರಲೋಗೋ ಕೋಲೆನ್ನ ಕೋಲೆ
ನಾಕೂ ಮೂಲೆಗೆ ನಾಕೂ ಏಕು ತೊಟ್ಟಿಲಕಟ್ಟಿ
ನಲಿನಲಿದೆ ರಾಸಿಯ ಏರುವಾಗ ಕೋಲೆನ್ನ ಕೋಲೆ
ನಲಿನಲಿದೆ ರಾಸೀಯ ಏರುವ ಯಾಳ್ಯಾದಾಗ
ಸ್ವಾಮಿ ಕಲ್ಲೇಸ ದಯಾಬಿಕ್ಸಾ ಕೋಲೆನ್ನ ಕೋಲೆ
ನಾಕೂ ಮೂಲಿಗೆ ನಾಕು ಏಕುಪಾರಗಳಾಕಿ
ಇಲ್ಲೀಗೆ ಜಂಗಮ ಯಂಗೆ ಬಂದಾನೆ ಕೋಲೆನ್ನ ಕೋಲೆ
ಇಲ್ಲೀಗೆ ಜಂಗಮ ಯಂಗೆ ಬಂದಾನೆ
ನಡುವೇ ಕಲ್ಲೇಸ ದಯಬಿಕ್ಸಾ ಕೋಲೆನ್ನ ಕೋಲೆ
ಈಗೆಲ್ಲಿ ಬಿಕ್ಸಯ್ಯ ಈಗೆಲ್ಲಿ ಬಿನ್ನಯ್ಯ
ರಾಸಿವೋಗಿ ಮನೆಗೆ ಬೀಳುವಾಗ ಕೋಲೆನ್ನ ಕೋಲೆ
ಕಟ್ಟಿರುವೆಂಟಿತ್ತು ಕರುಗಲು ಆಗ್ಯಾವೆ
ವೂಡಿರುವ ಬಂಡಿ ಆರೋಣಲಿ ಕೋಲೆನ್ನ ಕೋಲೆ
ಕೈಯ್ಯಾಗಿರುವ ಬಾರಿಕೋಲೆ ಆವಾಗಿ
ಅರಿಯಾಲಿ ಮಾಡಿರುವ ರಾಸಿ ದೂಳಾಗಿ ಕೋಲೆನ್ನ ಕೋಲೆ
ಮಂಗಳ ಮಯಿಮ ಕಾಣೆ ಕಲ್ಲೇಸ
ಜಂಗುಮ ಲಿಂಗ ಕಾಣೆ ಕಲ್ಲೇಸ
ಅಪ್ಪ ಕಲ್ಲೇಲಿಂಗ ನಿಂತು ನೋಡಿದವಯ್ಯ
ಸಂಪಿಗೆ ವನವೆ ಎಲಿದೋಟ ಕಲ್ಲೇಲಿಂಗ
ತಂಪೊಳ್ಳೋದೆಂದು ನಲಿಗೊಂಡ
ಅಣ್ಣ ಕಲ್ಲೇಲಿಂಗ ನಿಂತು ನೋಡಿದರೆ ಸುರ
ಹೊನ್ನೇ ಮರನೆ ಎಲಿದೋಟ ಕಲ್ಲೇಲಿಂಗ
ತಾವೊಳ್ಳೇದೆಂದು ನೆಲೆಗೊಂಡ
ಅಣ್ಣ ನೋಡನು ಬನ್ನಿ ಎಣ್ಣುಂಡ ಮೈಯ್ಯರನ
ಸಣ್ಣ ರುದ್ರಾಕ್ಷಿ ಕೊರಳೋರು ಕಲ್ಲೇಲಿಂಗ
ವೋಗಿ ಪ್ರಾಣಗಳ ವುಳಿಸ್ಯಾನೆ
ಅಪ್ಪ ಕಲ್ಲೇ ಲಿಂಗ ತುಪ್ಪುಂಡ ಮೈಯ್ಯರನ
ಚಿಕ್ಕ ರುದ್ರಾಕ್ಷಿ ಕೊರಳೋರು ಕಲ್ಲೇಲಿಂಗ
ಸತ್ತ ಪ್ರಾಣಗಳ ಉಳಿಸ್ಯಾರೆ
ಸತ್ತ ಪ್ರಾಣಗಳ ಉಳಿಸ್ಯಾರೆ
ಅಪ್ಪನಿನಗ್ಯಾರು ಎದುರುಂಟು
ಅಪ್ಪಾನ ಗುಡಿಮುಂದೆ ಮತ್ತೇನು ಬೆಳೆದಾವು
ಸಣ್ಣರುದ್ರಾಕ್ಷಿ ಸರವೇ ಗಂಡೆಂಡಾರು
ಬಾಲಾನ ಬೇಡವರಿಗೆ ಕಡೆಯಿಲ್ಲ
ಅಣ್ಣಾನ ಗುಡಿಮುಂದೆ ಇನ್ನೇನು ಬೆಳೆದಾವೆ
ಸಣ್ಣಾ ರುದ್ರಾಕ್ಷಿ ಸರಬಾಗಿ ಗಂಡೆಂಡಾರು
ಬಾಲಾನ ಬೇಡವರಿಗೆ ಕಡೆಯಿಲ್ಲ
ಅಪ್ಪಾನಗುಡಿಮುಂದೆ ಸಣಮಕ್ಕಳು ತುಳಿಗೆಸರು
ನಾರೇರ ನೆರಿಗೆ ಉಡಲತ್ತಿ ಗಂಡೆಂಡಾರು
ಬಾಲಾನ ಬೇಡೋರೆ ಕಡಿಯಿಲ್ಲ
ಅಪ್ಪಾನ ಗುಡಿಮುಂದೆ ವೊಕ್ಕುದುಮೂಗಿನಕ್ಕಿ
ಕರ್ಪುರ ತುಂಬ್ಯಾರೆ ಗಿರಿಗೆಲ್ಲ ಅವರೇನಮ್ಮ
ರೊಕ್ಕಬೇಡ್ಯಾರೆ ಸಿಕರಕ್ಕೆ
ಅಯ್ಯಾನ ಗುಡಿಮುಂದೆ ಬಣ್ಣದ ಮೂಗಿನಕ್ಕಿ
ಕರ್ಪುರ ತುಂಬ್ಯಾರೆ ಗಿರಿಗೆಲ್ಲ ಅವರೇನಮ್ಮ
ವೊನ್ನ ಬೇಡ್ಯಾರೆ ಸಿಕರಕ್ಕೆ ಸ್ವಾಮಿ
ಆರೆಸಳಿನ ಕಟ್ಟಾಣಿ ಏರಿಸಿ ಕಟ್ಟೈತೆ
ವುಚ್ಚೈದ ಮುಂದೆ ಕಳಸಕ್ಕೆ ಅಕ್ಕನೀಲಮ್ಮ
ಅವುದೇನರಿ ಸ್ವಾಮಿ ಬನ್ನಿ
ಅತ್ತೆಸಳಿನ ಕಟ್ಟಾಣೆ ಎತ್ತರಿಸಿ ಕಟ್ಟೈತೆ
ತೇರೀನ ಮುಂದೆ ಕಳಸಾವೆ ಇಡಿದಿರುವಾರೆ
ತಾಯಿ ನಿಳಮ್ಮ ಅವುದೇಸ್ವಾಮಿ

೯೪. ಜೋಕುಮಾರನ ಗೀತೆ
ಕಂದನ ತಾಯಿ ಬಂದು ನಿಂತಳವ್ವ ಸಿರಿಬಾಗುಲಾಗ
ಕಂದಗ ಬೆಣ್ಣೆ ಕೊಡಿರವ್ವ
ಕಂದಗ ಬೆಣ್ಣೆ ಕೊಡಿರವ್ವ ಬಾಲನ ತಾಯಿಬಂದು
ನಿಂತಳವ್ವ ತಲೆಬಾಗುಲಾಗ
ಎಣ್ಣೆ ವೊಯ್ಯಿರಿ ಕನ್ನೆವುಳ್ಳ ಕೊಮಾರಾಗೆ
ವೊನ್ನೆಮಾಳೀಗೆ ಮನೆಯೋಳೆ
ವೊನ್ನೆಮಾಳೀಗೆ ಮನೆಯೋಳೆ ತಾಯಿ ನೀನು
ಉಪ್ಪು ನೀರು ನನ್ನ ಕೊಮರಾಗೆ
ಉಪ್ಪ ನೀಡೆ ನನ್ನ ವಪ್ಪವುಳ್ಳ ಕೊಮಾರಾಗೆ
ಚಿಕ್ಕಮಾಳೀಗೆ ಮನೆಯೋಳೆ
ಚಿಕ್ಕಮಾಳೀಗೆ ಮನೆಯೋಳೆ ತಾಯಿ ನೀನು
ಉಪ್ಪು ನೀರು ನನ್ನ ಕೊಮರಾಗೆ
ಅಂಜಿ ನೀಡೆ ನನ್ನ ಕೊಮರಾಗೆ
ವೊನ್ನ ಮಾಳೀಗೆ ಮನೆಯೋಳೆ
ವೊನ್ನ ಮಾಳೀಗೆ ಮನೆಯೋಳೆ ತಾಯಿ ನೀನು
ಅಂಜಿ ನೀಡೆ ನನ್ನ ಕೊಮರಾಗೆ
ವುಟ್ಟಿದೇಳು ದಿನಕೆ ಪಟ್ಟ ತಿರುಗ್ಯಾನೆ
ದ್ರುಷ್ಟಕಾಣೆ ದೇವಿ ನನ್ನಮಗ
ದ್ರುಷ್ಟಕಾಣೆ ದೇವಿ ನನ್ನಮಗ ಆರುವಯ್ಯ
ಕಲ್ಯಾಣವನೀಗೆ ಏಳುದಿನಗಾಳ
ಇಂದೇಳುದಿನದಲ್ಲಿ ಮುಂದೇಳು ದಿನದಲ್ಲಿ
ಗಂಬೀರವಾಗಿ ತಿರುಗ್ಯಾನೆ
ಇಂದೇಳು ದಿನದಲ್ಲಿ ಮುಂದೇಳು ದಿನದಲ್ಲಿ
ತಳವರನಾಗಿ ತಿರುಗ್ಯಾನೆ
ಕಾಯೀನೆ ಕತ್ತರಿಸಿ ತೂಗಿ ತೂಗಿ ಮಾರ‍್ಯಾನೆ
ದ್ರುಷ್ಟಕಾಣೆ ದೇವಿ ನಿನಮಗ
ದ್ರುಷ್ಟಕಾಣೆ ದೇವಿ ನಿನಮಗ ಆರುವಯ್ಯ
ಕಟ್ಟಾರೆ ಏಳುದಿನಗಾಳ
ಮುತ್ತೈದೆ ಕೊಳ್ಳಾಗಳ ಅತ್ತೊನಿನ್ನ ತಾಳೀಸರ
ಮುಟ್ಟಿದರೆ ಗಮ್ಮಗಣಿಎಂದೆ
ಮುಟ್ಟಿದರೆ ಗಮ್ಮಗಣಿ ಎಂದೇ ನಮದೇವಿ
ಬಟ್ಟಬದ್ರನ ಪಡೆದಾಳೆ
ಬಾಣಾತಿ ಕೊಳ್ಳಾಗಳ ಆರುವೊನ್ನಿನ ತಾಳಿಸರ
ಮುಟ್ಟಿದರೆ ಗಮ್ಮಗಣಲಂದೆ
ಮುಟ್ಟಿದರೆ ಗಮ್ಮಗಣಲಂದೆ ನಮದೇವಿ
ಬಾಲಬದ್ರನ ಪಡೆದಾಳೆ
ಅಡೆದಾಳೆ ಅಡೆದಾಳೆ ಕುಡುದಾಳೆ ಕಾಣವ
ಕಡೆಬಿದ್ದೇನಂದು ಕುಡುಗೋಲು
ಕಡೆಬಿದ್ದೇನೆಂದು ಕುಡುಗೋಲು ಬೇವು ಇಡಿದಾಳೆ
ಸೂರಿದಗೆ ಕಡೆ ಬಿದ್ದನಂದು ಕೈಮುಗುದಾಳೆ
ಜ್ವೋಳದನ್ನವಲಕ ವೋದಾನೆ ಕೊಮಾರ
ಜೋಡ ಸೆತ್ತರಿಕೆ ನೆರಳಾಗಿ
ಜೋಡ ಸೆತ್ತರಿಕೆ ನೆರಳಾಗಿ ಕುಂತುಕಂಡು
ದೂರಾಲ ಮಳೆಯ ಕರೆದಾನೆ
ಅತ್ತಿಯನ್ನವಲಕ ವೋದಾನೆ ನನಕೊಮಾರ
ಅತ್ತು ಚತ್ರಿಕೆ ನೆರಳಾಗಿ
ಅತ್ತು ಚತ್ರಿಕೆ ನೆರಳಾಗಿ ಕುಂತುಕಂಡು
ಸುತ್ತಾಲ ಮಳೆಯ ಕರೆದಾನೆ
ಆದಿವಾಸಿ ಕಡಿಗೆ ಆದಾವೆ ಮಳಿಮ್ವಾಡ
ಜೋಡಾದವೆರಡ ಸಿಡಿಮಿಂಚು
ಜೋಡಾದವೆರಡ ಸಿಡಿಮಿಂಚು ಕಂದ ನಿನಗೆ
ಮುತ್ತಿನಂದಲವೆ ನ್ಯನದೇವೆ
ಗುತ್ತಿಯನ್ನ ಕಡೆಗೆ ಅತ್ತಿದಾವೆ ಮಳಿಮ್ವಾಡ
ಜೊತ್ತಾದವೆರಡೆ ಸಿಡಿಲಮಿಂಚು
ಜೊತ್ತಾದವೆರಡೆ ಸಿಡಿಲಮಿಂಚು ಕಂಡ ನಿನಗೆ
ರಾಯರಂದಲವೆ ನ್ಯನದೇವೆ
೯೫. ಬೋಸೇದೇವರು ಗೀತೆ
ಗದ್ದೆ ಗದ್ದೆಗೆ ನೀರು ತಿದ್ದೀದಂಗೈದಾವೆ
ರುದ್ದರನ ಮಗನೆ ಕಲಿವೀರಬದ್ದುರನೆ
ತಿದ್ದಯ್ಯಮನಕ ಮತಿಗಾಳ
ಎಲ್ಲಿಎಲ್ಲಿಗೆ ನೀರು ಚಲ್ಲಿದಂಗೈದಾವೆ
ಮಲ್ಲಯ್ಯ ಮಗನೆ ಕಲವೀರಬದ್ದುರನೆ
ಚೆಲ್ಲಯ್ಯ ಮನಕೆ ಮತಿಗಾಳ
ಯಲ್ಲಯಲ್ಲಕ ಮುನ್ನ ಬಲ್ಲೋಳ ಬಲಗೊಂಬೆ
ಎಳ್ಳುಜೀರಿಗೆ ಬೆಳೆವೋಳ ಬೂಮ್ಯಮ್ಮನ
ಬಲ್ಲೋಳೆ ಮದಲೇ ಬಲಗೊಂಬೆ
ಯಾತ ಯಾತಕ ಮುನ್ನ ಆಕೀಯ ಬಲಗೊಂಬೆ
ಕಾತೆ ಜೀರಿಗೆ ಬೆಳೆವೋಳ ಬೂಮ್ಯಮ್ಮನ
ಆಕೀಯ ಮದಲೇ ಬಲಗೊಂಬೆ
ಮುದ್ದೀನುಂಗರದೋಳೆ ತಿದ್ದೀದನೆರಿಗ್ಯೋಳೆ
ಗಿದ್ದುನ ಮ್ಯಾಲಾಡಿ ಬರುವೋಳೆ ಸರಸೋತಿ
ಎದ್ದೇಬಾರಮ್ಮ ವಚನಾಕೆ
ಅವಳಾದುಂಗರದೋಳೆ ವಳೀಯ ನೆರಿಗ್ಯೋಳೆ
ದಡಿಯಾ ಮ್ಯಾಲಾಡಿ ಬರುವೋಳೆ ಸರಸೋತಿ
ವಡದೇಬಾರಮ್ಮ ವಚನಾಕ
ಎತ್ತೀಗೆ ಕೊಟ್ಟೈದೀರಿ ವತ್ತೀಲಿ ನಿಂತೈದೀರಿ
ಬರುದನಾನೆಂಗೆ ಬರೆಯಾಲಿ ಬೋಸಯ್ಯ
ಬರದಂತ ಪದನ ಬರಕೊಡೊ
ವಾಲೆ ಕೊಟ್ಟೈದೀರಿ ವಾರೀಲಿ ನಿಂತೈದೀರಿ
ತಪ್ಪದ ನಾನೆಂಗೆ ಬರೆಯಾಲಿ ಬೋಸಯ್ಯ
ತಪ್ಪೀದ ಪದನ ಬರಕೊಡೊ
ವಾಲೆ ತೊಡಿಯಾ ಮ್ಯಾಲೆ ಗ್ಯಾನ ನಿನ್ನ ಮ್ಯಾಲೆ
ಸೆಟ್ಟೋರಕ್ಸರವೆ ತಿಳಿಯದೆ ಬೋಸಯ್ಯ
ತಪ್ಪೀದ ಪದನ ಬರಕೊಡೊ
ವತ್ತೀಗೆ ತೊಡಿಯಾ ಮ್ಯಾಲೆ ಚಿತ್ತ ನಿನಮ್ಯಾಲೆ
ಆರೋರಕ್ಸರವೆ ತಿಳಿಯಾವು ಬೋಸಯ್ಯ
ಬರದಂತ ಪದನ ಬರಕೊಡೋ
ಅಪ್ಪ ನಿಮ್ಮ ವಚನ ಎತ್ತಿ ಆಡೋರುಣವಿಲ್ಲ
ಅತ್ತೀಯ ಮರದ ಬುಡದಿಂದ ಕೊನೆಯಿಂದ
ಅತ್ತೀಯೆ ಕಾತಂತೆ ಸಿವನೋಡು
ಸ್ವಾಮಿ ನಿಮ್ಮ ವಚನ ಈಡಾಡೋರುಣವಿಲ್ಲ
ಮಾವೀನ ಮರದ ಬಡದಿಂದ ಕೊನೆಯಿಂದ
ಮಾವೇ ಕಾತಂತೆ ಸಿವನೋಡು
ಅಣ್ಣಾ ನಿಮ್ಮ ವಚನ ಕೊಂಡಾಡೋ ರುಣವಿಲ್ಲ
ತೆಂಗೀನಮರದ ಬುಡದಿಂದ ಕೊನೆಯಿಂದ
ತೆಂಗೇ ಕಾತಂತೆ ಸಿವನೋಡು
ತಣ್ಣೀರು ಮಿಂದಾರೆ ನಾಣ್ಯೇವು ವೊದ್ದಾರೆ
ಪನ್ನೀರಿನ ಗಿಂಡಿ ಬಲಗೈಲಿ ಮಾದಯ್ಯ
ಅಣ್ಣಯ್ಯ ತಂದೋ ಬಯಲೀಗೆ
ಅಣ್ಣಾನವರು ಬನ್ನಿ ಎಣ್ಣುಂಡ ಮೈಯ್ಯೋರೆ
ಸಣ್ಣಾರುದ್ರಾಕ್ಸಿಕೊರಳೋರೆ ಮಾದಯ್ಯ
ಅಣ್ಣಯ್ಯಗೆಗಲು ಕೊಡಬನ್ನಿ
ಅಪ್ಪಾನವರು ಬನ್ನಿ ತುಪ್ಪಂಡ ಮೈಯ್ಯಾರೆ
ಚಿಕ್ಕರುದ್ರಾಕ್ಸಿಕೊರಳೋರೆ ಮಾದಯ್ಯ
ಅಪ್ಪಯ್ಯಗೆಗಲು ಕೊಡಬನ್ನಿ
ಅಪ್ಪಾನವರು ವೊರುವಾಕ ಪಟ್ಟೇದಚ್ಚಡವಿಲ್ಲ
ರಟ್ಟೀಗೆ ತಾಯಿತದ ಮಣಿಯಿಲ್ಲ ಇಲ್ಲವಂದು
ಅಪ್ಪಾಣೆ ಮಿದಿಯಣ್ಣ ವೊರನಲ್ಲ
ಅಣ್ಣಾನ ವೊರುವಾಕ ಬಣ್ಣಾದಚ್ಚಡವಿಲ್ಲ
ರಟ್ಟೀಗೆ ತಾಯಿತದ ಮಣಿಯೈತೆ ಐದಾವಂದು
ಕಂದನ ಬೋರವ್ವ ಕರೆದಾಳೆ
ದೇವಾರ ವೊರಿಸ್ಯಾರೆ ದೀರಗೊಮಾರಾಗೆ
ದೇವಕ್ಕೀರಡೆದ ಮಗನೀಗೆ ಮಾದಯ್ಯಾಗೆ
ದೇವಾರೊರಿಸ್ಯಾರೆ ಇರಿಯೋರು
ಪಟ್ಟೀಗೊರಿಸ್ಯಾರೆ ದಟ್ಟಿಗೊಮಾರಾಗೆ
ಮುತ್ತೈದೇರಡೆದ ಮಗನಿಗೆ ಬೋರಯ್ಯಾಗೆ
ಪೆಟ್ಟೀಗೊರಿಸ್ಯಾರೆ ಇರಿಯಾರು
ಅಣ್ಣಾನ ವೊರುವಾಗ ಏನಂದರು ಮಾದಯ್ಯ
ಇನ್ನು ನನ್ನ ಗುರುವೆ ಎದರೀದೆ ದೇವರಟ್ಟಿ
ಅಣ್ಣ ಎಗುಲೀಗೆ ಬರುವಾದು
ಅಪ್ಪಾನ ವೊರುವಾಗ ಏನಂದಿರಿಮಾದಯ್ಯ
ತಪ್ಪು ನನ್ನ ಗುರುವೆ ಎದರೀದೆ ದೇವರಟ್ಟಿ
ಅಪ್ಪ ಎಗಲೀಗೆ ಬರುವಾಗ
ಎತ್ತ ಮಕ್ಕಳೇಳಿರಿಬೆತ್ತದ ಕೋಲವರೇಳಿರಿ
ಅಪ್ಪ ಬೋಸಯ್ಯ ಅರುಗೀಲಿ ನಿಂತಿರುವಾರೆ
ವಾಲಗದೋರೇಳೀರಿ ದೊರೆಯೆದ್ದ
ಆಡ ಮಕ್ಕಳೇಳೀರಿ ವೂವಿನ ಕೋಲೊರೇಳೀರಿ
ಸ್ವಾಮಿ ಬೋಸಯ್ಯ ಅರುಗೀಲಿ ನಿಂತಿರುವಾರೆ
ಚೆತ್ರಿಕೆ ದೋರೇಳೀರಿ ದೊರೆಯೆದ್ದ
ಎತ್ತು ಕಾವಣ್ಣ ಮುತ್ತುನೆಲ್ಲಿ ಮುಡುದೆ
ಎತ್ತೆಲ್ಲಿ ನೀರು ಕುಡುದಾವೆ ಇರಿಯಕೆರೆ
ಮುತ್ತಿನ ಸಾಗ್ರಾದ ವಳಿಯಾಗೆ
ಕಂಡುಗದನ್ನ ಗದ್ದೆ ದುಂಡೇಳೊದುಳುದಾವೆ
ಮುಂದೆ ಮಂಚಯ್ಯ ನಿಲದರುದು ಬೋಸಯ್ಯ
ಅಂದೋರಿ ಬಲುಮೆ ಬಲಬಲುಮೆ
ನಾಗಳದನ್ನ ಗದ್ದೆ ದೊಳೇಳದುಳುದಾವೆ
ಮ್ಯಾಲೆ ಮಂದಯ್ಯ ನಿಲವರುದು ಬೋಸಯ್ಯ
ಜಾಲೋರಿ ಬಲುಮೆ ಬಲುಬಲುಮೆ
ಅತ್ತು ಇಂಡಿನಾಗ ಎತ್ತೆಬಸವಾಗೆ
ಮತ್ತೇನು ವೊಯ್ದೆ ಮುರುತಾವೆ ಮಂಚಯ್ಯ
ಎತ್ತೆ ತುಪ್ಪದಲಿ ಅದಮಾಡಿ
ಆರಿಂಡಿನಾಗಳ ವೋರಿಬಸವಾಗೆ
ಮ್ಯಾಲೇನು ವೊಯ್ದೆ ಮುರುತಾವೆ ಮಂಚಯ್ಯ
ಜೇನೆ ತುಪ್ಪದಲಿ ಅದಮಾಡಿ
ಎತ್ತೀನ ಮುಂದೆ ಬರುವ ಪಟ್ಟೇದಟ್ಟಣ್ಣಯ್ಯ
ಎತ್ತೀನೋಬಯ್ನ ಮಗನೇನೋ ಕೊರುಳಾಗಿರುವ
ಮುತ್ತೀನೊಲಮಾಲೆ ನಮುದಯ್ಯ
ಆವೀನ ಮುಂದೆ ಬರುವ ಗೀರಾದಿಟ್ಟಣ್ಣಯ್ಯ
ಆವೀನೋಬಯ್ಯ ಮಗನೇನೋ ಕೊರುಳಾಗಿರುವ
ವೊನ್ನಿನೊಲಮಾಲೆ ನಮುದಯ್ಯ
ಎತ್ತು ಬಂದಾವೆ ಬಾರೆ ಸುತ್ತಿನ ಮನೆ ಮಿದಿಯವ್ವ
ಎತ್ತೀನ ಮುಂದೆ ಕಣಲೂಡಿ ಪಾತುರನಾಡಿ
ಎತ್ತಿಗೆ ಸಾಸ್ಯೇವು ಇಡಿದಾರೆ
ವೋರಿ ಬಂದವು ಬಾರೆ ದೇವರು ಮನೆ ಬೋಸವ್ವ
ವೋರಿಯ ಮುಂದೆ ಕಣಲೂಡಿ ಪಾತುರನೂಡಿ
ವೋರಿಗೆ ಸಾಸ್ಯೇವು ಇಡುದಾರೆ
ಬಾಗೂತಬಂದಾವೆ ಬಾಗುಗೋಡಿನ ಬೆಳ್ಳಿ
ತೂಗುತ ಬಂದಾವೆ ಎಳಿವೋರಿ ಬೋಸಯ್ಯ
ಉಗ್ರಾಣದ ಮನೆಗೆ ಎದುರಾಗಿ
ಬಗ್ಗೂತಬಂದಾವೆ ಬಗ್ಗುಗೋಡಿನ ಬೆಳ್ಳಿ
ನುಗ್ಗುತ ಬಂದಾವೆ ಎಳಿವೋರಿ ಬೋಸಯ್ಯ
ಸಾಗ್ರದರಮನೆಗೆ ಎದುರೀಗೆ
ನಲ್ಲೆತ್ತು ಬರುವಾಗ ಮಲ್ಲೆಸಾಲಾಗಿದ್ದೆ
ನಲ್ಲೆತ್ತು ಪವುಳಿ ಪೋಗುವಾಗ ಬೋಸಯ್ಗೆ
ಮಲ್ಲಿಗಾರುತಿಯ ಇಡಿದಿದ್ದೆ
ಕೆಂದೆತ್ತು ಬರುವಾಗ ಗಂದಾಸಾಲ್ಯಾಗಿದ್ದೆ
ಕೆಂದೆತ್ತೆ ಪೌಳಿ ವೋಗುವಾಗ ಬೋಸಯ್ಗೆ
ಗಂದಾದಾರತಿಯ ಇಡಿದಿದ್ದೆ
ಬಟ್ಟೆತ್ತು ಬರುವಾಗ ಪಟ್ಟೆ ಸಾಲ್ಯಾಗಿದ್ದೆ
ಬಟ್ಟೆತ್ತೆ ಪೌಳಿ ವೋಗುವಾಗ ಬೋಸಯ್ಗೆ
ಮುತ್ತೀನಾರತಿಯ ಇಡಿದಿದ್ದೆ
ಕಾವಟಿಗೊರುವಣ್ಣಾನ ಕಾಲಿಂಬಾಗೆ ನಡಿಯಣ್ಣ
ಕಾವಿಟಿ ಕಾವಿಟಿಗೆ ತಣೆಕ್ಯಾವೆ ಇರಿಯಕೆರೆ
ಸ್ವಾಮೀನೆ ಗತಿಯೆಂದು ನಡಿರಣ್ಣ
ಕಂಬಿಗೊರುವಣ್ಣಾಗೆ ಮುಂಗೈಗೆ ಮೂರಾರ
ಕೆಂಡಗಾಯಿಯವರ ನಡುವೀಗೆ ಬೋಸಯ್ನ
ಕಂಬೀಗೆ ವೊರುವ ಮಗನೀಗೆ
ಪೆಟ್ಟಿಗೊರುವಣ್ಣಾಗೆ ಬಟ್ಟಮುತ್ತಿನ ಬಾಬೂಲಿ
ಪಟ್ಟೇದಟ್ಯವರ ನಡುವೀಗೆ ಬೋಸಯ್ನ
ಪೆಟ್ಟೀಗೆ ವೊರುವ ಮಗನೀಗೆ
ಸ್ವಾಮೀನೆ ಬೋಸಯ್ಯ ವೂರುಬಿಟ್ಟೋಗಲುವಾಗ
ಸಾಲಗೇರ‍್ಯಾಗೆಲ್ಲ ಸೊಸಿವೋರು ಮೊಮ್ಮೊಕ್ಕಳು
ಸ್ವಾಮಿಗಾರತಿಯ ಇಡುದಾರು
ಅಪ್ಪೇನೆ ಬೋಸಯ್ಯ ಊರು ಬಿಟ್ಟೋಗಲುವಾಗ
ಸುತ್ತಗೇರ‍್ಯಾಗೆಲ್ಲ ಸಿಸುವೋರು ಮೊಮ್ಮಕ್ಕಳು
ಸ್ವಾಮಿಗಾರತಿಯ ಇಡಿದಾರೆ
ಅಕ್ಕಯನ್ನಬಾನ ಬಟ್ಟಂಗದೋಳೀಗೆ
ಇಕ್ಕೇನುಬಾರೋ ಮಡಿವಾಳ ದೇವರಟ್ಟಿ
ಸ್ವಾಮಿ ಬೋಸಯ್ಗೆ ಮಡಿಬೇಕು
ಜ್ವಾಳದನ್ನಬಾನ ಮ್ಯಾಲಂಗದೋಳೀಗೆ
ನೀಡೇನು ಬಾರೋ ಮಡಿವಾಳ ದೇವರಟ್ಟಿ
ಅಪ್ಪ ಬೋಸಯ್ಗೆ ಮಡಿಬೇಕು
ಪೆಚ್ಚೆತೆನಿಯಾ ಮ್ಯಾಲೆ ಗುಬ್ಬಿ ಗೂಡಾಕಟ್ಟಿ
ಮದ್ದಾನೆ ಮ್ಯಾಲೆ ದಗಮೇರು ಮಾವುಗಳು
ರಾಯಮದನಕುಂಟೆಗೆ ನಡೆದಾರೆ
ಜ್ವಾಳದ ತೆನಿಯಾ ಮ್ಯಾಲೆ ಗಿಣಿಯುಗೂಡಾಕಟ್ಟಿ
ಕಾಳೋರಿ ಮ್ಯಾಲೆ ದಗಮೇರಿ ಅಣ್ಣಗಳು
ಮದ್ಯನಕೆ ಸಾಗಿ ನಡೆದಾರೆ
ಅಳ್ಳಾವ ಇಳಿವಾಗ ಚೆಲ್ಯಾವು ಪಾದದ ಗೆಜ್ಜೆ
ಅಲವಂಗದುಡಿಗೆ ಸಡಿಲ್ಯಾವೆ ಬೋಸಯ್ನೆ
ಅಳ್ಳಾವನಿಳಿವ ರವಸೀಗೆ
ಬೆಟ್ಟಾವ ಇಳಿವಾಗ ಬಿಟ್ಟಾವು ಪಾದದಗೆಜ್ಜೆ
ಬಟುವಂಗದುಡಿಗೆ ಸಡಿಲ್ಯಾವೆ ಬೋಸಯ್ನ
ಬೆಟ್ಟಾವನಿಳಿವ ರವಸೀಗೆ
ಅಳ್ಳದಾಗೆ ಒಬ್ಬ ಕಳ್ಳ ಕುಂತೈದಾನೆ
ಒಳ್ಳೊಳ್ಳೆ ಎಣ್ಣೇ ಬರೆದೀರೆ ದೇವರಟ್ಟಿ
ಕಳ್ಳ ಕಂಡಾರೆ ಬಿಡೆನಮ್ಮ
ಬೆಂಚದಾಗೆ ಒಬ್ಬ ಕೆಂಚ ಕುಂತೈದಾನೆ
ಕೆಂಚೇರೆ ನೀವು ಬರದೀರೆ ದೇವರಟ್ಟಿ
ಕೆಂಚ ಕಂಡಾರೆ ಬಿಡೆನಮ್ಮ
ಮುತ್ತೀನ ಚಿತ್ರಿಕೆ ಮತ್ತೆಲ್ಲಿ ಅಣೆದಾರೆ
ಮತ್ತೆದುರುಗದಲಿ ಅಣೆದಾರೆ ಚತ್ರಿಕೆ
ಅಪ್ಪಗ್ವಾಲಾಡಿ ಇಡಿದಾರೆ
ಆರೇನೆ ಚತ್ರೀಕೆ ಆರೇನೆಜಗಜಂಪು
ಮ್ಯಾಲೆದುರುಗದಲಿ ಅಣೆದಾರೆ ಚತ್ರಿಕೆ
ಸ್ವಾಮಿಗ್ವಾಲಾಲಿ ಇಡಿದಾರೆ
ಅವುಗಳ ಕರಕಂಡು ದೇವಾರೊರಿಸಿಕೊಂಡು
ಜ್ಯಾಣ ಜರಿಮಲೆ ಬಯಲಾಗೆ ಮಂಚಯ್ಯ
ಆವೇ ವಾಲ್ಯಾಲಿ ಕರೆದಾನೆ
ಎತ್ತುಗಳ ಕರಕಂಡು ಪೆಟ್ಟಿಗೊರಸಿಕಂಡು
ಚಿಕ್ಕಜರಿಮಲೆ ಬಯಲಾಗೆ ಮಂಚಯ್ಯ
ಎತ್ತಿ ವಾಲಾಲಿ ಕರೆದಾನೆ
ತನಿಗಲ್ಲು ಇಟ್ಟಾಗಿ ತನಿಗಲ್ಲು ನುಚ್ಚಾಗಿ
ತನಿ ಬೇವಿನ ಮರನೆ ಬಯಲಾಗಿ ಬೋಸಯ್ಯ
ಸರವೇ ದಂಡೆದ್ದು ಬರುತಾನೆ
ಕಗ್ಗಲ್ಲು ಇಟ್ಟಾಗಿ ಕಗ್ಗಲ್ಲು ನುಚ್ಚಾಗಿ
ತುಗ್ಗೀಲಿ ಮರನೆ ಬಯಲಾಗಿ ಬೋಸಯ್ಯ
ಸರವೇ ದಂಡೆದ್ದು ಬರುತಾವೆ
ಅರುಗೀದ ವಲದಾಗೆ ಸುರವೊನ್ನೆ ಗಿಡದಾಗೆ
ಬಟ್ಟರಾಜುಣದ ಬಯಲಾಗೆ ಬೋಸಯ್ಯ
ವುರಿಮೀಯ ಸಾಲೆ ನಡೆದಾವೆ
ಬಿತ್ತಿದ ವಲದಾಗ ಉತ್ರಾಣಿಗಿಡದಾಗ
ಬಟ್ಟ ರಾಜುಣದ ಬಯಲಾಗೆ ಬೋಸಯ್ಯ
ಸೆತ್ರಿಕೆ ಸಾಲೆ ನಡೆದಾವೆ
ಅರುಗೀದ ವಲದಾಗೆ ಮರುಗಾವೆ ಎತ್ತಾರೆ
ಮರುಗದ ಬಾರಾಕೆ ಬಳುಕೋರೆ ಮಾದಯ್ಯನ
ಅಡೆದಮ್ಮ ಇನ್ನೆಂತ ಕರಿ ಸೆಲುವೆ
ಅಪ್ಪಾನ ಕುರಿಬಂದು ಕಿತ್ತುಲಿ ಮೇದಾವೆ
ಕಿತ್ತುಲಿ ನಡುವೆ ಕಿರುನೆಲ್ಲಿ ಮೇದಾವೆ
ಅಪ್ಪ ಬೋಸಯ್ನ ಕುರಿಬಂದು
ಜ್ಯಾಣಾನ ಕುರಿಬಂದು ಜ್ಯಾಲೀಯಮೇದಾವೆ
ಜ್ಯಾಲೀಯ ನಡುವೆ ದವನಾವೆ ಮೇದಾವೆ
ಜ್ಯಾಣ ಬೋಸಯ್ನ ಕುರಿಬಂದು
ಏರಿಯನ್ನ ಕೆಳಗೆ ಜೀರಿಗೆ ಮರನುಟ್ಟಿ
ಯಾಲಕ್ಕಿ ಮಾವೆ ತನುವೀಗೆ ಇರಿಯಕೆರೆ
ತಾವೊಳ್ಳೆದೆಂದು ನೆಲೆಗೊಂಡ
ಕಟ್ಟಿಯನ್ನ ಕೆಳಗೆ ವುತ್ತುತ್ತಿಮರನುಟ್ಟಿ
ವುತ್ತುತ್ತಿಮಾವೇ ತನುವೀಗೆ ಇರಿಯಕೆರೆ
ಗೊತ್ತೊಳ್ಳೇದೆಂದು ನೆಲೆಗೊಂಡ
ನೆತ್ತೀಗೆ ಬಿಸಿಲೇರಿ ಬತ್ತೇವಣ್ಣನ ಮಾರೆ
ಮತ್ತಿಳಿಯೋ ದೇವ ಕುದುರೀಯ ಮ್ಯಾಗಳ
ಪುಸ್ವಬಾಡ್ಯಾವೆ ಬಿಸುಲೀಗೆ
ಕೆನ್ನೇಗೆ ಬಿಸಿಲೇರಿ ಕಂದ್ಯಾವಣ್ಣನ ಮಾರೆ
ಇನ್ನೀಳಿಯೋದೇವ ಕುದುರೀಯ ಚಿನ್ನಾದ
ಮಾರೆ ಬಾಡ್ಯಾವೆ ಬಿಸಿಲೀಗೆ
ಆಲುಬಾನವುಂಡು ಅರವತ್ತೀಳ್ಯವಮೆದ್ದು
ಮಾವುಗಳೊರಟಾರೆ ಮಲೆನಾಡ ವುಲೆಯಗುಡ್ಡ
ಅನ್ನೊಂದು ಬಿದಿರೇ ಸವುದಾವೆ
ತುಪ್ಪಾ ಬಾನಾವುಂಡು ಅರುವತ್ತೀಳ್ಯಮೆದ್ದು
ಅಪ್ಪಗಳೊರಟಾರೆ ಮಲೆನಾಡ ಮಲೆಯಗುಡ್ಡ
ಇಪ್ಪತ್ತೆ ಬಿದಿರೆ ಸವುದಾವೆ
ಅಪ್ಪಾನೆ ಅರಮನೆ ಮತ್ತೆಲ್ಲಿ ಅಣೆದಾರೆ
ಮತ್ತಿರಿಯ ಕರೆಯ ಬಯಲಾಗೆ ತುಗ್ಗಿಲಿ
ಚಿನ್ನಾರದರಣತ ಅಣೆದಾರೆ
ಸಾಲುಸಾಲಾಗೆ ಮುತ್ತು ಪ್ರಾಣಾದೀವಿಗೆ ಬೆಳಕು
ಗಾಜೀನ ಕೊರಡು ನೆಲಗಾರೆ ಆದಾವೆ
ಸ್ವಾಮಿ ಬೋಸಯ್ನ ಅರಮಾನೆ
ಸಂದಿಸಂದಿಗೆ ಮತ್ತು ನಂದಾದೀವಿಗೆ ಬೆಳಕು
ಗಂದಾದ ಕೊರಡು ನೆಲಗಾರೆ ಮಾಡ್ಯಾರೆ
ಸ್ವಾಮಿ ಬೋಸಯ್ನ ಅರಮಾನೆ
ಅಂದವುಳ್ಳ ಅಂಪೆಪಟ್ನ ಚಂದವುಳ್ಳ ಬಾಗಿಲಿಗೆ
ಮುಂದೆ ಕ್ವಾರಂಜಿ ತಿರುವ್ಯಾರೆ ಪ್ಯಾಟಿವಳಗೆ
ಸ್ವಾಮಿ ಬೋಸಯ್ಯ ನೆಲೆಗೊಂಡ
ಅಯವುಳ್ಳಂಪೆಪಟ್ನಾ ಸಯವುಳ್ಳ ಬಾಗಿಲಿಗೆ
ಮ್ಯಾಲೆ ಕ್ವಾರಂಜಿ ತಿರುವ್ಯಾರೆ ಪ್ಯಾಟೆವಳಗೆ
ಸ್ವಾಮಿ ಬೋಸಯ್ಯ ನೆಲೆಗೊಂಡ
ಅರಿಯಾಮ್ಯಾಲಂಗಡಿ ಗಿರಿಯಾಮ್ಯಾಲೆ ತಿರುಪೂತಿ
ಬಲಬುಜದ ಮ್ಯಾಲೆ ಸಿವಸೆಂಕು ಅರಿದಾಸಾರು
ಅರಿಯೆಂದು ಗಿರಿಗೆ ಇಳಿದಾರು
ಎಲ್ಲಿಂದ ಬಂದಾರೆ ಮಲ್ಲಿಗೆ ಮುಡಿ ದಾಸಾರು
ನೆಲ್ಲಕ್ಕಿಯಂಗ ಸುಲಿವಲ್ಲು ಅರಿದಾಸಾರು
ಅರಿಯೆಂದೆ ಗಿರಿಗೆ ಇಳಿದಾರು
ಎತ್ತಲಿಂದ ಬಂದಾರೆ ಮುತ್ತಿನ ಮುಡಿದಾಸಾರು
ಕೊಚ್ಚಕ್ಕಿಯಂತ ಸುಲಿವಲ್ಲು ಅರಿದಾಸಾರು
ಅರಿಯೆಂದೇ ಗಿರಿಗೆ ಇಳಿದಾರು
ಯಕ್ಕೀಯ ಯಲಿಯಾಸಿ ಇಕ್ಯಾರೆಬೆಲ್ಲಾವ
ಉಚ್ಚೈದಾಸಾರೆ ನಲಿನಲಿದು ಬೆಲ್ಲವತಿಂದು
ಕೊವ್ವೆ ಖಲಕಳನೆ ನೆಗುತಾವೆ
ಆಲದಣ್ಣು ತಿಂದು ಬೀಜ ಉಗುಳುತ
ಬೀಜಬಿದ್ದಲ್ಲಿ ಪಲವಾಗಿ ಬೋಸಯ್ಗೆ
ಯೋಗಿದಾಸರಿಗೆ ನೆರಳಾಗಿ
ಅತ್ತಿಯಣ್ಣು ತಿನ್ನುತ ಬಂದು ತಿಪ್ಪಿ ಉಗುಳುತ ಬಂದು
ತಿಪ್ಪಿ ಬಿದ್ದಲ್ಲಿ ಪಲವಾಗಿ ಬೋಸಯ್ನ
ಉಚ್ಚೈದಾಸರಿಗೆ ನೆರಳಾಗಿ
ಊರೇನೆ ಕಾದಾನೆ ಆರಾಳಿನ ನಾಯಕ
ಮಾರೀಯ ಮ್ಯಾಲೆ ಅರಿನಾಮ ದೇವರಟ್ಟಿ
ಊರೇ ಕಾದಾನು ಗನಗುರುವೇ
ಅಟ್ಯೇನೆ ಕಾದಾನೆ ಅತ್ತಾಳಿನ ನಾಯಕ
ವಟ್ಟೀಯ ಮ್ಯಾಲೆ ಅರಿನಾಮ ಬೋಸಯ್ಯ
ಅಟ್ಟೀ ಕಾದಾನೆ ಗನಗುರುವೆ
ಅಪ್ಪ ಬೋಸಯ್ನ ಮುತ್ತಿನ ನಾಮದಮ್ಯಾಲೆ
ಮುತ್ತೀನ ನೀರು ಉದುರ‍್ಯಾವೆ ಸಿನುಕಾನಟ್ಟಿ
ನಿಸ್ತ್ರೇರಾರುತಿಯ ಇಡಿಯ ರವಸೀಗೆ
ಅಣ್ಣಾ ಬೋಸಯ್ನ ಸಿನ್ನಾದ ನಾಮದ ಮ್ಯಾಲೆ
ಚಿನ್ನಾದ ನೀರು ಉದುರ‍್ಯಾವೆ ಸಿನುಕಾನಟ್ಟಿ
ಕನ್ನೇರಾರತಿ ಇಡಿವರವಸೀಗೆ
ಅತ್ತಲಾರದ ಬೆಟ್ಟ ಅತ್ಯಾನೆ ಬೋಸಯ್ಯ
ಸುತ್ತ ನೋಡ್ಯಾನೆ ತನಪರಿಸೆ ಕೆಂಗುರಿಯಾಗೆ
ತುಪ್ಪಾದ ಕಂಬೀ ಬರಲೆಂದ
ತುಪ್ಪಾದ ಕಂಬೀ ಬರದಿದ್ದರೆ
ಅವರಾಡೋ ಮಕ್ಕಳಿಗೆ ಸಳಿಜರ
ಏರಲಾರದ ಬ್ಯಟ್ಟ ಏರ‍್ಯಾನೆ ಬೋಸಯ್ಯ
ದೂರ ನೋಡ್ಯಾನೆ ತನಪರಿಸೆ ಕೆಂಗುರಿಯೋದ
ಆಲೀನ ಕಂಬಿ ಬರಲೆಂದು
ಆಲೀನ ಕಂಬಿ ಬರದಿದ್ದರೆ
ಆಡುರುಕಳ್ಳಿಯ ಸಳಿಜರವು
ಮುತ್ತು ಮುತ್ತಂದರೆ ಮುತ್ತೆಲ್ಲಿಗೊಳೆದಾವೆ
ಮತ್ತಿರಿಯ ಕೆರೆಯ ಬಯಲಾಗೆ ಬೋಸಯ್ಯ
ಮುತ್ತಾಗಿ ಜನಕೆ ವಳೆದಾನೆ
ವೊನ್ನು ವೊನ್ನಂದಾರೆ ಪೊನ್ನೆಲ್ಲಿಗೊಳೆದಾವೆ
ವೊನ್ನಿರಿಯ ಕೆರೆಯ ಬಯಲಾಗೆ ಬೋಸಯ್ಯ
ವೊನ್ನಾಗಿ ಜನಕೆ ವಳೆದಾನೆ
ಮುತ್ತೇನೆ ಮಾರವ್ವನ ಯಾಕ ತುಳುದೆ ಬಟ್ಟಣ್ಣ
ಚಿತ್ತವಿತ್ತವಳ ಮನದಾಗೆ ಪಾದಾಕ
ಮುತ್ತ ತರುವೋದೆ ಮರೆತಾರೆ
ವೂವೇನೆ ಮಾರರನ ಯಾಕ ತುಳುದೆ ಬಟ್ಟಣ್ಣ
ಗ್ಯಾನವಿತ್ತವಳ ಮನದಾಗೆ ಪಾದಾಕ
ವೂವ ತರುವೋದ ಮರೆತಾಳೆ
ಕೆರೆಯಾಗ ವುರುದಾವು ಅರುವತ್ತು ದೀವಿಗೆ
ಕೆರೆಯಾಗೆ ಬೋಸಯ್ನ ಸಿವಪೂಜೆ ಆಗಲುವಾಗ
ವರಗುಳಿದಾವು ಕಡಲೆ ಪನಿವಾರ
ವರಗುಳಿದ ಕಡಲೆ ಪನಿವಾರ ಮಾಡ್ಯಾರೆ
ಇರಿಯ ಗೋಣೂರು ದೊರೆಗಾಳು
ಕಟ್ಯಾಗೆ ಉರಿವೋವು ಇಪ್ಪತ್ತು ದೀವೀಗೆ
ಕಟ್ಯಾಗೆ ಬೋಸಯ್ನ ಸಿವಪೂಜೆ ಆಗಲುವಾಗ
ನಾಗಳದ ಕಡಲೆ ಪನಿವಾರ
ನಾಗಳದ ಕಡಲೆ ಪನಿವಾರ ಮಾಡ್ಯಾರೆ
ಚಿಕ್ಕ ಗೋಣೂರು ದೊರೆಗಾಳು
ವೊಕ್ಕಳದನ್ನಗಂಟೆ ವೊಕ್ಕಿ ತೂಗವುದ್ಯಾರೆ
ಅತ್ತೆ ಬೋರಯ್ಯ ಮಗ ಜ್ಯಾಣ ಮಾದಯ್ಯ
ವುಕ್ಕಿ ತೂಗ್ಯಾನೆ ಸಿವಗಂಟೆ
ನಾಗಳದನ್ನ ಗಂಟೆ ವೋಗಿ ತೂಗುವರ‍್ಯಾರೆ
ಮಾವ ಬೋಸಯ್ನ ಮಗಜಾಣ ಮಾದಯ್ಯ
ವೋಗಿ ತೂಗ್ಯಾನೆ ಸಿವಗಂಟೆ
ವೊಕ್ಕಳಗಂಟೆಸಬ್ದ ನೀ ಕೇಳೋ ನಾರಂದ
ಭೂಲೋಕ ದೊರಿಯೆವುದಿಯಣ್ಣ ತೂಗಿದ ಗಂಟೆ
ಬೂಮಿಗದ್ದರಿಸಿ ನಡುಗ್ಯಾವೆ
ನಾಗಳದನ್ನಗಂಟೆ ನೀ ಕೇಳೋ ಚಕ್ರವರ್ತಿ
ಪಟ್ಟೋಪದೊರಿಯೆ ವುದಿಯಣ್ಣ ತೂಗಿದಗಂಟೆ
ಪಟ್ಟಣಗದ್ದರಿಸಿ ನಡುಗ್ಯಾವೆ
ಅಣ್ಣಾನ ಅರಮಾನೆ ಚಿನ್ನಾದ ತೆಲಿಬಾಗಾಲು
ಅಣ್ಣ ರಂಗಯ್ಯನ ಅರಮನೆ ಎಣುಮಕ್ಕಳು
ವೊನ್ನಿನಾರತಿಯ ಬೆಳುಗ್ಯಾರು
ಅಪ್ಪಾನ ಅರಮಾನೆ ಮುತ್ತೀನ ತೆಲಿಬಾಗಿಲು
ಅಪ್ಪ ರಂಗಯ್ಯನ ಅರಮನೆ ಎಣುಮಕ್ಕಳು
ವೊನ್ನಿನಾರತಿಯ ಬೆಳುಗ್ಯಾರು

೯೬. ಬಿಲ್ಲಾಳರಾಯ
ತಾಯಿ ಮುದ್ದಮ್ಮಗೆ ಏಳುಜನ ಗಂಡುಮಕ್ಕಳು
ಚಿಕ್ಕೋನು ಬಿಲ್ಲಾಳರಾಯ ಮಠಕೆ ಹೋಗುವನಾಗ
ಆರುಜನ ಮಕ್ಕಳು ಏನೆಂದು ಹೇಳುತಾರೆ
ಹಿಂಗಾಲದ ಮಳೆಹೂದು ಹಿಂದಾದೊ ಆರಂಬ
ಮಠಕ್ಹೋಗೊ ಮಗನಿನ್ನ ಆರಿಗೆ ಕಳುವಮ್ಮ
ಏನಪ್ಪ ಮಕ್ಕಳಿರ ಇಂಥ ಮಾತಾಡುತೀರ
ಹಿಂದಕವನುಳಲಿಲ್ಲ ಮುಂದಕವನುಳಲಿಲ್ಲ
ಈಗ್ಹೆಂಗೆ ಉಳುತಾನೊ ನನಕಂದ ಮಕ್ಕಳಿರ
ನಮ್ಮಾರ ಅರಿನ ನಡುವೆ ಉಳುತಾನೆ ಕಳುವಮ್ಮ
ಮಠಕ್ಹೋಗೊ ಮಗನನ್ನು ಕೂಗಾಳೆ ಮುದ್ದವ್ವ
ಕೇಳಪ್ಪ ನನಮಗನೆ ಅರಿಗಂತೆ ಹೋಗಪ್ಪ
ಆರುಮಂದಿ ಅಣ್ಣದೀರು ಆರಾನೆ ಹೂಡಿಕೊಂಡು
ಆಗಾಲೆ ಅವರಿನ್ನ ಉಳುವುದಕೆ ಹೋದಾರೊ
ಕಂದ ಬಿಲ್ಲಾಳರಾಯ್ಗೆ ಕುಂಟಿತ್ತು ಕುರುಡೆತ್ತು
ಕಿತ್ತೋದ ಮಿಣಿಹಗ್ಗ ಮರುದ್ಹೋದ ಮುಳಗೋಲು
ಮುರುದ್ಹೋದ ಮುಳಗೋಲು ಮುರುದ್ಹೋದ ನೇಗಿಲು ಬುಟ್ಟು
ಅರುಜನ ಅಣ್ಣದೀರು ಆಗಾಲೆ ಬಿಟ್ಟಾರೆ
ಕಂದನ ಬಿಲ್ಲಳರಾಯನ ಆರಾನೆ ಹೂಡಿಕಂಡು
ಬ್ಯಾಗಾನೆ ಕಳುವವ್ವ ನಮ್ಮವ್ವ ಮುದ್ದಮ್ಮ
ಕುಂಟೆತ್ತು ಕುರುಡೆತ್ತು ಹೂಡಿಕೊಂಡ ಕಂದಯ್ಯ
ಆರುಜನ ಅಣ್ಣದೀರ ಜೊತೆಗೆ ಹೋಗಲ್ಹೋದ
ಆರುಮಂದಿ ಅಣ್ಣದೀರು ಏನೆಂದೆ ಹೇಳುತಾರೆ
ನಮ್ಮ ಜತೆಗೆ ನೀನು ಬರಬ್ಯಾಡಕಾಣಯ್ಯ
ಅಡ್ಡಗುಡ್ಡದ ತಾವು ಒಬ್ಬೋನೆ ಉಳುಹೋಗೊ
ಅಡ್ಡ ಗುಡ್ಡದ ತಾಕೆ ಒಬ್ಬೋನೆ ಹೋದಾನೊ
ಎಲ್ಲಿಲ್ಲದ ಸಿಂತೆ ಬಂದಾವೊ ಅವನೀಗೆ
ಎಲ್ಲಿಲ್ಲದ ಸಿಂತೆ ಬಂದಾವೊ ಕಂದ ಬಿಲ್ಲಾಳರಾಯ್ಗೆ
ಆರಲ್ಲಿ ನಿಲಸಾನೆ ಕಲ್ಲುಮ್ಯಾಲೆ ಮನಗ್ಯಾನೆ
ಕಂದ ಬಿಲ್ಲಾಳರಾಯ ಕಲ್ಲುಮ್ಯಾಲೆ ಮನಗ್ಯಾನೆ
ಶಿವನು ಪಾರ್ವತಿದೇವಿ ಎಲ್ಲಿಗೋ ರಥಹೂಡಿ
ಇವನ್ಯಾರು ಮನುಷಾಗೆ ಏನು ಕಷ್ಟ ಇರಬೋದು
ಹೋಗುತ್ತಿದ್ದ ರಥವ ನಿಲ್ಲಿಸಾರೆ ಅವರಿನ್ನ
ಕಂದ ಬಿಲ್ಲಾಳರಾಯನ ಎಬ್ಬರಸಿ ಕೇಳುತಾರೆ
ಏನಪ್ಪ ನಿನಗೀಗ ಕಷ್ಟಾವು ಅಂದಾರು
ಏಳು ಮಂದಿ ಅಣ್ಣದೀರು ನಾವೀಗ ಕೇಳೀರಿ
ನಾನು ಆಗಲಿನ್ನ ಮಠಕೆ ಹೋಗಲಿದ್ದೆ
ನಮ್ಮ ಆರು ಮಂದಿ ಅಣ್ಣದೀರು ಏನು ಹೇಳ್ಯಾರಾಗ
ಹಿಂಗಾಲದ ಮಳೆಹೂದು ಹಿಂದಾದೊ ಆರಂಬ
ನಿನ್ನ ಚಿಕ್ಕೋನು ಬಿಲ್ಲಳಿರಾಯ್ಗೆ ಆರಿಗೆ ಕಳುವಮ್ಮ
ಆರಿಗೆ ಕಳುವೆಂದು ಹೇಳ್ಯಾರೆ ಅಣ್ಣದೀರು
ಆರು ಮಂದಿ ಅಣ್ಣದೀರು ಆರನ್ನೆ ಹೂಡಿಕೊಂಡು
ಬಂದಾರು ಆಗಿನ್ನ
ಕುಂಟೆತ್ತು ಕುರುಡೆತ್ತು ಬಿಟ್ಟಾರು ನನಗೀಗ
ಮುರುದ್ಹೋದ  ನೇಗಾಲು ಕಿತ್ತೋದ ಮಿಣಿಹಗ್ಗ
ಮುರುದ್ಹೋದ ಮುಳುಗೋಲ ನನಗೆ ಕೊಟ್ಟಾರಾಗ
ಆರಾರ ಹೂಡಿಕೊಂಡು ಬಂದೇನು ಭಗವಂತ
ಎರಡೆತ್ತು ಎರಡು ಕಡೆ ಮಲಗಾವೊ ಆಗಿನ್ನ
ಆರಾನೆ ಬಿಟ್ಟು ಬಿಟ್ಟು ಕಲ್ಲುಮ್ಯಾಲೆ ಮಲಗೇನು
ಈವ ಕಷ್ಟಾವೆ ನನಗೆ ಬಂದಾವೊ ಭಗವಂತ
ಶಿವನು ಪಾರ್ವತಿದೇವಿ ಹೇಳ್ಯಾರೆ ಕಂದಯ್ಗೆ
ಆರಾನ ಹೂಡಿಕೊಂಡು ಉಳು ಹೋಗೊ ಕಂದಯ್ಯ
ಕುಂಟಿತ್ತು ಕುರುಡೆತ್ತು ವಯಸಾದ ಹೋರಿಯಾದೊ
ಕಿತ್ತೋದ ಮಿಣಿಹಗ್ಗ ಬೆಳ್ಳಿಯ ಹಗ್ಗವಾದೊ
ಮುರುದ್ಹೋದ ನೇಗಲು ಚಿನ್ನದ ನೇಗಲಾದೊ
ಮುರುದ್ಹೋದ ಮುಳುಗೋಲು ಬೆಳ್ಳೀಯ ಮುಳುಗೋಲಾದೊ
ಕಂದ ಬಿಲ್ಲಳಿರಾಯ ನನಕಷ್ಟ ಅರುದೆಂದು
ನನಕಷ್ಟ ಅರುದೆಂದು ಆರಾನೆ ಹೂಡಾನೊ
ಆರು ಮಂದಿ ಅಣ್ಣದೀರು ಆರುಮಾರ ಹೊಡದಾರೊ
ಕಂದ ಬಿಲ್ಲಾಳರಾಯ ಒಬ್ಬನಾರು ಮಾರ ಹೊಡದಾನೊ
ತಾಯಿ ಮುದ್ದವ್ವ ಅಡುಗೇಯ ಹೊತ್ತುಕೊಂಡು
ತಗ್ಗಲುಳ್ಳಿಯ ಕಾಳು ಮುಗ್ಗಲ ರಾಗಿಯ ಅಡಿಗೆ
ಅಡಿಗೇಯ ಹೊತ್ತುಕೊಂಡು ಆಗಲೆ ಬಂದಾಳೊ
ಆರು ಮಂದಿ ಅಣ್ಣದೀರು ಆರಾನೆ ನಿಲಿಸಾರೊ
ಆರಾನ ನಿಲಿಸಾರೊ ಗೂಡೇಯ ಇಳಿಸಾರೊ
ಗೋಡೆಯ ಇಳಿಸಿನ್ನ ಊಟಾವ ಮಾಡುವಾಗ್ಗೆ
ನಮ್ಮ ಚಿಕ್ಕೋನು ಬಿಲ್ಲಾಳರಾಯ ಎಲ್ಲಿಗ್ಹೋದನಯ್ಯ
ಅಂಗಂತ ಕೇಳುತಾಳೆ ಹಡದೋಳು ಮುದ್ದಮ್ಮ
ಅಮ್ಮಮ್ಮ ಕೇಳೆ ಹಡದೋಳೆ ಮುದ್ದವ್ವ
ನಮ್ಮ ಜೊತೆಗವನು ಬರಲಿಲ್ಲ ನಮ್ಮಮ್ಮ
ಅಡ್ಡ ಗುಡ್ಡದ ತಾವ ಒಬ್ಬೋನೆ ಉಳುತಾನೆ
ಆರು ಮಂದಿ ತಾವ ಒಬ್ಬೋನೆ ಉಳುತಾನೆ
ಆರು ಮಂದಿ ಅಣ್ಣದೀರು ಊಟಾವ ಮಾಡ್ಯಾರೊ
ಕಂದ ಬಿಲ್ಲಾಳರಾಯ್ಗೆ ಹೊತುಕೊಂಡೆ ಬರುತಾಳೆ
ತಗ್ಗಲುಳ್ಳೀಕಾಳು ಮುಗ್ಗಲುರಾಗಿಯ ಅಡಿಗೆ
ಪಾಲು ಪಂಚಾಮೋರ‍್ತದಡಿಗೇಯು ಆದಾವೊ
ಬಾರಪ್ಪ ನನಕಂದ ಊಟ ಮಾಡಲು ಬಾರೊ
ಆರಾನ ನಿಲಿಸ್ಯಾನೆ ಕೈಕಾಲು ಮುಖ ತೊಳದು
ಆರು ಮಂದಿ ಅಣ್ಣದೀರ ಊಟ ಮಾಡಾನ ಬನ್ನಿ
ನಾವು ಆಗಲೆ ಉಂಡೇವು ಊಟ ಮಾಡಯ್ಯ
ಅವರಮ್ಮ ಮುದ್ದಮ್ಮ ಊಟಾಕೆ ಇಟ್ಟಾಳೊ
ಆರು ಮಂದಿ ಅಣ್ಣದೀರ‍್ಗು ಆರು ಮಿದಕೆ ಮಿದ್ದಿಮಡಗಿ
ಕಂದ ಬಿಲ್ಲಳಿರಾಯ ಊಟಾವ ಮಾಡ್ಯಾನೊ
ಊಟಾವ ಮಾಡಿನ್ನ ಅವರಮ್ಮ ಬಂದಾಳೊ
ಮದ್ದೀನ ವಪ್ಪತ್ತು ಮುಗಿಯಾಲು ಆಗಿನ್ನ
ಏಳಾರೆತ್ತನೆ ಬಿಟುಕೊಂಡು ಬಂದಾರೊ
ಏಳಾರೆತ್ತನೆ ಕಟ್ಟಿ ಹೂವ ಪತ್ರೆಯನ್ಹಾಕಿ
ಬಂದಾನೆ ಆಗಿನ್ನ ಕಂದ ಬಿಲ್ಲಾಳಿರಾಯ
ತಾಯಿ ಮುದ್ದವ್ವ ಬೆಳ್ಳೀಯ ಬಟ್ಟಿಲಾಗೆ
ಅಳ್ಳೆಣ್ಣೆ ಬಿಟ್ಟುಕೊಂಡು ಕಂದ ಬಿಲ್ಲಾಳರಾಯನ
ಏಳು ಮಾರದ್ದ ಮಂಡೇಯ ಗೋಚೂತ ಬಾಚೂತ
ಕೂತಿದ್ದ ಕಂಡುಬಿಟ್ಟು ಆರುಮಂದಿ ಅಣ್ಣದೀರು
ಏನೆಂದು ಹೇಳುತಾರೆ ತಾಯಿ ಮುದ್ದಮ್ಮಾಗೆ
ನಾವು ಏಳುಜನ ಹೋಗಿನ್ನ ಏಳುಹೊರೆ ಸೌದೆ ತಂದು
ಚಿನ್ನಾದ ಚಿಪ್ಪ ಕೊಡಲಿ ರನ್ನಾದ ಕೈಮಚ್ಚು
ತಕ್ಕೊಂಡೆ ಅವರು ಹೊರಟಾರು
ಆರು ಮಂದಿ ಅಣ್ಣದೀರು ಕಾಗೆ ಸೀಯವೆ ಪುಳ್ಳೆ ಗೂಬೆ
ಸೀಯವೆ ಪುಳ್ಳೆ ಕೂಡಾಕೆ ಅವರೀಗ ಹೊರೆಯ ಕಟ್ಟಿದರೀಗ
ಕಂದ ಬಿಲ್ಲಾಳಿರಾಯ ಹತ್ತನಾಲದ ಮರವ
ಆರಿಸಿ ಕಡಿದಾನೆ ಏಳುಹೊರೆ ಸೌದೇಯ
ಮರಬಿಟ್ಟಿ ಇಳುದಾನೊ ಕಂದ ಬಿಲ್ಲಳಿರಾಯ
ಹುತ್ತಾಕೆ ಕೈಯಿಕ್ಕಿ ಏಳ್ಹೆಡೆ ಸರ್ಪವ
ಈಚೀಗೆ ಎಳಕೊಂಡು ಆಗಿನ್ನ ಅವನು
ಏಳೇಯ ಪಾಲಿಗೆ ಸಿಗದಾನೆ ಬಿಲ್ಲಾಳರಾಯ
ಏಳೇಯ ಹೊರೆ ಸೌದೆ ಕಟ್ಟ್ಯಾನೆ ಆಗ
ಏನೆಂದು ಹೇಳುತಾನೆ ಕಂದ ಬಿಲ್ಲಾಳಿರಾಯ
ಆರು ಮಂದಿ ಅಣ್ಣದೀರ ಬಾಳ ಬಾಯಾರಿದೊ
ನೀರ ಕುಡಿಬೇಕು ಹೋಗೂನ ಬನ್ನರಪ್ಪ
ಕಲ್ಯಾಣಿಗೆ ಆಗ ಹೋದಾರು ಏಲು ಜನವು
ಆರು ಮಂದಿ ಅಣ್ಣದೀರು ನೀರನ್ನು ಕುಡುದಾರೊ
ಕಂದ ಬಿಲ್ಲಾಳರಾಯನ ಎತ್ತಿ ಬಾವಿಗ್ಹಾಕಬೇಕು
ಅಂಗಂತ ಮಾತಾಡುತ್ತಾರೆ ಆರು ಜನ ಅಣ್ಣದೀರು
ಹಾಕೂರು ಹಾಕತೀರ ಮೂರು ಮಾತನ್ಹೇಳುತೀನಿ
ನಮ್ಮಮ್ಮ ಮುದ್ದವ್ವ ಮೂಗ್ಹುತ್ತವಾಗಲೆಂದ
ಏಳಾರಿನೆತ್ತೆಲ್ಲ ಕರುವುದಲ್ಲಾಗಲೆಂದ
ನಮ್ಮ ಬತ್ತಾದ ಕಣಜೆಲ್ಲ ಮುತ್ತಾಗಿ ಹೋಗಲೆಂದ
ನಮ್ಮ ಹೊನ್ನೀನ ಕಣಜೆಲ್ಲ ಬೋಕಿ ಹಂಚಾಗಲೆಂದ
ನಮ್ಮ ರಾಗೀಯ ಕಣಜೆಲ್ಲ ಮಣ್ಣಾಗಿ ಹೋಗಲೆಂದ
ಆರು ಮಂದಿ ಅಣ್ಣದೀರು ದೇಶಬಂಟರಾಗಾಲಿ
ನನ್ನ ಆರು ಮಂದಿ ಅತ್ತಿಗೆದೀರು ಅವರೆಲ್ಲ ಈಗ
ದೇವಿಂದ್ರನ ಪಟ್ಟಣಕ್ಕೆ ಸೌದೇಯ ಹೊರಲೆಂದ
ಬಿಲ್ಲಾಳರಾಯನ ಪಟ್ಟಣ ಹಾಳಬಿದ್ದೆ ಹೋಗಲೆಂದ
ಎಲ್ಲ ಮಾತ್ಹೇಳ್ಯಾನೊ ಕಂದ ಬಿಲ್ಲಾಳಿರಾಯ
ಎತ್ತಿ ಬಾವಿಗಾಕ್ಯಾರೊ ಆಗಿನ್ನ ಅಣ್ಣದೀರು
ಸೌದೇಯ ಹೂತುಕೊಂಡು ಓಡೋಡಿ ಬಂದಾರೊ
* * *
ದೇವೇಂದ್ರ ಪಟ್ಟಣದ ಗೌಡರು ಅವರಿನ್ನ
ಒಂದಾರಿನೆತ್ತನ್ನ ಹೊಡಕೊಂಡು ಬಂದಾರು
ನೀರಾನ ಕುಡುಸಾಕೆ ಹೋದಾರೊ ಅವರಿನ್ನ
ನೀರ ಕುಡುದು ಸಾಕಾಗಿ ನಿಂತುಕೊಂಡೆ ನೋಡ್ಯಾರೊ
ಯಾವ ಸೀಮೊ ದೊರೆಮಗನೊ ಏನುಕಷ್ಟವು ಇದ್ದಾವೊ
ಆವ ಬಸವಣ್ಣ ನೀರನ್ನು ಕುಡುದಾವೊ
ಇದು ಏನು ಚೋಜಿಗವೆಂದು ಎತ್ತಾನ ಬಿಟ್ಟುಬಿಟ್ಟು
ಕಲ್ಲಮ್ಯಾಲೆ ನಿಂತುಕಂಡು ನೋಡತಾರೆ ಗೌಡರು
ಎಲ್ಡು ಬಸವಣ್ಣ ನೀರನ್ನು ಕುಡುದಾವು
ಈ ಕಂದಾಗೇನು ಕಷ್ಟ ಇರಬೋದು ಎಂದಿನ್ನ
ಏಳು ಮಾರುದ್ದ ಮಂಡೆ ಒಂದೆತ್ತೆ ಕಚ್ಚಿಕೊಂಡು
ಎರಡು ಕಾಲನ್ನು ಒಂದೆತ್ತೆ ಕಚ್ಚಿಕೊಂಡು
ಕಂದ ಬಿಲ್ಲಳಿರಾಯನ ಎತ್ತಿಕೊಂಡು ಬಂದಿನ್ನ
ಕಲ್ಲುಮ್ಯಾಲೆ ಮಡಗ್ಯಾವೊ ಆ ಎರಡು ಬಸವಣ್ಣ
ನೊಣವೆ ಕುಂಡರದಂಗೆ ಎರಡೆತ್ತು ಎರಡುಕಡೆ ಮನಗ್ಯಾವೊ
ದೇವಿಂದ್ರನ ಪಟ್ಟಣದ ಗೌಡಾರೆ ಆಗಿನ್ನ
ನಮ್ಮೆತ್ತು ಮನಗಿಬಿಟ್ಟೊ ಏನುಮಾಡಲಿ ಶಿವನೆ
ಊರಿಗೋಗೋನೆಂದು ಬಂದಾರೆ ಗೌಡಗಳು
ಸಿಂತೇಯ ಮಾಡುತ ಕುಂತುಕೊಂಡರಾಗ
ಕುಂತುಕುಂತಿದ್ದೋರು ಎದ್ದಾರೆ ಆಗಿನ್ನ
ಗೌಡಾರು ಬರುವಾಗ್ಗೆ ಕಂದ ಬಿಲ್ಲಳಿರಾಯ
ದೇವಿಂದ್ರ ರಥ ಹೊಡದು ಹೋಗುತಾರೆ ಅವರಿನ್ನ
ಈವ ನರಮನುಷಾಗೆ ಏನುಕಷ್ಟ ಇರಬೋದು
ಹೋಗುವ ರಥವನ್ನು ನಿಲ್ಲಿಸಾರೆ ಅಲ್ಲೇಯ
ಕಂದ ಬಿಲ್ಲಳಿರಾಯನ ಎಬ್ಬರಿಸಿ ಕುಂಡರಿಸಿ
ಯಾವ ಪಟ್ಟಣಕ್ಹೋಗಿ ಬರುವಯ್ಯ ಅಂದಾರು
ದೇವಿಂದ್ರನ ರಥವನ್ನು ಹೊಡಕೊಂಡೆ ಹೋದಾರೊ
ದೇವಿಂದ್ರನ ಪಟ್ಟಣದ ಗೌಡಾರೆ ಆಗಿನ್ನ
ಏನಪ್ಪ ನರಮನುಷ ನಿನಗೆ ಈ ಕಷ್ಟವು
ನನಗೇನು ಕಷ್ಟವು ಎಲ್ಲಾನ ಹೋಗುತೀನಿ ಬಿಡಿರಣ್ಣ
ನನ್ನ ಆರು ಮಂದಿ ಅಣ್ಣದೀರು ಎತ್ತಿಬಾವಿಗೆ ಹಾಕ್ಯಾರೊ
ನಿಮ್ಮ ಬಸವಣ್ಣ ಬಂದು ನಮ್ಮ ಉಳಿಸ್ಯಾವೊ
ಯಾವ ಪಟ್ಣಕ್ಕೆ ಹೋಗಿ ಉಸಿರ ಉಳಿಸೇನು ನಾನು
ನನಗೊಬ್ಬ ಅಣ್ಣತಮ್ಮ ಕಾಣಯ್ಯ ಅಂದಾನು
ನಾನು ಹೊದಿಯೊ ದಿರಸು ನೀನೇಯ ಹೊದಿಯಂದ
ನಾ ಮಾಡು ಗೌಡಿಕೆ ನೀನೂವೆ ಮಾಡಯ್ಯ
ಈವ ಬಸವಣ್ಣಗೆ ಕಡ್ಡೀಯ ಮೇವುಕೊಟ್ಟು
ಮೇವಾನ ಕೊಟ್ಟುಕಂಡು ಊರುಮುಂದೆ ಕುಂತುಕೊಳ್ಳೊ
ಎಲ್ಲ ಬುದ್ಧಿಯ ಹೇಳಿ ಕರಕೊಂಡೆ ಬಂದಾನೊ
ಅರಮನೆಗೆ ಕರಕೊಂಡೆ ಬಂದಾರೆ ಆ ಗೌಡ
ಹಂಡೇಯ ನೀರೆರೆದು ತಾನಾವ ಮಾಡಿಸಾರೊ
ಅವರು ಹೊದ್ದ ದಿರುಸ ಅವನೀಗೆ ಧರಿಸಾರೊ
ಆ ಗೌಡರ ಮನೆಯಾಗೆ ನಿಂತಾನೆ ಕಂದಯ್ಯ
*  *  *
ಆರೇಳೆ ವರುಷಾದೊ ಆ ಗೌಡರ ಮನೆಸೇರಿ
ಒಂದಾರಿನ ಬಸವಣ್ಣಗೆ ಮೇವಕೊಟ್ಟುಕಂಡು
ಊರುಮುಂದೆ ಜಗುತಿ ಅಳ್ಳೀಮರವೆ
ಸ್ತಾನಾವೆ ಮಾಡಿಕೊಂಡು ಕುಂತುಕೊಂಡ ಬಿಲ್ಲಳಿರಾಯ
ಆರುಮಂದತ್ತಿಗೆದೀರು ಅವರಿಲ್ಲ ಆಗಿನ್ನ
ದೇವಿಂದ್ರನ ಪಟ್ಟಣಕ್ಕೆ ಸೌದೇಯ ಹೊರುತಾರೆ
ಆರೆ ವರ್ಷದಿಂದ ಅಲ್ಲೆ ಕುಂತಿರುವಾನು
ಯಾವ ಅತ್ತಿಗಮ್ಮ ಗುರುತು ಹಿಡಿಯಲಿಲ್ಲ
ಆರೆ ವರುಷಾಕೆ ಆರು ಮಂದಿ ಅತ್ತಿಗೆದೀರು
ಸೌದೇಯ ಹೊತುಕಂಡು ಬುಳುಬುಳನೆ ಬಂದಾರೊ
ಅಕ್ಕಯ್ಯ ಅಕ್ಕಯ್ಯ ನೋಡವ್ವ ನೀನಲ್ಲಿ
ನನ್ನ ಮೈದ ಬಿಲ್ಲಳಿರಾಯ ಇದ್ದಂಗೆ ಇರುವಾನು
ಅಮ್ಮ ಅಮ್ಮಯ್ಯ ಬಾರೆ ಸೌದೆ ಮಾರಲು ಬೇಕು
ನೀನ್ಹೋಗವ್ವ ಅಕ್ಕಯ್ಯ ನಾಕೇಳೆ ಬಂದೇನು ಈಗ
ಕಂದ ಬಿಲ್ಲಳಿರಾಯನ ಹತ್ತಿರಕೆ ಹೋದಾಳೆ
ಮೈದ ಬಿಲ್ಲಳಿರಾಯನ ಮೊಕವೆ ನೋಡಿದಂಗೆ
ಯಾವುರೊ ತಾಯಮ್ಮ ಸೌದೆ ಮಾರ‍್ಹೋಗಮ್ಮ
ನನ ಸುದ್ಧಿ ನಿನಗಿನ್ನ ಯಾಕವ್ವ ಹೋಗವ್ವ
ಯಾರು ಅಲ್ಲಪ್ಪ ನೀನು ಮೈದ ಬಿಲ್ಲಳಿರಾಯ
ತಲೆಯ ಮ್ಯಾಗಳ ಸೌದೇಯ ಕೆಳಗಡೆಗೆ ಹಾಕ್ಯಾಳು
ನಮಗೇನು ಕಷ್ಟಾವ ಕೊಟ್ಟು ಅರಮನೆ ಬಿಟ್ಟು ಬಂದೆಂದು
ಮೈದ ಬಿಲ್ಲಳಿರಾಯ್ಗೆ ತರ‍್ಯೆ ಮಾಡುವಳಾಗ
ಎಷ್ಟು ಹೇಳಿದರು ಕೇಳಲಿಲ್ಲ ಅತ್ತಿಗಮ್ಮ
ಕಯ್ಯ ಹಿಡಿಯುತಾಳಲ್ಲ ಕಾಲಿಗೆ ಬೀಳುವಳಲ್ಲ
ನಿಮ್ಮಾರು ಮಂದಿ ಅಣ್ಣದೀರು
ದೇಶಬಂಟರಾಗಿ ಹೋದರು ಮೈದಯ್ಯ
ನಮ್ಮ ಮಕ್ಕಳಿಗೆ ಅನ್ನವಿಲ್ಲ ನೀರಿಲ್ಲ
ನೀವು ದಯವಿಟ್ಟು ಬರಬೇಕು ಅಂದಾಗ
ದೇವಿಂದ್ರನ ಪಟ್ಟಣದ ಗೌಡಾರೆ ಬಂದಾರು
ಬಂದಂತ ಗೌಡಾರು ಏನೆಂದು ಹೇಳುತಾರೆ
ಅವರ ಸುದ್ಧಿನ್ನು ನಿಮಗ್ಯಾಕೆ ಹೋಗಮ್ಮ
ನನ್ನ ಮಗನಾಗಿ ಸಾಕೇನು ಹೋಗವ್ವ
ನಾನು ಹೊದಿಯೋ ದಿರಸ ಅವನಿಗಿಟ್ಟೇನಮ್ಮ
ನಾ ಮಾಡು ಗೌಡಿಕೆ ಆವಯ್ಗೆ ಕೊಟ್ಟೇನು
ಅವರ ಸುದ್ಧಿನ್ನ ನಿನಗ್ಯಾಕೆ ಹೋಗಮ್ಮ
ಆ ಗೌಡರ ಆಗಿನ್ನ ಎರಡುಕಾಲು ಕಟ್ಟಾಳೊ
ನನ್ನ ಮಕ್ಕಳು ಕುಡಿಯಾಕೆ ನೀರಿಲ್ಲ
ಉಣ್ಣಾಕನ್ನವಿಲ್ಲ ತಿನ್ನಾಕೆ ಕೂಳಿಲ್ಲ
ನನ್ನ ಮೈದ ಬಿಲ್ಲಳಿರಾಯನ ಕಳುಹಬೇಕು ನೀವಿನ್ನ
ಎರಡೆ ಕಯ್ಯ ಜೋಡಿಸಿ ಮುಗುದಾಳೊ ಅವಳಿನ್ನ
ಗೌಡಗೆ ಏನು ಮನಸಿಗೆ ತಿಳಿದು
ಅರಮನೆಗೆ ಹೊದಪಚ್ಚಿ ಉಣ್ಣಾಕ್ಹೂಟವನಿಕ್ಕಿ
ಹೋಗಯ್ಯ ಕಂದ ನಿನ್ನ ಅರಮನೆಗೀಗ
ಅಂದಿನ್ನ ಆ ಗೌಡ ಕಳುವ್ಯಾಕಿ ಬಿಲ್ಲಾಳಿರಾಯನ
ಮೈದ ಬಿಲ್ಲಳಿರಾಯನ ಕರಕೊಂಡು ಅತಿಗಮ್ಮ
ಬಂದಾಳೆ ತಮ್ಮ ಅರಮನೆಗೆ ಅವಳೀಗ
ಬಿಲ್ಲಾಳರಾಯನ ಪಟ್ಣ ಹಾಳುಬಿದ್ದೆ ಹೋಗ್ಯಾವೆ
ಬಂದಾನೆ ಕಂದಯ್ಯ ಬಾಕುಲಾಗೆ ನಿಂತಾನೆ
ನಮ್ಮಮ್ಮ ಮೂಗುತ್ತವಾಗಿ ಇದ್ದೋಳು ಈಗಿನ್ನ
ಎರಡು ಭಾಗಕ್ಕೆ ಹೊಡಿಲೆಂದ ಅವನೀಗ
ನಮ್ಮೇಳಾರೆತ್ತೆಲ್ಲ ಎತ್ತಾಗಿ ನಿಲಲೆಂದ
ನಮ್ಮ ಬತ್ತಾದ ಕಣಜೆಲ್ಲ ಬತ್ತಾಗಿ ನಿಲಲೆಂದ
ನಮ್ಮ ರಾಗಿಯ ಕಣಜೆಲ್ಲ ರಾಗ್ಯಾಗಿ ನಿಲಲೆಂದ
ನಮ್ಮ ಹೊನ್ನೀನ ಕಣಜೆಲ್ಲ ಹೊನ್ನಾಗಿ ಬೆಳಿಲಂದ
ನಮ್ಮ ಆರು ಮಂದಿ ಅಣ್ಣದೀರು ಅರಮನೆಗೆ ಬರಲಂದ
ಆರುಮಂದಣ್ಣದೀರು ಆಗಾಲೆ ಬಂದಾರೊ
ಕಂದ ಬಿಲ್ಲಳಿರಾಯ ನಿನಗೆ ಕಷ್ಟವು ಕೊಟ್ಟೊ
ಅನ್ನ ನೀರಿಗೆಲ್ಲ ದೇಶಬಂಟರಾದೊ
ಮಠಕಿನ್ನ ಹೋಗಪ್ಪ ನೀನೆಂದು ಕಳುವ್ಯಾರೆ
ಆ ಪಟ್ಣ ಅವರಿನ್ನ ಆಳ್ಯಾರೊ ಆಗಿನ್ನ
ಕಂದ ಬಿಲ್ಲಳಿರಾಯನ ಮಠಕಿನ್ನ ಕಳುವ್ಯಾರೊ
ಅವರಾರು ಮಂದಿ ಅಣ್ಣದೀರು ಆ ರಾಜ್ಯ ಆಳ್ಯಾರೊ



೯೭. ಎತ್ತಯ್ಯನ ಕಾವ್ಯ
ಹಾಂಗೆಂಬ ಶಬ್ದನೇ ಕೇಳಿದ್ರೆ ಎತ್ತಯ್ಯ
ಮುತ್ತೈದುತನುಗಳ ಹೆಗಲಿಗ್ಹಾಕಿದುನಣ್ಣ
ಮಲ್ಲಯ್ಯನ ಕೊರಳಿಗ್ಹಾಕಿದುನಣ್ಣಾ ವೋ
ಅಗಿಯರು ಕೈಯಡಿಯಾಗಿ ನಿಮ್ಮ ಕೈಯೆ ಮೇಲಾಗಿ
ದುಸ್ಮಾನರು ಕೈ ಅಡಿಯಾಗೆ ಬರ‍್ಲೆಂದ
ನಿಮ್ಮಗಾರೆವು ದೇವಗಾರೆವು ಬಂದವ್ನೆ
ತಣ್ಣನೆ ಮೂರರಿಕೆ ಕೊಡ್ತಾನೆ ಎತ್ತಯ್ಯ
ಕುರಿಯಾಳ್ಹಿರಿಯ್ಹಟ್ಟಿ ತಾವುರುಗಿರಿ ಬಸವಂಗೆ
ಸೀಮೆಗೆ ಮಲ್ಲಯ್ಯ ಬರ‍್ತಾನಣ್ಣಾ ವೋ
ಕುರಿಯಾಳ್ಹಿರಿಯ್ಹಟ್ಟಿಗೆ ತಾವುರುಗಿರಿ ಬಸವಂಗೆ
ಸೀಮಿಗೆ ಬಂದವ್ನೆ ವಲಿಗ್ಯಾನೆ ಮಲ್ಲಯ್ಯ
ನೀರ ಬಳಸೊ ಬಾವಿತಾಗೆ ಕುಂತವ್ನಣ್ಣಾ ವೋ
ಕನ್ನೇ ಹೆಣ್ಣು ಮಕ್ಕಾಳು ನೀರಿಗೆ ಬರುತಾರಣ್ಣಾ
ಅವ್ರು ಅಕ್ಕಾನ ಸಂಗಾತ ಹೇಳವ್ನೆ ಮಲ್ಲಯ್ಯ
ನಮ್ಮಕ್ಕ ಮಲ್ಲಮ್ಮ ಮತ್ತೇನೆ ನೋಡು
ನಿನತಮ್ಮ ವಲಿಗಾನೆ ಮಲ್ಲಯ್ಯ ಬಂದವ್ನೆ
ನೀರು ಬಳಸೊ ಬಾವಿತಲ್ಲೆ ಕುಂತವ್ನೆ ಅಂಬುತ್ಲೆ
ನಮ್ಮಕ್ಕ ಮಲ್ಲಮ್ಮಗೆ ಹೇಳೀರಮ್ಮಾ ವೋ
ಕನ್ನೇ ಹೆಣ್ಣುಮಕ್ಕಾಳು ಬಂದಾರೆ ನೋಡು
ನಿನ್ನ ತಮ್ಮ ವಲಿಗಾನೆ ಮಲ್ಲಯ್ಯ ಬಂದಾನೆ
ನೀರು ಬಳಸೋ ಬಾವಿತಲ್ಲಿ ಕುಂತವ್ನೆ ಅಂಬುತ್ಲೆ
ಮಲ್ಲಮ್ಮುಗೆ ಆ ಮಾತು ಹೇಳಿದ್ರು ವೋ
ಬುದ್ಧಿವಂತರ ಮಗ್ಳು ಜಾಣೆ ಕಾಣೊ ಮಲ್ಲಮ್ಮ
ಜ್ಞಾನವಂತರ ಮಗಳೆ ಮಲ್ಲಮ್ಮಾ ವೋ
ನನ ತಮ್ಮ ವಲಿಗಾನೆ ಮಲ್ಲಯ್ಯ ಬಂದವನೆಂದು
ಮಾಡಬಾರ‍್ದ ಅಡಿಗಿನೆ ಮಾಡಿದಳು ಮಲ್ಲಮ್ಮಾ
ಸಗಿಬಾರದ ಅಡಿಗೆ ಸಗುದಾಳಣ್ಣಾ ವೋ
ಜಾಲಿ ಜಂಬಿ ಎಲಿಯೆ ಪತ್ತುರುವಳ್ಳೆ ಕಟ್ಟಿ
ವಲಿಗ್ಯಾನ ಮಲ್ಲಯ್ಯನ ಕರಿಯಲು ಕಳಿಸಿದುಳು ವೋ
ಬಾರಯ್ಯಾ ವಲಿಗಾನೆ ಮತ್ತೆನೇ ಮಲ್ಲಯ್ಯಾ
ಸಣ್ಣದೊಂದದೂಟಾ ಮಾಡೋಣ್ಣಾ ವೋ
ಒಂದೇ ಪತ್ತುರಳಿಯು ಕಟ್ಟಿಯಾ ಅಕ್ಕಯ್ಯ
ಎರ‍್ಡೇ ಪತ್ತುರುಳಿಯ ಕಟ್ಟಿಯ ಎಂದಾ ವೋ
ಊರ ಮುಂದೆ ಇರುವಂತ ಆಂಜನೆಯ ಮೂರುತಿಗೆ
ಅಕ್ಕಿ ಬ್ಯಾಳಿ ಕೊಟ್ಟವ್ಳೆ ಮತ್ತೇನೆ ಮಲ್ಲಮ್ಮಾ
ಪೂಜೆ ಪುಸ್ಕಾರವ ಮಾಡಿಸಿದಳು ಮಲ್ಲಮ್ಮ
ಗಂಜಿ ಹಚ್ಚುಡುವೆನೆ ತೆರಿಯೇನೆ ಹಿಡ್ಕೊಂಡು
ವಲಿಗನ ಮಲ್ಲಯ್ಯನ ಕರೆಕಳಿಸಿದುಳೊ
ಹಿಂದೆ ಮುಂದೆ ನೋಡು ಮಕವನ್ನೆ ನೋಡಿಕ್ಯಂಡು
ನನ ತಮ್ಮ ವಲಿಗಾನೆ ಮಲ್ಲಯ್ಯ ಬಂದವ್ನೆ
ಅವ್ರ ಅರಮನಿಗಿ ಕರಕೊಂಡು ಬರ‍್ತಾಳಣ್ಣಾ ವೋ
ನಾನುನೇ ಕೂಡಾ ಉಂಬೋನಂದು
ಒಂದೇ ಪತ್ತುರುಳಿಗೆ ಕಟ್ಟಿದುನಂದೋ
ಅಕ್ಕಂಬ ಕಿಚ್ಚೀಗೆ ಇವತ್ತುಣತೀನಕ್ಕ
ಬೆಳಗಾದ್ರೆ ನಮ್ಮಾ ಭಾವುನ ಕೂಟ ಹ್ಯಾಂಗೆ ಉಣಲಂದಾ ವೋ
ಹಂಗೆಂಬ ಶಬ್ದನೆ ಕೇಳವಳೆ ಮಲ್ಲಮ್ಮ
ಎರ‍್ಡೆ ಪತ್ತರಳಿಗೆ ಕಟ್ಟಿದುಳಣ್ಣಾ ವೋ
ಅಕ್ಕ ತಮ್ಮ ನೋಡೋ ಸವಪಂತಿಲಿ ಕುಂತ್ಕೊಂಡು
ಅಗ್ಗಣಿಯೆ ತಕ್ಕೊಂಡು ಮಜ್ಜುಣ ನೀಡಿಕಂಡು
ಸಣ್ಣದೊಂದೂಟ ಮಾಡಿದರಣ್ಣಾ ವೋ
ಸಣ್ಣದೊಂದೂಟನೆ ಮಾಡಿಕೊಂಡ ಮಲ್ಲಯ್ಯ
ಸಣ್ಣದೊಂದಿಳ್ಳೇ ಧರಿಸಿದುರಣ್ಣಾ ವೋ
ಸ್ವಾಮಾರದ್ಹೊತ್ತುಗಳು ಕೆಡ್ತಾವೆ ಅಕ್ಕಯ್ಯ
ಎತ್ತು ನಿಲ್ಲೊದಿಲ್ಲಮ್ಮಾ ಆವು ನಿಲ್ಲೊದಿಲ್ಲಮ್ಮ
ಅಡ್ಕೆ ಕಾಯಾಗ ನೀರು ಕಾರೆಕಾಯಾಗ ಮಜ್ಜಿಗೆ
ತಕ್ಕೊಂಡು ನಮ್ಮ ಭಾವ ಮತ್ತೇನೆ ಅಕ್ಕಯ್ಯ
ಉಗುಳೈದು ಉಗುಳಾರೋಟ್ಹೊತ್ತಿಗೆ
ಆಗ್ಯತ್ತು ತಪ್ಪಿದುರೆ ಮತ್ತೇನೆ ನೋಡು
ಹೀನು ಜಾತಿಯವ್ನೆಂದು ಕರ‍್ದಾನಮ್ಮಾ ವೋ
ಮೂಗುತಿ ಮುರುವುದು ಕಂಡೆ
ಮುಂಬಲು ಸುರಿಯೋದು ಕಂಡೆ
ನೆಡಿಗಲ್ಲು ಬೆಟ್ಟಕ್ಕೆ ಬ್ಯಾಗೆ ಬೀಳೋದು ಕಂಡೆ
ಸೊಂಡುಲೂರು ಸಿಮ್ಯಾಗೆ ದಂಡಿನಾಗೆ ಹೋಗೊತಲ್ಲಿಯೆ
ನಾನು ಕಂಡೆ ಮಲ್ಲಯ್ಯ
ಕಳ್ಳ ಕಾಕೂರು ಸೀಮಿಗೆ ಹೋಗಬ್ಯಾಡಪ್ಪಾ ವೋ
ಸ್ಯಾವೆಸಪ್ಪೆಬಣಿವೆ ಕೊಂಡು ಹಾಕಿಸೇನು
ಕಲ್ಲು ಬಾವಿ ನೀರೇನೆ ಕಪ್ಪಿಲಿ ಕಟ್ಟಿ ವಡಿಸೇನು
ಕಳ್ಳ ಕಾಕೂರು ಸೀಮಿಗೆ ಹೋಗುಬ್ಯಾಡಮ್ಮಾ ವೋ
ನಾನು ಹೇಳಿದ ಮಾತು ನಮ್ಮ ಭಾವ ಕೇಳಲಿಲ್ಲ
ನೀನೆ ಬಂದು ಅಲ್ಲೇ ಹೇಳಕ್ಕಾ ವೋ
ಹಂಗೆಂಬ ಶಬ್ದನೆ ಕೇಳಿದಳು ಮಲ್ಲಮ್ಮ
ವಾಡೆದು ನೀರು ಒಂದು ಒಡೆದೊಡೆದು ಕಾಸಿದುಳು
ಕೀಲು ನೀರೂನೇ ನೋಡು ಕೆಲ ಕೆಲದು ಕಾಸಿದ್ಳು
ನಾಗಾಭರಣದಾಗಿದ್ದಂತ ಸೀರೇನ
ಸೆಳದುಟ್ಟಾಳೆ ಮಲ್ಲಮ್ಮ
ಅಡ್ಕೆ ಕಾಯಗ ನೀರು ಕಾರೆ ಕಾಯಗ ಮಜ್ಜಿಗೆ
ತಕ್ಕೊಂಡು ಮಲ್ಲಮ್ಮ ಮತ್ತೇನೆ ನೋಡು
ಎತ್ತಿಗೆ ಮಲ್ಲಮ್ಮ ಬರ‍್ತಾಳಮ್ಮಾ ವೋ
ಅಕ್ಕ ತಮ್ಮಾ ನೋಡೊ ಹಿಂದೆ ಮುಂದೆ ಹೋಗೋರ
ಬಾರೆ ಬಾರೆ ಅಕ್ಕಯ್ಯ ಮತ್ತೇನೆ ಮಲ್ಲಮ್ಮಾ
ಒಬ್ಬೂರು ಬರುಲಾರಾದ ಪೆಟ್ಟನನ್ನ ನೀ ಸೂಳೆ
ಹೆಂಗಸನ್ನ ಕರ‍್ಕೊಂಡು ಬಂದವ್ನೆ ಅಂಬತಾನೆ
ಒಂದೆ ಗಳಿಗೆ ಹಿಂದೆ ಬಾರಕ್ಕಾ ವೋ
ಒಂದು ಗುಂಡಿನ ಮರಿಯಲ್ಲೇ ಕುಂತ್ಕೊಂಡು ಮಲ್ಲಮ್ಮ
ಮೂಡಲ ಮಕನಾಗೆ ನಿತ್ಕೊಂಡ ಎತ್ತಯ್ಯ
ಊರಗೋಲು ತಿವಿಕೊಂಡು ಮತ್ತೇನೆ ನೋಡು
ವಿಳ್ಳೇವು ಗುಡಿಸೊನಣ್ಣಾ ಮಯಿಗೂದ ಗೌಡಾ ವೋ
ಒಪ್ಪಿಕೊಂಡ ಭಾವಯ್ಯ ಮೆಚ್ಚಿಕೊಂಡ ಅಂದಾನೆ
ಒಪ್ಪಿಕೊಂಡ ಕಣೆ ಮಲ್ಲಮ್ಮಾವೋ
ಭಾವ ಭಾವಮೈದುನರು ಮಾತನಾಡುತ್ತಾರಣ್ಣ
ಮುತ್ತೀನ ಶೆರಗ್ಹಾಸ್ಯಾವ್ಳೆ ಮತ್ತೇನೆ ಮಲ್ಲಮ್ಮಾ
ಬಟ್ಟಣ್ಣೆ ಅಡ್ಡ ಬೀಳವ್ಳಂತಾ ವೋ
ಮೂಗುತಿ ಮುರುವುದು ಕಂಡೆ ಮುಂಬಲು ಸುರಿಯೋದು ಕಂಡೆ
ನೆಡಿಗಲ್ಲು ಬೆಟ್ಟಾಕೆ ಬ್ಯಾಗೆ ಬಿಳೋದು ಕಂಡೆ
ಸೊಂಡಲೂರು ಸೀಮ್ಯಾಗೆ ದುಂಡಿನಾಗ್ಹೋಗೊತಲ್ಲಿಯೆ
ನಾನ ಕಂಡೆ ಬಟ್ಟಣಾ ಕಳ್ಳ ಕಾಕುವಾರು ಸೀಮೆಗೆ ಬ್ಯಾಡಪ್ಪಾ ವೋ
ಸ್ಯಾವೆ ಸಪ್ಪೆ ಬಣಿವೆ ಕೊಂಡು ಹಾಕಿಸೇನು
ಕಲ್ಲು ಬಾವಿ ನೀರು ಕಪ್ಪಿಲಿ ಕಟ್ಟಿ ಹೊಡಿಸೇನು
ಕಳ್ಳ ಕಾಕೂರು ಸೀಮಿಗೆ ಹೋಗುಬ್ಯಾಡಯ್ಯವೊ
ಆ ಮಾತು ಕೇಳವ್ನೆ ಮತ್ತೇನೆ ಎತ್ತಯ್ಯ
ಕೈಯಾಗ ಇದ್ದಂತ ಸುಣ್‌ಗಾದೆ ತೊಕ್ಕೊಂಡು
ಒಂದೇ ಪೆಟ್ಟೀಗೆ ಗೌಡ ಹೊಡ್ಡವ್ನಣ್ಣಾ ವೋ
ಸ್ವಾಮಾರ ಹೊತ್ತುಗಳು ಕೆಡ್ತಾ ವಲಿಗಾನಯ್ಯ
ಸಿಳ್ಳೆ ಹೊಡ್ದೆ ನೋಡೊ ಚಿಟ್ಗಿಲಿ ಹಾಕಯ್ಯ
ಎಣಿಕಲ್ಲು ಮಕ್ಕೆ ಕೈತಳ್ಳು ಅಂದಾ ವೋ
ಗ್ವಾವಿಯ ಸೀಮಿಗೆ ಆವೆದ್ದು ಹೋದಾರ
ಗ್ವಾವಿಯ ಸೀಮೆ ತೆಲಗಾರೋ | ಹೆಣುಮಕ್ಕಾಳು
ಆವಿಗೆ ಆರುತಿಯೆ ಬೆಳುಗಿದ್ರೊ | ಹಾಲುನೆ ಕೊಡ್ತಾವೊ

ಅಂಗ್ಯಲ್ಲ ವಲಿಗಾನೆ ಇಂಗ್ಯಾಲ್ಲ ವಲಿಗಾನಯ್ಯ
ಏಳ ದಿನುದು ಕಾರ್ಯವುದು ಗೂಡೆ ಕಟ್ಟಬೇಕಮ್ಮ
ಯಾವಗಡ್ಡೆ ವಪ್ಪಿದೆ ವಲಿಗಾನಂದಾ ವೋ
ಶಿಕಕೋತಿ ಆಡೀದ ಗುಂಡೀನ ಪೆಂಟೀಗೆ
ಒಪ್ಪೀಕಂಡೆ ಕಾಣೋ ಭಾವಯ್ಯ ವೋ
ಆಸಿನ ಕಳ್ಳೇ ತಾನೊಳ್ಳೆ ಬೀಸಿ ಕಡದೆತ್ತಯ್ಯ
ಬೀಸಿ ಬೀಸಿ ಬೆರಗು ತಿರುವಿದುರಣ್ಣ | ನಿನ್ನೆತ್ತಯ್ಯ
ಮೋಸ ಬ್ಯಾಡರಿಗೆ ತಿಳಿಯಾಲಿಲ್ಲಾ ವೋ
ತುಗ್ಗಿಲಿ ಕಳ್ಳೆ ತಾನೊಳ್ಳೆ ಬಗ್ಗಿಸಿ ಕಡದೆತ್ತಯ್ಯ
ಬೀಸಿ ಬೀಸಿ ಬೆರಗು ತಿರುವಿದುರಣ್ಣ | ನಿನ್ನೆತ್ತಯ್ಯ
ಮೋಸ ಬ್ಯಾಡರಿಗೆ ತಿಳಿಯಾಲಿಲ್ಲಾ ವೋ
ತುಗ್ಗಿಲಿ ಕಳ್ಳೆ ತಾನೊಳ್ಳೆ ಬಗ್ಗಿಸಿ ಕಡದೆತ್ತಯ್ಯ
ಕಿಗ್ಗಾಕಿಗ್ಗುದು ಬೆರುಗು ತಿರುವಿದುನಣ್ಣ | ನಿನ್ನೆತ್ತಯ್ಯ
ಬುದ್ದಿ ಬ್ಯಾಡುರಿಗೆ ಅರಿಯಾಲಿಲ್ಲ ವೋ



೯೭. ಎತ್ತಯ್ಯನ ಕಾವ್ಯ
ಕಾರೆಕಳ್ಳೆ ಕಡುದವುರೇ ಕರುವಿನ ಗೋಡತ್ತಿವುರು
ಹುಲೀಕಳ್ಳೇ ಕಡದು ಉದುಮೋರತ್ತಿದುರಣ್ಣ
ಅಂದಾ ಶೆಂದುದ ಕಳ್ಳೆ ಗಂಧ ಮಾವುದು ಬೆರಗಣ್ಣ
ಅಚ್ಚನ್ನ ಕಳ್ಳಂತೆ ಪಚ್ಚೇದು ಬೆರುಗಣ್ಣ
ಹೂವ್ವೀನುಕ್ಕುಡು ದ್ಯಾವುರು ಬೆರಗಣ್ಣಾ ವೋ
ಉಳಿಯೋ ಕೋಲು ನೋಡು ಉಗ್ಗುದು ಗಡಿಗೆ ನೋಡು
ಉಕ್ಕುಡುದ ಕೋಪೀಗೆ ಇಟ್ಟ ನಿನ್ನೆತ್ತಯ್ಯ
ಅಡಿಯಾ ಸಿಗಿಸರುದವನೆ ಬೆಂಕಿ ಮಾಡೀದುರಣ್ಣ
ಮೂರೇನೇ ಕಣ್ಣಿನುದು ಕರಿಯಾನೆ ಸಿಪ್ಪಿನಿಗೆ
ದೃಷ್ಠಿಯನ್ನು ಕಾಯಿ ವಡುದಾನೆ ಎತ್ತಯ್ಯ
ಎತ್ತೇಗೂಡಿಗೆ ತಿರುಗುದವರಮ್ಮ ವೋ
ಎತ್ತೇನೇ ಗೂಡಿಗೆ ಮತ್ತೇನೆ ಎತ್ತಯ್ಯ
ಭಾವಾಸುಡುತಾನಣ್ಣ ಮೈಗುದು ಗವುಡ
ಎತ್ತಾವೆ ಗೂಡಿನೇ ಸೇರಿಕಂಬೋದು ನೋಡು
ಮೋವುದಾರಿಲಿ ಕರುವೇನೆ ಬಿಟ್ಟವುನೆ ಮಲ್ಲಯ್ಯ
ವಳಸಾರೆ ವರುಸಾರಿ ಹಾಲೇನೆ ಕರಕಂಡು
ಉಕ್ಕುರಿ ಸುಗ್ಗೀ ಮಾಡಿ ಕಡಿಗಿಟ್ಟ ಮಲ್ಲಯ್ಯ
ಜಾಲಿ ಜಂಬೀ ಎಲಿಯೇ ಪತ್ತುರುವಿಳ್ಳೇ ಕಟ್ಟಿ
ಆಗ್ಗುಣಿಯೇ ತಕ್ಕಂಡು ಮಜ್ಜುಣ ನೀಡೀಕಂಡು
ಸಣ್ಣಾದೋಂದೂಟ ಮಾಡಿಸಿದುರಣ್ಣಾ ವೋ
ಸೀಗುರಿ ಸಿಕ್ಕಿಣಿಕಂತೆ ಬಾಗುರು ಬಿಳಿ ಎಲಿಯಣ್ಣಾ
ತಾವುರುಗಿರಿ ಯಂಬೋದು ಸೋಸಿದ ಕೆನಿ ಸುಣ್ಣಾವ
ಗಟ್ಟಾದನ್ನ ಸೀಮೆ ರೆಟ್ಟಿಯೆಸಲಿನ ಸೊಪ್ಪು
ಸಣ್ಣಾದೊಂದಿಳ್ಳೇವೆ ಮಡಿಸಿದುರಣ್ಣಾ | ನಿನ್ನೆತ್ತಯ್ಯ
ಕಲ್ಲಿನ ಕಲ್ಲಿನ ಮಂಚ ಸೆಲ್ಲ್ಯಾರದಟ್ಟೆ ತೆಲಿಗಿಂಬೂ
ಹಾವೀನ ಸೀಗಣ್ಣ ಚೇಳಿನ ಮಂಚ ನಾಗಭೂಷಣವೆ ತೆಲಿಗಿಂಬು
ಹತ್ತು ಸಾವಿರದಂಬು ತೆಕ್ಕಿಗೆ ಸಾಸಿಕಂಡ
ಆರು ಸಾವಿರದಂಬು ತೋಳಿಗೆ ಸಾಸೀಕಂಡ
ಬೇವಿನ ಸುರಿನಾರಿ ಬಿಲ್ಲು ಬೆನ್ನಿಗೆ ಕಟ್ಟೀಕಂಡ
ಕಯ್ಯಲಿ ಕತ್ತಿರಿ ಬಾಣ ನೆತ್ತಿಲಿ ನೆತ್ತುರು ಬಾಣ
ಸುರುನಾರಿ ಮರುಬಿಲ್ಲು ಸೂರಿದುನ ವದಿಯಂಬು
ಸೂಡಿಕಂಡ ಗನಗುರುವೆ ಮತ್ತೆ ನಿನ್ನೆತ್ತಯ್ಯ
ಹೊಕ್ಕುಳುವಸೀಕಂಡ ಹೊಕ್ಕಳುವ ವದ್ದುಕಂಡ
ಮನಿಗಿದುರೊ ಗೌಡಾ ಮನಿಗಿದುರಣ್ಣಾ ವೋ
ಮುಂಗಳಿ ಕೂಗೋದಂತೆ ಮೂಡಲು ಕೆಂಪರುವೋದೇ
ಎದ್ದವುಳ್ಳೆ ಬೋರಮ್ಮ ಮತ್ತೇನೆಯೇ ನೋಡು
ತಣ್ಣೀರು ಮುಳಿಗಿದುಳಣ್ಣ ತಡಿಮುಡಿ ಉಟೈದಾಳೆ
ನಿಂತು ತಡಿಮುಡಿ ಮ್ಯಾಲೆ ನಿಂತಗಂಡು ಬೋರಮ್ಮ
ವಡಿಯದ ನಾಗೂರಂತೆ ಹಿಡಿಯದು ಬಿರುದುನಿ ಕಾಳೆ
ನಾಗುಳುನವು ಬೂತೂಳು ತಾಲುಗಳು ಮ್ಯಾಳುಗಳು
ಸಾನೈಬಾ ಜಂತುರುಲೆ ಗಡಿಬಿಡಿ ಮಾಡಿಸಿಕಂಡು
ಪಟ್ಟಾದ ಬಿಳಿಯಾನೇನ ಹತ್ತಿಕಂಡು ಬೋರಮ್ಮಾ
ಹಾಲಂಗುದ ಕ್ವಾಟೆಮ್ಯಾಲೆ ನಿಂತಕಂಡು ಬೋರಮ್ಮ
ಆನೆವಂಟೆ ಕಾವಲು ಮಕ್ಕ ಆಯ ನೋಡಿದುಲೋ
ಅಡ್ಡಂದೇ ಆರು ಗಾವುದ ಸುತ್ತ ಮೂರು ಗಾವುದ
ಬೆಳ್ಳಿ ಗೂಡಾರೊಯ್ದಾಂಗೆ ಬಿಗುದು ನಿಂತೈತೋ
ನೋಡಿದುಳೋ ಬೋರಮ್ಮ ನೋಡಿದುಳೋ
ಆಲೆ ಕಾದಾಲು ಕುಡುದು ಗೊಲ್ಲಾಗೆ ಕಾವುರುವು ಎಷ್ಟಿದ್ದೀತೋ
ಅಸಿಯಾಲು ಕುಡುದು ಗೊಲ್ಲಾಗೆ ಮದುವೆಷ್ಟು ಇದ್ದೀತೋ
ಅವನ್ಹೊಟ್ಟೆಗೆ ಹಣವೇಟೈತೊ ಹಟ್ಟ್ಯಾಗ ಹಣವೇಟೈತೋ
ಅವನ ಹೊಟ್ಟೇ ಮರಿಬೇಕಂದಳು ಬೋರಮ್ಮಾ ವೋ
ಅವನ ಆನೆ ವಂಟೆ ಕಾವೂಲು ಹಾಳು ಮಾಡಿ ಬಿಟ್ಟವನೆ
ಅವುನ ಗೊಲ್ಲಾನ ತಲಿಯೆ ತರಬೇಕಂದುಳು ವೋ
ಗೊಲ್ಲುನ ತಲಿಯೇ ನಾನು ತರದ್ದಿದ್ದುಮ್ಯಾಲೇಯೇ ನೋಡೂ
ಇವು ಮಲಿಯಲ್ಲ ಎಕ್ಕೇ ಕಾಯಿ ಅಂದವಳೆ ಬೋರಮ್ಮ
ಅವುಳೆದಿಯೆ ಅವುಳೇ ತಟ್ಟಿಕಂಬೋಳೂ ವೋ
ಗೊಲ್ಲುನ ತಲಿಯೇ ನೋಡು ತರಬೇಕು ಅಂದವಳೆ
ಊರಾಗೆ ಇದ್ದಂತ ಗಂಡು ಬೀರಿ ಹುಡುಗುರುನ
ಕರಿಸಿದುಳು ಬೋರಮ್ಮ ಮತ್ತೇಯೇನೆ ನೋಡು
ಅನ್ನಾಕಿಲ್ಲದೋರೀಗೆ ಅನ್ನ ನಾನು ಕೊಡುತೀನಿ
ಬಟ್ಟೆ ಇಲ್ಲಂದರಿಗೆ ಬಟ್ಟೆ ನಾನು ಕೊಡುತೀನಿ
ಗೊಲ್ಲುನ ತಲಿಯೆ ನೀವು ತಂದಿದು ನಿಜವಾದಾರೆ
ತಾಯಿ ಮಗಳು ಮಕ್ಕಳನ ಗಂಡುಳ್ಳ ಹೆಂಡರುನ
ಸರಿಯಪ್ಪಣಿ ಬಿಡಿಸಿ ಕೊಡುತೀಂದವುಳೋ ವೋ
ಊಪಿರಿಕಿದ್ದರುನ ನಾವು ಉಪ್ಪಾದರು ಮಾರಿಕಂಡು
ತಿಂಬುತೀವಿ ಬೋರಮ್ಮ ಮತ್ತೇಯೇನೆ ನೋಡು
ಆಸತ್ತೇದಲ್ಲಿ ಸೆರಣ ಉತ್ತುಮುರೇನೇ ಮಗಾ
ಎತ್ತಯ್ಯನ ಗೊಡವಿ ನಮ್ಮಿಗೆ ಬ್ಯಾಡಮ್ಮ ವೋ
ದಂಡೆಲ್ಲ ಹಿಂದಾಕೆ ಸರದು ಹೋಗುವುದಮ್ಮ
ಕಾಲು ಕಡಗದೋನು ಕೊಳ್ಳಿಲಿ ಪದುಕಾದೋನು
ಮುಕ್ಕಣ್ಣ ಬಲ್ಲರಿದೋನು ಮುತ್ತಿನ ತೂರೊಯ್ದೋನು
ಜೋಮಲಿ ಗುಂಡಲಿನೋನು ಒಮಲೆ ಗುಂಡೀನೋನು
ಗುಡ್ಡದ ಬೋರಿ ತಮ್ಮ ಗಂಟಾವುಲು ಶಿನ್ನಯ್ಯ
ನಾನೇ ತರತೀನಿ ಕಾಣೆ ಮತ್ತೇನೆ ಬೋರಮ್ಮ
ನನಿಗೇನು ನೀನು ಕೊಡತೀಯಂದಾ ವೋ
ಗೊಲ್ಲುನ ತಲಿಯೇ ನೀನು ತಂದಿದ್ದು ನಿಜವಾದಾರೆ
ಸಾಲುಗ್ವಾದಾಲೆತ್ತಮ್ಮ ಸರಳೆಮ್ಮೆ ಹಿಂಡಮ್ಮ
ವರಿಯಟ್ಟಿ ಕುರಿಹಿಂಡು ವರಿಗೂಡಿನೆತ್ತಾವು
ಸರಿಪಾಲು ಕೊಡುತಿನಿ ಕಾಣೊ ಶಿನ್ನಯ್ಯ ವೋ
ಅದುಮೋಟು ನಾನೇನು ಮಾಡಾಲಿ ಬೋರಮ್ಮ
ಇನ್ನೇನು ಕೊಡಬೇಕು ಶಿನ್ನಯ್ಯ ವೋ
ಗೊಲ್ಲುನ ತಲಿಯೇ ನೀನು ತಂದಿದ್ದು ನಿಜುವಾದಾರೆ
ರಾಮಸಾಲೆ ಹೊನ್ನುಗುಳು ಭೀಮಸಾಲೆ ಹೊನ್ನುಗುಳು
ಸರಿಪಾಲು ಶಿನ್ನ ಸರಿಪಾಲಯ್ಯ ವೋ
ಅದುಮೋಟು ನಾನೇನು ಮಾಡಾಲಿ ಬೋರಮ್ಮ
ಇನ್ನೇನು ಕೊಡಬೇಕು ಶಿನ್ನಯ್ಯ ವೋ
ಗೊಲ್ಲುವ ತಲೀಯೇ ನೀನು ತಂದಿದ್ದು ನಿಜುವಾದಾರೆ
ಮನಿಯಾಗೆ ಇರುವಂತ ರಾಮಸಾಲೆ ಹೊನ್ನಗುಳು
ಸರಿಪಾಲು ಶಿನ್ನ ಸರಿಪಾಲಯ್ಯ ವೋ
ಅದುವೋಟು ನಾನೇನು ಮಾಡಾಲಿ ಬೋರಮ್ಮ
ಇನ್ನೇನು ಕೊಡಬೇಕು ಶಿನ್ನಯ್ಯ ವೋ
ಗೊಲ್ಲುನ ತಲಿಯೇ ನೀನು ತಂದಿದ್ದು ನಿಜುವಾದಾರೆ
ನನ ಮನಿಯಾಗೆ ಇರುವಂತ ಬಕ್ಕುಸ ಬಂಢಾರವು
ಸರಿಪಾಲು ಶಿನ್ನ ಸರಿಪಾಲಯ್ಯ ವೋ
ಸಾಲುಗ್ವಾದುಲೆತ್ತಮ್ಮ ಸರಳೆಮ್ಮೆ ಹಿಂಡಮ್ಮ
ವರಿಯಟ್ಟಿ ಕುರಿಹಿಂಡು ವರಿಗೂಡಿನೆತ್ತಾವು
ಮನಿಯಾಗೆ ಇರುವಂತ ಬಕ್ಕುಸು ಬಂಢಾರಾವು
ಸರಿಪಾಲು ಕೊಡತೀನಂದ್ರೆ ವಲ್ಲಮ್ಮುತೀ ಶಿನ್ನಯ್ಯ
ಇನ್ನೇನು ಕೊಡಬೇಕ್ಹೇಳು ಶಿನ್ನಾಯ್ಯ ವೋ
ಗೊಲ್ಲುನ ತಲಿಯೇ ನೀನೇ ತಂದಿದ್ದು ನಿಜುವಾದಾರೆ
ನೀನು ಕೇಳಿದ್ದೆ ವರುವೆ ಕೊಡತೀನಯ್ಯ ವೋ
ನೀನೇ ನನ ಮಂಚಕ್ಕೆ ವಪ್ಪತ್ತು ಶೈವಾದಾರೆ
ಈಗ ತರತಿನಿ ಗೊಲ್ಲುನ ತಲಿಯೆಂದ ಶಿನ್ನಾ ತಲಿಯೆಂದ ವೋ
ನೀನು ತಂದ ವಂದೀಗೆ ನಾನು ನೋಡೀದಂದೀಗೆ
ಆದಾರಾಗಲ್ಹೋಗೋ ಶಿನ್ನಯ್ಯ ವೋ
ಇಳ್ಳೆವಿಡುದವನಣ್ಣ ಮತ್ತೇನೆ ಶಿನ್ನಯ್ಯ
ಏಳು ಕಟ್ಟೀ ಬಳ್ಳೀನೆ ತಕ್ಕಂಡ ಎಲು ಶಿನ್ನ
ಏಳು ಬಂದಿರಿ ದೊಣ್ಣೆ ತಕ್ಕಂಡ ಶಿನ್ನಯ್ಯ
ಆವಿನ ಗೂಡೀಗೆ ವದಿಗಿದುನಣ್ಣಾ ವೋ
ಆವಿನ ಗೂಡೀಗೇನೆ ವದಿಗೆನೆ ಶಿನ್ನಯ್ಯ
ಉಕ್ಕುಡುದ ಕೋಪಿನಾಗ ಕುಂತವುನಣ್ಣಾ ವೋ
ಅಗುಸುರು ಬಾಲೆ ಹೋಗೋಳೆ ತಗಸಿ ಹೂವ್ವಿನ ಬೂದ
ಕಾಲು ಕೆದರಿ ಎತ್ತೇ ರಂಗುಳುಸೋದು ವೋ
ಶಾಡೇದೆ ಹುಲ್ಲೇ ಒಂದೀಳ್ಳಡಿಮೆ ಹೋದಣ್ಣ
ಬ್ಯಾಡುರು ಬಂದುರು ಗಾಳಿ ತಗಿಯೋದು | ಕರಿ ಎತ್ತೇ

ಎಣಿಕಲ್ಲು ಮಕ್ಕಾಯ ನೋಡಿದುನಣ್ಣಾ ವೋ
ಭಾವಾ ಭಾವ ನೋಡೊ ಮತ್ತೇನೆ ಭಾವಯ್ಯ
ನಾವೇ ಉಳಿಯೋ ಹೊತ್ತೆ ಬರಲಿಲ್ಲ
ನಮ್ಮ ಎತ್ತೇ ಉಳಿಯಾ ಹೊತ್ತೇ ರಲಿಲ್ಲ ವೋ
ಗಂಡಾಗ್ಹುಟ್ಟೋ ಬದಲು ಹೆಣ್ಣಾಗ್ಹುಟ್ಟಿದ್ದಾರೆ
ಕರಿಯೆ ಸೀರೆ ಉಡುಸಿ ಕರಿಯ ಬಳಿಯನ್ನಾ ತೊಡಸಿ
ತವರು ತವರು ನಾನು ನೆಡೆಸುತ್ತಿದ್ದೆಂದ ವೋ
ಗಂಡಾಗ್ಹುಟ್ಟೋ ಬದಲು ಹೆಣ್ಣಾಗ್ಹುಟ್ಟಿದ್ದಾರೆ
ಹೆಣ್ಣಾಗ್ಹುಟ್ಟೊ ಬದಲು ಮಣ್ಣಾಗ್ಹುಟ್ಟಿದ್ದಾರೆ
ಮಣ್ಣೇನಲ್ಲೇ ನೋಡು ಮರ‍್ನನ್ನಾಗಿ ಹುಟ್ಟಿದುರೆ
ಮರದ ನೆಳ್ಳಾಗನ್ನಾನೇ ಪುಣ್ಯವುಳ್ಳ ಪುರಸೂರು
ಕುಂತಗಂಡನ್ನಾ ನೋಡು ಬಾಳ್ಳೇವು ಮಾಡತಿದ್ದರು
ಆನೆ ಹೊಟ್ಟ್ಯಾಗೇನೆ ಸೂಲಂಗಿ ಹುಟ್ಟೀದ್ಹಂಗೆ
ಯಾಕೆ ಹುಟ್ಟೀದ್ಯೋ ಮಲ್ಲಯ್ಯ ವೋ

೯೭. ಎತ್ತಯ್ಯನ ಕಾವ್ಯ
ಗುಡ್ಡುದ ಬೋರೆ ತಮ್ಮ ಗಂಟಾವುಲು ಸಿನ್ನಯ್ಯ
ಹನ್ನೆರಡು ಕೂಮೆ ದಂಡೆ ತಂದವನಂದಾ ವೋ
ಬಂದರು ಬರಲ್ಹೊಗಾಲೊ ಕರಿಯಂದಾ
ಹಾಲು ಕರದು ಕಡಿಯಾಕೆ ಇಟ್ಟವನೆ ಮಲ್ಲಯ್ಯ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಒಂದಗಲ್ಲ ಬಡಿದಾರೆ ಹಾಲನ್ನ ವಲಿಯಾನೆ
ಒಂದಗಲ್ಲ ಬಡಿದಾರೆ ನೀರನ್ನ ವಲಿಯಾನೆ
ಹೆದರಿಯೋ ತಮ್ಮ ಬೆದರೀಯಂದಾ ವೋ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ದುಡುದುಂಬಾಕೆ ಅವರು ಎತ್ತಿಗೆ ಬಂದವರಂಗೊ
ಕರದುಂಬಾಕೆ ನೋಡು ಆವಿಗೆ ಬಂದವನ್ಹೆಂಗೊ
ಯಾತಕೆ ಬಂದಿದ್ದ್ಯಾಲೆ ಶಿನ್ನಯ್ಯ ವೋ
ಅಸುಮಗ ವಲಿಗಾನಯ್ಯ ಹೆದರೀಯ ಬೆದರೀಯ
ಬಟ್ಟಣ್ಣು ವಡಕಂಡು ಹೋಗಪ್ಪ ವೋ
ಮುಂದಮುಂದೆ ಬಟ್ಟಣ್ಣ ಹಿಂದ್ಹಿಂದೆ ಮಲ್ಲಯ್ಯ
ಬಟ್ಟಣ್ಣನ ಬಾಲಾನೆ ಹಿಡಕಂಡು ಮಲ್ಲಯ್ಯ
ಗುಡ್ಡುದ ಬೋರೀ ತಮ್ಮ ಗಂಟಾವುಲು ಶಿನ್ನಯ್ಯ
ಅವನು ತಾಕೆ ಬಟ್ಟಣ್ಣ ಬರತಾನಣ್ಣಾ ವೋ
ದುಡುದುಂಬಾಕೆ ನೀನು ಎತ್ತಿಗೆ ಬಂದಿಯೇನೋ
ಕರದುಂಬಾಕೆ ನೋಡು ಆವಿಗೆ ಬಂದಿಯೇನೋ
ಯಾತಕ ಬಂದಿದ್ದ್ಯಾಲೆ ಶಿನ್ನಯ್ಯ ವೋ
ದುಡುದುಂಬಾಕೆ ನನಿಗೆ ಎತ್ತೇನು ಕಡಿಮ್ಯಾಗಿಲ್ಲ
ಕರದುಂಬಾಕೆ ನನಿಗೆ ಆವೆನುಕಡಿಮ್ಯಾಗಿಲ್ಲ
ಕಾರ‍್ಯಾವುಕೆ ಬಂದೀನೋ ಎಲೆ ಗೊಲ್ಲಾ ವೋ
ಆ ಮಾತು ಕೇಳವನೆ ವಲಿಗಾನೆ ಮಲ್ಲಯ್ಯ
ಹಿಂದಾಕೆ ತಿರಗಿ ಬರುತಾನಣ್ಣಾ ವೋ
ದುಡುದುಂಬಾಕೆ ಅವನು ಎತ್ತೂ ವಲ್ಲಾನಂತೆ
ಕರದುಂಬಾಕೆ ನೋಡು ಅವು ವಲ್ಲಾನಂತೆ
ಕಾರ‍್ಯಾವುಕೆ ಬಂದವನೆ ಭಾವಯ್ಯ ವೋ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಮೂರು ಕೂತೆ ಕೂಗಮ್ಮ ಮೂರು ಕ್ಯಾಕೆ ಹೊಡಿಯಮ್ಮ
ನಿಮ್ಮಕೈ ಮೇಲಾಗಾಲಿ ನಮ್ಮ ಕೈ ಅಡಿಯಾಗಾಲಿ
ಮೂರು ಕೂತೆ ಕೂಗಮ್ಮ ಮೂರು ಕ್ಯಾಕೆ ಹೊಡಿಯಯ್ಯ
ಬಾರಯ್ಯ ಮಲ್ಲಯ್ಯ ಮನಗಂದಾ ವೋ
ನಿಮ್ಮ ಕಯ ಮೇಲಾಗಾಲಿ ನಮ್ಮ ಕೈ ಅಡಿಯಾಗಾಲಿ
ಮೂರು ಕೂತೆ ಕೂಗ್ಯವನೆ ಮೂರು ಕ್ಯಾಕೆ ಹೊಡದವನೆ
ಬಂದವನೆ ಮಲ್ಲಯ್ಯ ಮನಿಗಿದುನಣ್ಣಾ ವೋ
ಗುಡ್ಡುದ ಭೋರಿ ತಮ್ಮ ಗಂಟಾವುಲು ಶಿನ್ನಯ್ಯ
ಅವರು ಕತ್ತೀಲಿ ಕಡದಾರೆ ಕೊಂಬಡ್ಡ ಕೊಡುತಾವೆ
ಬಿಲ್ಲೀಲಿ ಹೊಡುದಾರೆ ಬಾಲಡ್ಡ ಕೇಡುತಾವೆ
ಬಂದುಕುದಲಿ ಹೊಡೆದಾರೆ ಹಣಿಯಡ್ಡ ಕೊಡುತಾವೆ
ಏಳೆಂಬೇಳ ದಿನಕೆ ಗುಡ್ಡದ ಬೋರೀ ತಮ್ಮಾ
ಮದ್ದೆಗುಂಡೆಲ್ಲ ಕಳಕಂಡ ವೋ
ಅವನ ಮದ್ದೆಗುಂಡೆಲ್ಲ ಕಳಕಂಡ ಶಿನ್ನಯ್ಯ
ಇಂಗ್ಯನ್ನ ಈ ಗೊಲ್ಲ ಬಯಿಲಿಗಿ ಬರಲಂದವನೆ
ನಮ್ಮ ಕೈ ಮೇಲಾಗಿತ್ತು ನಿಮ್ಮ ಕೈ ಅಡಿಯಾಗಿತ್ತು
ನಿಮ್ಮ ಕೈ ಮೇಲಾಗಾಲಿ ನಮ್ಮ ಕೈ ಅಡಿಯಾಗಲಿ
ಅಂದವನೆ ಶಿನ್ನಾ ಕೂಗಿದುನಣ್ಣಾ ವೋ
ನಿಮ್ಮ ಕೈ ಮೇಲಾಗಲಿ ನಮ್ಮ ಕೈ ಅಡಿಯಾಗಾಲಿ
ಮೂರು ಕೂತೆ ಯಾವಾಗ ಕೂಗ್ಯಾವನೆ ಶಿನ್ನಯ್ಯ
ಹೇಳಯ್ಯ ವಲಿಗಾನೆ ಮಲ್ಲಯ್ಯ ವೋ
ಆನಿಗೇಯೇ ನೋಡು ಅವು ವಾರಿಮಾಡಮ್ಮ
ಒಂಟೀಗೆಯೇ ನೋಡು ಎತ್ತು ವಾರಿಮಾಡಮ್ಮ
ಕಾಲೂರಿ ಮನಿಷರಿಗೆ ಮತ್ತೇನೆ ಮಲ್ಲಯ್ಯ
ಮೂಗಿಮಣಕ ವಾರಿ ಮಾಡಂದಾ ವೋ
ಕುದರೀಗೆಯೇ ನೋಡು ಮತ್ತೇನೆ ಮಲ್ಲಯ್ಯ
ಮುದಿಯಾವು ನೋಡು ವಾರೀನೆ ಮಾಡಂದ
ನಾಲಕ್ಕೆ ತೊಟ್ಟೇನೆ ಮಾಡವನೆ ಮಲ್ಲಯ್ಯ
ನಮ್ಮ ಕೈ ಅಡಿಯಾಗಿತ್ತು ನಿಮ್ಮ ಕೈ ಮೇಲಾಗಿತ್ತು
ನಮ್ಮ ಕೈ ಮೇಲಾಗಿತ್ತು ನಿಮ್ಮ ಕೈ ಅಡಿಯಾಗಿತ್ತು
ಮೂರು ಕೂತೆ ಕೂಗವನೆ ವಲಿಗಾನೆ ಮಲ್ಲಯ್ಯ
ಬಂದವನೆ ಮಲ್ಲಯ್ಯ ಮನಿಗ್ಯಾನಣ್ಣಾ ವೋ
ಕಾರಣಿಕದ ಪುರಸ ಕಾಲಿಲಿ ಗ್ಯಾನುದ್ದರಿಯೆ
ಬಾಲುದುಲೆ ಬಲವಂತ ಬೆನ್ನಿಲಿ ಬಲು ಬೇತಾಳ
ಮುನ್ನೂರು ತಡಿಸಿಗಿನ್ನ ಮುಂದುದಿಟ್ಟಿದನು ಬಟ್ಟಣ್ಣ
ಕಾಲುಕೆದರಿಯೇ ನೋಡು ರಂಕೇನೆ ಹೊಡದಾರೆ
ಗುಡ್ಡಾದ ಬೋರಮ್ಮನ ಅರಮನಿಯಾಗಿರುವಂತ
ಕಂಚನ ಕರಬಾನುಗಳೆ ಗದಗದನೆ ನಡಿಗಿ
ನೆಲಕೆ ಬೀಳೂವಮ್ಮಾ ವೋ
ಕಾಲಿಲಿ ತುಣಿಯೋವಣ್ಣ ಕೊಂಬಿಲಿ ಸಿಮ್ಮೋವಣ್ಣೊ
ಅವುರಿಗೆ ಹನ್ನೆರಡು ಕೋಮೇದಂಡೆ ಮತ್ತೇನೆ ಆವಾಗ
ಅವುರು ಕರುಳು ತಗದೆ ಬೆನ್ನಿಗೆ ಜನ್ನಿವಾರ ಹಾಕಿಕಂಬೋವಣ್ಣಾ ವೋ
ಗುಡ್ಡಾದ ಬೋರಮ್ಮ ಒಳ್ಳೆ ಮತ್ತೇನೆ ಆವಾಗ
ನಮ್ಮೂರೆ ಉಳಿಯೋ ಹೊತ್ತೆ ಬರಲಿಲ್ಲ ವೋ
ತಣ್ಣೀರು ಮುಣಿಗಿದುಳಣ್ಣ ತಡಿಮುಡಿ ಉಟ್ಟೈದಾಳೆ
ನಿಂತು ತಡಿಮುಡಿ ಮ್ಯಾಲೆ ಮತ್ತೇನೆ ಬೋರಮ್ಮ
ಮಳಿ ಬಂದಾರ‍್ಹುಟ್ಟುಕೆ ಹುಲ್ಲು ಬೀಜ ಅಲ್ಲಮ್ಮ
ಗುಡ್ಡಾದ ಬೋರಮ್ಮನ ಹೆಸರನ್ನ ಹೇಳಾಕೆ
ಒಬ್ಬರಿಬ್ಬುರನ್ನಾನೆ ಉಳಕಂಬಲಿ ಮಲ್ಲಯ್ಯ
ನಮ್ಮೆತ್ತಾವೆ ಹಿಂದಾಕೆ ಕೂಗಂದ ವೋ
ಹನ್ನೆರಡೆ ಲಕ್ಕೂಸದ ದಂಡೀನ ಪೈಕಾಗಿ
ಗುಡ್ಡುದ ಬೋರಿ ತಮ್ಮ ಗಂಟಾವುಲು ಶಿನ್ನಯ್ಯ
ಒಬ್ಬಾನೆ ಶಿನ್ನ ಉಳಕಂಡ ವೋ
ಎತ್ತಾವೆ ಯಾವಾಗ ಕೂಗ್ಯಾವೇನೆಯೇ ನೋಡು
ಒಬ್ಬಾನೆ ಶಿನ್ನ ಉಳಕಂಡಾ ವೋ
ಇಂಗ್ಯಾದಾರೀಗೊಲ್ಲ ಬಗ್ಗೋದಿಲ್ಲಂದವನೆ
ಒಂದಕಿವಿ ಆಸೊರದು ಒಂದು ಕಿವಿ ವದಿಯರದು
ಆವರಿಬ್ಬರ ದಂಡೆ ತರಬೇಕಂದ ವೋ
ಅವರಿಬ್ಬರ ದಂಡೆ ಒಳ್ಳೆ ತಂದವನೆ ಶಿನ್ನಯ್ಯ
ಒಂದುರು ಮ್ಯಾಲೆ ಒಂದು ಹೆಣಗುಳು ಬಿದ್ದೈದಾವೆ
ಒಂದುರು ಮ್ಯಾಲೆ ಒಂದು ದಟ್ಟುಗುಳು ನೋಡಿದರು
ಅವರಿಗಾದ ಪೂಜೇನೆ ನಮಿಗಾಗುತೈತಂದ್ರು
ಹೇಳದುಲೆ ದಂಡೆ ಹೋಗುವುದಮ್ಮ ವೋ
ಆವಾಗ ಶಿನ್ನಯ್ಯ
ಬಾರೆಬಾರೇ ಬೋರಮ್ಮ
ನಾನು ಬೀಳೊ ಪಾಟೆಲ್ಲ
ಬಿದ್ದ ಕಾಣೆ ಬೋರಮ್ಮ
ನಮ್ಮಿಗೆ ಸಿಕ್ಕೋರಲ್ಲ
ನಮ್ಮಿಗೆ ದಕ್ಕೋರಲ್ಲ
ನಿನಗೆ ಬೇಕಾದಾರೆ ನೀನು ಹೋಗಮ್ಮ ವೋ
ಬಾರೆಬಾರೇ ಬೋರಮ್ಮ
ನಾನು ಬೀಳೋ ಪಾಟೆಲ್ಲ
ಬಿದ್ದೆ ಕಾಣೆ ಬೋರಮ್ಮ
ನಿನಗೆ ಬೇಕಾದಾರೆ ನೀನು ಹೋಗಮ್ಮ ವೋ
ಅಂಗ್ಯಂಬ ಸಬುದ ಒಳ್ಳೆ ಕೇಳಿದುಳೊ ಬೋರಮ್ಮ
ತಣ್ಣೀರು ಮುಣಿಗಿದುಳಣ್ಣ ತಡಿಮುಡಿ ಉಟೈದಾಳೆ
ನಿಂತೆ ತಡಿಮುಡಿ ಮ್ಯಾಲೆ ನಿಂತಕಂಡೆ ಬೋರಮ್ಮ
ವಡಿಯದು ನಾಗೂರಂತೆ ಹಿಡಿಯದು ಬಿರ‍್ಯಾದಿನಿಕಾಳಿ
ನಾಗುರು ನವಬೂತುಗಳು ತಾಳುಗುಳು ಮ್ಯಾಳುಗುಳು
ಶಾನೈ ಬಜಂತುರುಲೆ ಗಡಿಬಿಡಿ ಮಾಡಿಸಿಕಂಡು
ಪಟ್ಟದ ಬಿಳಿಯಾನೇನ ಹತ್ತಿಕಂಡು ಬೋರಮ್ಮ
ಆವಿನ ಗೂಡೀಗೆ ತಿರುಗಿದುಳಣ್ಣಾ ವೋ
ಎತ್ತಯ್ಯನ ಎತ್ತಾವು
ಏಳೆಂಬೇಳು ದೀನ
ಮೇವು ಮೇದಿರುಲಿಲ್ಲ
ನೀರು ಕುಡುದಿರುಲಿಲ್ಲ
ತೆಪ್ಪೆಯಾಕಿರುಲಿಲ್ಲ
ಗ್ವಾತ ವಯ್ದಿರುಲಿಲ್ಲ
ಅವ್ರು ಮಕ್ಕಳಿಗೇ ನೋಡು
ಆಲೇ ಕುಡಿಸಿರಲಿಲ್ಲ
ಗುಡ್ಡುದು ಬೋರೀ ತಮ್ಮ
ಗಂಟಾವುಲು ಶಿನ್ನಾಯ್ಯಗೆ
ವಾದೇ ಪಂತಕ್ಕೆ ಬಂದು ನಿಂತೈದಾವಣ್ಣ ವೋ
ಎತ್ತಿನ ಗೂಡೀನಾಗೊಳ್ಳೆ ಸೊಪ್ಪಿನ ಬೆರಿಗೀನಾಗೆ
ಅಪ್ಪಾ ಎತ್ತಯ್ಯ ಮನಿಗವುನೋ
ಆವಿನ ಗೂಡೀನಾಗೊಳ್ಳೆ ಬೇವಿನ ಬೆರಿಗೀನಾಗೆ
ಸ್ವಾಮಿ ಎತ್ತಯ್ಯ ಮನಿಗವುನೋ
ಆವಿನ್ಹಿಂದೆ ವಲಿಗಾನೆ ಮಲ್ಲಯ್ಯ ಹೋಗ್ಯಾನೆ
ಗೂಡಿನಾಗೆ ಎತ್ತಯ್ಯ ಮನಿಗವುನಣ್ಣಾ ವೋ
ಪಟ್ಟದ ಬಿಳಿಯಾನೆ ಒಳ್ಳೆ ಬಾಗುಲಿಗೆ ಕಟ್ಟಿದಳು
ಒಕ್ಕವಳೆ ಬೋರಮ್ಮ ವಳಿಯಾಕೋ
ಆವಿನ ಗೂಡೀನಾಕೆ ಹೋದಾಳೆ ಬ್ಯಾಡೂತಿ
ಸಾದಾ ಕಿನ್ನೂರಿ ನುಡುಸೂತಾ | ಬೋರಮ್ಮಾ
ಆವೀಗೆ ನಮಿಗೆ ಇನುವಂದ್ಲು
ಎತ್ತೀನ ಗೂಡೀನಾಕೆ ಒಕ್ಕವಳೆ ಬ್ಯಾಡೂತಿ
ಜೊತ್ತೆ ಕಿನ್ನೂರಿ ನುಡಿಸೂತ | ಬೋರಮ್ಮ
ಎತ್ತೀಗೆ ನನಿಗೆ ಇನುವಂದ್ಲು
ಸಿಕ್ಕಾ ವೋಡಿಕಲ್ಲು ಸಿತ್ತಾರದರು ಮನಿಯಾಗೆ
ಕೆತ್ತೀ ಮಂಚ ವರುಮೂಡಿ | ಊರಿನ ಗವುಡ
ಒಪ್ಪುತ್ತಾಡನು ಬಾರೊ ಪಗಡೀಯ ಗೌಡ ಪಗಡೀಯೇ
ರಾಯ ಎಣಿಕಲ್ಲು ರುವ್ವಾರದ ಅರಮನಿಯಾಗೆ
ಮಾಡಿಸಿದನೇ ಮಂಚ ವರಮೂಡಿ | ಊರಿನ ಗವುಡ
ಜಾವೊತ್ತಾಡನು ಬಾರೋ ಪಗಡೀಯ ಗವುಡ ಪಗಡೀಯೋ
ಬ್ಯಾಡ ಕಾಣೆ ಬೋರಮ್ಮ
ಕಂಕನಲಿ ಬ್ಯಾಡಾರು
ನಮ್ಮಿಗಳಿ ಮಕ್ಕಾಳು
ನಂಬಿಸಿ ಕಲಿ ಬ್ಯಾಡಾರು
ನಿಮ್ಮಿಗೆ ಅಳಿಮಕ್ಕಾಳು
ನೀನೆ ಕಾಣೆ ಬೋರಮ್ಮ
ನಮಿಗೆ ಕಿರುತಂಗಿ ಬೋರಮ್ಮಾ
ಹೋಗಮ್ಮ ತಾಯಿ ನಿಮ್ಮ ಅರಮನಿಗೋ
ಕಾಡಿನಲ್ಲಿ ಸೊಪ್ಪು ಓಡಿಲಿ ಉರುಕಂಡು ತಿಂಬೋ
ಕಾಡುಬ್ಯಾಡುರಿಗೆ ಎಲ್ಲಿ ಕುಲವಯ್ಯ | ಗೊಲ್ಲುನ ಗೌಡ
ಜಾವತ್ತಾಡನು ಬಾರೊ ಪಗಡೀಯ ಗವುಡ ಪಗಡೀಯಾ
ಬೆಟ್ಟದ ನೆಲ್ಲಿ ಸೊಪ್ಪು ಬೆಟ್ಟಿಲಿ ಮುರಕಂಡು ತಿಂಬೊ
ಹಟ್ಟೀ ಬ್ಯಾಡುರುಗೆಲ್ಲಿ ಕುಲವಯ್ಯ | ಗೊಲ್ಲನ ಗೌಡ
ಒಪ್ಪತ್ತಾಡನು ಬಾರೋ ಪಗಡೀಯ ಗವುಡ ಪಗಡೀಯೋ
ಬ್ಯಾಡ ಕಣೆ ಬೋರಮ್ಮ
ನಮ್ಮ ಮಂಡಿಗುಳು ಮುಟ್ಟಿದುರೆ
ದಂಡಿಗುಳು ಎದ್ದಾವು
ಜಡಿಗಾಳು ಮುಟ್ಟಿದುರೆ
ದಾಳುಗಳು ಎದ್ದಾವು
ಉರಿಗಣ್ಣು ಬಿಟ್ಟಾರೆ
ಉರುದು ಹೋಗೂತೀ ನೀನು
ಸಿಡಿಗಣ್ಣು ಬಿಟ್ಟಾರೆ
ಸಿಡದು ಬೀಳುತಿ ನೀನು
ನನ್ನಗೊಡವೆ ಬ್ಯಡಕಾಣೆ ಬೋರಮ್ಮ ವೋ
ಅಂಚಿನ ಸೀರೆ ಉಡುತಿನಿ ಕಂಚಿನ ಕಡಗಿಡುತೀನಿ
ನಿಮ್ಮಾನೆಡತೆ ನಾವು ನೆಡತೀನಿ | ಊರಿನ ಗೌಡ
ಒಪ್ಪುತ್ತಾಡನು ಬಾರೊ ಪಗಡೀಯ ಗೌಡ ಪಗಡೀಯೋ
ಕಟ್ಟೆ ತಪ್ಪುಕೊಡತೀನಿ ಹಟ್ಟಿ ತಪ್ಪು ಕೊಡತೀನಿ
ನಿಮ್ಮ ಬಟ್ಟಣ್ಣಾಗೆ ತಪ್ಪೇ ಕೊಡತೀನಿ | ಊರಿನ ಗೌಡ
ಜಾವೊತ್ತಾಡನು ಬಾರೊ ಪಗಡಿಯೇ ಗೌಡ ಪಗಡೀಯೇ
ಬ್ಯಾಡ ಕಣೇ ಬೋರಮ್ಮ
ನಮ್ಮ ಸತ್ತೇವು ಕೆಡುತಾವು
ಹೋಗಮ್ಮ ತಾಯಿ ನಿಮ್ಮ ಅರಮನಿಗೇ ವೋ
ನಾನು ಉರಿಗಣ್ಣು ಬಿಟ್ಟಾರೆ
ಉರುದು ಹೋಗೂತೀ ನೀನು
ಕಿಡಿಗಣ್ಣು ಬಿಟ್ಟಾರೆ
ಸಿಡದು ಬೀಳೂತೀ ನೀನು
ನನ್ನ ಗೊಡವೆ ಬ್ಯಾಡಕಾಣೆ ಬೋರಮ್ಮ ವೋ
ಪಾರ್ವತಿಯೇ ದೇವಿಯಂತೆ
ಪರಮೀಸುರಾಯಂತೆ
ನಾರಾಯಣ ಮೂರೂತಿ
ಇಂತೆಂಬೊ ಶೆರಣಾರು
ಆಕಸಕ ಹಂದುರುನ್ಹಾಕಿ
ಭೂಮಿಗರಿಣೇ ಇಟ್ಟವರೆ
ಎತ್ತೀಗೆ ಎತ್ತಯ್ಯಾಗೆ
ಎತ್ತಿಗಾರೆ ವಯ್ದವರೆ
ನಮ್ಮ ಸತ್ತೇವು ಕೆಡತವು ಕಾಣೆ ಬೋರಮ್ಮ ವೋ
ಆಗಾಲೇಯೇ ನೋಡು ಮತ್ತೇನೆ ಬೋರಮ್ಮ
ಕೈ ಮೈಯಿ ಮುಟ್ಟಾಕೆ ಒದಗಿದುಳಣ್ಣ ವೋ
ನಮ್ಮ ಸತ್ತೇವು ಕೆಡುತಾವೆ ಮತ್ತೇನೆ ಬೋರಮ್ಮ
ಮುಟ್ಟಬ್ಯಾಡೆ ತಾಯಿ ನನ್ನ ಮುಟ್ಟುಬ್ಯಾಡಂದ ವೋ
ಅತ್ತಿತ್ತ ಜರಗನಂತೆ ಮತ್ತೇನೆ ಎತ್ತಯ್ಯ
ನನ್ಹತ್ತುರಿಕೆ ಬೋರಮ್ಮ ಒದುಗುವುಳು
ನಮ್ಮ ಸತ್ತೇವೆ ಕೆಡುತಾವೆ ಮತ್ತೇನೆ ಬೋರಮ್ಮ
ಮುಟ್ಟು ಬ್ಯಾಡೆ ತಾಯಿ ನನ್ನ ಮುಟ್ಟುಬ್ಯಾಡಂದಾ ವೋ
ಎದ್ದೇನೆ ನೋಡತಾನೆ ಮತ್ತೇನೆ ಎತ್ತಯ್ಯ
ಎತ್ತಾವೀನ ಸಬುದು ಮೊದಲಿಲ್ಲ ವೋ
ಪಟ್ಟದ ಬಿಳಿಯಾನೇನ ಬಾಗಿಲುಗೆ ಕಟ್ಟವಳೆ
ನೋಡವನೆ ಎತ್ತಯ್ಯ ನೋಡಿದುನಣ್ಣಾ ವೋ
ಕರಿಯಾ ಓಬೇನ್ಹಳ್ಳಿ ಕರದರೆ ಓ ಅಂಬೋಳೆ
ಕಳ್ಳಾನೇ ಬ್ಯಾಡುರಿಗೆ ಕೈಸೆರಿಯೋ ಕೊಟ್ಟ್ಯಮ್ಮ
ಎಲ್ಹೋದೆ ತಾಯಿ ನೀನು ಎಲ್ಹೋದೆಂದ ವೋ
ಸುತ್ತೇಳ ರಾಜ್ಯಾವು ವತ್ತಗಟ್ಟಿ ಮೇದಮ್ಮ
ಕಳ್ಳಾನೆ ಬ್ಯಾಡುರಿಗೆ ಕೈಸೆರಿಯೇ ಕೊಟ್ಟ್ಯಮ್ಮ
ಎಲ್ಹೋದೆ ತಾಯಿ ನೀನು ಎಲ್ಹೋದೆಂದ ವೋ
ಆದೂವಾನಿ ಸೀಮೆ ಹೋಗಿ ಬಂದಕ್ಕಯ್ಯ
ಕಳ್ಳಾನೆ ಬ್ಯಾಡುರಿಗೆ ಕೈಸೆರಿಯೇ ಕೊಟ್ಯಮ್ಮ
ಸೊಂಡಾಲೂರು ಕೆರಿಯಾಗೆ ದುಂಡಾಪು ಮೇದೋಳೆ
ಗಂಡುರು ಗೂಳಿ ಗರತಿ ಎಲ್ಹೋದೆ ತಾಯಿ ನೀನು ಎಲ್ಹೋದೆಂದ ವೋ
ಅಲೆ ಗೊಡ್ಡುಗಾಳಿ ಕಿವು ಕರುಣುಕೆ
ಆಮಾತು ಕೇಳಿದಣ್ಣ
ನಮ್ಮ ನಾಳಿದಂತ ವಡಿಯಾನ
ಕೈ ಸೆರಿಯೇ ಕೊಟ್ಟ ಮ್ಯಾಲೆ
ನಾವು ಬದುಕಿದ್ದಿರಾಗೆ ಫಲವಿಲ್ಲಾ ವೋ
ಆಕಸಗಡ ಗುಟ್ಟಾದಣ್ಣ
ಭೂಮಿ ತಳ್ಳುನಿಸೋದು
ಆವೀನ ಗೂಡಿಗೆ ಬಂದೈತೆ ಗೊಡ್ಡಗಾಳಿ
ಪಟ್ಟಿದ ಬಿಳಿಯಾನೇನ ಕಾಲು ತಳುದೇನಾ ನೋಡು
ಕಳ್ಳು ತಗದು ಆವಾಗ ಎಣಿಕಲ್ಲು ಪಟ್ಟಣುಕೆ
ಎಣಿಕಲ್ಲು ಪಟ್ಟುಣುಕೆ ಸೂರಿ ಮಾಡೈತೇ
ನೋಡಿದುಳೇ ಬೋರಮ್ಮ ನೋಡಿದುಳೋ
ನೀನು ಬರುದಿದ್ರೆ ವಸ್ಟೆವೋತು ಮತ್ತೇಯೇ ಏ ಗೌಡ
ನಿನ್ನಾವಿನಾಗೆ ಇರುವಂತ ಗೊಡ್ಡಗಾಳೀನ ಮಾತ್ರ
ನಮ್ಮ ಏಳಜಿಟ್ಟಿ ಪಾಲೀಗೆ ಮುಚ್ಚುಲುದನ್ನ ಉಳಿಗೆ
ಕಡಿಯೇನೇ ಕೊಟ್ಟಾರೆ ಮತ್ತೇನೆ ಎತ್ತಯ್ಯ
ನೀನೇ ಅಣ್ಣಾ ನಾನೇ ತಂಗ್ಯಂದುಳು ವೋ
ಕೊಟ್ಟೊಂದೇ ಮಾತೀಗೆ ಕೊಟ್ಟರ‍್ಯಾರೆ ಬೋರಮ್ಮ
ಬಿಟ್ಟೊಂದೇ ಮಾತೀಗೆ ಬಿಟ್ಟರ‍್ಯಾರೆ ಬೋರಮ್ಮ
ಮೊದಲಾಡಿದ ಮಾತು ನಾನು ತೊದುಲಾಡೋದಿಲ್ಲ ಕಾಣೆ
ಕೊಟ್ಟು ಹೋಗೋ ತಾಯಿ ನಿಮ್ಮ ಅರಮನಿಗೆ ವೋ
ಮಾತುಕೊಟ್ಟ ಎತ್ತಯ್ಯ ಮುತ್ತೂನೇ ವಡುದಂಗೆ
ಗೊಡ್ಡು ಗಾಳಿ ಮಾತು ಕೊಟ್ಟು ಮೈಗುದುಗೌಡಾ ವೋ
ತುರುಕುರು ಸೀಮ್ಹೀಗೋಗಿ ನಿನ್ನ ಕಡಿಯೆ ಕೊಡುತಾನೆ
ಬ್ಯಾಡುರ ಸೀಮಿಗೆ ಬಂದು ನನ್ನ ಕಡಿಯೆ ಕೊಟ್ಟವನೆ
ಮಲ್ಲಮ್ಮೇಳಿದ ಮಾತು ತಪ್ಪುಲಿಲ್ಲ ಹಿರಿಯಣ್ಣ
ನೆಲವೈದೆ ನೆತ್ತುರುವೆ ಕಕ್ಕುತಾವೆ ನೋಡು ವೋ
ಗೊಡ್ಡ ಗಾಳಿ ಮಾತೂನೇ ಮಾಡಿಕಂಡು ಬೋರಮ್ಮ
ಅವರರಮನಿಗೆ ಬೋರಮ್ಮ ತಿರಗಿದುಳೇ ವೋ
ಬಾರಯ್ಯ ವಲಿಗಾನೇ ಮತ್ತೇನೆ ಮಲ್ಲಯ್ಯ
ನಮ್ಮ ಸತ್ತೇವು ಕೆಟ್ಟಾವು ನಿತ್ತೇವು ಕೆಟ್ಟಾವು
ನಿರ್ದುಣ ದುರ್ಬದುಕು ಕೆಡತಾವೆ ಮಲ್ಲಯ್ಯ
ಗೊಡೇ ಕಟ್ಟ ಬೇಕಂದ ಮೈಗುದು ಗೌಡವೋ
ಕಾರೆಕಳ್ಳೆ ಕಡುದವರೆ ಕರಿವಿನ ಗೂಡೊತ್ತಿದುರು
ಊಲಿ ಕಳ್ಳೇಕಡದು ಉದಿಮೋರೊತ್ತಿದುರಣ
ಅಂದಾ ಶೆಂದುದ ಕಳ್ಳೆ ಗಂಧ ಮಾವುದ ಬೆರಗಣ್ಣ
ಅಚ್ಯನ್ನು ಕಳ್ಳ್ಯೆಂತ ಪಚ್ಯೇದು ಬೆರಗುಣ್ಣ
ಹೂವ್ವಿನುಕ್ಕುಡು ದ್ಯಾವುರು ಬೆರಗಣ್ಣಾ ವೋ
ಉಳುವೇನೇ ಕೋಲಣ್ಣ ಉಗ್ಗುದಾನೇ ಗಡಿಗಣ್ಣ
ಉಕ್ಕುಡುದ ಕೋಪೀಗೆ ಇಟ್ಟವನೆ ಎತ್ತಯ್ಯ
ಅಡಿಯಾ ಸೀಗೆ ಸರುದವನೆ ಬೆಂಕಿ ಮಾಡಿದುನಣ್ಣ
ಮೂರೇನೆ ಕಣ್ಣಿನುದು ಕರಿಯಾನೆ ಸಿಪ್ಪಿನುದು
ದೃಷ್ಟಿಯನ್ನ ಕಾಯಿ ವಡುದವನೆ ಎತ್ತಯ್ಯ
ಎತ್ತಯ್ಯ ಗೂಡೆ ತಿರಗಿ ಗರುದವನಣ್ಣಾ ವೋ
ನೆಲವೈದೆ ನೆತ್ತೂರುನೆ ಕಕ್ಕೂವಮ್ಮಾ
ಬೆಳ್ಳಿಗಾವಿನ ಸೋಕ ಬಲುಸೋಕಾ ವೋ
ಬಂಡಾಟಕೇ ನೋಡು ಬದಲಾಟಾಕೇ ನೋಡು
ಕುತ್ತಾವಾಸುಕೆ ಗೂಡು ಸೇರಿದುವಮ್ಮಾ ವೋ
ಗೂಡೇನೆ ಸೇರೊಂದೆ ಯಾವಾಗ ಏ ನೋಡು
ಮೋವುದಾರಿನ ಕರುವೇನೆ ಬಿಟ್ಟವನೆ ಮಲ್ಲಯ್ಯ
ಒಳುಸಾರೆ ವರುಸಾರೆ ಹಾಲೇನೆ ಕರಕಂಡು
ಉಕ್ಕುರಿ ಸುಗ್ಗಿ ಮಾಡಿ ಕಡಿಗಿಟಟ ಮಲ್ಲಯ್ಯ
ಜಾಲೀ ಜಂಬೀ ಎಲೆಯೇ ಪತ್ತುರುವಿಳ್ಳೇವು ಕಟ್ಟಿ
ಅಗ್ಗಿಣಿಯೆ ತಕ್ಕಂಡು ಮಜ್ಜುಣ್ಣ ನೀಡಿಕೊಂಡು
ಸಣ್ಣಾದೊಂದೂಟ ಮಾಡಿದುನಣ್ಣಾ ವೋ

೯೭. ಎತ್ತಯ್ಯನ ಕಾವ್ಯ
ಸಣ್ಣಾದೊಂದೂಟ ಒಳ್ಳೆ ಮಾಡವನೆ ಎತ್ತಯ್ಯ
ಸಣ್ಣಾದೊಂದಿಳ್ಳೇವು ಧರಿಸಿದುನಣ್ಣಾ ವೋ
ಹಾವೀನ ಸೀಗಣ್ಣ ಸೇಳಿನ ಸೇಳಿ ಮಂಚ
ನಾಗಬೂಸುಣ್ಹುವೋ ತಲಿಗಿಂಬು ವೋ
ಕಲ್ಲೀನ ಸೀಗಂತೆ ಮುಳ್ಳೆ ಮುಳ್ಳೀನ ಮಂಚ
ಶೆಲ್ಲ್ಯಾರೆ ದಟ್ಟಿ ತೆಲಿಗಿಂಬು ವೋ
ಹತ್ತು ಸಾವಿರುದಂಬು ತೆಕ್ಕಿಗೆ ಸಾಸೀಕಂಡು
ಆರು ಸಾವಿರದಂಬು ತೋಳಿಗಿ ಸಾಸಿಕಂಡು
ಬೇವಿನ ಸುರನಾರಿ ಬಿಲ್ಲು ಬೆನ್ನಿಗೆ ಕಟ್ಟೀಕೊಂಡು
ಕೈಯಿಲಿ ಕತ್ತಿರಿ ಬಾಣ ನೆತ್ತಿಲಿ ನೆತ್ತುರು ಬಾಣ
ಸುರುನಾರಿ ಮರ್ಬಿಲ್ಲು ಸೂರಿದುನ ವದಿಯಂಬು
ಸೂಡಿಕಂಡ ಗನಗುರುವೆ ಮತ್ತೆ ನಿನ್ನೆತ್ತಯ್ಯ
ಒಕ್ಕುಳುವ್ವ ಹಾಸಿಕಂಡ ಒಕ್ಕುಳುವ್ವ ವದ್ದುಕಂಡ
ಮನಿಗಿದುನೋ ಗೌಡ ಮನಿಗಿದುನಣ್ಣಾ ವೋ
ಕಲ್ಲು ಕರುಗೋ ಹೊತ್ತಣ್ಣ
ಬೆಲ್ಲ ಮೇವೋ ಹೊತ್ತಣ್ಣ
ಹರಿದ್ಹೋಗೊ ಗಂಗಿ ಗೌರಿ
ನಿಂತು ನಿದ್ರೆ ಮಾಡವೊತ್ತು
ಕಲ್ಲು ಕರಗೋ ಹೊತ್ತಣ್ಣ
ಗೊಡ್ಡ ಗಾಳಿ ಬಟ್ಟಣ್ಣ ಮಾತು ನೋಡೋ
ಅಂಬೆರಾಯಿರಾಣೆ
ತುಂಬೆರಾಯಿರಾಣೆ
ಅಕ್ಕಮಾರಿ ನಿನ್ನಾಣೆ
ಶಿಕ್ಕಮಾರಿ ನಿನ್ನಾಣೆ
ದ್ಯಾವುರು ದೈಮಾರವ್ವನಾಣಂದಾ ಅವುನ ವೋ ಆಣಂದಾ ವೋ
ಅಂಬಂತ ಅರಿಸೀರಿ ಕೊಂಬೆತ್ತಿ ಕೂಗೀರಿ
ನಿಮ್ಮ ಮಕ್ಕಳಿಗೆ ನೀವೇ ಹಾಲೇ ಕುಡಿಸೀರೆಂದ
ತೆಪ್ಪೆ ನೀವ್ಹಾಕಿರಿ ಗ್ವಾತ ನೀವ್ಹೊಯ್ಯೀರಿ
ಆಣಾ ಕಟ್ಟಿದ ಕಾಣೊ ಬಟ್ಟಣ್ಣಾ ವೋ
ತೆಕ್ಕಗಡಿಗೇ ನೋಡು ಕೊಂಬಿಗೆ ತಗಲ್ಹಾಕಿಕಂಡು
ಮುಂದಮುಂದೆ ಗೊಡ್ಡು ಗಾಳಿ ಮತ್ತೇನೆ ಆವಾಗ
ಸಿಳ್ಳೆ ವೈದೇತಣ್ಣ ಸಿಟಿಗೆ ಆಕೇತಣ್ಣಾ
ಪಿಲಿಪಿರಿ ಸತ್ತೇ ವ್ಯಾಳಗರದೇತಣ್ಣಾ ವೋ
ಮುಂದ ಮುಂದೆ ಗೊಡ್ಡುಗಾಳಿ ಮತ್ತೇನೆ ಆವಾಗ
ಬಾಗಲ ಕಳ್ಳೇನೋಡು ಬಾಲಕ ತಗಲಿಸಿಕಂಡು
ಎಜ್ಜೆನ ಸವನ ಮಾಡಿಕಂಡ ಮತ್ತೇನೆ ಬಟ್ಟಣ್ಣ
ಹಿಂದ್ಹಿಂದೆ ಬಟ್ಟಣ್ಣ ಬರ್ತಾನಣ್ಣಾ ವೋ
ಅರೆ ಬೋರುನ ತಿಪ್ಪೇ ತರಿಯೇ
ಆಸೆ ಗಡ್ಡೆ ಈಸೆ ಗಡ್ಡೆ
ಸೋಸಿ ಅರಿಯಳ ಕಾಣೆ ಗಂಗಮ್ಮ ವೋ
ಆಸೆ ಗಡ್ಡೇ ನೋಡು ಈಸೆ ಗಡ್ಡೆ ನೋಡು
ಸೋಸಿ ಅರಿಯಾಳು ಕಾಣೋ ಗಂಗಮ್ಮ ವೋ
ಬಾರೆಬಾರೆ ಗಂಗಮ್ಮ
ಎತ್ತಯ್ಯನ ಎತ್ತಾವು
ಮೂಡಲ ಸೀಮೇಲಿಂದ
ಪಡವುಲು ಸೀಮೇಗೇನು
ಹೋಗುತಾವೋ ಗಂಗಮ್ಮ
ವಣಿಕೆ ಬಂಡೋಟ್ಹೊಳಿಯೆ ಬಿಡಬೇಕಂದ ವೋ
ಅತ್ತಲ ನೀರು ನೋಡು ಅತ್ತಲಾಗೆ ನಿಲ್ಲಾವು
ಇತ್ತಲ ನೀರು ನೋಡು ಇತ್ತಲಾಗೆ ನಿಲ್ಲಾವು
ನಡಿವೇನೆ ಗಂಗಮ್ಮ ಬಾಜೇನೆ ಬಿಡುತಾಳೆ
ಎತ್ತಯ್ಯನ ಎತ್ತಾವು ಆಸೆ ಗಡ್ಡಿಗ್ಹೋಗೋದು
ಬಾಗಲ ಕಳ್ಳೇ ನೋಡು ಬಟ್ಟಣ್ಣನ ಹೆಜ್ಜೇ ನೋಡು
ಎತ್ತಯ್ಯನ ಮಜ್ಜುಣುವೆ ಕರುವೇನೆ ಆದಾವು
ಗಂಗಮ್ಮಳಿಗೆ ಶಾಜ ಕೊಡುತರಣ್ಣಾ ವೋ
ತಪಗಾನ್ಹಳ್ಳಿ ತಾಗ ತಪ್ಪೆ ಆಕಿದುವಣ್ಣ
ಗಂಜಿಗುಂಟೇ ತಾಗೇನೆ ಗಂಜೇ ವಯ್ಯಿತಾವಂತೆ
ಬೋರುನ ತಿಪ್ಪೇತಾಗ ಬೋರೂನೆ ಸರಕಂಡು
ಅವರು ಮಕ್ಕಳಿಗೆ ಅವರೆ ಹಾಲೇ ಕುಡಿಸಿದುರಣ್ಣಾ ವೋ
ಅಲೆ ನಾಲಕ್ಕೆ ತಟ್ಟೆನೆ ಮಾಡವನೆ ಬಟ್ಟಣ್ಣ
ನಾಲಕ್ಕೇ ದಿಕ್ಕಿಗೆ ಹೊಡದವನಣ್ಣಾ ವೋ
ಗುತ್ತಿ ಗುಡಿಯೆಕ್ವಾಟೆ ಮೇದಕಂಡು ಎತ್ತಯ್ಯ
ಜೆನ್ನಿಗ್ಯಾಗಳ ನೀರು ಕುಡುದು ತಾಳೆ ಮರದ ಗಡ್ಡೀಗೆ
ತಾಳೆಮರದ ಗಡ್ಡೇಗೆ ತಾವು ಗೂಡಿನ ಪೇಂಟೇಗೆ
ತಳಕಿನ ಬೆಟ್ಟಾಕೆ ನೀವೆ ಬರಬೇಕಂದಾ ವೋ
ಸಂಡಲೂರು ಎರಿಯಾಗೆ ಬಿಳಿ ಜ್ವಾಳ ಮೇದಕಂಡು
ಜನ್ನಿಗ್ಯಾಗಳ ನೀರು ಕುಡುದು ತಾಳೆಮರದ ಗಡ್ಡೀಗೆ
ತಾವುಗೊಡಿಲಿ ಪೆಂಟೀಗೆ ಮತ್ತೇನೆ ಎತ್ತಯ್ಯ
ತಳಿಕಿನ ಬೆಟ್ಟಾಕೆ ನೀವೆ ಬರಬೇಕಂದಾ ವೋ
ಸುತ್ತಾ ಮುತ್ತಾ ನೋಡು ಹೊಡದವನೆ ಬಟ್ಟಣ್ಣ
ಅಣ್ಣಾ ತಂಗೀ ನೋಡು ಗೊಡ್ಡ ಗಾಳಿ ಯಾವಾಗ
ತಕ್ಕಿಗಡಿಗೆ ಹೊತ್ತುಕಂಡು ಮತ್ತೇನೆ ಆವಾಗ
ತಳಕಿನ ಬೆಟ್ಟಾಕ್ಕೋಗಿ ಮಲಗಿದುರಣ್ಣಾ ವೋ
ಮುಂಗೊಳಿ ಕೂಗೊದ್ಹೊತ್ತು ಒಳ್ಳೆ ಮೂಡಲು ಕೆಂಪೇರುವುದೇ
ಎದ್ದವನೆ ಎತ್ತಯ್ಯ ಮೈಗುದು ಗೌಡಾ ವೋ
ಹೇಳಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ನಮ್ಮ ಎತ್ತುವಿನ ಸೆಬುದಾ ನೆಲಿಯಿಲ್ಲ ವೋ
ಆದಿನ್ನೇ ಹತ್ತಿ ಒಳ್ಳೆ ಅತ್ತಲಾಗಿ ನೋಡಂದಾರೇ
ಅಲ್ಲೇ ಗೋಲಿ ಗಜ್ಜುಗ ಆಡೇನಮ್ಮ ವೋ
ಈದಿನ್ನೆ ಹತ್ತಿ ಒಳ್ಳೆ ಇತ್ತಲಾಗೆ ನೋಡಂದಾರೇ
ಅಲ್ಲೇ ಗೋಲಿ ಗಜ್ಜುಗ ಆಡೋನಮ್ಮ ವೋ
ಹತ್ತೀಯ ಮರಗಾಳಿರೋ
ಇವ್ರ ಮುತ್ತೀನ ಸರಗಾಳಿರೋ
ನಮ್ಮ ಭಾವ ಎತ್ತಯ್ಯ
ನಾವೆದ್ದು ಬರುವ ಮರಗಳಿರೋ ಕಾಣೀರೋ ವೋ
ಹಾಲದಾ ಮರಗಳಿರೋ
ನಿಮ್ಮ ಕೊರಳಾಗಿರುವ ಹೂವ್ವಿನ ಸರಗೊಳ್ಳಿರೋ
ನಮ್ಮ ಭಾವ ಎತ್ತಯ್ಯನ
ನಾವೆದ್ದೆ ಬರುವ ಮರಗಳಿರೋ ಕಾಣಿರೋ ವೋ
ಆದಿನ್ನೇ ಹತ್ತಿ ಒಳ್ಳೆ ಅತ್ತಲಾಗೆ ನೋಡಂದಾರೇ
ಅಲ್ಲೇ ಗೋಲಿ ಗಜ್ಜುಗಾಡೋನಮ್ಮ ವೋ
ಅತ್ತಿಮರ ಹಾಲುದು ಮರ
ಕಟ್ಟೆಕಿರು ನೆಲ್ಲಿಮರ
ಹುಣಸೇಮರಾ ನೋಡು
ಬೇವಿನಮರಾ ನೋಡು
ಬೇರೀಗೆದ್ದು ಬಂದು
ಎತ್ತಯ್ಯಗೆ ಸಾಕುಸಿ ನುಡಿಯೊವಮ್ಮಾ ವೋ
ಮೂಡಲ ಸೀಮೀಗೇನೆ ಹೋಗಲಿಲ್ಲ ಎತ್ತಯ್ಯ
ಪಡುವುಲು ಸೀಮೀಗೇನೆ ಹೋಗಯ್ಯದಾವೇ ನೋಡು
ನಿಮ್ಮ ಸತ್ತೇವೆ ಕೆಡುತಾವೆ ಅಂದವನಣ್ಣಾ ವೋ
ನಿಮ್ಮ ಸತ್ತೆವು ಕೆಡುತಾವಂತ ಹೇಳಿದುನೆ ಕಾಣಯ್ಯ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಅಲ್ಲೆ ಬ್ಯಾಡಾರ‍್ಹುಡುಗ ಗೋಲೀಯಾಡೂತಾನೆ
ಅವನನ್ನ ನೋಡಿದುನ್ಹಂಗ ಕೇಳಿ ಬಾ ಹೋಗಮ್ಮಾ
ಏನಲೆ ಬ್ಯಾಡಾರ‍್ಹುಡುಗ ಮತ್ತೇನೇಯೋ ನೋಡು
ನಮ್ಮೇತ್ತಾವಿನ ದಾರಿ ನೋಡಿದಂದಾ ವೋ
ಮೀದ್ದಾವುಲು ದಾವಾನೆ ಸೂಪುಸುನಾಕೇ ಗೊಲ್ಲ
ಮಿಯಪ್ಪುತುವೆ ಪೆಟ್ಟಂಟಿವ್ರಂದ ಬ್ಯಾಡಾರ‍್ಹುಡುಗ ವೋ
ಭಾವ ಭಾವ ನೋಡು ಮತ್ತೇನೆ ಭಾವಯ್ಯ
ಎದ್ದಾವುಲು ದಾವಾನೆ ಸೂಪುಸುನಾಕೆ ಗೊಲ್ಲ
ಮಿಯಪ್ಪುತುವೆ ಪೆಟ್ಟಿಂಟಿವ್ರಂದ ಬ್ಯಾಡಾರ‍್ಹುಡುಗಾ ವೋ
ಅಂಗ್ಯಲ್ಲ ವಲಿಗಾನೆ ಹಿಂಗ್ಯಲ್ಲ ವಲಿಗಾನೆ
ಎಳದೀನಿ ಗುಂಡಿಲಿ ಸಂದೀಲಿ ಬಿದೈತೆ
ಮೂಗಿ ಮಣಕ ಬಿದ್ದೈತೆ ಮುದಿಯಾವು ಬಿದ್ದೈತೆ
ಸೆರಮ ಬಿಡಿಸಿ ಕೊಡು ಬಾರಂದ ಕರದು ಹೋಗಮ್ಮ ವೋ
ಬಾರಲೇ ಬ್ಯಾಡಾರ‍್ಹುಡುಗ ಮತ್ತೆ ಹೊನ್ನೂರಪ್ಪ
ಮುದಿಮಣಕ ಸತ್ತೈತೆ ಮುದಿಯಾವು ಸತ್ತೈತೆ
ಎಳದೀನಿ ಗುಂಡೀಲಿ ಸಂದೀಲಿ ಬಿದ್ದೈತೆ
ಸೆರಮ ಬಿಡಿಸಿ ಕೋಡು ಬಾರೊ ಬ್ಯಾಡಾರ‍್ಹುಡುಗಾ ವೋ
ಯಾಡಸಚ್ಚೇದೆ ಮಾ ಅಯ್ಯ ಯಾಡ ಸಚ್ಚೇದೆ ಮಾತಂಡ್ರಿ
ಸ್ವಾರೇನೆ ತಕ್ಕಂಡು ಸೂರೀನೆ ತಕ್ಕಂಡು
ಓಡೋಡಿ ಬರುತಾನಯ್ಯ ಬ್ಯಾಡಾರ‍್ಹುಡುಗಾ ವೋ
ಎಳದನಿಗುಂಡೀಲಿ ಹತ್ತಿಸವರೆ ಕಾಣಯ್ಯ
ದೊಬ್ಬಯ್ಯ ಮಲ್ಲಯ್ಯ ಬೀಳಂಗ ವೋ
ಅದ್ವಾನ ಪೀಣೀಗಿ ಸೆಯ್ಯದ್ದು ಮಾಯಯ್ಯ
ನಾಯಾಡಲು ಬಿಡ್ಲು ಮಕಮು ಸೂಡ ಕುಣ್ಣಟ್ಲ ಸೂಡು
ಎದ್ದಾವುಲುದಾವಾನೆ ಸುಪುಸ್ತಾನಂದ ವೋ
ಕೆಳಿಯಾಕೆ ಇಳಿಸಿದುರು ಮತ್ತೇನೆ ಆವಾಗ
ಮೀ ಎದ್ದಾವುಲು ದಾವಾನೆ ಸುಪುಸುನಾಕೆ ಗೊಲ್ಲ
ಮೀಯಪ್ಪುತುವೆ ಪೆಟ್ಟಿಂಟಿವ್ರಂದ ಬ್ಯಾಡಾರ‍್ಹುಡುಗಾ ವೋ
ಅಂಗ್ಯಲ್ಲ ವಲಿಗಾನ ಹಿಂಗೈಲ್ಲ ವಲಿಗಾನೆ
ಕರಿಯೇನೆ ಕಂಬೂಳಿ ಗದ್ದೀಗೆ ಹಾಸಯ್ಯ
ಮೂಂಟೇನೆ ಕಟ್ಟಯ್ಯ ವಲಿಗಾನೆ ಮಲ್ಲಯ್ಯ
ಬೋರನ ತೀಪ್ಪೆ ತರಿಗೆ ಹೊತ್ತುಕೊಂಡನ್ನಾ ಬಂದಿ
ಕೆರಿಗುಂಟ ಹುಳ್ಳಿ ಬಿಡೋನಂದಾ ವೋ
ಮೂಟೇನೇ ಕಟ್ಟವರೆ ಮತ್ತೇನೆ ಆವಾಗ
ಬೋರುನೆ ತಿಪ್ಪೇ ತರಿಗೆ ಹೊತ್ತುಕಂಡನ್ನ ಹೋಗಿ
ಉಳ್ಳಿ ಬಿಡಬೇಕಂದ್ರ
ಅದ್ವಾನುದ ಪೀಣಿಗಿ ಸೆಯದ್ದು ಮಾಯಯ್ಯ
ನಾ ಯಾಡುಲು ಬಿಡ್ಡುಲು ಮಕಮ ಸೂಡಕುಣ್ಣಟ್ಲ ಸೂಡು
ಎದ್ದಾವುಲು ದಾವ ಸೂಪುಸ್ತಾನಂದಾ ವೋ
ಮೂಟೇನೆ ಬಿಚ್ಚಿದುರು ಮತ್ತೇನೆ ಆವಾಗ
ಬೋರನು ತಿಪ್ಪೇ ತರಿಗೆ ಆಶೆಗಡ್ಡೆ ಈಸೆಗಡ್ಡೆ
ಸೋಸಿ ಅರಿಯಳು ಕಾಣೋ ಗಂಗಮ್ಮ ವೋ
ಅರೆ ಮೂರು ಪೆಟ್ಟೇ ಮುಣಮುಣಗಿ
ಎದ್ದಾನು ಬ್ಯಾಡಾರುಡುಗ
ಬಾಗಲ ಕಳ್ಳೇ ನೋಡು ಬಟ್ಟಣ್ಣನ್ಹೆಜ್ಜೆ ನೋಡು
ಎತ್ತಯ್ಯನ ಮಜ್ಜುಣವೆ ಕರುವೇನೆ ತಕ್ಕಂಡು
ಬಯಿಲಿಗೆ ಬರುತಾನಣ್ಣ ಬ್ಯಾಡಾರ‍್ಹುಡುಗ ವೋ
ಬಾರಲೆ ಬ್ಯಾಡಾರ‍್ಹುಡುಗ ಮತ್ತೇ ಹೊನ್ನೂರಪ್ಪ
ಸೂರಿದು ಮುಣಿಗಿದುತಾಕೆ ಶಂದುರ ಹುಟ್ಟಿದುತಾಕೆ
ಏನು ವರವೆ ಕೇಳುತೀಯೆ ಕೇಳಿದ್ದೆವರವೆ ಕೊಡತೀನಣ್ಣ ವೋ
ಏಮಿಸ್ತೆ ಏಮಿ ಪೇರುಂಟದಿ ಮಾಯಯ್ಯ
ಮಾಕುಲಮೇನೆ ಸೂಸ್ತೆ ಮಿಂಡ್ಲಿಕಿ ಪುಟ್ಟಿನ ಕುಲುಮು
ಮಲ್ಲೆನುಗ ಪಿಲಿಪಂಜೆ ಪಿನ್ನಿಸುತ್ತೂರ ಪಿಲ್ಲಾಲು
ನೀರಿಗಂಟೆ ತಾನಾಮು ಈ ಗೌಡಾ ವೋ
ಸೂರಿದು ಹುಟ್ಟೀದುತಾಕೆ ಶಂದುರು ಮುಣಿಗಿದುತಾಕೆ
ಎಂಥ ವರವೆ ಕೇಳಿದಲೆ ಮತ್ತೆ ಬ್ಯಾಡಾರ‍್ಹುಡುಗ
ಕೊಟ್ಟೇ ಹೋಗಯ್ಯ ನಿಮ್ಮರಮನಿಯೇ ವೋ
ನೀರಿಗಂಟೆ ತಾನಾಮು ತಕ್ಕಂಡು ಬ್ಯಾಡಾರ‍್ಹುಡುಗ
ಅವರರಮನಿಗೆ ಅವನೇ ಬರುತಾನಣ್ಣಾ ವೋ
ಬಾರೆಬಾರೇ ಗಂಗಮ್ಮ
ಎತ್ತಯ್ಯನ ಎತ್ತಾವು
ಎತ್ಯಯ್ಯಾನೆ ನೋಡು
ಆಶೆಗಡ್ಡೇ ಹೋಗಬೇಕು
ಒಣಿಕೆ ಬಂಟೋಟೋಳಿಯೆ ಬಿಡಬೇಕಂದಾ ವೋ
ಆಶೇ ಗಡ್ಡೀಗೇನು ಹೋಗಬೇಕು ಅಂದಾರೆ
ಗಂಗಮ್ಮುನ ಸಾಜ ಕೊಡಬೇಕಂದ ವೋ
ನೆನಿಯಕ್ಕಿ ನೆನುಗಡಲೆ ಕಡದೇಬೇ ಕಬ್ಬಿನ ಕೋಲು
ಸುಲುದು ತೆಂಗಿನ ಕಾಯಿ ಏದೆಲಿಯೆ ಐದಡಿಕೆ
ಐದೇ ಅಂಗೂದಾರ ಮತ್ತೇನೆ ಆವಾಗ
ಗಂಗಮ್ಮನ ಸಾಜಾ ಕೊಡುತಾನಣ್ಣಾ ವೋ
ಗಂಗಮ್ಮನ ಸಾಜಾನೆ ಕೊಡುತಾನೆ ಎತ್ತಯ್ಯ
ಅತ್ತುಲು ನೀರು ನೋಡ ಅತ್ತುಲುಗೆ ನಿನ್ನಾವು
ಇತ್ತುಲು ನೀರು ನೋಡು ಇತ್ತುಲಾಗೆ ನಿಮ್ಮಾವು
ನಡಿವೇನೆ ಗಂಗಮ್ಮ ಬಾಜೇನೆ ಬಿಡುತಾಳೆ
ಆಸೇ ಗಡ್ಡೀಗಾಗ ಬರುತಾರಣ್ಣಾ ವೋ
ಬಾವ ಬಾ ಮೈದುನುರು ಹೋಗುತಾರೆಯೆ ನೋಡು
ಸೊಂಡುಲೂರು ಎರಿಯಾಗೆ ಬಿಳುಜ್ವಾಳುದ ಸೊಪ್ಪ್ಯಾಗೆ
ಎರಡ್ಹೋರಿ ಕಾಡುತಪ್ಪಿ ಮೇಯೋವಮ್ಮಾ ವೋ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯೋ
ನಮ್ಮೆರಡ್ಹೋರಿಯೆ ನೋಡು ನಮ್ಮೂವಾಗಿದಾವೆ
ಕೂಗಯ್ಯ ವಲಿಗಾನೆ ಬರುಲಂದಾ ವೋ
ಅಲೆ ಎರಡ್ಹೋರೆ ಆವಾಗ
ಕೂಗಿದಾಗ ಮಲ್ಲಯ್ಯ
ಓಡೋಡಿ ಎರಡ್ಹೋರಿ ಬರುತಾವಮ್ಮಾ ವೋ
ಅಲ್ಲೇ ಬಾವಮೈದುನುರು ಎರಡ್ಹೋರಿ ವಡಕಂಡು
ಹೋಗುತಾರೆ ಹಿಂದೆಮುಂದೆ
ಆಲೋಜಿ ಸಾವೂಕಾರ
ಅವರೀಗೆ ಎದರೀಗೆ ಬರುತಾನಣ್ಣಾ ವೋ
ಏನಯ್ಯಾ ಎತ್ತಿನಗೌಡ ಎತ್ತಯ್ಯ
ಎರಡೋರಿ ನಿನ್ನವುಕೆ ಬೆಲೆ ಹೇಳಯ್ಯ ವೋ
ಎತ್ತಿನಗೌಡ ಎತ್ತಯ್ಯ ಆಲೋಜಿ ಸಾವುಕಾರ
ಬೆಲಿಯೆ ಹೇಳತಾನೋ ಮೈಗುದು ಗೌಡಾ ವೋ
ತೆಲಿಗೀಲಿ ಹೇಳಾತಿ ಕನ್ನುಡುವೆ ಹೇಳಾಲ
ಕನ್ನುಡುವೆ ಹೇಳಿದುರೆ ನನ್ನಿಗೆ ತಿಳಿಯೋದಿಲ್ಲ
ತೆಲುಗೆ ಹೇಳಬೇಕೋ ಮೈಗುದು ಗೌಡಾ ವೋ
ಎತ್ತಿನಗೌಡ ಎತ್ತಯ್ಯ ಬೆಲಿಯೇ ಹೇಳುತಾನಣ್ಣ
ಮುಂದ್ರಕಾಡ್ಲುಕಿ ಮುಪ್ಪಯ್ಯಿ ಎನಿಕಿಕಾಡ್ಲುಕಿ ಎನುಬೈಯ್ಯಿ
ತ್ವಾಕೂಕಿ ತೊಂಬಯ್ಯ ನೆಡ್ಡೀಕಿ ಡೆಬ್ಬಯ್ಯಿ
ಕೊಂಬುಲುಕೇನೆ ನೂರು ಬೆಲಿಮುಗಿತೇ ಸೆಟ್ಟಿ ಬಿಲಿಮುಗಿತಣ್ಣಾ ವೋ
ಅಲೆ ಲೆಕ್ಕಾವಿಲ್ಲಾದಣುವೆ ಗಕ್ಕುನೆ ಸುರಿವೈದಾನೆ
ವಡಿಯನ ಗಂಟನೋಡು ಬಂದೈತೆ ಸಾವುಕಾರ
ನಮ್ಮೆಂಟಾಣಿ ಮಾತ್ರ ಕೊಡಬೇಕಂದಾ ವೋ
ಲೆಕ್ಕಾವಿಲ್ಲಾದ್ಹಣುವೆ ಗಕ್ಕುನ ಸುರಿವೈದೀನಿ
ಎಂಟಾಣಿ ನಾನು ಕೊಡುಲಾರೆಂದಾ ವೋ
ವಡಿಯಿನ ಗಂಟೀನಾಗೆ ಕಡಿಮಾದುರು ಶಿಂತಿಲ್ಲ
ನಮ್ಮೆಂಟಾಣಿ ನಾನು ಬಿಡುಲಾರೆಂದಾ ವೋ
ಕಾಲುರಿ ದುಡ್ಡುನೋಡು ಎಂಟಾಣಿ ಅಂದವನೆ
ಲೆಕ್ಕಾವಿಲ್ಲಾದಣುಪಿ ಗಕ್ಕನು ಸುರಿವೈದೀನಿ
ಎಂಟಾಣಿ ನಾನೇ ಕೊಡುಲಾರೆಂದಾ ವೋ
ಅಲೆ ಕೊಡುದಿದ್ದರೆ ಶಿಂತಿಲ್ಲ ಅಂದವನೆ ಎತ್ತಯ್ಯ
ಹಗ್ಗ ಬೀಸವನಣ್ಣ ತೆಕ್ಕೆ ಹಾಕಿದುನಣ್ಣ
ಒಂದೇಣತ್ತೀಗೆ ಒಂದೇಣಿಳಿಯತ್ತೀಗೆ
ಎರಡೋರಿ ಹುರ‍್ಲು ಬಿದ್ದು ಸಾಯಿಲಂದ ಎತ್ತಯ್ಯ
ಎರಡೋರಿ ಆವಾಗ ವಡುಕೋಡುತಾವಣ್ಣಾ ವೋ
ಒಂದೇಣತ್ತೋದಂತೆ ಒಂದೇಣಿಳಿಯೋವಣ್ಣ
ಎರಡೋರಿ ಹುರ‍್ಲುಬಿದ್ದು ಸಾಯೋವಣ್ಣ ವೋ
ಅಲೆಬಾರಯ್ಯ ಎಲೆ ಗೌಡ
ಎತ್ತಿನಗೌಡೆತ್ತಯ್ಯ
ನಿಮ್ಮೆಂಟಾಣಿ ಕೊಡತೀನಿ
ನಮ್ಮೆರಡ್ಹೋರಿ ಎಬ್ಬಿಸಿ ಕೊಡಬೇಂಕದಾ ವೋ
ಎಂಟಾಣಿ ಕೊಡುತಾನೆ
ಆಲೋಜಿ ಸಾವುಕಾರ
ಆವುಕಾಯೋ ನಾಗುವಳ್ಳಿ
ಬೆತ್ತಾವೆ ತಕ್ಕಂಡು
ಬಡುದು ಎರಡ್ಹೋರಿ ಎಬ್ಬುಸೋನಣ್ಣಾ ವೋ
ಎತ್ತಿನ ಗೌಡತ್ಯಯ್ಯ ಆಲೋಜಿ ಸಾವುಕಾರ
ಅಂಜು ಮುತ್ತೀನಳ್ಳೆ ಅಂಬೊ ಊರೊಂದೆ ಕಟ್ಟಿಸಿದುರಣ್ಣ
ಸ್ವಾಮಾರುದು ಸಂತೇ ಮೆರಿಸಿದುರಣ್ಣಾ ವೋ
ಸ್ವಾಮಾರ ಸಂತೇನೆ ಮೆರಿಸವರೆ ಆವಾಗ
ಅಣವಿನ ಕಾಯೋಟು ದೂಪ ಅಡ್ಡನ ದೂಪಾನೊಯ್ದು
ಮೂರೇನ ಕಣ್ಣಿನದು ಕರಿಯಾನೆ ಸಿಪ್ಪಿನುದು
ದೃಷ್ಠಿಯನ್ನಾ ಕಾಯಿ ತಕ್ಕಂಡು ನಿನ್ನೆತ್ತಯ್ಯ
ತಳಕಿನ ಬೆಟ್ಟಾಕಾಗ ಬರುತಾನಣ್ಣಾ ವೋ
ತಳಕಿನ ಬೆಟ್ಟಾಕೇನೆ ಬಂದವನೆ ಎತ್ತಯ್ಯ
ಗೊಡ್ಡ ಗಾಳೀ ಬಟ್ಟಣ್ಣ
ತಳಕಿನ ಬೆಟ್ಟದ ಮ್ಯಾಲೆ
ಅಣ್ಣಾ ತಂಗಿ ಅಲ್ಲಿ ಮನಿಗವರಣ್ಣಾ ವೋ
ಮದ್ದೀಗೇರಿ ಕಂಬುಳಿ ಒಳ್ಳೆ ತಿದ್ದೀ ಗದ್ದಿಗಿ ಮಾಡಿ
ಅಡ್ಡಾಬೀಳುತಾನೋ ಮೈಗುದು ಗೌಡಾ ವೋ
ಮೂಡಾಲಡ್ಡು ಬಿದ್ದಾರೆ ಪಡುವುಲು ಮಕುನಾಗೋದು
ಟೆಂಕಾಲಡ್ಡು ಬಿದ್ದಾರೆ ಬೆಡಗುಲು ಮಕುನಾಗೋದು
ಎತ್ತೀನ ಮನುಯಾವಾಗ ತಿರುವಿದುನಣ್ಣಾ ವೋ
ಅಲ್ಲೇ ಅಡಿವಿನ ಕಾಯಿ ಅಡಿದೂಪ
ಅಡ್ಡಾವ ದೂಪಾಸುಟ್ಟು
ಮೂರೇನೆ ಕಣ್ಣಿನುದು
ಕರಿಯಾನೆ ಸಿಪ್ಪಿನುದು
ದೃಷಿಯನ್ನ ಕಾಯೆ
ವಡದವನೇ ಎತ್ತಯ್ಯ
ಎತ್ತಿನ ಮನುವಾಗ ತಿರುವಿದುನಣ್ಣಾ ವೋ
ಎತ್ತಾವು ಎತ್ತಲಾಗೆ ಹೋದಾವಮುತ ಕೇಳಿದುರೆ
ಸುತ್ತಾ ಮುತ್ತು ಹೋದಾವು ಅತ್ತಿ ಬರುತಾವೆತ್ತಯ್ಯ
ಸೊಂಡುಲೂರಿಗೆ ಹೋದಾವೆ ಬರುಲಿಲ್ಲಾ ವೋ
ಬಿಟ್ಟಕೈಯಿ ಬೀಸಿದ್ಹಂಗೆ ಮತ್ತೇನೆ ಎತ್ತಯ್ಯ
ಸೊಂಡುಲೂರಿಗೆ ಆಗ ಬರುತಾನಣ್ಣಾ ವೋ
ಸೊಂಡಲೂರು ಬೋಮ್ಮಯ್ಯ ಹಿಂದುಲಾವು ಮುಂದಲಾವು
ಎತ್ತಾವೆ ವಡಕಂಡ ಮತ್ತೇನೆ ಬೊಮ್ಮಯ್ಯ
ನೆಡಿವೆಕುಂತಾನೋ ಬೊಮ್ಮಯ್ಯ ವೋ
ನಿನ್ನಾನೆ ಸೀಮೀಗೆ ನೀನೊಬ್ಬ ಶೆರಣಯ್ಯ
ನನ್ನಾನೆ ಸೀಮೀಗೆ ನಾನು ಒಬ್ಬ ಶೆರಣಯ್ಯ
ನನ್ನ ಸೀಮಿಗೆ ನೋಡು ನೀನ್ನಾವಾದರು ಬರಬವುದು
ಇದಕ್ಕೆಲ್ಲೋ ಕರ್ತ್ತೋರು ಮತ್ತೇನೆ ಎತ್ತಯ್ಯ
ನಾನು ನೀನು ಕಲತು ಮತ್ತೇನೆ ಎತ್ತಯ್ಯ
ಸಣ್ಣಾದೊಂದು ನ್ಯಾಯ ಮಾಡಬೇಕಂದ ವೋ

೯೭. ಎತ್ತಯ್ಯನ ಕಾವ್ಯ
ನ್ಯಾಯಾನೆ ಮಾಡಕೆ ಮತ್ತೇನೆ ಬೊಮ್ಮಯ್ಯ
ನಿನ್ನ ಆದ್ದೇವುಗಳು ಇಲ್ಲಾದವೆ ನೋಡು
ನನ್ನ ಆದ್ದೇವುಗಳು ಅಲ್ಲೈದಾವೆ ನೋಡು
ಮೂರು ದಿನಕೆ ವಾದ ಪಂತ ಕಟ್ಟೇನಮ್ಮಾ ವೋ
ನಾನೇ ಬರುದಿದ್ದಾರೆ ನಿನ್ನಿಗೇನ ನಡಿಯಂತ
ನೀನೆ ಬರದಿದ್ದಾರೆ ನನ್ನಿಗೇನ ನಡಿಯಂತ
ಮೂರ ದಿನಕೆ ವಾದ ಪಂತ ಕಟ್ಟಿಕಂಡ ಎತ್ತಯ್ಯ
ಎತ್ತಾವೆ ವಡಕಂಡೆ ಬರತಾನಣ್ಣಾ ವೋ
ಅಲೆ ಮುಂದ ಮುಂದೇ ಬಂದವನೆ
ಸೊಂಡಲೂರು ಬೊಮ್ಮಯ್ಯ
ಬರಗಿನ ಮುಳ್ಳು ನೋಡು
ಎದುರೊಂದು ಮಾಡೀಕಂಡು
ಗಂಜೀ ಅಚ್ಯುಡುವೇನೆ ವದ್ದುಕಂಡು ಬೊಮ್ಮಯ್
ಸೀಗೆ ಪದಿಯಾಗೇನೆ ಕುಂತಕಂಡು ಬೊಮ್ಮಯ್ಯ
ಎಳಗರು ಅರಿಚಿದ್ಹಂಗೆ ಅರಿಚಿದುನಣ್ಣಾ ವೋ
ಸೀಗೇನೆ ಪೊದಿಯಾಗೆ
ಕುಂತಕಂಡೇ ಬೊಮ್ಮಯ್ಯ
ಎಳಗರು ಅರಿಸಿದ್ಹಂಗೆ
ಅರಿಸುದುನಣ್ಣಾ ವೋ
ಮುಗೀಮಣಕಾ ಈದೈತೆ
ಮುದಿಯಾವು ಈದೈತೆ
ಕರುವೇಳಾಲಿಲ್ಲೆಂದ
ಮತ್ತೇನೆ ಎತ್ತಯ್ಯ
ಸೀಗೆ ಪೊದಿಯಾಕೇನೆ
ಬಗ್ಗೀನೆ ನೋಡಿದುರು
ಆಲುಗಳ್ಳ ಕುಪ್ಪೇನೆ
ಬೀಳ್ಹಂಗೆ ವಡುದವನೆ
ಸೊಂಡಲೂರು ಬೊಮ್ಮಯ್ಯ
ಓಡ್ಹೋದಾ ಬೊಮ್ಮಯ್ಯ ಓಡ್ಹೋದಾ ವೋ
ಇವನು ಹುರಿಗಣ್ಣು ಬಿಟ್ಟಾರೆ
ಉರುದು ಹೋಗುತಿದ್ದವನು
ಕಿಡಿಗಣ್ಣು ಬಿಟ್ಟಾರೆ
ಸಿಡಿದು ಬೀಳೂತಿದ್ದವುನು
ಎಷ್ಟು ಎಷ್ಟು ನೆಮ್ಮಿದುರೆ
ಬ್ಯಾಡರನ್ನ ನೆಮ್ಮುಬಾರ‍್ದು
ಬೇವಿನ ಕಾಯೋಟಿಸುವೆ
ಬಿಡುಲಿಲ್ಲ ಅಂದವನೆ
ಓಡ್ಹೋದನ ಮೇಲೆ ಕೈಯಿ ನಾನು ಹಂಗೆ ಬಿಡುಲಂದಾ ವೋ
ಆಲುಗಳ್ಳೆ ತಕ್ಕಂಡ ಡಕ್ಕಿಗೆ ತುಂಬೀಕಂಡ
ಪಟ್ಟೆದಟ್ಟಿ ಬಿಗುದೆ ಕಟ್ಟಿದುನಣ್ಣಾ ತುಂಬೀಕಂಡ
ಎತ್ತಾವೆ ವಡಕಂಡೆ ಬರುತಾನಣ್ಣಾ ವೋ
ಹಾಲೀನಂಥಾ ಮಕುವೆ ನೀರಾಗಿ ಬರುತಾನೆ
ಹೂವ್ವೀನಂತಾ ಮಕುವೆ ಬಾಡಿ ಬತ್ತಿ ಬರುತಾನೆ
ಯಾಕೋ ನಮ್ಮ ಭಾವಯ್ಯ ಸಪ್ಪುಗು ಬರುತಾನಂದು
ಶಿಂತೆ ಮಾಡುತಾನೋ ಮಲ್ಲಯ್ಯ ವೋ
ಹಾಲೀನಂಥಾ ಮಕುವೆ ನೀರಾಗಿ ಬಂದೀಯೆ
ಹೂವ್ವೀನಂಥಾ ಮಕುವೆ ಬಾಡಿಬತ್ತಿ ಬಂದೀಯೆ
ಯಾಕೋ ಬಾವಯ್ಯ ಸಪ್ಪಗೆ ಬರ್ತೀಯಂದಾ ವೋ
ಒಂದಗಲ್ಲು ಬಡುದಾರೆ ಆಲಂಬ ವಲಿಗಾನೆ
ಒಂದಗಲ್ಲು ಬಡುದಾರೆ ನೀರಂಬ ವಲಿಗಾನೆ
ಹಸುಮಗನ ಕೂಟೇನ್ಹೇಳಾಲಂದಾ ವೋ
ಹೇಳಬೇಕೊ ಭಾವಯ್ಯ ಅಂದವನೆ ಮಲ್ಲಯ್ಯ
ಸೂಂಡಲೂರು ಬೊಮ್ಮಯ್ಯ ಎತ್ತಾವು ತರಬಿದ್ದ
ನಿನ್ನಾ ಸೀಮೀಗೆನೆ ನೀನೊಬ್ಬ ಶರಣಯ್ಯ
ನನ್ನಾ ಸೀಮೀಗೇನು ನಾನು ಒಬ್ಬ ಶರಣಯ್ಯ
ನನ್ನಾ ಸೀಮೀಗೇನು ನಿನ್ನಾವಾದುರು ಬರಬೋದು
ನಿನ್ನಾ ಸೀಮೀಗೇನೆ ನನ್ನಾವಾದುರು ಬರಬೋದು
ಇದಕ್ಕೆಲ್ಲೆ ಕರ್ತೋರು ಮತ್ತೇನೆ ಬೊಮ್ಮಯ್ಯ
ನಮ್ಮೆತ್ತಾವುಗಳು ಮತ್ತೇ ಕೈಬಿಡಂದಾ ವೋ
ಇಲ್ಲಿ ನಾನೇನು ಕಲತು ಮತ್ತೇನೆ ಎತ್ತಯ್ಯ
ಸಣ್ಣಾದೊಂದು ನ್ಯಾಯ ಮಾಡಬೇಕಂದಾ ವೋ
ನ್ಯಾಯಾ ಮಾಡಾಕೆ ಮತ್ತೇನೆ ಬೊಮ್ಮಯ್ಯ
ನಿನ್ನಾ ಆದ್ಯೇವುಗಳು ಇಲ್ಲೈದಾವೆ ನೋಡು
ನನ್ ಆದ್ದೇವುಗಳು ಅಲ್ಲೈದಾವೆ ನೋಡು
ಮೂರು ದಿನಕೇ ನೋಡು ವಾದ ಪಂಥ ಕಟ್ಟೇನು
ನಾನೇ ಬರದಿದ್ದಾರೆ ನನ್ನೀಗೆ ನಡಿಯಂದ
ನೀನೇ ಬರದಿದ್ದಾರೆ ನನ್ನಿಗೇನೀ ನಡಿಯಂದ
ವಾದ ಪಂಥ ಕಟ್ಟಿಕಂಡು ಎತ್ತಾವು ಬಿಡಿಸಿಕಂಡು
ಮುಂದ ಮುಂದೆ ಬಂದವನೆ ಸೊಂಡಲೂರು ಬೊಮ್ಮಯ್ಯ
ಗಂಜೀಯಚುಡುವೇನೆ ವದ್ದಕಂಡು ಬೊಮ್ಮಯ್ಯ
ಸೀಗೆ ಪದಿಯಾಗೇನೆ ಕುಂತಕಂಡು ಬೊಮ್ಮಯ್ಯ
ಎಳಿಗರುವರಿಸಿದ್ಹಂಗೆ ಅರಿಸಿದುನಣ್ಣ ವೋ
ಮೂಗು ಮಣುಕ ಈದೈತೆ ಮುದಿಯಾವು ಈದೈತೆ
ಕರುವೇಳಾಲಿಲ್ಲೆಂದು ಬಗ್ಗಿ ನಾನು ನೋಡಿದೆ
ಹಾಲುಗಳ್ಳೆ ಕುಪ್ಪೇನೆ ಬೀಳ್ಹಂಗೆ ಹೊಡದು
ಓಡ್ಹೋದ ಬೊಮ್ಮ ಓಡ್ಹೋದಾ ವೋ
ಎಳ್ಳುಕಾಳೋಟು ನೋಡು ಮುಳ್ಳೇನೆ ಮನಿಯೋಟೆ
ವರುವೇನೆ ಕೊಡುಬೇಕು ಮತ್ತೇನೆ ಭಾವಯ್ಯ
ಶಿನ್ನುದ ಸಿರಿವಗ್ಗಾನೆ ಕೊಟ್ಟಾರೆ ಭಾವಯ್ಯ
ತಣ್ಣನ್ನವು ಮೂರರಿಕೆ ಕೊಟ್ಟಾರೆಯೇ ನೋಡು
ಈಗ ತರತೀನವುನ ತಲಿಯಂದಾ ವೋ
ಎಳ್ಳಕಾಳೋಟು ನೋಡು ಮುಳ್ಳನೇ ಮನಿಯೋಟು
ವರುವೇನೆ ಕೊಡುತಾನೆ ಮತ್ತೇನೆ ಎತ್ತಯ್ಯ
ಶಿನ್ನುದ ಸಿರಿವಗ್ಗಾನೆ ಕೊಟ್ಟಾವನೆ ಎತ್ತಯ್ಯ
ತಣ್ಣನ್ನವು ಮೂರರಿಕೆ ಕೊಡುತಾನಣ್ಣಾ ವೋ
ಸೊಂಡಲೂರಿಗೆ ನೋಡು ಬಂದವನೆ ಮಲ್ಲಯ್ಯ
ಆಡೋ ಹಸುಮಗನಾದ ವಲಿಗಾನೆ ಮಲ್ಲಯ್ಯ
ನೀರುಬಣಸೋ ಬಾವಿತಾಗೆ ಕುಂತವನಣ್ಣಾ ವೋ
ಸೊಂಡಲೂರು ಬೊಮ್ಮಯ್ಯ
ಸತ್ತೇದಲ್ಲೆ ಶರಣು
ಉತ್ತಮುರೇನೆ ಮಗಾ
ಎತ್ತಯ್ಯನ್ನ ನಾನು
ನಟ್ಟಮುರುದು ಬಂದೀವಿನಿ
ಹಾಲು ತುಪ್ಪ ತರಿಸೀನಿ
ಬೆಳ್ಳೀ ಬಟ್ಟಲುದಾಗ
ಅರವತ್ತು ಕಂಡೂಗ
ಅಕ್ಕಿ ಬೇಸೈದಾನೆ
ಊರುಸುತ್ತಾ ಕ್ವಾಟೆ ಕಟ್ಟಿಸೆವನಣ್ಣಾ ವೋ
ಊರುಸುತ್ತ ಕ್ವಾಟೇನೆ ಕಟ್ಟಿಸವನೆ ಬೊಮ್ಮಯ್ಯ
ಅರವತ್ತು ಕಂಡೂಗ ಅಕ್ಕಿ ಬೇಸೈದಾನೆ
ಊರಿಗನ್ನ ಹಾಕಿಸಿ ಪುಣ್ಯೇವು ಪಡಿಬೇಕಂದು
ಆಗಾನೆ ಬೊಮ್ಮಯ್ಯ ಮಾಡವನಣ್ಣಾ ವೋ
ಹೊಸ ಮನುಷ್ಯರು ಬರುದ್ಹಂಗೆ ಮತ್ತೇನೆ ಬೊಮ್ಮಯ್ಯ
ಊರುಸುತ್ತ ಕ್ವಾಟೆ ಕಟ್ಟಿಸೆವುನಣ್ಣಾ ವೋ
ಆಡೋ ಹಸುಮಗುವಾದ ವಲಿಗಾನೆ ಮಲ್ಲಯ್ಯ
ನೀರು ಬಳಸೋ ಬಾವಿತಾಗೆ ಕುಂತಗಂಡೆ ಮಲ್ಲಯ್ಯ
ಕನ್ನೇ ಹೆಣ್ಣುಮಕ್ಕಾಳು ನೀರೀಗೆ ಹೋಗ್ಯವ್ರೆ
ಎತ್ತಿಕಂಬಾಕ್ಹೋದಾರೆ ಮತ್ತೇನೆ ಮಲ್ಲಯ್ಯ
ಕಾರುಕಾರು ಅಂಬೂತ ಅಡಿವಿಗೆ ಬರುತಾನಣ್ಣಾ
ಎಲ್ಡುಕಣ್ಣು ಕಾಣಾದ ಕುಲ್ಡಮುಂಡೆಯೇ ನೋಡು
ಬುಡ್ಡೀನೆ ತಕ್ಕಂಡು ನೀರೀಗೆ ಬಂದಾರೆ
ಮಕ್ಕಳಿಲ್ಲ ಮರಿಯಿಲ್ಲ ಮತ್ತೇನೆ ಕುರುಡಮುಂಡೆ
ಈ ಹುಡುಗುರ ಎತ್ತಿಕಂಡ್ಹೋಗಿ ಸಾಕಂದ್ರೋ ವೋ
ಬಾರಪ್ಪ ನನ್ನ ಮಗನೆ ಅಂದಾರೆ ಕುಲ್ಡುಮುಂಡೆ
ಕಂಕುಳುಕೆ ಮಲ್ಲಯ್ಯ ಬರುತಾನಣ್ಣಾ ವೋ
ನೆತ್ತಿಮ್ಯಾಲೇಯೇ ನೋಡು ಬುಡ್ಡೀನೆ ಹೊತ್ತುಕೊಂಡು
ಕಂಕುಳುದಾಗೆ ನೋಡು ಮಲ್ಲಯ್ಯನ ಎತ್ತಿಗಂಡು
ಸೊಂಡಲೂರು ಊರಾಕೆ ಬಂದವಳೇಯೇ ನೋಡು
ಯಾಕಜ್ಜಿ ನಿಮ್ಮೂರು ಹಿಂಗೈತಂದಾ ವೋ
ಸತ್ತೇದಲಿ ಶರಣಂತೆ ಉತ್ತುಮುರು ಮಗುನಂತೆ
ಎತ್ತುತುಪ್ಪದಾಗೆ ಹುಟ್ಟಿದ ಎತ್ತಯ್ಯನ್ನಾ ನೋಡು
ಸೊಂಡಲೂರು ಬೊಮ್ಮಯ್ಯ ನಟ್ಟಮುರುದು ಬಂದವನೆ
ಬೆಳ್ಳೀ ಬಟ್ಟುಲುದಾಗೆ ಹಾಲು ತುಪ್ಪವಯ್ಕಂಡು
ಇಸಬಾಯಿ ತೊಳಿತಾನಂತೆ ನನಕಂದ ವೋ
ಅರವತ್ತು ಕಂಡೂಗ ಅಕ್ಕೀ ಬೇಸೈದಾನೆ
ಊರೀಗನ್ನ ಹಾಕಿಸಿ ಪುಣ್ಣೆವು ಪಡಿತಾನಂತೆ
ಬಾರಜ್ಜಿ ನಾವು ನೋಡಾಕೆ ಹೋಗೋನಂದಾ ವೋ
ಅಲೆ ಕುಲ್ಡುಮುಂಡೆ ಬುಡ್ಡೀನೆ ಮನಿಯಾಗೆ ಇಳಿವುದಲ
ಕಂಕುಳಕೆತ್ತೀಕಂಡು ಬಂದವಳೇಯೇ ನೋಡು
ಪಾತುರುದರು ಕಾಣಯ್ಯ ಬಗ್ಗುದುರು ಕಾಣಯ್ಯ
ನಾಂತೇವು ತುಣಿಯೋರಂತೆ ಮತ್ತೇನೆ ಆವಾಗ
ನೋಡಿಕಂಡು ಪಾಡಿಕಂಡು ಕುಂತಕಂಡು ಕುಲ್ಡುಮುಂಡೆ
ಹಾಡಿಕಂಡ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಒಂದೊಂದೆ ಪಾವುಟಿಗೆ ಹತ್ತಿದುನಣ್ಣಾ ವೋ
ಅಲೆ ಗವ್ವಾಸುಲಿ ಸರಿಸರಿಗೇನೆ ಹೋಗೇನೆ ಮಲ್ಲಯ್ಯ
ಸೊಂಡಲೂರು ಬೊಮ್ಮಯ್ಯ
ಏಳುಮಂದಿ ಕುಂದ್ರಿಸಿಕಂಡು
ಮುಂದೆ ಕುಂದ್ರಿಸಿಕಂಡು
ಏಳು ಮಂದಿ ಹೆಂಡುರುನ
ಪಕ್ಕಿಗೆ ಕುಂದುರಿಸಿಕೊಂಡು
ನೆಡಿವೇ ಕುಂತವನೆ ಬೊಮ್ಮಯ್ಯ ವೋ
ಕಳ್ಳಾ ನನ್ನಂದೀರಿ
ಸುಳ್ಳಾ ನನ್ನಂದೀರಿ
ಸತ್ತೇದಲ್ಲೆ ಶರಣ
ಉತ್ತುಮುರೇನೆ ಮಗಾ
ಎತ್ತಯ್ಯನ್ನ ನಾನು
ನಟ್ಟಿಮುರುದೆ ಬಂದಿವಿನಿ
ಇಸಬಾಯಿ ತೊಳಿತೀನಂದ ಬೊಮ್ಮಯ್ಯ ವೋ
ಮೊದಲೇನೆ ಕೂತೇನೆ ಕೂಗ್ಯವನೆ ಬೊಮ್ಮಯ್ಯ
ಆಲಿಸಿ ಕೇಳಿದಾನೆ ವಲಿಗಾನೆ ಮಲ್ಲಯ್ಯ
ಇನ್ನೊಂದೆ ಕೂತೇನೆ ಯಾವಾಗ ಕೂಗಿದುನೆ
ಶಿನ್ನುದು ಸಿರಿವಗ್ಗಾನೆ ಇಳಿಯೇನೆ ಬಿಟ್ಟವನೆ
ಇನ್ನೊಂದೆ ಕೂತೇನೆ ಯಾವಾಗ ಕೂಗಿದುನೆ
ಯಳಕಂಡ ಮಲ್ಲಯ್ಯ ಸೆಳಕಂಡಾ ವೋ
ಅಂಬೆರಾಯೂರಾಣೆ ತುಂಬೆರಾಯೂರಾಣೆ
ಅಕ್ಕಾಮಾರಿ ನಿನ್ನಾಣೆ ಶಿಕ್ಕುಮಾರಿ ನಿನ್ನಾಣೆ
ಕಡುವೋ ಕೊಡಲಿಯಾಣೆ ಕಟ್ಟೊ ಕವಣೀಯಾಣೆ
ಬಟ್ಟಣ್ಣುನ ಪಾದುದಾಣೆ ಮತ್ತೇಯೇನೆ ನೋಡು
ನಮ್ಮಾ ಭಾವನ ಪ್ರಾಣ್ಹೋಗಾತಂಕ ನಿನ ಪ್ರಾಣ್ಹೋದೀತಂದ
ಆಣೆ ಕಟ್ಟಿದು ಕಾಣೊ ವಲಿಗಾನೆ ಮಲ್ಲಯ್ಯ
ಶೆಂಡು ಕೈಯಾಗಿಡುಕಂಡು ಮುಂಡಾನೇನೆ ಕಡದು
ಮುಂಡಾನೆ ಕೆಳಿಯಾ ಒಗುದವುನಣ್ಣಾ ವೋ
ಕಳ್ಳ ನನ್ನಾಂದೀರಿ ಸುಳ್ಳು ನನ್ನಂದೀರಿ
ಸತ್ತೇದಲ್ಲೇ ಶರಣ ಉತ್ತುಮುರೆನೆ ಮಗ
ಎತ್ತಯ್ಯನ ಭಾಮೈದನ ವಲಿಗಾನೆ ಮಲ್ಲಯ್ಯ
ಭವನ ಪ್ರಾಣ ತಗಿಯಾಕೆ ಇವನಿದ್ದ ಬೊಮ್ಮಯ್ಯ
ಇವನ ಪ್ರಾಣ ತಗಿಯಾಕೆ ನಾನೇ ಹುಟ್ಟಿವಿನಂದ
ಮೂರು ಕೂತೆ ಕೂಗ್ಯವನೆ ಮೂರು ಕ್ಯಾಕೆ ಹೊಡುದವನೆ
ಕಾಕ್ಕಾರೆ ಬಂದ್ಹಂಗೆ ಬಂದವುನಣ್ಣಾ ವೋ
ಏಳು ಮಂದೀ ಸೂಳೇರು
ಏಳು ಮಂದೀ ಹೆಂಡೂರು
ಅಲ್ಲಿ ಕುಂತಕಂಡೆ ಸೋಬಾನ ಹೇಳ್ಯಾರಣ್ಣಾ ವೋ
ಃಆಲಾ ಸೊಂಡುಲೂರಿಗೆ ಮ್ಯಾಲೇಳು ಸೌಕಿಪಾರ
ವಲಿಗಾನೆ ಮಲ್ಲಯ್ಯ ತಲಿಯೆ ಕೊಂಡ್ಹೋದ
ಕೆಟ್ಟಾ ಸೊಂಡಲೂರಿಗೆ ಸುತ್ತೇಳ ಸೌಕಿಪಾರ
ವಲಿಗನೆ ಮಲ್ಲಯ್ಯ ತಲಿಯೇನೆ ಕೊಂಡ್ಹೋದ ವೋ
ಅಲೆ ಏಳು ಮಂದೀ ಅವರೇನೆ
ಸೊ ಬಾನ ಹೇಳಿಕಂಡು ಕುಂತವರಣ್ಣಾ ವೋ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಈವತ್ತು ಕಡದೂ ಕಳ್ಳೆ ಹಿಂದೆಂದು ಕಡುದೇವು
ವಾದಿ ಬೀದೀಕೆ ಕಳ್ಳೆ ಕಡುದೇವಂದೋ ವೋ
ವಾದೀ ಬೀದಿಗೆ ಕಳ್ಳೆ ಕಡದವುರೆ ಆವಾಗ
ಈವತ್ತ ಕಟ್ಟಿದ ಗೂಡು ಇನ್ನೆಂದು ಕಟ್ಟೇವು
ವಾದಿಗಿ ಬೀದಿಗೆ ಗೂಡೇ ಕಟ್ಟೇನಂದಾ ವೋ
ವಾದೀ ಬೀದಿಗೆ ಗೂಡೆ ಕಟ್ಟಿದವನೆ ಎತ್ತಯ್ಯ
ಇವತ್ತೆ ಕರದ್ಹಾಲು ಇನ್ನೆಂದು ಕರದೇವು
ವಾದಿಗೆ ಬೀದಿಗೆ ಹಾಲು ಕರಿಯನಂದಾ ವೋ
ಎತ್ತಿಗ್ಹೆಸರೆ ಕರದನಲ್ಲ ಆವಿಗ್ಹೆಸರೆ ಕರದನಲ್ಲ
ಈವತ್ತೆ ಎತ್ತಯ್ಯ ಹೆಸರೇ ಕರದವುನಣ್ಣಾ ವೋ
ಕರಿಯ ಓಬ್ಹಾನಳ್ಳಿ ಕರದಾರೆ ಓ ಅಂಬೋಳೆ
ನೀನೆದ್ದೆ ಬಾರಮ್ಮ ನಿಮ್ಮ ಕರುವೀಗೋ
ಕಡಿಯಂಚಿನಾಗ್ಹುಟ್ಟಿದೋಳೆ ಕರದರು ಓ ಅಂಬೋಳೆ
ನೀನೆದ್ದೆ ಬಾರಮ್ಮ ನಿಮ್ಮ ಕರುವೀಗೋ
ಗುತ್ತಿಲಿ ಗುಡಿಕ್ವಾಟೆ ಸುತ್ತಿಲಿ ಮೇದಕ್ಕಯ್ಯ
ನೀನೆದ್ದೆ ಬಾರಮ್ಮ ನಿಮ್ಮ ಕರುವೀಗೋ
ಆದುವಾನಿ ಸೀಮೆ ಹೋಗಿ ಬಂದಕ್ಕಯ್ಯ
ನೀನೆದ್ದೆ ಬಾರಮ್ಮ ನಿಮ್ಮ ಕರುವೀಗೋ
ಸೊಂಡಾಲೂರು ಸೀಮ್ಯಾಗೆ ದುಂಡಾಪುಮೇದೊಳೆ
ಗಂಡುರು ಗೂಳಿಗರತಿ ನೀನೆದ್ದೆ ಬಾರಮ್ಮ ನಿಮ್ಮ ಕರುವೀಗೋ
ವಾದಿಗಿಬೀದಿಗೆ ಹಾಲು ಕರಿತಾನೇ ಎತ್ತಯ್ಯ
ಗುಡ್ಡುದು ಬೋರಿತಮ್ಮ
ಗಂಟಾವುಲು ಶಿನ್ನಯ್ಯ
ಮೂಲಗ್ಗ ತಕ್ಕಂಡು
ಸ್ವಾರೇನೇ ತಕ್ಕಂಡು
ಸೂರೀನೆ ತಕ್ಕಂಡು
ಗೊಡ್ಡುಗಾಳಿ ಮಾತೇನೆ ಕೊಟ್ಟಿದ್ದಾ ಎತ್ತಯ್ಯ
ಮೋಸೂಗಾಳಿಗ್ಹಗ್ಗ ಬೀಸಿದುನಣ್ಣಾ ವೋ
ಮೋಸೂಗಾಳಿಗ್ಹಗ್ಗ ಯಾವಾಗ ಬೀಸಿದುನೆ
ಎತ್ತಯ್ಯನ ಮುಂದಾಕೆ ಯಳಕಂಡೇ ಹೋದಣ್ಣ
ಉಕ್ಕುಡುಕಾನಿಸಿದ್ದ ಸುಕ್ಕುನು ಸುರನಾರಿಬಿಲ್ಲು
ತಕ್ಕಂಡು ಎತ್ತಯ್ಯ ಎಳಸಿದುನೋ
ಭಾವಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಎಂಜೂಲಾದವು ಕಾಣೋ ಮಲ್ಲಯ್ಯ ವೋ
ನಮ್ಮಿಗೆ ಸರಿಯಾದೋರು ಬ್ಯಾಡರಲ್ಲ ಮಲ್ಲಯ್ಯ
ಶೆಕ್ಕೇಲಲ್ಹಾಲೊಯ್ದಿದಿದ್ದು ಜಕ್ಕಣಿಪುಲ್ಲಾರಾವು
ಹಾಲೇನೆ ಕರಿಯಯ್ಯ ವಲಿಗಾನೆ ಮಲ್ಲಯ್ಯ
ಅವನ ಬಾಯಾಕೆ ಈಸು ಇವನು ಬಾಯಾಕೆ ಈಸು
ಹಾಲೇನೆ ಬೀಡಯ್ಯ ವಲಿಗಾನೆ ಮಲ್ಲಯ್ಯ
ಕ್ಯಾಕುರಿಸಿ ಮಕದ ಮ್ಯಾಲೆ ಉಗುಳಯ್ಯ ಮಲ್ಲಯ್ಯ
ಯಡಗಾಲೀಲೆ ನೋಡು ಯಬ್ಬಟ್ಟೀಲೇ ನೋಡು
ಗುಡ್ಡಾದ ಕೆಳಿಯಾಕೆ ವದಿಯಣ್ಣಾ ವೋ
ಶೆಕ್ಕೇಲಾಲ್ಹೊಯ್ದಿದ್ದು ಜಕ್ಕಣಿಪುಲ್ಲಾರಾವು
ಹಾಲೇನೆ ಕರುದವುನೆ ವಲಿಗಾನೆ ಮಲ್ಲಯ್ಯ
ಅವುನು ಬಾಯಾಕೆ ಈಸು ಇವುನು ಬಾಯಾಕೇ ಈಸು
ಹಾಲೇನೆ ಬಿಟ್ಟವನೆ ವಲಿಗಾನೆ ಮಲ್ಲಯ್ಯ
ಕ್ಯಾಕುರಿಸಿ ಮಕದ ಮ್ಯಾಲೆ ಉಗುದವುನೆ ಮಲ್ಲಯ್ಯ
ಎಡಗಾಲೀಲೇ ನೋಡು ಯಬ್ಬಟ್ಟೀಲೇ ನೋಡು
ಗುಡ್ಡಾದ ಕೆಳಿಯಾಕೆ ವಗುದವುನಣ್ಣಾ ವೋ
ಬಾರಯ್ಯ ವಲಿಗಾನೆ ಮತ್ತೇನೆ ಮಲ್ಲಯ್ಯ
ಸೂರಿದು ಹುಟ್ಟಿದುತಾಕೆ ಶೆಂದುರು ಮುಣಿಗಿದುತಾಕೆ
ಏನು ವರುವೆ ಕೇಳೀಯೋ
ಕೇಳಿದ್ದೆ ವರುವೆ ಕೊಡತೀನಂದಾ ವೋ
ಸ್ವಾಮವಾರದೊತ್ತುಗುಳು ತಪ್ಪುತಾವೇ ಮಲ್ಲಯ್ಯ
ಕೇಳಿದ್ದೆ ವರುವೆ ಕೊಡತೀನಂದಾ ವೋ
ಏನು ಕೊಟ್ಟರೇ ಭಾವ ಹೆಸರಿರತೈತೆ ಭಾವ
ಮುಂದುಲು ಪೂಜೆಕೊಡು ಮುಂದಲುಬಾಗುಲು ಕೊಡು
ಮುಂದಲಿಳ್ಳೇವು ಭಾವ ಕೊಡಬೇಕಂದಾ ವೋ
ಸೂರಿದು ಮುಳಗೀದುತಾಕೆ ಶಂದುರು ಹುಟ್ಟಿದು ತಾಕೆ
ಎಂಥವರುವೇ ಕೇಳಿದೋದೆ ಮತ್ತೇನೆ ಮಲ್ಲಯ್ಯ
ಕೊಟ್ಟೇ ಹೋಗಯ್ಯ ಅಂದವುನಣ್ಣಾ ವೋ
ಬಾರಯ್ಯ ವಲಿಗಾನೆ
ಸ್ವಾಮಾರಾ ದೊತ್ತುಗಳು
ಕೆಡತಾವಲಿಗಾನಯ್ಯ
ಇತ್ತುಲಾಗೇನು ನೋಡುತೀಯಿ
ಅತ್ತುಲಾಗೆ ನೋಡಂದ
ಮಾಯಿಕಾರ ಎತ್ತಯ್ಯ ಮಾಯಿವಾಗೈನೋ
ಅಲೆ ಎತ್ತಯ್ಯ ಯಾವಾಗ
ಮಾಯವಾದಾನೆ ನೋಡು
ಕರಿಯೇನೆ ಆಕಾಳು
ಕರಿಯ ಕಲ್ಲಾಗವಣ್ಣ
ಬಿಳಿಯೇನೆ ಆಕಳು
ಬಿಳಿಯ ಕಲ್ಲಾಗೋವಂತೆ
ಗೊಡ್ಡಗಾಳಿ ನಿಲುವುಗಲ್ಲಾಗಿ ನಿಂತೈತಣ್ಣಾ ವೋ
ಅವುರೆಲ್ಲರೂನು ಮ್ಯಾಲೆ
ನಾನ್ಯಾಕಿರುಬೇಕಂದ
ವಲಿಗಾನೇ ಮಲ್ಲಯ್ಯ
ಬಾಗಲು ಪಂಚಿ ಹಿಡುಕಂಡು ನಿಂತವುನಣ್ಣಾ ವೋ
ಅಣ್ಣಾ ನಿಮ್ಮುನಾಡೇವೋ ಅಪ್ಪಾ ನೀಮ್ಮಾ ಮೆರಿಸೇವೋ
ಅಪ್ಪಾ ನಿಮ್ಮ ನಿದ್ರಿಗುಳೇ ಕೆಡಿಸೇವೋ | ಚಳ್ಳಾಕೆರಿ
ಪಟ್ಟೆ ಮಂಚದು ಮೇಲೆ ಪವಡಿಂಚೋ
ಅಣ್ಣಾ ನಿಮ್ಮಾನಾಡೇವೋ ಅಪ್ಪ ನಿಮ್ಮುನ ಮೆರಿಸೇವೋ
ಅಪ್ಪ ನಿಮ್ಮ ನಿದ್ರಿಗುಳೆ ಕೆಡಿಸೇವೋ | ತಳುಕಿನ ಬೆಟ್ಟಾ
ತೂಗೂ ಮಂಚುದು ಮ್ಯಾಲೆ ತೂಗ್ಯಾವೋ
ತಾಯಿ ನಿಮ್ಮ ನ್ಹಾಡೇವೋ ತಾಯಿ ನಿಮ್ಮುನ ಪಾಡೇವೋ
ತಾಯಿ ನಿಮ್ಮು ನಿದ್ರಿಗುಳೇ ಕೆಡಿಸೇವೋ | ಗೌರೂಸಂದ್ರ
ತೂಗೋ ಮಂಚುದು ಮ್ಯಾಲೆ ತೂಗ್ಯಾಡೋ
ರಾಮು ಲಚ್ಯುಮುಣ್ಣಂಬೊ ಗಂಡುಮಕ್ಕುಳು ಕೊಡು ದೊರಿಯೇ
ಗಂಗಮ್ಮ ಗೌರಮ್ಮಂಬೋ ಹೆಣ್ಣು ಮಕ್ಕುಳು ಕೊಡು ದೊರಿಯೆ
ಬಕ್ಕುಸು ಬಂಢಾರ ಕೊಡು ಮೈಗುದು ಗೌಡಾ ವೋ
ಹಣವೇ ಹೆಚ್ಚಾಲಾಗಿ ಮನಿತುಂಬ ಮಕ್ಕುಳಾಗಿ
ನೀನು ಮಾಡೀದ ಭೂಮಿ ಬೆಳಿಯಾಲೋ | ಕಾಮಣ್ಣ ನಿನಿಗೆ
ಹೆಚ್ಚೊಕ್ಕಲಾಗಿ ನೀನು ಬದುಕಣ್ಣೋ
ಮಕ್ಕಳು ಮನಿತುಂಬಾಗಿ ರೊಕ್ಕ ಕೈತುಂಬಾಗಿ
ನಿ ಮಾಡೀದ ಭೂಮಿ ಬೆಳಿಯಾಲೋ | ಕಾಮಣ್ಣ ನಿನಿಗೆ
ಹೆಚ್ಚಿಬರಲೊ ನಿಮ್ಮ ದೊರಿತಾನೋ
ರೆಡ್ಡಿಯಳ್ಳೀ ಶೆಲುವ ಕಾಣೋ
ಬಂಜಿಗೆರಿಯೇ ಈರಣ್ಣ
ಗ್ವಾಪುನಳ್ಳಿ ಈರಣ್ಣ
ಮೊದ್ದುಲು ಬಂಡೀರಣ್ಣ
ದುಪ್ಪೆ ಬಂಡೇ ಈರಣ್ಣ
ಸಾಲುಸತ್ತಿರಿಗಿರಿ ಈರಣ್ಣ
ನೂರೊಂದಲಿಗೀನ ಸೆಲುವ
ಬಂದಂತ ಗಂಡಾಂತ್ರ ಬಯಿಲು ಮಾಡಯ್ಯ ವೋ
ಅಕ್ಕಮಾರಿ ಶಿಕ್ಕುಮಾರಿ
ದ್ಯಾವುರು ದಯಿಮಾರವ್ವ
ಗೌರುಸಂದ್ರುದಕ್ಕಯ್ಯ
ಬಳ್ಳಾರಿ ದುರುಗಮ್ಮ
ಅಡ್ಡ ಬೆಟ್ಟುದ ಮಾರಮ್ಮ
ಯರಬಳ್ಳಿ ಮಾರಕ್ಕ
ಬಂದಂತ ಗಂಡಾಂತ್ರ ಬಯಿಲು ಮಾಡಮ್ಮ ವೋ
ವದ್ದಿ ಕೇರಿಯೇ ಸಿದ್ದಕಾಣೆ
ಗಾಳಿ ಪೂಜೆ ಗಾಡಿಗುನೆ
ಹೊನ್ನು ಬಂಡೇಶನಿಗೆ
ಬಂದಂತಾ ಗಂಡಾಂತ್ರ ಬಯಲು ಮಾಡಯ್ಯ ವೋ
ಕಲ್ಲೆ ಕಂಬದಯ್ಯ ಬಿಲ್ಲು ಬಾಣಾದಯ್ಯ
ಎಲ್ಲೇ ಐದಾನೆ ನಮ್ಮ ಮನಿಸ್ಯಾಮಿ | ನರಸಿಂಹ
ಮಲ್ಲೀಗ್ಹೋನ್ನುದಾಗೆ ಸಿವುಪೂಜೇ
ಲೆಕ್ಕಾವಿಲ್ಲಾದ್ಹೋವು ಲೆಕ್ಕುಸುವೇಳಿದುರೇನು
ಹೊಂದೀಕಿಲ್ಲಾದ್ಹೋವು ಒಂಬತ್ತೇಳಿದುರೇನು
ಮುದ್ರಿಕಿಲ್ಲಾದ್ಹೋವು ಮೂವತ್ತೇಳಿದುರೇನು
ಹೊನ್ನಾಬಂಡೆ ನಮ್ಮಪ್ಪುನ ಶಿನ್ನಿಗನೇ ಇನ್ನಾಮ್ಯಾಲೆ
ಹೇಳಿದ್ದುರಾಗೆ ಫಲವಿಲ್ಲೋ ವೋ
ಶರಣಯ್ಯ ಶಿವುನೀಗೆ
ಶರಣಯ್ಯ ಈ ಮನಿಯ
ಒಡೆಯ ಆಂಜೀಣಯ್ಯಗೆ
ಶರಣಂದೇ ಕೈ ನಾವು ಮುಗುದೇವೋ
ಎಡಗೈಯೇ ಎಂಜಾಲು
ಬಲಗೈಯೇ ಎಂಜಾಲು
ಒಪ್ಪಿಕಳ್ಳೊ ಆಂಜಿನಯ್ಯ ನೀನು ಮೆಚ್ಚಿಕಳ್ಳಪ್ಪಾ ವೋ
ಮ್ಯಾಕೆ ಕಾಯಣ್ಣಾಗೆ ಲೋಕದ ಪುಳುಗೋವಾದೆ
ಕುರಿಯ ಕಾಯಣ್ಣಾಗೆ ಕುರಿಗಣ್ಣಿನ ಕೋಲಾದೆ
ಆವು ಕಾಯೇ ಅಣ್ಣಾಗೆ ದೇವುಗಣ್ಣಿನ ಬೆತ್ತಾದೆ
ದೊಡ್ಡಾನೆತ್ತಯ್ಯಗೊಂದು ವಡ್ಡಿದ ಮರುಬಿಲ್ಲಾದೆ
ದೊಡ್ಡೊನು ಜುಂಜಪ್ಪಾಗೆ ವಡ್ಡಿದ ಅರುಮನಿಯಾದೆ
ಆಲು ಕ್ಯಾತೆಲಿಂಗಾಗೆ ತೂಗೊ ತೊಟ್ಟಿಲು ನೀನಾದೆ
ಹಟ್ಟಿ ಕ್ಯಾತಯ್ಯಗೊಂದು ಪಟ್ಟಿದು ಮಂಚಾನಾದೆ
ಮೂಡುಲುಗಿರಿ ತಿಮ್ಮಪ್ಪಗೆ ಮುತ್ತಿನ ಬವುನಾಸಾದೆ
ಹಂದುಲುಗಿರಿ ತಿಮ್ಮಪ್ಪಗೆ ಶೆಂದುವಾದ ಗೊನಿಯಾದೆ
ಅಜ್ಜಾಗೆ ಕೋಲಾದೆ ಅಜ್ಜಿಗೆ ಪುಟ್ಟಿಗ್ಗ್ಯಾದೆ
ಗೆಜ್ಜೆಕಾಲ್ ಮೊಮ್ಮಗ್ಗೆ ತೂಗೊ ತೊಟಿಲಿ ನೀನಾದೆ
ನೀನ್ಯಾರಿಗಲ್ಲದೋಳೆ ಬಿದುರಮ್ಮ ವೋ
ದೊಡ್ಡೀರಿ ಸೀಮೀಗೆ ಒಳ್ಳೆ ದೊಡ್ಡಳುಕಾಣೆ ಬಿದುರಮ್ಮ
ಒಡ್ಡೀದಲ್ಲೋ ತಾಯಿ ಮರಬಿಲ್ಲೋ | ಥಳಕೀನ
ವಬ್ಬೆಲಾಡೀದಮ್ಮ ಜಗುಬ್ಯಾಟೆ ವೋ
ಸಾರಾನೂರು ಗುಡ್ಡಾದೋಳೆ ಸಾಗಿಗಣ್ಣಿನ ಸೊತ್ತಿ
ಸೋಬಾನಿಲ್ಲಿಗೆ ಸಾಕು ಮಾಡಮ್ಮ ವೋ


೯೭. ಎತ್ತಯ್ಯನ ಕಾವ್ಯ
ಅರೆ ಯಾರನ್ನಾಗಲಿ
ಎಲ್ಲೆನ್ನಾ ಹೋಗಲಿ
ನಡಿಯೆಲೆ ಪಾರವತಿಯೇ
ನಮ್ಮ ಸೀಮೆಗೆ ನಾವೆ ಹೋಗೊನಂದಾ ವೋ
ಅಲ್ಲಿಗಿ ಹೋಗಿ ಬಂದ್ರೆ ಬಂದ್ಹಂಗ
ಬರದ ಮ್ಯಾಲೆ ಎಲೆ ಶಿವನೆ
ನಾಲಿಗೆ ಇರ‍್ಕೊಂಡು
ಪ್ರಾಣನಾದ್ರೆ ಬಿಡ್ತಿನಂದ್ಳು ಪಾರುವತಿಯಮ್ಮಾವೋ
ಎಲಿಗ್ಹೋದೊರನ್ನಾಗ್ಲಿ ಹೆಂಗಸು ರಂಡೆರುನ ಮಾತ್ರ
ಹಿಂದ ಕಟ್ಟಿಕೊಂಡು ಹೋಗಬಾರ‍್ದಂದವ್ನೆ
ಇಲ್ಲಿರಿವೆ ಪಾರುವತಿಯೆ ನಾನ್ಹೋಗಿ ಬರ‍್ತಿನಿ
ಅಂದವ್ನೆ ಶಿವನೆ ನಡ್ದ ವನಣ್ಣಾ ವೋ
ಅರೆ ಗುಡ್ಡದ ಮ್ಯಾಲಾಕ
ನಡ್ದವ್ನೆ ಎಲೆ ಶಿವ್ನೆ
ಎತ್ತಯ್ಯನ ಸಬ್ದ ಕೇಳವ್ನೆ ನೋಡು
ಅವ್ನು ಉರಿಗಣ್ಣು ಬಿಟ್ಟಾರೆ
ಉರಿದು ಹೋಗುತಿನಂದು
ಕಿಡಿಗಣ್ಣು ಬಿಟ್ಟಾರೆ
ಸಿಡಿದು ಬೀಳತಿನಂದು
ಹ್ಯಾಂಗೆ ಹೋಗಲೆಂದ ಎಲೆ ಶಿವ್ನೋ
ಒಂದು ಗುಂಡೀನ ಮರಿಯಲ್ಲೆ
ಕುಂತ್ಕೊಂಡ ಎಲೆ ಶಿವ್ನೆ
ಫಳಫಳ್ನೆ ಮೂರು ಕ್ಯಾಕೆ ಹೊಡ್ದಾನಣ್ಣಾ ವೋ
ಅಲ್ಲಿ ಮದ್ದಿಗಿರಿ ಕಂಬಿಳೀನ ತಿದ್ದಿ ಆರೊಯ್ಯದವ್ನೆ
ಸುತ್ತಾ ಮುತ್ತಾಲಾಯ ನೋಡ್ಯಾನೊ ಎತ್ತಯ್ಯ
ಹುಲ್ಲಂಬ ಮನಸೇರು ಮೊದಲಿಲ್ಲಾ ವೋ
ನಾನ ಸೋಕ ಮಾಡುತಿದ್ದೆ
ಚಿಂತೆ ಮಾಡುತಿದ್ದೆ
ನನ್ ನಿದ್ರೆ ಕೆಡಿಸಿದವ್ರು ಯಾರಂದಾ ವೋ
ಸುತ್ತ ಮುತ್ತಲಾಯ ನೋಡವ್ನೆ ಎತ್ತಯ್ಯ
ಯಾರನ್ನ ಆಗಲಿ ಎಲ್ಲನ್ನ ಹೋಗಲಿ
ತಿರುಗಾ ಒಂದೇ ಸೋಕ ಮಾಡೋನಣ್ಣಾ ವೊ
ಬಾರೋ ಬಾರೋ ಎತ್ತಯ್ಯ
ರಾಜ್ಯೇವುಕೆ ಬಂದೈತೊ
ನಿನ್ನೊಬ್ಬನಿಗೆ ಬಂದೈತೊ
ಲೋಕಂಬ ಲೋಕ
ತಲ್ಲಣಿಸಿ ಬಂದೈತೊ
ಅಳಬ್ಯಾಡ ಎತ್ತಯ್ಯ ಅಳಬ್ಯಾಡಣ್ಣಾ ವೋ
ಅಲೆ ನೀನು ಮಾಡಿದ ಪಾಪವೊ
ಅಲ್ಲೇನೊ ಎಲೆ ಶಿವ್ನೆ
ನೀನು ಮಾಡಿದ ಖರ್ಮವೊ
ಅಂದವ್ನೆ ಎತ್ತಯ್ಯ
ಅಳ್ತಾನೆ ಎತ್ತಯ್ಯ ಅಳ್ತಾನಣ್ಣಾ ವೊ
ಹತ್ತು ಸತ್ತರನ್ನ ಹತ್ತನ್ನ ಉಳಿತಾವೆ
ಐದು ಸತ್ತರನ್ನ ಐದನ್ನ ಉಳಿತಾವೆ
ಉದಿಹೋಗೊದಿಲ್ಲ ಮತ್ತೇನೆ ಎತ್ತಯ್ಯ
ಅದ್ರಿಮ್ಯಾಲೆ ಬೆಳೆಸಿರಿ ಮಾಡ್ಯೋನಣ್ಣ
ಅಳಬ್ಯಾಡ ಎತ್ತಯ್ಯ ಅಳಬ್ಯಾಡಣ್ಣ ವೊ
ಇವೊತ್ತು ಹೊತ್ಮುಣ್ಗೊ ಹೊತ್ತೀಗೆ
ಯಾವ ರಾಜ್ಯಕ್ಕ ನೋಡೊ ಮಳೆಯಾಗತೈತಣ್ಣ
ಆ ರಾಜ್ಯಕ್ಕ ನೀನು ಹೋಗಂದಾ ವೋ
ಬಾಯಿ ಮಾತು ಹೇಳಿದುರೆ ನಮ್ಮಿಗೆ ನಂಬಿಗಿಲ್ಲ
ಬಲಗೈಯ ಭಾಷೆ ಕೊಡ್ಬೇಕಂದಾವೋ
ಬಲಗೈಯ್ಯ ಭಾಷೇಯ ಕೊಡ್ತಾನೆ ಎಲೆ ಶಿವ್ನೆ
ಎಡಗೈಯ ನಂಬಿಗೆ ತೊಕ್ಕಂಡ ಎತ್ತಯ್ಯ
ಇತ್ಲಾಗೇನು ನೋಡ್ತೀ ಅತ್ಲಾಗೆ ನೋಡಂದ
ಮಾಯಿಕಾರ ಶಿವ್ನು ಮಾಯವಾಗವ್ನೋ
ಗುಡ್ಡದ ಮ್ಯಾಲೆ ನೋಡೊ ನಿಂತ್ಕೊಂಡು ಎತ್ತಯ್ಯ
ಯಾವ ರಾಜ್ಯಕ್ಕೆ ನೋಡೊ ಮಳೆ ಆಗತ್ಯೆತಂದ
ಯಾವ ಸೀಮಿಗೆ ನೋಡೊ ಮಳೆ ಆಗುತೈತಂದ
ಸುತ್ತ ಮುತ್ತಲಾಯ ನೋಡವುನಣ್ಣಾ ವೋ
ಹಗಲ್ಹುಟೊತ್ತಿಗೆ ಒಳ್ಳೆ ಸೊಪ್ಪು ಮಾರೊ ಹೊತ್ತಿಗೆ
ಅಂಗೈಯೋಟು ಮಾಡ ಮುಂಗೈಯೋಟು ಮಿಂಚು
ಎಣೆಕಲ್ಲು ಮಕ್ಕೆ ಮಳೆ ಆಗೋದೋ
ಎಣಿಕಲ್ಲಂಬೋದು ಒಂದು ಹೆಂಗಸಿನ ದೊರಿತಾನ
ಗುಡ್ಡಾದ ಬೊರಮ್ಮನ ದೊರೆತನ ವೋ
ದನಕರುವೆಲ್ಲ ನೋಡೊ ಊರು ಹೊಕ್ಕಂಬೋದು
ಗುಡ್ಡದ ಮ್ಯಾಲೆ ನೋಡು ನಿಂತ್ಕಂಡ ಎತ್ತಯ್ಯ
ದನಕರು ಎಲ್ಲ ನೋಡೊ ಊರು ಸೇರಿಕ್ಕಂಬೋದು
ಮಕ್ಕತ್ತಾಲಾಗಿ ಬರುತೈತಣ್ಣಾವೊ
ಆದ್ಯೇವು ಮುತ್ತೈದೆ ತನಗಾಳೆ ಎತ್ತಯ್ಯ
ಇಳುದೇ ಬಂದಾನೋ ಮಯಿಗೂದ ಗೌಡ ವೋ
ಇಳುದೇ ಬರ‍್ತಾನಣ್ಣ ಮತ್ತೆ ನಿನ್ನೆತ್ತಯ್ಯ
ಕಾಲುಗಟ್ಟುಸೋನಣ್ಣ ತೋಳೆ ಬೀಸೋನಣ್ಣ
ಎಡವಿದ ಕಲ್ಲೆ ಪುಡಿ ಪುಡಿಯಣ್ಣಾ ವೋ
ಮುಗ್ಗುರ‍್ಸಿ ನಡೆದರೆ ಒಳ್ಳೆ ಮೂರು ಗಾವುದ ಹೋಗವ್ನೆ
ತಗ್ಗೀಸಿ ನಡುದಾರೆ ನಾಕೆ ಗಾವುದ ಹೋಗೋನು
ಸೂರುದ ಒಂದೇ ಭಾಗ ಚಂದುರು ಒಂದೇ ಭಾಗ
ಸ್ವಾಮಿ ಎತ್ತಯ್ಯ ಒಂದೇ ಭಾಗಣ್ಣಾ ವೋ
ಎಣೆಕಲ್ಲ ಕಾವಿಲಿಗೆ ನಡದವ್ನೆ ಎತ್ತಯ್ಯ
ಸೆಂಜೇಲಿ ಮಳಿ ಬಂದಾರೆ ಮುಂಜ್ಯಾಲೆ ಹುಲ್ಲಮ್ಮ
ಯಾ ಹುಲ್ಲು ಕೆಳಿತಿಯೆಂದ ಯಾ ಹುಲ್ಲು ಬಿಡ್ತಿಯಾಂದ
ಹುಲ್ಲಿನ ಮ್ಯಾಲೆ ಹುಲ್ಲೆ ಹೊಯ್ದಾಡೋದು
ಮುಂಗಾರುದ ಮಳೆ ಬಂದು ಮತ್ತೇ ಕಣೊ ಬಟ್ಟಣ್ಣ
ಮುಂದ್ಲಾ ಹೊಕ್ಕರು ಕಾಣೊ ಭರದಂಗೆ ಬೆಳೆದೈತೆ
ಹಳ್ಳಾದ ಹುಲ್ಲೊಂದು ಆಳಡಿ ಬೆಳೆದಾವಣ್ಣ
ಕಾಡ್ದಾಗೆ ಹುಲ್ಲಮ್ಮ ಕರಿ ಎತ್ತೀನುದ್ದಮ್ಮ
ಗುಬ್ಬಿಸಿ ರಾಜುಣದುಲ್ಲು ಕುತ್ತಿಗುದ್ದ ಬೆಳೆದಾವೊ
ಸುಸೂಗದ ಹುಲ್ಲೆ ತೆರಿ ಹೊಯ್ಯೋದೋ
ಹುಲ್ಲು ನೋಡಿ ನಿಧಾನ ಬಿದ್ದಾವ್ನೆ ಎತ್ತಯ್ಯ
ಎಣಿಕಲ್ಲು ಕೆರಿಗೆ ನಡದವ್ನೆ ಏ ನೋಡು
ನೀರಿನ ಮ್ಯಾಲೆ ನೀರು ಹೊಯ್ದಾಡುತಾವಮ್ಮಾ
ನೀರು ನೋಡಿ ನಿದಾನ ಬಿದ್ದವ್ನೆ ಎತ್ತಯ್ಯ
ಸುತ್ತ ಮುತ್ತಲಾಯ ನೋಡಿಕ್ಯಂಡ ಎತ್ತಯ್ಯ
ಪೆಚ್ಚಾನೆ ಮರ‍್ಕ ಕುಂತವ್ನನಣ್ಣಾ ವೋ
ಪಚ್ಚಾನೆ ಮರ‍್ಕೇನೆ ಕುಂತ್ಕೊಂಡು ಎತ್ತಯ್ಯ
ಭಾವಮೈದುನ ಕಟ್ಟಿದ್ದು ಬೆಳವಿನ ಕಾಯೋಟು ಬುತ್ತಿ
ನೆಪ್ಪಿಗೆ ಬರ್ತೈತಣ್ಣ ಎತ್ತಯ್ಯಗೋ
ಎಣಿಕಲ್ಲು ಕೆರಿಗೇನೆ ತಕ್ಕೊಂಡು ಬರ‍್ತಾನಣ್ಣ
ಬುತ್ತಿಗೆ ನೀರನ್ನ ತಟ್ಟವ್ನೆ ಎತ್ತಯ್ಯ
ಮೀನಿಗೊಂದು ಮುರ‍್ಕ ಮಸಳಿಗೊಂದು ಮುರ‍್ಕ
ಬಟ್ಟಣ್ಣಗೊಂದು ಮುರ‍್ಕ ಭಾವಮೈದುನುಗೊಂದು ಮುರ‍್ಕ
ತಾನೊಂದು ಮುರ‍್ಕ ಸಲ್ಲಿಸೋನಮ್ಮಾ ವೋ
ಸಣ್ಣಾದೊಂದೂಟಾನೆ ಮಾಡಿಕೊಂಡು ಎತ್ತಯ್ಯ
ಸಣ್ಣಾದೊಂದಿಳ್ಳೇವು ಧರಿಸಿದುನಣ್ಣಾ ವೋ
ಸಣ್ಣಾದೊಂದು ಈಳ್ಳೇವು ಧರಿಸಿದುನೆ ಎತ್ತಯ್ಯ
ಏಳು ಶಿವುಡೆ ಹುಲ್ಲೇನೆ ಕೊಯ್ದವ್ನೆ ಎತ್ತಯ್ಯ
ಮದ್ದಿಗಿರಿ ಕಂಬಳಿ ಮೂಲಿಗ್ಹಾಕಿದುನಣ್ಣಾ
ಪನ್ನೀರು ಗಿಂಡ್ಯಾಗೆ ನೀರು ತುಂಬಿಕಂಡವ್ನೆ
ಉಡಿದಟ್ಟಾಕಿಟ್ಟಕಂಡು ಮತ್ತೆ ನಿನ್ನೆತ್ತಯ್ಯ
ಎತ್ತೀಗೆ ಗೌಡ ತಿರುಗಿದುನಣ್ಣಾ ವೋ
ಸಂಜೆಲಿ ಮಳಿ ಬಂದಾರೆ ಮುಂಜ್ಯಾಲೆ ಹುಲ್ಲಮ್ಮ
ಗುಡ್ಡಾದ ಬೋರಮ್ಮನ ದೊರಿತಾನ
ಏಳ ಮಂದಿ ಬ್ಯಾಡುರುನ ಕಳಿಸಿದುಳು ಬೋರಮ್ಮ
ಹುಲ್ಲಿನ ಮ್ಯಾಲೆ ನೋಡೊ ನೊಣವನ್ನ ಕುಂತಾರೆ
ಬಿಲ್ಲಿಲಿ ಕೊಲ್ಲಬೇಕಂತ ಹೇಳಿದುಳೊ ಬೋರಮ್ಮ
ಏಳು ಮಂದಿ ಬ್ಯಾಡುರುನ ಕಳುವಿದಳೋ
ಆನೆ ಒಂಟೆ ಕಾವುಲನ ಹಾಳುಮಾಡಿ ಬಿಡ್ತಾರೆ
ಎಣೆಕಲ್ಲು ಕೆರಿಮ್ಯಾಲೆ ನಿಂತಕಂಡು ಬ್ಯಾಡರು
ಮಾತುನಾಡವರಣ್ಣ ಮತ್ತೇ ನೋಡು
ಆ ಮಾತು ಎತ್ತಯ್ಯ ಕೇಳಿದುನೋ ವೋ
ನನ್ನ ಕಂಡರವ್ರು ಒಳ್ಳೆ ಸುಮ್ಮನೆ ಬಿಡ್ತಾರಂದ
ಹ್ಯಾಂಗೆ ಹೋಗೋದಂದ ಮಯಿಗೂದ ಗೌಡಾ ವೋ
ಗಬ್ಬಾದ ಬ್ಯಾಡಾರ ಸಂಗಾತನಾಡಾಕೆ
ನನ್ನಿಗೆ ಹೊತ್ತಿಲ್ಲ ಅಂದವ್ನೆ ಎತ್ತಯ್ಯ
ಮಿಡಿ ನಾಗಾರಾಗಿ ಬರ‍್ತಾನಣ್ಣಾವೋ
ಕಾವುಲು ಬಿಟ್ಟ ನೋಡು
ಬಯ್ಲಿಗಿ ಬಂದೈದ್ದಾನೆ
ಆದ್ದೇವು ಮುತ್ತೈದುತನಗಾಳು
ಮುಚ್ಚಿ ಕಟ್ಟಿದುನೊ ಮಯಿಮದ ಗೌಡಾ ವೋ
ಕಾಲು ಗಟ್ಟುಸೋನಣ್ಣ ತೋಳೆ ಬೀಸೋನಣ್ಣ
ಎಡವಿದ ಕಲ್ಲೆ ಪುಡಿಪುಡಿಯಮ್ಮೊವೋ
ಮುಗ್ಗುರ‍್ಸಿ ನಡದಾರೆ ಒಳ್ಳೆ ಮೂರು ಗಾವುದಲಿ ಹೋಗವ್ನೆ
ತಗ್ಗಿಸಿ ನಡದಾರೆ ನಾಕು ಗಾವುದ ಹೋಗೋನು
ಒಡಿಯಾನೇ ಎಂದ್ಹೋದ ಶಿವನ
ಆವತ್ತೆ ನೆಲ್ಕೆನೆ
ಬಿದ್ದೈತೆ ಬಟ್ಟಣ್ಣ
ದೊಕ್ಕಿ ದೊಕ್ಕಿಗೆ ಶ್ಯಾರೆನೆ
ಉಳವೇನೋ ಬಿದ್ದಾವೊ
ಎತ್ತಿನ ಮ್ಯಾಲೆ ಸೆದಿಲೆ ತೆಲಗೂಡೈತೋ ವೋ
ಅಂತಂಬೋ ಎತ್ತೇನೆ
ಒಡಿಯಾನ ಅರ್ದಾರಿ ಸರ್ದಾರಿ
ಬರುವ ಒಡಿಯಾನ ಗಾಳಿ
ತಗದೈತೆ ಬಟ್ಟಣ್ಣ
ಗಲ್ಲ ಗಲ್ಲ ನೆಲಕ್ಕೂರಿ ಮ್ಯಾಲಕೇಳುವುದೋ
ಅರೆ ಗಲ್ಲ ಗಲ್ಲ ನೆಲಕ್ಕೂರಿ
ಮ್ಯಾಲಕೇಳದ ಬಟ್ಟಣ್ಣ
ಯಾವ ತಗ್ಗಿಗಿ ಬೀಳತೈತೊ
ಯಾವ ಕುಣಿಗೆ ಬೀಳತೈತೊ
ನಮ್ಮ ಭಾವ ಬಂದಾರೆ
ಬೈತಾನೆ ಅಂದವ್ನೆ
ವಲಿಗಾನೆ ಮಲ್ಲಯ್ಯ
ಅಣೆಗೋಲಿನ ಮ್ಯಾಲೆ ತ್ತು ತಡದಾನೋ
ಅರೆ ಒಂದೊಂದೆ ಹೆಜ್ಜೇನೆ
ನೂಕಿಕೊಂಡು ಬಟ್ಟಣ್ಣ
ಸೀಗೆ ಪದಿಯ ತಾಕೆ
ಬರ್ತಾನೆ ಮಲ್ಲಯ್ಯ
ಅವ್ರ ಭಾವಾನಾ ತಲಿಯನ್ನೆ ಕಂಡವ್ನಣ್ಣಾ ವೋ
ಭಾವಾನಾ ತಲಿಯಾನೆ ಕಂಡವ್ನೆ ಮಲ್ಲಯ್ಯಾ
ಎತ್ತೇ ಕೈಬಿಟ್ಟವ್ನೆ ವಲಿಗ್ಯಾನೆ ಮಲ್ಲಯ್ಯ
ಸೀಗೆ ಪದಿಯಾಗೆ ಕುಂತವ್ನಣ್ಣಾ ವೋ
ಎತ್ತಿನ ತಲಿಯ ತಾನ್ ಕಂಡಾನೆ ಎತ್ತಯ್ಯ
ಕಾಲುಗಟ್ಟಿಸಿ ನಡಿಯವ್ನೊ ಮಯಿಗೂದ ಗೌಡಾ ವೋ
ಕಾಡಿನಲ್ಲಿ ಸೊಪ್ಪುಗುಳು ಓಡಿಲಿ ಹುರುಕೊಂಡು ತಿಂಬೊ
ಕಾಡು ಬ್ಯಾಡರ‍್ಹುಡುಗಾನೆ ಕಡುಕೊಂಡು ತಿಂಬಾಕೆ
ನನ್ನೆತ್ತೆ ಹೊಡ್ಕೊಂಡೂನೆ ಹೋಗ್ತಿದ್ದ ನೋಡು
ನನ್ನ ತಲಿಯ ಕಂಡಲ್ಲೆ ಕುಂತಾವ್ನನಂದಾ ವೋ
ಬೆಟ್ಟದಲ್ಲಿ ಸೊಪ್ಪುಗೂಳು ಓಡಿಲಿ ಹುರುಕೊಂಡು ತಿಂಬೊ
ಹಟ್ಟಿ ಬ್ಯಾಡಾರ‍್ಹುಡುಗ ಕಡ್ಕೊಂಡು ತಿಂಬಾಕ
ನನ್ನೆತ್ತೆ ಹೊಡ್ಕೊಂಡೂನೆ ಹೋಗ್ತಿದ್ದಾನೆ ನೋಡು
ನನ್ನ ತಲಿಯ ಕಂಡಲ್ಲೆ ಕುಂತವ್ನನಂದಾ ವೋ
ನನ್ನ ಭಾವ ಮೈದುನ ವಲಿಗ್ಯಾನೆ ಮಲ್ಲಯ್ಯ
ಒಂದ್ ಗಲ್ಲ ಬಡ್ಡಾರೆ ಹಾಲಮ್ಮ ಒಲಿಗಾನೆ
ಒಂದ್ ಗಲ್ಲ ಬಡ್ಡಾರೆ ನೀರಮ್ಮ ಒಲಿಗಾನೆ
ಹಿಂದ್ಲಾವಿನಾಗಿದ್ದುನೊ ಮುಂದ್ಲಾವಿನಾಗಿದ್ದಾನೋ
ಬ್ಯಾಡಾರ‍್ಹುಡುಗ ಕಡ್ಡೊಂಡು ತಿಂಬಾಕ
ನನ್ನೆತ್ತ ಹೊಡ್ಕಂಡು ಹೋಗುತ್ತಿದ್ದಾನೆ ನೋಡು
ನನ್ನ ತಲಿಯೆ ಕಂಡವ್ನೆ ಕುಂತಾನಣ್ಣಾ ವೋ
ಒಡಿಯಾನುತಾಕ ನೋಡು ಎತ್ತೇ ಹೋಗೋದಣ್ಣ
ಮದ್ದುಗಿರಿಯ ಕಂಬಳ್ಯಾಗ ಇದ್ದಂತಾನೆ ಹುಲ್ಲು
ಹಿರ್ಕಂಡು ಮುರ್ಕಂಡು ತಿಂದ್ಕೊಂಡು ಬಟ್ಟಣ್ಣ
ತಾಯಿಕೂಟೆ ಕರುವುನೆ ಚಿನ್ನಾಟಟಾಡಿದ್ಹಂಗ
ಒಡಿಯಾನ ಮುಂದೆತ್ತು ಬರತೈತಣ್ಣಾ ವೋ
ಸೀಗೆ ಪದಿಯತಾಕೆ ಬಂದವ್ನೆ ಎತ್ತಯ್ಯ
ಯಾರಮ್ಮ ಎಲು ಬಾಲು ಯಾರಮ್ಮ ಎಲು ಕಂದ
ಹಾಲು ಬಾನ ಇಕ್ಕಿ ಕೊಲ್ಲೋರು ಕೊಲ್ಲುತ್ತಾರೆ
ಬಾಲಮ್ಮನ ಭಾಷೆ ತಕ್ಕೊಂಡು ಕೊಲ್ಲೋರು ಕೊಲ್ಲುತ್ತಾರೆ
ಮೂರು ಪೆಟ್ಟು ನಾನುವೆ ಮಾತು ನಡ್ಸೈದ್ದಿನಿ
ನನ್ಮ್ಯಾಲೆ ದೋಷವಿಲ್ಲ ಅಂದವ್ನೆ ಎತ್ತಯ್ಯ
ಸುಕ್ಕುದು ಸುರುನರಿ ಬಿಲ್ಲೊ ತಕ್ಕೊಂಡ ಎತ್ತಯ್ಯ
ಹೊಡ್ದೆ ಬಿಡ್ತಿನಂಥ ಮಯಿಗೂದ ಗೌಡಾ ವೋ
ಹೊಡಿಯೋನ್ಹೋಡಿತೀ ಭಾವ ಅರಪೆಟ್ಟು ಮಾಡಬ್ಯಾಡ
ಒಂದೇ ಪೆಟ್ಟಿಗೆ ನೀನು ಹೊಡಿಯಂದಾ ವೋ
ಆ ಮಾತೂ ಕೆಳವ್ನೆ
ಮತ್ತೇನೆ ಎತ್ತಯ್ಯ
ಸುಕ್ಕುನ ಸುರುನಾರಿ ಬಿಲ್ಲು
ಮಣಕಾಲಿಗಿ ಮುರುಕ್ಯಂಡ
ಅಂಗೈಲಿ ಅರಗಿಣಿ ಬಾರೋ
ಪೊಪ್ಪುನಿಂಗ ನೀನ್ ಬಾರೋ
ಮುಂಗೈಮ್ಯಾಲೆ ಆಡೋ
ಗಿಣಿರಾಮ ವಲಿಗಾನಯ್ಯ
ಭಾವ ಮೈದುನ ನೋಡುಬಾರ
ಬಾಯಿಗಿ ಬೆಲ್ಲ ಬಾರೊ
ಬಾರಯ್ಯ ವಲಿಗನೇ ಮಲ್ಲಯ್ಯವೋ
ಹಾಯೊಂಬೋ ಅಡಿವಂತೆ ಶಿವ್ನ
ಜೀ ಎಂಬ ಮಲಿಯಂತೆ
ಕೊಳ್ಳೊಕೊಳ್ಳೊ ಕಟ್ಟಿಕಂಡು
ಬೋರೆ ಸರಿಯೋರಣ್ಣ
ಭಾಮೈದುನ್ನ ನೋಡು
ಭಾವ ಹೊಡದ ಅಂಬುತಲೆ
ತಲಿಯಾಗೆ ನಾಲ್ಗಿಯಿರುವ
ಹೆಸರೇ ಆಗತಿತ್ತು ಒಲಿಗ್ಯಾನಂದಾನೋ
ಅತ್ತುರು ಬರುವುದಿಲ್ಲ
ಕರ‍್ದುರು ಬರುವುದಿಲ್ಲ
ನಮ್ಮುಗ್ಗುರುಕೆ ನಾವೇ ತಾಳಾನಮ್ಮಾ ವೋ
ಬಾರಯ್ಯ ಒಲಿಗ್ಯಾನೆ ಮಲ್ಲಯ್ಯ
ದೊಡ್ಡ ಬೆಟ್ಟ ಸಾಲಿಗೆ ಮತ್ತೆನಮ್ಮೆತ್ತಾವೊ
ಸಿಳ್ಳೆನ ಹೊಡಿಯೊಳೆ ಸಿಟಿಕೇನೆ ಹಾಕಮ್ಮ
ದೊಡ್ಡ ಬೆಟ್ಟದ ಸಾಲಿಗೆ ಎತ್ತ ಕರಿಯೆಂದಾ ವೋ
ದೊಡ್ಡಬೆಟ್ಟದ ಸಾಲಿಗೆ ಎತ್ತೆ ಕರ‍್ದಾನಣ್ಣಾ
ದೊಡ್ಡ ಬೆಟ್ಟ ಏರವ್ನೆ ಮತ್ತೇನೇ ಎತ್ತಯ್ಯ
ಏಳು ಸಿವುಡೆ ಹುಲ್ಲೆನೇ ಪುಚ್ಚಾನೆ ಹಿಡ್ಕೊಂಡು
ಏಳ ದಿಕ್ಕಿಗೆ ಗೌಡ ಚಿಮ್ಮಿದ್ನಣ್ಣ ವೋ
ಗ್ವಾದಿಲ್ಯಾಗ ಹುಲ್ಲೆ ಒಳ್ಳೆ ಮೆಯಿದ್ಹಂಗೆ ಮೆಯೋದು
ಹುಲ್ಲೇ ಹಾಸಿಕೊಂಡು ಹುಲ್ಲೇ ಹೊದ್ದೊಕೊಂಡು
ಹುಲ್ಲಿನ ಮ್ಯಾಲೆತ್ತಾವೊ ಮನಗಿದುವಣ್ಣಾವೋ
ಹೊಸ ಹುಲ್ಲು ಒಳ್ಳೆ ಮೈದು ಹೊಸನೀರು ಕುಡ್ದಾವೋ
ಎಣೆಕಲ್ಲು ಮಕ್ಕ ರಂಗುಳಿಸ್ಯಾ ವೋ
ಬಾರಯ್ಯ ಒಲಿಗಾನ ಮತ್ತೇನೆ ಮಲ್ಲಯ್ಯ
ಹೊಸ ಹುಲ್ಲು ಮೈದಾವೊ ಮತ್ತೇ ನಮ್ಮ ತ್ತಾವುಗಳು
ನೀರ‍್ಹೆಂಗ ಮಾಡೊನೋ ಮಲ್ಲಯ್ಯ ವೋ
ಹಳ್ಳಿಪಳ್ಳಿ ವಡ್ಡುರುನಾ ಬಿಟ್ಟಿ ಸಾರುಂಗ್ಹೊಡಿಸಿದುರೆ
ಬೋರುನ ತಿಪ್ಪೆ ತೊರಿಯೆ ತಿರುವುಕೊಂಡು ಬಂದಾರೆ
ನಮ್ಮೆತ್ತಾವಿಗೆ ಗಾಡಿ ಮುಗ್ದಿತಮ್ಮಾ ವೋ
ಹಂಗೆಲ್ಲ ಒಲಿಗ್ಯಾನಯ್ಯ ಹಿಂಗೆಲ್ಲಾ ಒಲಿಗಾನಯ್ಯ
ನೀನ್ ಆವ್ ಕಾಯೋ ನಾಗವಳ್ಳಿ ಬೆತ್ತವೆ ತಕ್ಕಂಡು
ದೊಡ್ಡಗ್ವಾಡಿ ಹಳ್ಳದ ಒಬ್ಬೇಲಿರಿಯಾನಯ್ಯ
ಗೆರಿಯಾಗೀಸಿಕೊಂಡು ಹಿಂದಕ ನೋಡದ್ಹಂಗ
ಮುಂದಾಕ ಕೂಗ್ಹೇಳೂತ ಹೋಗಮ್ಮಾವೋ
ಗೆರಿಯಾಗಿಸಿಕಂಡು ಹೋಗೋನಂತ ಮಲ್ಲಯ್ಯ
ಪನ್ನೀರಿ ಗಿಂಡ್ಯಾಗ ಇದ್ದಾಂತ ನೀರು
ಮೊದ್ಲೆ ಗಾಡಿಗಿ ನೀರು ಒಯ್ಯೋನಮ್ಮಾ ವೋ
ನೀರು ಕುಡುದೆ ನಿದಾನ ಬಿದ್ದಾವೋ ಎತ್ತಾವು
ನೀರಿನ ಮ್ಯಾಲ ಎತ್ತಾವೆ ಮನಗಿದುವಣ್ಣಾ ವೋ
ಬಾರಯ್ಯ ಒಲಿಗ್ಯಾನೆ ಮತ್ತೇನೆ ಮಲ್ಲಯ್ಯ
ಹಳ್ಳಿಪಳ್ಳಿ ವಡ್ಡುರುನ ಬಿಟ್ಟ ಸಾರಂಗಿಡುಸಿದುರೆ
ಬೊರುನ ತಿಪ್ಪೆ ತೊರಿಯೆ ತಿರುವಿಕೊಂಡೆ ಬಂದಾರೆ
ನಮ್ಮೆತ್ತಾವಿಗೆ ಗಾಡಿ ಮುಗಿದಿತಂದ್ಹೇಳಿದೆ
ನೀವು ಸತ್ಯದಲ್ಲಿ ಶರಣಾರು
ಉತ್ತಮುರ ಮಕ್ಕಾಳು
ನಿಮ್ಮ ಸತ್ತೆವು ಭಾವಾ ನಮ್ಮಿಗೆ ಬಂದೀತೆ
ಅಗುಸುರು ಮ್ಯಾಲೆ ಹೋಗೊ ತಬ್ಬಿ ಹೂವ್ವಿನ ಬೂದ
ಆರೋರ ಮ್ಯಾಲ್ಹೋಗೊ ಆಲು ಮುಸುಕದ್ದಾರಿ ಪುಲ್ಲು
ತುರುಕುರು ಮ್ಯಾಲೆ ಹೋಗೊ ತುಂಬುರು ಬಡ್ಡಿ ಕೇಳೊ
ಇಳ್ಳಿಕಿ ಪಾರಿ ತಿರುಗೊ ಗರ‍್ಡಿನೆ ಹನುಮಂತ
ಹಿಂದ್ಲಾವಿನಾಗೆ ನೆಡಿಯೋ ಕಂದ ಕೊಂಬಿನದೊಂದಂತೆ
ಸೊಂಡಲೂರು ಕೆರಿಯಾಗೆ ದುಂಡಾಪೊಮೇದೋಳೆ
ಹೊಸ ಹುಲ್ಲು ಮೇದಾವೆ ಹೊಸ ನೀರು ಕುಡ್ದಾವೋ
ಎತ್ತ ನಿಲ್ಲದಿಲ್ಲ ಕಣೊ ಮಲ್ಲಯ್ಯ
ಕುರಿಯಾಳಿರಿಯಟ್ಟಿಗೆ ತಾವರಿಗಿರಿ ಬಸವಂಗೆ
ಸೀಮಿಗೆ ನಿನ್ಹೋಗೊ ಮತ್ತೇನೆ ಮಲ್ಲಯ್ಯ
ಅಡ್ಡೆ ಕಾಯಾಗ ನೀರು ಕಾರೆ ಕಾಯಾಗ ಮಜ್ಜೀಗೆ
ತಕ್ಕೊಂಡೆ ವಲಿಗಾನೆ ಮತ್ತೇನೆ ಮಲ್ಲಯ್ಯ
ತಕ್ಕೊಂಡೆ ಬರ‍್ಬೇಕಂದಾ
ಉಗುಳೊಯ್ದು ಉಗುಳು ಆರೋಟ್ಹೋತ್ತಿಗೆ
ಆಗತ್ತು ತಪ್ಪಿದುರೆ ಮತ್ತೇನೆ ಮಲ್ಲಯ್ಯ
ಕೆಟ್ಟಾ ಜ್ಯಾತೆನಂದು ಕರ‍್ದನಂದಾ ವೋ
ಕುರಿಯಾಳ್ಹಿರಿಯ್ಹಟ್ಟಿ ಒಳ್ಳೆ ತಾವುರಗಿರಿ ಬಸವಂಗೆ
ನಾನೇ ಕಾಣೆ ಕಣೊ ಭಾವಯ್ಯ ವೋ
ಹಾಂಗೆಂಬ ಶಬ್ದನೇ ಕೇಳಿದುರೆ ಎತ್ತಯ್ಯ
ಕುರಿಯಾಳ್ಹಿಯ್ಹಟ್ಟಿ ಒಳ್ಳೆ ತಾವುರಗಿರಿ ಬಸವಂಗೆ
ನಾನೇ ಕಾಣೆ ಕಣೋ ಭಾವಯ್ಯ ವೋ

೯೭. ಎತ್ತಯ್ಯನ ಕಾವ್ಯ
ಹೆಸ್ರೋ ಎತ್ತದುಕ್ಕಿನ್ನ ಒಳ್ಳೆ ದಶುವಂತನ ನೆನೆದೆವೋ
ಹೆಸ್ರಿಗೆ ಸನ್ನಾರೆ ಮದ್ನಾರೋ | ಬಂಜಿಗೇರಿ
ದೆಸಿವಂತ ಈರಣ್ಣನ ನೆನೆದೆವೋ
ಸೊಲ್ಲೆ ಎತ್ತದುಕ್ಕಿನ್ನ ಒಳ್ಳೆ ಬಲ್ಲಿದೋನ ನೆನದೆವೊ
ಸೊಲ್ಲಿಗೆ ಸೊಲ್ಲೋರೆ ಮದ್ನಾರೋ | ಬಂಜಿಗೇರಿ
ಎದ್ದು ನೆನೆದೆವೊ ಒಳ್ಳೆ ಮುದ್ದು ಮೂಡುಲಗಿರಿಯಾನ
ಮಗ್ಗೆ ಅರಳ್ಹೊತ್ತಿಲಿ ನೆನೆದೇವೋ
ಸಣ್ಣಕ್ಕಿ ಸಾವಿರ ಒಳ್ಳೆ ಎಣ್ಣೆ ಮೂಗಂಡುದ
ಹಣ್ಣೀನ ಹೆಡಿಗೆ ಹದಿನಾರೊ | ಈರಣ್ಣ
ಸಂಪೂತ್ತಿಲಿ ಇಳುದಾ ಜಲಪಾಕೋ
ಬಾಳೆ ಹಣ್ಣೀನ್ಹಂಗ ಒಳ್ಳೆ ತುಂಬಿರುವ ಗಂಗಮ್ಮ
ಇಂಬೇನೆ ಕೊಡು ನಮ್ಮ ಗುರುವಿಗೋ | ಈರಣ್ಣಾಗೆ
ಬಂಗಾರುದ ಗಂಟೆ ತೊಳಿಯಾಕೋ
ಅರಿಯಾ ಮ್ಯಾಲಂಗೂಡಿ ಗಿರಿಯಾ ಮ್ಯಾಲ ಪರವುತವೊ
ಬಲಭುಜದ ಮ್ಯಾಲೊ ಶಿವಶಂಕೊ | ಗೋವಿಂದ
ಹರನಂದು ಗಿರಿಯ ಇಳಿದವ್ನೋ
ಸಾರಾನೂರ ಗುಡ್ಡದೊಳೆ ಸಾಗಿಗಣ್ಣೀನ ಸತ್ತಿ
ಮಾತುನಾಡ ತಾಯಿ ಮನಬಂದ್ಹಂಗೋ
ದೊಡ್ಡೇರಿ ಸೀಮಿಗೆ ದೊಡ್ಡೋಳೆ ಕಾಣೆ ಬಿದುರಮ್ಮ
ಒಡ್ಡಿದಲ್ಲೆ ತಾಯಿ ಮರುಬಿಲ್ಲೋ ಥಳಿಕೀನ
ಒಬ್ಬೇಲಾಡಿದಳಮ್ಮ ಜಗಬ್ಯಾಟ್ಯೋ
ಕಲ್ಲಿನಾಗ ಹುಟ್ಟ್ಯವಳೆ ಕಲ್ಲಿನಾಗ ಬೆಳೆವಳೆ
ಸೊಲ್ಲೆ ಸೊಲ್ಲಿಗೆ ಸೃತಿ ಕಲಸಮ್ಮೊ
ಪಟ್ಟೀಯದಟ್ಟ್ಯಾರು ದನಗಳು ಕಟ್ಟಿದ ಮರುಬಿಲ್ಲನೇ
ಹುಟ್ಟ ಮಾರುಗದೂರಿಗೆ ಮಯಿಗುದ ಗೌಡವೋ
ಕುರಿಯ್ಹಟ್ಟಿ ಕರ‍್ತಾನೊ ಒಳ್ಳೆ ಹಿರಿಯ್ಹಟ್ಟಿನೇ ಗೌಡವೋ
ಜಂಗಳಿ ಕುದುರ‍್ಯೋನಣ್ಣ ಜಂಪಲು ಮಂಡ್ಯೋನಣ್ಣ
ಗಂಡಿನಿ ಕ್ವಾಟೊನಂತೆ ಗಡಿನಾಮುದ ಚಿತ್ತಯ್ಯ
ಜಡಿಯಾ ಜಂಗಮನ ಬಲಗರ್ದೆವೋ
ತರಿಯದು ಕಳ್ಳೇನು ತರುವ ಜನ್ನಿಗವ್ನೇ
ಅಡ್ಡನ್ನು ಕಳ್ಳೇನು ದೊಡ್ಡವ್ನು ದಯ ಮಾರ‍್ಯೋವ್ನು
ಮಾರಿಕುಲದವ್ನು ಮಯಿಗುದ ಗೌಡಂದಾವೋ
ಲೆಕ್ಕಕೊಂದು ಕರ‍್ಸಿರಿ ಎತ್ತೀನ ಬೋಗಿನ
ಚಿಕ್ಕ ಹುಲಿಕುಂಟೆ ಸಬುಗೀನ ದಾಯಾಕೆ
ಆವೆ ಎತ್ತಯ್ಯ ಬರ‍್ಬೇಕೋ
ಕಲ್ಲೊಂದೇ ಕರಗ ಹೊತ್ತು ಶಿವನು ಬೆಲ್ಲ ಮೇವೊವತ್ತೂ
ಹರ‍್ದೋಗೊ ಗಂಗಿ ಗೌರಿ ನಿಂತು ನಿದ್ರೆ ಮಾಡೊ ಹೊತ್ತು
ಬೆಂಕಿಗೆ ಸೆದಿಲೆನೆ ಬಡಿಯೊ ಹೊತ್ತು ಮಲ್ಲಣ್ಣ
ಅಷ್ಟೆಂಬೊ ಹೊತ್ತಿನಾಗ
ಕಾಲುತುಣದೆ ಕಾರುಣುವೆ ಏನಂದಾ ವೋ
ಕೆಪ್ಪೆ ಕಲುಕುದ ನೀರು ಕುಡಿಸ್ಯಾನೆ ಬಟ್ಟಣ್ಣ
ಕುಲಕೊ ಛಂದಾದ್ಹುಲ್ಲು ಮೇಸೆನೋ ಬಟ್ಟಣ್ಣ
ಕಾಲ್ತುಣದೆ ಕಾರುಣವೆ ಏನಂದಾ ವೋ
ಅಂಜಿ ಬೆನ್ನವ ನಾನು ಮಾಡೆನೋ ಎತ್ತಯ್ಯವೋ
ಅಂಜುತಲೆ ಬೆನ್ನು ಮಾಡಲಿಲ್ಲ ವೋ
ಅಂಜೋದು ಯಾತಾಕೆ ಅಳ್ಕೋದು ಯಾತಾಕೆ
ಉಂಡೂನೆ ಊಟುಗುಳು ಕಂಡೂನೆ ಕನಸುಗಳು
ಮನಸೀಲಿಡಬಾರದು ಮತ್ತೆ ಕಾಣೋ ಬಟ್ಟಣ್ಣ
ಬಂದುದ್ದೆ ಬಂದ್ಹಂಗ ಬೆನ್ನ ಮಾಡಮ್ಮೋ
ವತ್ತಾರಿನ ಬಿರಿಗಾಳಿ ಬಯಿಸಾರಿನ ಮುರಿಮಾಡ
ಬಯಿಸೆರಿನ ಬಿರಿಗಾಳಿ ಒತ್ತಾರಿನ ಮುರಿಮಾಡ
ಒಣಸಿಡುಲಾರೆ ಕಣಸೊ ನಾನು ಕಂಡೆ ಎತ್ತಯ್ಯ
ಹೊಟ್ಟಿಗುಡುಗು ಕಣಸೆ ನಾನು ಕಂಡೆ ನೋಡು
ಎತ್ತಾವಿನ ಶಾಬ್ರುದ ದಿನಮಾನುದ ಕನಸುಗಳೆ
ನಾನೆ ಕಂಡೆ ಕಾಣೊ ಮಯಿಗುದ ಗೌಡ ವೋ
ಮುಂಗಾರಿನ ಮಳೆ ಬಂದು ಮತ್ತೇನೆ ಬಟ್ಟಣ್ಣ
ಮುಂದಲ ಹೊಕ್ಕರು ಕಾಣದಂಗೆ ಬೆಳದೈತೆ
ಹಳ್ಳಾದ ಹುಲ್ಲೊಂದು ಹಳ್ಳಡಿ ಬೆಳದಾವಮ್ಮ
ಕಾಡದಾಗೆ ಹುಲ್ಲಂತೆ ಕರಿ ಎತ್ತೀನುದ್ದಮ್ಮ
ಗುಬ್ಬಿಸಿ ರಾಜಣದ್ಹುಲ್ಲು ಕುತಿಗುದ್ದ ಬೆಳದಾವೊ
ಸೂಸುಗುದ ಹುಲ್ಲೇನೆ ತೆರಿ ಹೊಯ್ತಾತೇ ನೋಡೊ
ಈ ಹುಲ್ಲಿನ ಮ್ಯಾಲೆ ಒಳ್ಳೆ ನೀರಿನ ಮ್ಯಾಲೆನೆ
ಬಂದಂದಿಗೆ ನೋಡಿಕೊಂಬೊನಂದಾ ವೋ
ಏಳೇ ದಿನಂಬೊದೊಂದೂ ಏಳ ತಿಂಗಳೆತ್ತಯ್ಯ
ಎಂಟೇ ದಿನಂಬೊದೂ ಎಂಟ ತಿಂಗಳಾಗೋದು
ಮುಂದ್ಲಾಗೆ ಹೋಗಿ ಒಳ್ಳೆ ಹುಲ್ಲೇನಾ ಮೇಯ್ದಾರೆ
ಅದ್ರಿಂದ ನಾವ್ ನೋಡೊ ಪುಳ್ಳೆನಾಯೋದಣ್ಣ
ಅದ್ರಿಂದ ನಾವ್ ನೋಡೊ ಬುಡಸೆ ತಿಂಬೋದಣ್ಣ
ಮುಂದ್ಲಾಗೆ ಹೋಗಿ ಒಳ್ಳೆ ನೀರನ್ನ ಕುಡ್ದಾರೆ
ಅದ್ರಿಂದ ನಾವ್ ನೋಡೊ ಗೋತಾ ಕುಡಿಯೋದಮ್ಮ
ಅದ್ರಿಂದ್ ರಾವ್ ನೋಡು ಗ್ವಾತ ಹಾಕೋದು
ಅರೆ ಕಂಡ ಕಾಣೊ ಎತ್ತಯ್ಯ
ಮಾಡ್ಯವ್ನೆ ನೋಡೊ
ಬಾರಯ್ಯ ಒಲಿಗ್ಯಾನೆ
ಮತ್ತೇನೆ ಮಲ್ಲಯ್ಯ
ನಾವೆ ಉಳಿಯೊ ಹೊತ್ತೆ ಬರ್ಲಿಲ್ಲಾವೋ
ನಾವೆ ಉಳಿಯೋ ಹೊತ್ತ
ಬರ್ಲಿಲ್ಲ ಮಲ್ಲಯ್ಯ
ನಮ್ಮೆತ್ತು ಉಳಿಯ ಹೊತ್ತೆ ಬರ್ಲಿಲ್ಲಾವೋ
ಎತ್ತೆ ಸತ್ತರು ನಾವೇನೆ
ಎತ್ತು ತಿರುಗಲಾಳೇವು
ಆವು ಸತ್ತರು ನಾವು
ಆವು ತಿರುಗುಲಾಳೇವು
ಹೋರಿ ಸತ್ತರು ನಾವು
ಹೋರಿ ತಿರುಗಲಾಳೇವು
ಹೆಂಡರು ಸತ್ತರು ನಾವು
ಹೆಂಡರುನಾ ಪಡದೆವೋ
ಮಕ್ಕಳು ಸತ್ತರು ನಾವು
ಮಕ್ಕಳೂನ ಪಡದೆವೋ
ಕಾರೆ ಕಣ್ಣೀನ ಕದಪುರುಷ
ಕಾಲಿಲಿ ಗ್ಯಾನುದ್ಧರಿಯೆ
ಬಾಲುದಿಲೆ ಬಲವಂತ
ಬೆನ್ನಿಲಿ ಬಲು ಬೇತಾಳ
ಮುನ್ನೂರು ತಡಿಸಿಗಿನ್ನ
ಮುಂದ್ಹುಟ್ಟಿದವ್ನು ಭಟ್ಟಣ್ಣನ್ನಾ
ಅವ್ನು ಸತ್ರೇ ನಾವೆಲ್ಲಿ ತಿರುಗಾಳೇವೋ
ಬಾರಯ್ಯ ಒಳ್ಳೆ ಒಲಿಗ್ಯಾನೆ ಮತ್ತೆನೆ ಮಲ್ಲಯ್ಯಾ
ಸ್ವಾಮಾರದ್ಹೊತ್ತುಗಳು ಮೀರ‍್ತಾವೆ ಮಲ್ಲಯ್ಯ
ಗೂಡೆ ಕಟ್ಟೇಕಂದ ಮಯಿಗುದ ಗೌಡಾವೋ
ಕಾರೆಕಳ್ಳೆ ಕಡ್ಡು ಕರಿವಿನ ಗೂಡ ಹೊತ್ತಿದರು
ಹುಲಿ ಕಳ್ಳೆ ಕಡ್ಡು ಉದಿಮೋರೊತ್ತಿದ್ರಣ್ಣ
ಅಂದ ಚಂದದ ಕಳ್ಳೆ ಗಂಧಮಾವುದ ಬೆರ್ಗಣ್ಣ
ಹಚ್ಚನ್ನ ಕಳ್ಳಂತೆ ಪಚ್ಚೆದ್ದು ಬೆರ್ಗಣ್ಣ
ಹೂವ್ವಿನುಕ್ಕುಡುದ್ಯಾವರು ಬೆರಗಣ್ಣ
ಉಳವೆ ಕೋಲು ಉಗ್ಗುದ ಗಡಿಗೆ ನೋಡು
ಉಕ್ಕುಡುದ ಕೋಪಿಗೆ ಇಟ್ಟವ್ನೆ ಎತ್ತಯ್ಯ
ಅಡಿಯಾ ಸಿಗಸರ್ದವ್ನೆ ಬೆಂಕಿ ಮಾಡಿದುನಣ್ಣ
ಮೂರೆನೆ ಕಣ್ಣಿನುದು ಕರಿಯಾನೆ ಸಿಪ್ಪಿನುದು
ದ್ರಿಷ್ಠಿಯನ್ನಾಕಾಯಿ ತಕ್ಕಂಡು ನಿನ್ನೆತ್ತಯ್ಯ
ಎತ್ತಿಗಾಗೊ ಹೋಮ ಸುಡ್ತಾನಣ್ಣ ವೋ
ಎತ್ತಾವೆ ಗೂಡೆನೆ ಸೇರಿಕ್ಕಂಬೋದು ನೋಡು
ಮೋವುದಾರಿನ ಕರುವನ್ನು ಬಿಟ್ಟವ್ನೆ ಮಲ್ಲಯ್ಯ
ಒಳಸ್ಯಾರಿ ಹೊರಸ್ಯಾರಿ ಆಲೆನೆ ಕರ‍್ಕಂಡು
ಉಕ್ಕಿರಿಸುಗ್ಗಿಮಾಡಿ ಕಡಿಗಿಟ್ಟ ಮಲ್ಲಯ್ಯ
ಜಾಲಿ ಬಂಡಿ ಎಲಿಯ ಪತ್ತುರುವಳ್ಳೆ ಕಟ್ಟಿ
ಸಣ್ಣಾದೊಂದೂಟ ಮಾಡಿದುರುಣ್ಣಾ ವೋ
ಸೀಗಿರಿ ಸಿಕ್ಕಿಣಿಕ್ಯಂತೆ ಬಾಗೂರು ಬಿಳಿ ಎಲಿಯಣ್ಣ
ತಾವೂರಗಿರಿಯೆಂಬೋದು ಸೊಸಿದು ಕೆನಿ ಸುಣ್ಣವಾ
ಗಟ್ಟಿದನ್ನ ಸೀಮೆ ರಟ್ಟಿ ಎಸಲಿನ ಸೊಪ್ಪು
ಸಣ್ಣದೊಂದಿಳ್ಳೇವು ಮಡಸಿದುಣ್ಣ ವೋ
ಅವೀನ ಹಾಸೀಗಣ್ಣ ಶೇಳಿ ಶೇಳಿನ ಮಂಚಾ
ನಾಗಬೂಷುಣವೆ ತೆಲಿಗಿಂಬು
ಕಲ್ಲಿನಾಸೀಗಂತೆ ಮುಳ್ಳು ಮುಳ್ಳಿನ ಮಂಚ
ಶೆಲ್ಲ್ಯಾರೆ ದಟ್ಟಿ ತೆಲಿಗಿಂಬು
ಹತ್ತು ಸಾವಿರದಂಬು ತಕ್ಕಿಗೆ ಸಾಸಿಕಂಡು
ಹತ್ತು ಸಾವಿರದಂಬು ತೋಳಿಗೆ ಸಾಸಿಕಂಡು
ಬೇವಿನ ಸುರುನರಿ ಬಿಲ್ಲು ಬೆನ್ನಿಗೆ ಕಟ್ಟಿಕೊಂಡು
ಕೈಯಲಿ ಕತ್ತಿರಿ ಬಾಣ ನೆತ್ತಿಲಿ ನೆತ್ತುರು ಬಾಣ
ಸುರ್ನಾರೆ ಮರ್ಬಿಲ್ಲು ಒಳ್ಳೆ ಸೂರಿದುನ ಒದಿಯಂಬು
ಸೂಡಿಕಂಡ ಗನಗುರುವೆ ಮತ್ತೆ ನಿನ್ನೆತ್ತಯ್ಯ
ಶಿವಕೊಟ್ಟ ಚಿಪ್ಪುಗೊಡ್ಲಿ ಪಕ್ಕೆಯಲ್ಲಿಟ್ಟುಕೊಂಡವ್ನೆ
ನಾರಾಯಣ ಕೊಟ್ಟಂತ ನಾರಗಲ್ಲು ನೋಡು
ತಲಿದಿಂಬು ಮಾಡಿದನಣ್ಣ ಮತ್ತೇನ ಎತ್ತಯ್ಯ
ಒಕ್ಲೂವ್ವ ಹಾಸಿಕ್ಯಂಡ ಒಕ್ಲೂವ್ವ ಹೊದ್ದುಕೊಂಡು
ಮನಿಗಿದ್ನೊ ಗೌಡ ಮನಿಗುದ್ನಣ್ಣಾ ವೋ
ಮನ್ಗುವಾಗ ಏನಂದ ಒಳ್ಳೆ ಮತ್ತೇನೆ ಎತ್ತಯ್ಯ
ಹುಲ್ಲನೀರೊ ನೋಡಾಕ ಹೋಗ್ಬೇಕ ಒಲಿಗ್ಯಾನಯ್ಯ
ಮುಂಗಳಿ ಕೂಗೋದಣ್ಣ ಒಳ್ಳೆ ಮೂಡಲು ಕೆಂಪಗಾಗ್ಹೊತ್ತಿಗೆ
ಬೆಳವಿನ ಕಾಯೋಟು ಬುತ್ತಿ ಕಟ್ಟಬೇಕಮ್ಮ ವೋ
ಮುಂಗೋಳು ಕುಗ್ಹೊದಣ್ಣ ಒಳ್ಳೇ ಮೂಡಲು ಕೆಂಪಗಾಗ್ಹೊತ್ತಿಗೆ
ಎದ್ದವ್ನೆ ಒತ್ತುಂಟೆ ಮತ್ತೇನೆ ಮಲ್ಲಯ್ಯ
ಮಕಮಾರಿ ತೊಳ್ಕಂಡು ಕಾಲ್‌ಕೈ ತೊಳ್ಕಂಡು
ಮೋವುದಾರಿನ ಕರುವನ್ನೆ ಬಿಟ್ಟವ್ನೆ ಮಲ್ಲಯ್ಯ
ಒಳಸ್ಯಾರೆ ಹೊರಸ್ಯಾರೆ ಹಾಲೇನೆ ಕರಕಂಡು
ಉಕ್ಕುರಿಸುಗ್ಗಿ ಮಾಡಿ ಕಡಿಗಿಟ್ಟ ಮಲ್ಲಯ್ಯ
ಜಾಲಿ ಜಂಬಿ ಎಲಿ ಪುತ್ತುರುವಳ್ಳಿ ಕಟ್ಟಿ
ಬೆಳುವಿನ ಕಾಯೋಟುಬುತ್ತಿ ಕಟ್ಟಿ ಕಡಿಗಿಟ್ಟವ್ನೆ
ಏಳೇಳಿರಿ ಭಾವಾ ಅಡಿಗಾದಾವೋ
ಎದ್ದು ಕಣೋ ಎತ್ತಯ್ಯ
ಮತ್ತೇನೆ ಘನಗುರುವೆ
ಮಕಮಾರಿ ತೊಳ್ಕಂಡು
ಕಾಲ್‌ಕೈ ತೊಳ್ಕಂಡು
ಅಗ್ಗಣಿಯ ತಕ್ಕಂಡು
ಮಜ್ಜುಣ ನೀಡಿಕಂಡು
ಸಣ್ಣಾದೊಂದೂಟ ಮಾಡಿದ್ರಣ್ಣ ವೋ
ಸಣ್ಣಾದೆ ಒಂದೂಟ ಮಾಡಿದನೆ ಎತ್ತಯ್ಯ
ಸಣ್ಣಾದೊಂದಿಳ್ಳೇವು ಧರಿಸಿದ್ನಣ್ಣ ವೋ
ಮದ್ದಿಗಿರಿ ಕಂಬಾಳಿ ತಿದ್ದಿ ಹೆಗಲಿಗ್ಹಾಕವ್ನೆ
ಬೆಳವಿನ ಕಾಯೋಟು ಬುತ್ತಿ ಮೂಲಿಗಾಕಿದುನಣ್ಣಾ
ಕೈಯಿಲಿ ಕತ್ತಿರಿ ಬಾಣ ನೆತ್ತಿಲಿ ನೆತ್ತುರುಬಾಣ
ಸುರ್ನಾರಿ ಮರ್ಬಿಲ್ಲು ಒಳ್ಳೆ ಸೂರಿದುನ ಹೊದಿಯಂಬು
ಸೂಡಿಕೊಂಡು ಗನಗುರು ಮತ್ತೆ ನಿನ್ನೆತ್ತಯ್ಯ
ಶಿವಕೊಟ್ಟ ಚಿಪ್ಪುಗೊಡ್ಲಿ ಹೆಗಲಿಗಿಟ್ಟುಕಂಡವನೆ
ನಾರಾಯಣ ಕೊಟ್ಟಂತ ನಾರಗಲ್ಲುಯೇ ನೋಡು
ಹೆಗಲಿಗ್ಹಾಕಿದುನಣ್ಣ ಮತ್ತೇ ಮಯಿಗುದ ಗೌಡ ವೋ
ಬಾರಯ್ಯ ಒಲಿಗಾನೆ ಮತ್ತೇನೆ ಮಲ್ಲಯ್ಯ
ಹುಲ್ಲು ನೀರೆ ನೋಡಾಕ ಹೋಗ್ತಿನಲ್ಲಿಗಯ್ಯ
ತಣ್ಣನ್ನವು ಮೂರರಕೆ ಕೊಡ್ಬೇಕಂದಾವೊ
ಹೋಗೊನ್ಹೋಗ್ತಿ ಭಾವ ಮತ್ತೇನೆ ಭಾವಯ್ಯ
ಎತ್ತಾವೇ ಏನು ಕೊಟ್ಟು ಪಾಣಫಡಿಯಾಲೋ
ಒಂದೇನೆ ಗೂಡಿಗೆ ಕಂಬೂಳಿ ಕೊಡಯ್ಯ
ಒಂದೇನೆ ಗೂಡಿಗೆ ಕೈಸಿಕ್ಕ ಕೊಡಯ್ಯ
ಒಂದೇನೆ ಗೂಡಿಗೆ ರೂಮಾಲ ಕೊಡಯ್ಯ
ಒಂದೇನೆ ಗೂಡಿಗೆ ನೀನಿರು ವಲಿಗಾನಯ್ಯ
ಅಷ್ಟೊತ್ತಿಗೆ ನಾನೇ ಬರ‍್ತಿನಂದಾವೋ
ಅರೆ ಎತ್ತಯ್ಯನ ಗೂಡಿನಾ
ಸುತ್ತಾ ಮುತ್ತಾ ನೋಡು
ಈಟೀಟೆ ಕಾಲೋರು
ಈಟೀಟೆ ಕಾಲೋರು
ಹದ್ದುಗಳೇ ಗೆದ್ದುಗಳೇ
ರಣಬಂತುಗಳೇ ಮನಿಯೆ ಕಟೈತಮ್ಮಾವೋ
ಅಗಿಯರ ಕೈ ಅಡಿಯಾಗಿ ನಿಮ್ಮ ಕೈಯೆ ಮೇಲಾಗಿ
ದುಸ್ಮಾನ್ನರು ಕೈ ಅಡಿಯಾಗಿ ಬರ‍್ಲೆಂದ
ನಿಮ್ಮಗಾರೆ ಓ ಭಾವಾ ದೇವಗಾರಾಗಿ ಬರ‍್ಲಂದ
ತಣ್ಣನ್ನವು ಮೂರ‍್ಹರಿಕೆ ಕೊಡ್ತಾನಣ್ಣವೋ
ಹುಲ್ಲುನೀರು ನೋಡಾಕೆ ಹೋಗ್ತಾನೆ ಎತ್ತಯ್ಯ
ಕಾಲು ಗಡಸೊವುನಣ್ಣ ತೋಳು ಬೀಸುವುನಣ್ಣ
ಎಡವಿದ್ದ ಕಲ್ಲೆ ಪುಡಿಪುಡಿಯಮ್ಮಾವೋ
ಮುಗ್ಗುರಿಸಿ ನಡುದರೆ ಒಳ್ಳೆ ಮೂರು ಗಾವುದಲ್ಹೋಗೋವ್ನೆ
ತಗ್ಗಿ ನಡುದರೆ ನಾಕೆ ಗಾವುದ ವೋ
ಸೂರುದು ಒಂದೇ ಭಾಗ ಚಂದುರು ಒಂದೇ ಭಾಗ
ಸ್ವಾಮಿ ಎತ್ತಯ್ಯ ಒಂದೇ ಭಾಗಣ್ಣಾ ವೋ
ಅಡ್ಡೊಂದೇ ಅರುಗಾವುದೆ ಶಿವನ ನೆನದವ್ನೆ ಎತ್ತಯ್ಯ
ಕಣ ಕುಪ್ಪೆ ಸೀಮೇನೆ ಕುಂತು ನೋಡಿದುನೋ ಎತ್ತಯ್ಯ
ಬ್ಯಾಡರು ಸೀಮೇನೇ ಬಗ್ಗಿಉ ನೋಡಿದುನೋ ಎತ್ತಯ್ಯ
ತುರುಕರು ಸೀಮೇನೇ ತೂರಿ ನೋಡಿದುನೋ ಎತ್ತಯ್ಯ
ಅರ್ತಿ ಐ ಮಂಗುಳುವೆ ಗುತ್ತಿ ಗುಡಿಯ ಕ್ವಾಟೆ
ಸುತ್ತೇಳು ರಾಜ್ಯಾವು ಮತ್ತು ಕಟ್ಟಿ ತಿರುಗಿದನೊ
ಎತ್ತಿಗೆ ಹಿಡಿ ಹುಲ್ಲು ಸಿಗಲಿಲ್ಲಾಂದಾ ವೋ
ಆದುವಾನಿ ಸೀಮೆ ನೋಡಿ ಬಂದೆತ್ತಯ್ಯ
ಆವಿಗೆ ಹಿಡಿ ಹುಲ್ಲೇ ಸಿಗಲಿಲ್ಲಾ ವೋ
ಸೊಂಡಲೂರ ಸೀಮೇನೆ ಕಂಡುಬಂದ ಎತ್ತಯ್ಯ
ನಮ್ಮ ಆವಿಗಿ ಹಿಡಿಹುಲ್ಲ ಸಿಗಲಿಲ್ಲಾ ವೋ
ಸುತ್ತೇಳ ರಾಜ್ಯವ ವತ್ತುಕಟ್ಟಿ ತಿರುಗಿದನೊ
ನಮ್ಮ ಆವಿಗಿ ಹಿಡಿಹುಲ್ಲ ಸಿಗಲಿಲ್ಲಾ ವೋ
ಆರೆ ಕಣ್ ಕುಪ್ಪೆ ಸೀಮೆ ನಾನು
ಕುಂತು ನಾನು ನೋಡಿದೆ
ಬ್ಯಾಡರು ಸೀಮೆನಾನು
ಬಗ್ಗಿ ನಾನು ನೋಡಿದೆ
ತುರುಕರು ಸೀಮೆ ನೋಡು
ತೂರಿ ನಾನು ನೋಡಿದೆ
ಅರ್ತಿ ಐ ಮಂಗುಳುದ
ಗುತ್ತಿ ಗುಡಿಯ ಕ್ವಾಟೆ
ಸುತ್ತೇಳ ರಾಜ್ಯವು
ವತ್ತುಕಟ್ಟಿ ತಿರುಗಿದೆ
ನಮ್ಮ ಆವಿಗೆ ಹಿಡಿ ಹುಲ್ಲು ಸಿಗಲಿಲ್ಲಾ ವೋ
ಅರೆ ಹಿರಿಯೋರು ಹೇಳಲಿಕ್ಕೆ
ಕಿರಿಯೋರು ಕೇಳಲಿಕ್ಕೆ
ದೊಡ್ಡವ್ರು ಹೇಳಲಿಕ್ಕೆ
ಸಣ್ಣೋವ್ರು ಕೇಳಲಿಕ್ಕೆ
ಇನ್ನೊಂದೇ ಕಾವಲೈತೆ
ಹೆಚ್ಚಿನ ಕಾವುಲು ನೋಡೊ
ಅದು ಒಂದೇ ನಾನು ನೋಡೋನಂದಾ ವೋ
ಕಾವುಲುಗುಂಟ ನೋಡೊ ಕಂಬಳಿ ಎಳದಾಡೋನು
ಕಂಬುಳಿಗೆ ಒಂದೊಂದು ಊಬತ್ತಿ ಬರುತಾವಣ್ಣ
ಒಂದುಗೂಡಿ ನಾವೇನೆ ಒಂದೀ ನಾಡುತಾವೆ
ಮುಂದ್ಲೊತ್ತು ನಾನೇನು ಮಾಡೆನಂದಾ ವೋ
ಅರೆ ಕೊನೆ ಕೊನಿಯೇ ಕುಂಬಾಕ
ಏರವ್ನೆ ಎತ್ತಯ್ಯ
ಕುರ್ಕೆಗುಡ್ಡದ ನೋಡು
ಮದ್ದಗಿರಿ ಕಂಬಳಿಯ
ತಿದ್ದಿ ಹೊದೈದ್ದಾನೆ
ಶೋಕ ಮಾಡುವನಣ್ಣಾ ಶಿವನಿಗೋ
ಅರೆ ಎತ್ತಯ್ಯನ ಕಣ್ಣೀರು
ಸಣ್ಣ ಸಣ್ಣ ಸರುವಾಗಿ
ದೊಡ್ಡ ದೊಡ್ಡ ಹಳ್ಳಾಗಿ
ಎತ್ತಯ್ಯನ್ನ ಕಣ್ಣೀರು
ಗುಡ್ಡದ ಕೆಳಾಕ ಧುಮುಕೊವಣ್ಣ ವೋ
ಅರೆ ಪಾರ್ವತಿಯೇ ದೇವಿಯಂತೆ
ಪರಮೇಸೂರಾಯಂತೆ
ನಾರಾಯಣ ಮೂರೂತಿ
ಇಂತಿಂಬೋ ಶರಣಾರು
ಆನೆ ಒಂಟೆ ಏರಿಕ್ಯಂಡು
ದೊಡ್ಡ ಬೆಟ್ಟದ ಸಾಲೀಲಿ ಬರ‍್ತಾರಣ್ಣಾ ವೋ
ಅರೆ ರಥವೆನೆ ಮುರ‍್ದೈತೆ
ಮೂಲೀಗೆ ಬಿದೈತೆ
ಇನ್ನೆಂಥಾ ಮಾಯಾದ ಮಳೆ ಸುರ‍್ದೈತಣ್ಣಾ ವೋ
ಆಲಿಸೆ ಲಾಲಿಸೆ ಕೇಳ್ತಾರೆ ಆವಾಗ
ಗುಡ್ಡಾದಾ ಮ್ಯಾಲೆ
ನರಮಾನೋರ ಸಬ್ದಾಗೋದಣ್ಣಾ ವೋ

೯೮. ಸುಗ್ಗಿ ಹಬ್ಬ ಸಂಕ್ರಾಂತಿ
ಕೋಲು ಮಾತಾಡುತಾವೆ-ಹೂವಿನ
ಗೆಜ್ಜೆ ಮಾತಾಡುತಾವೆ  || ಸೊಲ್ಲು ||
ಹೊಳೆಯಲ್ಲಿ ನೀರು ತುಂಬಿ ಹೊಲದಲ್ಲಿ ಬೆಳೆ ತುಂಬಿ
ಊರೂರಿನ ಗುಡಿ ಮನೆತುಂಬಿ | ಹೂವಿನ |
ಊರೂರಿನ ಗುಡಿ ಮನೆತುಂಬಿ ಜನತುಂಬಿ
ಸಂಕ್ರಾಂತಿ ಬಂತು ಸಿರಿತುಂಬಿ | ಹೂವಿನ |
ಸಂಕ್ರಾಂತಿ ಹಬ್ಬದಲ್ಲಿ ಸಂಭ್ರಮವೇನಮ್ಮ
ದೇವೇಂದ್ರನೈಭೋಗ ಧರೆಯಲ್ಲಿ | ಹೂವಿನ |
ದೇವೇಂದ್ರನೈಭೋಗ ಧರೆಯಲ್ಲಿ ನೋಡುಬಾರೆ
ಬೆಳೆದು ಬೀಗ್ಯಾಳೆ ಭೂಮಿತಾಯಿ | ಹೂವಿನ |
ಭೂಮಿಯು ನಮ್ಮ ತಾಯಿ ತಂದೇಯು ಬಸವಣ್ಣ
ಅವರಿತ್ತ ಸಿರಿಯ ನೋಡ ಬನ್ನಿ | ಹೂವಿನ |
ಸುಗ್ಗಿ ಬಂದಿದೆ ಬನ್ನಿ ಹಿಗ್ಗ ತಂದಿದೆ ಬನ್ನಿ
ಸಗ್ಗವಾಗಿದೆ ಭೂಮಿ ನೋಡ ಬನ್ನಿ | ಹೂವಿನ |
ಎಳ್ಳು ಬೆಲ್ಲವ ಕೊಟ್ಟ ಒಳ್ಳೆ ಬಾಳನು ಕೊಟ್ಟ
ಎಲ್ಲರಿಗು ಸಂಪತ್ತ ಶಿವಕೊಟ್ಟ | ಹೂವಿನ |
ಗೊನೆಯಿಳ್ಸಿ ತಂದ ಬತ್ತ ಕುಟ್ಟೀದ ಹೊಸಅಕ್ಕಿ
ಉಕ್ಕೀಸಿ ಹೆಚ್ಚಾದ ಬೆಲ್ಲದನ್ನ | ಹೂವಿನ |
ಉಕ್ಕೀಸಿ ಹೆಚ್ಚೀದ ಬೆಲ್ಲದನ್ನ ಬಸವಯ್ಗೆ
ಪಡುಸೋಗ ಸಂಕ್ರಾಂತಿ ಸುಕುವಾಯ್ತು |
ಬಾರೋ ಬಾರೋ ಅಣ್ಣ ಕೋಲು ಕೋಲೆ
ಬಂಗಾರ‍್ದ ದಿನ ಬಂತು ಕೋಲುಕೋಲೆ   || ಸೊಲ್ಲು ||
ಸಿಂಗಾರ‍್ದ ಸಿರಿ ಬಂತು
ಸಂಕ್ರಾಂತಿ ಹಬ್ಬ ಬಂತು
ಎಳ್ಳು ಬೆಲ್ಲಕ್ಕೆ ಬಂತು
ಒಳ್ಳೆ ಸಂಕ್ರಾಂತಿ ಹಬ್ಬ ಬಂತು |
ಊರ ಸೀಮೆಯ ನೋಡು
ಊರೂರ ಚೆಲ್ವ ನೋಡು
ನಾಡ ಅಂದವ ನೋಡು
ನಾಡ ಚಂದವ ನೋಡು |
ಬೆಳೆದ ಬೆಳೆಯ ನೋಡು
ಸುಗ್ಗೀಯ ಸಿರಿನೋಡು
ಹಸಿರ ಹಬ್ಬವ ನೋಡು
ಉಸಿರು ಬಂದಾದೆ ಜನಕೆ |
ನಾಡ ಸಂಪತ್ತ ನೋಡು
ನೋಡಲು ಶಿವ ಬಂದ್ರು
ಕಾಡ ಸಂಪತ್ತ ನೋಡು
ಕೋಟಿ ದೇವರು ಬಂದ್ರು |
ಹರುಷದ ಹೆಜ್ಜೆ ಮಡಗಿ
ಗೆಜ್ಜೆ ಗಿಲಿಗಿಲಿ ಅಂದೊ
ಎಳ್ಳುಬೆಲ್ಲಕೆ ಬಂತು
ಒಳ್ಳೆ ಸಂಕ್ರಾಂತಿ ಹಬ್ಬ ಬಂತು |
ಓಲಿಗ್ಯೊ ಓಲಿಗ್ಯೊ ಓಲಿಗ್ಯೊ |
ಹಿಗ್ಗಾಳಿ ಮುಗ್ಗಾಳಿ ಬರದಿರು ಕಣಕೆ
ಕುಗ್ಗೀದ ಗುಣವ ಕೊಡದೀರು ಮನಕೆ          | ಸೊಲ್ಲು |
ಮೂಡಾಲಗಾಳಿಗೆ ಏನು ಬಂತೊ ಮಾಯ
ನೋಡಿ ನೀ ದಯ ಮಾಡೊ ದೇವ ಶಿವರಾಯ
ಕೂಡೀದ ರಾಸಿಗೆ ಬಡಿಸೇನು ಕಾಯ
ಕಾಡಿಸಿಕೊಳ್ಳದೆ ಕೊಡುವೇನು ಆಯ | ಓಲಿಗ್ಯೊ |
ಎತ್ತೀನ ಪಾದದ ಮುತ್ತೀನ ಜೋಳ
ಸುತ್ತ ಗುಡಿಸೇನು ಹವಳದ ಕಾಳ
ಅತ್ತಿಗಕ್ಕಯ್ಯಾರ ಬಳೆಗಳ ತಾಳ
ಹೊತ್ತಾತು ತರಬೇಕು ನೂರಾರು ಆಳ        | ಓಲಿಗ್ಯೊ |
ಮಾಯಾದ ಗಾಳಿಬಂತು ಬರ್ರಾನೆ ಬೀಸಿ
ಶ್ರೀಶೈಲ ಶಿಖರಕ್ಕೆ ಸಮನಾದ ರಾಶಿ
ಮನ್ದೇವ್ರಿಗೋಗಾಕೆ ಬಲುದೂರ ಕಾಸಿ
ಮಲ್ಲೀಗಿ ದಂಡೇಲಿ ಪೂಜೀವು ರಾಸಿ | ಓಲಿಗ್ಯೊ |
ಹಸೆಗೆದ್ದು ಬಾ
ನೀಲಮೇಘ ಶ್ಯಾಮ |
ದಶರಥ ಕಂದ
ರಾವಣಾನ ಕೊಂದ
ಸೀತೆಯನು ತಂದ
ಲೋಕಕೆ ಆನಂದ |
ವನವಾಸವಾಂತ
ಭೂಜಾತೆ ಕಾಂತ
ಲಕ್ಷ್ಮಣ ಸಮೇತ
ಲಕ್ಷ್ಮಿದೇವಿ ಪ್ರೀತ |
ಈ ಬಿಲ್ಲು ಬಾಣ
ಹುಸಿಯದಂತ ಜಾಣ
ಜಾನಕೀರಮಣ
ನೀನೆ ಜಗದ ಪ್ರಾಣ |
ರಂಗಯ್ಯಸ್ವಾಮಿ ರಂಗಯ್ಯಸ್ವಾಮಿ
ಕಾವೇಟಿ ರಂಗಯ್ಯ ಗೋವಿಂದೋ |
ಬಿಲ್ಲ ತಕ್ಕೊಂಡು ಬಾಣ ಹೂಡುಕೊಂಡು
ಕತ್ತಿ ಹಿಡುಕೊಂಡು ಗೋವಿಂದೊ
ಕತ್ತಿ ಹಿಡುಕೊಂಡು ಕಾವೇಟಿ ರಂಗಯ್ಯ
ಬ್ಯಾಟೆಗೊರಟಾನೋ ಗೋವಿಂದೋ |
ಕಾವೇಟಿ ರಂಗಯ್ಯ ಕೆಂದ್ಗುದ್ರೆ ಏರ‍್ಕೊಂಡು
ಬ್ಯಾಟೆಗೊರಟಾರೊ ಗೋವಿಂದೋ
ಬೆಳಗಾನ ಬ್ಯಾಟೆಗೊರಟಾರೊ ರಂಗಯ್ಯ
ಹುಲಿ ಬ್ಯಾಟೆ ಗೆದ್ದ ಗೋವಿಂದೋ |
ಕಾವೆಟಿ ರಂಗಯ್ಯ ಕಾವಳ್ದಲೊರುಟವ್ರೆ
ಕಾವೇರಿ ದಂಡೆ ಗೋವಿಂದೋ
ಕಾವೇರಿ ದಂಡೆಯ ಕಾಡಲ್ಲಿ ಮಿಕಗಳ
ಕಾದು ನಿಂತವುರೆ ಗೋವಿಂದೋ |
* * *
ಹುಯ್ಯಿರೋ ಹುಯ್ಯಿರೋ
ಹುಯ್ಯಾರೆ ಹುಯ್ಯಿರೋ |
ನಗಾರಿ ಹುಯ್ಯಿರೋ
ನರಿಯನ್ನು ಹುಯ್ಯಿರೋ |
ತಮಟೆಯ ಹುಯ್ಯಿರೊ
ತಂಟೆಹುಲಿ ಹುಯ್ಯಿರೊ |
ಕಡಕತ್ತಿ ಹುಯ್ಯಿರೊ
ಕರಡೀಯ ಹುಯ್ಯಿರೊ |
ಕಠಾರಿ ಹುಯ್ಯಿರೊ
ಕಾಡುಕೊತ್ತಿ ಹುಯ್ಯಿರೊ |
ಕೊಡಲೀಯ ಹುಯ್ಯಿರೊ
ಕಡವೆಯ ಹುಯ್ಯಿರೊ |
ಈಟೀಯ ಹುಯ್ಯಿರೊ
ಕಾಟೀಯ ಹುಯ್ಯಿರೊ |
ಮಚ್ಚುಗಳ ಹುಯ್ಯಿರೊ
ಪಚ್ಚೋತಿ ಹುಯ್ಯಿರೊ |
ಬಾಣಗಳ ಹುಯ್ಯಿರೊ
ಬಳ್ಳುಗಳ ಹುಯ್ಯಿರೊ |
ಕಂದಲನ್ನು ಹುಯ್ಯಿರೊ
ಹಂದಿಯನ್ನು ಹುಯ್ಯಿರೊ |
ಬಾಕುವನ್ನು ಹುಯ್ಯಿರೊ
ಬರ್ಕಗಳ ಹುಯ್ಯಿರೊ |
ಬಲ್ಲೇಯ ಹುಯ್ಯಿರೊ
ಹುಲ್ಲೆಗಳ ಹುಯ್ಯಿರೊ |
ಹೆಬ್ಬಾರೆ ಹುಯ್ಯಿರೊ
ಹೆಬ್ಬಾವ ಹುಯ್ಯಿರೊ |
* * *
ಧರಣಿ ಮಂಡಲ ಮಧ್ಯದೊಳಗೆ
ಮೆರೆಯುತಿಹ ಕರ್ನಾಟ ದೇಶದಿ
ಇರುವ ಕಾಳಿಂಗನೆಂಬ ಗೊಲ್ಲನ
ಪರಿಯ ನಾನೆಂತು ಪೇಳ್ವೆನು
ಎಳೆಯ ಮಾವಿನ ಮರದ ಕೆಳಗೆ
ಕೊಳಲನೂದುತ ಗೊಲ್ಲಗೌಡನು
ಬಳಸಿ ಬರುವ ತುರುಗಳನ್ನು
ಬಳಿಗೆ ಕರೆದನು ಹರುಷದಿ
ಗಂಗೆ ಬಾರೇ ಗೌರಿ ಬಾರೇ
ತುಂಗಭದ್ರ ತಾಯಿ ಬಾರೇ
ಪುಣ್ಯಕೋಟಿ ನೀನು ಬಾರೆ
ಎಂದು ಗೊಲ್ಲನು ಕರೆದನು
ಗೊಲ್ಲ ಕರೆದಾ ಧ್ವನಿಯ ಕೇಳಿ
ಎಲ್ಲ ಹಸುಗಳು ಬಂದು ನಿಂತು
ಚಲ್ಲಿ ಸೂಸಿ ಹಾಲ ಕರೆಯಲು
ಅಲ್ಲಿ ತುಂಬಿತು ಬಿಂದಿಗೆ
ಸತ್ಯವೇ ನಮ್ಮ ತಾಯಿ ತಂದೆ
ಸತ್ಯವೇ ನಮ್ಮ ಬಂಧು ಬಳಗ
ಸತ್ಯವಾಕ್ಯಕೆ ತಪ್ಪಿ ನಡೆದರೆ
ಮೆಚ್ಚನಾ ಪರಮಾತ್ಮನು
ಪದ್ಮನಾಭನೆ ಪರಂಧಾಮನೆ
ಮದ್ದುರ ಶ್ರೀ ನಾರಸಿಂಹನೆ
ಮುದ್ದುವರಗಳ ಕೊಡುವ ನಿಮಗೆಯು
ನಮೋ ನಮೋ ಮಂಗಳಂ
* * *
ಎತ್ತು ಎನಬವುದೆ ಎಡಚೋರಿ ಬಸವನ
ಸುತ್ತೇಳು ಲೋಕ ಸಲವೋನ – ಬಸವನ
ಸತ್ವ ಮೊರೆಯೋದು ಧರಿಯಲ್ಲಿ |
ಮೂಡಲ ಹೋರಿಗೆ ಮುರಗಿಯ ಕೋಡಣಸು
ಕಣಗೆಜ್ಜೆ ಕೊರಳ ಸರಪಳಿ – ಕಟಿಕೊಂಡು
ಸವನಾಗಿ ಹಮತ ತುಳಿದಾನೊ |
ಹೊತ್ತುನಂತೆ ಎದ್ದು ಯಾರ‍್ಯಾರ ನೆನಯಾಲಿ
ಕರುಣಿ ಕಲ್ಯಾಣದ ಬಸವನ
ಕರುಣಿ ಕಲ್ಯಾಣದ ಬಸವಣ್ಣ ದೇವರ
ಹೊತ್ತುನಂತೆ ಎದ್ದು ನೆನೆದೇವು |
ತುಂಬಿದ ಹೊಳೆಯಾಗೆ ಕೊಂಬು ಕಾಣಿಸುತಾವೆ
ಇಂಬುಳ್ಳ ಇಣಿಲ ಬಸವಣ್ಣ – ಬರುವಾಗ
ಗಂಗೆದ್ದು ಕೈಯ ಮುಗಿದಾಳು |
ಕಸವ ಹೊಡೆದ ಕೈಯಿ ಕಸ್ತೂರಿ ನಾತವು
ಬಸವಣ್ಣ ನಿನ್ನ ಸೆಗಣೀಯ – ಬಳಿದ ಕೈ
ಎಸಳ ಯಾಲಕ್ಕಿ ಗೊನೆನಾತ |

